
Ujuni
Utup ujuni

Ulibra uteek wi Utup wi Nasibati katim ki wa kawo « Ujuni » tiki uji utiiniyaan ujuni
wi umundu, na iko bti inwoor abot atiiniyaan pntaali pi Itrayel panwooy pi Nasibati.
Kafah 1 te 11: Hum di flaay akdooy kadoo kame umundu wi ywooy wi? In awoor fiaay?
We uwooy ulempul kéme we ukaay ké abi ti umundu? We ukaay ké bafiaay baji baban
tuy kawo ti pyom na bkujar na ugut? We uhinanuy kapénan uko mént? 1ko mént yi yi
kafah kateek ki ulibra ujuni wi kakdoon na pteem. Niint na Naat jibi batakadiiri (1-2);
pgar pi bagarun na Nasibati (3); Kayin na Abel (4) Nowe ti wal wi usubal uweek (6-9);
Katoh kaweek ki nsoobra ki Babel (11). Iko impiituy ti, fiaay aanhil katup bnuura wal wi
itépuy na manjoonan jibi banaay bajén bajaay bado hénkuy. Ifah 12 te 50 ikakalés jibi
Nasibati aktijuny umundu mbuur wi aduuy bantohi bateek biki Itrayel bado kalempara :
Abraham (12.1-25.18), anwoory fiaay) anfiyaarun bnuura abot aji tas Nasibati awo i bafiaan
bado katen ti a. Itaak awoor abukul. Ababul Yakob (25.19-36.43) i i babiin atu katim ki
Itrayel. Yotef (37.1-50.26) anwooy alon ti babuk Yakob, abiin ado ké Yakob na babukul
bandukiin na babuk baka bti ké baya afét du Ejiptu. Ulibra ujuni uwo duna pjukan ti uko
wi Nasibati adoluy. Ujunna atup ké Nasibati apasuy umundu, ké uko mént ukdiiman
mndém mi wa, k€ umundu bti usé wo ti iflen yi Nasibati, ul aksihuy wa. Ulibra ubaana ti
kahon ki Nasibati ahonuy aji ado katen pntaali pi nul. Du ujuni te uba ulibra wi, Nasibati
awoon i baktiiniyaanun: Ado ké banaany bame a, aji wayés, aji ton kabot katénk pntaali
pi nul, aji boman iko bti yi pntaali pi nul. Ké asé ji nal bafiaan bafiyaara bakut bafiyaar
kahon ki ahonun, bado katas uko wi atuuy pdo na bgah bi nul. Ulibra wi ujej idolade
yi unjon yi ltrayel kadolna bafiaay bayikrén bnuura hum di pntaali mént pabiin awo ti
pfiyaar, jibi padoluy ké pfiyaar mént paliint abot ajoonan.

Upasa umundu

1Du ujuni Nasibati apas bati na mbos.

2Ké mbos mangé wo mnjint ké nin ukoolan uunwo ti ma, bdém bawun bnjiir, ké uyook
umpénnuy du Nasibati usé fuut ti meel duut.

3 Nasibati aji wal mént: « Bjeehi bawoon » ké bjeehi bawoo. 4 Nasibati awin ké bjeehi
banuuraa, asé patés bjeehi na bdém. > Nasibati adu bjeehi aji « unuur » adu bdém «
utejan. » Utaakal uwoo, nfa ké mankut awo : unuur mént uwoorn uteek.

6 Ké Nasibati asé ji : « Uko uloy unnaamuy ji kanjan uwoon ti ptoof pi meel, upatésaan
ma » ké uwo hay. 7 Nasibati ado uko mént ké upatés meel, ké mlony manwo ti uteeh ké
mnlon manwo du bko duut. & Nasibati adu uko mént aji « bati. » Utaakal uwoo, nfa ké
mankut awo : unuur mént uwoor) utébantén.

9 Ké Nasibati asé ji : « Meel manwoon ti bati uteeh mantonkandérén ti dko dloolan,
pkay pakut papén pawinana » ké uwo hay. 10 Nasibati adu dko dkay aji « mbos » asé
du dko di meel « bdék. » Nasibati awin ké uko mént unuura. 1! Nasibati aji : « Mbos
mambukan ujaagal, ugof bti na mnko bti. Uko undoli uko wi ukdoor kabuk udo kawo
na uhiib kéme mbuk » ké uwo hay. 12 Mbos ké mambuk ujaagal, ugof bti na mnko bti.
Ujaagal unwoon), uji uwo na kanaamare ki wa, bgof banwoor baji bawo na kanaamare
ki ba, bko bandooy kawo na kanaamare ki ba ; uko undoli uji uwo na mbuk kéme uhiib.
Nasibati awin ké uko mént unuura. 13 Utaakal uwoo, nfa ké mankut awo : unuur mént
uwoor uwajantén.

14 Nasibati ké asé ji : « Iko ilon inkdoon kajeehan iwoon du bati duut ipatésaan unuur
na utejan! Idoon kadiiman wal wi pfettu, ynuur, na psubal ; 15 iwoon du bati duut ido
kajeehan mbos! » ké uwo hay. 16 Nasibati ado iko itéb iweek injaay ijeehan, uweek uji
upén kasih na nfa te utaakal, umpoti kapén kasih na utejan. Ado kak njah. 17 Nasibati

atu ya du bati duut ido kajeehan mbos, 18 ido kasih pnak na utejan, ipatésaan bjeehi na
bdém. Nasibati awin ké uko mént uwo unuura. 19 Utaakal uwoo, nfa ké mankut awo :
unuur mént uwoorn ubaakantén.

20Ké Nagsibati asé ji : « Meel mantum pko, gkat nabot nado kayit du bati, ti mbos duut!
» 21 Nasibati apas pko nweek nyibanaan ni bdék na nko nanwoor ti meel bti ké patum
maakan, akak apas pkat bti. Nasibati awin ké uko mént uwo unuura. 22 Nasibati awul na
bnuura aji : « An nko yi meel, kabuk kajoobét na an, nabuk maakan natuman meel mi
idék. Ké an nkat, nabukan natuman mbos! » 23 Utaakal uwoo, nfa ké mankut awo : unuur
mént uwooy ufieenantén.

24 Nagsibati aji : « Mbos manwulan pko bti : Pntaam ni katoh, nko nmpoti na ko ni
uteeh bti » ké uwo hay. 25 Nasibati ado pko ni uteeh bti, yntaam ni katoh bti na nko
nmpoti bti. Nasibati awin ké uko mént unuura.

26 Nasibati aji : « Nawulan ydo fiaan) anaamun, awo ji un, asih ntéb ni bdék, nkat ni
bati, yntaam ni katoh, na yko bti nanjaany napula ti mbos. »

27 Nasibati apas bafiaan ké banaam na a :
bapasana anaam na Nasibati,
apas baka ké bawo fiiint na faat.

28 Nasibati awul baka bnuura aji : « Kabuk kajoobét na an, nabukan maakan, natuman
mbos nabot nasih ma. Nasihan ntéb ni bdék, pkat ni bati na gko bti yanwoor i mbos. »
29 Nasibati aji : « Natenan, dwulan ujaagal unwoor na mbuk na uko wi ugof na mnko bti
manjaan mambuk nado kade. 30 Dwul kak iko mént nko bti panwoor na uhefént: nnko
bti nanwoor ti mbos, pkat bti ni bati na yko bti pankmpuliiy ti mbos. Dwul ya na nado
kade » ké uwo hay. 31 Nasibati aten uko bti wi adolur asé win ké uwo unuura. Utaakal
uwoo, nfa ké mankut awo : unuur mént uwoorn upaajantén.

2
1Hénk di di Nasibati abaan ppas bati na mbos na iko bti inwoor da. 2 Unuur uténk paaj
na uloy uténk ké Nasibati aba ulempul. Anoorfén unuur mént wi adoluny ulempul bti aba.
3 Nasibati adéman unuur uténk paaj na uloy akut ado wa ké uyimani, tiki anoorfén unuur
mént wi abaay ppas iko bti.

Nasibati atak fiiint na flaat

4Ké hénk di di *Yawe Nawat Kabuka apasuy bati na mbos. Ti wal wi Nasibati Nawat
Kabuka apasun mbos na bati, 5 nin ugof na ujaagal uloy uundobi may may ti mbos, tiki
Nasibati Ajugun aandobi do usubal ké usub ti ma, ké nin fiaay aankak awo, ankjaari
ma. ¢Ké meel mansé ji mampénna ti ukumpés uloy katulan mbos bti. 7 Wi wi Nasibati
Ajugun atakuy fiaan na ufuus wi mbos, afuut ti iyis yi nul uhefént wi ubida, ké akak naan
ankheféntup.

8 Nasibati Nawat Kabuka atepi uwoorta du umbarn wi umayar unuur ti utaak wi Eden
asé tu da naay i atakun. ° Nasibati Nawat Kabuka anatan ti mbos mnko bti manuuriin
bten abot alil. Akak anatan ti uwoorta bko bi ubida na bko bmeeni bnuura na butaan.

10 Bdék blon bapénna Eden abi atulan uwoorta, asé patséraan da, ado itant ibaakér.
11 Kateek katim ki ka kawo Pison : kafooy utaak wi Hawila bti, unwoon na wuuru, 2 wuuru
mént uwo ujint pis. Utaak mént uwo kak na bko blon banjaay babomanaan mnkulan bi
bajaan bado bdeliyum, na mnlaak mpoti mnloy mannuuriin maakan aji manuur abot
atam prees ji wuuru, mi bajaan bado koralin. 13 Katébantén katim ki ka kawo Gihon :
Kafooy utaak wi Kus bti. 14 Kawajantén katim ki ka kawo Tigré: Kawo du umayar unuur
wi utaak wi Asuur. Kabaakantén katim ki ka kawo Efrat.

15 Nasibati Nawat Kabuka atu fiaay ti uwoorta wi Eden ado kajaar wa abot ado kayen
wa. 16 Nasibati Nawat Kabuka atiini na a wal mént aji : « Thinan kade mnko bti mi

uwoorta, 17 ké bko bi pme bnuura na butaan iinkde ba, tiki unuur wi ikdeen ba, iket.
»

18 Nasibati Nawat Kabuka aji wal mént{: « Uunnuura fiaay awo aloolan. Dwo kado
naténka, annaamuy na a. » 19 Nasibati Nawat Kabuka akak ajej mbos abomanaan nko
yi uteeh bti na pkat ni bati bti, asé tij pa fiaay, katen itim yi aktuuy pa : undoli uwo kawo
katim ki flaay aktuuy wa. 20Ké fiaay awul gntaam ni katoh bti itim na pkat bti na ko i
uteeh bti. Nin uloy unnnaamuy na a, unhinanuy katénka na manjoonan uunwoo. 2! Wal
mént, ké Nasibati Nawat Kabuka asé tu fiint bnyoy bweek. Wi aknoyéntun, ké asé pénan
kamoh kaloy ki kantaagan asé tuh dko di apénanaanuy ka. 22 Wi wi asaay ajej kamoh
mént atakna fiaat asé tija niint.

23 K€ fiint agé wuuhar aji :

« Yoow, byaas bi kamoh ki imoh yi naan ka,
pfiaak pi naan pa.

Adu'ana faat,
tiki apénna ti fiint™! »

24 Way ukaay ké fiiin{ akluy kaduk asin na anin kanaakiir na aharul, bakak fiaay
aloolan. 25Ké bukal batéb bti, iiiint na fiaat basé wo byisu, ké nin aloy aankowa aténtul.

3

Adam na Ewa badookana du uwoorta wi Eden

1Upula ubi wo unkguuradaanuy ti nko ni uteeh bti ni Nasibati *Nawat Kabuka apasun.
Uji na naat: « Ké Nasibati aji nawut kade nin pko ploy ti mnko mi uwoorta? »

2Ké fiaat ateema aji : « Phinan kade mnko mi uwoorta. 3 Ké bko banwoor ti ptoof pi
uwoorta, Nasibati aji nket woli yban ba, kéme ade ba. »

4Ké upula uteema aji : « Nin! Naankket! 5 Nasibati ame ké unuur wi nakdeen bko
mént, kés ki nan kahaabésa nasé nawo ji a*, name bnuura na butaan. »

6 Naaf awin ké bko baka plil pde, anuura {i kés, abot awo bko banjaan bawul usal
untuna. Amar wal mént pko ploy ti bko mént ade, akak awul ayinul, anwoorn na a, ké
adee. 7Wal mént ké kés kasé haabésa na baka ké bame hénkun ké bawo byisu. Bajej itoh
yi bko bi bajaan bado bfig asiir awunna pleef.

8 Na utaakal, uyook ulil ukob, ké Nasibati Nawat Kabuka asé pén ptar ihot, fiiint na
faat batiinka asé mena ti mnko mi uwoorta. ° Nasibati Nawat Kabuka adu fiiin{ aji : «
Iwo tun ba? »

10Ké ateema aji : « Dtiink ké ikpos ti uwoorta ké nlénki tiki dwo byisu, aya amena. »
11Ké akak aji na a : « In atupiiy aji iwo byisu? lkeer ade bko bi nneenaniiy pde! »

12 K¢ fiiint aji na a : « Naat i ituun ké afiogén amarur pko ti bko buny awulén, ké ndee!
» 13 K€ Nasibati Nawat Kabuka asé ji na fiaat: « we wi idolun hénk? » K& ateem aji : «
Upula uguurnun, ké nde ba. » 14 Ké Nasibati Nawat Kabuka asé ji na upula : « Jibi idolun
uko mént,

Ikfépaniiy ti nntaam ni katoh bti
na pko yi uteeh bti.
Ido kaposna kayin kabot kade mbos
ynuur bti ni ubida wi nu.
15Dtu bsoorad ti iwi na naat,
ti pntaali pi nu na pi nul.
Balun kanantlu bkow,
ké iwi, iluy katib baka i psofi. »

16 Nasibati Nawat Kabuka akak aji na fiaat:
« Dluy katu'u ti unoor uweek woli ibuk,

iluy kahaj woli ibuk.
Unal wi nu uluy kado kawuuku du ayinu
ado katu'u pdo uko wi angaluy. »

= s o s . s o * . .
2:23 Adu'ana fiaat tiki apénna ti fiiint: Ti uhebéré fiint awo Is ké fiaat awo Isa. 3:5 Nawo ji a : Balon baji
basibati.

17 Nasibati Nawat Kabuka aji na fiint:
« Jibi itiinkuy utup wi aharu,
ade bko bi mbiin aneenanu pde,
itu mbos manfépana!
Ido kaji khaj maakan kaba kahinan kapénan ti ma uko ude
ynuur bti ni ubida wi nu.
18 Mbos mando kawulu iyiw,
ibot ido kade ndeey ni uteeh.
19 Ujénk wi nu
wi wi ikluy kado kadeena
te wal wi ikluny kakak du mbos mi ipénnurn
tiki iwo ufuus
akut alun kakak du ufuus. »

20 Adam, fiiint, atu aharul katim ki « EwaT » tiki awoon anin bafiaan bti.

21 Nasibati Nawat Kabuka ado Adam na aharul imisa yi injan awoharan baka. 22 Wi wi
asaay aji : « Hénkuy flaan akak ji nja, kame bnuura na butaan! Awutan hénkurn katar
kafien, kamar kak ti bko bi ubida kakaana ubida wi mnto! » 23 Ké Nasibati Nawat Kabuka
asé dooka ti uwoorta wi Eden ado kajaar mbos mi bapénanaanuluy. 24 Wi adookuluy asé
tu nwanjut ni bajaay bado kerubim ké nakyen du umban wi umayar unuur wi uwoorta,
na kakej ki bdoo kankdoluy ji kabéntabén, kayenna bgah byaani du bko bi ubida.

4
Kayin afin Abel

1Wi iko yay) itépun, Adam ameer na Ewa aharul ; ké awo na kayiy, abuk Kayin™ asé ji :
« *Yawe Nawat Kabuka ado ké mbuk fiint » 2 Akak abuk napot fiiint, Abel.

Abel awo nayafan, ké Kayin asé wo najaar. 3 Wi bayaay aban tun, ké Kayin asé tij
ndeey ni apénanaanuy ti mbos atenan Nawat Kabuka. 4 Abel ul kak, ké apénan plon
ti pntaam nambukiin uteek ti batani bi nul atu na mniir mi na atenyanaan Nawat Kabuka.
Ké Ajugun adi btenan bi Abel, 5 asé wo aandi bi Kayin. Ké Kayin asé deebat maakan, kaara
ké datonara na a.

¢ Nawat Kabuka aji na Kayin wal mént: « we ukaay ké ideebati, ké kaara di nu dabot
atonara ba? 7 Woli ido hénkun uko unnuuriin, iinkhil kadeer bkow i? Ké woli ido uko
unwoor uunnuura, butaan daji dabop ti pléman pi nu ji uko wi uteeh unjotuny kado na
pwatu. Ké isé wo i kawat da. »

8 Kayin ké asé ji na Abel ata'ul : « Biin nya uteeh™. » Ké wi bawoon du uteeh, ké Kayin
asé dépa ti Abel afin.

9Nawat Kabuka aji naKayin : « Abel ata'u awo fun ba? » K€ ateem aji : « Mémmee. Dwo
nayern i ata'naan i? » 10 K€ Nawat Kabuka akak aji na a : « we wi idoluy ba? Dtiink pfiaak
pi ata'u du mbos ké pakhuuran abi ti nji ala nlukana. 11 Hénkun), ifépanaa, adookana ti
mbos manhaabésuy mntum adaan piaak pi ata'u i ifiguy. 12 Ukaany ké woli ijaar, mbos
maankak awulu ndeey : ido kafaay fiaay na umundu. »

13Ké Kayin asé ji na Nawat Kabuka : « Kakob ki katam maakan pa nji. 4 Idookén nta ti
mbos mnuura, ké nwoyi kamena kaya kalowu ; kado kafiaay ti umundu, fiaan awinénle
afipén. » 15 Nawat Kabuka ké asé teema aji : « Nin, woli flaay afinu, bafiaay paaj na aloy
bakfinaniin pa plukanu. » Wi wi Nawat Kabuka asaan atu uko uloy ti Kayin unk{uun
faay awinale awut kafipa. 16 Ké hénk di ayaan alow Nawat Kabuka, afét du utaak wi Nod
unwooy du umayar unuur wi Eden.

Pntaali pi Kayin

*
T 320 Ewa: Ti uhebéré uwooy Najeb. 4:1 Kayin : Katim ki kanaam kadu'are na pka. T 48 Biin pya uteeh :
Dko di daanwo ti ulibra uteek.

17 Kayin ameer na aharul, ké awo na kayin abuk Henok. Kayin awo wal mént ti pniw
ubeeka, ké hénk di atuuy wa katim ki abukul Henok. 8 Henok awooy asin Irad, ké Irad
awo asin Mehuyahel, ké Mehuyahel awo asin Metutayel, ké Metutayel awo asin Lamek.

19 Lamek aniim baat batéb, aloy awo katim ki Adah, ké natébantén awo Filah. 20 Adah
abuk Yabal ; awooy asin banjaay bafét ti iloona kabot kayafan. 2! Katim ki ata'ul kawo
Yubal ; awoon asin banjaan bakob uko unnaamuy ji bntuni wi bajaay bado « harpe »
kabot kateen. 22 Filah kak abuk napot fiiint i katim ki Tubal Kayin, anwoor) ateem batak
bti banjaay baboman iko ijul injaay ilofar. Ata Tubal Kayin fiaat awo katim ki Naamah.

23 Lamek aji na baharul :

« Adah na Tilah, natiinkaan ;
bahar Lamek, nawatan ibat.

Dfiy fiint, tiki bakobén awuran

Aa, dfin natasa mént, tiki batehanaan
24 Woli fiaay afin Kayin, bafiaan paaj na alon
bakfinaniiy kalukanaana,

ké woli fiaay afin Lamek, bafiaay ifeen-paaj-na-alony na paaj na alon (77)

bakfinaniin kalukanaana. »

25 Adam akak ameer na aharul ké abuk napot fiiint, ké Ewa atu'a katim ki Fet asé ji

: « Wi Kayin afinuy Abel, ké Nasibati asé wulén napot fiiint i. » 26 FTet ul kak ké abuk
napot fiiint, atu'a katim ki Enos. Wal mént wi wi bafiaan bajununy pdéman Nasibati kadola
*Nawat Kabuka¥.

5

Pntaali pi Adam te kaban du Nowe na babukul

1 Uko umpiitaniiy ti pntaali pi Adam wii wi : unuur wi Nasibati atakur fiaay, adola ké
anaam na a. 2 Wal mént ado baka ké bawo niint na fiaat, awul baka bnuura, asé tu baka
katim aji « Banaan. »

3Wi Adam adoluy psubal ifieen-week na ifieen nwajant (130), abuk napot anaamur na
a, agé tu'a katim ki Fet. 4 Wi Tet abukiin, Adam akak ado nsubal ifieen-week bakren (800)
abot abuk bapot biint na baat. 5 Psubal bti ni Adam adoluy ti mbos nawo ifieen-week
nyaas kafieen-kaloy na ifleen ywajant (930). Wi wi asaar aket.

6 Wi Tet adoluy psubal ifieen-week na kafieen (105) asé buk Enos. 7 Wi Enos abukiin,
Tet akak ato psubal ifieen-week bakren na paaj na uloy (807), abot abuk biint na baat.
8Psubal bti i Tet adolun ti mbos nawo ifieen-week yyaas kaneen-kalon na gsubal ifieen-
na-ntéb (912). Wi wi asaan aket.

9 Wi Enos akaarn psubal ifieen kafieen-kalor (90) asé buk Kenan. 1° Wi Kenan abukiin,
Enos akak ato nsubal ifieen-week bakren na ifieen-na-kafieen (815), abot abuk biint na
baat. 1 Dsubal bti ni Enos adoluy ti mbos nawo ifieen-week nyaas kafieen-kaloy na
nsubal kanieen (905). Wi wi asaay aket.

12Wj Kenan akaan psubal ifieen paaj-na-ulon (70) asé buk Mahalalel. 13 Wi Mahalalel
abukiin, Kenan akak ato psubal ifieen-week nyaas bakren na nsubal ifieen nbaakér (840)
abot abuk biint na baat. 4 Dsubal bti ni Kenan adoluy ti mbos nawo ifieen-week yyaas
kafieen-kalon na nsubal ifieen (910). Wi wi asaar aket.

15 Wi Mahalalel akaan nsubal ifieen-paaj na kafieen (65) asé buk Yered. 16 Wi Yered
abukiin, ké akak ato nsubal ifieen week bakren na nysubal ifieen nwajant (830) abot abuk
biin{ na baat. 17 Psubal bti ni Mahalalel adoluy ti mbos nawo ifieen-week bakren na
nsubal ifieen kafieen-kaloy na kafieen (895). Wi wi asaan aket.

18 Wi Yered akaan psubal ifleen-week na ifieen paaj na ntéb (162) asé buk Henok. 19 Wi
Henok abukiin), Yered akak ato psubal ifieen-week bakrer (800) abot abuk biint na baat.

¥ 426 wiwi bafiaan bajunuy piiehan Nawat Kabuka : bapiit ti plibra nlon aji : wi wi baflaay bajunun piiehan Nasibati
aji badu'a kaji Nawat Kabuka.

20 subal bti i Yered adolun ti mbos nawo ifieen-week yyaas kafieen-kalon na ifieen paaj
na ytéb (962). Wi wi asaan aket.

21 Wi Henok akaay nsubal ifieen-paaj na kafieen (65), asé buk Matutalem. 22 Wi
Matutalem abukiin, Henok awo na Nasibati atasa nsubal ineen-week nyaas nwajant (300)
abot abuk biint na baat. 23 Psubal bti ni Henok adolun ti mbos nawo ifieen-week ywajant
na ifieen-paaj na kafieen (365). 24 Henok awo na Nasibati atasa ké Nasibati asé jeja,
banaan baankak awina, tiki Nasibati aya na a.

25 Wi Matutalem akaan psubal ifieen-week na ysubal ifieen bakren na paaj-na-uloy
(187) asé buk Lamek. 26 Wi Lamek abukiin, Matutalem akak ato psubal ifieen-week pyaas
paaj-na-uloy na ysubal ifieen bakren na ntéb (782) abot abuk biint na baat. 27 Psubal
bti ni Matutalem adolun i mbos nawo ifieen-week yyaas kaneen-kalon na ifieen paaj na
kafieen-kalon (969). Wi wi asaay aket.

28 Wi Lamek akaay nsubal ifieen-week na ifieen bakren na ntéb (182) asé buk napot
fniint. 29 Awul napot mént katim ki Nowe, tiki aji : « I, akfuuy ifien yi nun inoorfén ulemp
na unoor. Mbos mi Nasibati afépun mantuuy un ulemp na unoor mént. » 30 Wi Nowe
abukiin, Lamek akak ato psubal ifieen-week kafieen na nsubal ifieen kafieen-kaloy na
kafieen (595). Abot abuk bapot biin{ na baat. 31 Psubal bti ni Lamek adoluy ti mbos nawo
ifieen-week nyaas paaj-na-ulon na nsubal ifieen paaj-na-ulon na paaj-na-ulon (777). Wi
wi agaan aket.

32 Wi Nowe akaay psubal ifieen-week kafieen (500) asé buk Sem, Ham na Jafet.

6

Kataafa ki usubal uweek

1 Wi bafiaay bajunuy ptum ti mbos abot abuk bapot baat, 2 ké bafiaan biki bati* basé
win ké baat biki bafiaay bajén banuuraa, aniim biki bagaluy. 3Wiwi *Yawe Nawat Kabuka
asaay aji : « Uhefént wi naan, wi nwulun fiaay uunkduka ti a te mnto tiki awo fiaay najén
; hénkun psubal pi nul paanktép ifieen-week na ifieen ntéb (120). »

4 Wal mént bafaan balon badém maakan bamégataan bawo ti mbos ; badobi woha wo
da wal wi bafiaay biki bati babiiy ti baat babuk bafiaay bajén abuk bapot na baka. Bukal
bawoon tfa bafnaan biki itim ipénaliiy.

5 Nawat Kabuka awin ké butaan bi fiaan akdoluy ti mbos badéma adém pya ké fiaay
abot aji bi tu tu usal bti ti pdo butaan gnuur bti. © Nawat Kabuka adug umeli ti uko wi
atakuy naany, ké uhaasul uwo i mntég mnweek. 7 Wi wi asaay aji : « Dpénan ti mbos
bafaar biki nji ntakuy, na yntaam yi katoh, na yko yi uteeh na ykat, tiki ddug umeli uko
wi ntakari pa. » 8 Ké faay aloy asé wo, i Nasibati alilandéri, anwoon katim ki Nowe.

Pboman upuur

9 Uko wi Nowe wii wi :

Nowe abi wo fiiint natool ti kés ki Nasibati abot aji tiinka ; awo na a aji tasa. Wal mént
ul awohay hay ti bafiaan bti. 19 Nowe abuk bapot biint bawajan{: Sem na Ham na Yafet.
11Ké bafiaan biki mbos bti basé wut awo bado butaan ti kés ki Nasibati, mnnot ké mantum
ti mbos. 12 Nasibati aten mbos awin ké banaay bawuti, tiki bawo bti ti pdo butaan.

13 K€ Nagsibati asé ji na Nowe : « Dba na bafiaan bti na pko bti tiki banaan bakaan ké
mnyot mantum {i mbos. Dpénan baka keeri ti mbos. »

14 Akak aji na Nowe : « Bomaan upuur pa iwi, upuur unkwoor uweek, wi ikbomanuy na
impifiu inuura, ido imeet ti wa, ikér wa ti meet na bdig na uko unkneenanun meel ptép.
15 Hénk di di ikbomanuy upuur mént: udém kado uko ji nmetér ifeen-week na ifieen
nwajant (130m) kahaan kado nmetér ifieen ntéb na ntéb (22m), kadiilade kawo nmetér
ifieen na ywajant (13m). 1 Doon btuk ti upuur bi kakujént kakwoorn ptoof pi umetér, ibot
ido pléman pi wa pawo ti kaban, ido wa uka nsoobra ntéb atu na uteeh.

*
6:2 Bafiaay biki bati : Bapiit aji babuk Nasibati : Baloy basal aji batiiniyaan pwanjut, baloy kak ké baji batiiniyaan
babuk basih. Ké balon baji batiiniyaan biki pntaali pi Fet.

17 « Nji, dtij meel kado ma mampar maniink dko, kabaana na bafiaan na gko bti : nin
uko uloy uunkduka ti mbos kado kahefént. 18 Ké nji nsé do bhonar na iwi, lupi ineej ti
upuur iwi na aharu na babuku, na bahar baka. 1° Ti gko bti doon kaneejan ntéb ti upuur
nabuur na iwi ; yawoon ukas na waat. 20 Pkat, nntaam ni katoh na gko yi uteeh bti paluy
kabi du iwi kado kawoona ntéb ntéb ukas na waat kabuur na iwi. 21 Ké iwi, laan uko ude
unwohay bti thank nakaana uko ude iwi na gko mént. »

22K € hénk di Nowe adoluy, ado uko wi Nasibati ajakuluy bti ado.

7

Pneej ti upuur

1Ké *Yawe Nawat Kabuka aji na Nowe : « Neejan ti upuur iwi na biki katohu bti, tiki
ti baflaay bti iwi tafi iwooy natool ti kés ki naan. 2 Ti pko bti panhilnuy pdo btenan bi
Nasibati, doon kajejna ntéb ytéb, ukas na waat te pyaas paaj-na-uloy. Ké pandukiiy,
jejan ukas na waat tafi. 3 Jejan kak pkat ni bati, ukas na waat pyaas paaj-na-uloy, gko na
pkat nahilna paniink mbos bti. 4 Pnuur paaj-na-uloy natéple, kado usubal usub ynuur
ifieen pbaakér na ptejan ifleen ybaakér, kawet ti mbos banaay na pko bti pi nji ndoluy.
» 5 Ké Nowe ado iko bti yi Nawat Kabuka ajakulur ado.

¢ Nowe aka nsubal ifieen-week nyaas paaj (600) wi usubal uweek ujotun ti mbos. 7 Aneej
ti upuur na aharul na babukul na bahar baka kabuurna meel mamparuy. 8 ko panhiluy
pdolna btenan bi Nasibati na nanwoon naanhil pdolna ba, gkat na nko nankpuliin ti mbos
bti 9 nabi ukas na waat aneej ti upuur wi Nowe jibi Nasibati ajakuluy. 10 Wi nnuur paaj-
na-uloy natépun ké usubal uweek usé jot.

11 Ti unuur uténk ynuur ifieen na paaj-na-uloy wi pli ptébantén pi usubal wi Nowe
akaan psubal ineen-week nyaas paaj (600), ké meel mntum maakan manwoon ti mbos
uteeh mansé may, ké bati bawo wo ji bahaabésa haabésa, ké meel manktula. 12 Usubal
usub ti mbos ado ynuur ifieen nbaakér na ytejan ifeen nbaakér (40).

13 Unuur mént, Nowe, aharul na babukul Sem na Ham na Yafet na bahar baka ké basé
neej na a ti upuur. 4 Baneej na yntaam i katoh, na gko yi uteeh bti na pkat bti na yko
ympoti nankyituy bti. 1>Pko bti nankheeféntun nabi ti Nowe aneejna ntéb ntéb ti upuur
; 16 kawo ukas na waat jibi Nasibati abiin ajaka. Wi wi Nawat Kabuka asaan adét bgah.

17 Usubal unsubuy wuy udo pnuur ifieen pbaakér ; ké meel mampar apel mbos
asé deen upuur ké ukyaak. 18 Meel mampaya atum maakan, ké upuur usé yaak aya,
19 mampaya ayaha ya adoo gur inkuy bti. 20 Mandoo tép inkun nmetér paaj-na-uloy.
21 Wal mént ké bafiaay bti na nko bti panwoon ti mbos ké pasé ket: pkat, yntaam ni
katoh, gko ni uteeh, na pko nmpoti bti na bafiaay bti. 22 Nin uhefént uunkak aduka ti
mbos. 23 Hénk, ké Nasibati awet uhefént bti ti mbos: bafiaan, nntaam ni katoh, gko ni
uteeh, na yko ympoti na nkat, ké Nowe na bafiaayy banwoorn na a, atu na yko nanwoor
na baka ti upuur taf babuuruy. 24 Meel mampar ado nnuur ifieen-week na ifieen-kafieen
(150).

8

Ukay meel

1 K€ Nasibati asé les Nowe na nko pi uteeh na yntaam pi katoh bti panwoorn na a i
upuur. Ado ké uyook uyook ti mbos, ké meel manjun pwala. 2Ké meel mntum maakan
manwoon ti mbos uteeh bti mansé tafian ppén, ké bati badétanaa, meel maankak atula.
Ké usubal utafian pjot.

3 Meel manwala ntiinku ntiinku, hénk, wi nnuur ifieen-week na ifieen-kafieen (150)
natépuy ké mansé wala ; 4 te ké upuur udo hil anat du inkuy yi Arafat ti unuur uténk
nnuur ifieen na paaj-na-uloy wi pli pténk paaj na ploy. > Meel manwali'aara wala te pli
pténk kli ifieen. Ti unuur uteek wi pli mént ké inkun isé pén awinana.

® Wi ynuur ifleen nbaakér natépuy, ké Nowe asé haabés ujaneel wi adoluy ti upuur,
7 agé wutan untomaali. Uya, akak, ayoonk meel mankay ti mbos. & Akak awutan ubalab

ufaatal katenna me meel manwalaa. ° Wi ubalab uwooy uunya win dko dto, tiki meel
mangur mbos bti, uwugsa akak du Nowe du upuur. Nowe atar kafien, ayeenk wa aneejan
ti upuur meet. 1° Ayoonk ynuur paaj na uloy akak awutan wa ké upén ti upuur. 1 Ukak na
utaakal awo na katoh kahalu ki bko bi bajaay bado bnoliwera ti mntum! Nowe ame wal
mént ké meel manwalaa. 12 Ato kak ynuur paaj na uloy asé wutan ubalab, ké wi uyaay,
uunkak abi.

13 Ti unuur uteek wi pli pteek pi usubal wi Nowe akaan nsubal ifieen-week nyaas paaj
na usubal (601), wi wi meel mankayun ti mbos. Nowe agurés btuk bi upuur ; aten, awin
ké mbos manjun pkay. 14 Ti unuur uténk ifieen ytéb na paaj-na-ulon wi pli ptébantén,
ké mbos mangé kay bti.

Upén ti upuur

15 Wal mént ké Nasibati asé ji na Nowe : 16 « Pénan ti upuur, iwi na aharu, na babuku
na bahar baka. 17 Pénaan kak pko bti npanwoon na iwi, pkat, yntaam pi katoh na nko ni
uteeh na pko nmpoti. Nabukan maakan natum naniink mbos. » 18 K& Nowe na aharul
na babukul na bahar baka bapéni. 1° ntaam i katoh na gko yi uteeh na yko ympoti na
pkat bti napén ti upuur, awo kabuka na kabuka.

20 Wi wi Nowe asaan ado *bliit bi mngur pa *Nawat Kabuka, ajej yloy ti nko na ti pkat
bti nanhiluy pdolna Nasibati btenan afinara, atér na ké nayik bti. 2! Yawe Nawat Kabuka
atiink ptékén plil asé ji ti usalul : « Bafiaay baankak ado nfép mbos. Uwo manjoonan ké
phaas pi baka pawutna du kpot ; ké nsé wo ménkak atok bafiaay na pko bti jibi ndoluy.
22 Te wi mbos mankdoon kawoha wo,
kajaar na kakit,
ujont na uyikaj,
kanuur na pti,
pnak na utejan
ido kawoha wo. »

9

Kahon ki Nasibati

1 Nasibati awul Nowe na babukul bnuura bi nul asé ji na baka : « Kabuk kajoobét na an,
nabukan maakan, natuman mbos. 2 ko ni mbos, nkat na nko nmpoti na ntéb yi bdék,
nul bti nado kati'an kakut kado kalénk ti kadunan. Dwulan na bti. 3 Jibi nwulanay iko yur
yi ujaagal na mnko manjaayy mambuk, dkak awulan nko yuy bti nado kade. 4 Ké nasé wo
naanwo kade uko na pfiaak pi wa tiki pfiaak pawoor ubida. > Dkak aluy katu fiaar) kéme
uko unktuluy phaak pi fiaay uhepna ti uko mént. Kabot katu fiaay andoli ateem ti ubida
wi aténtul.
¢ Nagibati atak fiaay

ké anaam na a
ukaan ké fiaay anktuluy phaak pi aténtul,
bakak atula pfiaak.
7Ké an, kabuk kajoobét na an, nabukan maakan ; naniink mbos, nabukan maakan. »

8 Nasibati atiini wal mént na Nowe na babukul banwoory na a aji : © « Natenan, dhonan,
an na kntaali ki nan te mnto, 19 na gko bti nanwoon na iwi : ykat, nntaam ni katoh na nko
ni uteeh, nko bti pampénuy ti upuur na iwi, nko bti panwoor ti mbos, 11 ké ménkak ado
usubal utént wi ké ménkak ado meel manpar hénk mantok uko bti unwoon na uhefént.
Meel maankak abi katok iko bti inwoorn) ti mbos. »

12 Nasibati akak aji : « Uko unkdiimanuy kahoy ki nji ndolun na an na nko bti nanwoon
na an wii wi, kahon kay ddo ka kak na pntaali pi nu te mnto. 13 Dtu kagaanan ki naan du
bati ki najaay nado ki ubopal, kul kakdooy kayuuj kahoy ki nji ndoluy na umundu. 4 Woli
dluy ado usubal ké ujéni, ké kanaanan ki ubopal kapén awinana, 15 kales wal mént kahor
ki nji ndoluy na an na pko bti. Nin meel maankak apar jibi mamparuy kafiy uhefént

ti mbos. 16 Woli kapaanan ki ubopal kapén awinana du bati, dwin ka, kasé kales kahon
kanwooy kaankba ki nji Nasibati ndoluy na bafiaay bti na yko bti panwooy ti mbos. »

17Hénk, ké Nasibati aji na Nowe : « War) uwoor uko unkyuujuy kahorn ki nji ndolury na
bafaay bti na gko bti panwoon ti mbos. »

Babuk Nowe
18 Sem, Ham na Yafet babuk Nowe bampénnuy ti upuur. (Ham awooy asin Kanaan)

19 Bawajant bukun bawoorn babuk Nowe, ké ti bukal di di bafiaan bti banfétun ti mbos
bawoonuy.

20 Nowe anwoon najaar, ado uteeh atepi mnko manjaay mandolna ubifiu. 2! Wi
adaanun ubifiu umpénuy ti uteeh mént, asé kuj awohés aduka byisu du kaloona ki nul
meef. 22Ham, asin Kanaan, awin asin ké awo byisu, asé ya bdig atup babuk asin batéb
bandukiin. 23 Ké Sem na Jafet basé jej bayeti atu ti iganan yi baka asé bot apos pos akak
ufet ado bi agur asin baka. Baten umbay wundu kahilna kawo baankwin asin baka byisu.

_24Wi Nowe anatiin, ké ukuj ubaa, ame uko wi Ham nabaasa i nul adoluy. 2> Wi wi asaan
aji :
« Kanaan afépaniin!
Awo pa bamakul najuuk i bajuuk. »

26 Nowe akak atiini aji :

« Ddéman *Yawe Nawat Kabuka, Nasibati i Sem!
Diiehan ajuukntén Kanaan ti ulemp, ado kalempar Sem.
27 Diiehan Nasibati ado Yafet abuk pntaali ptum, padém paka utaak uweek,
dfiehan kak babuk Yafet bafét na babuk Sem,
babuk Kanaan babot bajuukét ti ulemp bado kalempar babuk Yafet na Sem. »

28 Wi usubal uweek na meel mamparun natépun, Nowe ato nsubal ifieen-week nwajang
na nsubal ifieen kafieen (350). 29 Psubal bti ni Nowe adolun ti mbos nawo ifieen-week
kafieen-kalon na ysubal ifieen kafieen (950), wi wi asaan) aket.

10

Pntaali pampénnuy ti babuk Nowe
1Pntaali pi bi Sem, Ham na Yafet babuk Nowe babukun wi usubal uweek ubaar pii pi.

Babuk Yafet
2Babuk Yafet biint bawo : Gomer, Magog, Maday, Yawan, Tubal, Mosek na Tirat. 3 Ké
babuk Gomer biint bawo : Askenat, Rifat, Togarma. 4Ké biki Yawan bawo : Elisa, Tarsis,
Kitim na Dodanim. 5 Du bukal di di bafaan banwayséruny afét anog idék bawoonuy.
Bukun bawoon babuk Yafet, baji bawaysér kawo bandoli na pntaali pi baka na utaak wi
baka na utup wi baka.

Babuk Ham
¢ Babuk Ham biint bawo : Kus, Misrayim, Put na Kanaan. 7 Ké biki Kus bawo : Teba,

Hawila, Tabta, Raama, na Tabteka. Ké biki Rama bawo : Seba na Dedan.

8 Kus akak abuk Nemrod ambiin awo nasih nateek i mbos. 2 Abi wo najan naweek ti
kadun ki Nasibati, ukaan ké baji baji : « Awo ji Nemrod, najan naweek ti kadun ki Nasibat;i.
» 10 Nbeeka nanwoonuy nweek ti dko di asihuy nawo Babel, Erek, Akad na Kalneh du
utaak wi Sineyar™. 11 Du utaak mént di di Nemrod apénnur aya te Asuur asé niw Niniwe
na Rehobot-Ir, na Kalah. 12 Akak aniw Reten ti ptoof pi Niniwe na ubeeka uweek wi Kalah.

13 Misrayim awoor asin bafaan biki Lud, biki Anam, biki Lehab, biki Naftuh, 14 na biki
Patrot, na biki Katluh na biki Kaftor [di *bafilitter bapénnup].

15Kanaan awoory) asin banaar biki Tidon, anwoor abukul nateek. Abot awo asin bahitit,
16 na Bayebutit, Bahamorit, Bagirgasit, 17 Bahiwit, Barkit, Batinit, 18 Barwadit, Batemarit,
Bahamatit ; wi wi kntaali ki Kanaan kasaary awaysér. 1° Utaak wi Kanaan upénna Fidon,

* .
10:10 Sineyar : Babel.

aya umban wi Gerar, te Gata, abot ayeenk du Todom na Gomora na Adma na Seboyim te
aban du Lesa.

20 Bukuy bawoor) babuk Ham, baji bawaysér kawo bandoli na pntaali pi baka na utaak
wi baka na utup wi baka.

Babuk Sem
21 Sem tmak Yafet akak abuk bapot biint. Ul awoon ateem babuk Eber na pntaali pi

baka bti.
22 Babuk Sem biint bawo : Elam, Asur, Arpaksad, Lud, Aram. 23 Biki Aram bawo : Us,

Hul, Geter na Mas. 24 Arpaksad abuk Selah, ké Selah abuk Eber. 25 Eber abuk bapot biint
batéb : nateek awo katim ki Peleg, tiki ti wal mént wi wi bafiaay bawaysérun ti mbos.
Ata'ul awo katim ki Yoktan.

26 Yoktan abuk Almodad, Selef, Hasarmawet, Yerah, 27 na Hadoram, Utal, Dikla, 28 na
Obal, Abimayil, Seba, 29 Ofir, Hawila, na Yobab : bukun mént bti bawo babuk Yoktan.

30 Bafétna ubeeka wi Mesa te adoo ban wi Sefar unwooy du inkuy inwooy du umayar
unuur.
31 Bukuny bawoon babuk Sem, baji bawaysér kawo bandoli na pntaali pi baka na utaak

wi baka na utup wi baka.
32 Bukun bawoor pntaali pi babuk Nowe, baji bawaysér kawo bandoli na pntaali pi baka

na utaak wi baka.
Du bukal di di bafiaay bajunnuy pwaysér aniink mbos wi usubal uweek utépun.

11

Katoh kaweek ki nsoobra ki Babel

1 Bafaay bti ti mbos batup utup uloolan. 2Jibi bafiaan bakyaantun du umayar unuur,
bawin dko dlon danwoor daanwo na inkuy du utaak wi Sineyar™ aya afét da. 3 Wal mént
ké basé tiinkar aji : « Nawulén ndo induba yi gkjuguy ti bdoo. Ké bajej induba mént na
bnag blon aniwnat. » 4 Bakak aji : « Nawulén nniw ubeeka na katoh kaweek ki nsoobra
kankyaan te du bati! Hénk katimun kapénala, nkut nwo nénkwaysér kaniink mbos bti. »

5Ké *Yawe Nawat Kabuka asé wala i mbos pten ubeeka na katoh kaweek ki nsoobra ki
bafaan bajén bawoon ti pniw, ¢ asé ji : « Nawin hénkuy! Bafiaay bti bawo baloolan, atup
utup uloolan. Woli hénk di ulemp wi babaan ajun jun uwoor), we ukluy kaneenan baka
pdo uko wi banalun? 7 wala hénkun nhotan utup wi baka bawut kado katiinkar. »

8 Hénk di di Yawe Nawat Kabuka agarun baka ké baya aniink mbos bti atafan
pniw ubeeka. ° Uko wan ukaan ké badu da aji Babel¥ tiki dul di Yawe Nawat Kabuka
ahotanaanuy utup ti mbos bti ké dul di di agarnuy bafiaay ké baniink mbos bti.

Pntaali pi Sem te du Abram

10 Pntaali pi Sem pii pi :

Wi usubal uweek utépun ado psubal ntéb, Sem aka psubal ifieen-week asé buk
Arpaksad. 11 Wi Arpaksad abukiin, Sem akak ato nsubal ifieen-week kafieen (500) abot
abuk bapot biint na baat.

12 Wi Arpaksad akaan psubal ifleen nwajant na psubal kafieen (35) abuk Selah. 13 Wi
Selah abukiin, Arpaksad akak ato nsubal ifieen-week nbaakér na psubal nwajant (403)
abot abuk bapot biint na baat.

14 Wi Selah akaan nsubal ifieen ywajant asé buk Eber. 15 Wi Eber abukiin, Selah akak
ato psubal ifieen-week nbaakér na ysubal nwajant (403) abot abuk bapot biint na baat.

16 Wi Eber akaan nsubal ifieen ywajant na nsubal nbaakér (34) asé buk Peleg. 17 Wi
Peleg abukiin, Eber akak ato nsubal ifieen-week nyaas nbaakér na ysubal ifieen nwajant
(430) abot abuk bapot biint na baat.

T 10:25 Peleg : Ti uhebéré dawooy pwaysér. * 11:2 Sineyar : Babel. T Bnag : Ti ywal mént baji baniwna

mnlaak na bnag bloy bampatun na bi baniwnup ti. ¥ 11:9 Babel : Ti uhebéré daka katiinkare kaloolan na photan.

18 Wi Peleg akaay ysubal ifleen ywajant, asé buk Rewu. 19 Wi Rewu abukiin, Peleg akak
ato nsubal ifieen-week pyaas ntéb na ysubal kafieen-kaloy (209) abot abuk bapot biint
na baat.

20 Wi Rewu akaay psubal ifieen pwajant na ysubal ptéb asé buk Ferug. 21 Wi Ferug
abukiin, Rewu akak ato psubal ifieen-week nyaas ntéb na gsubal paaj na ulon (207) abot
abuk bapot biint na baat.

22 Wi Terug akaan psubal ifieen nwajant asé buk Nahor. 23 Wi Nahor abukiin, Terug
ato psubal ifieen-week nyaas ntéb (200) abot abuk bapot biint na baat.

24 Wi Nahor akaan nsubal ifieen ntéb na ysubal kaneen-kalony asé buk Terah. 25 Wi
Terah abukiin, Nahor ato psubal ifieen-week na nsubal ifleen na kafieen-kalon (119) abot
abuk bapot biint na baat.

26 Wi Terah akaan nsubal ifieen paaj-na-uloy asé buk Abram na Nahor na Haran.

Pntaali pi Terah

27 Pntaali pi Terah pii pi :

Terah abuk Abram, Nahor na Haran. Ké Haran abuk Lot. 28 Haran aket ti kadun ki
Terah asin du utaak wi kabuka wi nul, du ubeeka wi Ur, wi bakaldeyen. 29 Abram na
Nahor baniimi : Ahar Abram awo katim ki Faaray ; ké ki ahar Nahor kawo Milka, ul na
Yitka bawo babuk Haran. 30 Ké Faaray asé wo aanhil pbuk : aanka napot.

31Terah ajej Abram abukul, na Lot ababul, abuk Haran, na Faaray ahar Abram abukul.
Ado baka ké bapén ti Ur di bakaldeyen pya utaak wi Kanaan. Ké wi babanun ubeeka
wi Haran asé fét da. 32 Dsubal ni Terah adoluy ti mbos nawo ifieen-week nyaas ntéb na
nsubal kafieen (205), wi wi asaar aket du Haran.

12

1Unuur ulon, *Yawe Nawat Kabuka aji na Abram : « Dukan utaaku, na bayitu na katoh
ki saas, iya utaak wi nji kaluy kadiimanu.
2Ddolu ibuk pntaali pweek,

kabot kawulu bnuura.
Ddo katimu kapénala maakan,

itu hénk nwul bafiaan bandukiin bnuura.
3 Dluy kawul bnuura bankfiehandériiy bnuura,
kafép bankmbeehiin ;

katépna ti iwi kawul kntaali ki mbos bti bnuura®, »

4Ké Abram ado jibi Nawat Kabuka ajakulun apén ti ubeeka wi Haran aya, ké Lot aya
na a. Aka wal mént nsubal ifleen-paaj-na-ulon na kafieen (75).

5 Ajej Taaray aharul na Lot abuk ata'ul, na bka'ul na balemparul biki aténkbérun anug
bti ti Haran aya utaak wi Kanaan. ¢ Wi babanur, bamuur utaak bti te ado ban du bko
byimanaan bi More du ubeeka wi Tikem. Bafiaay biki Kanaan bawo wal mént {i utaak.

7Ké Yawe Nawat Kabuka asé pén awinana ti kadun ki Abram aji : « Dluy kawul pntaali
pi nu utaak wi. » Wi wi Abram asaan ado *bliit bi mngur kado katenanaan Nawat Kabuka
ampénuy awinana ti kadunul. 8 Abram awoona Fikem aya du pnkuy du umayar unuur
wi ubeeka wi Betel, atan da kaloona ki nul, Betel ké dawo ti kayoba, ké ubeeka wi Ayi
uwo ti umayar unuur wi dko di awoorn. Ti dko méntan di di adoluy Nawat Kabuka bliit bi
mngur asé démana. °Keé ti pdo kafét ti kanata kaya kafét tun, ké aya adoo ban utaak wi
Negeb.

Abram du Ejiptu
10 Ubon ubi wo i utaak, adém maakan, ké Abram adoo nata aya Ejiptu afét da. 11 Wal
wi akyaay pneej ti Ejiptu asé ji na Faaray aharul : « Tenan, dme ké iwo flaaf nanuura.

* 12:3 Katépna ti iwi kawul kntaali ki umundu (mbos) bti bnuura : baloy bapiit kak aji : Ti ptaak pi mbos bti baluy
kado kaji : “Nasibati awulan bnuura jibi awuluy ba Abram.”

12Woli bafiaan biki Ejiptu bawinu baji iwo ahar naan, kafinén, kasé duku. 13 Dkootu koot,
jakan na baka iwo ata'naan, hénk itu bamébanaan bnuura kabot kawo baankfinén. »

14 Wi Abram abanuy du Ejiptu, bafaay biki utaak mént bawin ké Faaray anuura
maakan. 15 Baweek biki utaak bawina asé ya atup *Farawuna nasih, ahompa kanuura ki
faat. K€ basé noot fiaat du dko di baat biki Farawuna bawoor). 16 Faaray atu ké Farawuna
améban Abram bnuura. Atena npi, gkaneel na ngit, abot awula balemp biint na baat, na
nbuuru, na nntaam yi pnkunkaali.

17 K€ Nawat Kabuka asé tu Farawuna na katohul pwutan pweek, tiki ajej Taaray ahar
Abram, 18 Farawuna adu Abram wal mént asé ji na a : « we wi idolnur hénk ba? We ukaan
ké iintupén aji awo aharu? 19 We ukaarn ké iji awo ata'u, ké ndo jeja ké awo ahar naan.
Hénkun aharu awi ; jejana, itép iya na bgahu! » 20 Farawuna ado biint balon ké bapénana
ti utaak ul na aharul na bka'ul bti.

13

Abram na Lot bawayséri
1K€ Abram awoona Ejiptu na aharul na bka bi tul bti, agakandér na Lot ké baya Negeb.
2 Wal mént Abram ayok maakan, aka nntaam, na itaka na uwuuru. 3 Apénna Negeb aya,
aya te aban du umban wi ubeeka wi Betel du dko di abiiy atan kaloona ki nul ti ptoof pi
Betel na Ayi, 4 du dko di abiiy aniw *bliit bi mngur. Ké dul di Abram adémanaanuy *Yawe

Nawat Kabuka.
5 Lot angakandéruy na Abram akak aka itani yi gnkaneel, yi gpi, na yi ngit abot aka

banaay batum. © Utaak uunkés bafét bukal batéb bti : bka bi baka batum maakan ké
baanhil pwo ti dko dloolan. 7 Bafiaay biki Kanaan na baperitit bafét kak wal mént ti dko
mént. Ké bayafan biki Abram na biki Lot bakak ti pyom. 8 Ké Abram asé ji na Lot : «
Tenan, nja yyiti, dkootu koot, ménnal ntépar abot awo ménnal bayafan biki nja bado
kagom! ° Tenan utaak wi bti! Joh pwaysér. Woli iya na kafien kamayu, kaya na kadeenu
; woli iya na kadeenu, kaya kamayu. »

10 Lot aten bnuura asé win utaak bti unkabur bdék bi Yordan di mbos manékun. Uwo ti
wal wi Nasibati awoor aandobi tok pbeeka ni Fodom na Gomora. Dko mént te du umban
wi ubeeka wi Sowar dawo na itant ji uwoorta wi Nawat Kabuka du Eden, na utaak wi
Ejiptu. 11 Ké Lot adat utaak wi Yordaniya bti unwoyi umbany wi umayar unuur atool pya
da; hénk di bawaysérun. 12 Abram aya afét du utaak wi Kanaan ké Lot afét afiog pbeeka
ni bdék bi Yordan. Atan iloona yi nul ké iban te Todom. 13 Bafiaay biki ubeeka mént
bawut maakan abot aji bado uko wi Nawat Kabuka awooy aannali.

14 Wal wi Lot awayséruny na Abram, Nawat Kabuka aji na Abram : « Iwin dko di inatun,
hénkuny katan kés iten ifooyan. 15 Utaak wi ikwinuy wun bti dwulu wa, iwi na pntaali
pankpénuy ti iwi te mnto. 16 Ddo pa patum ji pyiw pi mbos: unuur wi bakhinanuy pfén
pyiw panwoor ti mbos unuur mént wi wi bakaan ahinan pfén pntaali pi nu. 7 Natiin
iflaay na utaak bti tiki dlug kawulu wa. »

18 K& Abram ajej iloona yi nul, aya afét du mnko mnweek mi Mamre du Hebroy ké dul
di adolun bliit bi mngur pa Nawat Kabuka.

14

Abram abuuran Lot

1Wal wi Amrafel awoon nasih i Sineyar, ké Aryok awo nasih i Elatar, ké Kedor-Lawomer
awo i Elam, Tideyal ké awo nasih i Goyim™ 2 basih babaakér bukun banata ugut na bi
Bera nasih i Todom na Birsa nasih i Gomora, na Sineyab nasih i Adma na Semeber nasih
i Teboyim na nasih i Bela (danwooy Sowar).

3 Basih kafeen babaafisaani bukun bti bayitiir na bangoli biki baka du dko danwooy
daanwo na inkuy du Fidim (dawoon hénkuy Bdék bi Pnam). 4 Bado ysubal ifieen na ntéb
ké Kedor-Lawomer aksih baka, ti usubal uténk ifieen na nwajant ké basé bér wa.

*
14:1 Nasih i Goyim : kéme nasih i ntaak.

5Kedor-Lawomer ato usubal agé nata ul na basih banwoor na a aya pgut na bampokur.
Wi bakyaan, bakob barefayim du Aserot-Karnayim, akob batutim du Ham, bayemim
du Sawe-Kiriyatim, ¢ akob bahorit du inkuy yi Feyir te ado ban El-Paran, dankabuy du
*pndiis. 7 Wi wi basaar) awugsa aban te du ukumpés wi En-Mispat (dawoor Kades) akob
bamaletit du utaak wi baka bti abot akob bahamorit banfétuny du Hasason-Tamar.

8 Wal mént, ké nasih i Todom na i Gomora na i Adma, nasih i Teboyim na nasih i
Bela (danwoor Sowar) basé nata abomandér ugut na baka du Fidim, 9 agut na Kedor-
Lawomer nasih i Elam, Tideyal nasih i Goyim, Amrafel nasih i Sineyar na Aryok nasih i
Elatar : bawo basih babaakér agut na basih kafieen! Bafiaan biki Kedor-Lawomer bakob
biki bakgutanaanun.

10 Ké Fidim dasé tum ihér iweek yi kafuus ; wi nasih i Todom na i Gomora baktiin,
asé jot ti ya, ké bandukiin bamena du inkuy. 11 Bankobur baka ké basé yeenk bka bi biki
Todom na Gomora bti na iko ide yi baka bti asé ya na bgah bi baka. 12Bakak ajej Lot (abuk
ata Abram) na bka bi tul bti ayaanaan ; tiki Lot abi féf du Todom.

13 Alon ambuuruy aya du Abram, nahebéré, anfétun du mnko mnweek mi Mamre
nahamorit, ayit bi Eskol na Aner ; bukal bawajant bti batok na Abram. 14 Wi Abram
ameer) ké bamob ayitul ayaanaan, ajej ti bafiaay biki nul banaay ifieen-week nwajant na
bafiaarn ifieen na bakrer (318) bambukiiy ti katoh ki nul, ké babomandér ugut, adookar
na bamobuy Lot, te ubeeka wi Dan. 15> Abram na bafiaan biki nul bawayséri aneej ugut
na baka na utejan, akob baka abot adookar na baka te ubeeka wi Hoba du btamsanka bi
ubeeka wi Damat. 16 Ayeenk bka bti bi bajejun, ayeenk kak Lot ayitul na bka bi tul bti na
baat na bafiaay biki bamobuy.

Melkitedek
17Wi Abram akobun Kedor-Lawomer na basih banwoor na a, awugsa pkak, ké nasih i
Gomora asé bi ayit na a du dko danwoor daanwo na ikun di Sawe (danwoor dko di nasih).
18 Uka wal mént nasih aloy ambiyi pyit na Abraham katimul kawo Melkitedek.
Awo nasih i Falem, abot aji tepan Nasibati Andémuny Maakan. Atij ipoom na poot ;
19 Afiehandér Abram Nasibati aji :
« Bnuura bawo ti Abram ti katim ki Nasibati Andémurn Maakan,
ampasuy bati na mbos!
20 Dbeeb Nasibati Andémun Maakan,
andoluy basooradu ké bayup ti kadunu! »
Wi wi Abram asaay ajej iko bti yi bayeenkun du basih bukundi ado ifah ifieen, asé
pénan kaloy awul Melkitedek.
21Ké nasih i Todom asé ji na Abram : « Wulaan bafaay isé iduka na iko bti yi nayaarn
ayeenk. » 22Ké Abram asé teema aji : « Ddeen kafien kamehna i kadun ki *Yawe Nawat
Kabuka Nasibati Andémur) Maakan, ampasuy bati na mbos, 23 ké ménkyeenk nin uko
ulon ti iko yi nu, méndo yeenk yeenk nin undust, iwutna kaji iyokan Abram. 24 Ménkhank
nin uko uloy pa nji. Dyeenk uko wi batasaraan badeen tan na kafah ki bangakandéruy
na nji, Aker, Ekekol na Mamre bahilan kajej ifah yi baka. »

15

Bhonar bi Nasibati na Abram
1 Wi iko mént itépuy, *Yawe Nawat Kabuka ahaabés Abram kés apén awinana ti
kadunul aji na a : « Abram, wutan kalénk! Dwo ubeel wi nu, dluy katuumu bnuura. »
2-3Ké Abram ateema aji : « Nawat Kabuka Nasibati i naan, ibaa wulén uko uloy wi nji
kaluny kaya bé ménkka napot nadukar wa? Ilinwulén napot, Eliyeter i ubeeka wi Damat,
nalempar naan aloy akdukiin na iko yi naan. »

T 14:23 Méndo yeenk yeenk nin undus: Bapiit aji ménkyeenk nin kaguja.

4 Ké Nawat Kabuka akak aji na a : « Mént ul akdukiiny na iko yi nu, napot i ikbukun
akdukiip na ya. » > Wi wi asaay ado Abram ké apén bdig asé ji na a : « Tenan bati, ifén
pjah woli ihinani. » Akak aji na a : « Jibi njah gatumun, hénk di babuku bakluy katum. »

6 Abraham ahat Nawat Kabuka ti uko wi ajakuluy, ukaan ké Nawat Kabuka aji awo

natool.
7 Nawat Kabuka aji na a kak : « Nji dwoorj Nawat Kabuka, andoliin ké ipén du Ur di

bakaldeyen kawulu mbos mi, ika. » 8 Ké Abram asé teema aji : « Nawat Kabuka Nasibati
i naan, hum di di nji nhiluy kame ké dlug kaka ma. »

9Ké aji na a: « Yaan itijén uwit upatar, upi utaii na unkaneel ukas. Undoli ti ya uwo
kaka nsubal nwajant. Tijan kak urikate na ubalab unhumuy. »

10 K¢ Abram atija na bti afin. Afaas yntaam ti ptoof ado ifah itéb, kandoli kataan na
katént ka, asé wo aanfaas pkat. !! pjugude natool pdépa ti yntaam panketun nuy ké
Abram asé dook na.

12 Na utaakal uket, Abram awo ti bnyoy bweek asé win bdém bweek blénkandéraan.
13 Ké Nawat Kabuka asé ji na a : « Iwo i kame ké babuku balun kawo bayaant du
mbos manwoor) maanwo mi baka, mi bakluy kakak kado kajuukntén baka ti ulemp,
baluy kahajan baka nsubal ifleen-week nyaas nbaakér (400). 14 Ké nji nsé luy kakob
banjuuknténun baka, bapén da na bka btum. 15 Ké iwi isé€ luy kataf kabaa kaket kamoya
kakak na bnuura du bajugu. ¢ Bakak ti, woli uraan ubaakantén ubii, tiki te wal méng
pjuban pi bahamorit paandobi téplén. »

17Wi unuur uyobuy, ké bdém batooti, ké bdoo banjeenun maakan awo na udu uweek
na unkaniya untehanuy nasé mara mara amay amuur ti ptoof pi yntaam nanfinuy yuy.
18 K& unuur mént, Nawat Kabuka ado bhoyar na Abram, aji na a : « Dluny kawul mbos
mi pntaali pampénuy ti iwi, kapénna bdék bi Ejiptu, te kaban bdék bweek bi Ewufrat.
19 Mbos mént manwoon mi ntaak pi bakenit, na mi bakenititat, na mi bakadmonit, 20na
mi bahitit, mi baperitit, mi barefayit, 21 na mi bahamorit, mi bakanaan, na mi bagirgasit
na mi bayebutit. »

16

Kabuka ki Iltmayel

1Faaray ahar Abram aambi buk, asé ka nalemparul fiaat alon anwoor i utaak wi Ejiptu
i katim kawoor Hagar. 2 Ké Taaray asé ji na Abram : « Tenan, jibi *Yawe Nawat Kabuka
awooy aandi mbuk, dkootu koot kakan ido kawinar na nalempar naan ; ulome ntépna ti
anka napot. » Abram atiink uko wi ajakuluy. 3 Wi Abram adolun ysubal ifieen ni afétun
ti utaak wi Kanaan, Taaray aharul ké asé jej Hagar, nalemparul, awula ké aniimi. 4 Abram
awinar na Hagar, ké awo na kayin.

Wi Hagar awinuy ké awo na kayin, asé jun pkul Taaray ajugul. 5 Ké Taaray asé ji na
Abram : « Iwi ituun ké Hagar abeehén hénkun. Nji ti uleef naan dwuliiy nalempar naan,
ké hénkuy wi awooy na kayip asé beehén. Diiehan *Nawat Kabuka awaysun nji na iwi. »

6 Ké Abram asé teema aji : « Nalemparu awo ti kafien ki nu, dolana uko wi inalun. »
Wi wi Taaray akakun ahajan Hagar, ké adoo noor ati, kabuurna.

7 Uwanjut wi *Nawat Kabuka uyit na Hagar du kafiog pliik ploy panwooy du *pndiis,
pliik mént pawo ti bgah bi Sur. 8 Uji na a : « Hagar, nalempar Faaray, iwoona ur, asé aya
tup? »

K€ asé teem aji : « Dti ti kabuurna Taaray, ajug naan. »

9Ké uji na a : « Kakan du ajugu, ido katiinka. »

10 Uwanjut wi Nawat Kabuka ukak aji : « Ddo babuku batum te nin aloy aando hil pfén

baka.

11 « Tenan, iwo na kayin,
ilun kabuk napot fiiint,
luyi itu'a katim ki Ismayel®,

*
16:11 Ismayel : Ti uhebéré dawoon Nasibati atiink.



UJUNI 16:12 15 UJUNI 17:23

tiki Nawat Kabuka atiink mnt{ég mi nu.
12 Alug kawo ji ubuuru unwoon uundomi ;

anknatariin bafiaay bti,
bafaarn bti bakak banatari'a ;

alun kalow bayitul bti. »

13 Hagar asal aji awin na manjoonan anjaar awina, asé ji wal mént na Nawat Kabuka,

antiiniin na a : « Iwo El-Roy, Nasibati anwinnuy. » 14 Uko way ukaay ké bakdu plitk mént
aji Lahay-Roy, dawoorn « *Anwoor Aankba awinén. » Plitk mént pawo ti ptoof pi Kades

na Bered.
15 Hagar abukar Abram napot fiiint, ké Abram atu napot i Hagar abukaruluy katim

ki Ismayel. 16 Abram aka nsubal ifieen bakren na psubal paaj (86) wi Hagar abukarulun
Ismayel.

17

Bhonar bi Nasibati na Abram

1Wi Abram akaar psubal ifieen kafieen kalor na kafieen kalon (99), ké *Yawe Nawat
Kabuka agé pén awinana ti kadunul aji na a : « Nji dwoon *El Saday, Nasibati Anhiniiy iko
bti ; doon katasén ibot ido katiinkén. 2 Ddo bhonar na iwi, kabot kawulu pntaali ptum
maakan. »

3 Abram ajot wal mént aféf kaara ti mbos, Nasibati ké asé ji na a: 4« Tenan, bhonar bi,
bi bi nji kadolun na iwi : Nji, dluy kado iwo asin kntaali ktum. 5 linkak adu'ana Abram™,
katimu kawo hénkur) AbrahamT, tiki ddolu iwo asin kntaali ktum. ¢ Ddolu ibuk bafiaan
batum maakan, banklun kado kntaali, iluy kabuk basih. 7 Ddo bhonar na iwi, na pntaali
pankmbiin ti kafetu woli iketi. Bhonar mént bawo te mnto, hénk dlun kawo Nasibati i nu
na i pntaali pankmbiin ti kafetu. 8 Mbos mi Kanaan bti mi iwoor nta nayaant ti ma, dluy
kawulu ma ika te mnto, iwi na pntaali pankmbiin ti kafetu, dluy kawo Nasibati i baka. »

9 Nasibati akak aji na Abraham : « Ké iwi, iwo kaméban bhonar bi ndoluy na iwi na
pntaali pi ikbukuy. 10 Bhoyar bay bi bi nji kadolun na iwi na pntaali pi ikbukuy, iwo i
kaméban ba. Biin{ bti banwoon na iwi bawo biki kawala katémp. ! Nawo biki kawala
katémp, uwo uko unkyuujuy bhopar bi nji ndoluy na an. 12Ke ti kntaali ki ikbukuy,
napot fiiint anwoor awo kawala katémp ti nnuur bakren, katu na bambukiiy i itohan
kéme biki nanuguy nug du fiaay alony nayaant, anwoor aanwo i pntaali pi nan. 13 Hénk,
babukale ti katohu kéme anugana nugana na itaka yi nu, bawo biki kawala katémp.
Bhonar bankwinaniin ti pleef ni nan bawo bhonar banwoon baankba. 4 Niint anwoon
aanwala katémp, aluy kadookana ti bayitul, tiki agar bhopar bi naan. »

15 Nasibati akak aji na Abraham : « Taaray aharu, iinkak ado kadu'a Faaray, ido kadola
Faara. ¢ Dwula bnuura, ké abot aluy kabukaru napot fiint. Dwula bnuura, aluy kawo
anin kntaali ktum, alun kabuk basih batum. »

17Wal mént, ké Abraham asé jot afét kaara ti mbos asé muujan. Asal wal mént aji : «
Niint ankaan nsubal ifieen-week kabuk napot? Kéme Faara ankaar nsubal ifieen kafieen
kalon akbukun? » 18 Wi wi asaan aji na Nasibati : « Dkootu koot, wutan Ismayel ayeenk
uko wi ihognup! »

19Ké Nasibati asé teema aji : « A-a, Taara aharu abukaru napot fiint, i iklug katu katim
ki Itaak. Dluny kado bhonar na a te mnto, kado ba na pntaali pankpénnuy ti a. 20 Dkak
atiinku ti uko wi Ismayel. Tenan, dwula bnuura, ddo kabuk kajoobét na a, pntaali pi nul
patum. Aluny kabuk basih ifieen na batéb, ddola abuk pntaali ptum maakan. 21 Ké bhonar
bi naan, ddo ba na Itaak, i Faara akluy kabukaru pkili ti wal wi. » 22 Wi Nasibati abaan
ptiini na Abraham asé ya aduka.

23 Unuur mént, Abraham ajej Ismayel abukul, na bafiaan bti bambukiin ti katohul na
biki anugun nug, bafiaan biint bti banwooy ti katohul awalan baka katémp jibi Nasibati

17:5 Abram : Ti uhebéré dawooy niint antumur na mndém. T 17:5 Abraham: Ti uhebéré dawoon asin banaan
batum.

ajakuluy ado. 24 Abraham aka psubal ifieen kafieen kaloy na psubal kafieen kaloy (99)
wi awaliin katémp, 25 ké Ismayel abukul aka psubal ifieen na ywajant (13) wi awaliin
katémp. 26 Ti unuur uloolan méntan wuy wi wi Abraham na Ismayel abukul bawaliin
katémp. 27 Biint biki katohul bti, bambuknaaniin da na biki banugun nug du naany aloy
nayaant, ké bawala katémp na a.

18

Bayaant bawajant

1Unuur uloy Abraham ato ti pléman pi kaloona ki nul du mnko mnweek mi Mambre wi
unuur udinun, ké *Yawe Nawat Kabuka asé pén awinana ti kadun ki nul. 2 Abraham akat
kés, asé win biint bawajant ké banat du kadunul. Wi awinay win baka, atiina du pléman
pi kaloona, aya yit na baka ajot afét kaara ti mbos adéman baka, 3 asé ji na alon ti baka
: « Naweek, dkootu koot, pantan ti katoh ki nalemparu, idole hay kalilan. 4 Yoonkaan
ddo batijan meel, nafiow ihot nasé nato nanoorfén ti bko bi uteeh. 5 Dya katijan kapoom
nade, natiisan yleef, nabaa natép wi nabiiy te ti katoh ki nalemparan. »

Ké basé ateema aji : « Aa, dolan jibi ijakuy. »

¢ Abraham amint wal mént aya du kaloona meet di Taara awoor), asé ji na a : « Taraan
ijej pson pnuura pankésur, inag ijuny ipoom. » 7 Wi wi Abraham asaarn amint aya du batani
ajej ubay unuura, awul wa nalemparul ké ajuy ataran. 8 Ajej mntow mnat na mntow
mnjiilu na ubay wi babomanuy wuy abékan iko mént bti ti kadun ki baka. Anat afiog
baka du pteef pi bko ké basé de.

9Bahepara aji : « Taara aharu awo tuy ba? »

Ké ateem aji : « Awo du kaloona meet. »

10 K€ nayaant asé ji na a : « Dlun kabi ti pkili ti wal wi ; uténk wal mént Faara aharu
abuk napot fiiint. »

Taara awo du pléman pi kaloona, du kafet ki nayaant atiink. 1! Bi Abraham na Taara
bado bi wo wo baweek, ké Faara akak atafian kafiowa. 12 Hénk, ké Taara asé ji ti usalul,
amuujan. Asal aji : « Hénkun) wi ndoor ataf, kabaa kawinar na fniint naan! Ké ajug katoh
naan abot awo nataf! »

13 K& Nawat Kabuka asé ji na Abraham : « we ukaan ké Taara ajii ba, asal aji aanhinan
kabuk wi adoor abi taf taf? 14 We wi Nawat Kabuka awoor aanhinan pdo? Pkili, ti wal
wi, dkak ti katohu, uténk wal mént Taara abuk napot fiint. »

15 Faara apok aji : « Ményjii » tiki alénki, ké Nawat Kabuka ateema aji : « Ijii. »

Abraham atiiniir Todom

16 Biin{ banata atool pya, aten ubeeka wi Todom. Ké Abraham asé fiootan baka. 17 Yawe
Nawat Kabuka aji ti usalul : « Dwo i kamen Abraham uko wi nji kadolun i? 18 Ul ankbukuy
pntaali ptum pankkaan mnhina, kabot katu nwul kntaali ki mbos bti bnuura. ° Ddata
ahilna ado babukul na biki katohul bado katas bgah bi naan, kado uko wi ngaluy na uko
unwoon utool ti kés ki naan. Hénk, nsé ndo pa a uko wi mbiin ahona. »

20 Wi wi Nawat Kabuka asaan aji : « Batapar biki Todom na Gomora iko iwutaan
maakan, pjuban pi baka padém maakan. 2! Dya da katen me uko wi bataparun baka
uwoha manjoonan, woli uunwo, kame. »

22 Batéb ti biint bukun bapénna da, asé ya Todom. Ké Abraham ahum nnat ti kadun ki
Nawat Kabuka. 23 Abi afiog asé ji na a : « Na manjoonan, ifi batool kanaakrén na bado
butaan i? 24 Ulome bafiaay ifieen kafieen batool bawo ti ubeeka? Ifin banaarn biki ubeeka
bti i?7 Ké bafiaan ifieen-kafieen batool banwoon ti ubeeka, baankdo imiir wa i? 25 A-a,
iinkdo uko utént wany, kado natool aket na nado butaan. Natool awo wo ji nado butaan.
linkdo uko utént wan. Ké iwi nawayés umundu bti ido uko unwoon utool di. »

26 K& Nawat Kabuka ateema aji : « Woli dténk du Todom bafaar batool ifieen-kafieen,
katen ti baka kamiir ubeeka bti. »

27 Ké akak atiini na a aji : « Nji nwooy pdépalén na ufob, dfioomuy atiini na
Ajugun. 28 Ulome bafaan kafieen bataanés ti batool ifieen-kafieen bukuy: Bafiaay
kafieen bampénuy bukuy batu itok ubeeka bti i? »

Ké ateem aji : « Woli d{énk da bafiaan ifieen nbaakér na bafiaan kafieen ménktok

ubeeka. »
29 Abraham akak atiini ji uteek aji : « Ulome bawoha ifieen-nbaakér? »

K€ ateem aji : « Bafiaay ifleen nbaakér mént batu ménktok ubeeka. »

30Ké akak aji : « Ajugun awutan kadeebat akaan awutén ntup : Bahinan kawo ifieen-
pwajant. »

Ké ateem aji na a : « Ménktok ubeeka woli dténk da bafiaar ifieen nwajant batool. »

31 Abraham akak aji : « Miiran, wi nkaay afiloom atiini na Ajugun : Bahinan kawo ifieen-
ntéb. »

K€ ateem aji : « Bafiaay ifieen ntéb bukun batu ménktok ubeeka. »

32Ké aji : « Ajugun awutan kadeebat, dkak atiini ubaafisaani : Bahinan kawo ifieen. »

K€ ateem aji : « Bafiaay ifieen bukuy bado ké ménktok ubeeka bti. »

33 Wi Nawat Kabuka abaay ptiini na Abraham asé ya, ké Abraham atiis katohul.

19

1 Na utaakal, ywanjut ntéb nun naban du Todom. Ké Lot asé to wal mént ti uneej
ubeeka. Wi awinan win na asé nata aya ayit na na ajot afét kaara i mbos adéman na.
Z Aji na pa : « Dkootan koot, nabiin nafér du katoh ki nalemparan, nafiow ihot, na nfa
nasé naya na bgah bi nan. »

Ké nasé teema aji : « A-a, gya kafér du bayiti. » 3 Lot akoot na te ké nado dinan awala
du katohul. Ado ké bajun na, aboman ipoom indat ké padee.

4 Bahum baandobi piint ké biint biki ubeeka basé bi afooy katoh, banaay bti bawo da,
du batasa te bataf, nin aloy aandukaa. 5>Badu Lot aji na a : « Biint bambiiy ti katohu na
utejan wi bawo tun? Pénaan baka, ypiint na baka. »

¢ Lot apén abi mon baka asé dét bgah ti kafetul. 7 Aji na baka : « An banoh naan,
dkootan koot nawutan kado butaan. 8 Natenan, dwo na bapot baat batéb banwoon
baandobi me biint. Ddo baka bapén nado baka uko wi nanaluy, nasé nawut kado biint
biki nin uko uloy tiki bawo bayaant biki naan. »

9 Ké basé teem aji : « Totiin ti. » Bakak aji na a : « Iwi inwooy nayaant, asé yal pwo
nawayés! Hénkun ndolu uko unwutnur apel wi nkdoluy baka. » Bawuuk Lot asé tool pya
kapaat pléman. 10Ké biint banwoor du meet basé haabés amob Lot apulad meet asé tuh
pléman. 11 Bado wal mént biint banwoor du bdig ké bakak bakuul bukal bti, ajunna ti
bapot te du bataf, ké baankak awin pléman.

12 pwanjut yuy paji na Lot : « Ikak awo na faay aloy ti i? Bayootanu, babuku biin{ na
baat, bafiaan bti banwoon biki nu ti ubeeka, jejan baka napén ti wa. 13 Ptok ubeeka wi bti
tiki na manjoonan batup iko iwutaan maakan yi bafiaay biki wa badoluy. Yawe Nawat
Kabuka ayilun aji ntok ubeeka. »

14 Lot aya atiini na bayootanul, banjokun babukul aji : « Nanatiin, napén ti dko di, tiki
*Nawat Kabuka abi katok ubeeka. » Ké basé sal aji aben ben.

15Wi unuur ujintuy na nfa kub, ywanjut nakak aji na Lot : « Natiin, ijej aharu na babuku
baat batéb banwoon ti kéme naket woli Nawat Kabuka akob biki ubeeka wi. »

16 Ké jibi Lot ahumun na nsal gtéb, ké biint bukuy basé mébana ti kafien, na aharul na
babukul baat batéb tiki Nawat Kabuka afagi'a. Badola ké apén ti ubeeka.

17Wi bapénanuy baka ti ubeeka, uwanjut uloy ti baka ké usé ji : « Tiin ibuuran ubida
wi nu! Kten kafet ibot iwut kanat nin dko dloy ti utaak wi, yaan du pnkuy iwutna kaket.

»
18 K& Lot ateem aji : « A-a, Naweek, uunhinan kawo hénk! 19 Nalemparu awinana

bnuura ti kés ki nu, ké ibot adiimana miaga mnweek wi ibuuranuluy. Ké nji nsé wo
ménbhil kati kaya du pnkun bé pwutan paankbanén nket. 20 Tenan, iwin ubeeka umpoti
wi i? Ufiogi, ké nhil kati kaban da. Wutan nya mmena da mbuurna, tiki uwo umpoti! »

21 K¢ ateema aji : « Dkak atenu uko wan, ménktok ubeeka wi iktiiniyaanuy. 22 Faraan
iti iya imena du wa, tiki ménhil kado nin uko uloy bé iindobi ban da. » Uko way ukaay
ké batu ubeeka mént katim ki Sowar.*

23 Unuur ujun pjint wal wi Lot abanuy du Sowar, 24 ké Yawe asé do pdépalén
panktéradunt ké pawoona bati ajot ti Fodom na Gomora. 25 Atok nbeeka mént na utaak
mént bti, afin bafaay na iko bti immayun ti mbos. 26 Ahar Lot akok aten du kafetul agé
bi kak kak pnam.

27 Abraham anata na nfa kub asé ya du dko di abiin anat ti kadun ki Nawat Kabuka,
28 agten Todom na Gomora na utaak bti asé win udu ké ukpén da ji udu wi uyik! 29 wi
Nasibati atokurn nbeeka nur ales Abraham apénan Lot ké abuur kataafa ki bdoo du dko
di abiin afét.

Lot na babukul baat

30 Lot aya afét du pnkun ul na babukul baat batéb tiki aafifioom pto du Sowar. Baya du
pnkuy afét du biiot banhoorun. 3! Unuur ulon, bajeen fiaat i Lot aji na ata'ul : « Asinun
ataf hénkun, ké nin fiiint aloy aankak awo {i utaak anhiluy kapiint na nja jibi bafiaay
bti bajaany bado. 32 Biin ywul asin nja poot akuj nsé ppiint na a gka bapot, pntaali pi nul
pawutna kaba. »

33 Na utejan mént bawul asin baka poot, ké bajeen asé bi apiint na asin anwoor aando
me upiint na unata abukul. 3¢ Wi nfa mambanuy, ké bajeen asé ji na ata'ul : « Takal na
utejan dpiint na asin nja ; biin nkak ywula nta na utejan poot adaan isé iya ipiint na a,
hénk nsé pbuk bapot, pntaali pi nul pawutna kaba. » 35 Bakak awul asin baka poot utejan
mént, ké nabaasa apiint na a, bé aando me upiint na unata abukul. 3¢ Hénk di babuk Lot
bawooy na iyiy, inwoonur du asin baka. 37 Bajeen abuk napot fiiint asé tu'a katim ki
Mohab#, awoon ateem bamohabit biki nta. 38 Nabaasa kak abuk napot fiiint atu'a katim
ki Ben-Ami¥; ul awoor ateem bahamonit biki nta.

20

Abraham na Abimelek
1 Abraham apénna du umbarn wi Mamre aya du utaak wi Negeb afét ti ptoof pi nbeeka

yi Kades na Sur. Abi ya pyaant du Gerar. 2 Aji na bafiaay ké Faara aharul awo ata'ul. Ké
Abimelek nasih i Gerar asé do ké bayaarada Faara pa aniima.

3 Na utejan, Nasibati apén awinana ti kadunul na ntaafi aji na a: « Naat i iyeenkur atu
iket tiki aniimaa. »

4 Abimelek ahum aando bi piint na a, asé ji : « Ajugun, ifin flaay anwooy aando uko
uloy i? 5 Abraham ti uleeful ajaknuy aji awo ata'ul ké Taara akak ajakén aji Abraham awo
naweekul. Uko wi ndoluy ddo do wa na uhaas ujint, méndo nin uko ulon uwutaan. »

6 Ké Nasibati ateema na ntaafi aji na a : « Aa, nji kak dme ké ido uko mént na uhaas
yjint. Nji dneenaniiy pjuban ti kadun naan wi ndoluy ké iimbana. 7 Hénkun kakaan fiiint
up aharul tiki awo *natuparaan. Aluy kafiehandéru ibuurna. Woli iinkakana, kket iwi na

biki katohu bti. »
8 Wi unuur ujintun, Abimelek adu baweek bti biki utaak asé tup baka uko untépun, ké

basé 1énk maakan. ° Adu Abraham asé ji na a : « we wi idoluny bafiaay hénk ba? We wi
ndoliin ké ido kak i katijaraan pjuban pweek pi, nji na bafiaay biki utaak wi naan bti? 1do
uko wi fiaay awoor) aanwo kado. »

10 Akak ahepar Abraham aji : « We ukaan ké ido uko wany ba? »

11 Abraham ateema aji : « Dsal aji bafiaay banwoor) ti bafioom Nasibati, ké kanuura ki
ahar naan kahil katu bafinén. 12 Ado woha ata'naan tiki ntok asinun, baninun biki ywoor
néntoki, ké nsé bi niimar. 13 Wi Nasibati adolnuy ké mpén du katoh ki paapa afaay, djaka
aji: “Driehanu uko ulon: woli inalén, dko di nkyahaan), jakan na bafiaar) iwo ata'naan.” »

*
19:22 Sowar : Ti uhebéré dawooy umpoti. T 10:24 Pdépalén panktéradun: “Soufre, Sulfur, Sulfuro.” 1037

Mohab : Ti uhebéré dawooy anwoonuy du asin. § 19:38 Ben-Ami: Ti uhebéré dawoor abuk pntaali pi naan.

14 Abimelek ajej nkaneel na ypi na ngit, balemp biint na baat awul Abraham asé kakana
Faara aharul. 15> Akak aji na a : « Utaak wi naan wii wi, ihinan kafét dko di igaluy. »

16 Aji na Faara kak : « Dwul naweeku itaka itum maakan®. Uko wan ukyuujuy bafiaan bti
banwoon na iwi ké iwo najint ti uko untépuy. »

17 Ké Abraham asé fiehan Nasibati ajeban Abimelek na aharul na balemparul baat
bahilna babuk, 18 tiki ado ké baat bti biki katoh ki Abimelek baanhil kabuk ti uko wi

adoluy Taara ahar Abraham.

21

Kabuka ki Itaak
1*Yawe Nawat Kabuka ado Taara bnuura jibi abiiy atupa, ado uko wi abiiy ahona. 2 Awo

na kayin abukar Abraham andoor abi wo wo nataf napot fiiing, ti wal wi Nasibati abiin
ajaka. 3 Abraham atu napot i Faara abukarulun katim ki Itaak™.

4 Wi Itaak abukul adoluy nnuur bakren, ké Abraham asé do jibi Nasibati ajakulun,
awalana katémp. 5 Aka psubal ifleen-week (100) wi abukur Itaak.

6 Ké Taara asé ji : « Nasibati awulén uko wi nji kadooy kajiina, bafaan bti banktiinkuy
uko wi balilan na nji. »

7 Akak atiini aji : « In ahilanuy tfa kaji na Abraham ké Faara abi kabootan? Ké nsaay
abukara niint hénkuy wi atafuy. »

Hagar na Ismayel badookanaa

8 [taak adém te ké anin ado kayana. Unuur mént ké Abraham asé do ufettu uweek.
9 Hagar i utaak wi Ejiptu awo da na napot i abukaruy Abraham. Faara awin napot ké
aknohaT, 10 asé ji na Abraham : « Dookan nalemp i na abukul, abuk nalemp i aanwo
kayeenk ti iko yi ikdukaruy Itaak abuk naan. » 11 Uko mént ude Abraham maakan tiki
Ismayel awo kak abukul. 12 Ké Nasibati asé ji na a : « Ktoo kataaf abuku na nalemparu,
uko wi Faara akhepariin bti dolan wa, tiki ti Itaak di di pntaali pi nhoniin pakpénnun.
13 Ké abuk nalemp, ddola abuk pntaali pweek maakan, tiki awo kak abuku. »

14 Abraham anata na nfa kub, ajej kapoom na ubuuli wi meel awul Hagar, ké atu ti fet,
akak awula napot asé dola ké ayaa. Ké Hagar aya afiaay na *pndiis pi Bertabe.

15 Wi meel manyaan aba, ké asé békan napot ti bko bloy uteeh, 16 aya alow btiisu ato
asé jun ywooni aji : « Ményal pwin pket pi napot naan. »

17 Nagibati atiink napot ké akwooni, ké uwanjut wi nul usé duuna Hagar du bati aji
na a : « Hagar, we wa ba? Klénk, Nasibati atiink nwooni ni napot du dko di ibékanuluy.
18 Jejana ibot imébana bnuura tiki ddo babukul batum, bawo pntaali pweek. » 19 Nasibati
ahaabés wal mént kés ki Hagar ké asé win plitk. Wi wi ayaay aliik ubuuli atuman awul
napot ké adaani.

20 Nasibati ayen napot ké akdém. Afét du pndiis akak fiaan anhiluy kasuuri maakan.
21 Wi afétuy du pndiis du Paran, anin ké asé la'ara flaat anwoor i utaak wi Ejiptu.

Bhonar bi Abraham na Abimelek

22 Unuur uloy, Abimelek na Fikol nasih i bangoli biki nul baya du Abraham ajinaa: «
nin, nji na babuk naan na babuk baka, ké ido bnuura na nji na utaak wi iwoon nayaant
wi, jibi nwoor bnuura na iwi. » 24Ké Abraham ateem aji : « Dhoy uko mént. »

25 Wi wi Abraham asaar alesana pliik plon pi balempar Abimelek babiin ateha. 26 Ké
ateema aji : « Mémme fiaay andolun uko way. lintupén, dbaay atiink tiink nta uko mént.
»

27Wi wi Abraham asaan ajej pkaneel, npi, na ngit awul Abimelek, ké basé do bhonar.
28 Abraham apénan nkaneel ympoti nwaat paaj na uloy. 29 Ké Abimelek asé hepara aji :
« we ukaan ké ipatés nkaneel ympoti nwaat paaj na uloy yi ba? »

*
20:16 Itaka itum maakan : Iwo uko ji baluk bi nsubal ifieen-week na ifieen ywajant (130) yi nayafan. 21:3 Itaak

: dawoon ti uhebéré aji. T 21:9 K& aknoha: Baloy bapiit aji Ké akben Itaak.

30 Ké ateema aji : « Yeenkan pkaneel paaj na uloy pi, uwo uko unkdiimanuy ké nji
djipun pliik pi. » 31 Uko wan ukaan ké badu dko mént aji Beerseba¥ tiki bukal batéb bti
bahonaruy da amehna.

32 Wi badolun bhonar du Beerseba aba, Abimelek na Fikol nasih i bangoli biki nul
banata akak du utaak wi bafilitten. 33 Abraham atepi du Beerseba bko bi bajaay bado
Tamarit asé déman da *Yawe Nawat Kabuka anwoor aankba. 34 Wi wi Abraham asaan
ato ajon du utaak wi bafilitter.

22

Btenan bi Abraham

1 Wi iko yan itépuy, Nasibati anal pten me Abraham afiyaara kado uko wi akjakulun
aséjinaa: « Abraham. »

Ké ateem aji : « Nji wi. »

2Ké aji na a : « Jejan abuku, aloolan tan i ikaay, Itaak i inaluy maakan, iya du utaak
wi Moriya du pnkuy pi nji kaluy kayuuju. Woli iban da, kjeja kafiinaraan kabot katéra
kadolén btepan. »

3 Abraham anata na nfa kub, atan ubuuru ajej balemparul batéb na abukul, abot atib
imul yi akyaan katérna'a, asé tool pya dko di Nasibati ajakuluy. 4 Wi baposuy ado nnuur
nwajant, ké Abraham asé win dko di bajakulun du kalowan. 5 Aji wal mént na balemparul
: « Nadukiin ti na ubuuru. Nji na napot nya kadéman Nasibati kasé kakak. »

¢ Abraham ajej imul yi akyaan katérna Itaak abukul awula ké akupaa, ul ti uleeful ké asé
méban bdoo na umban. Wi wi batoolun bukal batéb. 7 Itaak atiini wal mént na Abraham
asin aji : « Paap! »

Ké ateema aji : « Abuk naan, dtiinku! »

Ké akak aji na a: « Bdoo bii bi, ké imul yii yi, unkaneel wi btenan ubaa wo tuy ba? »

8 K& ateem aji : « Abuk naan, Nasibati akyaan kawul unkaneel » ké basé tool bukal

batéb bti.
9 Wi babanun du dko di Nasibati ajakuluny, Abraham aboman *bliit bi mngur, apaf da

imul asé tan Itaak abukul atu ti imul duut. 10 Atoolan kafien ajej umbaii kafinna abukul.
11Ké uwanjut wi *Yawe Nawat Kabuka usé duuna du bati aji na a : « Abraham! Abraham!
»

Ké ateem aji : « Nji wi! »

12Ké usé ji na a : « Kdeey kafien ti napot! Kdola nin butaan! Dme hénkuy ké iji ktiink
Nasibati : Idinan pwulén abuku aloolan tan i ikaay. »

13 Abraham akat kés asé win unkaneel ukas uloy wi itiim ihotun ti bgof. Aya ajej wa
afinar Nasibati atér ado btepan, ké uketar abukul. 4 Abraham adu dko mént aji : «
Adonay Yire » uwoon Ajugun awul. Uko way ukaan ké hénkurn baji baji : « Du pnkuny
Ajugun awul. »

15 Uwanjut wi Nawat Kabuka ukak aduuna Abraham du bati, 16 aji na a : « Dmehna ti
bkow naan, nji Nawat Kabuka aji : jibi idoluy uko wi, adinan pwulén abuku aloolan ta
i ikaan, 17 dwulu bnuura bweek maakan, ddo pntaali pankpénnuny ti iwi patum ji njah ni
bati na pyiw panwoon ti kaban ki bdék. Pntaali pi nu pawat basoorad pa, payeenk pbeeka
ni baka. 18 Dtépna ti pntaali pi nu kawul kntaali ki mbos bti bnuura, tiki itiinkén. »

19 Abraham awugsa akak du balemparul, ké batool pkak Beerseba. Abraham afét da.

Babuk Nahor
20 Wi iko yar itépun, batup Abraham aji Milka kak, ahar Nahor ata'ul abukara bapot
biin{. 21 Bajeen awo katim ki Ut, afu na But ata'ul, na Kemuwel asin Aram, 22 na Keted, na
Hato, na Pildas, na Yidlaf, na Betuwel. 23 Betuwel abukur Rebeka. Bukun bawooy bapot
biin{ bakren biki Milka abukarun Nahor, ata Abraham. 24 Nahor abi do baniw na faat
alon i katim ki Rewuma, ankaar abuk bapot biint, bawo : Teba, Gaham, Tahas na Maaka.

o Beerseba : Ti uhebéré dawooy pliik pi kamehna.

Pket pi Taara na umoy wi nul

1Faara ado nsubal ifeen-week na psubal ifieen ntéb na paaj na uloy (127); hénk di
di nnuurul naliguy. 2 Wi wi asaan aket du Kiriyat-Arba (dawoon Hebron) du utaak wi
Kanaan ; Abraham awoonira abot atéga.

3 Abraham apén du meet di puum pi aharul papiintanuy asé ya du babhitit aji na baka:
4 « Dwo nayaant anfétuy na an, nayuujaan dko dloy di nhili kanug kamoyna ahar naan.
»

5Ké babhitit basé teema aji : ¢ « Naweek tiinkun : Nasibati adémanu ké iwo ti ptoofun,
tenan ti dko bti di nbomanuy aji ymoyna, datan dannuurnaaniin imoy aharu, nin aloy
ti un aankneenanu dko di nul. »

7 Abraham anata wal mént abi anup ti kadun ki bafiaar biki utaak mént, bahitit. 8 Atiini
na baka aji : « Woli nadinan mmoy ahar naan, natiinkaan, nabot naténkén natiini na
Efron abuk Tohar. 2 Dnal awulén du Makpela dko di abomanur du kaban ki uteehul kado

kamoyna ; awulaan da, dluka itaka yi dakwaaparuy ti kadunan, dakak dko dmoyni di
naan. »

10 K€ Efron asé to ti ptoof pi bahitit baténtul wal mént. Ateem Abraham ti kadun ki
bahitit bti banwoor du bayiti aji naa: 11« A-a naweek, tiinkan! D{enu uteeh kabot katenu
dko dmoyni danwoor du wa meet. Dtenu da ti kadun ki bafiaar bti : moyan aharu da. »

12Ké Abraham asé kak agup ti kadun ki bafiaan biki utaak. 13 Aji na Efron ti kadun ki
baka : « Dkootu koot duni itiinkén. Wutan nnug uteeh : yeenkan itaka, ng¢ mmoy ahar
naan da. »

14 K¢ Efron asé teema aji : 15 « Naweek, tiinkaan! Prees pi mbos mi pawo [ktaka ifieen
week pbaakér ki bataknuny untaam.] Ké itaka mént, iwo we ti ptoofun? Moyan puum pi
aharu. »

16 Abraham atiink Efron, afén itaka yi Efron ajakun ti kadun ki bahitit : ktaka ifieen
week pbaakér (400) ki bataknuny untaam.

17 Hénk, ké uteeh wi Efron du Makpela dantaanun na Mamre, uteeh na dko dmoyni
danwoon da, na mnko bti manwoor ti uteeh meet 18 ké ikak yi Abraham ti kadun ki
bahitit bti banwooy du bayiti.

19Wi uko way utépuy, ké Abraham asé ya amoy Faara aharul du bhér banwooy du
uteeh wi Makpela ataay na Mamre, dawoor) Hebroy du utaak wi Kanaan. 20 Hénk, ké
bhér na uteeh bti, napén ti ifien yi bahitit akak bka bi Abraham, ké ado da pnguran.

24

Naat i Itaak
1 Abraham ataf wal mént maakan, ké *Yawe Nawat Kabuka akak awula bnuura ti iko
bti. 2 Abraham adu anwoonuy naweek ti balemparul, abot awo namali i nul aji na a :

« Dkootu, tuun karfien ti pnkant pi naan uteeh®. 3 Mehniin ti kadun ki Nawat Kabuka
biki nfétun ti ptoof pi baka ti. 4 Lupi iya du utaak wi naan, du bayit naan, idat da fiaat pa
Itaak abuk naan. »

5Ké nalemparul ahepara aji : « Ké woli fiaat aanluy adi ptasén te ti utaak wi, wal mént,
kafioot abuku du utaak wi iwoonuy i? »

6 Ké Abraham ateema aji : « A-a. Taafaraan kakakan da abuk naan. 7 Nawat Kabuka
Nasibati ampénanaanuy du katoh ki paapa na du utaak wi bayif naan, anjaknur abot
amehna aji aluy kawul pntaali pi naan mbos mi, aluy kayil uwanjut wi nul ti kadunu,
ijejna fiaat i utaak naan pa abuk naan. 8 Asé wo woli fiaat aandi ptasu, iinkwo angarun
kamehna. Taafaraan kakakan abuk naan da. »

9Ké nalemp atu kafieen ti pnkant pi Abraham uteeh, amehna ti uko mént.

24:2 Tuun kafien ti pnkant pi naan uteeh : Ti udolade wi baka fiaay aji do hay woli amehna uko uweek.

10 Nalemp un ajej yntaam ni pnkunkaali ifieen ni Abraham abot aya na iko inuura
itum yi akaap, asé tool aya du ubeeka wi Nahor afétun du utaak wi Metopotamiya. 11 Wi
abanurn da, ado nntaam ké naknoorfén du upén ubeeka kafiog plitk. Uwo utaakal, ti wal
wi baat bajaan bapén kabi pliik.

12Wal mént ké asé ji : « Nawat Kabuka, iwi Nasibati i Abraham ajug naan ajaan adéman,
dkootu koot dolan iko itép bnuura, ibot idiiman Abraham ajug naan bnuura bi nu! 13 Dwo
ti kafiog pliik, ké baat biki ubeeka bakpén pbi kaliik meel. 14 Dolan poonu i nji kajakuy
awalan pdunk pi nul atenén ndaan asé teemén aji : “Daanan, mbot nwul gntaam pi nu
nadaan,” awo fiaat i inalun pa Itaak nalemparu ; kawin ké idiiman ajug naan bnuura bi
nu. »

15 Aando bi ba ptiini asé win poonu alon ké akbi na pdunk ti pganan. Katimul kawo
Rebeka, awo abuk Betuwel, fiiint abuk Milka, ahar ata Abraham anwoor katim ki Nahor.
16 Napot faat mént awo neegani nannuura maakan, anwoor) aando bi me biint. Aya du
pliik, alitkar pdunk asé tool pkak.

17 Nalempar Abraham ati aya ayit na a aji : « Dkootu koot, tenaan meel mntiinku ti
pdunku ndaan. »

18 K& ateem aji : « Naweek, daanan » agé taran awalan pdunk awula ké adaani. 1° Wi
adaanurn aba, ké poonu akak aji na a : « Dkak aya kaliik, yntaam yi nu yadaan pado
nateban. » 20 Ataran ajees yntaam meel mandukiiy muy ti kambénan akak ati aya alitk
meel mnlon pa nntaam bti. 2! Niin{ awo {i psalana byompan asé sal me Nawat Kabuka
ado ké bgahul banuuraa.

22 Wi yntaam ni pnkunkaali nadaanuy ado teban, fiiint ké asé jej brinku bi uwuuru
bdit abot atu'a kak inguuri itéb yi wuuru idit. 23 Wi wi asaay aji na poonu : « Iwo abuk in
ba? Tupaan, dkootu koot, dko dfér dawo du uko saas philna ywala da i? »

24 K€ ateem aji : « Dwo abuk Betuwel, fiint i Milka abukaruy Nahor. » 25 Akak aji na
a : « Pwo na ujaagal wi ghilun kaseef ipiintanaan yntaam ni nu na uko ude utum pa na,
akut awo na dko di nahiluy kafér. »

26 Niint nalempar Abraham agup wal mént adéman Nawat Kabuka 27 aji : « Dbeeb
*Yawe Nawat Kabuka, Nasibati i Abraham ajug naan ajaany adéman, anwoor aantafian

pdiiman ajug naan bnuura na pdo uko wi ahonulun. Ké nji, Yawe atijén du katoh ki bayit
ajug naan. »

28 Poonu ati aya du uko anin, atup uko untépuy. 2° Ul Rebeka, aka naweekul fiiing
i katim kawooy Laban, Laban mént ati aya du fiiint du pliik. 39 Wi Laban awinay win
brinku na inguuri yi ata'ul haat awohurn abot atiink ké Rebeka aji : « Hénk di di fiiing
mént atiiniin na nji aji » aya du a, aténk ké ahuma nnat afiog nntaam ni pnkunkaali du
pliik. 31 Laban aji na fiiint: « Biini, iwi i Nawat Kabuka awuluy bnuura bi nul! we ukaan ké
iduka du bdig ba te dboman katoh ala dko di ikfuuy yntaam ni nu? » 32 Niint abi awala
ti katoh, ké Laban afénésa nntaam, aseef ujaagal abot awul pa uko ude. Awul fiiint na
bangakandérun na a meel bafiowna ihot. 33 Batij pde abékana, ké nalempar Abraham
asé ji : « Ménkde bé méntup uko wi nji nwoor i katup. »

Laban ké aji na a : « Tupan keeri. »

34Ké aji : « Dwo nalempar Abraham. 35 Nawat Kabuka awula bnuura maakan, ké akak
nayok. Awula pkaneel na ngit, untaam na uwuuru, balemp biint na baat, na nntaam ni
pnkunkaali na gbuuru. 3¢ Faara, ahar ajug naan abukara napot fiiint wal wi adoon abi taf
taf ké awul abukul mént iko bti yi akaan. 37 Ajug naan adolén ké mmehna aji : “linklaar
abuk naan naat ti babuk bafiaan biki utaak wi Kanaan wi nfétuy. 38 Mehniin iji iya du
bayit naan, du katoh ki paapa kadat da fiaat pa abuk naan.”

39 « Ké nsé hepar ajug naan aji na a : “Ké woli flaat aandi pbi na nji kado hum?”

40 « Ké ateem aji : “Nawat Kabuka i njaay katas aluy kayil uwanjut wi nul, utiju te
du dko di njakur isé idat wal mént naat pa abuk naan ti bayit naan, du katoh ki paapa.
41Tinkwo angaruy kamehna ki ntu'iiy pdo : iya du bayit naan, ké woli bapok pwulu fiaat
itij, iinkwo angaruy kamehna ki ntu'iiy.”

42 « Dban nta du pliik asé ji : “Nawat Kabuka, iwi Nasibati i Abraham ajug naan ajaay
adéman, dkootu koot dolaan iko itép bnuura, nwin uko wi mbiiy pla! 43 Dnat afiog
pliik, napot haat ankmbiin pliik da i nji kajakun: ‘Dkootu koot, tenaan meel mntiinku
ti pdunku, ddaan’, 44 ké ateemén aji : ‘Daanan, mbot nya nliik meel pa gntaam pi nu’,
kdola awo i iwi Nawat Kabuka adaturn pa awo ahar abuk ajug naan.”

45 « Méndo bi ba piiehan Ajugun ti usal naan, ké Rebeka asé bi na pdunkul ti pganan,
aya du pliik, alitk meel, ké nsé jaka : “Dkootu koot, tenaan meel mntiinku ddaan.”

46 Ataran awalan pdunk, asé jakén : “Daanan mbot nya nliik meel, yntaam yi nu
padaan.” Ddaan, ké akak aliik yntaam meel.

47 « Ké nhepara aji : “Iwo abuk in ba”?

« Ké ateem aji : “Dwo abuk Betuwel i Milka abukaruy Nahor.” Wal mént wi wi ntu'uluy
brinku ti byis abot atu'a inguuri i ifien. 48 Dnyup adéman Nawat Kabuka abot abeeba, ul
Nasibati i Abraham ajug naan antijnun ti bgah bi bnuura pyeenk abab ata ajug naan pa
awo ahar abukul. 49 Hénkun woli nanal pdo ajug naan bnuura natupaan, ké woli naankak
ahil natupén mmee jibi nji kadoli. »

50 Laban na Betuwel ké basé tiini na a aji : « Uko uwoona du Nawat Kabuka, nénhil kaji
uko uloy da, kadinan kéme kapok. 51 Rebeka awuny ti kadunu : jejana iyaanaan akak ahar
abuk ajugu jibi Nawat Kabuka ajakun. »

52Wi nalempar Abraham atiinkun uko war asé fét kés ti mbos adéman Nawat Kabuka.
53 Apénan wal mént uwuuru na untaam na imisa awul Rebeka, akut aten naweekul fiing
na anin iko itum inuura. 54 Ul na biin{ bangakandérun na a bade, adaan abot afér da.

Na nfa wi banatiin, ké asé ji : « Nawutaan ntiis du uko ajug naan. »

55 Naweek Rebeka na anin ké basé ji na a : « Wutan napot aduka na un uko ji nnuur
ifieen abaa aya. »

56 Ké asé teem baka aji : « Nakjonanaan, wi Nawat Kabuka atijnun ké ndo win uko wi
mbiiy pla. Nawutaan nkak du ajug naan. »

57Keé bagé ji na a : « Nawulén ndu poonu nhepara uko wi asaluy. » 58 Hénk di baduuy
Rebeka ahepara aji : « Inal kaya na fiint i i? »

Ké ateem aji : « Dyali. »

59 Bawut wal mént Rebeka ata baka na nalemp anyewi'ulun, ké baya na fiiint nalempar
Abraham up na biint bangakandéruy na a. ¢ Bafiehandér Rebeka bnuura ajinaa:

« Iwi ata'un, yaan
ibuk bapot batum maakan
babuku baji bawat basoorad baka
kajej nbeeka ni baka. »

61 Rebeka na balemparul banata apaya ti yntaam pi pnkunkaali atas fiint. Hénk di di
nalempar Abraham ajejun naat aya.

62 taak awoona du pliik pi Lahay-Roy, afét wal mént ti Negeb. 3 Aya na utaakal apén
ptar ihot du uteeh, asé win yntaam pi pnkunkaali ké nakbi. ¢4 Rebeka akak awin Itaak.
Alut awala ti untaam, 65 asé ji na nalempar Abraham : « Niint ahorn akwoonur du uteeh
abi pkitun hénk ba? »

Ké niint ateema aji : « Ajug naan a. » Wi wi asaay ajej uleent agur bkow.

66 Niint nalempar Abraham atup Itaak iko bti jibi itépari. 67 K& Itaak asé jej Rebeka
aneejan du kaloona ki Faara anin : ajeja ké awo aharul, abot anala. Hénk di di Itaak
atafanuy ptéga pket pi anin.

25

Pntaali pi Ketura
1 Abraham akak abi niim fiaat aloy i katim kawoor Ketura. 2Ké abukara Fimran na
Yoksan na Medan, na Majaan na Yisbah na Suwah. 3 Yoksan abuk Seba na Dedan, ké
babuk Dedan bawoory bahasurit na baletusim na balewumin. 4 Babuk Majaan bawo : Efa
na Efer na Hanok na Abida na Eldaa. Bukuy bti bawooy babuk Ketura.

5 Abraham adukar Itaak bka bi tul bti. ¢ Ké wi ahumur aandobi ket, aten babuk iniwul
iko iloy asé do baka ké balow Itaak aya du utaak unwooy du umayar unuur.

7 Abraham ado psubal ifieen-week na psubal ifieen paaj na ifieen na kafieen (175) ti
mbos. 8 Wal mént wi wi asaay aket wi atafuy aba ynuur abot awo ti mnlilan, ké bamoya
ké aya du bajugul. ° Itaak na Ismayel babukul bamoya du bhér bi Makpela, kafiog Mamre
du uteeh wi Efron abuk Fohar nahitit. 10 Uteeh mént Abraham abiin anug wa du babhitit.
Dul di amoyiiny ul na Taara aharul. 11 Wi Abraham aketun), Nasibati awul Itaak anfétun
du kafiog pliik pi Lahay-Roy bnuura.

Babuk Ismayel

12 Hagar fiaat i Ejiptu, nalempar Faara, abukar Abraham Ismayel. Babuk Ismayel biki
biki. 13 Itim yi baka jibi bataari yii yi : bajeen awo Nebayot atu na Kedar, na Adbeel na
Mibtam, 14 na Misma, na Duma, na Maata 15 na Hadad na Tema, na Yetur na Nafis na
Kedema. 16 Bukun bawoorn babuk Ismayel ifieen na batéb, andoli awo nasih i pntaali
pampénnuy ti a. Bawul itim yi baka nntanka na nfét ni baka.

17 Ismayel ado psubal ifieen-week na ysubal ifieen nwajant na paaj na uloy (137) ti
mbos. Wi wi asaan aket amoya aya du bajugul. 18 Pntaali pampénnuy ti a pafét du
utaak unwoonuy Hawila te Sur danwoor du umayar unuur wi utaak wi Ejiptu. Pntaali pi
Ismayel paantiinkar na biki kntaali ki babuk asin.

Kabuka ki bi Etawu na Yakob
19 Uko wi Itaak abuk Abraham wii wi :
Abraham abuk Itaak, 20ké Itaak aka nsubal ifileen nbaakér wi aniimur Rebeka ata Laban

abuk Betuwel. Betuwel na Laban bawo baharameer banwoonur Padan-Aram.

21Ttaak anehan *Nawat Kabuka pa aharul tiki aanhil pbuk. Ké Nawat Kabuka atiinka,
Rebeka aharul ké awo na kayin. 22 Bapot basintar ti kayinul meet, ké asé ji « we ukaan ké
uko wan uwo ba? » Aya wal mént ahepar Nawat Kabuka.

23 Ké Nawat Kabuka agé jinaa:

« Kntaali ktéb kawoony ti kayinu
ké kntaali ktéb kamkpénuy ti iwi,
kaluny kagarna du kayin meet.
Ploy pabi kadém kapel pundu,
pi naweek pabi kado kalempar pi nampoti. »

24 Wi wal wi kabuk ubanun, ké kbet kapén ti kayinul. 25> Nateek ampénuy ajeenk jud
awo ji umanta wi pfaal ; ké badu'a aji Etawu™ 26 Wi akpénun, ké ata'ul asé bi kak, amébana
méban ti psofi ; ké badu'a aji YakobT. Itaak aka nsubal ifieen-paaj (60) wi babukiin.

27 Bapot badémi, ké Etawu akak najan naweek, annalun uteeh. Yakob ul ké awo fiaan
anyompandéruy abot aji nal pto du kaloona meet. 28 Itaak ul amagan Etawu tiki apal
uyemat wi pjan, ké Rebeka asé magan Yakob.

29 Unuur uloy, Yakob awo ti pjuy pot, ké Etawu asé woona uteeh aket ubon. 30 Aji na
Yakob : « Taraan, wulaan nde ti pot bjeenkal buy! Ubon ude'én. » Ukaarn ké bakak adu'a
kak aji Edom, uwoorn najeenkal.

31Yakob ké asé ji na a : « Waapaan duna pweek pi nu¥. »

32Ké Etawu ateema aji : « Tenan, dket abaa dolna we pweek ba? »

33 Ké Yakob akak aji na a : « Duni imehna ti kadun naan. » Ké amehna, awaap Yakob
pweek pi nul. 34 Wal mént, ké Yakob asé nata awula kapoom na pot bi ujosar, ké ade
adaan asé nata aya. Hénk di di Etawu abeehun pweek.

26

Itaak du Gerar

* 25:25 Etawu :Ti uhebéré datok katiinkare na pjab uwel. T 25:26 Yakob : Ti uhebéré datok katiinkare na pson.
¥ 25:31 Pweek pi nu : Ti bukal nateek anjaan abuka ti kbet awoonuy naweek.

1Ubi ka wal mént ti utaak wuy ubon uweek, umpatun na uteek umbiin awo {i wal
wi Abraham, ké Itaak asé ya du Abimelek nasih i bafilittey du utaak wi Gerar. 2 *Yawe
Nawat Kabuka apén awinana ti kadunul asé ji na a : « Wutan kaya du utaak wi Ejiptu!
Toon du utaak wi nji kaluy kayuuju. 3 Toon ti utaak wi, dwo na iwi kabot kawulu bnuura.
Aa, dwulu mbos mi ntaak i bti iwi na pntaali pankpénnuy ti iwi. [Hénk] ddo wal mént
kahorn ki mbiin ado Abraham saas. 4 Ddo pntaali pankpénnuy ti iwi patum ji njah ni bati
kasé kawul pa ptaak pi bti. Dtépna ti pntaali pi nu kawul kntaali ki mbos bti bnuura.
5Ddo hay tiki Abraham atiinkén abot ado uko wi njakuluy, atas pjukan pi naan na bgah
bi naan. » ©Ké hénk di di Itaak atoon du Gerar.

7 Bafaay biki dko mént bahepara jibi awoori na aharul, ké asé ji na baka awo ata'ul.
Ati pji na baka awo aharul, tiki asal aji Rebeka abi katu bafina tiki anuura maakan. & Wi
batoon ajon ti utaak, ké Abimelek nasih i bafilitten asé nat unuur uloy ti ujaneel wi nul
asé win Itaak na Rebeka aharul ké baknoha. 9 Ado ké badu Itaak asé ji na a: « Dwin ké
Rebeka awo aharu, ké ibaa ji awo ata'u? »

Itaak ké ateem aji : « Dsal aji uko wi nul uhil katu bafinén. »

10Ké Abimelek asé kak aji na a : « Imeha uko wi idoluy un hénk i? Uduka ntiinku aloy
ti utaak wi apiing na aharu, ido wal mént njuban pjuban pweek. » 11 Abimelek ado wal
mént ké batup ti utaak bti aji ankdoluy fiint i kéme aharul uko uwutaan ado bafina.

12Jtaak ajaar ti utaak wurn asé kit usubal mént, nyaas ifieen week uko wi atepiiy. Nawat
Kabuka awula bnuura, 13 ké akak nayok, abot yoka yok pya ado wo nayok naweek maakan.
14 Aka itani yi pyntaam nmpoti na yi yntaam nweek, abot aka balemp batum. Ké bafilittey
basé kak akuja.

15 Bamoy mnliik mi balemp biki Abraham asin babiiy ajip wi ahumuy najeb.
16 Abimelek aji na Itaak : « Pénan ti dko di nun ikak hénkuy fiaay naweek pa pto ti na un.
»

Mnliik mi umban wi Beerseba

17 [taak apén da, aya du dko danwooy ti uteeh wi inkun yi Gerar ato da. & Amoyés
mnliik mi Abraham asin, mi bafilitten babiin amoy, wi aketuy, abot atu ma itim yi abiin
awul ma. 1 Wi balempar Itaak bakjipuny du uteeh wi inkuny du Gerar bawuj du ukumpés
wi meel manktiiy. 20 K€ bayafan biki Gerar basé neej pyom na biki nul, baji meel muny
manwo mi baka. Ukaay ké Itaak awul ukumpés mént katim ki Eteka®, tiki banomna wa.
21Ké bakak ajip pliik plon ké bakak anjomna pa, atu pa katim ki FitnaT. 22 Apén da aya
jipan pliik plon ké basé wo baanomna pa, ké awul pa katim ki Rehobot¥ asé ji : « Nawat
Kabuka ajeehanun bgah nhilna pyok ti dko di. »

23 Dul di apénurn aya Beerseba. 24 Ké Yawe Nawat Kabuka asé pén awinana ti utejan
mént ajinaa:

« Nji dwoor) Nasibati i Abraham saas ajaan adéman,

wutan kalénk, dwo na iwi.

Dwulu bnuura kabot kado pntaali pankpénnuny ti iwi patum,

tiki dles Abraham nalempar naan. »
25 Ttaak aboman da *bliit bi mngur adéman da Nasibati adu'a Nawat Kabuka.
Atar da kaloona ki nul ; ké balemparul basé jip da pliik.

Bhonar na Abimelek
26 Abimelek, na Ahutat afifloguluy, na Pikol naweek i bangoli biki nul, bapénna Gerar
aya pwin Itaak. 27 Itaak aji na baka : « we ukaay ké nabi ti nji? An nansoornuy adoo

dookén du utaak wi nan. »
28 Ké bateem aji : « Pwin hénkun bnuura ké *Yawe Nawat Kabuka awo na iwi, asé ji

ywo i kamehna un bti ghilna ndo bhoyar na iwi. 2° Mehniin ké iinkdolun nin butaan
bloy, jibi ybiin awo péndolu nin butaan, bnuura tafi bi bi ndoliiy abot awutu ké iya, ké

* 26:20 Ti uhebéré Eteka dawooy pnom. T 2621 Ti uhebéré, Fitna dawooy psoor. F 26:22 Rehobot : Ti
uhebéré dawooy dko danhaanuy kéme danjeehuy.

nénooranu. Ké Nawat Kabuka asé wulu bnuura hénkun. » 30 Itaak Ajupar baka bnuura
ké bade abot adaan. 3! Wi banatiiy na nfa asé do andoli kahon). Ké Itaak asé wut baka ké
bayaa, aya na itéb ijoob.

32Ké ti unuur mént wi wi balemparul banwoon ti pjip pliik plon, babiin ajaka ké bawuj
du meel. 33Ké Itaak asé tu pliik mént katim ki Siba$, dul di katim ki ubeeka wi Beerseba™
kawoonuy te hénkuy.

Baat biki Etawu
34 Wi Etawu akaay psubal ifieen pbaakér aniim baat bahitit batéb : Judit abuk Beeri,
na Batmat abuk Elon. 35 Bukal batéb bti banooran Itaak na Rebeka.

27

Itaak afiehan Nasibati awul Yakob bnuura

1Ttaak abi taf, kés ké kafél na a, ké aando kak awin. Adu Etawu abukul bajeen ajinaa:
« Abuk naan. » Ké uy ahepna ajina a: « Nji wi. »

2Ké asgé ji na a: « Tenan, dtaf hénkuy, mémme unuur wi nji kaketuy. 3 Jejan isuuri yi
nu, iya uteeh ijanén uko uloy, 4ibi ijunén pde plil jibi njaay kanal, biin iwulén pa, ndele
kasé fiehandéru Nasibati awulu bnuura. »

5Ké Rebeka asé tiink Itaak wi aktiiniiy na Etawu abukul. Etawu aya du uteeh pjan asin
uko ulon. ¢ Ké Rebeka asé ji na Yakob abukul : « Dtiink hénkuy ké saas akji na Etawu
naweeku, 7 aya ajana uko ulon ajuna pde plil, adele asé nehandéra *Yawe Nawat Kabuka
awula bnuura ji abi ket. 8 Hénkuy abuk naan, tiinkaan ibot ido uko wi nji kajakiiy. © Yaan
du batani itijén npi ntéb ympoti ynuura, djuy saas pde plil jibi ajaay anal. 101ya kawula
pa ade, asé fichandéru Nasibati awulu bnuura ji abi ado kaket. »

11'Yakob aji na Rebeka anin : « Iwin ké Etawu abuk paapa ajab uleef ké nji nsé wo na
katél kajint. 12 Paapa ahilan kalaalanaan, kasé kawin ké ddo na pguura, wal mént afépén
nin aankiehandérén Nasibati. »

13 Anin ké asé ji na a : « Afépule, uko mént ukaknén. Abuk naan, tiinkaan tafi, yaan
itijén ppi. »

14 Yakob ayaarad na abi awul anin ké ajunar Itaak pde plil jibi ajaay anal. 15 Rebeka
ayaar iko innuurnaaniin ti yi Etawu bajeenul awoonaanuy ti katoh abi woharan Yakob
abukul nabaasa. 16 Akak ajej kanjan ki ypi nuy agura ti ifien na dko danwoor djint ti
katut, 17 asé wul pde plil na kapoom yi ajunuy Yakob abukul. 18 K€ Yakob aya du asin aji
naa: « Paap! »

Ké un ahepna aji : « Wo, iwi in ul a abuk naan? »

19 Aji na asin : « Nji Etawu abuku nateek a, ddo uko wi ijaknun. Dkootu natiin ito ide
uko wi nyaan ajan, idele aba ksé fiehandérén Nasibati. »

20 Ké ateema aji : « Iba tar we ti pjan pi iyaay ba? »

Ké aji na a : « Nawat Kabuka Nasibati i ijaay kdéman awoon na nji. »

21Ké Ttaak asé ji na a : « Nogan nlaalanu nten me iwi Etawu abuk naan a ha. »

22K ¢ abi afiog asin, ké alaalana asé ji : « Pdiim pawo pi Yakob ké ifien isé wo yi Etawu.
»

23 Aanyikrén Yakob tiki ifien ijab ji yi Etawu naweekul. Adun ahepara ji abi ado

kafiehandéra Nasibati aji : 24 « Iwoha Etawu abuk naan i? » Ké adinani.

25 Ttaak ké asé ji na a : « Abuk naan, wulaan nde uko wi iyaan ajan nsé nehandéru
Nasibati awulu bnuura. »

Ayisa ké adee abot awula poot ké adaani. 26 Asin aji na a : « Abuk naan, biin ifiogén
imookén. » 27 Ké abi fioga amooka, ké Itaak asé fiéfnténa imisa asé iehandéra Nasibati
aji :

« Aa, ptékén pi abuk naan pawo ji pi mbos mnék
mi Nawat Kabuka awuluy bnuura.

§ 2633 Siba : Ti uhebéré dawoon kahoy kéme paaj na uloy ti ufup wi uhebéré. * 26:33 Beerseba : Ti uhebéré
dawoon pliik pi kahon kéme pliik pi paaj na uloy. Natenan kak ti Ujuni 21.31.



UJUNI 27:28 27 UJUNI 28:4

28 Diiechan Nasibati awulu upos wi bati, na mbos mnék
mankwulun ndeey ntum maakan na mnko mndolni ubifiu mntum maakan
29 Kntaali kado kalemparu
bafiaay bado kanup ti kadunu.
Iwo nasih i babuk saas,
babuk naan babot bado kayup ti kadunu.
Ankfiehandériiy butaan afépana,
Bnuura pa ankiiehandériiy bnuura. »

30 Ttaak aba piehandér Yakob Nasibati, ké wi Yakob akpénuny du uko asin ké Etawu
naweekul asé pénna pjan. 3! Ul kak ajuy asin pde plil asé tija pa. Aji na a: « Paapa
anatiin ade uko wi abukul ayaay ajana, hénk asé fiehandéra Nasibati awula bnuura. »

32Ké asin ahepara aji : « Iwiinul a? »

Ké ateem aji : « Nji Etawu abuku nateek a. »

33 Ké uleef usé lénk na Itaak maakan ké asé hepar aji : « K€ in ayaay ajan atijén ké
ndee? Dnata ade abot afiehandéra Nasibati awula bnuura ji ibi ido kabi. Bnuura mént
baankpén ti a. »

34 Wi Etawu atiinkun utup wi asin, ajootan abot adeebat asé najar maakan aji na asin :
« Kak inehandérén Nasibati awulén bnuura. »

35Ké un asé teema aji : « Abuk saas ado mntit abi yeenk bnuura bi nwoor kafiehandéru.
»

36 Ké Etawu akak aji : « Uyaas utébantén wi akguurnuy wi. Wom wi katimul
kawoon Yakob naguuru ukaan. Abi yeenkén pweek abot ayeenkén hénkur uko wi iwoon
kanehandérén Nasibati. »

Etawu akak aji : « Ké iinkak ahank nin uko uloy wi ihinanuy kafiehandérén Nasibati
i?7 »

37 Itaak ké asé ji : « Ddo ké awo nasih i nu, ddo ké babuk asin bti bawo balemparul.
Dwula pdeey na poot. Abuk naan, we wi nkaay ahil kafiehandéru Nasibati? »

38 Ké Etawu asé ji na asin : « Ké way wi wi ihinanuy kafiehandér fiaan tan?
Nehandéraan Nasibati, Paap » asé jun pwooni.

39KE Itaak agéjinaa:

« Iya kafét kalow mbos mnuura,
kalow upos wi bati.

401do kadeena kakej ki nu,
ido kalempar abuk saas

ké unuur wi ikpatatiip
ibuur ti ptal pi atu'iiy ti katut. »

Pti pi Yakob

41 Etawu adeebatér Yakob maakan ti uko wi asin anehandéruluy Nasibati asé ji ti usal
: « Wal wi Paapa akketun ufogi. Wal mént dfiy Yakob ata'naan. »

42 Wi babiiy atup Rebeka utup wi Etawu abukul bajeen, ké asé do ké badu'a Yakob
abukul nabaasa aji na a : « Naweeku anal kafigu kalukanaan. 43 Hénkun abuk naan,
tiinkaan bnuura : tiin, iya du ubeeka wi Haran du Laban abuk paapa. 44 Toon da te udeeb
wi tmaku udoo uba, 45 wal wi udeeb wi nul ukbaan, atilma uko wi idoluy, dyil babiiradu
da. Dwo i kawaanan an batéb bti unuur uloolan i? »

46 Rebeka aya aji na Itaak : « Baaf bahitit biki banooranaan maakan. Woli Yakob akak
aniim ti baat biki utaak wi, baat batént bahitit biki, kahokan kaket. »

28

1K€ Itaak adu Yakob afiehandéra Nasibati asé ji na a : « Kjej fiaat i babuk Kanaan.
2 Natiin iya utaak wi Padan-Aram du Betuwel asin naan, yaan idat fiaat ti babuk Laban
naan fiiin{. 3 Dfiehan *El Saday, Nasibati Anhiniiy iko bti awulu bnuura, ado kabuk
kajoobét na iwi ibuk kntaali ktum. 4 Awulu bnuura iwi na pntaali pankpénnuy ti iwi,

bnuura bi awuluny Abraham, ihilna ika utaak wi iwoon nta hénk nayaant, wi Nasibati
awuluy Abraham. » 5 Itaak ado ké Yakob aya Padan-Aram du Laban abuk Betuwel
naharameer) naweek Rebeka anin bi Yakob na Etawu.

6 Etawu awin ké Itaak anehandér Yakob bnuura abot adola ké aya Padan-Aram pla haat,
akak ame ké wi agin akiiehandéruluy bnuura aji na a awut kaniim baat biki Kanaan, 7 ké
Yakob atiink uko wi asin na anin bajakulun. 8 Wal mént ké Etawu asé yikrén ké Itaak asin
aapnal baat biki Kanaan. 9 Ké asé nata aya du Ismayel abuk Abraham, aniim Mahalat
abukul, ata Nebayot, ahotélés ti biki adoon abi niim.

Dtaafi ni Yakob

10'Yakob apén ti Beerseba atool pya Haran. 1 Aya aban ti dko dloy asé nat da kafér tiki
unuur udo bi jot jot. Ajej plaak ploy apafna bkow asé noyént. 12 Wi aknoyéntuy asé taafi
awin uko ji ndiir ké natéf {i mbos te bati, ywanjut ni Nasibati ké nakpaya awala. 13 Ké
*Yawe Nawat Kabuka asé pén awinana aji : « Nji dwooy Yawe Nawat Kabuka, Nasibati
i Abraham ateemu na Itaak bajaay badéman. Mbos mi ipiintuy mi dwulu ma iwi na
pntaali pankpénnuy ti iwi. 14 Pntaali mént patum ji pyiw pi mbos, patum kaniink dko
bti ti mbos, kntaali ki umundu bti katépna ti iwi na pntaali pi nu kayeenkna bnuura bi
Nasibati. 1> Tenan, dwo na iwi kayengu du dko bti di ikyaan, dluy kakakanu kak ti utaak
wi. Ménkwutanu, ddo uko bti wi nhopiin. »

16 Yakob alénk aten asé ji : « Na manjoonan Nawat Kabuka awo i dko di, ké nsé wo
mémmee. » 17 Alénk asé ji : « Dko di dayimani. Dawo dko di Nasibati, pléman pi bati pa.
» 18 Anata na nfa kub ajej plaak pi apafnun bkow atéf pa asé tul ukéra ti pa duut. 12 Awul
dko mént katim ki Betel®, katim ki ubeeka mént kabi wo Lut.

20K & Yakob agé mehna aji na Yawe Nawat Kabuka : « Woli iwo na nji amébanaan bnuura
ti bayaas bi nji kayaarn, awulén uko ude na uwohara, 2! woli dkak najeb du uko paapa, iwi,
Yawe Nawat Kabuka, ikwoorn i nji kadoon kadéman. 22 Ké plaak pi pakwoon katoh ki
Nasibati, ké iko bti yi ikwulnun ddo ya ifah ifieen kapénan kaloy kawulu. »

29

Yakob ayit na Rakel

1Yakob akak ajej bgah apos aya umbarn wi ntaak ni umayar unuur. 2 Unuur uloy awin
pliik ploy du uteeh, itani iwajant yi ynkaneel na ypi ipiint afiog {i pa : ti plitk mént di di
bajaay badaananaan itani yuy ; ké plaak pi bajaay badétna pa pasé wo pweek. 3 Woli itani
bti ibi ayit, baji bakél plaak, kahaabés pliik kasé danaan yntaam. Babale baji bakakan
plaak kadét pa.

4Yakob ahepar bayafan aji : « Bayit naan, nawo biki tuny ba? »

Ké bateema aji : « Dwo biki Haran. »

5Ké akak aji na baka : « Naamme Laban abab Nahor i? »

Ké baji : « Pme'a. »

6 Ké akak aji : « Uleef uwo ujoob na a? »

Ké bateem aji : « Uwo ujoob na a. Tenan, Rakel, poonu abukul adooy abi hénk na
pntaam. »

7 Ké aji na bayafan : « Unuur uhoji, wal uundobi ban wi ptisan gntaam. Nadolan na
nadaan nasé nakakan pa psaar. »

8 K€ bukun basé teema aji : « Pénhil kado han, nji pyoonk itani bti iyit, kabaa kél plaak
pandétnun pliik kadaanan nntaam. »

9 Bahum katélsér ké Rakel asé ban na batani bi asin, awo nayafan. 10 Wi Yakob
awinan win Rakel, abuk Laban aninul fiiint, na batani bi asin, asé ya du pliik, akél plaak
pandétnun pa adaanan nntaam yi Laban aninul fiiing. 11 Abi amook Rakel asé jun ywooni.
12 Atupa ké awo ayit asin, awo abuk Rebeka, ké poonu fiaat uy asé ti aya atup asin.

* 28:19 Betel : Ti uhebéré dawooy katoh ki Nasibati.

13 Wi Laban amehar me ké Yakob, abuk ata'ul, i i Rakel akjakun, asé ti aya ayit na a,
abaan amooka asé tija katohul. Yakob akakalésa uko untépuy bti. 14 Ké Laban asé ji : «
Na manjoonan, piiaak panktiiy ti intaafi yi naan pawoon ti iwi. » Yakob ato du katohul
aba pli.

Baat biki Yakob

15 Laban aji na Yakob : « Pwo ayimi naan patu ido kalemparaan bé iinkdo kaluka i?
Tupaan uko wi inalug nluku. »

16 K¢ Laban asé ka bapot baat batéb : katim ki nateek kawo Leya ké ki nabaasa kawo
Rakel. 17 Leya anuura kés, ké uleef na kaara yi Rakel isé nuura. 18 Ké Yakob asé nal Rakel,
aji na Laban : « Dlemparu ysubal paaj na uloy isé wulén Rakel nabaasa i nu nniim. »

19Ké ateema aji : « Dhokan pwulu a ké di pwula fiiint alon, toon ti katoh ki naan. »

20 Ké psubal paaj na ulon ni Yakob alempuy pyeenkna Rakel natép ji nnuur, tiki anala
maakan. 21 Aji na Laban : « Wulaan fiaat naan, tiki dlemp nsubal ni nwooy i kalemp.

Wulaana, nhilna nniima. »
22 Laban adu bafiaan biki utaak mént bti ado ufettu. 23 Ké wi utejan ubanun, ajej Leya

abukul awul Yakob, ké ur awinar na a. 24 Laban apénan Tilpa nalemparul fiaat awul Leya
ké aklempara.
25 Wi nfa mambanuy ké Yakob asé win ké Leya i i aféranaanun asé ya aji na Laban : «
we wi idolnun hénk ba? Mént Rakel akaan ké nleemparu i? We ukaay ké idaarén ba? »
26Ké ateem aji : « Ti utaakun, Naay aanji niimandén nabaasa uteek. 27 Baanésan kaném

ki fiaay ajaay ato na aharul, nsé wulu kak nabaasa ; ilemparaan kak nsubal paaj na uloy
paa. »

28 Yakob ado uko wi ajakulun, ké wi kaném kabaan ké awula Rakel ké aniimi. 2° Laban
apénan Bila nalemparul faat awul Rakel ké aklempara. 30 Yakob awinar na Rakel, agé
nala apel Leya ; ato kak nsubal paaj na uloy alempar aninul fiiint.

Babuk Yakob

31 *Yawe Nawat Kabuka awin ké Leya aapnalanaa, asé do ké kabuk kajoobét na a, ké
Rakel asé wo aankbuk. 32 Leya amobana kayin asé buk napot fiiint i afuuy katim ki
Ruben®, tiki aji : « Nawat Kabuka awin pfiagan pi naan, hénkun ayin naan agalén. »

33 Akak amobana kayin abuk napot fiiint aji : « Nawat Kabuka atiink ké ménalanaa, agé
kak awulén i. » Atu'a katim ki FimeonT.

34 Amobana kak kayin abuk napot fiiint asé ji : « Ti byaas bi, ayin naan amébanaan
bnuura tiki dbukara bapot biint bawajant. » Awula katim ki Lewi¥,

35 Akak amobana kayiy abuk napot fiiint, aji : « Ti byaas bi ddéman Nawat Kabuka. »
Ukaan ké atu'a katim ki Yuda$, asé tafian kabuk.

1Wi Rakel awinuny ké aanhil pbukar Yakob bapot, asé kak akuj tmakul, aji na ayinul : «
Woli iinwulén bapot, kaket. »

2Ké Yakob asé deebat aji : « Nji dwoon Nasibati anneenaniin pka bapot i? »

3Ké aji : « Bila nalempar naan awi, winaran na a, abuk ti inkant naan™, nsé woona ti a
nka bapot nji kak. » 4 Awul ayinul Bila nalemparul ké adola fiaatul. Awinar na a, 5ké Bila
amobana kayin abukar Yakob napot fiint. ¢ Rakel aji : « Nasibati awayésaan, atiinkén,
awulén napot fiiint. » Ukaan ké atu'a katim ki DanT.

7 Bila nalempar Rakel akak amobana kayin abukar Yakob napot fiiint, un méntan
awoon natébantén i Bila. 8 Rakel aji : « Dgut na naweek naan ugut untépuy utup ké
nji dsaan awat. » Atu'a katim ki Neftali¥.

*

29:32 Ruben : Ti uhebéré datu kanaam katiinkare na awin. T 20:33 Timeoy: Ti uhebéré datu kanaam katiinkare

naatiink. ¥ 29:34 Lewi: Ti uhebéré datu kanaam katiinkare na pméban. § 29:35 yuda: Ti uhebéré datu kanaam
*

katiinkare na ddéman. 30:3 Abuk ti inkant naan : Napot i Bila akbukuy awo i Rakel. Uwo wo ji Rakel abukuluy.

T 30:6 Dan: Ti uhebéré dawooy awayésaan.  30:8 Neftali: Ti uhebéré dawooy ugut wi naan.

9 Wi Leya awinuy ké atafian kabuk, ajej Tilpa, nalemparul, awul Yakob ké ado faatul.
10 Filpa nalempar Leya abukar Yakob napot fiiint. 11 Leya aji : « Ni nji nnuuréndani! »
atu'a katim ki Gad$.

12 Filpa nalempar Leya, abukar Yakob napot fiiint, un mént awoor natébantén i Filpa.
13Leya aji : « Mnlilan mi naan mandémi! Baat bado kadolén annuurandénury. » Ké way
ukaan ké atu'a katim ki Ateer™.

14 Na pubél, Ruben aya du nteeh asé win mnko mi kabuk. Atij ma Leya anin. K& Rakel
asé ji na a : « Dkootu koot, tenaan i mnko mi abuku atijiin. »

15Ké ateema aji : « Uunkésu wi itehuy ayin naan, ikak anal pjej mnko mi abuk naan. »

Rakel akak aji : « Keeri iwulén mnko mi abuku, ayin nja asé fér nta du meet di nu. »

16 K€ wi Yakob akpénnun uteeh na utaakal, ké Leya asé pén akita aji na a : « Meet di
naan di di ikféruy nta, tiki dwul wul mnko mi abuk naan ihilna ibi na nji. » K€ afér na a
utejan mént.

17 Nasibati atiink Leya, ké amobana kayin abuk napot fiiint. Bapot biint biki abukaruy
Yakob bawo kafieen. 18 Aji : « Nasibati alukén, tiki dwul ayin naan nalempar naan. » Atu
abukul katim ki ItaakarT.

19 Leya akak amobana kayin, napot fiiint i abukuy awoon napaajantén i abukaruy
Yakob. 20 Aji : « Nasibati atenén uko unuura, uyaas wi ayin naan adémanaan tiki dwula
ngipol; biint paaj. » Awula katim ki Fabulon¥, 2! Akak abuk napot fiaat i atuun katim ki

ina.

22 Nasibati ales Rakel abot atiinka, adola ké akak abuk. 23 Amobana kayin abuk napot
fiiint, aji : « Nasibati ahil apénanaan mnkow. » 24 Atu'a katim ki YotefS asé ji : «*Yawe
Nawat Kabuka akaan ahotalésén napot fiiint alon kak. »

Batani bi Yakob
25 Wi Rakel abukaan buk Yotef ké Yakob asé ji na Laban : « Wutanaan ntiis, nya du

utaak wi naan. 26 Wulaan babuk naan na bahar naan bantuuy ké nlemparu, nsé nya. Ime
ulemp wi ndoluy pa iwi bnuura. »

27Ké Laban ateema aji : « Woli dwinana bnuura ti kés ki nu, kto ti na nji, tiki ptoori
patupén ké iwi ituun ké *Yawe Nawat Kabuka awulén bnuura. »

28 Akak aji : « Tupaan uko wi inalun uwo baluk bi nu, dluku wa. »

29 Ké ateem aji : « Ime ti bkowu jibi nji nlempariiy na jibi batani bi nu bakakuy wi
bawooy ti ifien yi naan. 39 Bka bi nu babi wo btiisu ji ndo kabi, hénkur iwin jibi batumuy
maakan na jibi Nawat Kabuka awuliin bnuura wi mbiinuy ti katohu. Hénkun, ké nji lum
di di nji kalemparuy katoh ki naan ba? »

31Laban ahepara aji : « K€ we wi nji kawuliin? »

Ké ateem aji : « linkwulén nin uko uloy. Woli idinan uko wi nji kajakiin, kawohara
nayafan kabot kayen nntaam pi nu. 32 Dya nta batani bi nu, katen yntaam bti panwooy
da, kapatés nntaam bti npanwoorn na yndampu kéme npiif na nnkaneel yjénal bti, nul
nakwoon baluk bi naan™. 33 Hénk di ikhilur pten me nwo natool ti uko wi njakiin: iténkle
du nji yntaam yanwoorn naanwo na ndampu kéme ypiit, na ynkaneel nanwooy naanwo
njénal kéme ké dkiij kiij na. »

34Laban ateema aji : « Uwo bnuura, uwoon jibi ijakuy. »

35 Unuur mént ké Laban asé ya du batani apénan npi ndow bti panwoon na ndampu
kéme npiit, na ynkaneel ywaat pjénal na nanwoory na uko unaakiirun na ufaatal, awul
babukul. 3¢ Ké baya na pa uko unlowiiruy ji gnuur ywajant ni pos na dko di Yakob
akyafanaanuny pyntaam ypandukiin ti batani bi Laban.

*k
§ 30:11 Gad: Ti uhebéré Gad datu kanaam katiinkare na dnuurandéni. 30:13 Ateer : Ti uhebéré datu kanaam
katiinkare na dlilani. T 30:18 Itaakar : Ti uhebéré datu kanaam katiinkare na baluk bi naan. * 30:20 Fabulon

: Ti uhebéré datu kanaam katiinkare na adéman. § 30:24 Yotef Ti uhebéré dawooy akaan ahotalés. * 30:32
Dnkaneel yjénal na yntaam nanwoon na yndampu kéme ypiit: Ti utaak wi baka paantumi.

37 Yakob aji ya ti nnko nwajant nanwoon ti utaak mént katib inah, kafejal dko dlon ti ya
dadoo kak dfaatal. 38 Aji jej inah infejaluy yuy katu ya ti kadun ki yntaam ti dko di pajaay
nadaanna ; nntaam yaji pawo ti pay woli nabi udaan. 3° Woli nawo ti pay naji naten inah
yi afejalun, kasé buk nmpoti nanwoon na ndampu kéme ppiit. 40 Apatés pkaneel atu
na ké pataan na yntaam nanwoor na ndampu na yjénal. Hénk di awoon ti pka batani,
aannaakrén nyntaam ni nul na ni Laban. 4! Akak aji yoonk woli nntaam nkém gnuura
nawo ti pay asé jej inah yi afejalun katu ti kadun ki na. 42 Usale wo ybon nawooy ti pay
aanji do han), hénk di di nntaam nbon nawooy ni Laban ké nkém nnuura nawo ni Yakob.

43 Hénk, ké Yakob akak ayok maakan, aka nntaam ptum, aka na balemp baat na biint,
na yntaam yi pnkunkaali na pbuuru.

31

Pti pi Yakob

1 Wal mént Yakob atiink ké babuk Laban baktup aji : « Yakob ajej bka bi asin nja bti,
bka bi asin nja bi bi ayoknun hénk. » 2 Akak win {i kaara ki Laban ké aankak wo jibi abiin
awo na a ti kateeku. 3 Ké *Yawe Nawat Kabuka asé ji na a : « Kakan du utaak wi basinu,
du bayitu, nji dwo na iwi. »

4Yakob ado ké badu bi Rakel na Leya baya baténka du uteeh wi awoor na batani bi nul.
5 Aji na baka : « Dwin ti kaara ki asinan ké aankak awo na nji jibi abiin awo i kateeku,
ké Nasibati i paapa ajaan adéman asé wo na nji. © An ti ikowan name ké dlempar asinan
jibi nhiniiy bti. 7 Asinan, ul ké asé guuraarén guur : atélés uko wi ytiinkaraanuy aji
uwo baluk bi naan nyaas ifieen. Ké Nasibati asé wo aandi adolén butaan. 8 Pyaas bti
yi ajakuy: Pntaam nanwoon na yndampu yakwooy baluk bi naan, yntaam naji pabuk
ympoti panwooy na yndampu. Ké akale ji : Danwooy pypiit nakwooy baluk bi naan,
yntaam yaji yabuk ypiit. Hénk, ké Nasibati apénan yntaam yi asinan awulén.

10 « Ti wal wi nntaam nawoon ti pay, dkat kés ké kahaabésa na nji, ké nwin ké ndow
nanjaay napaya ké paji nawo na nyndampu, ypiit kéme nataprén. ! Ké uwanjut wi
Nasibati udu'én aji : “Yakob,” ké nteem aji : “Nji wi.” 12K& uji na nji : “Katan kés, iwin
ké nko bti nankpayiin nawo na ydampu na ypiit kéme ataprén tiki dwin uko wi Laban
akdoliin. 13 Nji Nasibati ampénun awinana ti kadunu du Betel a, di ituluy ukéra ti plaak
pi itéfun abot amehna aji itasén. Hénkun natiin ipén ti utaak wi, ikak du utaak wi kabuka
ki nu.” »

14 Bi Rakel na Leya bateema aji : « Dhuma nka kafah kalon kéme bka bloy ti iko yi
asinun i? 15 do kak kak hénkuy bayaant ti kés ki nul, wal wi ajejuy un, awaapu abot ade
uko wi awaaparuy un. 16 Aa, bka bti bi Nasibati ajejuy ti asinun bawo bi nun na babukun.
Hénkun doon uko bti wi Nasibati ajakiin. »

17Yakob anata apayan babukul na baharul i nntaam ni pnkunkaali. 18 Ajej yntaam i
nul, bka bi nul bti bi akaan wi awoor ti Padan-Aram, ajej ba pa ptiis du uko Itaak asin du

utaak wi Kanaan.
19 Laban aya wal mént ppuunk nnkaneel, ké Rakel asé kiij itu yi asin. 20 Yakob aya

amena mena, ké Laban naharameer) aammee. 21 Ati na bka bi nul bti aya amuur bdék bi
Efrat, asé ya umban wi inkun yi Galad.

Laban adookar na Yakob

22 Wi udoluy ynuur pwajang, ké basé tup Laban ké Yakob atii. 23 Ajej babuk asin
adookar na a ado ynuur paaj na uloy abaa moba du inkuy yi Galad. 24 Na utejan, Nasibati
apén ti ptaafi awinana ti kadun ki Laban naharameer), aji na a : « Taafaraan, meen jibi
ikyaan katiini na Yakob. »

25 Laban aban du dko di Yakob ataruy kaloona ki nul du inkuy yi Galad, asé tar kak
kaloona ki nul da, ul na bafiaay biki nul. 26 Aji na Yakob : « we umobiiy ba? We ukaay
ké iguurén ba? Adoo ya na babuk naan ji bawo bakalabus biki ikaanuy du ugut. 27 We
ukaan ké imena mena aya ba? Iwo i lah katupén nsé nwutu iya na mnlilan, fifiootanan
na iyeeh na pntambér na bntuni. 28 l[indo wutén mmook babab naan na babuk naan. Na

manjoonan ido do ji napén. 2° Dhilan lah kadolu butaan, ké Nasibati i saas ajaay adéman
asé jakén na utejan utakal : “Taafaraan, meen jibi kyayi katiini na Yakob.” 30Ké woli iwo
i pya tiki inuh katoh ki saas, we ukaan ké ikiij itu yi naan? »

31Yakob ateema aji : « Iwinle ké nya amena mena, dsal ké iteehén babuku. 32Ké du
faan i isaay aténkna itu yi nu, ay méntan aket. Neejan iten, bafiaay biki nja bawo bamaar,
iwinle uko wi nu kjej wa. » Yakob aamme ké Rakel akiijuy itu mént.

33 Laban aya neej du kaloona ki Yakob, apén aya du ki Leya, akak apén aya du iloona yi
balempar babukul batéb aanwin nin uko uloy. Wi akpénun ti kaloona ki Leya, asé neej
du ki Rakel. 34Ké Rakel anjejun ktu kun asé jej ka atu ti uko utoori wi bajaan batu i fet di
untaam wi pnkunkaali asé to ti wa duut. Laban aten tenan i kaloona bti aanwin nin uko
uloy. 35Ké Rakel asé ji na asin : « Ajug naan awutan kadeebat woli ménata wi aneejuy,
dwin pli. » Hénk, ké Laban ala anoor aanwin nin uko ulon.

36 Wal mént ké Yakob asé deebat asé noman na Laban aji : « Uko uwutaan uhoy wi
ndoliin ba? We wi njubaniiy ba? Ké ido bi duka duka ti kafet naan. 37 Iten ti iko yi naan
bti bé iinwin win nin kako kaloy ki nu. Iwinle kalon, kpénan ka ti kadun ki bafiaan biki
nu na biki naan, bawo bamaar. 38 Psubal ifieen ytéb pi yi nwooy ti katohu, ynkaneel ni
nu na ypi yi nu naambaarn kapara, ké ménde nin udow {i batani bi nu. 3° Woli nnko ni
uteeh nafin untaam ulon ménji katiju wa, nji djaay kaluk wa. Iji ktu'én pluk yntaam pi
bakiijun na pnak kéme na utejan. 40Bnuur baji batérén na pnak, ujon{ kaneenanaan byjoy
na utejan. 41 Psubal ifieen ntéb yi ni nji nwoon du katohu : dlemparu ysubal ifieen na
nbaakér pa babuku, abot alemparu paaj pa batani bi nu, ké iwi itélés uko wi ntiinkaruy
aji uwo baluk bi naan pyaas ifieen. 42 Woli Nasibati, i Paapa na Abraham asin bajaarn
badéman, Nasibati i Itaak aktiiy, aanwo lah na nji, kdolén ntiis ifien ijint. Ké Nasibati asé
win unoor wi naan na ulemp wi ifien yi naan, ké utejan untépuy ké asé wayés nja. »

Bhonar bi Yakob na Laban

43 Laban ateema aji : « Baat biki bawo babuk naan, ké bapot biki bawo biki naan.
Dntaam ni bti nawo yi naan. Uko wi ikwinuy hénk bti uwo winaan. Ké nji we wi nhilanur
kado pa babuk naan na bapot biki babukun? 44Joh ndo bhonar nji na iwi. do uko mént
uyuuj ké andoli ahon aténtul uko uloy. »

45 K€ Yakob asé téf plaak, 46 akak aji na banaay biki nul bajejént mnlaak. Ké bajejént
mnlaak ado bnjun, asé to ade bukal bti ti mnlaak mént.

47 Laban adu dko mént Yegar Tahaduta®, ké Yakob adu da GaleedT. 48 Laban aji : «
Bnjuy bi mnlaak bi bakyuujun ké nhonar nta nji na iwi. » Ukaan ké badu da aji Galeed.
49 Bakak adu da aji Mispa¥, tiki Laban aji : «*Yawe Nawat Kabuka akdoon kayen nja, nja
batéb bti, woli pénkak awinar. 5 Woli inooran babuk naan kéme ajej baat baloy ahotalés
ti baka, mént fiaay akwayésuy nja, lipariin, Nasibati akwayésun nja. »

51 Akak aji na Yakob : « Iwin bnjuny bi mnlaak bi na plaak pantéfuy pi ti ptoof pi nja,
52 jkwoor uko unkyujuny uko wi ndoluny nta di. Ménwo i katép bnjun bi na plaak pi kaya
du umbay wi nu na usal uwutaan. Ké iwi kak iinwo i katép pa kabi di umbay wi naan na
usal uwutaan. 53 Nasibati i Abraham, i Nahor na i bateem baka akwayésun nja. »

Yakob amehna ti katim ki Nasibati i Itaak asin aktiin. 54 Afinar Nasibati untaam du
pnkuy asé du bayitul babi bade. Bade asé fér du pnkuy.

1Laban anata na nfa kub, aya amook bababul na babukul afiehandér baka bnuura asé
tiis katohul. 2Yakob aya na bgahul, ké ywanjut yi Nasibati nasé bi ayit na a. 3 Ké wi
awinan win na asé ji : « Pntuk pi bafiaan biki Nasibati pii pi! » Adu dko mént Mahanayim™,

Yakob abomandér pyit na Etawu

* 3147 Yegar Tahaduta : Ti ufup wi baharameen dawooy Bnjuy bi bamaar. T 31:47 Galeed : Ti uhebéré danaam

*
katiinkare na Bnjun bi bamaar. 3140 Mispa dawooy dko dyeni ti uhebéré. 32:3 Mahanayim : Ti uhebéré
dawoorn kntuk ktéb.

4Yakob ayil bafiaan) du Etawu abuk asin, bajota kadun, aya du a du inkuy yi Feyir du
utaak wi Edom. > Aji na baka : « Uko wi, wi nakyaan katup Etawu ajug naan, najakana :
“Uko wi, wi wi Yakob nalemparu ajakuy, aji : Dya du uko Laban ato da te hénkuy. ¢Dyaka
da yngit, gbuuru, ypi, nnkaneel na balemp biint na baat. Dyal ajug naan ame wa nhilna
nwinana bnuura ti kadunul.” »

7 Bayili bakak du Yakob aji na a : « Ppénna du Etawu abuk saas. Ul ti uleeful abi pyit
na iwi awo na biint ifieen uweek pbaakér (400). » 8 Wal mént ké Yakob asé 1énk maakan
abot ahaajala. Afaas bafiaay banwooy na a, na ynkaneel na ypi na yngit na yntaam i
pnkunkaali, ado ifah itéb. ° Asal aji : « Woli Etawu aya jotna bafiaan biki kafah kaloy,
bafaan biki kandukiin bahil kati na iko yi bawoonaanuy. »

10 Afiehan Nasibati aji : « Nasibati i Abraham ateem naan na i Itaak paapa bajaany
badéman, iwi *Yawe Nawat Kabuka ijakuy na nji : “Kakan du utaak wi basinu du bayitu
ddolu bnuura.” 11 Dpotét maakan pa uko na bnuura bti yi ikdolaay do nalemparu. Wal wi
mbiiy amuur bdék bi Yordan bi, dwoha aloolan na pmul, ké hénkun nsaan awo na bafiaan
ado hil afaas baka ado kntuk ktéb. 12 Dkootu koot buranaan ti Etawu abuk paapa. Dti abi
ajotnaan afiny baat biki naan na babuk baka. 13 Ké iwi isaay ajakén iwulén iko inuura
katuman kabot kado pntaali pankpénnuy ti nji patum ji pyiw pi bdék, pi nin fiaay aloy
awooy aanhil pfén. »

14 Yakob afér ti dko mént. Ajej uko wi ahilanuny katen Etawu abuk asin ti uko
wi awoonaanuy. 15 Ajej ypi nwaat ifieen uweek ntéb (200) na ndow ifieen ntéb, na
nnkaneel nwaat ifieen uweek ytéb (200) na ynkas ifieen ntéb. 16 Ajej kak nntaam ni
pnkunkaali ifieen ywajant na ympoti pankbootuny, yngit ywaat ifeen ybaakér na ynkas
ifieen, ybuuru nwaat ifleen ntéb na nnkas ifieen. 17 Apatés yntaam nandoli asé wul na
balemparul aji na baka : « Najotan kadun, batani basé bado kaduk btént uko unfuuy
kalow. » 18 Uko wi atuun nalemparul nateek pdo wii wi, ajinaa: « Woli iyit na Etawu abuk
paapa, ké aheparu fiaay iklemparuy, dko di ikyaan, na anwooy ajug batani bi igakanuy,
19kteema kaji : “Iwo yi Yakob nalemparu, atenu ten ya iwi Etawu ajug naan, ul ti uleeful
adoo bi, awo ti kafetun.” »

20 Akak atu natébantén na nawajantén na banwoor na itani bti batup uko wi ajakuy na
nateek wi bakwinun Etawu. 2! Akak aji na baka baji : « Yakob nalemparu abi ti kafetun.
» Asal wal mént aji : « Ddo udeeb uwala na a na iko yi nji katenulun, wal mént mbaa
nhil nwinana ti kadunul. Ahilan kamiirén. » 22 Ajotan iko bti yi awoor i katen abuk asin
kadun, asé duka du pntuk na bafnaay biki nul.

Kampétar ki Yakob na Nasibati

23 Na utejan méntan wur), Yakob anata ajej baat batéb biki nul, na balempar baka, Bila
na Filpa, na babukul biint ifieen na aloolan, amuur na baka kabuul ki Yabok. 24 Wi adolur
ké bamuuri, abot amuuran bka bi nul bti, 25 aduka aloolan. Ké fiiint aloy asé bi apétar na
a te mnjing. 26 Wi un mént awinun ké aanhil pwata asé koba ti pnkuunt, ké pabuur na a.
27 Aji na Yakob : « Wutanaan nya, mnjint mambani. »

Ké ateem aji : « Ménkwutanu bé iinfiehandéraan bnuura. »

28 Ahepara aji : « Katimu kawo hum? »

Ké ateem aji : « Yakob. »

29Ké asé ji na a : « Baankak kado kadu'u Yakob, iwo ItrayelT, tiki ipétar na Nasibati
abot apétar na banaay, ké iwi isaan awat. »

30’ Yakob aji na a : « Dkootu koot tupaan katimu. »

Ké ateem aji : « we ukaan ké ikheparaan katim naan? » Asé fichandéra bnuura ti dko
méntan dun.

T 32:20 Itrayel : Ti uhebéré datu kanaam na apétar na Nasibati.

31Yakob atu dko mént katim ki Penuwel¥, tiki aji : « Dwin Nasibati na kés naan asé wo
ménketi. » 32 Wi unuur ujintun, atép kabuul du Penuwel asé jiink. 33 Uko mént ukaarn ké
bafaarn biki Itrayel baanji bade kantaafi ki pnkuunt tiki dul di Nasibati akobuy Yakob.

33

Pyit pi Yakob na Etawu

1Yakob akat kés asé win ké Etawu akbi, awo na biint ifieen uweek nbaakér (400), ké
Yakob asé jej bapot apatés, awul baka banin baka, Leya, Rakel, na balemp biki baka Bila
na Tilpa. 2 Atu baat balemp na babuk baka ti kadun, ké Leya ayeenk na biki nul, Rakel ké
abaafisaan na Yotef. 3 Ul ké asé jot kadun, aya asé nup adoo do nyaas paaj na uloy asé
afiog abuk asin. 4 Etawu ati aya ayit na a, alut amooka, ké basé wo ti ywooni.

5 Etawu akat kés awin baat na bapot asé hepara aji : « Banaan biki bawo bahoy ba? »

Ké ateem aji : « Bapot biki Nasibati ti pjoob bkow pi nul awuluy nalemparu. » ¢ Balemp
baat bafiog na babuk baka, abi anjup ti kadun ki Etawu. 7 Leya ké anog na biki nul, abi anup
ti kadunul. Ké Yotef akak afiog na Rakel abi anyup.

8 Wal mént ké Etawu asé ji na Yakob : « Ké we uwoor pntuk pi bafiaay na yntaam ni
nyitanaanun ba? »

K€ ateem aji : « Dyal pal pwinana bnuura ti kés ki ajug naan ukaay. »

9Ké Etawu aji na a : « Abuk paap, iko yi nwoonaanuy ikési, dukiin na bka bi nu. »

10 Ké ateema aji : « A-a, woli dwinana bnuura ti kés ki nu, kdinan kayeenk uko wi
nwuliin. Hénk di uwoor, dpén awinana {i kadunu jibi fiaay ajaay apén kawinana ti
kadun ki Nasibati, ké iyeenkén na uhaas ujin{. 11 Keeri idinan iyeenk uko wi nwuliin,
wi nwinaniiy bnuura ti kés ki Nasibati awo na uko bti wi nnumiin. » Atiini tiini hay te
ké un adoo dinan.

Bi Yakob na Etawu bawayéséri

12Wi babanur tun, ké Etawu asé ji na Yakob : « Joh nnata nya, ddo kapos ti kadun na
banaay biki naan. »

13Ké ateema aji : « Ajug naan ame ké bapot bafieefiéti ké nkak awo i katu usal ti yntaam
nankbootun. Woli dmint mintan na unuur uloolan nntaam bti kaket. 14 Ajug naan akeeri
jot nalemparul kadun, nji ddo kapos btiisu na batani bi ngakanun na bapot te kadoo
kaban du ajug naan du Feyir. »

15Ké Etawu aji na a : « Ddukaru bafiaan baloy ti bangakandéruy na nji. »

Ké ateem aji : « Ndolna we? Uko unkaay udooni uwo nwinana bnuura i kés ki ajug
naan. »
16 K& Etawu ajej unuur mént bgah aya Feyir, 17 ké Yakob, ul asé ya Fukot. Aniw da

katoh abot ado impen pa nntaam. Uko mént ukaan ké batu dko mént katim ki Tukot™.

Yakob aban du Fikem
18 Wi Yakob apénnurn Padan-Aram, aban najoob du ubeeka wi Tikem du utaak wi

Kanaan. Afét ataan na ubeeka. 1° Anug dko di atarnun kaloona ti babuk Hamor asin
Fikem. Anugar da ktaka ifieen uweek ki bataknuy untaam. 20 Aboman da *bliit bi mngur,
asé tu ba katim ki « El Elohe ItrayelT, »

34

Uko wi Dina
1Dina napot naat i Leya abiin abukar Yakob apén pya kawin baat biki utaak wi bawoon.

2Ké Tikem, abuk Hamor nahitit nasih i utaak asé wina. Amoba, afupana. 3 K€ uhaas usé
wo ti Dina poonu abuk Yakob ké anala ala'a baniw. 4 Aya aji na Hamor asin : « Yaan
ifiehandérén poonu uy nniima. »

*
 32:31 Penuwel : Ti uhebéré dawooy kaara di Nasibati. 33:17 Tukot : Ti uhebéré dawooy impen. T 33:20
El Elohe Itrayel : Dawoon Nasibati awo Nasibati i Itrayel.

5Batup Yakob ké batopan Dina abukul, ké jibi babukul biint bawoor du uteeh na batani
aanji nin uko uloy ké bado pénna uteeh.

¢ Hamor, asin Fikem, aya du uko Yakob kaya katiini na a. 7 Uténk wal mént ké babuk
Yakob biint bakamsii, bame uko untépuy. Uko mént ude baka, ké badeebat maakan tiki
Tikem ado Itrayel uko unwutun maakan wi apiinfuy na abuk Yakob. Naarn aanwo kado
hay. 8 Ké Hamor asé ji na baka : « Tikem abuk naan anal poonu abukan na manjoonan.
Nawulana a aniim.  Nawulan gtiinkar nbot ymébandér : nawulun babukan baat pniim,
un kak nwulan biki nun naniim. 19 Natoon {i na un, utaak wi uwo wi nan, nafét na un
nado kapos jibi napali. »

11 Wal mént Fikem aji na asin poonu na baweekul : « Nawutan nwinana bnuura ti
kadunan, dwulan uko bti wi nakheparaanuy. 12 Ddo uko bti wi nayaluy, uko uloolan tan
wi wi nyaluy, nawulaan abukan nniim. »

13 Babuk Yakob bateem Tikem na asin, bado mntit na baka tiki afopan abuk asin baka.
14Baji na baka : « Dénhilan kawul abuk asinun niint anwoor aanwala katémp aniim. Uko
mént uwo mnkow pa un. 15> Jdinanan uko wi naheparuy woli nado uko wi : nakakan ji
un, nawalan biint biki nan katémp bti. 1¢ Wal mént ywulan babukun baat, kabot kajej
babukan baat, nto na an kak, nwo pntaali ploolan. 17 Asé wo woli naandi ptiinkun, njej
abuk asinun kaya na bgahun. » 18 Utup wi baka ulil bi Hamor na Fikem abukul. 1° Fikem
awoon anwinaniiy bnuura ti katoh ki asin bti, aanwo na psal ytéb ti uko wi bajakuluy,
tiki anal poonu abuk Yakob maakan.

20 Hamor na Tikem abukul baya du uneej ubeeka atiini na biint biki wa aji : 2 « Bafiaay
biki bawo na usal unuura : Batoon ti utaak wi na nja, udémi, bado kapos jibi banali ndo
kaniim baat biki baka, bado kaniim biki nja. 22 Ké uko uloolan uktuun badi pto na nja
bti, ywo pntaali ploolan. Uko mént wii wi : biint biki nja bti bawo kawala katémp jibi
bukal bawaliiy ka. 23 Itani yi baka, bka bi baka na nntaam ni baka bti iinkkak wal mént
yi nja i? Nawulan ndinan baka uko wi bajakun), basé baduka na nja. » 24 Baweek biki
ubeeka batiink uko wi Hamor na Fikem abukul bajakun. Ké biint biki ubeeka bti baya
wala katémp.

Plukan pi Fimeon na Lewi

25 Unuur uwajantén wi yleef nakdeen banwaliin katémp ké banoori, ké bi Timeon na
Lewi, babuk Yakob biint, baweek Dina, basé nata ajej ikej yi baka apos aneej ti ubeeka ké
nin fiaar aankit baka, adépa ti biint bti afin. 26 Bafiy kak bi Hamor na FTikem abukul ajej
Dina apénan ti katoh ki Fikem asé ya.

27 Babuk Yakob babi abaanés banklaan pket, ajej iko bti inwoon ti ubeeka, tiki
bakowandén ata baka. 28 Bajej ypi na nnkaneel na ngit na gbuuru ni baka na iko inwoon
du ubeeka na pteeh. 2°Bajej bka bi baka bti, babuk baka na bahar baka, na iko bti yi
bakaanp ti itoh yi baka.

30 Yakob aji na bi Fimeon na Lewi : « Natijaraan btup. Natu ké nkak fiaay nawutaan
maakan ti kés ki bafiaan biki utaak wi bakanaan na wi baperitit. Woli batiinkar abi agutan
na nja bafinén na biki katoh naan bti tiki batum apel nja maakan. »

31KE bagé teema aji : « Jwo kawut bado ata'un ji awo natuunk i? »

35

Yakob du Betel

1Nasibati aji na Yakob : « Natiin iya Betel iya ito da. Yaan ido da *bliit bi mngur pa nji
Nasibati, nji mpénuy awinana ti kadunu wi iktiin Etawu abuk saas. »

2 Yakob aji na bafaay biki katohul na bangakandéruy na a bti aji : « Napénaan itu yi
najaay nadéman i ptoofan, nadolan bafiow nakakna najint ti kés ki Nasibati. Natélsan
kak imisa. 3 Najoh pya Betel ddo da bliit pa Nasibati antiinknuy wi nwooy ti mntég,
anténknuy ti bayaas bi ndolun. » 4 Bapénan itu yi bawoonaanuy na irinku yi batuun ti

ibat™ awul Yakob ké amoy ti bko bweek banwooy ti kafiog Fikem. 5 Wal mént ké basé
nata atool pya. Nasibati atu palénk ti pbeeka nanfooyuy dko di babiiy awo, ké bafiaay
banwoorn da baandookar na baka.

¢ Yakob na bafaan biki awoonaanun bti baban du Lut du utaak wi Kana. Dko mént
dawoon Betel. 7 Aboman da bliit bi mngur asé du dko mént El Betel, tiki dul di di Nasibati
apénuy awinana ti kadunul wi aktiiy abuk asin.

8 Wi bawoor) da ké Debora, fiaat ambiiny ayewi Rebeka asé ket, ké bamoya du Betel du
pteef bi bko bweek banwooy da. Uko way ukaan ké Yakob adu bko mént aji bko bweek
bi ywooni.

9 Nagibati akak apén awinana ti kadun ki Yakob wi apénnuny Padan-Aram, awula
bnuura. 10 Ajina a: « Katimu kawo Yakob, ké basé wo baankak ado kadu'u Yakob ; katimu
kawo Itrayel¥. » Ké hénk di atu'u luy katim ki Itrayel.

11 Nasibati akak aji na a : « Nji dwooy *El Saday, Nasibati Anhiniiy iko bti. Kabuk
kajoobét na iwi ibot ibuk ituman. Pntaali pankpénuy ti iwi pawo utaak, pado wo ntaak
ytum ; basih babot bapénna ti iwi. 12 Utaak wi nwuluy Abraham na Itaak dwulu wa,
kabot kawul pntaali pankmbiiy ti kafetu apénna ti iwi utaak wi. » 13 Ké Nasibati asé pén
ti kadunul aya.

14Yakob ajej plaak atéf ti dko di Nasibati abiiy atiiniyaan na a, ajatan ti pa abot atul
ukéra ti pa. 15 Adu dko di Nasibati abiin atiini na a aji BetelS.

Kabuka ki Benyamin na pket pi Rakel

16'Yakob na bafaan biki nul bapén du Betel aya. Baankak alow Efrata, ké Rakel asé buk.
Kabuk kanoorana maakan. 17 Wal wi akhajuy na pdo na kabuk ké fiaat ankbuk bukanulur
asé ji na a : « Wutan kalénk, ikak abuk napot fiin{. » 18 Anoor maakan ado fiogan pket,
ké wi abanuy ti pjémsa asé wul napot katim ki Ben-Oni*, ké Yakob asé wula katim ki
BenyaminT. 19 Rakel aketi, ké bamoya du bgah bi Efrata, dko mént dawoor Betleyem.
20 Yakob atéf plaak ti bhér bi nul. Plaak pi bhér bi Rakel mént pawoor da hénk te nta
ayuuj dko di amoynaaniin.

Pjuban pi Ruben
21Yakob i bakakun ado Itrayel anata na bafiaay biki nul aya atép Migdal-Eder asé tar
kaloona ki nul. 22 Wi bawoor {i utaak wuny ké Ruben asé ya apiint na Bila, fiaat i asin
awoonaanur), ké batup asin uko mént.

Babuk Yakob
Babuk Yakob biint bawo ifieen na batéb. 23 Biint biki abukun na Leya bawo : Ruben

bajeenul, Timeyon, Lewi, Yuda, [taakar, na Tabulon. 24 Ké biki abukuy na Rakel bawo :
Yotef na Benyamin. 25Ké biki Bila nalemp i Rakel bawo : Dan na Neftali. Ké biki Filpa
Ralemp i Leya bawo : Gad na Ater. 26 Bapot bukun biki Yakob abukuy wi awoor du Padan-
ram.
Pket pi Itaak

27 Yakob aban du uko asin du Mamre du Kiriyat-Arba, dul dawoon Hebroy. Dul di
Abraham na Itaak babiin afét. 28 Itaak aka nsubal ifeen-week na ifieen bakren (180),
29 asé noorfén aya du bajugul. Wi akketun, atafi, ké ynuur ni nul nabot atum. Etawu na
Yakob babukul ké bamoya.

36

Baat na bapot biki Etawu
1Pntaali pampénnuy ti Etawu pii pi, pul pawoon Edom :

*
35:4 Irinku yi batuuy ti ibat: Baji batu ya butaan bawutna kajotna baka. T 35:7 El Betel : Ti uhebéré dawoorn
Nasibati i Betel. F 35110 Itrayel : Ti uhebéré danaam na apétar na Nasibati. § 35.15 Betel: Ti uhebéré dawooy

*
katoh ki Nasibati. 35:18 Ben-Oni : Ti uhebéré dawoor napot i unoor wi naan. T 3518 Benyamin : Ti uhebéré
dawoon napot i kaflen naan kadeenu.



UJUNI 36:2 37 UJUNI 36:39

2Etawu aniim baat biki Kanaan, baat mént biki biki : Ada na Oholibama na Batmat. Ada
awo abuk Elon nahitit, ké Oholibama awo abuk abot awo abab Fibeyor nahiwit. 3 Batmat
awo abuk Ismayel. Nebayot awo abuk asin. 4 Ada abukar Etawu Elifat, ké Batmat abuk
Reuwel. 5 Oholibama abuk Yewus, Yalam na Korah. Bukun bawoor biint babuk Etawu
bambukiin du utaak wi Kanaan.

6 Etawu ajej baharul, babukul na bafnaay biki katohul bti, itani yi nul na yntaam ni nul
bti na iko bti yi akaan wi awooy ti utaak wi Kanaan aya utaak wi Teyir alow Yakob abuk
asin. 7 Itani yi baka idém wal mént maakan ké utaak wi bafétuy uunhil pkés baka tiki
itani yi baka itum maakan. 8 Hénk, ké Etawu aya afét du dko di pnkurn du Teyir. Etawu
dawoon Edom.

Babuk Etawu du Feyir
9 Pntaali pi Etawu asin bahedomit anfétun du dko di pnkuy du Teyir pii pi : 10 Itim yi
biint babuk Etawu yii yi : Elifat awo abuk Ada ahar Etawu, ké Reuwel awo abuk Batmat

ahar Etawu kak.
11 Elifat abuk Teman, Omar, Sefo, Gatam, na Kenat. 12 Elifat abuk Etawu akak awo na

fiaat aloy i awoon aanniimi, ké abukara Amalek. Bukury bawoor babab Ada ahar Etawu.

13 K& biki Reuwel bawo : Nahat, Terah, Sama, na Mitaa. Bukury) bawoor babab Batmat
ahar Etawu. 14 Ké Etawu abuk na Oholibama aharul abuk Ana, poonu abuk TFibeyoy, bi
Yewus, Yalem na Korah.

Baweek biki Edom

15 Bafiaay banwoor) baweek ti pntaali pampénnuy ti Etawu biki biki :

Baweek bampénnuy ti Elifat bajeenul bawo : Teman, Omar, Sefo, Kenat, Korah,
16 Gatam na Amalek. Bukun bawoon baweek bampénnuy ti Elifat abuk Ada. 17 Ké
bampénnuy ti Reuwel abuk Etawu bawo : Nahat, Ferah, Saama, Mitaa. Bukuy bawoon
baweek bampénnun ti Reuwel abuk Batmat ahar Etawu du utaak wi Edom. 18 Ké baweek
bampénnuy ti Oholibama abuk Ana, ahar Etawu bawo : Yewus, Yalam, na Korah. Bukun
bawoor baweek biki Etawu abukuy na Oholibama abuk Ana.

19 Bukuny bawooy babuk Etawu baweek biki Edom.

Babuk Feyir nahorit

20 Babuk Feyir nahorit bawoor banféfuy uteek ti utaak wuy, bawo : Lotan, Sobal,
Fibeyon, Ana 2! Dison, Eser, na Disan bukuy bawoor baweek biki bahorit, babuk Feyir
du utaak wi Edom. 22 Babuk Lotan bawo : Hori, na Heman, ké abuk asin Heman fiaat awo
Timnah. 23 Babuk Sobal bawo : Alwan, Manahat, Ebal, Sefo na Onam. 24 Babuk Tibeyon
bawo : Aya na Ana. Ana mént ayaay awin du *pndiis dko di meel mnyik wi akyafanuy
ybuuru ni Fibeyoy asin. 25 Babuk Ana bawo : Dison, na Oholibama abukul fiaat. 26 Biki
Dison bawo : Hemdan, Esban, Yitran na Keran. 27 Babuk Eser bawo : Bilhan, Tawan na
Akan, 28 Babuk Disan bawo : Us na Aran.

29 Baweek biki bahorit bawo : Lotan, Sobal, Tibeyoy, Ana, 30 Dison, Eser, na Disan.
Bukuny bawoon baweek bahorit du utaak wi Teyir.

Basih biki Edom

31 Batiaay biki bawoor bansihuy du utaak wi Edom ji nasih alon ti biki Itrayel abi ado
kasih. 32 Bela abuk Bewor asih du Edom, ké ubeeka wi nul uwo katim ki Dinhaba. 33 Bela
aket, ké Yobab abuk Terah i ubeeka wi Botra ayeenk asih. 3¢ Wi Yobab aketun, ké Husam
i utaak wi batemanit ayeenk asih. 35> Wi Husam aketun, ké Hadad, abuk Bedad ayeenk
asih. Ul agutun na bamadiyanit abot akob baka du nteeh ni Mowab, katim ki ubeeka wi
nul kawo Awit. 3¢ Wi Hadad aketuy ké Talma i Masreka ayeenk ti a asih. 37 Wi Talma
aketun ké Sawul i Rehobot-ha-Nahar asé yeenk asih. 38 Wi Sawul aketun ké Baal-Hanan,
abuk Akbor asé yeenk ti a asih. 3° Wi Bal-Hanan abuk Akbor aketuy ké Hadar ayeenk
asih, ubeeka wi nul uwo Pawu ; aharul awo Mehetabel abuk Matred abuk Meh-Tahab.

Baweek biki Edom kak

401tim yi baweek bampénnur ti Etawu yii yi ; baduuna baka andoli ti katoh ki apénnur
na ti dko di afétun: Timnah, Alwa, Yetet, 4! Oholibama, Ela, Pifion, 42 Kenat, Teman,
Mibsar, 43 na Magdiyel, na Iram. Bukuy bawooy baweek bampénnuy ti Etawu asin
bahedomit. Baduuna baka andoli ti utaak wi aféfuy.

37

1K€ Yakob ul asé duka du utaak wi Kanaan wi asin abiiy awo.

Yotef na babuk asin

2Uko wikatoh ki Yakob wii wi: Yotef aka ysubal ifieen na paaj na uloy aji yafan pkaneel
na ypi na babuk asin. Ado kpot ki nul na babuk Bila na Filpa bahar asin. Yotef abi tup
asin baka aji baji bado iko iwutaan.

3 Ké Yakob i bakakun ado Itrayel asé nal Yotef apelan babukul bti tiki abuka wi awooy
nataf, ado ké badola kamisa kanuura. 4 Ké babuk asin basé win ké asin baka anala apel
baka, ké basé soor Yotef adoo wo baanji batiini na a bnuura.

5 Unuur uloy, Yotef ataafi asé tup pa babuk asin, ké bukal babaa soora soor maakan
apel. ¢ Yotef aji na baka : « Natiinkan ptaafi ni ndoluy: 7 Dtaafi ké ywo wo ji ywo ti ptan
intooliin du uteeh, ké bdaaj bi intooliin bi naan basé mara mara awo bnat ké idaaj yi nan
isé fooy ba asé wo wo ji iko inyupuy ti kadun ki bi naan. »

8 Babuk asin bateema aji : « Woon isal aji iwo nasih i nun ké ywo i kado kado uko wi
ijakun? » Dtaafi yi nul na ntup yi nul yado ké basoora kak maakan.

9 Yotef akak ataafi kak atup babuk asin aji : « Natenan, dkak ataafi kak ké uwo wo ji
bnuur, pli na njah ifieen na uloolan yanup ti kadun naan. » 10 Atup uko way asin kak, ké
upy asé yoman na a aji : « Ké gtaafi yuy yi idoluy! Nji, naan na babuk saas ybi kayup ti
kadunu i? » 11 Babuk asin bakuja maakan ké asin asé hank uko way ti usal.

Yotef awaapanaa

12 Unuur ulon, babuk asin Yotef baya byafan bi batani bi asin baka du Fikem. 13 Yakob
asin i bakakun ado Itrayel aji na Yotef : « Babuk saas bawo du byafan du Fikem. Biin dyilu
du baka. »

Ké ateem aji : « Nji wi. »

14Yakob akak aji na a: « Yaan iten jibi bawoori bukal na nntaam isé ibi itupén. » Ayilna
du dko danwoorn du uteeh wi inkur) du Hebron ké Yotef asé ya aban Fikem. 15 Niint alon
ayit na a, ké akfiaay na uteeh asé hepara aji : « We wi iklaay ba? »

16 Ké ateem aji : « Dla babuk paapa. Dkootu koot tupaan dko di bakyafanaanurn nntaam
pi baka. »

17Ké fiint aji na a : « Bapén ti, dtiink ké baji baya Dotan. » Ké Yotef apén ala babuk
asin aya ténk baka du Dotan.

18 Bawina ké akbi du kalowan asé tiinkar ji abi ado kaban du baka aji bafina. 1°Batiini aji
: « Natenan ajug ptaafi akbiin hénk. 20 Hénkurn), najoh nfina nsé nféla du bhér bloy, pyale
nya ji uko uloy ujoot wi uteeh udohulun. wal mént nten uko wi ntaafi ni nul nakkakun.
»

21Ké Ruben asé tiink baka, apal pbuuran Yotef. Aji na baka : « Dwut kafina. 22 Naktul
piiaak! Nafélana du bhér bloy du *pndiis, nawutan kafina kéme kakoba. » Ruben ado do
hay kahilna kabuurana kakakana du asin.

23 Wi Yotef abanuy ké babuk asin basé wohésa kamisa kanuura ki awohur asé 2 jeja
awat du bhér bloy. Bhér mént baanwo na meel. 25 Baya wal mént aya ato ade. Wi
bakatuy kés asé win pntuk pi bahismayelit* ké pakpéna Gilaad. Dntaam ni pnkunkaali
ni baka pajij iko itum itaabanaani pde, ilil ptékéfi na ikuraaraani yi batijuny kaya kawaap
du Ejiptu. 26 Ké Yuda asé ji na babuk asin : « We wi nkkaan sém nfiy abuk asin nja abot
amen pket pi nul ba? 27 Nawulén nwaapa bahismayelit, nwut kafina. Awo abuk asin nja,
nwo biki pfiaak ploolan. » Ké batiinka.

*
37:25 Bahismayelit : Bakak aji badu baka bamadiyanit.

28 K& bawaap bahismayelit basé tép. Ké baweekul basé pénana ti bhér, awaapa baka
itaka inlinuy na baluk bi nysubal ytéb na kli paaj bi nayafan, ké bukun bafioota Ejiptu.

29 Ké wi Ruben akakun du bhér, aanténk da Yotef. Atow imisa yi nul, 30 agé kak du
babuk asin aji na baka : « Napot aanwo du bhér, hum di di nji kadoluy hénkun? »

31Babuk asin Yotef bajej wal mént upi udow afin), asé jej kamisa ki Yotef ayek ti priaak.
32 Bafioof kamisa kanuura kun asin baka asé ji na a : « Paap, uko wi nyaany awin wii wi,
tenan me kawo kamisa ki abuku. »

33Keé un aten ka asé ji : « Kamisa ki abuk naan ka. Uko uloy ujoot wi uteeh upités Yotef
adoha. »

34 Yakob atow imisa yi nul wal mént awohara iko yi puum®, Atéga pket pi abukul ajon.
35 Babukul bti, biint na baat, babi pyompana, ké asé pok aji : « A-a dtéga téga te kado
kalun kaya katénk abuk naan du mnket. » Yakob awooni'ara wooni abukul.

36 Bahismayelit baya waap Yotef fiiint aloy i katim ki Potifar du Ejiptu. Niinf mént awo
ti baweek biki psih pi Farawuna nasih i Ejiptu, ul awoon nasih i bayer biki nul.

33

Yuda na Tamar
1Ti wal mént, Yuda aduk babuk asin aya du fiint alon i utaak wi Adulam i katim

kawoor Hira. 2 Awin da poonu abuk fiin{ aloy i katim kawooy Suwa i utaak wi Kanaan.
Ajej poonu mént aniim. Awinar na a, 3 ké poonu awo na kayin abuk napot fiiint, Yuda ké
atu'a katim ki Er. 4 Naat akak amobana kayin abuk napot fiiint ké atu'a katim ki Onan.
5 Akak amobana kayin uyaas uwajantén abuk napot fiiint asé tu'a katim ki Sela. Wal wi
Sela abukiiny, Yuda awo du Ketib.

¢ Yuda ajejar Er abukul bajeen, naat i katim ki Tamar. 7 Ké Er bajeen i Yuda asé wo
nawutaan ti kés ki *Yawe Nawat Kabuka, ké afina. 8 Ké Yuda asé ji na Onan : « Ime uko wi
iwooy i kado wi iwoor ata Er : yaan iwinar na aharul ibukar naweeku bapot. » Ké Onan
asé me ké bapot biki akbukurn baankwo biki nul. Aji woli awinar na ahar naweekul, aji
pénan bduun katoon du mbos kahilna kawo aankbukar naweekul bapot. 10 Uko wi ajaarn
ado uunlil Nawat Kabuka, ké afina ul kak. 11 Ké Yuda asé ji na Tamar ababul : « Toon du
uko saas iwo nayot. Yoonkan Sela adém nsé nwulu a aniimu. » Asal aji : « Abuk naan i
aanwo kak i kaket ji baweekul. » Hénk, ké Tamar akak du uko asin.

12Bato ajon, ké ahar Yuda, anwoon abuk Suwa, asé ket. Wi Yuda atégiin ayomp, aya
na Hira nanohul i utaak wi Adulam du Timnah kaya du bankpuunkuy pkaneel yi nul.
13 Batup Tamar aji : « Tenan, ayootanu aya Timnah ppuunk pkaneel ni nul. » 14 Awin ké
Sela adémi akak fiiint ké basé wo baanwula a ké aniima. Apénan imisa yi pyiman, ajej
uleent agur bkow, agurada hénk asé to du uneeji wi Enayim du bgah bi Timnah.

15 Yuda atép awina asé nuy ké awo naat ankwaapuy uleeful, tiki agur kaara di nul na
uleent. 16 Abi afioga asé ji na a: « Wutan nya na iwi. » Aamme ké ababul a.

Ké Tamar ateema aji : « Woli dya na iwi we wi ikwulnunp? »

17Ké ateema aji : « Dyilbanu upi umpoti du batani. »

Ké asé kak aji na a : « Wulaan uko ulon wi iwoonaanuy i mméban, ibile wulén upi
kasé kakanu wa. »

18 Ké ahepara aji : « we wi igaluy nwulu? »

Ké ateem aji : « Paneel panwoon na katimu na ptal pi pa, na pjuuti pi iwoonaanuy ti
kafien. » Awula ya, ké baya awinar, ké aduk fiaat na kayin. 1° Tamar anata akak katohul,
apénan uleent wi aguruy ti kaara, awoh imisa yi pyiman.

20'yuda ado Hira nanohul i Adulam afioot upi umpoti wi ahonun, kahilna kayeenk iko
yi adukaruy faat, ké uy asé wo aanwina. 2! Ahepar bafiaany biki Enayim fiaat nawaap
uleef ambiin awo i bgah ti, ké basé teema aji uumbaay kaka'aara fiaat nawaap uleef
ti dko mént. 22 Ké akak du Yuda aji na a : « Ménya wina, bafiaan biki Enayim bajakén
uumbaar kaka'a nawaap uleef da. »

T 37:34 Atow imisa : Uko mént uji udiiman ké faay awo ti puum.

23Ké Yuda aji : « Adukiin na iko mént, nwut kado kalaar ikow yi nja mnkow, dbubara
me ké dyilu na upi ké iya wo iinwina. »

24 Uko mént udo uko ji kli kwajant ké basé bi aji na Yuda : « Tamar ababu aya awaap
uleeful ado mobana kayin ti butaan bi adolun. »

Ké Yuda asé ji : « Nadoon bapénana bdig batéra najeb. » 25 Ké wi bakpénanulur kasé
yil baya baji na ayootanul : « Niin ajug iko yi, awulnun kayin. Dkootu koot tenan bnuura
paneel na ptal pi na pjuuti, isal aji iwo yi in ba? »

26 Yuda ayikrén ya asé ji : « Naat i awo natool apelén ; na manjoonan méndi pwula Sela
abuk naan aniima. » Wi wi Yuda asaan ado ké bawutana, awo aankak apiint na a.

27 Ké wal wi Tamar abanuy ti kabuk, abuk kbet. 28 Wi akbukuy aloy ti bapot adun
apénan kafien, ké fiaat ankbuk bukanuluy atan ptal pjeenkal ti ka asé ji : « I apénuy
uteek. » 29 Ké napot asé bi kakan kafien ké natébantén apén uteek. Ké fiaat ankbuk
bukanuluy ké asé ji : « Thaabés bgah atépna! » Ukaan ké Yuda atu'a katim ki Peret”.
30 K¢ abuk asin anwoon na ptal pjeenkal abaa pén, ké batu'a katim ki Ferah.

39
Yotef du Ejiptu

1 Wi baismayelit batijun Yotef du utaak wi Ejiptu bawaapa fiiint aloy i katim kawoon
Potifar. Awo ti baweek biki psih pi Farawuna nasih i Ejiptu, ul awooy nasih i bayen biki
nul.

2Ké *Yawe Nawat Kabuka asé wo na Yotef, ké iko bti yi ajaan atu kafieen iji itép bnuura.
Afét du uko Potifar i utaak wi Ejiptu. 3 Ké jibi uy awinun ké Nawat Kabuka awo na a,
abot aji do uko bti wi atuuy ifieen yi nul ké uji utép bnuura, 4 amébana bnuura, atu'a
ké aklempara ul ti bkowul. Adola ké awo namali i nul, atu bka bi nul bti ti ifien yi nul.
5 Yotef atu ké Nawat Kabuka awul katoh ki Potifar bnuura, wi adoluluy ké awo namali i
nul. Awula bnuura ti iko bti yi akaan ti katoh na du uteeh. ¢ Hénk, ké Potifar asé tu bka
bi nul bti ti ifleen yi Yotef, uko ude wi nul tafi wi wi adukiiy akaanaan.

Yotef na ahar Potifar

K€ Yotef asé wo fiaay annuuriiy uleef abot anuura kaara. 7 Wi gwal yloy patépuy, ké
ahar fiiint i aklemparun asé tu kés ti a. Aji naa: « Joh gpiint. »

8 Ké Yotef apoki asé ji na a : « Ayinu, ajug naan atu bka bi tul bti ti ifien yi naan, aando
ji heparaan uko untépuy ti katoh. Ul ti uleeful aando pelanaan nin uko uloy ti katoh ki.
Aanneenanaan nin uko ulon ti katoh bé mént iwi, tiki iwo aharul. Ké hum di di nhiniiy
kado uko uwutaan wuy kajuban ti kadun ki Nasibati ba? » 10Ké fiaat asé bi duka duka ti
ptiini na Yotef ynuur bti, ké un apoka pok ppiint na a, pwo na a.

1 Unuur ulon ké Yotef asé neej ti katoh pya kado ulempul, nin fiaan aloy aanwo da ti
balemp bandukiin. 12 Naat ahar Potifar amébana ti kamisa asé ji na a : « Joh ppiint! »
Ké Yotef asé ti apén bdig ké kamisa kaduka ti ifien yi fiaat. 13 Wi fiaat awinur ké adukara
kamisa, apén bdig, 14 ahuuran wal mént adu balemp biki nul aji na baka : « Nabiin naten,
nahebéré i ayin naan atijuy nja abi pnoha na nja. Abi aji apiint na nji ké ngé huuran
maakan. 1> Wi atiinkun ké nnajari, ké asé ti aduk kamisa ki nul ki, apén bdig. »

16 Ajej kamisa abékan ayoonkna ayinul abi. 17 Wi abanuy ké asé tupa uko wi atupuy
balemp : « Nalemp nahebéré i itijuy un abi pnoha na nji. Abi ala ppiin{ na nji, & wi
nnajaruy ké asé ti apén bdig aduk kamisa ki. » 1° Wi ajug Yotef atiinkun ké aharul atupa
uko wi nalemparul adolulun, adeebat maakan. 20 Ado ké bamob Yotef awat ukalabus du
dko di bakalabus biki nasih bawoor.

Yotef du ukalabus
Ké hénk di Yotef awooy du ukalabus. 21 Ké *Yawe Nawat Kabuka asé wo na a, awula
bnuura abot adola ké awinana bnuura ti kés ki naweek i ukalabus. 22 Naweek un atu'a ké
awo naweek i bakalabus bti, uko bti unkdolaniin da uji utépna ti ifieen yi nul. 23 Naweek

*
38:29 Peret Ti uhebéré dawooy bgah btépni.

i ukalabus aankak aji do do nin uko ulon wi batu'u luy pdo, tiki Nawat Kabuka awo na
Yotef, abot ado ké iko yi ajaay ado bti iji itép bnuura.

40

Dtaafi ni naboman poot na ni najuy i nasih

1Wal wi iko yarn itépuy ajon, ubi ka unuur ulon ké naweek i baboman poot na naweek i
bajuy biki Farawuna nasih i utaak wi Ejiptu ké bajuban ajug baka. 2 Farawuna adeebatér
baka, 3 adoo wat baka ukalabus wi nasih i bayen. Du ukalabus mént di di Yotef awoor.
4 Nasih i bayen ado ké Yotef aklempar baka.

Bajon ntiinku du ukalabus. 5 Uka utejan uloy wi bukal batéb bti, naboman poot na
najuy bataafiin, ptaafi ni andoluy yaka uko wi pajaki. ¢ Na nfa, wi Yotef abiiy du baka
asé win ti kaara di baka ké bahaajalaa. 7 Ahepar baka aji : « we ukaan ké ikaara yi nan
itéla télaa ba? »

8 Bateema aji : « Dtaafii, ké nin alon ti asé wo aanhil hil ptupun uko wi ntaafi najakun.
»

Ké Yotef asé aji na baka : « Nasibati ajaan atup uko wi ntaafi najakun, ké nsé kootan,
natupaan pa. »

9 Naweek i baboman poot aji na a : « Dtaafi ké bko banjaan badolna ubifiu ké banat
ti kadun naan, 10 bawo na inah iwajant. Iteefii abuk mnko, ké manjeenki. ! Dméban
pnkalame pi Farawuna, amar mnko mur apoof i pa asé jej pa awul Farawuna. »

12Yotef aji na a : « Uko wi ptaafi najakuny wi : inah iwajant iwo ynuur nwajant. 13 Ti na
nnuur ywajang, Farawuna adeenu, kakakanu du ulemp wi nu. Ido kawula pnkalame pi
uko udaan jibi ibiiy aji kdo wi iwoor naweek i babomana poot. 4 Dkootu koot, ktilmi'aan
wal wi iko bti ikkakun bnuura na iwi, fiagi'aan itiini na Farawuna uko wi naan, ado mpén
ti ukalabus wi. 15 Hénk di utépun aji : bamébén apénan du utaak wi bahebéré, ké ti utaak
wi méndo do nin uko uloy unhilanun katu bawatén ukalabus. »

16 Naweek i bajuy awin ké pwin ntaafi pi Yotef pawo pnuura asé ji na a : « Nji kak
dtaafii. Dmara mara akuna icah iwajant inwoon na ipoom na iko iloy itént ya. 7 Iko ilil
impoti yi bajunun Farawuna iwoor du kacah kanwoor du bko duut, ké pkat nasé ji nabi
kade iko mént ti kacah. »

18 Yotef ateema aji : « Uko wi ntaafi najakun wi : icah iwajant yuy iwo nnuur nwajant.
19 Ti kak na ynuur ywajant, Farawuna adeenu kafal bkow, kado bayoontu ti bko, pkat
nasé nabi nado katibu. »

20 Wi atupuny ptaafi ado nnuur nwajant ké usé wo unuur unjaan ulesan unuur wi
kabuka ki Farawuna, ké adu balemparul baweek bti ufettu, awutan naweek i baboman
poot, na naweek i bajuny ado ké banat ti kadun ki bafiaan. 21 Akakan naweek i baboman
poot ti ulemp, ké awula pnkalame ké adaani, 22 ké naweek i bajun), ado ké bayoonta, jibi
Yotef abiiy atup baka. 23 Ké naweek i baboman poot asé wo aanles Yotef, atilmi'a.

4]

Dtaafi i Farawuna

1« Wi iko yan itépun udo psubal ntéb ké *Farawuna nasih i Ejiptu asé taafi. Ataafi
amara mara anat du kafiog bdék bi bajaan bado Nil, 2 asé win uko ji pngit paaj na ulon
nnuura ymag ké napénna du bdék, abi afeer ti kabay ki ba. 3 Akak awin ké nngit paaj na
ulon ké napénna du bdék abi ti kafet ki nteek, nawo nwutaan nbon maakan. Dabi anat ti
kanog pteek du kabarn ki bdék bi Nil, 4 asé doh yngit nnuura ymag paaj na ulon yun. wal
mént ké Farawuna asé lénk aten.

5 « Agoyént kak asé kak ataafi. Ataafi ké uko uwo wo ji ndeey pnuura ymag napén
ti kantoliin kaloolan atag adoo do pyaas paaj na uloy. ¢ Uwo kak ji ndeey gwutaan ni
uyook wi umayar unuur utéruy papén ti kafet ki pteek atag ado do pyaas paaj na uloy.
7Pdeey ywutaan nafiiklén ydeey ynuura ymag paaj na uloy yuy. Wal mént ké Farawuna
asé lénk aten, awin ké ataafi taafi.

8 Na nfa ahaajalaa, asé du batenan na bafiaan bakowtaan bti ti Ejiptu. Atup baka ptaafi
yi adoluy ké nin aloy aanhil ptupa na.

9 Ké naweek i baboman Farawuna poot asé ji na a : Dbaan ales uko wi mbiiy awo i
kado. 19 Farawuna abi deebatér balemparul, nji na naweek i bajuy. Ajejun awat ukalabus
du nasih i bayen biki nul. 1 Dtaafi un batéb bti ti utejan uloolan, ké uko wi ytaafi ni nun
ujakun usé pat. 12 Uka du ukalabus natasa alon nahebéré, anwoor nalemp i nasih i bayen.
Dkakalésa ptaafi ni nun, kasé tupun uko wi najaki. Atup andolun ntaafi ni nul. 13 Ké jibi
atupun un, hénk di utépun: bakakanaan du ulemp wi naan, ké undu basé yoonta. »

14Ké Farawuna asé do ké badu Yotef, ké basé taran apénana du ukalabus. Bapuunka,
atélésa imisa asé tija ti kadun ki Farawuna. 15 Farawuna aji na a : « Dtaafi, ké nin aloy asé

16 Ké Yotef asé teema aji : « Mént nji dhiluy pdo uko mént! Nasibati akfupuy Farawuna
uko wi ptaafi yi nul yajakuy. »

17Ké asé ji na a : « Dtaafi ké uwo wo ji dnat ti kabay ki bdék bi Nil, 8 asé win pngit
paaj na uloy nnuura nmag ké napénna du bdék bi Nil abi afeer ti kaban. 19 Dkak awin kak
ké yngit paaj na uloy ywutaan, ybon pkay maakan ké napén ti kafet ki nteek, mémbaarn
kawina nngit nanwuti ji nay ti Ejiptu bti. 20 Pngit nwutaan nbon nadoh yngit paaj na
uloy pteek yanwoon nnuura. 21 K€ wi nayooruy na, iindo ji kwin win me nayoor nundu,
tiki npabona bon awutét ji kateeku. Wal mént ké nsé 1énk aten. 22 Dkak anoyént asé taafi
kak, dtaafi awin ké uwo wo ji ndeey nnuura nmag napén ti kantoliin kaloolan atag ado do
nyaas paaj na uloy. 23 Ké ndeey nwutaan nkay ni uyook wi umayar unuur utéruy nakak
apén ti pntooliin mént atag ado do nyaas paaj na uloy. 2¢)deey nwutaan nafiiklén ndeey
nnuura paaj na uloy yuy. Dtup ytaafi yi batenan, ké nin aloy aanhil ptupén uko wi nhilur
katiink. »

25 Yotef aji na Farawuna : « Dtaafi ni Farawuna adoluy pawo ploolan. Nasibati atupa
uko wi akdolun. 26 Ongit paaj na ulon ynuura nawo nsubal paaj na ulon, ndeey ynuura
nampénuy {i pntooliin atag te yyaas paaj na ulon nawo ysubal paaj na uloy: ytaafi nawo
yloolan. 27 Ké yngit nbon nwutaan paaj na uloy pankbiiy ti kafet ki nteek na ndeey
ywutaan pantaguy ti kantoliin te yyaas paaj na uloy ni uyook wi umayar unuur utérur
nakak awo psubal paaj na uloy. Uko mént uyuuj ké uka psubal paaj na uloy ni ubon
uweek.

28 « Jibi ntupuy Farawuna, Nasibati ayuuja yuuj uko wi akdoluy. 29 Udun aka psubal
paaj na ulon, pyok pweek pawo ti utaak wi Ejiptu bti. 30 Woli gsubal mént natépi, nsubal
paaj na ulon yi ubon uweek nasé bi. Bafiaan bado tilma tilma pyok pambiin awo ti utaak
wi Ejiptu. Ubon mént unooran, uhajan utaak maakan. 3! Bafiaan bado tilma tilma pyok
pambiin awo ti utaak, ubon mént uhajan wa maakan. 32 Woli iwin ké Farawuna ataafi
nyaas ntéb uwo ké Nasibati ado uko mént na manjoonan, adoo taran taran kado wa.

33 « Hénkun Farawuna alaan fiaay natit anwooy na usal untuya atu'a ti bkow bi utaak
wi Ejiptu bti. 34 Farawuna anatiin, atuun balemp biki nul ti utaak, ti gsubal paaj na aloy
i pyok, batuun bafiaan badoki bafas uko wi bakituy kado ifah kafieen kapénan kalor
kaluku. 35 Batonkan ndeey bti ti ysubal ni pyok. Farawuna atuun baka ptu ndeey du
inkuti du nbeeka bahank na da. 3¢ )deey nuy bahank na pa nysubal paaj na uloy ni ubon
ti utaak wi Ejiptu ; hénk bafaary biki utaak bawutna kaket wal wi ubon ukbiiy kabi. »

Pdém pi Yotef

37 Ptup ni Yotef palil *Farawuna na banjaarn baténka psih bti. 38 Farawuna aji na baka
: « Dhilan kawin faay alon atént i i? Anwoon na Uhaas wi Nasibati? »

39 Aji na Yotef : « Wi Nasibati adoliiy ké ime uko wi, uunka nin fiaay antitur, anwooy
na usal untuna ji iwi. 40 Iwi ikwoor) naweek i katoh ki naan, bafiaay biki utaak bti bado
kado uko wi ijakun, ptij pi psih tafi paktuuy mpelu. 4! D{u'u ti kadun ki utaak wi Ejiptu
bti. »

42Farawuna apénan wal mént paneel panwoon {i kafien ki nul awoh Yotef. Awoharana
imisa yi patenda pdaay abot atu'a bkitrén bi wuuru {i katut. 43 Apayana ti ukaaru wi nul

utébantén wi ympélént nakpuluy unwoon wi nalemparul aifiognuluy. Ké basé huuran
ti kadunul aji : « Natépaana! » Ké hénk di di Farawuna atu'u luy ti kadun ki utaak wi
Ejiptu bti.

44 Aji na Yotef: « Nji dwooy Farawuna, ké nin aloy ti Ejiptu agé wo aankdo uko wi iwoorn
iindinanii. » 45 Wi wi atu'ulun katim ki Safnat Paneya asé wula Atenat abuk Potifera
natenan i On ké aniimi. Ké Yotef asé flaay na utaak wi Ejiptu bti.

46 Yotef aka nsubal ifleen nwajant wi batijuluy ti kadun ki Farawuna nasih i Ejiptu.
Apén aduk Farawuna asé flaay na utaak wi Ejiptu bti. 47 Ti nsubal paaj na ulon ni pyok,
mbos manwul ndeey ntum maakan. 48 K€ Yotef ado ké batoonkan ndeey pi psubal paaj
na ulony nuy atu na ti nbeeka. Aji tu ti ubeeka undoli ndeey ni pteeh nanfooyuny wa.
49 Ahank ndeey ké natum ji pyiw pi bdék, natum ptum pan ké badoo tafian pniib pa, tiki
natum ptum pweek maakan.

Babuk Yotef

50Ji usubal wi ubon udo kabi, Atenat abuk Potifera natenan i On, abukar Yotef bapot
biint batéb. 51 Yotef awul nateek katim ki Manate™, aji : « Nasibati ado ké ntilma unoor wi
naan bti, abot ado ké ntilma katoh ki paapa bti. » 52 Awul natébantén katim ki Efrayim,
aji : « Nasibati ado ké kabuk kajoobét na nji ti utaak wi pjuuk pi naan. »

53 Wal méntan ké psubal paaj na uloy ni pyok ti Ejiptu ké nasé ba, 54 ké ni paaj na uloy
yi ubon uweek pasé jun, jibi Yotef abiin atup. Ubon uwo ti ptaak bti, ké uko ude usé
wo ti Ejiptu. 55 Wi bafnaan biki Ejiptu bawoor baankak aka uko ude, baya du *Farawuna
ahuuran ahepara uko ude, ké aji na baka : « Nayaan du Yotef, nado uko wi akjakanay. »

56 Ubon uwo ti utaak bti. Ké Yotef ahaabés inkuti yi bahankun ndeey asé waap na
banaay biki Ejiptu. Ubon ubaa kak adéma dém du utaak. 57 Banaay bapénna ntaak bti
abi Ejiptu pnug ndeey du Yotef tiki ubon udém ti ntaak bti.

42

Pyit pi Yotef na babuk asin
1Wi Yakob atiinkur ké bawaap ndeey du Ejiptu, aji na babukul : « we wi natoor) atenar
ba? 2Dtiink ké baji bawaap ndeey du Ejiptu! Nayaan da naya nanug ndeey nwutna kaket

ubon. »
3 Ké babuk asin Yotef ifieen baya Ejiptu pnug ndeey. 4 Ké Yakob asé wo aando ké baya

na Benyamin ata Yotef tiki aji butaan baanwo i kajotna. 5 Babuk *Itrayel baya wal mént
pnug ndeey anaakiir na bafiaan bankyaarn kak pla ndeey, tiki ubon uwo kak du utaak wi

*Kanaan.
6 Wal mént Yotef atijanuy utaak, ul ajaan awaap biki utaak bti ndeey. Babuk asin babi

anup ti kadunul afét kaara ti mbos. 7 Wi Yotef awinany win babuk asin asé yikrén baka,

ado ji fiaan) anwoor aambaay kawinara baka. Atiini alébar na baka aji : « Napénna tuy?
»
Ké bateem aji : « Ppénna utaak wi Kanaan, nbi bi pnug ndeey. »

8 Yotef ayikrén babuk asin ké bukal basé wo baanyikréna. ° Wal mént ales ntaafi ni
abiiy ado ti baka asé ji na baka : « An nawo bafiaay bammeniin abi pten umban wi
nahilanuy kakobna utaak woli nabi ugut. »

10 K€ bagé pok aji : « Naweek, mént hénk da, ybi bi pnug ndeey. ! Jibi ywoon hénk
fiint aloolan abukuy un, ywo bafaay batool, un balemparu nénwo bafiaay biki ijakuy. »

12K¢ ul asé ji na baka : « Aa, nabi pten dko di nahilnuny kakobna utaak, woli nabi ugut.
»
13Ké bateem aji : « Balemparu babi wo ifieen na batéb, awo bti babuk fiiint aloolan du

utaak wi Kanaan : nampoti aduka na asinun ké alony aneemi. »
14 Yotef ké aji na baka : « Dtijan ti uko wi njakuy. 15> Uko unktuuy nji nafup manjoonan
wi : dmehna ti bkow bi Farawuna ké naankpén ti woli ata'an aambi ti. 16 Nahilan aloy ti

41:51 Manate : Ti uhebéré danaam katiinkare na ptilma. T 4152 Efrayim : Ti uhebéré danaam katiinkare na
kabuk kajoobét na nji.

an aya atija ; ké an naduka ti kawo ukalabus te ndo ten me ytup ni nan yajoonani, woli
naandi wa kamehna kak ti bkow bi Farawuna kaji nawo bafiaay biki njakuy aji nawoo. »

17 Ajej baka bti awat ukalabus, ké bado ynuur ywajant. 18 Unuur uwajantén Yotef aji na
baka : « Nji dji kadéman Nasibati na manjoonan, ukaan ké nji katupan uko wi nakdolun
kahilna kawo naankket. 1° Woli natup manjoonan, aloy ti an kaduka ti, kawo ukalabus,
bandukiin bayaan na ndeey ni banumiin pa itoh yi baka inwoor na ubon. 20Natijan ata'an
nhilna nwin ké ntup yi nan najoonani. » Ké badinani.

21Batélsér aji : « Na manjoonan, ywo ti pluk uko wi ndolun abuk asin nja : ywin mfiaga
ti kés ki nul wi akjakun na nja pmiira, ké nsé wo néndi ptiinka. Ukaan ké mfiaga méng
maméb nja. »

22 Ruben ateem baka aji : « Ménjakan aji nawut kado napot butaan i? Ké nasé wo
naandii, hénkuy nluk pket pi nul. »

23 Baamme ké Yotef ate uko wi bajakun, tiki ado haan alon ké aji {élés na utup wi
Ejiptu uko wi bajaay batup na uhebéré. 24 Yotef aya alow asé wooni. Wi akakuy, atiini
na baka asé do ké bamob Fimeon atan ti kadun ki baka. 25 Yotef ado ké batuman nsaaku
ni babiinaanuy ndeey, abot ado ké bakakan andoluy itaka yi atijuy ti usaaku wi nul wi
ndeey. Awul baka uko uya kade na bgah. 26 Ké bapaf ndeey ti gbuuru asé ya.

Pkak du utaak wi Kanaan

27Ké wi basaarn aya nat du dko dloy kafér, alon ti baka ahaabés usaaku wi ndeey wi nul
pa pwul ubuuru wi nul ude, asé win itaka ké ipaf ti ndeey duuf. 28 Aji na babuk asin : «
Bakakanaan itaka yi naan, dwin ya du usaaku naan meet. » Wal mént ké palénk pweek
pasé mob baka ké bakkat kat asé ji : « we wi Nasibati abaan ado nja hénk ba? »

29 Wi babanuy du Yakob asin baka du utaak wi *Kanaan, batupa uko bti untépuy, aji
: 30 « Niint anwoorn ajug utaak wi nyaarn, alébar na un aji ywo bafiaan bammeniin abi
pten utaak wi baka kame dko di ykkobnuny wa woli ybi ugut. 3! h)ji na a ké ywo bafiaarn
batool, ké nénwo banaay biki ajakun. 32)jaka aji nbi wo bafiaar) ifieen na batéb biki fiiin
aloolan. Ké alon asé neem, ké aloy aduka du asinun du utaak wi Kanaan. 33 Ké fiint ajug
utaak asé teemun aji uko unkkaan ame ké ntup ni nun najoonani uwo ydukara aloy ti
un, njej ndeey ni ynumiiy pa itoh yi nun nya. 34Ké ysé wo i katija ata'un, wal mént ame
ké nénwo banaay biki ajakuy aji ywoo, ywo bafiaay batool. Wal mént akakanun abuk
asinun, pbot ghil kado kafiaay na utaak. »

35 K€ jibi bakpénanun ndeey ti psaaku ni baka, ké andoluy asé win itaka yi nul ti
umbootu wi atanuy ya, balénk maakan bukal na asin baka. 3¢ Wal mént ké Yakob asé ji na
baka : « Nanal pdo nwaay babuk naan : Dneemandén Yotef, abot aneemandén Fimeoy,
ké nasé nal kak kaya na Benyamin! Ti nji i i iko yun bti ikjotuy. »

37 K€ Ruben asé ji na asin : « Thilan kafiy babuk naan batéb woli méntiju a. Tu'ana ti
kafien ki naan, dkakanu a! »

38 K& aji : « Abuk naan aankya na an, abuk anin aneemi ké aduka aloolan. Woli butaan
daya jotna du bgah, mnhaj kafinén, nji ndooy abi taf taf. »

43

Benyamin na babuk asin baya du Ejiptu

1 Ubon udéma dém pya ti utaak. 2 Wi Yakob na babukul babaay ndeey ni batijnuy
Ejiptu, ké asé ji na baka : « Nakakan naya nanug ndeey plon. »

3Ké Yuda asé teem aji : « Niint i utaak wi Ejiptu atup na mntumul aji : “Nawutan kabi
ti kadun naan ké naanwo na ata'an.” 4 Woli iwutun ké nya na ata'un, yya kaya nug ndeey,
> ké isale wo iinwuta, pénkya, tiki fiiint aji : “Nawutan kabi ti kadun naan ké naanwo na
ata'an.” »

6 Yakob i bakakuy adu *Itrayel aji na baka : « we ukaay ké najaka nataa ba? Njiii
najubanuy. »

7Ké bateem aji : « Niint aheparaarun hepar iko itum ti biki katohun, aji naun: “Asinan
ahumanajeb i?” “Naka ata an aloy i?” Hénk ké ptupa, nénhilan kame ké abi kajakun ntija
ata'un. »

8 K€ Yuda asé ji na asin : « Wutan napot abi na nji. ya, ghilna ywo nénkket un na iwi
na babukun. °Djej uko wi napot ti bkow naan, nji i i ikheparuluy woli ménkak na a, atija
ti kadunu. Uko mént uwole kajubanu te unuur wi nji kaketuy. 1 Woli nénjon lah hénk,
nndooy abi ya kadobi kak utébantén. »

11 K€ Itrayel asin baka asé ji : « Jibi uwooy hay nadoon uko wi : natijan iko iloy i
mnob na mbuk mnlon mndoh. 12 Nakaan najej itaka nahotan ti yi nabiin aténk ti nsaaku
ni nan, uhinan kawo baamme ké batu ya da. 13 Najejan ata'an nakak du fiiinf mént.
14 Dfiehan *El Saday, Nasibati Anhiniin iko bti ado fiiint mént ajoob bkow na an adoo
wutan nakak na abuk asinan undu na Benyamin. Ké nji woli dwo kawaan babuk naan
uwo hay. »

15Ké bajej iko yi bawooy i kaya katen, ajej itaka yi banumiin ado yyaas ytéb asé ya na
Benyamin. Baya wal mént Ejiptu aya du uko Yotef.

Du uko Yotef

16 Yotef awin Benyamin ké agakandér na babuk asin asé ji na naweek i balemp biki nul
: « Nootan bafiaan biki du katoh, ifin untaam iboman, bade nta blant na nji. » 17 Ké fiiint
ado jibi Yotef ajakuy afioot baka du katohul. 18 Balénk wi bafiootun baka du uko Yotef
asé ji : « Itaka yi nténkun du psaaku ni nja uyaas uteek ituun ké bakioot nja, bajotna nja,
kamob kado kajuukntén ti ulemp. Bajej kak ybuuru yi nja. »

19 Baya afiog naweek i balemp biki Yotef du pléman pi katoh asé jina a : 20 « Naweek,
miirun! Dbi uyaas uteek pnug ndeey. 21 Ké wi gsaay aban du dko di pnatuy kafér, phaabés
nsaaku, asé win ké itaka yi andoluy ti un ké iwo du na meet, afénana aliy na itaka yi
plukuy. Dtij ya, yi yi. 22 Dkak atij itaka pa pnug ndeey kak. Démme antuuy ya du nsaaku
i nun. »

23Ké un asé teem baka aji : « Naténténén, nawut kalénk! Nasibati, i an na asinan najaay
nadéman atuur itaka mént ti ysaaku ni nan. Nji ti uleef naan dyeenk itaka yi nan. » Wi
wi agaay atij baka Timeon). 24 Aneejan baka du katoh awul baka meel ké bafiow ihot abot
awul pbuuru ni baka ujaagal. 25 Bapénan iko yi bawooy i pten Yotef abékan ayoonka abi
pde blant tiki batup baka ké badeena da.

26 Wi Yotef atiisun du katoh, bawula iko yi batijun asé nup afét kaara ti mbos. 27 Ké uy
asé wul baka mbos asé hepar baka aji : « Hum di uleef uwoon na asinan nataf i nabiin
ajakén ba, ahuma da i? »

28 Bateema aji : « Asinun, nalemparu, awo da, uleef uwo bnuura na a. » Bakak agup
afét kaara ti mbos.

29 Wi Yotef akatuy kés asé win Benyamin ata'ul, abuk anin, asé hepar aji : « I, awooy
ata'an i najaknuy i? »

Atiini na a aji : « Abuk naan, dfiehan Nasibati awulu bnuura. » 30 Ataran apén tiki
pfiaak pati na a, ké mnkuul mafogi. Aya aneej du meet di nul asé jun gwooni. 31 Wi
abaay, afiow kaara akay mnkuul asé pén aji na balemparul batij pde.

32Bayisa mpat, ayis babuk asin mpat abot ayis bafiaan biki Ejiptu tiki biki Ejiptu baanhil
pde ti dko dloolan na biki Itrayel : bapok uko mént bnuura. 33 Ado babuk asin ké bato
ataan na a, andoluny na dko di awoor i kato, ajunna du bajeen te du nabaasa, ké bukal
basé fonar awo ti ptenar. 34 Ul ké asé do ké bapénan ti kayis ki nul idaas innuuriin awul
baka. Dko di Benyamin dapel di bandukiin pyaas kafieen. Badaan na a, alilan akuj.

44

Pnkalame pawinana ti usaaku wi Benyamin
1Yotef aji na naweek i balemp : « Tumaan psaaku ni bafiaan biki ndeey, bajejan ndeey
bti pi bahilanuy kayaanaan, tuun kak ti usaaku wi andoluy itaka yi nul. 2Jejan pnkalame

pi naan, pantaknun untaam, itu pa ti usaaku wi anwoonury nampoti, na itaka yi aluknury
ndeey. » Ké upg ado jibi Yotef ajakulun.

3 Wi nfa mambanur, bado babuk asin Yotef ké badapa ybuuru pi baka atool pya.
4 Bapénaara pén i ubeeka, ké Yotef asé ji na naweek i balemp : « Natiin, idookan biint
bukur isé iji na baka : “we ukaay ké nakakan bnuura bi badolanan na butaan ba? > We
ukaan ké nakiij pnkalame pi ajug naan ajaan adaanna kabot kadolna ptoori ba? Uko wi
nadolun uwuti.” »

6 Aya amob baka asé tup baka ntup pan. 7 Ké basé teema aji : « we ukaan ké ajugun
aktiini hénk? Un balemparu nhil kado uko war i? 8 Iwin ké itaka yi ybiin aténk du nsaaku
yi nun meet ytiju ya wi ppénnuy utaak wi Kanaan, hum di di ghiluy kakiij du katoh ki
ajugun uwuuru kéme iko yi untaam? ° Tenan ti iko yi nun, {i nalemparu i bakténkun kako
kankiijaniin nafinana, un ti gleefun, nakakanun bafiaan biki bakjuuknténuy ti ulemp. »

10 Ké uy aji : « Uwooy jibi najakun: fiaay i bakwinuy ti iko yi nul kako kankiijaniin
djuuknténa ti ulemp, ké bandukiin bahil kaya na bgah bi baka. »

11Ké bataran, andolun ké awalan usaaku wi nul ahaabés wa. 12Ké aten tenan na ajunna
du naweek agé baafisaan du nampoti, ké pnkalame pawinana i wi Benyamin. 13 Wibabuk
asin Benyamin bawinuny uko mént, batow imisa yi baka atu ysaaku ti gbuuru asé kak
ubeeka.

Btup bi Yuda

14Wal wi bi Yuda na babuk asin bakneejur du uko Yotef, ahum da. Babi agup ti kadunul
afét kaara ti mbos. 15 Ahepar baka aji : « we wi wi nabaay ado hénk ba? Naamme ké fiaar
anwoou ji nji ahil pme iko immeniin i? »

16 K& Yuda ateem aji : « Naweek, we wi gsaan aji na iwi, we wi ybaay atup kaji wul
ukaan ké uko wi udolanaa, Nasibati ayuujun pjuban pi balemparu. Un biki biki, kakanun
bajuuk ti ulemp un na i baténkuy na pnkalame pankiijaniiy. »

17 K€ Yotef aji : « Ménhil kado uko way, faay i bawinuy pnkalame ti a i i nji
kajuuknténun ti ulemp. An, nakakan na itéb ijoob du asinan. »

18 K& Yuda asé ya afioga aji na a : « Naweek, iwo ji *Farawuna, tenaan dfupu uko uloy
isé iwut kadeebatér nalemparu! 19 Ajug naan abi heparun me asinun ahuma najeb abot
aheparun me nka abuk asinun aloy kak, 20 ké nteema aji asinun awo nataf ké nbot aka
ata'un alony anwoorn nabaasa i nul i abukun ti ptaf pi nul. Abuk anin an méntan aket
ké aduka aloolan ti kayin ki anin. Asinun apala bnuura. 21 Ké iji na balemparu batiju a
itap pkés. 22 Ké nteemu aji napot aanhil pduk asin, woli aya aduka, asin kaket. 23 Ké isé
mébanaara méban atup aji nwut kakak ti kadunu ké nénwo na a.

24 « Ké wi gkakun du asinun nalemparu ntupa uko wi ijakun. 25 Wi ywal ylon patépun,
ké asinun ajakuy na un pkak pya nnug ndeey. 26 Dteema aji nénkya ké néngakandér
na ata'un, tiki ijakun aji woli némbi na a nénkhil pbi ti kadunu. 27 Wal mént ké paapa
nalemparu asé jakun : “Name ké ahar naan awulaarén bapot batéb. 28 Aloyy aneemi, uko
ulon wi uteeh uka pfipa tiki aanwinana te nta. 29Ké woli naya na i, ké uko uloy uya dola,
nado mnhaj manfinén nji ndooy abi taf taf.”

30 « K& hénkun woli dban du uko paapa nalemparu, awo ménwo na napot i uhaas wi nul
uwoor, 31 wi akwinarurn win ké aanwo na un, aket, un balemparu nkdolun mnhaj manfin
asinun andoon abi taf taf. 32Ké nji nalemparu nsé ji na asinun atu napot ti kafien ki naan.
Aji na a woli méntija a, kajubana ynuur yi naan bti. 33 Hénkuy, wutaan nji nalemparu
nyeenkar ata'naan, nwo i ikdoon kajuukntén ti ulemp. Ul asé ya na babuk paapa. 3¢ Hum
di di nhilanuy kaya du paapa kawo ménwo na napot? Ménpal pwin pwutan pi nul. »

45

Ptiinkar pi Yotef na babuk asin
1Wal mént ké Yotef asé wo aanhil pméban mnkuul mi nul ti kadun ki bafiaar banwoon
na a, ahuuran aji na bafiaay biki Ejiptu bti bapén bdig. Nin alon nampati aanwo da, ké

asé tup babuk asin aji awo Yotef. 2 Awooni wal mént ado pdiim ké banwoorn bdig badoo
tiink. Uko untépun wuy uya adoo ban du katoh ki *Farawuna.

3 Yotef aji na babuk asin : « Nji Yotef a. Paapa ahum najeb i? » Ké baanhil pteema tiki
balénk maakan.

4 Ké asé ji na baka : « Nabiin nafiogén. » Ké bafioga. Aji na baka : « Nji a, Yotef
abuk asinan i nawaapun ké bafioot Ejiptu. > Nawutan kahaajala nabot nawut kadeebatér
ikowan ti uko wi nawaapnun ti, tiki Nasibati adolnun ké njotan kadun ti, nawutna kaket.
6Natenan, hénk di uwoon), nsubal ntéb nii ni, ni ubon uwoon ti utaak, ukak aka kak nsubal
kafieen ni nin fiaan awoorn aankjaar kéme kakit. 7 Nasibati ajotanaan kadun, pntaali pi
nja pawutna kaba, batum ti an babot babuur. Uko mént uwo mbuur mnweek. & Ké uwo
hénk, mént an natijnuy ti, Nasibati a. Ul akaan adolén ké nwo nalemp anwoor naweek
ti biki Farawuna nasih, naweek i katoh ki nul bti, abot atu'én ti kadun ki utaak wi Ejiptu
bti.

9 « Hénkun, nataraan nakak du uko paapa nasé najaka, uko wi Yotef abuku ajakuy wii
wi : “Nagibati atu'én ké nwo anwoonur naweek ti utaak wi Ejiptu bti. Taraan ibi ti nji.
10 Dwulu dko iféf du utaak wi Gosen, ifét ifiogén iwi na babuku, bababu, nntaam ni nu bti
na bka bi tu bti. 11 Dhil wal mént kado kado kanuma ki nu, ihilna iwo iinkwaan bka bi nu,
iwi na biki katohu tiki ubon ukak ato te nsubal kafieen kak.” »

12 Akak aji nababuk asin : « Nawin na kés ki nan, ké Benyamin akak awin ké nji katiiniin
na mntum mi naan. 13 Nayaan du paapa natupa mndém bti mi nkaay ti Ejiptu na uko bti
wi nawinuy. Nataraan naya nakak na paapa ti. »

14Yotef alut amook Benyamin, ké bakwooni bukal batéb bti. 1> Akak aya amook babuk
asin bti agé wooni, wi ayompurn ké basé télsér na a.

Farawuna adu Yakob abi du utaakul

16 Uko untépun uban du uko *Farawuna. Batupa aji babuk asin Yotef babii, ké ul na
balemparul banjaay baténka psih bawin ké uwo uko unuura. 17 Ké Farawuna asé ji na
Yotef : « Tiiniin na babuk saas iji na baka : “Najijan pdeey yi nan ti gbuuru yi nan
naya utaak wi Kanaan. 18 Najejan asinan na bafiaay biki nan nabi ti nji. Dwulan mbos
mannuurnaaniin ti utaak wi Ejiptu, nabot nado kade mnde mannuurnaaniiy {i utaak.”
19 Kaki iji na baka bajej pkaaru ni nmpélént nakpuluy batijna saas, bapot bampoti na
baat. 20 Jakan na baka bawut kado katen iko yi badukuy, tiki iko innuurnaaniiy ti Ejiptu
iwo yi baka. »

Pkak du Kanaan
21Ké hénk di di babuk Yakob i bakakuy ado *Itrayel badoluy uko mént. Yotef ado jibi

*Farawuna ajakuluy awul baka pkaaru ni nmpélént nakpuluy na uko wi bakyaan kade

ti bgah. 22 Awul baka andoluy kamisa kahalu, asé wul Benyamin itaka itum™ na imisa
kafieen ihalu. 23 Akak awul pa asin ybuuru ifieen yanjijuy iko innuurnaaniiy ti Ejiptu na
nbuuru ywaat ifieen nanjijun ndeey, na ipoom na iko ide pa bayaas bi asin. 24 Ado babuk
asin ké bayaa, asé ji na baka : « Nawutan kadeebatér nleefan ti bgah. »

25 Bapén du Ejiptu aya aban du utaak wi *Kanaan du Yakob asin baka. 26 Bajina a : «
Yotef awo najeb, ul adoon awo nantuna i Ejiptu bti. » Ké uhaas wi tul usé woha wo jibi
uwoon tiki aanfiyaar baka. 27 Ké wi basaay akakalésa uko bti wi Yotef ajakun, ké abot
awin iko bti yi ayilbanuy pa pjijna ké uhaas wi nul usé jun plilan. 28 Ké asé ji : « Ukési!
Yotef abuk naan awo najeb. Dya kawina ji mbi ndo kaket. »

46

Pya pi Yakob du utaak wi Ejiptu
1Yakob i bakakun adu *Itrayel anata na iko yi akaay bti pya Ejiptu. Wi abanuy du
Berseba, ado btepan pa Nasibati i [taak asin ajaay adéman. 2 Na utejan mént, Nasibati
atiini na Itrayel ti ntaafi aji na a : « Yakob, Yakob » ké ateem aji : « Nji wi. » 3 Nasibati ké

*
45:22 Itaka itum : Itaka mént iwo ktaka ifieen week ywajant (300) yi bataknuy untaam.

aséjinaa: « Nji dwooy Nasibati, Nasibatii saas ajaay adéman. Kkali pya Ejiptu, dlup kado
pntaali pweek papénna da ti iwi. 4 Nji kak dwala na iwi du Ejiptu, nji kaluniin kapénanu
da. Yotef awo na iwi ul akluy kadétu kés woli iketi. »

5Yakob apénna Berseba ké babukul basé payana ul na bapot bampoti na baat ti pkaaru
ni nmpélént nakpuluny ni Farawuna adoluy ké nayaarada. ¢ Baya na itani yi baka na iko
bti yi bakaay ti utaak wi *Kanaan. Yakob aya du Ejiptu na bampénnury bti ti a : 7 babukul
biin{ na baat, na bababul biint na baat. Aya na baka bti Ejiptu.

Katoh ki Yakob
8 [tim yi bafiaay biki Itrayel banyaan du Ejiptu yii yi :
Itim yi Yakob na babukul :
Ruben awooy bajeenul, @ babukul bawo : Hanok, Palu, Hetron na Karmi.

10 Babuk Fimeor bawo : Yemuwel, Yamin, Ohad, Tohar, na Sawul abuk fiaat i utaak wi
Kanaan.
11 Babuk Lewi bawo : Gerson, Kohat na Merari.

12 Babuk Yuda bawo : Er, Onan, Sela, Peret na Terah. Er na Onan baketna du utaak wi
Kanaan.

Babuk Peret bawo : Hetron na Hamul.

13 Babuk Itaakar bawo : Tola, Puwa, Yasub na Simron.

14 Babuk Fabulon bawo : Tered, Elon na Yahleel.
15 Bukur bawoon biint biki Leya abukarur Yakob du Padan Aram, na bababul atu na

Dina abukul fiaat. Bawo ifieen ywajant na bawajant.

16 Babuk Gad bawo : Tefon, Hagi, Suni na Etbon na Eri na Arodi na Areli.

17Babuk Aser bawo : Yimna, Yiswa, Yiswi, Beriya na Ferah poonu abuk asin baka.

Babuk Beriya bawo : Heber na Malkiyel.

18 Bukuy bawoorn babuk Tilpa, nalemp fiaat i Laban awuluy Leya abukul. Bapot biki
abukarun Yakob na bababul bawo ifieen na paaj.

19 Bapot biki Rakel ahar Yakob abukun bawo : Yotef na Benyamin.
. _ZOtYotef abuk na Atenat abuk Poti-Fera natenan i On bi Manate na Efrayim du utaak wi

jiptu.

21Babuk Benyamin bawo : Bela, Beker na Asbel na Gera na Naaman, na Ehi na Ros, na
Mupim, na Hupim na Ard.

22 Bukun bawooy biint biki Rakel abukaruy Yakob, na bababul, bawo bukal bti ifieen

na babaakér.
23 Abuk Dan awo : Husim.

24 Babuk Neftali bawo : Yahtiyel, Guni, Yeter na Silem.

25 Bukuy bawooy babuk Bila nalemp fiaat i Laban awuluy Rakel abukul. Bapot biki
abukaruny Yakob na bababul bawo paaj na aloy. 26 Bafiaay bti biki katoh ki Yakob
bampénnuy ti a aya na a du Ejiptu, woli bahar babukul baanfénanaa, bawo ifieen paaj
na paaj. 2 Babuk Yotef bambukiin da bawo batéb. Bafaay biki katoh ki Yakob banyaar
Ejiptu bawo ifieen paaj na uloy (70).

Yotef aya pkit asin

28 Yakob i bakakun ado *Itrayel ayil Yuda ké ajota kadun aya du Yotef aji na a baya
bayit du Gosen. Wi Yakob na biki katohul babanur ti Gosen, 29ké Yotef asé tan ukaaru wi
umpélént ujaay upul, apaya ti wa asé ya pyit na Itrayel asin. Wi awinaarulug win, alut
amooka asé wooni ajon. 3° Itrayel aji na a wal mént: « Hénkuy dhilan kaket wi nwiniip
ké iwo najeb. »

31-32Wal mént ké Yotef asé ji na babuk asin na bafiaan biki katoh ki asin : « Dya katup
*Farawuna ké nabani kabot kaji na a babuk paapa na bafnaan biki katohul bawo bayafan,
baji balemp du itani. Babi na gntaam yi baka bti na iko bti yi bakaay. 33 Hénk, woli
Farawuna adu'an aheparan uko unwoon ulemp wi nan, 34 najaka : “Balemparu bawo
bayafan du kpot ki baka te hénkup, ké basinun kak babi wo bayafan.” Hénk nahil kafét
ti mbos mi Gosen, tiki bafiaay biki Ejiptu baanji banaakiir na bayafan. »

Yakob du uko Farawuna

1Yotef aya du *Farawuna aji na a : « Paapa na babuk paapa bapénna utaak wi *Kanaan
aban ti na yntaam pi baka bti na iko bti yi bakaay, bawo du Gosen. » 2 Ajej kafieen ti
babuk asin biki atijuy aya yuuj Farawuna. 3 Ké uy ahepar baka : « we uwooy ulemp wi
nan? »

Ké bateem aji : « Balemparu bawo bayafan ji basin baka. »

4Bakak aji na Farawuna : « )bi bi pyaant ti utaak wi, tiki ubon uweek uwo du Kanaan,
ké pjaagal paankak awo pa itani yi balemparu. Tenun hénkur nya pfét du Gosen. »

5 Farawuna aji na Yotef : « Saas na babuk saas babi ti iwi. ¢ Hénkur utaak wi Ejiptu wu
wun), tenan dko dannuurnaaniiny iwul da baka bafét. Bafétan du Gosen. Ikale win ti baka
banhiniin, ktu itani yi naan ti ifien yi baka. »

7 Wal mént ké Yotef asé tij Yakob asin du Farawuna ayuuja a, ké Yakob awula mbos
bnuura. 8 Farawuna ké asé hepara aji : « Ika ysubal hum ba? »

9Ké ateem aji : « Psubal ni nji kayaantun ti mbos nawo ineen-week na ifieen nwajant
(130). Dsubal pi naan natiinkti abot awo yi unoor, ménbanan ysubal ni basin naan wi
bakyaantun. »

10'Yakob awul kak Farawuna mbos bnuura asé pén aya.

11 K¢ hénk di Yotef adoluny ké asin na babuk asin bafét du utaak wi Ejiptu, awul baka
dko dannuurnaaniin ti utaak du umbar wi Ramtet di bakaan aji bado Gosen jibi Farawuna

ajakuluy. 12 Awul asin na babuk asin na bafiaan bti biki bawoonaanuy ndeey nankésun
baka bti.

Udo wi Yotef ti wal wi ubon

13 Ubon udém maakan ti Ejiptu na *Kanaan, nin uko ude uunwo ti utaak bti, ké banaan
banoor baamme jibi bakdoli. 14 Yotef awaap banaan biki Ejiptu na biki Kanaan ndeey,
hénk ajej itaka yi baka bti awul *Farawuna. 15 Wal wi itaka yi biki Ejiptu na yi biki Kanaan
ibaan, bafiaay biki Ejiptu bti babi du Yotef aji naa: « Wulun ndeey! Pwo i kaket ti kadunu
wi nwooy pénkak awo na itaka yi? »

16 K& asé ji na baka : « Jibi nawoorn naankak aka itaka, nawulan nntaam ni nan, nsé
nwulan ndeey. »

17Ké batij na Yotef ké awul baka ndeey. Balon bawul nmpélént ayeenk ndeey, ké balon
babi na nkaneel, ypi, ngit, gbuuru ayeenk ndeey. Usubal mént banaan bawula nntaam
ni baka ahilna ade.

18 Wi usubal wun utépuy, ké bakak du a usubal utébantén aji na a : « Iwi, naweek, ime
ké nénkak aka itaka, ké nntaam ni nun bti nakak ni nu. Pénkak aka nin uko uloy utiju
wonti mént gleefun na kéme nteehun. 1° Pwo i kaket ti kadunu i? Pteehun pabot natoka
i? Nugun na nteeh ni nun na ndeey ni iwoonaanun, ysé gkak balempar Farawuna. Wulun
kak btepi philna nwo bajeb nwut kaket ubon, yteeh yi nun nawut kadiis. »

20 Hénk, ké Yotef anug pa Farawuna mbos mi Ejiptu bti, tiki ubon udo ké banaan biki
utaak bti bawaap pteeh ni baka. Utaak ukak wal méntan bti wi Farawuna. 2! Ado banaan
ké bakak alempar nasih® ti utaak bti. 22 Dteeh i batenan taf ni ni awoon aannugi, tiki
Farawuna apiit ti bgah bi utaak aji ul akdoon kawul baka uko ude. K& baji bayeenkna uko
ude ti a, ukaay ké baanwaap pteeh ni baka. 23 Yotef aji na balemp biki utaak : « Natenan,
dnugan, an na pteeh yi nan, ké nakak biki Farawuna. Hénkuy nanje btepi, 24 woli nakiti,
nado kafaas ndeey kado ifah kaneen, kajej kalon kawul ka Farawuna, ibaakér indukiin
iwo yi nan. Najej ti ya uko utepi, uko ude wi nan na wi banaan biki katohan bti. »

25 Bateema aji : « Ibuuranun pket. Jibi idoluy un bnuura, pkak balemp biki Farawuna.
»

* 47:21 Ado bafiaan ké bakak alempar nasih : Baloy baji : ado baka ké bakak du pbeeka.

26 Yotef ké asé do ké bado ti bgah bi baka uko wi bajaan batas, bado tas wa te hénkun.
Baji bawul Farawuna kafah kafieenantén ti iko yi bakituy. Dteeh pi batenan tai nawoorn
naankak ni Farawuna.

Dtup nbaarisaani ni Yakob

27 Hénk, ké banaan biki *Itrayel bafét du utaak wi Ejiptu du Gosen. Baka da nteeh, ké
kabuk kajoobét na baka ké bakak pntaali pweek. 28 Yakob awo du Ejiptu ado da nsubal
ifieen na paaj na ulon (17). Pnuur yi nul bti ti mbos nawo ifeen-week na ifieen-pbaakér
na paaj-na-ulon (147). 2° Wal wi pket pafioguy ado ké badu'a Yotef abukul, ké asé ji na a
: « Woli inalén, kyuujén ké itu'én ti uhaas abot aji ktiink ptup pi naan wi ikfuuy kafien ti
pnkant naan’ kamehna kahonén ké iinkmoyén ti utaak wi Ejiptu. 30 Woli dkak du bajug
naan, kjején ti Ejiptu kaya moy du ihér yi baka. »

Ké ateem aji : « Ddo jibi ijakun. »

31KE asé jaka : « Mehniin keeri. » Ké amehnaa, wal mént ké Itrayel asé nup ti kalisa ki
nul.

438

Manate na Efrayim

1 Wi iko yap itépuy ajon, ké basé bi aji na Yotef : « Saas amaaki. » Ké anata aya da
agakandér na babukul biint batéb, Manate na Efrayim. 2 Baji na Yakob ké Yotef abukul
abani. Ké Yakob i bakakur adu *Itrayel, adoonaan anata ato ti kalisa. 3 Aji na Yotef : «*El
Saday, Nasibati Anhiniiy iko bti apén awinana ti kadun naan du Lut du utaak wi Kanaan,
awulén bnuura, 4 asé jakén : “Ddo kabuk kajoobét na iwi, ibuk iftuman maakan. Ddo
pntaali pankpénnuy ti iwi pawo ntaak ntum. Dwulu mbos mi, iwi na pntaali pankpénnur
ti iwi te mnto.”

5 « Hénkuny bapot batéb biki ibukun ti Ejiptu ji mbi ndo kabi, bawo biki naan. Efrayim
na Manate bakak babuk naan ji bi Ruben na Fimeorn bawoor baka. ¢ Ké bapot biki ikaar
abi kabuk, bawo biki nu, bayeenkna ti baweek baka uko wi bawoor) i pyeenk™.

7« Ddo uko mént tiki wi nji kapénnuy Padan Aram, naan Rakel aket du utaak wi Kanaan
ti bgah ji ndo kaban Efrata. Dmoya da ti bgah bi Efrata, dko mént dawoon Betleyem. »

8 Wal mént Itrayel awin bapot biki Yotef agé hepar aji : « Biki bawo bahon? »

9Ké Yotef ateem asin aji : « Bapot biki Nasibati awulnun ti baka. »

K€ aji na a : « Tijaan baka niiehandér baka Nasibati. »

10 Wal mént ptaf pado ké kés ki Itrayel kanoorani, ké aankak awin bnuura. Yotef ado
baka ké bafiog asin, ké aboot baka abot amook baka. 11 Aji na Yotef : « Ménsal tfa aji dkak
awin kaara di nu, ké Nasibati asé do ké nwin babuku. »

12yotef awalan baka wal mént bukal batéb bti ti ijuhél yi Yakob asé nup ti kadunul afét
kaara ti mbos. 13 Améban Efrayim i kafienul kadeenu ahilna awo ti kamayu ki Itrayel
asin, asé méban Manate ti kamayu ahilna awo ti kadeenu ki Itrayel. 14 K€ asin asé tar
ifien yi nul ké iyitiiri, apaf kadeenu ti bkow bi Efrayim anwoor nabaasa asé tu kamayu ti
bkow bi Manate, anwoor naweek.

15-16 Hénk di di afiehandérun Yotef Nasibati aji : « Diiehan Nasibati i bi Abraham na
Itaak basin naan babiiy atas awul bapot biki bnuura ; diiehana, ul, anyafanaanuy wi
mbuknaaniiy te hénkun, awul baka bnuura. Dfiehana, ul, Uwanjut umbuuranaanuy ti
butaan bti, awul baka bnuura. Katim ki naan na yi bi Abraham na Itaak bateem naan
itépna ti baka ido kameetana meetana pya. Kabuk kajoobét na baka, babuk bapot batum

maakan. »
17 K€ Yotef asé win asin ké atu kafien kadeenu ki nul ti bkow bi Efrayim, asé wo

aanlilani. Ajej kafien kadeenu ki asin aya ppénan ka ti bkow bi Efrayim katu ti bi Manate.

T 47:20 wi iktuuy kafien ti pnkant naan : Ti udolade wi baka fiaay aji do hay woli amehna uko uweek. * 486
Bayeenkna ti baweek baka uko wi bawoor i pyeenk : Efrayim na Manate bawo baweek biki kntaali ki Itrayel ji Ruben
na Timeyon, ké pntaali ploy pasé wo paankka katim ki Yotef., Ukaar ké bata Efrayim na Manate bakneej du kntaali ki
baweek baka.

18 Aji na asin : « Paap, kdo hénk, i awoonuy naweek ; tuun kafien kadeenu ki nu ti bkow

bi nul. »
19K€ asin asé pok asé ji : « Abuk naan, dme bnuura : ul kak pntaali pankpénnuy ti a

pabi kadém, alun kawo naweek. Ké ata'ul asé dém kapela, pntaali pi nul pabot patum
pakak ptaak ptum. »

20 Unuur mént afiehandér baka Nasibati aji : « Banaar biki Itrayel bado kadu itiman
woli bafiechandér fiaay Nasibati, bado kaji : “Nasibati adolu inaam na bi Efrayim na
Manate.” » Hénk ké atu Efrayim ti kadun ki Manate.

21 Ttrayel akak aji na Yotef : « Nji wi, dban ti pket, ké Nasibati asé wo na an, aluy
kakakanan du utaak wi basinan. 22Ké nji ngé dukaru Fikem dawo dko di ikpelanuy babuk
saas. Ddukaru dko du Fikem di ntehun du Bahamorit na kakej na isuuri yi naan. »

49

Utup wi Yakob ti uko unkmbiin katép pa babukul
1Yakob adu babukul aji na baka :
« Nabiin nayit, nfupan uko unkntépuy ti ywal nankmbiir.
2 Nabiini, natiinkan, an babuk Yakob,
natiinkan *Itrayel asinan.

3 « Ruben, iwi iwoor bajeen i naan,
nateek i pwiint pi naan,
dbuku wi nhumur nhinaa,
iwo fiaay antanyuny maakan
abot ahina maakan.
4 Asé wo ji bdék banfuunkun,
iinkak awo andémnupy ti babuk saas,
tiki ikowandénén wi ipayip ti kalisa ki naan,
apiint na aloy {i bahar naan.

5 « Timeon na Lewi, an nawo na ysal ngloolan,
natiinkar atij ugut.

6 Ké nji ngé wo ménkneej ti iko yi nan,
ménknaakiir na an ti uko wi natiinkarup,

tiki ti udeeb wi nan nafiy banaan,
atakman ngit pkas tiki ulilan.

7 Dfép udeeb wi baka uwutaan,
na uko utam wi badolun.

Ddo baka bawayésar ti itoh yi babuk Yakob,
kafaas baka ti ikub yi Itrayel.

8 « Ké iwi Yuda, babuk saas baluy kadémanu,

kafien ki nu kawo ti imbuy yi basooradu,

babuk saas babot banup ti kadunu.
9 Yuda abuk naan, iwo ji uliihu,

umpénnur pjan ade uko wi umobuy,

aya jot apiint,
iwi ulithu umpiintuy in akfioomur kabi kanatanu?
10 Psih paankpén ti iwi,

ké pjuuti pi psih pakak aduka ti pntaali pankpénnuy ti iwi
te wal wi ajug pa na manjoonan akbiir,

fiaay i bahaany biki ntaak bti bakdoon kado uko wi ajakun.
11 Atan ubuuru wi nul ti bko bdolni ubifiu

asé tan umpoti wi wa ti kanah kanuurnaaniin.

Anaj kamisa ki nul na ubifu,

bayeti bi nul ti meel mi mnko manjaay mandolna ubifiu.

12Ubifiu ujeenkan késul
ké mntow manfaatan ifiigul.

13 « Ké Tabulon ul, afét kakab bdék
du pkén pi plantu,
ufét wi nul udém te kaban Fidon.

14 « Ttaakar awo ji ubuuru ukém
umpiintuy ti kampen ptoof.

15 Awin ké dko dalil ppiint
ké utaak ubot alil,

ajin akuna bdaaj
ké bakak ajuuknténa ti ulemp.

16 « Dan asih pntaali pi nul,

jibi babuk asin baksihuy ki baka.
17 Awo upula ti bgah,

umagént ti plél,
atib umpélént ti kahot,

ampayiin ti wa ajotna fet.

18 « Dhat ké iwi *Yawe Nawat Kabuka ikbuuranaanuy.

19 « K€ iwi Gad, bafaay bajotnu
isé ilukan ibot idookar na baka.

20 « Aser ul, utaak wi nul utum iko ide,
iko ide yi basih.

21 « Neftali awo ji ubata untarun,
unkdooy kabuk ympoti ynuura.

22 « Yotef awo ji bko banjaan babuk maakan
banwoory ti kakab dko di meel.
Inah yi ba iji idém kalawsa kabiig.
23 Bafiaay biki isuuri bala'a ugut,
awata isuuri ajotna.
24Ké kanaanan ki nul kasé liint
ké ifien yi nul ihil kawiintu,

Nasibati anhiniin), i Yakob ajaan adéman adoluy iko mént bti.
Nasibati mént awoory nayafan i Itrayel, plaak pi danatnuy aliint.

25 Nasibati i saas ajaay adéman abi katénku pdo iko mént bti
*El Saday, Nasibati Anhiniiy iko bti
awulu bnuura banwoonuy bati
awulu bnuura na meel mi gkumpés
awulu bnuura kado ibuk bapot batum
yntaam ni nu yabot nabuk natuman.
26 Bnuura bi saas akfiehandériin
badém kapel bnuura bi inkun iweek injonury nwoo,
kapel iko inuura inwooy ti inkuy inkwoor te mnto.
Bnuura buy bti bawaliin i bkow bi Yotef,

UJUNI 49:26

ti pjuk pi i badatuy ti ptoof pi babuk asin.

27 « Benyamin awo ji uko ujoot wi uteeh,
na nfa uji ufiy kade,
na utaakal ufaasér uko wi uyaan aka. »
28 Bukuy bawooy bajug itoh inwoor ti Itrayel, bawo ifieen na batéb. Uko way wi wi
asin baka ajakun na baka, afiechandér andolur Nasibati uko wi awoor i kafiehandéra.

Pket pi Yakob

29 Yakob akak abi aji na babukul : « Dya hénkun du bajug naan. Namoyaan du kakab
bateem naan du bhér banwoon du uteeh wi Efron nahitit, 30 du Makpela dantaayuy na
Mamre du utaak wi Kanaan, du uteeh wi Abraham abiin anug du Efron nahitit ado dko
dmoyni bafiaay biki nul. 3! Dul di Abraham na Faara aharul bamoynaaniiy ; ké dul di
Itaak na Rebeka aharul bakaay amoynaana ; ké dul di mmoynun Leya. 32 Uteeh na bhér
banwooy ti wa inuganaana ti bahitit. »

33 Wi Yakob abaan ptup babukul uko wi bawoon i kado, apul ihot akakan ti kalisa, asé
jémsa aya du bajugul.

50

Umoy wi Yakob

1Ké Yotef asé mook asin, awooni aflowana na mnkuul aboot bootana. 2 Aji na bapiintan
banwoon da baboman puum jibi bajaar) baboman muum mi baweek biki baka. K& bukuy
bado Yakob i bakakun adu Itrayel uko wi Yotef ajakuy. 3 Bado ynuur ifieen nbaakér ji
udolade wi baka, awo ti ppoman puum. Bafiaan biki Ejiptu bawooni puum ynuur ifieen
paaj na uloy (70).

4 Wi gnuur yi ywooni nabaay, Yotef aji na baweek banjaay baténk *Farawuna psih : «
Woli dwinana bnuura ti kés ki nan, naya kaji na Farawuna, 5 Paapa aji na nji afiogan pket
asé dolén ké mehnaa aji dluy kamoya du bhér bi ajipanuy du Kanaan. Farawuna atenaan
keeri nya moy paapa, ngé kak. »

¢ Farawuna aji na a : « Yaan imoy saas ido uko wi atu'iin ké imehnaa. »

7 Yotef ké ayaa, kaya kamoy asin, ké baweek bti banjaay baténk Farawuna nasih,
baweek biki katoh ki Farawuna, na baweek bti biki utaak bafiootana. 8 Baya na biki katoh
ki Yotef bti na babuk asin, na biki katoh ki asin bti. Bapot na nntaam tafi badukiiy du
Gosen. ? Pkaaru yi nmpélént nakpuluny nanwoorn na banaan nakak aya na baka. Bawo
pntuk pweek maakan.

10 Baban du plut pi Yordan du dko di bajaay bado Gored-Ha-Atad. Banat da awooni
atéga maakan, ké Yotef awo da ynuur paaj na uloy awooni asin. 11 Bafiaay biki Kanaan
bawin ké banaay bakwooni maakan du Gored-Ha-Atad asé ji : « Puum pi biki Ejiptu pi
pawo pi fiaay naweek. » Ukaay ké bakak ado dko mént danwoon du plut pi Yordan aji
Abel Mitrayim™,

12 Babuk Yakob bado uko wi abiin aji na baka. 13 Baya na a du utaak wi Kanaan, aya
amoya du bhér banwoor du uteeh wi Makpela untaanung na Mamre, wi Abraham abiin
anug du Efron nahitit kado kamoyna bafiaay biki nul. 14 Yotef akak du Ejiptu na babuk
asin na bafiaay bti banyaan na a wi akyaan pmoy asin.

Phaajala pi babuk asin Yotef
15 Babuk asin Yotef bawin ké asin baka aketi asé tiini aji : « In ameer ba? Yotef ahilan
kakak kasoor nja, kakakan nja butaan bti bi ndoluluy. » 16 Wal mént ké basé yil ké baya
jinaa: «]Jisaas abi ado kaket aji na un 17 “Najakan na Yotef amiir babuk asin pjuban na
pekadu di baka, amiir baka butaan bti bi badoluy.” Ké hénkuy, miirun ipekadu yi nun,
un balempar Nasibati i saas ajaay adéman. »
Dtup ni batupun Yotef natu'a ké awooni.

* 50:11 Ti uhebéré Abel Mitrayim dawoon: puum pi biki Ejiptu.

18 Babuk asin babi bukal ti nleef i baka agéntla ti ihotul asé ji : « Un biki biki ti kadunu,
kakanun balemparu. »

19Ké Yotef asé teem baka aji : « Naklénk, dwo Nasibati i? 20 Butaan bi natuuy pdolén
Nasibati akakan ba ké bawo bnuura, uko unwoor nta wi uhilna udolana : uko mént uwo
mbuur mi bafiaan batum. 21 Hénkuy naklénk, nji kadoon kawulan uko wi nanumiiy, an
na babukan. » Atiini na baka bnuura atooran baka itéb.

Pket pi Yotef
22 Yotef na biki katoh ki asin ké bawo du Ejiptu. Dsubal ni Yotef adoluy ti mbos nawo
ifieen-week na ifieen (110). 23 Awin babuk bababul, biki Efrayim abukul, abot ahup biki
Manakir ababul i Manate abukul.
24 Unuur ulon, Yotef aji na babuk asin : « Dfiogan pket, ké Nasibati asé bi ti an
kapénanan ti utaak wi, kafiootan du utaak wi abii amehna ahor bi Abraham, Itaak na

Yakob. »
25 Yotef ado babuk Itrayel ké bamehnaa, aji na baka : « Wal wi Nasibati akluy kabi ti

an, najejan imoh yi naan, napénan ya ti utaak wi. »
26 Yotef aket wi akaan psubal ifieen-week na ifieen (110). Baboman puum pi nul jibi
bajaan baboman muum mi baweek biki Ejiptu, atu'a ti btuur asé moya ti Ejiptu.

Utup Ulil Unuura
w1 Maci apiituy
Utup ujuni

Ulibra wi uwo Utup Ulil Unuura wi Maci apiituy. Maci awoor nakobraar daasa i Yetu
abiinp adu adola ké akak natasarul. Maci awo aloy ti banjanan biki Yetu ajakun aji baya
bado katup Utup Ulil Unuura babot batooran pntuk pi banfiyaarun du dko di bakyahar.
Maci atup ti ulibra wi jibi Yetu abukiin, na uko wi adoluy ti umundu wi na uko wi
ajukanuy bafiaan, na pket pi nul na pnata ti pket pi nul. Yetu atup na banaay na mntén,
ajeban bamaakal, adook nntaayi, ado iko itum maakan ifionarénaan ti kadun ki banaan.
Maci atup Utup Ulil Unuura wi pa bayitul bayuday kadiimanaan baka ké na manjoonan
Yetu awoon nabuuran bafiaar i batupar Nasibati bataruy atiiniyaan ti Ulibra wi Nasibati,
ké iko yi batupuy ti a bti ji abi ado kabi, idolanaa. Ul awoor nasih ambiin awo i kabi. Uko
mént ukaany ké bafiaan babi bawut katimul adola « Abuk Dayit », tiki Dayit abiin awo
nasih naweek i bafiaan biki Itrayel, banwoon bafaay biki Nasibati. K& wi Yetu adoon
adiiman bafiaay biki Itrayel uko wi Psih pi Nasibati, baweek biki baka badoon apok pok
Yetu. Wi Yetu aketuy, badook batasarul aneenan baka bakak baneej du dko diiehanaani
di baka. Bukal ké basé waysér ti umundu atup bafaay bti Utup Ulil Unuura.

Hénk di ifah yi ulibra wi iwoon:

1. Pntaali pi Yetu na kabuka ki nul (1.1-2.23)
. Yowan Nabattaar atup uko unklun kabi (3.1-12)
. Batitmu bi Yetu na jibi Tatana akdoon na pguura ajuban (3.13-4.11)
. Yetu atup uko unkluy kabi, ajeban bamaakal, ado mlagre du Galilay (4.12-18.35)
. Yetu apénna Galilay pya Yerutalem (19.1-20.34)
. Kaném kabaansaani ki Yetu i umundu wi, pwayés pi bawaysuluy na pketul (21.1-

27.66)

7. Yetu anata ti pket (28.1-20)

O\ U W N

Pntaali pi Yetu

1 Pntaali pi Yetu Krittu, anwoor) abab *Dayit nasih abot awo abab *Abraham pii pi :
2 Abraham abuk Itaak, Itaak abuk Yakob, Yakob abuk Yuda na babuk a§in*. 3Yud abuk
Peret na Tera. Tamar® awoon anin baka, Peret abukur Hetron, Hetron abuk Ram. 4Ram
abuk Aminadab, Aminadab abuk Naaton, Naaton abuk Falmon. 5 Falmon abuk Boot.
Anin Boot awo Rahab®. Boot abuk Obed. Anin Obed awo Rut®. Obed abuk Yete : ¢ Yete
abuk Dayit nasih.

Dayit abuk Talomon), anin Falomor abiin awo ahar Uriye®®, 7 falomor abuk Roboham,
Roboham abuk Abiya, Abiya abuk Ataf. 8 Ataf abuk Yotafat, Yotafat abuk YoramT,
Yoram abuk Otiyat ; ° Otiyat abuk Yohatam, Yohatam abuk Akat, Akat abuk Hetekiyat
; 10 Hetekiyat abuk Manate, Manate abuk Amon, Amon abuk Yotiyat ; 11 Yotiyat abuk
Yekoniya na babuk asin ti wal wi bamobur bafiaan biki *Itrayel afioot utaak wi Babilon.

12 Wi bamobun bafiaay biki Itrayel ayaanaan Babilon, Yekoniya abuk Talatiyel,
Talatiyel abuk Torobabel. 13 Torobabel abuk Abiyud, Abiyud abuk Eliyakim, Eliyakim
abuk Ator. 14 Ator abuk Fadok, Tadok abuk Akim. Akim abuk Eliyud, !5 Eliyud abuk
Eleyatar, Eleyatar abuk Mathan, Mathan abuk Yakob¥, 16 Yakob abuk Yotef, ayin *Mariya,
ambukuy Yetu i bajaay badu Krittu.

*
1:2 Yuda na babuk asin : Biin{ ifieen na batéb biki bawo baweek biki kntaali ki Itrayel. % 1.3 Natenan ti Ujuni
38.27-30. < 1:5 Natenan ti Yotuwa 2. & 1:5 Natenan i Rut. L= 1:6 Natenan ti 2 Tamiyel 12. T 1:8 Yotafat

abuk Yoram : Na manjoonan Yotafat awo ateem asin Yoram. s Kajunna ti Torobabel te Yakob, Maci alut iwuun
itum,

17 Twuuy injunuy du Abraham te Dayit iwo ifieen na ibaakér ; injunuy du Dayit te wal
wi bamobuy bayuday ayaanaan Babilon, iwo iwuuy ifieen na ibaakér, injunnuy du wi
bamobnuy baka ayaanaan Babilon te ubuka Krittu, iwo iwuur ifieen na ibaakér.

Kabuka ki Yetu
(Luk 2.1-7)

18 Yetu abuka hénk : Mariya anin ajokar na Yotef. K&, wi bawoor baandobi niimar,
ké Uhaas wi Nasibati usé do ké Mariya awo na kayin. 19 Yotef anjokuluy, anwoon fiiin
natool abot awo aannal ppeeta ti kadun ki bafiaan), aji i usalul agar baniw na a bé aanktup
banaay. 20Jibi awoon na usal way, ké uwanjut wi Ajugun uloy usé pén awinana i ntaafi
aji na a : « Yotef, abuk Dayit, kkali pyeenk Mariya du katohu, awo aharu. Uhaas wi
Nasibati ukaan ké awo na kayin. 2! Aluy kabuk napot fiint, i iktuun katim ki Yetu$, tiki
ul aklun kabuuran pntaali pi nul ti ipekadu yi pa. »

22 Tko mént bti iyuuj ké uko wi Ajugun abiin atup atépna ti *natuparul idolanaa, aji
: 23 « Naat anwoon aamme fiiint alun kawo na kayin, kabuk napot fiiint, balun katu'a katim ki
Emanuwel »¥ uwoon: « Nasibati awo ti ptoofun. »

24 Wi Yotef atenup, ado jibi uwanjut ujakuluy: ajej Mariya ké awo aharul 25 asé wo
aanwinar na a ké adoo buk napot fiiint i afuuy katim ki Yetu.

2

Bayaant banwoonun umayar unuur babi pwin Yetu

1Yetu abuka du ubeeka wi *Betleyem du utaak wi *Yuda, ti wal wi *Herod awoor nasih.
Ti wal mént wun, ké biint bame njah basé pénna umayar unuur aban ti Yerutalem, 2 agé
hepar aji : « Tuy di di Nasih i bayuday ambukiin awoon ba? Pwin ujah wi nul du utaak
wi nun, agé bi pdémana. »

3Wi Herod nasih atiinkun uko way), ayewlaa ukaay ké bafaan biki Yerutalem bti bakak
ayewla. 4 Ado *batenan baweek na *bajukan Bgah bti ké bayiti, asé hepar baka dko di
*Krittu awooy) i kabuknaana. 5 Ké bateema aji : « Du Betleyem du utaak wi Yuda, way wi
wi *Natupar Nasibati apiitun:

6 “Iwi Betleyem, mbos mi utaak wi Yuda
mént iwoon ufét umpotétaanuny ti Yuda ;
ti iwi di nasih akpénnun
ul akwoon nayafan i Itrayel, pntaali pi naan.”# »

7 Wal mént ké Herod asé bop adu biint bame pjah, ado ké batupa bnuura wal wi ujah
ujaan upén. 8 Wi wi asaay ado baka ké baya du Betleyem, aji na baka : « Nayaan nahepar
bnuura ti uko wi napot mént, woli naya wina, nabi katupén, nhilna kak nya ndémana. »
9 Wi nasih ajakun hay, ké basé ya ; wi wi ujah wi babiin awin usaay apén, awo ti kadun
ki baka, te adoo ya ataan na dko di napot awoor asé nat. 1°© Wi bawinuy ujah asé lilan
maakan. 11 Baneej ti katoh, awin napot na Mariya anin, asé nup adémana. Bahaabés wal
mént nmafi ni baka apénan da uwuuru, na mnkulan™, na ukéra ujuy ulil ptékéf, atena.
12Ké Nasibati asé diiman baka ti ntaafi ké baanwo i kakak du Herod, wi wi basaan atépna
bgah blon akak utaak wi baka.

Yotef na aharul bati na abuk baka aya Ejiptu
13Wi biint bame njah bayaan, ké uwanjut wi Ajugun usé pén awinana ti ytaafi ti kadun
ki Yotef aji na a : « Natiin, ijej napot na anin, nati naya Ejiptu, ito da te wal wi nji kabiiy
katupu, tiki Herod abi kado karab napot pa pfina. » 14Ké Yotef anata na utejan, ajej napot
na anin ké baya Ejiptu. 15Baya to da te wal wi *Herod aketuy. Uko mént uyuuj ké uko wi
Ajugun abiin atup atépna ti *natuparul udolana : « Du Ejiptu di di nduunun abuk naan »*

*
§ 121 Yetu: dawoon: « Ajugun abuuran. » X 123 Itayi 7.14. X 2.6 Mike 5.2. 2:11 Mnkulan : Manwo
phaak pi mnko, pi bajaay bakayan. Udu wi pa ulil ptékéfi. Phaak mént patam maakan. 2 215 Hotey 11.1.

16 Wi Herod ammeey ké bame pjah baguura, adeebat maakan. Ayil wal mént du
Betleyem na ti nfét nanfiogun da bti aji bafiy bapot biint bti banwoor baampel ysubal
ntéb, tiki bame pjah batupa wal wi napot abukiin. 17 Hénk di di uko wi Yeremiya Natupar
Nasibati abiiy atup udolaniiy:

18 « Pdiim pi fiaat alon patiinkana du ubeeka wi Rama,
ywooni na mntég mweek :

Rakel akwooniirun babukul ;
dasé nooran pyompan,

tiki baketi. »&

Yotef awoona Ejiptu abi afét ti Nataret

19Wi *Herod aketurn), ké uwanjut wi Ajugun usé pén awinana ti kadun ki Yotef ti ntaafi
du Ejiptu. 20 Uji na a : « Natiin, ijej napot na anin, nakak utaak wi *Itrayel : bannaluy
pfin napot baketi. » 21 Ké Yotef anata ajej napot na anin, akak Itrayel. 22Ké wi ameer
ké *Arkelayut ahiijun utaak wi *Yuda wi Herod asin aketun), ké asé ti pya da. Nasibati
ayuuja ti ntaafi ké awo i kaya utaak wi *GalilayT. 23 Aya afét du ubeeka ulon wi bajaan
badu *Nataret, hénk uko wi *batupar Nasibati bajakun udolanaa : « Aluy kadu'ana fiiint i
Nataret. »

3

Yowan Nabattaar aji na bafiaan bawut pjuban batélés nbida
(Markut 1.1-8; Luk 3.1-18; Yowan 1.19-28)

1 Wi nsubal ntum natépun, ké *Yowan Nabattaar asé pén awinana, afup du *pndiis pi
*Yuda 2 aji na bafiaan: « Nawutan pjuban, natélés nbida, tiki *Psih pi Bati pafiogi. » 3 Uko
wi nul wi wi *Itayi *Natupar Nasibati atiiniyaanuy aji :

« Pdiim plon pahuuran du pndiis aji :
“Nabomaan bgah bi Ajugun aklun katépna,
nadolana ilél itool.” »%*

4Yowan awohara kamisa ki babomanur) na pfaal pi untaam wi pnkunkaali asé tan katél
ti blank ; aji de pguul na mnob. > Wal mént ké bafiaay biki ubeeka wi Yerutalem na utaak
wi Yuda bti, na utaak wi bdék bi Yordan bti basé ya du a. ¢ Baji babi katup ipekadu yi baka
kasé do *babattaar baka ti bdék bi Yordan.

7Wi Yowan awinun ké *bafaritay na *bataduk batum ké bakbi pyeenk batitmu ti a, ké
asé ji na baka : « An, nawo pntuni pi pnfunan! In ahoopatanay aji nati udeeb wi Nasibati
unkmbiin ba? 8 Nadoon kado keeri iko inkyuujun ké nawut pjuban abot atélés pbida.
9 Nawutan kasal kaji : “Dwo biki psini pi Abraham!” Dtupan, Nasibati ahilan kakakan
mnlaak mi babuk Abraham. 10 Ptibi padobi békan békan ti mnko uteeh, bko banwoon

baankbuk mnko mnuura bafal kafél du bdoo.
11« Nji, dji kabattaaran na meel kadiimanaan ké nawut pjuban atélés nbida ; ké ansaan

abi ti kafet naan asé dém apelén maakan, méndoo fioom fioom kamébana isapaat ; ul aluy
kabattaaran na Uhaas wi Nasibati na bdoo. 2 Awo na kajet ti ifien, aweey kapatés ptiij
na pléfar. Aya katoor ptiij ti pnkuti kasé kafél pléfar du bdoo banwoor baankjémsa. »

Batitmu bi Yetu
(Markut 1.9-11; Luk 3.21-22)

13 Wal mént ké Yetu asé pénna utaak wi *Galilay, abi bdék bi Yordan, *Yowan ahilna
abattaara. 14 Ké Yowan asé pok, aji na a : « Nji dwooy kayeenkna batitmu i iwi, ké isé bi
ti nji! » 15Ké Yetu asé teema aji : « Duni idinan uko mént. Aa, hénk di di nwoor i kado
uko bti wi Nasibati analuy. » Ké Yowan adinanii. 16 Wi Yetu ayeenkan yeenk batitmu
apén ti meel, ké bati basé haabésa ti dko mént. Awin *Uhaas wi Nasibati ké uwala ti a
ji ubalab ufaatal. 17 Ké pdiim ploy pasé pénna bati aji : « Iwi iwooy) abuk naan, dyalu
maakan, dmaganu. »

2 218 Yeremiya 31.15. T 222 Utaak wi Galilay : Dul di di ata Arkelayut awoon nasih. 2 33 Itayi 40.3.

Untaayi Uweek ula pguur Yetu du pndiis
(Markut 1.12-13; Luk 4.1-13)

1Wi Yetu apénay pén du meel ké Uhaas wi Nasibati usé fioota du *pndiis, ké *Untaayi
Uweek ukdo na pguura ado butaan. 2 Ato ynuur na ptejan ifieen ybaakér bé aandee, wi
natépuy, ké ubon usé de'a. 3 *Naguuru ké asé fioga aji : « Woli iwo Abuk Nasibati, jakan
na mnlaak mi mankak ipoom. » 4 Ké ateema aji : « Upiitana aji :

“Mént uko ude tarit umébanun ubida wi fiaan
ntup bti nankpénun ti mntum mi Nagibati na.” »

5 Ké Untaayi Uweek ukak afioota du Yerutalem ubeeka uyimanaan, apayana du btuk
bi *Katoh Kaweek ki Nasibati duut ¢ asé ji na a : « Woli iwo Abuk Nasibati, klut kajot. Ké
hénk di di upiitun ti Ulibra wi Nasibati aji :

“Ké Nasibati alun kaji na nwanjut ni nul
najeju tiirien
kati ihubta ti plaak plon.”# »

7Ké Yetu aji na wa : « Ukak apiitana aji :

“linwo kado katen me Ajugun Nasibati i nu ahinan pdo uko wi ajakun.”* »

8 Untaayi ukak apayana du pnkun ploy pweek maakan asé diimana ntaak bti ni
umundu na mndém mi na, ° asé ji na a : « Dwulu iko yi bti woli inup adémanaan. »
10 Wal mént ké Yetu asé ji na wa : «*Tatana, tépan iya! Upiitana aji :

“Ajugun, Nasibati i nu taf i i iwoon kadéman,
ké ul tafi i i iwoon kado kalempar.”* »
Wi wi untaayi usaan aya aduka. Ké ywanjut nyasé bi afioga, alempara.

Yetu awugsa akak Galilay
(Markut 1.14-15; Luk 4.14-15)

12 Batup Yetu aji bawat *Yowan nabattaar ukalabus. Wi atiinkuy uko wan, awugsa
wal mént akak du utaak wi *Galilay. 13 Apén du ubeeka wi *Nataret aya afét du wi
Kapernawum. Uwo du kabarn ki bdék, kafiog ntaak ni Tabulon na Neftaliya. 14 Uko mént
uyuuj ké uko wi *Itayi *Natupar Nasibati abiiy atup udolanaa :

15 « An, ntaak ni Fabulon na Neftaliya,

nafifiogung bdék bi Galilay du plut pi Yordan,

nanwooy du Galilay di banwoon baanwo bayuday bafétun!
16 Pntaali panwoon ti bdém

pawin bjeehi bweek,
bjeehi bweek bapén

ajeehan bariaan banwoon du dko di bdém bi pket. »*

17Wal méntan way ké Yetu asé jun pjukan aji : « Nawutan pjuban, natélés nybida, tiki
*Psih pi Nasibati pafiog pii pi. »

Yetu adu batasarul babaakér bateek
(Markut 1.16-20; Luk 5.1-11)

18 Unuur uloy, Yetu apos ti kaban ki *bdék bi Galilay, asé win biint batéb bantaarun,
Fimoy andu'aniiy Piyeer, na Andre, ké bakfél bridiya du bdék, bawo batuh. 9 Aji na baka
: « Natasaan, dkakanan batuh banaan. » 20 Ti dko mént ké babi duk duk iridiya, atasa.

21 Aya alow btiisu akak awin batéb bantaarun, *Yakob na *Yowan babuk fiint aloy
anwoon katim ki Febede. Bawo ti bteem na asin baka, awo ti pboman iridiya, ké asé du
baka. 22 Ti dko mént, ké baduk asin baka na bteem, atasa.

Yetu ajukan akut ajeban bafiaan
(Markut 1.39; Luk 4.44; 6.17-18)

el 4:4 Plesan 8.3. e 4:6 Kaflaam 91.11-12. @ 4:7 Plesan 6.16. e 4:10 Plesan 6.13. i 4:16 ltayi 9.1-2.

23 Yetu aji Naay na utaak wi *Galilay bti kajukan ti itoh ifiehanaani, kabot katup *Utup
Ulil Unuura wi *Psih pi Bati, kajeban mmaak bti na ptakém bti ti bafiaay. 24 Katimul
kapénala ti utaak wi Tiri bti, ké basé ji batija bamaakal bti na biki iko ilon iknooranun:
banwoon na yntaayi, bankjotuy kako, na banyojun ifieen na ihot ké aji jeban baka.
25 Bafiaan) batum maakan baji babi katasa, kawoona Galilay, utaak wi Dbeeka Ifeen,
ubeeka wi Yerutalem na utaak wi *Yuda bti na utaak unwoor du plut pi Yordan.

5

Pjukan du Pnkup
(Luk 6.20-23)
1Wi Yetu awinuy bafiaan batum asé paya du pnkun, ato. Batasarul babi afloga, 2ké asé

jun pjukan baka aji :
3 « Banaay bannumiin Nasibati ti nhaas ni baka banuurandéni

tiki *Psih pi Bati pawo pi baka.
4 Bafiaan banwoon i ywooni banuurandéni

tiki Nasibati aluy kayompan bakal
5 Bafiaan banjoobun bkow banuurandéni

tiki umundu bti uluy kawo wi baka.
¢ Bafiaan banklaan pdo iko yi Nasibati ajakuy na nhaas ni baka bti, banuurandéni

tiki Nasibati aluy kawul baka kakésan uko wi baklaan.
7 Bafiaan bankfiagiin banuurandéni,

tiki Nasibati aluy kanaga baka.
8 Bafiaan banwoorn na ghaas pjint, banuurandéni

tiki baluy kawin Nasibati.
9 Bafiaay banktijuy btiinkar banuurandéni

tiki Nasibati aluy kaji bawo babukul.
10 Bafaay biki bakhajanuy aji batas Nasibati, banuurandéni,

tiki Psih pi Bati pawo pi baka.

11 « Nanuurandéni woli babenan, ahajanan, atilandéran tiki naji natasén. 12 Nalilaan,

nawo ti mntan, tiki baluk bweek bayoonkan du bati. Nalesan ké hénk di bahajanur kak
*batupar Nasibati biki tfa.

Pnam na bjeehi bi umundu
(Markut 9.50; Luk 14.34-35)
13 Yetu akak aji : « Nawo pnam pi umundu. Ké pnam pasé doona we woli payasi ba?
Nahilan kakakan kataabare ki pa i? Pawaar udooni, paji pafél du bdig, bafiaay kapos pa.
14 « Nawo bjeehi bi umundu ji ubeeka unwoor du pnkun duut wi bafaan bti bajaan
bawin. 15 Naay aanji tehan unkaniya kasé féf wa na kakana! Naay aji tép tép katu wa du
bko duut ujeehan bafiaay bti banwoor ti katoh. 16 Hénk, nawo kawut udo wi nan unuura
udo kajeehan ji unkaniya pa bafnaan bti bawin, andoluy ahilna adéman Nasibati Asinan
anwoorn du bati. »

Pjukan ti uko wi Bgah bi Moyit

17 Yetu akak aji na baka : « Nawutan kasal kaji dbi bi pba na *Bgah bi Moyit, na uko
wi *batupar Nasibati bajakuy. Mémbi bi ppénan wa, dbi bi uko mént uhilna udolana.
18 Dtupan, manjoonan ma : Ji mbos na bati nado kaba, nin uko umpotétaanuy ti Bgah
uunkpén bé iko yi bajakun bti iindolanaa. 1° Hénk di uwooy, faay anwoor aanktas uko
umpotétaanuy ti iko yi Bgah bajakurn), asé jukan bafiaan bado ji a, un méntan akwoonun
ampotétaanuy du *Psih pi Bati. Ké ansaay ado iko yi Bgah bajakuy akut ajukan ya
banaay, un méntan aluny kawo naweek du Psih pi Bati. 20 Dfupan, woli naantas uko wi
Nasibati apel *bajukan Bgah na *bafaritay, naankhil pneej du Psih pi Bati. »

Pjukan ti uko wi udeeb
(Markut 11.25; Luk 12.57-59)

21 Yetu akak atiini aji : « Natiink uko wi bajakun na bateeman tfa : “linkfiy fiaan”%;
flaan ankfinun aténtul aya kahepna du uruha. 22Ké nji nsé tupan : Naar andeebatéruy
aténtul aluy kateem ti uko way du nawayés. Naan anjakun na aténtul awo nayila aluy
kahepna ti uko wan du *uruha uweek. Naar anjakuy na aténtul awo nawaan udooni awo
i kafélana du bdoo bi infernu. 23 Keeri woli iya pdo btenan du *bliit bi mngur pa Nasibati,
asé les ké aténtu adeebatéru, 24 dukan iko yi ibiinaanuy ti kadun ki bliit bi mngur idun
iya ikak ti ploolan na aténtu, is€ iwugsa ikak ibi iwul Nasibati btepan bi nu.

25 « Woli itool pya uruha na fiaay i nakaay uhok, taraan ikak ti ploolan na a, wi nahojuy
ti bgah, ji abi aflootu du nawayés, nawayés aji na nalemparul awatu ukalabus. 26 Dtupu,
manjoonan ma : linkpén da bé iinluk uko wi iteetun te du pataka pbaafisaani. »

Pjukan ti uko pjuban pi piint
(Maci 18.8-9; Markut 9.43,47-48)

27 Yetu akak aji : « Natiink uko wi bajakun na bateeman tfa : “linkpiint na ahar fiaan.”*
28 Nji ké nsé tupan : Naan antenur ahar fiaan na usal wi ppiint na a, adobi piint piing
na a ti usalul. 2° Woli pkés pi nu pdeenu patu'u ijuban, looksén pa ifél du kalowan :
uhokan iwaay dko dloolan di uleefu ké di ifélana du infernu na uleefu bti. 30 Ké woli
kafien kadeenu ki nu katu'u pjuban, falan ka ifél du kalowan : uhokan iwaan dko dloolan
di uleefu ké di ifélana du infernu na uleefu bti.

31« Ulibra wi Nasibati ukak aji : “Naan ankdookun aharul awo kawula kakaarta kankyuujun
ké bniim babaa.” 32 K& nji nsé tupan : Naan andookun aharul anwoon aampiint na nin
faan alon nampati atu aharul mént pjuban pi piint woli aniimar na fiiint alor ; ké fiaarn
anniimuy fiaat i badookuy ti bniim, ajuban pjuban pi piint. »

Pjukan ti uko wi pmehna

33 Yetu akak ajukan aji : « Nakak atiink kak uko wi bajakun na bateemun : linkgar
pmehna pi nu, iwo kado uko wi ihonuny ti kadun ki Ajugun®. 34 K& nji nsé jakan
nawutan kamehna nin : nawutan kamehna ti bati, tiki dul di di Nasibati ajaay ato
kasihna ; 35 nawutan kamehna ti mbos tiki manwoor dko dpafni ihot di nul ; nakmehna
ti Yerutalem, tiki dawoon ubeeka wi *Andémun Maakan. 3¢ Kmehna kak ti bkowu, tiki
iinhina kakakan kawel kaloolan ki ba kakak kafaat kéme kajén. 37 Pdinan pi nan pawoon
pdinan na manjoonan, ké ppok pi nan pawoon ppok na manjoonan. Uko umpafun ti ptup

mént uwoona du *Untaayi Uweek.” »

Pjukan ti uko wi plukan
38 Yetu akak aji na baka : « Natiink uko wi bajakuy tfa : “Woli fiaan alooksu pkés ; looksana
pi nul, woli akitu pfiiin, kitana pi nul.*” 39 Ké nji nsé jakan, nawutan kaneenan uleefan fiaan
anyaluy pdolan butaan. Natépén tép nadoki woli flaay akobu kafien ti kajeem kadeenu,
kdeka kundu. 4#0Woli anal pfiootu uruha kayeenknu kamisa, doon iwula kak bayeti bi nu.
41 Woli fiaay atu'u ppos dko danlowuy, posan na a dko dampeluy dko mént yyaas ytéb.
42Woli fiaay anehanu, tenana ; woli fiaay anal pteetu, wutan kadeka fet. »

Nanalan basooradan
(Luk 6.27-28,32-36)
43 Yetu akak ajukan aji : « Natiink uko wi bajakun tfa: “Dalan aténtu™ ipok nasooradu.”
44 Ké nji ngé jakan : Napalan basooradan nakut nafiechandér bankfépanan Nasibati
awul baka bnuura, nado kado bampokanar bnuura. Nakaan nado kanehan Nasibati pa
banktupun uko wi nan butaan, pa bankhajananay. 45 Nadiiman hénk, ké nawo babuk
Nasibati Asinan anwooy du bati. Ul andooy bnuur ké baktér pa bado butaan na bado
bnuura, abot ado usubal ké ukjot ti batool na ti banwoor) baanwo batool. 46 Woli nanal
banpalanay tafi, ubeeb uhoy wi wi nakaay ba? Bakobraar daasa badoo ji bado hay.

2 501 Ppén 20.13. % 597 Ppén 20.14. % 531 Plesan 24.1. % 533 Bgah 19.12; Mnfén 30.3; Plesan 23.22-24.
*
5:37 Untaayi Uweek kéme : “butaan”. X 538 Ppén 21.24; Bgah 24.20; Plesan 19.21. % 543 Bgah 19.18.

47 Woli bayitan taf biki najaay nawul mbos, nado uko uloy undémuy i? Banwooy
baanfiyaar Nasibati badoo ji bado hay. 48 Nawoon bajin{ batool jibi Asinan anwooy du
bati awoorn najint natool ti iko bti. »

6

Pjukan ti uko wi pténk banwaanun

1Yetu akak aji na baka : « Nataafaraan kayuuj ti kadun ki banaan ké natas uko wi
Nasibati ajakun kahilna taf kawinana ti baka. Woli nado han naankluy kayeenk baluk
bi Asinan anwooy bati. 2 Woli iténk keeri fiaay anwaanyuy, wutan kado kapiitar. Hénk
di balagare bajaan bado du *itoh ifiehanaani na du igah, bafiaan bahilna bado kadéman
baka. Na manjoonan, dfupan, badobi yeenk yeenk baluk bi baka. 3Ké iwi, woli iténk naan
anwaanun), kanenu kamayu kaanwo kame uko wi kadeenu kawulun, 4 uten wi nu uhilna
uwo uunkmeetana. Woli ido han, Nasibati Saas anjaar) awin iko yi bafiaay bawoon baanji
bawin, aluy kaluku. »

Pjukan ti uko wi priehan Nasibati
(Luk 11.2-4)

5 Yetu akak ajukan aji : « Ké woli nafiehan Nasibati, nawutan kado ji balagare : woli
bafiehan Nasibati, baji bapal kanat du *itoh ifiehanaani na du ppat bgah bafiaay bahilna
bawin baka. Dtupan, na manjoonan, badobi yeenk yeenk baluk bi baka. ¢ Ké iwi, woli
ifiehan Nasibati, neejan du meet di nu, idét bgah, ifehan Nasibati Saas, awo da na iwi
tafi. Saas anjaan awin iko yi bafiaar) bawoor) baanji bawin, aluy kaluku.

7« Woli nafiehan Nasibati, nawutan kado katup iko itum kakalés ji banwoor baanfiyaar
Nasibati : basal aji woli batum b{up, Nasibati katiink baka. 8 Nawutan kado ji baka, Asinan
ame bnuura uko wi nanumiin ji nabi nado kahepara wa.

9 « An, keeri, woli nafiehan Nasibati najaan naji :

Asinun inwooy du bati,
bafaay bti badinan ké iyamani,

10 psihu pabi,
uko wi inaluy udolana
ti mbos ji du bati.
1 Tenun nta uko ude wi gnumiiy.
12 Miirun pjuban pi nun
jibi un ykaan aji ymiir banjubanuy un.
13 Kwutun ndo butaan woli baguurun
isé ibuuranun ti *Untaayi Uweek.*
[Iwooy ajug psih, mnhina, na *mndém te mnto. Uwo har.]

14 « Enhén, woli namiir bafiaan banjubananan, Asinan anwoor bati akak kamiiran ;

15 ké woli naanji namiir banjubananar), Asinan kak aankmiir pjuban pi nan. »

Pjukan ti uko wi pyiman
16 Yetu akak aji na baka : « Woli nayimanii, nawutan kajootan jibi balagare bajaan
bado : baji batofiaran kaara, banaar bahilna bawin ké bayimani. Na manjoonan, dfupan,
badobi yeenk yeenk baluk bi baka. 17Ké iwi, woli iyiman, kéran uleef na ukéra ulil ptékén
ibot iflow kés, 18 bafiaan bawutna kame ké iyimani, Nasibati Saas tafi anwoor) da aji win
iko immeniin, amee. Saas anjaan awin iko yi bafiaa bawoor baanji bawin aluy kaluku.
»

Pyok pi bati
(Luk 12.33-34)
19Yetu akak atiini aji : « Nawutan kado kala pyok ti umundu wi, wi nbob na njof najaan
natok iko, wi bakiij bajaan bajip. 20 Natépén tép nado kala pyok pi bati, banwoor baanwo

*
6:13 Untaayi Uweek kéme : “butaan”.

na ybob na yjof yanktoki bka bi nan, bawoon baanwo na bakiij bankjipi. 2 Dko di bka bi
nu bawoon), dul di di katéb ki nu kakwoon. »

Pkés pawoon bjeehi bi uleef
(Luk 11.34-36)
22 Yetu akak aji : « Kés kawoor unkaniya wi uleef ; woli késu kawo kjeb, uleefu bti uwo
ti bjeehi. 23Ké woli késu kaféli, uleefu bti uwo ti bdém. Woli bjeehi banwoon ti iwi bawo
bdém, ikeer awo ti bdém bweek! »

Nasibati na itaka
(Luk 16.13)

24 Ké Yetu akak aji : « Nin fiaay) aanhil kalempar basih batéb : apok aloy kanal undu,
kéme améban aloy, kasé beeh undu. Naanhinan kalempar Nasibati kabot kalempar itaka.
»

Nahatan Nasibati
(Luk 12.22-31)

25 Yetu akak ajukan aji : « Uko warn ukaan ké njakan, nawut kataaf uko ude [na udaan]
wi nanumiin pa ubida, kéme iko iwohara yi nanumiiy pa uleef wi nan. Ubida uumpel
uko ude i? K& uleef, uumpel imisa i? 26 Natenan pkat: yaanji natepi, yaanji pakit, yaanji
nahank ti inkuti, ké Asinan anwoor bati asé ji wul na uko ude! Mént an napelun na i?
27 Ahon ti an ahilanuy ti mantaaf kahotalés unuur uloolan tafi ti ubida wi nul? 28 Ké
we uwooy ptaaf uko uwohara? Natenan iteefi yi ugof wi uteeh jibi ijaan idém : iinji
ilemp, iinji isiir. 29 Ké nsé jakan, Talomon nasih, ti pdém pi nul bti, aambaay kafiégi'aara
ji kaloy ti ya. 30 Ujaagal uwo nta du uteeh, faan baluy bafél wa du bdoo, ké Nasibati
asé ji woharana woharan wa iko inuura. An, nanwoor) naanfiyaar akésan, nameen na
manjoonan ké aluy kawoharénan kak kapelan. 31 An kak, nakhaajala, nakbi kaduka duka
ti pla uko ude kéme uko udaan, kéme uko uwohara. 321ko yay yi yi banwoor) baanfiyaar
Nasibati bajaan babi wo wo ti bla, ké an, Asinan anwooy du bati ame ké nanuma iko
mént bti. 33 Nawo i katép tép duna kala pneej du Psih pi nul na pdo uko wi ajakuy uwo
utool, kasé kayeenk kak iko mént bti. 34 Nawutan keeri kataaf uko wi faan : faan dawo di
Nasibati. Unuur unjinti na unoor wi wa. »

7

Nawutan kado katen butaan di baténtan

1 Yetu akak aji na baka : « Nawutan kabi kaduka duka ti pten butaan bi baténtan,
Nasibati awutna katen bi nan. 2Jibi naktenun baténtan, hénk di di Nasibati akluy katenan
; ké kaniibi ki nakniibnun, kul ki ki bakluy kaniibnan. 3 Ibaa tenar we katémal kanwoor ti
pkés pi aténtu, asé duk pmul panwoor ti pi nu? We ukaay ba? 4 Hum di di ihinanuy kaji
na aténtu, “ayit naan, biin mpénanu katémal ti pkés” asé duk pmul panwooy ti pi nu?
5 Iwi nataaki, duni ipénan pmul panwoor ti pkés pi nu! Woli ipénan pa kbaa hil kawin
bnuura, kapénan katémal kanwoon ti pkés pi aténtul!

6 « Nakwul pbus uko unyimanuy, kati nakakaran nadum ; nakfél wuuru wi nan ti ihot
yi gkuma kati nabi napos posan wa. »

Nariehaan Nasibati Asinan
(Luk 11.9-13)

7 Yetu akak ajukan aji : « Nafiehaan, naluy kayeenk, nalaan, naluy kawin, nakob
kobaan, baluy kahaabésan. 8 Hénk di uwoon, fiaay aifiehanur aka, anklaan awin ; ké
ankob kobanun, bahaabésa.

9 « Ahoy ti an i i abukul akfiehanury kapoom asé wula plaak? 10 Kéme afiehana utéb
asé wula upula ba? 11 Woli an nandoor) awo bado butaan name pwul babukan iko inuura,
nasalanuy nyaas hum ni pi Asinan i bati ahilanuy katen bankiiehanuluy iko inuura?

12K¢& hénk di di nawoon kado bafiaay uko bti wi nanaluy badolan. Uko way wi wi *Bgah
bi Moyit na *batupar Nasibati bajukanuy. »

Pléman pamminun
(Luk 13.24)

13 Yetu atiini na baka aji : « Natamaan naneejna pléman pamminuy. Pléman na
bgah injaay ifoot flaay du dko di akyaan katoknaana ihaani, ké batum baji batépna ya.
14K¢ pléman na bgah insaar aji ifioot fiaar) du dko di akkaani ubida isé miy, ké bafiaay
bantiinku bajaay bawin ya katépna ya.

15 « Nalipariin bandaaruy aji bawo *batupar Nasibati. Baji babi ti an kawo ji ykaneel
asé wo du phaas ni baka piiiy panjootuy. 16 Naluy kayikrénaan baka ti mnwo mi baka.
Naay aanhilan kamar mbut ti byuw, kéme mnjaak ti btémpél. 17 Bko bjeb baji bawul
mbuk mnuura, ké bko bmaakal baji bawul mbuk mnwutaan. 18 Bko bjeb baanhil pwul
mbuk mwutaan, ké bko bmaakal baanhil pwul mbuk mnuura. 1° Bko banwoon baanji
bawul mbuk mnuura baji bafal kafél du bdoo. 20Ké hénk di di naklun kayikrénaan banaan
mént ti mnwo mi baka.

21 Mént bafiaay bti bankjaknuy “Ajugun, Ajugun” bakneejuy du *Psih pi Bati,
ankdoluy tafi uko wi Paapa i bati analun akneejuy da. 22 Unuur mént batum baluy
kajakén : “Ajugun, Ajugun, jém ti katim ki nu ki ki ygtupnuy Utup wi Nasibati i, adook
yntaayi abot ado mlagre mntum i?” 23 Wal mént, dji na baka : “Mémbaay kame'aaran ;
nalowaan, an nanwooy naanji natas Bgah bi Nasibati.” »

Itoh itéb
(Luk 6.47-49)

24 Yetu akak aji : « Hénk, woli fiaan atiink ntup ni naan ni, abot atas na, awo wo ji fiaay
natit anniwun katohul, apaf ka ti mnlaak. 25> Usubal ubii, ké meel mampaari, uyook ké
unata akék ; ké kaanjoti, tiki kajip adiilén, apaf ti mnlaak. 26 Ké ansaay atiink yntup pi
naan yi asé wo aanktas na awo ji fiaay anwooy aantiti, anniwuy katoh ti pyiw. 27 Usubal
ubii, ké meel mampaari, ké uyook unata akék, ké kajot atoka bti. »

28 Wi Yetu atiiniin hay aba, bafiaay bafionar pjukan pi nul, 2°tiki aanji jukan ji *bajukan
Bgah biki baka, aji jukan na pdiim pi nasih.

8

Yetu gjeban fiiint ammaakun bdoo
(Markut 1.40-44; Luk 5.12-14)

1 Yetu awala du pnkurn), ké bafiaar) batum basé wo i ptasa. 2 Niint alon ammaakur
bdoo abi, afioga, asé jot ti ihotul, afét kaara ti mbos aji na a : « Naweek, woli inali, ihinan
kajebanaan, nkak njin{. » 3 Yetu atar kafien abana, asé ji : « Aa, dpali, kakan ijin{. » Ti
dko mént ké pmaak pi bdoo pabi pén pén ti a. 4 Ké asé ji na a : « Wutan katup nin alon
uko untépun, duni iya iwinana du *natenan Nasibati ibot ido btepan bi Moyit ajakuy pa
baflow bi nu kadiimanaan bafiaay bti ké ijebi. »

5Yetu aneej ubeeka wi Kapernawum, ké naweek i bangoli ifieen-week alon asé bi afioga
akoota © aji : « Naweek, nalempar naan amaak apiint du katoh, ayoj ifieen na ihot, ahaj
maakan. » 7 Yetu ateema aji : « Pya, dya kajebana. » 8 Naweek i bangoli ké asé ji na a :
« Naweek, dpot pa ibi ineej ti katoh naan, bé isale tup utup uloolan tafi, nalempar naan
kabi jeb jeb. 9 Nji kak dka ansihnun, abot awo na bangoli biki nsihur, woli dji na aloy ti
baka : “Yaani” aya, aji na undu “Biini” abi. Woli dkak aji na nalempar naan : “Dolan uko
wil” Ado wa. »

10 Wi Yetu atiinkuy uko way asé mat naweek i bangoli maakan, aji na banktasulun:
« Dtupan na manjoonan, ti Itrayel bti, mémbaay kawina fiaay alon anfiyaari ji i. »
1 Dtupan, batum baluy kawoona ptaak bti pi umundu, kato kade du Psih pi Bati na
*Abraham, *Itaak, na *Yakob bateemun. 12 Ké bafiaay bambiiny aka na pneej du Psih pi
Bati, basé félana bdig, du dko di bdém, dul di baklun kawooni, kadeebat kadohrén.

13 Ké Yetu asgé ji na naweek i bangoli : « Tiisan! Nasibati ajeban namaakal i nu, tiki
ifiyaar aji ado han. » Ké nalemp ajeb ti dko mént.

Yetu ajeban bamaakal batum
(Markut 1.29-34; Luk 4.38-41)

14 Yetu aya du uko Fimoy Piyeer, asé ténk ké anin aharul apiinti, ké uleef uyik na a.
15 Abana ti kafien, ké pmaak papén ti a, ké anata awul baka pde.

16 Wi utaakal ubanur, batija bafiaay batum biki yntaayi nakyewlénuy, ké ado pdiim
ploolan adook yntaayi abot ajeban bamaakal bti, 17 Hénk di uko wi *Itayi *Natupar
Nasibati ajakuy udolaniin:

“Ajej ptakém pi nun abot akuna mmaak mi nun.*”

Natasar Yetu awo kawul uleeful bti
(Luk 9.57-62)
18 Wi Yetu awinuy ké bafiaany batumi ké asé ji na batasarul baya bdék umbay wundu.
19 Wal mént, ké *najukan Bgah aloy asé ji na a : « Najukan, dko di ikyahan, dtasu da. »
20 Ké Yetu asé teema aji : « Onfés naka ihér, ké pkat naka intan, ké *Abuk Niint asé wo
aanka dko dpafni bkow. »
21 Aloy kak ti batasarul aji na a : « Naweek, duni tenén te umoyén Paapa. » 22K€ Yetu
aji na a: « Tasaan, iwut baket baya bamoy baket biki baka. »

Yetu atafian ukék
(Markut 4.35-41; Luk 8.22-25)

23 Yetu apaya wal mént ti bteem, ké batasarul bakak apaya na a ti ba aya. 24 Ukék
uweek umara mara anata, ké nmaaron nado wun bteem. Yetu ké asé noyént. 25Batasarul
banoga ahuma asé huuran aji : « Ajugun, buuranun, nket! » 26 Ké Yetu asé ji na baka : «
we ukaan ké naklénk ba, an nanwoor naanfiyaar akésan? » Anata wal mént, anoman na
uyook na meel mi bdék ké dko dayompandéri. 27 Bafionar maakan asé ji : « Naar i awo
ahoy, ké uyook na meel nado ji natiinka? »

Yetu ajeban biint batéb biki nntaayi naneejun
(Markut 5.1-20; Luk 8.26-39)

28 Wi Yetu abanun du plut, du utaak wi Bagenateren, ké biint batéb banwoon na
nntaayi basé pénna du pnguran abi ayit na a. Bajoot maakan ké nin fiaay aloy aando
floom fioom ptépna bgah mént. 29 Biint mént bawo ti phuuran aji : « Inumi'un we ba,
abuk Nasibati? Ibi bi pyewlénun ji unuur wi pwayés ubi udo kaban i? »

30 Batani bweek bi ynkuma blon bawo ti kafiog dko mént, asuun. 3! Wi wi nntaayi
nasaan akoot Yetu aji na a : « Woli inal pdookun, kdolun nneej ti batani bi nnkuma pi.
» 32Ké aji na pa naya, ké papén aya neej du gkuma. Ti dko mént, ké batani bti basé wor
woran du pnkur aneej du meel ayoora. 33 Bayafan bajug batani bajin na pti asé ya kakalés
ubeeka uko untépun bti na uko undoluy biint biki nntaayi nabiiy aneej. 34 Ké bafiaay bti
banfétun ti ubeeka basé tool pya du Yetu. Wi bawinaarulun win asé koota apén ti utaak
wi baka.

9

Yetu ajeban fiiint anyojun ihot
(Markut 2.1-12; Luk 5.17-26)

1Yetu apaya ti bteem, amuur bdék asé ya du ubeeka wi nul. 2Ké bafiaay baloy basé
tija fiiing aloy anyojuy ihot, ampiintun ti kajiin. Wi Yetu awinuy pfiyaar pi baka, asé ji
na fiin{ natakmaan : « Niinfu, hatan, ipekadu yi nu ipénanaa. »

3 Ké *bajukan Bgah balon basé hoopatér aji : « Niin{ i akar Nagibati! » 4 Ké Yetu,
ammeen nsal ni baka asé ji na baka : « we ukaan ké nawo na ysal nwutaan nay ba? > We
uyojnuy ba : pji na fiiint i : “Ipekadu yi nu ipénanaa” kéme “Natiin ipos”? ¢ Natenan,
nabaany ame ké Abuk Niint aka mnhina mi ppénan ipekadu ti mbos. » Wi wi asaan aji
na fiiint natakmaan : « Natiin, ijej kajiifi ki nu, itiis katohu! » 7 Niint anata ti dko mént,

e 8:17 Natenan {i Itayi 53.4; na ti 1 Piyeer 2.21-24.

atiis katohul. 8 Wi pntuk pi bafiaan pawinuny uko mént, palénk maakan, asé wo ti pbeeb
Nasibati i uko wi awulun bafiaan mnhina mntént mi.

Yetu adu Maci
(Markut 2.13-17; Luk 5.27-32)

9 Wi Yetu apénuy, awin fiiint aloy anwooy katim ki Maci ké ato du dko di aklempnun,
aji kobraar daasa. Ké asé ji na a: « Tasaan! » ké Maci anata atasa. 10 Yetu aya to ade
du katoh ki Maci, ké bakobraar daasa batum na bafiaan baloy batum biki bajaay badu
bado butaan basé wo da, bawo ti pde na a, ul na batasarul. 11 *Bafaritay bawin uko mént
asé ji na batasar Yetu : « we ukaan ké najukan i nan akde na bakobraar daasa na bado
butaan ba? » 12Ké Yetu antiinkuy baka asé ji : « Mént bafiaay banwoor bajeb banumiiy
nakuraar, bamaakal banumi'uluy. 13 Nayaan najuk uko wi utup wi ujakun: “Msiaga mi
mi nnumiiy, mént pfiaak pi nnéaam pi pi nnumiin.” ¥ Yetu akak aji na baka : Mémbi bi pdu
bafaan bansaluy aji bawo batool, dbi bi pdu bandinanur aji bawo bado butaan. »

Yetu atiiniyaan pyiman

14 Batasar Yowan bafiog Yetu asé ji na a : « we ukaan ké un na bafaritay nji gyiman
ké batasaru basé wo baanji bado han? » 15Ké Yetu asé teem baka aji : « Ti unuur wi
bniim, haay ahilan kado bafiaar) bambiin bniim bajootan ji bawo na puum i wal wi naniim
ahumur da? Ké wal usé bi wi naniim akjejaniin. Bayiman ti nnuur mént. 16 Naan aaniji jej
kalémént kahalu kabamna kamisa kataf, woli fiaay ado hay kalémént kahalu kaji kapul
ital yi ubamna, dko dantowiin dabaa haan haan maakan!

17 « Nin fiaan) aloy kak aanji fu poot phalu ti nbuuli ytaf, ado le han poot phalu puy
pafom pbuuli, poot katula i mbos, nbuuli katoka. K& fiaay asé wo katu poot phalu ti
nbuuli yhalu, poot na ybuuli nasé wo yjeb. »

Yetu ajeban fiaat alon akut anatan poonu abuk Jayiru ti pket
(Markut 5.21-43; Luk 8.40-56)

18 Yetu ahum katiini, ké naweek aloy i *katoh kafiehanaani ki bayuday asé bi afioga
anup ti kadunul asé ji : « Abuk naan abaa ket ket hénkuy. Biin ipafa kafien ajebna. »
19 K€ Yetu anata na batasarul atasa.

20 Wal mént ké naat alon anwoon na pmaak pi ptula piiaak nsubal ifieen na ntéb asé
nog Yetu ti kafet, aban kambiint ki kamisa ki nul, 2 asé ji ti usalul : « Woli dhinan taf
aban kamisa ki nul kajeb. »

22 Yetu akok awina asé ji : « Hatan naatu, pfiyaar pi nu pajebanu. » Ti dko mént ké fiaa
abi jeb jeb.

23 Wi babanur du uko naweek i katoh kafiehanaani ké Yetu asé win bateen puum”® na
bafaan banyewliiy asé ji : 24 « Napénan : Poonu aanketi, anoyént noyént. » K€ bafaan
basé bena. 25 Wi wi adoluy bafaan ké bapéni, asé méban poonu ti kafien ké anata. 26 Uko
mént upénala ti utaak mént bti.

Yetu ajeban bakuul batéb

27 Yetu atool pya, ké bakuul batéb basé wo ti ptasa asé huuran aji : « Abuk Dayit
fagi'un! »

28 Wi abanuy du katoh, ké bakuul bukuy basé bi afloga, ké asé ji na baka : « Nasal aji
dhil pdo uko wi nakheparaanuy i? » Ké bateema aji : « Naweek, ihili. » 22Ké asé ban baka
kés wal mént aji : « Uwoon jibi nafiyaaruy. » 30 Kés ki baka ké kasé haabsa. Yetu abég
baka wal mént aji : « Nataafaraan katup fiaan! » 31 Ké bukal, wi bapénur, asé tup banaan
bti ti utaak.

Yetu gjeban fiiint ambiisun btup
(Luk 11.14-15)

*
% 913 Hotey 6.6. 9:23 Bateen puum : Bayuday woli fiaay aketa ket baji babi kateen teen.

32 Wi Yetu na batasarul bakpénun, ké basé tija fiiin{ alon ambiisuy btup tiki untaayi
uloy uneej ti a. 33 Yetu adook untaayi, ké fiiint asé bi jun jun btup. Bafiaay bafiopar asé
ji: « Nin némbaan kawinara uko utént wi ti *Itrayel! » 34 Ké *bafaritay basé ji : « Uweek
wi pntaayi uwululup mnhina mi pdook pntaayi. »

Yetu afiaga pntuk pi bafiaan
35Yetu aji tép ti nbeeka na nfét bti, kajukan du itoh ifiehanaani, katup Utup Ulil Unuura
wi Psih pi Bati kabot kajeban mmaak bti na ptakém bti mi bawoonaanur. 36 Wi Yetu
awinun pntuk pi bafiaan asé faga pa, tiki banoor baamme uko wi bakdoluy awo ji nkaneel
nanwoor naanka nayafan. 37 Wal mént ké asé ji na batasarul : « Kakit kadémi, ké balemp
basé tiinkét ; 38 nakootan ajug kakit ado balemp babi kakit. »

10

Banjafian ifieen na batéb biki Yetu
(Markut 3.13-19; Luk 6.12-16)

1 Yetu adu batasarul ifieen na batéb asé wul baka mnhina mi pdook yntaayi, na mi
pjeban mmaak bti na ptakém bti. 21tim yi banjafian ifieen na batéb mént yii yi : Fimon i
bajaan badu Piyeer na Andre ata'ul ; Yakob na Yowan babuk Tebede ; 3 Filip na Bartelemi
; Tooma na Maci nakobraar daasa ; Tade na Yakob abuk Alfe ; 4 Timoy i bajaay badu
nagutar utaak na Yuda Itkariyot, ambiin adek Yetu kafet.

5 Banjaflan ifleen na batéb mént, Yetu ayil baka aji na baka : « Nawutan kaya
du banwooy baanwo bayuday na du nbeeka ni utaak wi *Famariya. ¢ Nayaan du
banaay biki Itrayel, banwoor ji gkaneel nanneemun. 7 Nayaan natup baka ké Psih pi
Bati pafiogi. & Najebaan bamaakal, nanataan banketun), najintaan bammaakun bdoo,
nadookan yntaayi. Nayeenk bé naanluk nin ukoolan, nawulan nawut kado kasal baluk.
9 Naktij nin uwuuru, nin untaam, nin pataka ti ymbootu ni nan pa pnugna uko uloy.
10 Naktij nin umafi pa bayaas, nawutan kaya na kamisa kalon na isapaat ilon na panduk.
Nalemp aka na pluka ujénk wi nul. »

11Yetu akak aji na baka : « Ubeeka kéme ufét wi nakbanaan, nadolan bayuujan naan
anwoorn nanuura, naya naheta da te wal wi nakyaay. 12 Woli naneej ti katoh, nawulan
baka mbos naji : “Bnuura bawo ti an.” 13 Woli bafiaay biki katoh mént bawo banuura,
bnuura bi nafiehanuy baya ti baka ; woli baanwo banuura, bnuura bi nan kakak du an.
14 Ké woli baanyeenkan abot awo baantiinkan, napénan ti katoh mént kéme ti ubeeka
mént nabot nadan danan pdépalén ti ihot yi nan nadiimanaan ké bado butaan. 15 Na
manjoonan dfupan, ti unuur wi pwayés uko wi Nasibati akluy kado ubeeka mént utam
kapel wi biki ptaak ni Fodom na Gomora. 16 Natenan, dyilan ji nkaneel ti ptoof pi niiiiy ;
nadoon kalipara keeri ji npula nabot najint phaas ji nbalab nfaatal. »

Mnhaj mankmbiin
(Markut 13.9-13; Luk 21.12-17)

17 Yetu akak aji na *banjafian : « Nalipariin bafiaan: baluy katijan du yruha kabot
kakoban du *itoh ifiehanaani ; 18 baluy kafiootan du kadun ki bantuna na ki basih tiki
nafiyaarén. Wal mént, nahilna natup ti kadun ki baka na ki gtaak bti uko wi nameer
ti nji. 19 Ké woli batijan uruha, nakhaajala kado kala uko wi nakyaay katup kéme jibi
nakyaay katup : uko wi nakyaan katup ubi ti bkowan wal mén{. 20 Mént an nakyaap
katiini, *Uhaas wi Nasibati Asinan ukluy katépna ti an katiini.

21 « Naay alun kakeesaar abuk asin kado bafina. Asin napot aluny kakeesaar abukul
kado bafipa ; bapot banatara bajug baka kado bafiy baka. 22 Bafiaay bti basooran tiki
nafiyaarén ; ké ansaan améban kaliintan te kaban, abuur. 23 Woli badookan du ubeeka
ulon, nanatiin naya du uloy umpati. Na manjoonan, dfupan, naankba nbeeka ni Itrayel
bti bé *Abuk Niint aambi.

10:15 Natenan ti Ujuni 19.24-28.

24 Yetu akak aji : « Baanhil kaméban bnuura najuk kapelan najukan, kéme nalemp
kapelan i aklemparuy. 25> Basale méban najuk alinan na najukan, uko mént kakeés, ké
uwoha hay pa nalemp na ajugul. Wi bajakur ajug katoh awo *Beltebul, we wi bawoon
baanktup ti biki katoh ba? »

In i i fiaan awoon kado kati
(Luk 12.2-7)

26 Yetu aji na baka : « Nakdo kati nin fiaan. Uko bti unhankuy ulun kapén kawinana,
ké uko bti ummeniin uluy kameetana. 27 Uko wi nji katupanary du bdém, natupan wa na
pnak ; uko wi nji kahoopatanan, natupan wa du itoh duut.

28 « Nakdo kati banhilanuy pfin uleef asé wo baanhilan pfin uhaas ; natépan tép nado
kati Nasibati ankaan) mnhina mi ptok uleef na uhaas bti du infernu. 2° Baanji bawaapar
ntiiru ntéb ktaka kntiinku i? Ké nin ulon ti pa usé wo uunji ujot bé Nasibati Asinan
aammee! 30K8& an, uwel wi bkow bi nan bti udoo fénana. 31 Naklénk keeri nin ukoolan,
nadém apel pntuni pi ntiiru. »

Pdinan kéme ppok Yetu
(Luk 12.8-9)
32 Yetu aji na baka : « Naan ankdinanur ti kadun ki bafiaan ké awo natasaraan, dluy
kadinan ti kadun ki Paapa anwoor du bati kaji awo natasaraan. 33Ké fiaay ansaar apokén
ti kadun ki bafiaay, dluy kapoka ti kadun ki Paapa anwoon du bati. »

Pfiyaar Yetu pagar bariaan
(Luk 12.51-53; 14.26-27)

34 Yetu akak aji : « Nawutan kasal kaji dbi bi ptij btiinkar ti umundu ; dbi bi ptij ugut.
35 Dbi pnaakrén fiaan na asin, fiaat na anin, fiaat na anin ayinul. 3¢ Bafiaan biki katoh ki fiaan
bakwoon basooradul.

37 « Naay apnaluy asin na anin apelanaan, aantaan na pwo na nji. Annaluny abukul
apelanaan aantaarn na pwo na nji. 38 Naarj anwoon aankuna krut ki nul kadinan phaj ji
nji, kapos ti kafet ki naan udole wo pket, aantaan na pwo na nji. 3°Naar anklaan pbuuran
ubida wi nul aluy kawaan wa, ké anwaanuy ubida wi nul pa nji aluy kayeenk wa. »

Anyeenkun natasar Yetu, Yetu i i ayeenkun
(Markut 9.37,41; Luk 9.48; 10.16; Natenan ti Yowan 13.20)
40Yetu akak atiini aji : « Naay anyeenkanar nji i i ayeenkun, ké anyeenknun, anyilnuy

i i ayeenkun. 4! Naan anyeenkun *Natupar Nasibati tiki awo Natupar Nasibati, ayeenk
baluk banlinung na bi Natupar Nasibati ; ké anyeenkun fiaan natool tiki awo natool,
ayeenk baluk banlinuy na bi fiaay natool. 42 Naan anktenun aloy ti bampotétaanun
ti batasar naan biki adaan, udole wo kakoopa kaloolan ki meel mnjoob ka, tiki awo
natasaraan, dfupan na manjoonan, aankwaar baluk bi nul. »

11

1Wi Yetu atupurn batasarul ifieen na batéb uko wi bawoor i pdo aba asé tool aya pjukan
na ptup Utup Ulil Unuura du nbeeka ni dko mént.

Yetu ateem bayili biki Yowan Nabattaar
(Luk 7.18-35)

2 Wi *Yowan Nabattaar awoon ukalabus atiink ké baktiiniyaan iko yi *Krittu adolun.
Ayil wal mént batasarul ké bahepar Yetu aji : 3 « Iwooy anwoony i pbi, kéme nywo biki
kayoonk alon kak? »

4 Yetu ké asé teem baka aji : « Nayaan nakakalés Yowan uko wi nakwinuy akut atiink
hénk : 5Bakuul bakak awin, bantakmuy bapos, bammaakuy bdoo bajebi ké bandénémuy
baktiink, banketuy banata ti pket, Utup Ulil Unuura utiinkana ti bawaan. ¢ Anwoon
aampok pfiyaarén anuurandéni. »

7 Wi batasar Yowan batoolun pya ké Yetu asé tiini na pntuk pi bafiaay ti uko wi Yowan
aji : « we wi wi nayaarn pten du *pndiis ba? Bmaaj bi uyook uksintun ba i? 8 K€ we wi wi
nasaar aya pten ba? Niin{ anfiégiin a i? Bankaan iko inuura bawo du itoh yi basih i? 9Ké
we wi wi nayaay pten ba? *Natupar Nasibati a i? Aa dtupan, nawin ampelun Natupar
Nasibati. 10Ul i1 upiituy ti a aji :

“Tenan, nayili naan awun ti kadunu
abomanu bgah.”™®*

11 « Na manjoonan, dfupan, ti bafaay bambukiiy ti kayin ki baat, nin aloy aampel
pel Yowan ; ké fiaan) anwoonuny nampoti du *Psih pi Bati asé pela. 12Du wal wi Yowan
Nabattaar te hénkur), bafiaay baji bagutar Psih pi Bati, ké bantamanur bajaar baneej ti
pa*. 13 Batupar Nasibati bti na Bgah bi Moyit abi ban te du Yowan batup ubi wi Psih pi
Bati. 14 Yowan awooy fiaan i Natupar Nasibati abiin atiiniyaan wi ajakuy *Eli alun kabi
kak. Nafiyaar uko mént i? 15 Ankaar ibat itiinki, atiinkan! »

16 Yetu akak aji : « K& bahoy biki mbaay anaamntén na bafnaay biki kawuuy ki? Bawo
ji bapot bantoon du ufeeru asé télsér na batént baka 17 aji : “Dteeni ké naankii! Dyeeh
iyeeh yi pjootan ké naanwoonii!” 18 Yowan Nabattaar abii, aandee, aandaan poot, ké baji
: “Awo na untaayi!” 19 *Abuk Niint ké abii, ade abot adaan poot, ké baji : “Awo nafeer,
nakuj, awo nanoh bakobraar daasa na bado butaan!” Ké basé ji bayikrén ké fiaay) awo na
usal untuna wi Nasibati ti iko yi ajaay ado. »

Dbeeka nanwoon naandi pfiyaar
(Luk 10.12-15)

20 Wal mént ké Yetu asé wo ti pyoman na biki pbeeka ni adoluy mlagre mntum tiki
baantélés pbida ni baka awut pjuban. 2! Aji na baka : « Nawutani, an biki ubeeka
wi Koratim, nawutani an biki ubeeka wi Bettayida. Woli mlagre mandolaniin du an
mandolaniin lah du nbeeka ni Tir na Fidon™, banfétur da badobi wohara undiimaan
psaaku kadiimanaan ké banal ptélés pbida i baka. 22 Ukaay ké nji katupan, ti unuur wi
pwayés, uko wi Nasibati akdolanay uluy katam kapel wi biki Tir na Fidoy. 23 Ké an biki
Kapernawum, nanuy aji naluy kadeenana te du bati i? Nabaa tép tép kawalana te du
infernu. Woli mlagre mandolaniin ti an mandolana lah du ubeeka wi Fodom* uwoha da
te hénkun. 24 Ukaan ké nji katupan, ti unuur wi pwayés, uko wi Nasibati akdolanay uluy
katam kapel wi biki Todom. »

Pnoorfén pi bannoorun
(Luk 10.21-22)

25 Wal mént Yetu akak atup na baka aji : « Paap, Ajug bati na mbos, dbeebu wi imenuy
iko yi bantohi na bammeen, asé diiman ya bapot bampoti. 26 Yoow Paap, wary uwoor uko
wi inaluy. 27 Paapa awulnuy iko bti. Nin fiaay aamme nji Abukul uko wi nwoor bé mént
Paapa a ; ké nin fiaay) aamme uko wi Paapa awoor) bé mént nji Abukul a, na biki ndatuny

adiiman baka a.
28 « Nabiin ti nji an bti nankhajuy abot anoor pkun, nji dhetanan.

29 « Nadoon uko wi ntu'anay, nado kajuk ti nji, ghaas ni nan naluy kanoorfén tiki
djoob bkow akut awalan bkow naan. 30 Ulemp wi nji katu'anay uuntami, ké pkuy pi nji
katu'anan pakak awo paanditi. »

12

Yetu na unuur wi pnoorfén

(Markut 2.23-28; Luk 6.1-5)
1Ti wal mént, Yetu awo ti pmuur nteeh ni ndeey ti *unuur ulon wi pnoorfén wi
bayuday, ké batasarul banwoor na ubon basé wuur pa adoh 2 Bafaritay baloy bawin baka

*k

11:10 Malaki 3.1. 11:12 Banaar baji bagutar Psin pi Bati, k€ bantamanur) bajaar baneej {i pa kéme : banaan
X laki fiaay baji b ih pi Bati, ké b bajaay baneej ti pa kéme : bari
banatara Psih pi Bati, ké baflaay banjootuy bakdo na pyeenk pa. % 11:21 Natenan ti Itayi 23.1-18. % 1123
Natenan ti Ujuni 19.24-27.

asé ji na a : « Tenan, batasaru bado uko wi Bgah baneenanuy pdo ti unuur wi pnoorfén.
» 3Ké Yetu asé teem baka aji : « Naanleyiir uko wi *Dayit abiiy ado i, wi ubon ukde'uluy
ul na baténtul? 4 Aya aneej du katoh ki Nasibati, ajej ipoom yi badoluy pa *btepan bi
Nasibati ade. Ipoom yi ul na baténtul bawoon baanwo i kade, batenan tafi bakaay na
pde ya. 5Naankak aleyiir ti ulibra wi *Bgah bi Moyit ké ti unuur wi pnoorfén batepan
du *Katoh Kaweek ki Nasibati baanji banoorfén jibi Bgah bajakuy), ké uunji uwo pjuban
pa baka. 6 Ké nsé tupan, alon™ awo ti ampeli Katoh Kaweek ki Nasibati. 7 Nasibati atup
ti ulibra wi nul aji : “Mfiaga mi mi nnumiin, mént ufiaakan wa”* woli nate lah uko wi mént
naanktapar bafiaan biki btup, banwoor baanjubani. 8 *Abuk Niint awoor Ajug unuur wi
pnoorfén. »

Niint antakmun kafien
(Markut 3.1-6; Luk 6.6-11)

9 Yetu awoona da, agé ya du *katoh kafiehanaani. 10 K& niint alon antakmuy ti kafien
asé wo da. Bafaritay balon banal katapar Yetu btup asé hepara aji : « Bgah bi nun badinan
Naan ajeban ti unuur wi pnoorfén i? » 11 K€ Yetu asé teem baka aji : « Ahon ti anii
unkaneel wi nul ukjotuy ti bhér i unuur wi pnoorfén bé aankyaar wa kapénan? 12Ké
faan asé pel unkaneel maakan! Hénk, fiaay ahil kado bnuura ti unuur wi pnoorfén. »

13 Wi wi asaay aji na fiiint: « Taran kaflen. » Ké atar ka ké kajebi, akak ji kandukiin.
14 Wi bafaritay bapénuy asé latar jibi bakdoli kadoo kafin Yetu.

Yetu awo Nalempar Nasibati
15 Yetu ame uko mént asé pén da. Bafiaan batum batasa, ké ajeban baka bti, 16 agé

1ébar na baka aji bawut katup fiaay i awo i. 17 Uko mént uyuuj ké uko wi *Itayi *Natupar
Nasibati abiiy atup udolanaa, hénk, uko mént wii wi :
18 « [ awoon nalempar naan i nji ndatun,

i npaluy maakan, i mmaganu,
dlun katu Uhaas wi naan ti a

asé tup bariaan biki umundu ké Nasibati akakan baka batool.
19 Aanknom na nin fiaan aankdo kanaat

baankdo katiink pdiimul ti igah
20 Jibi awoon aanklun kakit bmaaj bandoon abi naay naay

kéme kajémsén pmul pankduhun, hénk kak di di aklun kafiaga bafiaan bannoorun
te wal wi aklun kakakan iko bti iwo itool ti kés ki Nasibati :

21 Hénk ntaak bti naluny katu mnhat mina ti a. »

Yetu na Beltebul
(Markut 3.22-30; Luk 11.14-23)

22 Unuur ulon batij Yetu fiiint alon i untaayi uneejun. Awo nakuul abot biis btup ;
ajebana, ké akak atiini akuf awin. 23 Bafiaay bafionar fuf asé ji : « I awoon *abuk Dayit
i? » 24 Wi bafaritay batiinkun uko mént, asé ji : «*Beltebul uweek wi yntaayi uwululuy
mnhina mi pdook nntaayi. »

25 Yetu ame psal ni baka asé ji : « Woli bafiaan biki utaak uloolan bagut, batok utaak
di ; ké woli biki ubeeka uloolan, kéme katoh kaloolan bagut, ubeeka mént kéme katoh
mént kaankhil kanat. 26 Ké woli *Fatana adook Fatana, agut na uleeful : uwole hay hum
di di psihul paknatuy ba? 27 Nasalanuy kak i! Woli nji ddookna lah pgntaayi ti katim ki
Beltebul, banktasanay badookna na ti katim ki in ba? Ukaan ké bukal ti yleef yi baka
bakluy kadiiman ké naanfani. 28 Bé woli Uhaas wi Nasibati wi wi nji kadooknuy pntaayi,
*Psih pi Nasibati padobi ban ban ti an keeri.

29 « Hum di di fiaan) ahilanuy kaneej du katoh ki fiiinf ammégatury kajej bka bi nul bé
aandun atana? Wal mént wi wi akhiluy kajej bka bi nul.

* 12:6 Aloy awo ti ampeli Katoh Kaweek ki Nasibati kéme : Uko uloy uwo ti umpeli Katoh Kaweek ki Nasibati.
e 12:7 Hotey 6.6.

30 « Anwoor) aanwo na nji asoorén, anwoor aanktonkrén na nji agar. 3! Ukaan ké
njakan, Nasibati aluy kamiir bafiaay pekadu na butaan bi baktupuy ti a ; ké fiaap
ankkarun Uhaas wi Nasibati, aankmiira. 32 Ké woli fiaan atup butaan ti *Abuk Niint,
Nasibati alur kamiira wa, bé woli atup butaan ti Uhaas wi Nasibati, aankluy kamiira wa
ti umundu wi na du unkmbiiy. »

Bko na mbuk mi ba
(Maci 7.16-17; Luk 6.43-45)

33 Yetu akak aji : « Bko bjeb baji babuk mnko mnuura, ké bko bmaakal baji babuk
mnko mnwutaan. Iji kyikrénaan bko ti mbuk mi ba. 34 An, pntuni pi gfunan, hum di
di nahilanuy katup utup unuura te nawo bado butaan? Uko untumuy ti katéb ki fiaarn
ujaan upén ti mntumul. 35 Naar nanuura aji pénanaan bnuura bi nul ti katéb ki nul ; ké
flaan nawutaan aji pénanaan butaan bi nul ti katéb ki nul. 36 Ké nsé tupan : Ti unuur wi
pwayés, bafiaan baluy kahepna ti ytup ywutaan bti ni batupuy. 37 Ti ntup yi nu ni ni
bakluny kawayésaanu katen me iwo natool kéme iduknaanaa. »

Baji na Yetu adiiman ké awoona du Nasibati
(Markut 8.11-12; Luk 11.29-32)

38 Wal mént ké *bajukan Bgah balon na bafaritay balon basé ji na Yetu : « Najukan,
npal ido uko ulon unkdiimanuny ké iwo i Nasibati. » 3% K€ ateem baka aji : « An
kawuun kawutaan ki, kandekun Nasibati kafet, nawo ti phepar uko unkdiimanur ké dwo
i Nasibati, naankwin nin uko ulon umpati na wi Yonat® *Natupar Nasibati adiimanur).
40Jibi Yonat awooy ynuur ywajant na ptejan nwajant ti kayin ki utéb uweek, hénk di di
*Abuk Niint akluy kado pnuur nwajant na ntejan nwajant ti bhér du mbos. 4! Ti unuur
wi pwayés banaay biki Niniwe baluy kanata na bafiaan biki kawuun ki, kadiiman baka ké
baduknaana, tiki bawut pjuban wi batiinkuy utup wi Yonat! K€ alon asé wo ti ampelun
Yonat! 42 Ti unuur wi pwayés, nasih fiaat i utaak wi Taba aluy kanata na banaan biki
kawuuy ki kayuuj ké baduknaanaa, tiki awoona du kabay ki umundu pbi katiink utup
untuna wi *Falomon nasih, ké aloy asé wo ti ampeluy Falomoy! »

Untaayi ukak du katoh ki wa
(Luk 11.24-26)

43 Yetu akak aji : « Untaayi upénle ti fiaan i ubiin awo, uji ufiaay du *pndiis kala dko
dneej. Woli uunwini, 44 usé ji : “Dkak du katoh ki naan, ki mpénnuy.” Wi ukakun, uunji
uténk da nin uko ulon, kaji kawetana kajint, kaboman bnuura. 4> Wal mént uji uyaar
nntaayi paaj na ulon panwutuy apel wa ; nabi kafét da. Naayg mént kasé kak wal mént
kawutén kapel kateeku. Ké hénk di di ukwooy pa kawuuy kawutaan ki. »

Bayit Yetu biki mnfatan
(Markut 3.31-35; Luk 8.19-21)

46 Jibi Yetu ahumuy katiini na bafiaan, ké anin na bata'ul basé bi du bdig anal ptiini
na a. 47 Ké fiaay aloy asé bi aji na Yetu : « Naan na bata'u buk bukuy du bdig, bapal
ptiini na iwi. » 48 K€ Yetu asé teema aji : « In awooy ni? Bahon bawoorn bata naan? »
49 Wi wi agaay atar kafien adiiman batasarul asé ji : « Natenan, ni na bata naan biki biki.
50 Naay ankdolur uko wi Nasibati Paapa anwoor du bati analur, un méntan awoor ata
naan kéme ni. »

13
Uhoii wi nagur ndeey
(Markut 4.1-9; Luk 8.4-8)
1 Unuur mént Yetu apén ti katoh asé to du kabay ki bdék. 2 Bafiaan batum babi wal
mént afioga, ké adoo paya ti bteem bloy ato ; ké bafnaay bti baduka du pkay, atiinka. 3 Ké
asé tépna ti uhon atup baka ptup ntum. Aji na baka : « Najaar apén pgur ndeey. 4 Wi

el 12:39 Natenan ti Yonat.

akgurun, ndeey nloy ké naya ajot ti bgah ; ké ykat nabi ade na bti. 5Ploy ké najot ti dko
di mnlaak, danwoor) daanwo na mbos, anata ti dko mént tiki mbos maantumi. ¢ Ké wi
bnuur banati'aan nata asé tér na, ké jibi nawoon naanka intaan abi kay kay. 7 floy najot
ti dko di iyiw, ké iyiw idém afiiklén na. 8 Dloy ké najot ti mbos mnuura, awul ndeey. Bloy
baji bawul mbuk ifieen-week, blon ifieen paaj, bloy kak mbuk ifieen nwajant. ® Ankaan
ibat itiinki, atiinkan! »

We ukaan ké Yetu aji hori?
(Markut 4.10-12; Luk 8.9-10)
10 Batasar Yetu babi afioga asé hepara aji : « we ukaan ké iji khofi na bafiaan) ba? »

11 Ké asé ji na baka : « An, batenan ké name iko injoonanur yi *Psih pi Bati inwooy
iimmeetanaa, ké bandukiin, baanten baka wa. 12 Naan ankaar, balun katena ado pelan,
ké anwoor aanka, badoo yeenka uko wi akaan 13 Uko mént ukaan ké nji kahofi na baka
: tiki baji baten, baanji bawin, baji batiink, baanji bate, baanji bame uko wi bajakuy.
14 Hénk uko wi *Itayi *Natupar Nasibati abiiy atup udolana pa baka, aji :
“Woli natiink, naankteha te,

woli naten, naankwina win.
15 Bafiaan biki pntaali pi badénét phaas

batuh ibat yi baka, adét kés,
kati kés ki baka kawin

ibat yi baka ikut itiink

usal wi baka ute
bakakna bafiyaar

nsé njeban baka.”

16 K& an nasé nuurandén, kés ki nan kawin, ké ibat yi nan iktiink. 17 Dtupan, na

manjoonan, batupar Nasibati batum na batool batum babi nal pwin uko wi nakwinuy
bé baanwin wa, akut anal ptiink uko wi naktiinkury bé baantiink wa! »

Yetu apiban uhofi wi nagur ndeey
(Markut 4.13-20; Luk 8.11-15)

18 Yetu akak aji : « Natiinkan, uko wi uhofi ujakun wii wi : 19 Naan antiinkuny Utup
wi Psih pi Bati, asé wo aamme uko wi ujakur Fatana aji bi kapénan Utup wi batepiiy ti
katéb ki nul. Awo ji bgah bi utup ujotun. 20Ké alon awo dko di mnlaak di ndeey najotun,
ayeenk ti dko mént utup na mnlilan, 2! asé wo aanka intaafi, aanji tijan kaliintan. Wi
Utup uktu'an tu bajun pnoorana kéme phajana aji bi wutan wutan. 22 Anwoor dko di
iyiw, ajaan atiink Utup, ké mantaaf, pyok panjaan pafooyan bkow, na pfieebar iko itum
nasé fiiklén Utup aneenan wa pbuk. 23 Anwoon mbos mnuura, ajaay atiink Utup, kate
wa, kasé buk ndeey. Alon aji buk ndeey ifieen week, aloy ndeey ifieen paaj, aloy ifieen
pwajant. »

Uhofi wi umbiilu

24 Yetu akak ahofi na baka aji : « Natenan uko wi *Psih pi Bati panaamun: Pawo ji fiiin{
antepiin ndeey ynuura du uteehul. 25 Wi bafiaan bti bakyoyéntun, ké nasooradul asé bi,
agur umbiilu ti ptoof pi ndeey asé ya na bgahul. 26 Wi ndeey nanatiin, alumén ké ugof
ukak apén.

27 Balemparul babi aji na a : “Naweek, mént ndeey nnuura i yi itepiiy du uteeh i? Ké
hum di di ujaagal uwooy da ba?” 28 Ké ateem baka aji : “Nasooradaan adoluy uko mént.”

Ké balemparul basé hepara aji : “Inal gya ypénan wa i”’? 29Ké ateem baka aji : “A-a,
nahilan woli naléb ujaagal kapénan ndeey. 3° Nawutan nanata nul bti te wal wi kakit ; ti
wal mént dlug kaji na bakit : Naduniin napénan ujaagal natan nado idaaj natér wa ; nasé
najej ydeey nahank du pnkuti.” »

Uhoii wi pbuk pmpoti na wi uko utaajanaan pson
(Markut 4.30-32; Luk 13.18-21)

31 Yetu akak ahon na baka aji : «*Psih pi Bati panaam na pbuk pmpoti pi fiaay
ajejun atepi du uteehul. 32 Pawoonuy pmpoti ti mbuk, pasale nata, pajaay pakak bgof
bandémnuy ti ugof untepiiy ti unkintaar, gkat yadoo ji yabi kado intay ti inah yi ba. »

33 Yetu akak atup na baka ti uhofi aji : « Psih pi Bati panaam na bko bntiinku bi fiaat
ajejuy anaakrén na pson ptum, ké pataaj bti. »

Uko unkayi ké Yetu aji hofi
(Markut 4.33-34)
34 Yetu atup iko yun bti pntuk pi bafiaay na uhofi, aanji tiini na baka bé aanhoiii.
35 Hénk, ayuuj ké uko wi Natupar Nasibati ajakuy udolanaa, aji :
« Dluy kahaabés mntum kahort
dlun katup iko immeeniin undiimaan wi umundu upasaniin. »

Yetu apiban uhofi wi umbiilu

36 Wal mént Yetu aduk bafiaan asé kak katoh ; ké batasarul basé bi ajinaa: « Pibaan un
uhon wi umbiilu du uteeh. »37Ké ateem baka aji : « Antepiiy ndeey ynuura awoon *Abuk
Niint ; 38 uteeh uwoor umundu ; ndeey nnuura nawoor bafiaan biki Psih pi Bati ; umbiilu
uwoon banjaay batas Naguuru. 39Nasoorad anjaay atepi umbiilu, awoor Untaayi Uweek,
kakit kawooy uba umundu ké bakit basé wo nwanjut. 40Ké jibi bajaan bajej umbiilu kaya
tér, hénk di uba umundu ukwohay ; 41 *Abuk Niint aluy kayil ywanjut yi nul, paluy
kadook bafiaan bti bankdoluy baloy bapén ti bgah na bafiaay bti bankdoluy butaan ti
Psih pi nul. 42Dwanjut nafél baka du bdoo banyikuy maakan : dko mént dawo na ywooni
na udeeb wi pdohrén ifiiiy. 43 Wal mént, banwoon batool ti kés ki Nasibati baluy kajeeh
jibnuur du Psih pi Nasibati Asin baka. Ankaar ibat itiinki atiinkan! »

Uhofi wi uwuuru wi bamenun na wi mnlaak mantamun prees
44 Yetu akak aji : «*Psih pi Bati pawo ji uwuuru wi fiiint aloy awinuy ké bamen du
uteeh. Akak amen wa asé ya na mnlilan awaap bka bi nul bti, aya nug uteeh mént.
45 « Psih pi Bati pakak anaam na nawaap anklaan mlaak mantamur prees. 46 Wi awinur
ploy pnuura, aya awaap bka bi nul bti aya anug pa. »
Uhoti wi bridiya
47Yetu aji na baka : «*Psih pi Bati pakak anaam na bridiya bi baféluy du bdék ké batij
ntéb ptum. 48 Wi batumur), batuh ké bapul ba du pkay asé to ajej nannuuriiy atu ti icah
asé fél panwoorn paanuura. 49Ké hénk di di ukwoor ti uba umundu : ywanjut yaluy kabi
kapatés bawutaan na banwoor batool, 50 kafél bawutaan du bdoo banyikun maakan : dko
mént dawo na nwooni na udeeb wi pdohrén ifiiin. »
51 Yetu ahepar batasarul aji : « Nateha iko yi ntupanay bti i? » Ké bateem aji : « Aa,
ntee. » 52Keé asé ji na baka : « Ké hénk *najukan Bgah anjukuy uko wi Psih pi Bati abot
atas uko wi ujakuy anaam na ajug katoh anjaarn ajejna ti bka bi nul uko uhalu na ujon. »

Bariaan biki Nataret baanfiyaar Yetu
(Markut 6.1-6; Luk 4.16-30)

53 Wi Yetu ahofiun na baka han asé tool aya. 54 Aya du dko di akusnaaniiy asé jukan
bafaay du *katoh kafiehanaani ki baka, ké badoo fiopar aji : « Tuy di di akaanuy usal
untuya wi? Hum di di ahiluy ado mlagre mi bti ba? 551 méntan, aanwo abuk natukan
i? Mént Mariya awoor anin i, ké bi Yakob, Yotef, Fimon na Yuda bawo bata'ul? 56 Ké
baat bata'ul, baanwo bti {i na un i? Ké tuny di ameenun keeri iko yi bti? » 57 Ké uko
wan uneenan baka pfiyaara. Ké asé ji na baka : «*Natupar Nasibati ti utaakul, na ti
katohul meet tan di di banaan bawooy baanji bamébana bnuura. » 58 Yetu aando da
mlagre mntum tiki baanfiyaari.

14

Pket pi Yowan Nabattaar
(Markut 6.14-29; Luk 9.7-9)

1 Wal mént, *Herod nantuna i *Galilay atiink ké baktiiniyaan uko wi Yetu. 2 Aji na
balemparul : « Yowan Nabattaar a! Anata ti pket! Ukaan ké aka mnhina mi pdo mlagre!
»

3-4 Herod asal hay tiki abi jej Herodiyana, ahar Filip abuk asin anhumun najeb aniim.
K€ Yowan asé ji na a aanka na pjej Herodiyana kaniim. Herod ké asé do ké bamoba, atan
na mnkorentu afél du ukalabus. 5 Abi nal pfina, asé ti banaan tiki basal aji awo *Natupar
Nasibati.

6 Ké unuur ulon wi Herod akdooy ufettu unklesanuy unuur wi abukiiy, poonu abuk
Herodiyana ké asé ki ti kadun ki bafnaan ké ulil Herod, 7 ké adoo mehna aji awula uko
wi akheparuluy. 8 Anin awuuka, ké aji na Herod : « Wulaan bkow bi Yowan Nabattaar
ti praata. » ° Nasih ajootani, pmehna pi nul ti kadun ki bafiaay biki aduuy ufettu patu
ké ado keé aji batija ba. 10 Ayil wal mént baya bafaal Yowan du ukalabus. 1! Batij bkow ti
praata awul poonu, ké afioof ba anin. 12Batasar Yowan babi ajej puum amoy ; asé ya atup
Yetu.

Yetu ade de'an pntuk pi bariaan
(Markut 6.30-44; Luk 9.10-17; Natenan ti Yowan 6.1-14)
13Wi Yetu ameen uko untépun), ajej bteem aya du dko dangaagur ; bafiaan wi bamehar
me asé tasa, apénna pbeeka apos aya du a. 14 Wi awaliiy ti bteem asé win bafiaay batum
afaga baka akut ajeban bammaakun.
15 Wi utaakal ubanun), batasarul babi afioga asé ji na a : « Unuur udobi yob yob, ké dko
di pwooy di dasé gaag, dolan bafiaay baya du nfét bahilna banug uko ude. » 10 Ké Yetu
asé teem baka aji : « Bayaar we ba? Nawulan baka an bdidi'an bade. » 17 Ké basé ji na a
: « Dkaha ipoom kafieen na ntéb ntéb. » 18 Ké aji na baka batija ya. 1° Wi wi asaay aji na
banaan bato ti ujaagal, asé jej ipoom kafieen yun na ntéb ytéb, akat kés du bati, abeeb
Nasibati agé kités ipoom, awul batasarul ké bawul banaar.
20 Bafaar bti bade ayok, ké bajejént iko indukiiy. ko mént itum kkaar ifieen na ktéb.
21Ti bandeen bukun, biint bawo ifieen-week yyaas ifieen kafieen (5000) atu na baat na
bapot.

Yetu apos ti bdék duut
(Markut 6.45-52; Yowan 6.15-21)

22 Wi bafiaan) babahar ba pde, Yetu ado ké batasarul bapaya ti bteem ajota kadun, pya
umbarn wundu, ul ké asé duka atiisan bafiaan. 23 Wi adolun ké bafiaay batiisi, apaya du
pnkuy duut agaag afiehan Nasibati. Wi utejan ubanun, ké awoha da ul aloolan. 24 Wal
mént bteem badobi low low pkay, ké ymaaron naksing sintan ba tiki uyook uunkyook
ataan na umban wi bakyaay.

25 Kaya uhaan nguk, ké asé bi ti baka apos pos ti bdék. 26 Wi batasarul bawinuluny ké
akpos ti bdék, bafionar fut asé ji : « Ujurte wa » asé jun pnajar tiki balénki. 27 Ti dko mént,
ké Yetu asé tiini na baka aji : « Nawutan kahaajala, nji a, nawutan kalénk. »

28 piyeer ké asé ji na a wal ménf: « Ajugun, woli iwi a na manjoonan, jakaan mpos ti
meel mbi du iwi. » 29 K€ Yetu aji na a : « Biini. » K& Piyeer awala ti bteem, apos ti meel
atool pya du Yetu. 30 K&, wi atiinkuy uyook asé lénk, ajun pneej ti meel asé huuran aji :
« Ajugun, buuranaan! » 31 Ti dko mént, ké Yetu asé tar kafien amébana asé jinaa: « Iwi
inwooy iinfiyaar akésan, we ukaan ké iwo na psal gtéb ba? » 32 Wi bapayiip {i bteem ké
uyook usé tafan. 33 Banwoopy ti bteem bagup adéman Yetu asé ji : « Na manjoonan, iwo
Abuk Nasibati. »

Yetu ajeban bamaakal du utaak wi bagenateren
(Markut 6.53-56)
34Wi Yetu na batasarul bamuuruy, asé ban du pkay du utaak wi bagenaterey. 35Bafiaay
biki dko mént bayikréna asé yil ké batup ti utaak bti aji abii, ké basé tija banaan bti
bammaakuy. 3¢ Baji bakoota kaji na a awut baka baban tafi kambiint ki bayeti bi nul,
ké bambanupy ka bti bajebi.



MACI 15:1 74 MACI 15:28

15

Pjukan pi bantohi bayuday
(Markut 7.1-13)
1Ti ynuur mént, *bafaritay na *bajukan Bgah balon bapénna Yerutalem abi afiog Yetu
asé hepara aji : 2 « we ukaarn ké batasaru baanji batas udolade wi bajon, babaa ji bade bé
baanji bafiow ifien™? »
3Ké Yetu ateem baka aji : « K€ an, we ukaan ké naanji natas uko wi Nasibati ajakun,
kasé katas udolade wi nan ba? 4 Nasibati aji : “Mébaan saas na naan bnuura” ké “Naarn
ankkaruy asin kéme anin, pket pakwoon baluk bi nul.” ¥* 5K& an, nasé ji woli fiaan aji na
asin kéme anin : “uko wi nhilanuy lah katénknu uwo wi Nasibati” ¢ ahilan keeri kawut
pméban asin na anin. Hénk di udolade wi nakjukanun utuun ké nagar Utup wi Nasibati.
7 An balagare, *Itayi *Natupar Nasibati afay wi atupuy ti an aji :
8 “Pntaali pi paji padémanaan na mntum tan
ké uhaas wi pa usé lowén.
9 Btenan bi baka baanjakén nin uko ulon
iko yi bakjukanun iwo udolade wi bariaan tafi.” »

Tko injaay itu fiaan atop ti kés ki Nasibati
(Markut 7.14-23)

10Wi wi Yetu akaay adu pntuk pi bafiaay aji na baka: « Natiinkan nabot name! 1 Mént
uko unjaan uneejna ti mntum ujaay utopan fiaay ti kés ki Nasibati, uko unkpénnuy ti
mntum mi nul wa. »

12 Batasarul bafioga wal mént asé ji na a : « Imeha ké *bafaritay badeebat jibi iktiiniin
hénk i? » 13 K€ asé teem baka aji : « Bko bi Paapa anwoor du bati awoor aantepii balun
kalébana. 14 Nawutan baka : bawo bakuul bankntonyuy bakuul. Nakuul atorle atentul
nakuul, bukal batéb bti baya jot du bhér. »

15 Piyeer ayeenk btup asé ji naa: « Pibanun uko wi itupun hénk. » 16 K€ aji na baka : «
An kak, hénk di nawaanuy psal te hénkun? 17 Naamme ké uko bti unneejuy ti mntum mi
faan uji utép du kayin, kapén du bnteeh, 18 bé uko umpénury ti mntum uwoona du uhaas
meet. Wun méntan ujaay utopan fiaay ti kés ki Nasibati. 1° Du uhaas meet di di iko itént
yi ijaay iwoona : ysal ywutaan, bfinar, ppiint na ahar fiaan kéme ayin fiaan, pjuban pi
piint, kakiij, ntilan na ptup butaan ti bafiaan), bkuutar. 20 ko mént ijaay itopan naany, ké

Pfiyaar pi fiaat anwoor aanwo nayuday
(Markut 7.24-30)

21 Wi Yetu apénur da asé ya du ptaak ni Tir na Tidon) 22Ké fnaat aloy i utaak wi Kanaan
anwoorn du utaak mént asé pén ahuuran aji : « Naweek, *abuk Dayit, fiagi'aan! Untaayi
unooran poonu abuk naan maakan. » 23 Yetu aanteema nin uko uloy. Batasarul ké basé
floga akoota aji na a : « Dookana, anooranun na phuuran pi nul. »

24 K€ Yetu ateem aji : « Nasibati ayilén tafi pa pkaneel ni *Itrayel nanneemur. » 25Ké
fiaat asé baan anup ti kadun ki Yetu aji na a : « Naweek, biin iténkén! »

26K¢é aji na a : « Uunuura bajej pde pi bapot bawul nbus ympotiF. »

27Ké ateem aji : « Naweek, ifani, ké ybus nmpoti nasé doo ji nade ituk inkjotnuy du
umeesa wi bajug pa. »

28 Wi wi Yetu asaar aji na a : « Naatu, pfiyaar pi nu padémi! Uwoon jibi inalup! » Wal
mént ké abukul asé bi jeb jeb.

Yetu ajeban bamaakal batum

*
15:2 Bé baafifiow ifien : Bafaritay baji bafiow ifien katasna udolade wi baka. % 154 Ppén 21.27;20.12. T 15220

Patopan : Yetu aanktiiniyaan ti dko di uko wi pjint, bafaritay baji bafiow ifien katasna udolade wi baka. F 1526
Dbus ympoti : Wal mént bayuday baji baji banwoor baanwo bayuday bawo gbus.

29 Yetu apén da asé ya umbay wi *bdék bi Galilay. Apaya du pnkuy ato. 30 Bafiaay
batum babi ti a, atij bankjiinkun, bakuul, bantakmun, babiis btup, na bamaakal batum
kak, abékan ti ihot yi Yetu ; ké ajeban baka. 3! Banaay bafionar wi bawinuy banwoon
baanhil btup ké baktup, bantakmurn ké bajebi, ké bankjiinkun ké bakpos bnuura, ké
bakuul bakwin. Badéman wal mént Nasibati i *Itrayel.

Yetu akak ade de'an bariaan batum
(Markut 8.1-10)

32 Yetu adu batasarul wal mént asé ji na baka : « Diiaga bafiaan biki, nnuur ywajant ni
ni, i bawo i na nji ké baanka uko ude. Ménnal batiis na ubon : bahilan kaya kajot ti bgah.
» 33Ké batasarul basé ji naa: « Ti dko dangaaguy di, tuny di nkkaanurn uko de unkhilanuy
kayokan bafiaan batum biki? »

34Ké aji na baka : « Nawo na ipoom hum? »

Ké bateem aji « Ipoom paaj na kaloy na ntéb ylon nmpoti. » 35K Yetu asé ji na bafiaarn
bato ti mbos ; 3¢ asé jej ipoom paaj na kalony yun na ntéb nun, abeeb Nasibati, akités ya
asé wul batasarul, ké bafas bafiaan. 37 Bade bti adoo yok. Batasar Yetu ké batuman kkaar
paaj na plon na iko induksiin. 38 Bafiaay bandeen bawo biint ifieen-week nbaakér yyaas
ifieen (4000), atu na baat na bapot. 39 Wi Yetu adoluy bafiaar ké batiisi, wi wi asaar) apaya
ti bteem aya utaak wi Magadan.

16

Bafaritay bahepar Yetu uko unkdiimanun ké awo i Nasibati
(Markut 8.11-13; Luk 12.54-56)

1 *Bafaritay na *bataduk babi ti Yetu wal mént, ala ptaawana asé hepara uko
unkdiimanuy ké awo faay i Nasibati. 2 Ké Yetu asé teem baka aji : « Woli unuur uya
pjot ké bati bajeenki naji naji : “Dko daluy kajeeh faan.” 3 Ké na nfa kub, bati bajénle naji
: “Usubal usub nta.” Naji name uko wi iko yi bati ijakun), asé wo naanhil pyikrén uko wi
Nasibati akdoluy nta di. 4 An bafaan bawutaan biki, nandekun Nasibati kafet, nahepar
uko unkyuujun k& dwo i Nasibati. Naankwin uko ulon umpati na wi Yonat® *Natupar
Nasibati adiimanuy. » Wi wi Yetu asaan aduk baka da, aya na bgahul.

Uko utaajanaani pson wi bafaritay na bataduk

5Yetu na batasarul baya bdék umbany wundu. Ké batasarul basé tilma ptij ipoom. ¢Ké
Yetu asé ji na baka : « Natenan bnuura, nalipariin uko utaajanaani pson wi *bafaritay na
*bataduk. 7 Batasarul ké basé tiini bukal bukal aji : « Atiini hay tiki péntij ipoom. »

8 Ké Yetu ammeen uko wi baktiiniyaanun aji na baka : « An, nanwoor naanfiyaar
akésan, we ukaan ké naktiiniyaan pwo naantij ipoom ba? 2 Naandobi yikréna te hénkur
iko yi nawinun i? Naanles wi nkitsun ipoom kafieen pa biint ifieen-week-kafieen yyaas
ifieen (5000) i? Ké kkaar hum kantumur) ipoom ki ki nayaanaanur ba? 10 Ké wi nkitsuy
ipoom paaj-na-kalon pa biint ineen-week-nbaakér pyaas ifieen (4000)? Ké kkaar hum
kantumuy ipoom ki ki nayaanaanuy? 11 Ké hum di di nawoon naamme ké méntiiniyaan
ipoom? Dji nalipara uko utaajanaani pson wi bafaritay na bataduk. »

12 Batasar Yetu bayikrén wal mént ké aji na baka balipara pjukan pi bafaritay na
bataduk, mént uko utaajanaani pson wi bajaay badolna ipoom wa.

Piyeer aji Yetu awoon Krittu
(Markut 8.27-30; Luk 9.18-21)
13 Yetu aya na batasarul du utaak unfiogun ubeeka wi Tetare-Filip asé hepar baka aji
: « Bafiaan basal aji *Abuk Niint awo in ba? » 14 Ké bateem aji : « Balon baji iwo *Yowan
Nabattaar ; ké baloy baji iwo *Eli Natupar Nasibati ké baloy kak baji iwo Yeremiya kéme
alon ti *batupar Nasibati bandukiin. »
15Ké asé ji na baka : « K€ ti an, nji dwo in ba? » 16 Fimoy Piyeer ké ateema aji : « Iwo
*Krittu, Abuk Nasibati ajug ubida. » 17 K€ Yetu asé ji na a : « Inuurandéni iwi Timor abuk

& 16:4 Natenan i Yonat.



MACI 16:18 76 MACI 17:15

Yonat. Mént fiaay najén atupiiy manjoonan marn, Paapa anwooy du bati a. 18 Ké ngé
jaku : Two Piyeer”, pnduba panjaay paméban katoh, ilun kaméban bankfiyaarnuy. Pket
paankhilan kanat ti kadun ki baka. 1° Dluy kawulu iniigsaani yi Bati : uko wi ikpokun ti
mbos uluy kapokana du bati, ké uko wi ikdinanuy ti mbos, uluy kadinana du bati. » 20Wi
wi asookun batasarul aji na baka bawut katup nin faay ké ul awoor Krittu.

Yetu atup aji alun kaket kabot kanata ti pa
(Markut 8.31-33; Luk 9.22-27)

21 Unuur mént wi wi Yetu ajunuy pdiiman batasarul ké awo i pya Yerutalem, kahaj
da maakan ti ifien yi bantohi, *batenan baweek na *bajukan Bgah. Baluy kado bafina,
unuur uwajantén asé nata ti pket. 22 Piyeer apula ké bagaagi asé jun pypoman na a aji : «
Ajugun, diiehan Nasibati abuuranu uko wan! Nin ukoolan uunkdolu! »

23 Ké Yetu agé wugsa aji na Piyeer : « Lowaan, iwi Tatana! Inaf ti bgah aneenanaan
ptép. linji kla uko wi Nasibati analu, iji kla uko wi bafiaan banaluy. »

24Ké wiwi Yetu ajakuy na batasarul bti: « Woli fiaan anal katasén, awo katilma uleeful
kakuna krut ki nul kadinan phaj ji nji kasé katasén woli ado aket. 25 Naan anksaluy
pbuuran ubida wi nul aluy kawaay wa ; ké ankluy kawaan ubida wi nul pa nji aluy
kabuuran wa. 26 We uwoor) fiaan aka pyok pi umundu bti, woli aneemandén uhaas wi
nul? We wi fiaay ahilanuny kawul kabuuranaan uhaas wi nul. 27 *Abuk Niin{ aban ti pbi
na mndém mi Asin na gwanjut ni nul. Wal mén{ awayés fiaay andoli i mnwo mi nul.
28 Dtupan na manjoonan : baloy ti banwoon nta ti baankket bé baanwin Abuk Niint ké
abi ji nasih. »

17

Uleef wi Yetu bti utélsaa
(Markut 9.2-13; Luk 9.28-36)

1 Wi pnuur paaj natépuy ké Yetu asé jej bi Piyeer na Yakob na Yowan ata Yakob aya na
baka du pnkuy pweek ké bagaagi. 2 Uleef wi nul ké usé télsa ti kadun ki baka : kaara di
nul dajeeh ji unuur, ké imisa yi nul ikak afaat feh. 3 Ti dko mént, ké batasar Yetu basé
win *Moyit na *Eli ké baktiini na a.

4 Wal mént ké Piyeer asé ji na Yetu : « Ajugun, unuura ywo ti dko di. Inal le katar
iloona iwajant: kaloy kawo ki nu, kalon ki Moyit, kandukiin kawo ki Eli. »

5 Ahum katiini, ké kanféluy kaloy kanknuuruy kasé mara mara abi awun baka, ké
pdiim ploy pasé pénna ti ka aji : « Iwi iwooy abuk naan, dnalu maakan, dmaganul!
Nadoon katiinka! »

6 Wi batasar Yetu batiinkuy pdiim mént asé 1énk maakan ajot aféf kés i mbos. 7 Ké
Yetu asé fiog aban baka asé ji : « Nanatiin, nawutan kalénk. » 8 Wi bakatuy kés, baankak
awin nin alon, ké Yetu tafi awohay da.

9 Wi bakwaliin pnkun, ké Yetu asé ji na baka : « Naktup nin faay aloy uko wi nawinun,
te wal wi *Abuk Niin{ akluny kanata ti pket. »

10 Batasar Yetu bahepara aji : « we ukaar ké *bajukan Bgah baji Eli awo i kaduna kabi
ji *Krittu ado kabi. »

11 K€ ateem baka aji : « Na manjoonan Eli awo i kabi, kakakan iko bti ti bgah. 12 Ké
nsé tupan, Eli adobi bi, ké baanyikréna, bahajana, adola jibi banaluy. Hénk kak di di
Abuk Niint aklun kahaj ti ifien yi baka. » 13 Wal mént, ké batasarul basé yikrén ké awo ti
ptiiniyaan *Yowan Nabattaar.

Yetu ajeban napot i untaayi ukyewlénun
(Markut 9.14-29; Luk 9.37-43a)
14 Wi Yetu na bi Piyeer, Yakob na Yowan bakakun du dko di pntuk pi bafiaay pawoon,
ké fiiint alon asé bi ti Yetu agup ti kadunul aji na a : 15 « Naweek, nagiin abuk naan. Aji jot

*
16:18 Piyeer : Dawoon pnduba kéme plaak.

kako, ahaj maakan : gyaas ptum aji jot ti bdoo, uloy kak aji jot ti meel. 16 Dtija batasaru
ké baanhilan ajebana. »

17Ké asé teem aji : « Nawo bafiaay bawutaan, banwoor baanfiyaari! Dwo kato na an
te lum ba? Dwo kado kamiiran te lum ba? Natijaan napot ti. » 18 K€ Yetu asé 1ébar na
untaayi ké upén ti napot, ké ajeb ti dko mént.

19 Batasar Yetu bagaag na a asé hepara aji : « we ukaarn ké un, nénhilan adook untaayi
mént? »

20 Ké ateem baka aji : « Naanfiyaar akésan. Dtupan na manjoonan, woli naka lah
pfiyaar panlinuny na pbuk pi maaj, najile na pnkur pi : Pénan i, papén da. Uunkka nin
uko ulon wi nawoon naankhinan pdo. 2! [Ké untaayi utént wur, pfichan Nasibati na
pyiman taf pahilanuy pdook wa.]

Yetu atup pket pi nul uyaas utébantén
(Markut 9.30-32; Luk 9.43b-45)
22 Yetu na batasarul bawo bti du *Galilay, ké asé ji na baka : «*Abuk Niint abi kawulana
du banaan), 23 baluy kafina, unuur uwajantén asé nata ti pket. » K€ basé jootan maakan.

Yetu na Piyeer baluk daasa di Katoh Kaweek ki Nasibati

24 Yetu na batasarul baban ubeeka wi Kapernawum. Ké bakobraar daasa di *Katoh
Kaweek ki Nasibati basé bi ti Timor Piyeer ahepara aji : « Jém najukan i nan aji luk daasa
di Katoh Kaweek ki Nasibati i? »

25Ké ateem baka aji : « Aa. Aji luk da. »

Wi aneejan neej ti katoh ké Yetu asé ji na a : « Timoy, we wi isaluy ti uko wi ba? In
awoon kaluk basih biki umundu wi daasa ba? Babuk baka kéme balon bampati. »

26 K& ateem aji : « Bafiaan) bampati baka. »

Ké Yetu asé ji na a : « Babuk basih keeri baanwo i kaluk. 27 K& un nsé wo nénnal ptij
btup. Yaan du bdék, ifél kabuuti, utéb uteek wi ikpénanun, haabésan wa mntum : iténk
pataka da pankkésun pluk daasa di naan na di nu. Jejan pa iya iluk daasa di nja batéb. »

18

In adémnup ti an?
(Markut 9.33-37; Luk 9.46-48)
1Batasar Yetu babi ti a wal mént asé hepara aji : « Inadémnury du *Psih pi Bati ba? 2Ké
asé du napot alon atu'a ti ptoof pi baka, 3 asé ji : « Na manjoonan dtupan, woli naankak
anaam ji bapot, nin naankneej du Psih pi Bati. 4 Ukaay ké ankwoon naweek du Psih pi
Bati awoor ankwalanun uleeful kakak ji napot i. > Ké fiaay) anyeenkuy napot ji i ti katim
naan, nji ti uleef naan i i ayeenkuy. »

Nataafaraan kawuuk bafiaan bajuban
(Markut 9.42-48; Luk 17.1-2)

6 Yetu akak aji : « Naan ankdolun alon ti bapot biki*, banfiyaarnun ajot ti pjuban,
uhokan pa a batana plaak pweek bayoorana du bdék. 7 Bafiaan banwoon ti umundu
bawutani tiki iko inhinanun kado baka bajuban itumi. Iko mént iinhinan kawaana, ké
flaan ansaar atij ya asé wutan!

8 « Woli kafien ki nu, kéme kahot ki nu itu ké ikjuban, falan ya ifél du kalowan. Uhokan
iya bati na kafien kéme kahot kammuksiin, ké di iya infernu du bdoo bawoor baankjémsa
na ifien itéb na ihot itéb. ° Ké woli pkés pi nu patu'u ké ikjuban, looksan pa ifél du
kalowan. Uhokan iya bati na pkés ploolan, ké di bafélu du bdoo bi infernu na kés ktéb.

10 « Nataafaraan kabeeh aloy ti bapot biki. Na manjoonan, ywanjut ni baka paji panat
wal undoli du kadun ki Paapa anwoon du bati. 1! [*Abuk Niint abi bi pbuuran bambiin
aneem.| »

* 18:6 Bapot biki : Yetu atiiniyaan ti banfiyaaruy, bukal bakakuy ji bapot.

Uhofi wi unkaneel unneemun
(Luk 15.3-7)
12Yetu ahofi aji : « we wi nasaluy ti uko wi ba? Woli fiaay aloy aka pkaneel ifieen-week
ké uloy usé neem, aankduk pkaneel nandukiiy du pnkuy kaya pla uloolan unneemuy i?
13 Dtupan, woli awin wa, aji lilandér unkaneel uloolan wuy kapel nandukiiy nanwooy

paanneemi. 14Ké hénk kak di di Asinan anwoor bati awoon aanpal aloy ti bampoti biki
aneem. »

Pmiir aténtul

15 Yetu aji kak : « Woli aténtu anfiyaaruy ajubanu, yaan iwina, itiini na a, an batéb
tafi. Woli atiinku, kéme ké ika'a. 16 K& woli aandi ptiinku, duun fiaay aloy kéme batéb,
nahilna nado jibi *Ulibra wi Nasibati ujakun: naboman uko bti ti kadun ki bamaar batéb kéme
bawajant.®* 17 Akak le wo aandi ptiink baka, ktup pntuk pi banfiyaarun ; woli apok ptiink
baka, jejana ji fiaan anwoory aanfiyaar Nasibati kéme ji nakobraar daasat. 18 Dtupan, na
manjoonan : iko bti yi nakpokun ti mbos ilun kapokana du bati, ké iko bti yi nakdinanur
ti mbos ilun kadinana du bati.

19« Na manjoonan dkak atupan, woli bafiaan batéb ti an ti mbos batiinkar afiehan uko
ulon wi banalun, Paapa anwoor du bati ado wa pa baka. 20 Aa, dko di bafiaar) batéb kéme
bawajant bayituy ti katim naan, dji kawo ti ptoof pi baka. »

Nadoon kamiir baténtan

21Fimop) Piyeer afiog Yetu wal mént asé hepara aji : « Ajugun, yyaas hum yi yi nwooy
kamiir atént naan woli ajubanaan? Dwo kamiir te gyaas paaj na uloy i? »

22Ké Yetu ateema aji : « A-a, ménkjaku nyaas paaj na uloy tafi, nyaas ni iwoon i kamiira
nawo kaban ifieen-paaj-na-uloy (70) yyaas paaj-na-ulon.

23 « Hénk di *Psih pi Bati pawoon: pawo ji uko wi nasih angalun pten jibi balemparul
badolun na itaka yi nul. 24 Ajun pten, ké basé tija alon anteetuluy itaka intumun ptum
pan. 25 Niint mént aanka uko uluki itaka mént ; ké nasih asé ji bawaapa ul na aharul, na
babukul na iko bti yi akaan, bahilna bakakan uko wi ateetun. 26 Nalemparul un ké asé
nup ti kadun ki nasih aji na a: “Miiraan, dlug kaluku ya bti!” 27 Nasih afiagi'a asé wutara
itaka yi ateetuluny awuta ké ayaa.

28 « Nalemp mént apén asé yit na aténtul alon i bawoor ti ulemp anteetuluy ktaka
kntiinku. Atiika adoo kak i pfiikléna asé jaka : “Lukaan uko wi iteetnuy!” 29 Aténtul ké
anup akoota aji naa: “Miiraan, dlug kaluku!” 30Ké undu asé pok, ado ké bawata ukalabus
ayoonkna aluy aluk uko wi ateetun. 3! Wi balemp bandukiin bawinurn uko untépuy,
bajootan maakan asé ya akakalés wa bti nasih.

32 « Ké nasih ado ké batija nalemp mént asé ji na a : “Iwi nalemp nawutan i! Dwutaru
itaka bti yi iteetnuy tiki ikootén aji ndo hay ; 33 iwo i lah kak kafiaga aténtu jibi nji
fagi'iin.” 34 Adeebaf maakan asé wula banjaan bahajan banaan te wi akluy kaluk uko
bti wi ateetun. »

35Keé Yetu asé kak aji : « Hénk di di Paapa anwoor du bati akluy kado andoli ti an, woli
naammiir baténtan na manjoonan ti itéb yi nan. »

19

Yetu atiiniyaan uko wi bniim
(Markut 10.1-12)
1Wi Yetu atupuy iko yan aba, asé pén ti utaak wi *Galilay aya umbay wi *Yuda unwoon
du plut pi *Yordan. 2 Bafiaay batum batasa da ké abot ajeban bamaakal.
3*Bafaritay baloy banal ptaawana, asé fioga ahepara aji : « Bgah bi nun badinan fiaay
abubara adook aharul ti bniim i? »

% 18116 Plesan 19.15. T 18:17 Bakobraar daasa : Bayuday bajej baka ji bado butaan banwoor baanwo biki pntaali
pi Nagibati.

4Ké Yetu ateem baka aji : « Naanleyiir uko wi Ulibra wi Nasibati ujakuy i ké du ujuni
Nasibati apas bafiaan k& bawo filint na fiaat™ » 5 asé ji : «“Wan ukaan ké fiiint aklun kaduk
asin na anin kawo na aharul, bakak fiaay aloolan.”® © Hénk, baankak awo bafiaan batéb,
bawo fiaan aloolan. Naan awutan keeri kagar uko wi Nasibati anaakrénun. »

7Bafaritay bahepara aji : « Keeri we ukaar ké *Moyit aji fiaay awo i kapiit fiaat kakaarta
kankyuujuy ké bniim babaa, kabaa kadooka? »

8 Ké ateem aji : « Mndéném mi yhaas yi nan mantuuy ké Moyit adinanan uko mént.
Ké usé wo uunwo hay du ujuni. ° Dtupan, woli flaay adook aharul anwooy aampiint na
faan aloy nampati, asé niim aloy, ajuban pjuban pi piin{. »

10 Batasarul bajaka aji : « Woli hénk di uwoon kawo pa fiiint na aharul, uhokan pwut

bniim. »
11 K€ Yetu ateem baka aji : « Mént bafnaay bti bahilanun kadinan pjukan pi mént, biki

Nasibati atenuy ké bahilani tan bahilanun. 12 Iko itum ihinan kaneenan biint baniim :
balony baanhilan bniim tiki babuka buka han, baloy tiki bakas baka, balon kak psih pi

Bati paji patu baanji baniim. Naar anhinanur pte uko wi, ateen wa! »

Yetu ayeenk bapot bnuura
(Markut 10.13-16; Luk 18.15-17)
13 Banaay batij Yetu bapot pa apaf baka ifien, abot anehandér baka, ké batasarul basé
noman na baka. 14Ké Yetu asé ji : « Nawutan bapot babi ti nji, nakneenan baka, tiki *Psih
pi Bati pawo pi banwoor ji baka. » 15 Wi wi asaan apaf baka ifien asé ya na bgahul.

Yetu na fiiint nayok
(Markut 10.17-31; Luk 18.18-30)

16 Niin{ alon abi afiog Yetu asé hepara aji : « Najukan, we wi nwoor kado unuura
kakaana ubida wi mnto? »

17Ké ateema aji : « we ukaan ké ikheparaan uko unuura wi fiaay) awoor i kado? Aloolan
tafi annuuriin, Nagibati a. Woli inal kayeenk ubida wi mnto kdo kado uko wi Bgah
bajakun. »

18 Ké akak ahepara aji : « Iko ihon? »

K€ ateema aji : « linkfiy fiaay, iinkpiint na ahar fiaay kéme ayin naan, iinkkiij, wutan
katapar fiaay uko wi awoor aandoo, 1° mébaan saas na naan bnuura, nalan aténtu jibi
inalun uleefu. »

20 K& natasa un ateema aji : « Iko mént bti ddo ya. We wi nkaay aduka pdo? »

21 K€ Yetu aji na a : « Woli inal kawo fiaan anjaan ado uko bti unliluny Nasibati, kya,
kawaap iko yi ikaay bti kasé jej itaka mént katen bajuuk, kka pyok du bati. Wal mént ksé
bi katasén. » 22 Wi natasa uy atiinkuny uko mént, asé ya na pjootan, tiki ayok maakan.

23 Wi wi Yetu asaay aji na batasarul : « Dfupan na manjoonan pneej du *Psih pi Bati
patam nayok maakan. 24 Aa, dtupan kak uko wi : Uyoj apel pa untaam wi pnkunkaali
uneej ti bhér bi kaguja ké di nayok aneej du Psih pi Bati. »

25 Wi batasarul batiinkuy uko way bafiogar fut asé ji : « Ké in ahilanuy keeri kabuur?
»

26 K€ Yetu asé jaban baka kés asé ji : « Banaan bajén baanhilan pbuuran nleef ni baka,

ké Nasibati asé wo aambiisna biisna nin uko ulon. »

27 Piyeer aji na a wal mént: « Tenan, nduk iko bti atasu. We wi nklun kayeenk ba? »

28 K& Yetu aji na baka : « Dtupan na manjoonan : woli umundu uhalu ubii, ké *Abuk
Niint aneejan psih na mndém, an batasaraan ifieen na batéb nantasnur nakak ato na nji
kasih, kawayés kntaali ifieen na ktéb ki Itrayel. 29 Ké biki katim naan katuuy ké baduk
itoh yi baka, kéme babuk basin baka, basin baka, banin baka, babuk baka, nteeh ni baka,
baluy kayeenk uko wi badukuy pyaas ifleen-week kasé kayeenk ubida wi mnto. 30 Ké
batum banwoon hénkur bateek baluy kawo babaafisaani, batum banwoor babaafisaani
baluy kawo bateek. »

1 19:4 Ujuni 1.27. XX 19:5 Ujuni 2.24.

20

Uhoti wi bajaar biki baduun ulemp

1Yetu akak aji ti uko wan: «*Psih pi Nasibati pawo wo ji uko wi ajug uteeh ampénun
na nfa kub ala balemp pa uteeh wi nul. 2 Atiinkar na balemp aji aluk baka itaka inlinun
na baluk bi unuur asé do baka ké baya uteeh. 3 Ato ado uko ji ywoori ywajant apén awin
balemp baloy ké bawo du bayiti baanka uko udo, 4ké asé ji na baka : “An kak, nayaan
uteeh ; dlukan bnuura.” 5 Ké bayaa.

« Ajug uteeh apén na mnde ilant, akak apén na pnak awin balon), akak ado jibi adoluy
na bukundi. © Wi unuur uteehiin, akak apén awin balemp balon ké banat da asé hepar
baka aji : “we ukaan ké nawo i, unuur bti bé naankdo uko ulon”? 7Ké bateem aji nin
alon aanjej jej baka ulemp.

« K€ aji na baka : “An kak, nayaan uteeh.”

8 « Wi utaakal ubanuy, ajug uteeh ké asé ji na namali i nul : “Duun balemp iwul andoli
baluk bi nul, ijunna bambaafisaanuy pbi isé ido kaya te du bateek.”

9 « Biki bajejuy ti uteeha unuur ké babii, ayeenk andoli baluk bi unuur upéb. 10Bateek
babi kak asé sal aji bayeenk baluk bampelur bi bambaafisaanury pbi, ké basé wula baka
andoli baluk bi unuur. 11 Wi bakyeenkur itaka asé noman ti uko wi ajug uteeh adolur) 2 aji
: “Bambaafisaanuy pbi balempa uwoori uloolan, ké isé luk baka alinan na un, ylempun
unuur bti ti bnuur.”

13 « K& Ajug uteeh asé teem alon ti baka aji : “Nanoh, méndolu nin butaan bloy: Méng
itaka yi, yi ntiinkaruy i? 14 Jejan uko wi ntiinkarun, iya na bgahu. Ulilén lil ké nwul
ambaafisaanuy pbi uko unlinun na wi nwuliiy. 15> Ménka na pdo uko unlilnuy na bka bi
naan i? Kéme iwo i kadeebat tiki djoob bkow?” »

16 Yetu akak aji : « Ké hénk di di banwoon babaafisaani baklun kawo bateek, bateek
basé bawo bambaafsaani. »

Uyaas uwajantén wi Yetu aktupun pketul na pnata pi nul ti pket
(Markut 10.32-34; Luk 18.31-34)

17 Yetu aya Yerutalem asé du batasarul ifieen na batéb ké bagaagi, asé tiini na baka wi
bawoon ti bgah aji : 18 « Natenan, nya Yerutalem, ké basé luy kawul *Abuk Niint *batenan
baweek na *bajukan Bgah. Baluy kaji aduknaanaa, pduknaana pi pket. 19 Bawula
banwoon baanwo bayuday bahilna babena, bakoba na itintél, bapana ti krut. Unuur
uwajantén asé nata ti pket. »

20 Wal mént ké anin babuk Tebede asé bi afioga, ul na babukul, agup ti kadunul pa
phepara uko ulon. 21 Ké Yetu asé ji na a: « we wi inaluy ba? »

Ké aji na a : « Dolan babuk naan batéb biki baluy bato aloy ti kadeenu ki nu, aloy ti
kamayu, woli iluy ato asih. »

22 Yetu ateema aji : « Naamme uko wi nakfiehanaanuy. Nahinan kadaan {i pnkalame
pi nji kayaay kadaan, kahaj ji nji i?

Ké bateema aji : « Dhinani. »

23 K€ Yetu asé ji na baka : « Aa, naluy kadaan ti pnkalame pi naan ; ké uko unwoon wi
pto ti kafien naan kadeenu na kamayu, mént nji dwoor kadat banwoorn biki pto da, biki
Paapa ajakuy aji bawo biki kato da, bukal bakluy kato da. »

24 Wi batasarul ineen bandukiin batiinkur uko war, asé deebatér batéb bukundi. 25 Wi
wi Yetu asaay atiini na baka bukal bti aji : « Nawin jibi basih biki ntaak bajaay bayuuj
mndém mi baka, baweek biki ntaak kanoonkna bafiaan. 26 Uunwo kawo hay pa an.
Annalun pwo naweek ti an awo i kawo nalempar baténtul. 27 K€ woli fiaany anal pwo
nateek ti an, awalaan bkowul ado kalempar baténtul. 28 Ké hénk, *Abuk Niint aambi
bi pa bado kalempara, abi pdo kalempar banaay kabot kawul ubida wi nul, uwo baluk
bankbuuranun bafiaan batum maakan.

Bakuul batéb biki Yetu ajebanun
(Markut 10.46-52; Luk 18.35-43)

29 Yetu na batasarul bapén ti ubeeka wi Yeriko, ké bafiaay batum basé tasa. 30 Bakuul
batéb bato wal mént ti kaban ki bgah, ké wi batiinkun ké Yetu aktépun asé huuran aji : «
Naweek, *Abuk Dayit, fiagi'un! »

31 Ké bafiaan batum banwoon da bawo ti pyoman na baka aji bayomp, ké basé
huuranaara huuran maakan aji : « Naweek, Abuk Dayit, fiagi'un! »

32 Yetu anaf adu baka asé ji : « We wi nagaluny ndolan ba? »

33 K& bateema aji : « Naweek, dolan ndo kawin! »

34 Afiaga baka asé ban baka kés ké bakak awin ti dko mént, asé tasa na bgah.

21

Uneej Yetu ti Yerutalem
(Markut 11.1-11; Luk 19.28-40; natenan ti Yowan 12.12-19)

1 Yetu na batasarul bafiog Yerutalem aten ubeeka wi Betfage du umban wi Pnkuny
pi Mnoliwera®, Ké asé yil batasarul batéb, 2 aji na baka : « Nayaan du ufét unwoon ti
kadunan ; uneejaran neej nawin batan ubuuru na ubuk wa ; nafénsan na natijén. 3 Woli
baheparan uko unkayi, nateem kaji Ajugun anuma na. Ti dko mént bawutan naya na na.

4 Uko mént uwoo, uko wi Natupar Nasibati abiiy afup uhilna udolana :

5 “Najakan na ubeeka wi *Fiyon
Nasih i nu abi ti iwi ;
awalan bkowul, adapa ubuuru,
na ubuuru umpoti, ubuk untaam ulempni”

6 Batasar Yetu baya, ado jibi ajakuy na baka, 7 atij ubuuru na ubuk wa. Wi wi basaarn
ajej imisa yi baka agur ti na ké Yetu asé paya. 8 Bafiaar) batum maakan bawo ti bgah wal
mént, ajej iyeti yi baka aseef ti bgah ; ké baloy batib inah yi mnko aseef. 9 Bafiaay batum
bankposun ti kadunul na banktasuluy bahuuran aji :

« Hotana,T iwi *Abuk Dayit
Bnuura nuura ti ankmbiin ti katim ki Ajugun
Hotana! Nasibati adém du bati duut! »&

10 Wi Yetu aneejun ti Yerutalem, bafiaan biki ubeeka bti bafionar fut asé hepar aji : « I
abaa wo wo ahor ba? »

11 K& bafiaan basé teem aji : « Yetu Natupar Nasibati a, awo i Nataret du Galilay. »

Yetu na bawaap du Katoh Kaweek ki Nasibati
(Markut 11.15-19; Luk 19.45-48; natenan ti Yowan 2.13-22)

12Yetu aya neej du *Katoh Kaweek ki Nasibati asé jun pdook bawaap na banknugur bti
banwoor da. Awat nmeesa i batélés itaka, na itij yi bawaap pbalab. 13 Wi wi asaay aji na
baka: « Nasibati atup ti Ulibra winul aji : “Katoh naan kalun kadu'ana *katoh kafiehanaani”*
ké an, nasé kakan ka dko dmennaani di bakiij!* »

14 Bakuul balon na banknjiinkun babi afioga da, ké ajeban baka. 15 *Batenan baweek
na *bajukan Bgah bawin iko ifionarénaan yi adoluy abot atiink bapot ké bakhuuran du
Katoh Kaweek ki Nasibati aji : « Hotana, iwi *Abuk Dayit » asé deebat. 16 Bajaka wal mént;:
« Itiink uko wi bapot biki bakjakur i? »

K€ Yetu aji na baka : « Dtiink bnuura di ; naambaan kaleyiira ti Ulibra wi Nasibati dko
danjakuny:

“Ido ké bapot bampoti
na bambaan abuka buka

ké bakdémanu.,” »**
17 Yetu aduk baka tun, apén ti ubeeka, aya Betani di ayaan aférna.

*

21:1 Pnkuy pi Mnoliwera : “Mont des Oliviers, Monti de Oliveira, Mount of Olives.” % 15 Fakariya 9.9. T 219
Hotana Ti uhebéré dawo « Buuran » asé bi kak utup unjaay udémanaan Nasibati. % 1.9 Kaflaam 118.26. % 21:13
Itayi 56.7. XX 21:13 Yeremiya 7.11. XX 21:16 Kafiaam 8.2.

Bko bi Yetu afépun
(Markut 11.12-14,20-24)

18 Na nfa, wi Yetu akkakuy ubeeka wi Yerutalem, ké ubon usé de a. 1° Awin bko bloy bi
bajaany bado bfig ti kaban ki bgah, abi afiog ba, asé ténka itoh toh. Aji wal mént na bko
bun: « Nin iinkak abuk! » Ti dko mént, ké bko babi kay kay. 20 Batasarul bawin uko mént
asé fionar maakan. Bahepar Yetu aji : « hum di di bko bi bahilun akay hénk ti dko mént?
»

21 K€ Yetu ateem baka aji : « Dtupan, manjoonan ma, woli nahat Nasibati abot awo
naanka psal ntéb, ménjakan nahil pdo bfig bi bakay, nadoo hilan kaji na pnkun pi :
“Pénan ti, iya ijot du bdék,” uko mént udolana. 22 Woli nahati, uko bti wi nafiehanuy
Nasibati, adolan wa. »

In atuuy Yetu pdo iko yi akdolun
(Markut 11.27-33; Luk 20.1-8)

23 Yetu aneej du *Katoh Kaweek ki Nasibati asé jun pjukan. Wal mént ké *batenan
baweek na *bantohi bayuday basé bi afioga ahepara aji : « Mnhina mnhoy mi mi ikdolnun
iko yi ba? In ajakiin ké ihilan kado ya? »

24 Ké Yetu asé teem baka aji : « Nji kak, dpal kaheparan uko uloolan tan ; woli
nateemén, kasé tupan wal mént mnhina mi nji kadolni iko yi. 25 In ayiluy *Yowan
pbattaar ba? Nasibati a, kéme banaan baka? »

Ké basé wo ti platar ti ptoof pi baka aji : « Woli nteem aji Nasibati ayiluluy, aheparun
uko unkaay ké pénfiyaara? 26 Ké woli nteema aji bafiaay bayiluluy, ywo i kati bafiaay bti
babi banatara'un, tiki bafiyaar ké Yowan awo Natupar Nasibati. »

27Bateem Yetu wal mént aji baamme anyiluluy. Ké asé ji nabaka: « Nji kak ménktupan
mnhina mi nji kadolnuy iko yi. »

Uhofi wi ajug katoh na babukul batéb

28 Yetu akak aji na baka : « Ké we wi nasalun ti uko wi? Niin{ alor) abi ka bapot batéb.
Atiini na nateek aji na a: “Abuk naan, yaan ilemp nta du uteeh.” 29Ké abukul uy ateema
aji : “A-a, ménkya ;” ato aban tuny asal, anata aya uteeh. 30 Asin baka akak atiini na
natébantén. Ké ateem aji : “Aa, Paap dya” asé bi wo aanya. 3! Ahon ti batéb bukun
adoluy uko wi asin baka agalun? »

Ké bateem aji : « Nateek. »

Ké Yetu asé ji na baka wal mént: « Dtupan, manjoonan ma, bakobraar daasa na baat
batuunk babanan uteek du *Psih pi Nasibati. 32 Hénk di uwoorn), *Yowan Nabattaar abi
ti adiimanan bgah btool ké naanfiyaara ; ké bakobraar daasa na baat batuunk ké basé
fiyaara. Ké wi nadoon awin uko mént naantélsa télés nhaas ni nan afiyaara. »

Uhoii wi balemp biki uwoorta
(Markut 12.1-12; Luk 20.9-19)

33 Yetu akak ahofi aji : « Nakaan natiink uhofi wi : Niint aloy abi tepi uwoorta wi
mnko manjaay mandolna ubifiu, asé biig wa afooyan. Ajip bhér ado dko dpoofini, abot
akiin bliit bi mnlaak bkuuytaan pa bayer), asé dukar wa bafiaar baloy pa badoki bapooiile
bawula kafah ki nul, asé ya bayaas. 3¢ Wal wi upooii ubanuy, ké asé yil balemparul du
bafaay banwoor du uwoorta pa pyeenk kafah ki nul. 3>Bafiaayy mént bamob balemparul,
akob aloy, afin natébantén, akak atap nawajantén mnlaak afina. 3¢ Ajug uwoorta akak
ayil balemparul baloy, bantumur apel bateek, ké bafiaan) banwoor du uwoorta badola
baka ji bateek. 37 Ké abaafisaan ayil abukul, asal aji : “Baya kakali abuk naan.” 38 Ké wi
biki adukaruy uwoorta bawinuy abukul, asé latar aji : “I, akdukiiy na iko yi asin. Najoh
nfina, nsé nduka na ya!” 39 Bamoba, apénan ti uwoorta afin. »

40KE Yetu asé hepar baka aji : « K€ we wi ajug uwoorta akeeri bi kado banaan mént wi
akbiin? »

41K¢ bateema aji : « Pfiy pi akfinun bafiaan bawutaan biki uwoorta mént pawuf. Ajej
uwoorta kawul baloy, bankwululuy kafah ki nul upoofi ubanle. »

42Yetu aji na baka wal mént: « Naambaay kaleyiira uko umpiituy ti Ulibra wi Nasibati
i?
“Pnduba pi baniw bapokun
pakakun améban katoh
uko mént uwo udo wi Ajugun
unuura abot awo ufionarénaan ti kés ki nun.” »%

43 Yetu akak aji na baka : « Ukaarn ké nji katupan : Nasibati aluy kajej *Psih pi nul kawul
pa bafiaan balon bankdolun uko unnuuriin ti kés ki Nasibati. 44 Naan ankjotun ti pnduba
meént, akita, ké fiaan i pakjotnuy, panantéla. »

45*Batenan baweek na bafaritay bayikrén ké bukal bakaan ké Yetu akhofi han). 46 Bado
na pmoba wal mént asé ti bafiaan bansaluy aji Yetu awo *Natupar Nasibati.

22

Uhont wi bampokun pbi pyoban
(Luk 14.15-24)

1Yetu akak ahoi na baka aji : « 2*Psih pi Bati panaam ji uko wi nasih anduun banaan
pyoban ti bniim bi abukul. 3 Ayil balemparul pa baya badu biki aduuy pyoban ké basé wo
baanal pbi. K& akak ayil baloy aji na baka : “Najakan na biki nduun pyoban ké djun pde,
afiy pgit pkas pi naan na yntaam nannuurnaaniiy ti yi naan, iko bti ibékani, babi ti dko
di bniim,”

5 « Ké biki baduun basé wo baando to to aten uko mént, andoli atool kaya pdo kanuma
ki nul : balon baya nteeh, baloy pjula. ¢ Ké bandukiin bamob balempar nasih, ahajan
baka afin. 7 Nasih adeebati, asé do bangoli biki nul ké bafin balat mént abot atér ubeeka
wi baka. 8 Wi wi asaay aji na balemparul : “Pde pabaa ké biki mbiin adu pyoban basé
wo baantaay na pde pa. ° Nayaan du ypat bgah nadu bafiaay bti biki nakwinun.” 10Ké
balemparul baya ti igah, adu biki bawinuy bti, bawutaan na banuura, ké dko di bniim
datumi.

11« Nasih aneej wal mént pten bambiiny pyoban asé win da fiint alo anwoor aanwoh

imisa yi ufettu. 12Ké asé ji na a: “Nanoh, hum di di idoluy adoo neej ti, bé iinwoh imisa
yi ufettu ba”? Ké un mént ayompi. 13 Nasih ké asé ji na balemparul : “Natanana ihot na
ifien naféla bdig du bdém, dul di akyaan kawooni kabot kadeebat kadohrén.” » 14Ké Yetu
asé akak aji : « Banaan batum badu'anaa ké bantiinku bakdataniin. »

Pluk Tetar daasa
(Markut 12.13-17; Luk 20.20-26)

15 Wi uko mént utépuy, *bafaritay baya ayitiir wal mént katen jibi bakdoli pa ptaawan
Yetu ti btup. 1© Wi wi bayiluy batasar baka baloy na baloy biki *Herod ké baji na a : «
Najukan, nme ké iwo fiaay i manjoonan, abot aji kjukan bgah bi Nasibati na manjoonan.
linji kti nin flaay tiki iinji kten uko wi flaay awooy. 17 Tupun keeri, we wi isalug? Pwo i
kaluk *Fetar nasih daasa kéme nénwo i kaluka da? »

18 Ké Yetu ammeen) nsal ywutaan ni baka asé teem baka aji : « An balagare! We ukaay
ké nakdo na ptaawanaan ba? 1° Nadiimanaan pataka pi najaan nalukna daasa. »

Ké badiimana pa, 20ké asé ji na baka: « Kaara diin dawoon ti pa? Ké katim ki in kawoor
tipa? »

Ké bateem 21 gji : « Tetar a. »

Wi wi asaan aji na baka : « Nakeerin nakakan Tetar uko unwoor wi Tetar, nasé nakakan
Nasibati uko unwoor wi Nasibati. » 22 Wi ajakuy han ké basé fionar fut aduka, aya.

Pnata ti pket
(Markut 12.18-27; Luk 20.27-40)
23 Unuur mént, *bataduk balon babi anog Yetu - bukal bajaan baji pnata ti pket
paanwoo - 24 asé ji na a : « Najukan, *Moyit apiit pa un aji : “Woli fiaan aket bé aanka

o 21:42 Kafaam 118.22-23.

napot, abuk asin awo kayeenk aharul, kahilna kabukara bapot.” 25Ké usé bi ka ti un biint
paaj na aloy bantaaruy. Nateek aniim fiaa asé waana bé aambuki, adukar abuk asin
aharul. 26 Ké natébantén akak aket aduk naat bé aambuki, ké uwoha hay pa nawajantén
kak, awoha hay pa bukal paaj na aloy bti. 27 Wi bukal bti baketun, ké naat akak aket.
28 K& hénkun woli bafiaay balun anata ti pket, in akwoor ayin fiaat mént, wi bukal paaj
na aloy bti baniimulun? »

29Ké Yetu agé teem baka aji : « Naneemi, naamme Ulibra wi Nasibati abot awo naamme
mnhina mi nul. 30 Hénk di uwoon), woli bafiaar baluy anata ti pket, biint baankniim, ké
baat baankniima, baluy kawo ji nwanjut du bati. 31 Ké ti uko wi pnata ti pket, naambaan
kaleyiira uko wi Nasibati ajakun i? Aji : 32 “Dwo Nasibati i Abraham, i Itaak, na i Yakob.” »*

Yetu akak aji na baka : « Nasibati awo i bafiaan bajeb, aanwo i banketun. » 33 Bafiaarn
banktiinkuluy bti bafioyar ti pjukan pi nul.

Uko undémnun ti iko yi bgah bajakun
(Markut 12.28-34; Luk 10.25-28)

34 *Bafaritay batiink ké Yetu ateem *bataduk ké bawaay utup asé yitiir. 35 Ké aloy ti
baka, anwooy *najukan Bgah asé nal ptaawan Yetu asé hepara aji : 3¢ « Najukan, ti iko yi
bgah bajakun, uhoy udémnuy dém ba? »

37Keé asé teema aji : « Palan Ajugun Nasibati i nu na katébu bti, na uhaasu bti, na usalu
bti. 38 Uko wan udémnuy ti iko yi bgah bajakun. 39 Ké uko unyeenkur ti wa abot adém
kak wii wi : Dalan aténtu jibi inalug uleefu. 40 Iko itéb yuy itonkrén *Bgah bi Moyit bti
na pjukan pi *batupar Nasibati. »

Krittu na Dayit
(Markut 12.35-37; Luk 20.41-44)
417Jibi *bafaritay bayitiirun, ké Yetu asé hepar baka aji : « 42 we wi nasaluy ti *Krittu
ba? Awo abuk in ba? »
Ké bateema aji : « Awo *abuk Dayif. »
43 Ké Yetu asé ji na baka : « Ké hum di di *Uhaas wi Nasibati utuuy Dayit ké aji du'a
Ajugun ba? Ul, antiiniiy aji :
44 “Nasibati Ajugun aji na Ajugun :
Toon ti kafien naan kadeenu
te ndoo ndo basooradu
ido kapafna baka ihot.”™ »
45 Yetu akak aji : « Keeri, woli Dayit aji du Krittu Ajugun, hum di di ahilanun kawo kak
Abuk Dayit? » 46 Nin aloy ti baka aanhinan ateema. Kapéna unuur mént nin aloy aankak
afioom phepara uko uloy.

23

Ptaafara bajukan Bgah na bafaritay
(Markut 12.37-40; Luk 11.39-52; 20.45-47)
1Ké Yetu asé tiini na pntuk pi bafiaan na batasarul aji na baka : 2 «*Bajukan Bgah na

*bafaritay bato ti ptij pi *Moyit. 3 Nadoon kado nabot nado katas iko bti yi baktupanay,
nasé nawut pdo kado uko wi bajaay bado : tiki baji batup kasé wo baanji bado uko wi
batupuy. 4 Baji batan idaaj idit katu bafiaay pkupa ya, bukal ti pleef yi baka basé pok
pdeen pkoi ploolan tafi pténk baka. 5 Ti iko bti yi bakdoluy baji bala pwinana ti bafiaay
ukaarn ké kako ki bajaany batu Utup wi Nasibati katan ti bkow na ifien yi baka kaji kadém.
Ifien yi imisa yi baka ikak aji ihaan maakan®. ¢ Baji banal pto ti itij innuurnaaniin woli
bawo du dko di ufettu kabot kanal pto kadun du *itoh ifiehanaani. 7 Baji banal banaan
banohntén baka ti dko di bafiaay kabot kanal bafiaay bado kadu baka “Najukan”.

*
% 2:32 Ppén 3.6. %X 22:44 Kafiaam 110.1. 23:5 Bayuday baji bado iko iloy yi bapiituy Utup wi Nasibati
kalesna wa. Ital iniilu inwoon ti ifien yi imisa yi baka ikak aji ilesan baka Utup wi Nasibati.

8 « Ké an, nawutan kado bafnaan bado kadu'an “Najukan”; an bti nataari abot akaha
najukan aloolan tafi. ° Nawutan kado kado fiaay aloy kaji Asinan ti mbos ; nakaha
Asinan aloolan, anwoor du bati. 10 Nawutan kado badoo badu'an “Nayafan”; nakaha
nayafan aloolan, anwoon *Krittu. 1! Anwoonuny naweek ti an aklun kawo nalempar
baténtul. 12 Naan ankdémanuy bkowul baluy kawalana, ké fiaay ankwalanuny bkowul
baluy kadémana. »

Pwutan pi bafaritay

13 Yetu akak aji : « Nawutani an *bajukan Bgah na an *bafaritay an nanwoor balagare,
nanjaay naneenan bafiaan pneej du *Psih pi Bati. Naanji naneej da an ti gleefan ké naanji
nawut bannaluy pneej baneej! 14 [Nawutani an bajukan Bgah na an bafaritay balagare,
naji nade bka bti bi baat bayot kabot kajon ti pfiechan Nasibati pa pwinana. Ukaan ké
Nasibati aklun kakoban kakob kandémnur maakan.]

15 « Nawutani an bajukan Bgah na an bafaritay, an nanwoor balagare, an biki pkakan
flaay aloolan ti udolade wi nan pajaay patu namuur idék na ptaak. Woli naka'a, naji
nadola ataay na pneej infernu pyaas ytéb kapelan.

16 « Nawutani, an bayuuj bgah banwoon bakuul, nanjaay naji : “Woli fiaay ajej *Katoh
Kaweek ki Nasibati amehnaana, uunwo ukoolan ; bé woli naay amehna ti uwuuru wi
katoh ki Nasibati, awo i kado uko wi ajakun.”

17 « An bawaay ysal, an bakuul! we udémnuy: uwuuru wa kéme katoh ki Nasibati
kandoluy ké uwuuru mént uyimani? 18 Nakak aji naji : “Woli fiaa amehna ti *bliit bi
mngur, uunwo ukoolan, bé woli faay amehna ti iko intenanuy i ba, awo i kado uko wi
ajakuy.” 19 An bakuul, we udémnuy: iko intepanup ti bliit bi mngur kéme bliit bi mngur
bankakanury iko mént ké iyimani? 20 Pmehna ti bliit bi mngur pawo pmehna ti ba na ti
iko bti inwoon ti ba. 21 K€ pjej Katoh Kaweek ki Nasibati kamehnaana pawo pmehna ti ka
na ti anfétuy ka. 22 Pmehna ti bati pawo pmehna ti ptij psihni pi Nasibati na ti antoon ti
pa.

23 « Nawutani an bajukan Bgah na an bafaritay, an nanwoor balagare, nanjaay nawul
kafah ki Nasibati ti iko bti yi nakjaaruy kadoo wul impotétaanuy maakan asé wo naanji
nado uko unkaanun udooni ti iko yi bgah bajakun: pwo natool, pfiaga, na pfiyaar
Nasibati. Yap yi yi nawooy i kado lah kasé kawut katilma indukiiy 24 An bayuuj bgah
banwoor bakuul, nanjaarn naténtan poot pi nan pa ppénan uwu kasé yoor untaam wi
pnkunkaali.

25 « Nawutani an bajukan Bgah na bafaritay an nanwoor balagare, naji nawent ikoopa
yi nan na iraata yi nan bnuura {i bdig, meet dasé tum na iko yi kakiij na kafeer. 26 Iwi
nafaritay nakuul, duniin iwent kakoopa na praata meet, bdig bahilna bajint.

27 « Nawutani an bajukan Bgah na an bafaritay an nanwoor balagare nanjaan nawo ji
ihér yi babomanuy: iji inuura ti bdig, meet kasé tum na imoh na iko imputuy. 28 K€ hénk
di di nawoor, naji nawo wo ji bafiaan batool ti kadun ki bafiaay, asé tum na kalagare na
butaan ti phaasan meet.

29 « Nawutani an bajukan Bgah na an bafaritay an nanwoor) balagare, nanjaan naniw
ihér yi *batupar Nasibati kabot kaboman ihér yi batool, 30 kasé kaji ti usal : “Woli
nwo laalan da ti wal wi basinun, nénknaakiir na baka katul piaak pi batupar Nasibati.”
31 Hénk naji nadinan ké nawo babuk bambiiy afiy batupar Nasibati. 32 Nabaarfiés uko wi
basinan babiiy ajun.

33 « An ppula, pntuni pi ynfunan! Hum di di nakhinanuy kabuur kakob, kawo
naankneej infernu? 34 Wan ukaan ké nji kayil batupar Nasibati, bafiaan banwoor na usal
untuna, na bajukan : naluy kafin baloy, kapan ti krut, naluy kafud balory itintél du *itoh
ifiehanaani yi nan, kabot kadookar na baka na nbeeka. 35 Hénk, pfiaak bti pi bafiaan
batool pi natuluy ti mbos pahilna pakak ti an, du pket pi Abel natool te du pi Takariya,
abuk Baraki, i bafinuy ti dko danwoon ti ptoof pi umeesa wi btenan na *dko dyimanaan

di Katoh Kaweek ki Nasibati. 3¢ Dfupan na manjoonan, kawuuy ki kayeenk kakob ki iko
mént bti iktijug. »

Yetu atégara Yerutalem
(Luk 13.34-35)
37Yetu akak aji : « Yerutalem, Yerutalem, iwi injaay kfin *batupar Nasibati kabot katap
biki ayiluy ti iwi mnlaak, yyaas ntum ddo na ptonkrén babuku jibi uguk ujaay uboof ybuk
wa, ké ipoki. 38 Hénkuy, Nasibati asaay adukaran katohan. 3° Dtupan, naankak awinén
te unuur wi nakluy kaji : “Naay ankmbiiy ti katim ki Ajugun anuurandéni !” »

24

Utoka Katoh Kaweek ki Nasibati
(Markut 13.1-4; Luk 21.5-7)
1 Yetu apén ti *Katoh Kaweek ki Nasibati, ké batasarul basé fioga pa pdiimana jibi
kadémi akut anuura. 2 Ké asé teem baka aji : « Jém nawin iko yi bti i? Na manjoonan
dtupan, nin plaak paankduka kapaf ti ptént pa ti bé paankfoma kajot ti mbos. »

Dnuur ni mnhaj
(Markut 13.5-13; Luk 21.8-19)

3 Yetu ato du pnkuy pi mnoliwera, ké batasarul basé bi agaag na a, ahepara aji : «
Tupun, lum di di uko wan ukwoor, na uko unkyuujun un ubi'u na uba umundu? »

4Ké ateem aji : « Nataafaraan baguuran, > tiki bafiaay batum baluy kabi na katim ki
naan, kaji bukal bawoon *Krittu, kaguur bafiaay batum. © Woli naluy atiink ngut, abot
atiink ké baktiiniyaan ngut, nawutan kalénk : iko mént iwo i kawo. Ké nasé wo i kame ké
uundobi wo uba umundu. 7 Utaak unata ugut na utaak uloy, psih pagut na plon. Ubon
ulun kawo ti ptaak ylon, mbos mando kasintar. 8 ko mént bti ikwoon ujuni wi mnhaj
mnweek, ji mnhaj mi fiaat ankyaay kabuk.

9 « Wal mént balun kamoban kawul bahajanan bafin ; katim ki naan kaluy katu ptaak
bti nasooran. 10 Bafiaan batum baankak afiyaarén, bado kawaapar kabot kasoorad.
11 Batum balun katilan kaji bawo *batupar Nasibati kaguur banaany batum. 12 Butaan
dadém maakan bafiaay badoo bakak baankak analad. 13 Ké fiaan ansaay améban ti nji
aliint pnuur bti, uy méntan aluy kabuur. 14 Baluy katup *Utup Ulil Unuura wi *Psih pi
Bati wi ti umundu bti, bafiaan bti bahilna batiink wa. Wal méntan wi wi uba umundu
ukbiin. »

Unoor uweek
(Markut 13.14-23; Luk 21.20-24)

15 Yetu akak aji : « Woli nawin uko uwutaan maakan unjaan utopan, wi *Daniyel
*Natupar Nasibati atiiniyaanun ké uwo ti *dko dyimanaan du Katoh Kaweek ki Nasibati -
ankleyiiruy awo i kayikrén - 16 bafiaar) bankwoor du utaak wi *Yuda bakeeriin bati baya
du inkuy iweek. 17 Antooy du usaala awutan kaneejar uko uloy. 8 Anwooy du uteeh,
awutan kakakar bayeti bi nul! 1 nuur mént, baat bankwoor na iyin, na bankbootanuy
bawutan. 20 Nafiehaan pti mént pawut kawo ti wal wi usubal na mpoj kéme ti *unuur wi
pnoorfén. 21 Ynuur mént nawo ynuur yi mnhaj mnweek. Mnhaj manwoorn maambaar)
kawohara wi umundu uwoonuy ; ké mnhaj mntént ma maankak aluy kawo nin uyaas
uloy kak. 22Ké woli Nasibati aantiinktén lah ynuur mént, nin fiaary aankduka duka kado
kahefént ; ké bafiaan biki adatuy basé tu ké atiinkntén na.

23 « Wal mént, woli fiaay ajakan : “*Krittu awi I” kéme : “Awi moy !” Nin nakfiyaara.
24 Banaay baluy kanata katilan kaji bawoon Krittu na *batupar Nasibati. Bado mlagre na
iko ifionarénaan pa woli bahilani bado naabar du baka biki Nasibati ajokun). 25 Aa, dfupan
nawo bame ji uko mént ubi udo kaban.

26 « Woli bajakan keeri : “Krittu awi du *pndiis” nawutan kaya da ; kéme woli bajakan :
“Awi amena morn” nakfiyaar uko mént nin. 27 Jibi kaliik liik kajaay kawoona kabay kaloy

ki bati, kajeehan bati bti, hénk di di ubi wi *Abuk Niint uklun kawo. 28 Dko di untaam
uketnuy dul di yjugude najaay nayit. »
Ubi wi Abuk Niint
(Markut 13.24-27; Luk 21.25-28)
29 Yetu akak aji : « Woli ynuur yi unoor nun natépa tép,
“Unuur uunkak ado kater,
pli paankak ado kater,
njah najot,
mnhina mi bati mansintar<.

30 Wal mént, iko inkyuujuy ké *Abuk Niint abi, iwinana du bati, kntaali ki umundu
bti kalun kayewla ; kawin Abuk Niint abi ti infélun yi bati na mnhina na mndém mweek.
31 Aluy kayil ywanjut i nul nabi na plul pweek, payitrén bafiaan biki adatun banwoonuy
ntaak bti kapéna du kaban kalon ki umundu te kalon.

Uhori wi mnko
(Marku# 13.28-32; Luk 21.29-33)
32Yetu akak atiini na baka aji : « Natenan ti mnko. Wi inah ijunay jun pluuman, ké itoh
ipéni, naji name ké pti paflogi. 33 Ké hénk, woli naluy awin iko mént bti, nameen ké ubi
wi *Abuk Niint ufiogi, awun tuny pléman. 34 Na manjoonan, dtupan kawuun ki kaanktép
bé iko mént bti iinwinanaa. 3> Bati na mbos naba, ké ntup pi naan nasé wo naankba. »

Nawoon bten
36 Yetu akak aji : « Ké ti uko wi unuur mént na woori mént, nin alon aammee, nin

nwanjut du bati, nin nji Abuk Nasibati ; Paapa tafi ameen. 37 Jibi ubiiy awo ti wal wi
*Nowe, hénk di ukluy kawo kak ti wal wi *Abuk Niint akbiiy. 38 Hénk di uwoon tfa ji
meel mambi mando kapar awun umundu bti, bafiaay bade, adaan, aniim, aniimandén
babuk baka te unuur wi Nowe aneejuy ti upuur, 39 ké banaay baansal aji uko uloy ubi,
te k& meel mando par aba baka bti. Hénk di ukwoon ti ubi wi Abuk Niint. 40 Biint batéb
bawo du uteeh, aloy ajejana, aloy aduka. 41 Baat batéb bawo ti pson, alon ajejana, aloy
aduka.

42 « Nawoon bten, naamme unuur wi Ajugun akbiin. 43 Nameen bnuura uko wi : woli
ajug katoh ame wal wi nakiij akbiin na utejan, awo bten aankdinan balunan uniw wi
katohul. 44 Ukaay ké an kak, nawo kawo bten, tiki Abuk Niint abi ti wal wi nawoon
naankyoonka. »

Nalemp natool na nalemp anwoor aanwo natool
(Luk 12.42-46)

45 Yetu akak aji : « In awoon nalemp natool natit i ajug katoh aktuun ti kadun ki
balemp biki nul, ado kawul baka kafah ki ndeey ki baka uwoori ubanle? 46 Nalemp
i ajug katoh akténkun ti ulemp wi atu'u luy wal wi akkakuy, uny mént anuurandéni.
47 Dtupan na manjoonan, ajug katoh ahankana bka bi nul bti. 48 Bé woli nalemp awo
nawutaan, aji ti usalul ké ajugul ajon ubi, 4° asé nata akob balemp baténtul, ade adaan
na bakuj, 50 ajug nalemp mént aluy kabi ti unuur wi awoon aankyoonka, na wal wi
awoon aammee. 5! Ahajana bnuura kabot kadola jibi bajaar bado balagare : dul di bakluy
kawooni, kadeebat kadohrén.

25
Uhoii wi beegani ifieen
1Yetu akak aji na bankntiinkuluy: « Ké hénk, *Psih pi Bati paluny kawo ji uko wi beegani
ifieen banwoor na ykaniya pya kakit naniim. 2 Kafieen ti baka baanklipara, ké kafieen
bandukiiny baklipara. 3 Banwoor) baanklipara bukuy bajej pkaniya ni baka asé wo baantij
ungaant uloy kak ; ké banklipariiy basé tij ungaant ti ympoban na gkaniya. >Jibi naniim
ajonuy ubi, ké basé noyént bukal bti.

e 24:29 ltayi 13.10; 34.4.

6 « Na utejan mnjel, ké pdiim ploy pasé liir aji : “Naniim abi! Napénan nakita.” 7 Ké
beegani bti basé nata aboman pkaniya pi baka. 8 Ké beegani banwoon baanklipara bukuy
basé ji na banklipariin: “Natenun ti ungaant wi nan, ykaniya yi nun yajémsaa.”

9 « Ké basé teem baka aji : “Nin, wi uundo kés kés nfaasér. Nayaan du bajula nanug wi
nan.” 10 Batool pya pnug ungaant, ké naniim asé bi. Bambomandéruy aba ké baneej na
a du dko di bniim, ké bgah badéti.

11« Banwooy baanklipara wi badukiiy abi, asé ji : “Naweek, naweek, haabésun bgah!”

12 ( K& agé teem baka aji : “Na manjoonan, dtupan, mémme an !” »

13 K& Yetu asé ji : « Nawoon bten keeri, naamme unuur kéme uwoori wi *Abuk Niin{
akbiin. »

Uhoii wi balemp biki bawuluy itaka
(Luk 19.12-27)

14Yetu akak ahofi na baka aji : «*Psih pi Bati paluy kawo ji uko wi iiiint ankyaan bayaas,
asé du balemparul adukar baka bka bi nul. 1> Awul baka itaka, andoli inlinuy na ulemp wi
ahinanuy kado na ya. Awul aloy inlinuy na baluk bi ysubal kafieen, awul aloy inliguy na
baluk bi nsubal ntéb, awul nawajantén bi usubal uloolan, asé tool ti dko mént aya pyaant.

16 « Nalemp i bawuluy baluk bi nsubal kafieen abi jun jun plemp na itaka ti dko méng
aka itaka impelun uko wi bawululuy nyaas ptéb. 17 Ké i bawuluy bi psubal ntéb akak ado
ji nateek, aka uko wi bawululuny yyaas ntéb. 18 Ké i bawuluy baluk bi usubal uloolan asé
jip bhér amen ktaka ki ajugul awululun.

19 « Wi ajug balemp ayaarn ajon, asé tiis, adu balemparul babi batupa jibi baduki ado
na itaka. 20 Nalemp i bawuluy baluk bi ysubal kafieen abi atij itaka aji na a : “Naweek,
iwulén itaka inlinuny na baluk bi nsubal kafieen aji nlemp, ké nduk aka uko wi iwulnuy
yyaas ntéb, yii yi.”

21 « Naweek ké aji na a : “Ido bnuura, iwi nanuura natam ulemp. Illemp bnuura na uko
umpoti wi nwuliin. Dwulu umpeluy wa maakan. Biin iwo {i mnlilan na nji.”

22 « K€ natébantén i bawuluy itaka inliguy na baluk bi ysubal ntéb abi aji na a :
“Naweek, iwulén itaka inlinuy na baluk bi ysubal ntéb, ké nduk aka uko wi iwulnun yyaas
ytéb, yii yi.”

23 « Ké naweek aji na a : “Ido bnuura, iwi nanuura natam ulemp. Illemp bnuura na uko
umpoti wi nwuliin, dwulu umpelun wa maakan, biin iwo ti mnlilan na nji.”

24 « Ké nawajantén i bawuluy itaka inlinuny na baluk bi usubal uloolan asé bi, aji :
“Naweek, dme ké iwo fiaay anjootuy anjaay akit du dko di awoor) aantepii kabot kakaaw
dko di awoon aanjaari. 25 Dti'u ti, ukaan ké njip amoy ya ; itaka yi nu yii yi.”

26 « Ké ajugul ateema aji : “Iwi nalemp nawutaan, nansabér! Ime ké dwo fiaan anjaay
akit du dko di awoon aantepii kabot kakaaw dko di awoon aanjaari ; 27 ké we ukaarn
keeri ké iinjej itaka yi nwuliin ahankan du nateetan ba? Insaay kabuk uko uloy woli
dyaar ya. 28 Najejan itaka mént nawul ankaay baluk bi psubal ifieen.” 2° Bawul ankaay,
asé tumandén, ké anwoor aankaa badoo yeenk yeenk uko wi adukanaaniin. 30 Hénkuy,
nafélan nalemp nawaarn udooni i du bdém, dul di baklun kawooni, kadeebat kadohrén. »

Unuur wi pwayés

31Yetu akak aji : « Woli *Abuk Niin{ alun abi na mndém mi nul agakandér na pwanjut
bti, ato ti ptij pi psih na mndém. 32 Bafaan biki ntaak bti ni mbos bayit ti kadunul, asé
patés baka jibi nayafan ajaan apatés pkaneel na ppi. 33 Atu pkaneel ti kafien kadeenu,
kasé katu npi ti kamayu. 34 Wal mént wi wi nasih asaan aji na banwooy ti kafienul
kadeenu : “Nabiini, an biki Paapa awuluy bnuura bi nul, naneejan ti Psih pi Bati pi
Nasibati abomananay wi umundu upasnun. 35 Ubon ubi de'én ké natenén ké ndee, ké
udaan utijén ké natenén ké ndaani, dbi wo nayaant, ké nayeenkén, 3¢ awo ménwo na
imisa, ké nawoharénén, amaak ké nabi pwinén, awo ukalabus ké nabi pwinén.”

37 « Batool banwooy ti kadeenu bahepara wal mént kaji : “Ajugun, lum di di ywiniip
ké iwo na ubon ké gwulu uko ude, anal udaan ké pywulu ké idaani, 38 awo nayaant

ké pyeenku, awo iinwo na imisa, ké ywoharénu, 3° amaak kéme awo ukalabus ké nbi
pwinu?”

40 « Nasih ateem baka wal mént kaji : “Na manjoonan, dfupan, uko wi nadoluy pa alon
ampotétaanuy ti bayit naan biki, nji i i nadoluy wa.”

41 « Wi wi asaan aji na banwooy ti kamayu : “Nalowaan, an nanfépaniin naya du
bdoo banwoor) baankjémsa bi babomanuy pa Untaayi Uweek na ptasar wa. 42 Ubon ubi
de'én, ké napok ptenén nde, ké udaan utijén bé naantenén ndaan, 43 dbi wo nayaant ké
naanyeenkén, awo ménwo na imisa ké naanwoharénén, amaak abot awo du ukalabus ké
naambi pwinén.”

44 « Bukuy méntan bakak ahepara wal mént kaji : “Ajugun, lum di di nwiniiy ké iwo
na ubon, anal udaan, awo nayaant, awo iinwoh imisa amaak kéme awo ukalabus ké
nénténku?”

45 « Ateem baka wal mént kaji : “Na manjoonan, dtupan, uko wi nawooy naando pa
aloy ti bampotétaanuy biki, nji i i nawooy naando wa.”

464 It;<é hénk di di bakluy kaya, baloyy du mnhaj mi mndani, banwoor batool baka ubida
wi mnto. »

26

Uko wi batiinkarun aji bado Yetu
(Markut 14.1-2; Luk 22.1-2; natenan ti Yowan 11.47-53)
1Wi Yetu atupun uko war bti asé ji na batasarul : 2« Name ké *Ufettu wi Mbuur uduka
nnuur ntéb, ké bakluy kawul *Abuk Niint bahilna bapana. »
3 *Batenan baweek na bantohi ké basé yit wal mént du uko *nasih i batepan i katim
kawoon Kayif. 4 Batiinkar aji bado mntit kamob Yetu kabot kafina, > agé wo baanal pdo
uko mént ti wal wi ufettu tiki bati ubeeka ubi usintar.

Naat alon ajees Yetu ukéra ujun ulil ptekén

¢Yetu awo du uko Fimoy i bajaan badu namaak bdoo du ubeeka wi Betani. 7 Wi awooy
ti pde, ké naat alon asé bi afioga, awo na ptukar pmpoti pi banugnuy itaka itum. Pawo
na ukéra ujuy ulil ptékén untamun maakan. Ajees ukéra mént ti bkow bi Yetu. 8 Wi
batasarul bawinuy uko wi fiaat adoluy badeebat aji : « we uwoon kalat ki? ° Ukéra wi
uhilan lah kawaapana itaka itum, kajej ya katen bajuuk. »

10 Ké Yetu ammeern uko wi bajakun asé ji : « we ukaan ké naknooran fiaat i ba? Uko
unuura wi wi adoluy hénk pa nji. 11 Na manjoonan, bajuuk bawo na an nnuur bti, ké nji,
ménkwo na an gnuur bti. 12 Ajeesén jees ukéra ujuy ulil ptékén wi ti uleef pa umoy wi
naan. 13 Na manjoonan dfupan, dko di bakfupnuy *Utup Ulil Unuura wi, bakak atup uko
wi fiaat i adolun, kalesna'a.

Yudat anwaapun Yetu
14 Wal mént, aloy ti batasar Yetu ifieen na batéb anwoor Yudat Itkariyot, aya du
batepan baweek, 15 aji na baka : « we wi nakwulnuy nsé wulan Yetu ba? » Ké bukuy
bawula ktaka ifieen ywajant ki batakuy na untaam. 16 Wi wi ajunur pla jibi akdoli kadoo
kawula baka.

Pde pbaarisaani

17 Batasar Yetu babi afioga ti unuur uteek wi *ufettu wi ipoom indat asé hepara aji : «
Tuy di di inaluy yya njugna pde pi *Ufettu wi Mbuur ba? »

18 K& ateem baka aji : « Nayaan ubeeka du uko ase najaka : “Najukan aji : Wal wi naan
ubani, du katohu di di nji kadolnun ufettu na batasar naan.” » 19 Ké batasarul bado jibi
Yetu ajakuy na baka, aboman pde pi ufettu.

20 Wi utaakal ubanurn, ké Yetu asé to na batasarul ifieen na batéb pa pde. 2! Bawo ti
pde, ké asé ji : « Dtupan, na manjoonan, aloy ti an aluy kawaapén. »

22 Bajootan maakan andoli kahepara kaji : « Ajugun, woon nji ai? »

23 K€ ateem aji : « Anktuuy kafien na nji i praata, uny méntan akwulnun! 24 Aa, *Abuk
Niint awo i kaket jibi upiitaniin ti a ti Ulibra wi Nasibati, ké ansaan awula asé wutan!
Uhokan lah awo aankbuka. »

25K€ Yudat, anwaapulur asé hepara aji : « Najukan, woon nji a i? »

Ké Yetu ateema aji : « Ijakuy hany. »

26 Wi bawoon ti pde, ké Yetu asé jej kapoom, abeeb Nasibati, akités ka awul batasarul
asé ji : « Nayeenkan nade, uleef naan wii wi. » 27 Akak ajej pnkalame pi poot, abeeb
Nasibati, awul baka asé ji : « Nadaanan ti pa an bti, 28 piiaak naan pii pi, pakntepanur
bhonar, pul paktuliin Nasibati ahilna amiir bafiaay batum pjuban pi baka. 2% K€ ngé
tupan, ménkak adaan poot pi te unuur wi nji kaluy kadaan pa phalu na an, du Psih pi
Paapa. » 30 Bayeeh afiaamarén Nasibati, asé pén atool pya du Pnkun pi Mnoliwera®.

Yetu atup ké Piyeer alun kapok kaji aamme'a
(Markut 14.26-31; Luk 22.31-34; natenan ti Yowan 13.37-38)
31Yetu aji na baka : « Uko wi baklun kadolén ti utejan wi nta wi utu an bti nadukén.
Ké hénk di di upiitun ti Ulibra wi Nasibati aji : “Dkob nayafan kafin, nkaneel ni batani nasé
nawayseér.”* 32 Woli dlun anata ti pket, kajotan kadun du Galilay. »
33 Piyeer atiini na a wal mént aji : « Woli uko wi bakdoliiy utu ké bafaan bti baduku,
nji ménkduku. »
34 K€ Yetu asé teema aji : « Na manjoonan dtupu, ji uguk udo kahaan nta di, ipok
pme'én yyaas ywajant. »
35 Piyeer ké asé ji na a : « Udole wo pket ket na iwi, ménkpok kaji mémme'u. » Ké
batasarul bti bakak aji han.

Priehan pi Yetu du Gettemaniya
(Markut 14.32-42; Luk 22.40-46)

36 Wal mént ké Yetu asé ban na batasarul du dko dlon di bajaan bado Gettemaniya asé
ji na baka : « Natoon ti, dya du kadun kafiehan Nasibati. » 37 Ajej na a Piyeer, na babuk
Febede batéb, asé jun ptiink pjootan na mnhaj ti uhaas wi nul. 38 Aji na baka wal mént:
« Uhaas wi naan ujootani, pjootan mént padit maakan ké ndoo kita. Nadukiin i nawo
bten. »

39 Ké wi ajohariin aya low btiisu asé jot afét kaara ti mbos afiehan Nasibati aji : « Paap,
woli uhinan kawo, lowaan pnkalame pi mnhaj mi ti nji, usé uwut kawo jibi ngalur, uwoon
jibi ipalun. » 40 Akak asé ténk batasarul ké baknoyént, ké asé ji na Piyeer : « Naandoo
hilan awo bten na nji uwoori uloolan tafi! 4! Nawoon bten nado kafiehan nawutna kajot
ti kaguuru. Dhaas ni nan nagal maakan pdo bnuura, ké nleefan nasé biisna. »

42 Akak aya uyaas utébantén alow baka afiehan Nasibati aji : « Paap, woli pnkalame
pi mnhaj pi paanhilan ptép bé ménkdaan pa, uko wi inaluy ukeeriin udolana! » 43 Akak
kak, aténk batasarul ké baknoyént, tiki kés ki baka kadit byoy.

44 Akak aduk baka aya uyaas uwajantén piiehan Nasibati, akakalés uko wi ajakuy.
45 Akak wal mént du batasarul asé ji na baka : « Nahuma kanoyént abot anoorfén? Wal
wi *Abuk Niin{ akwulaniiy ti ifien yi bado butaan ufiogi. 46 Nanatiin pya! Natenan,
ankwulnuy awii wi. »

Yetu amobanaa
(Markut 14.43-50; Luk 22.47-53; natenan ti Yowan 18.2-11)

47 Yetu ahum katiini, ké Yudat, anwoon aloy ti banjafian ifieen na batéb, asé wuj na
pntuk pi bafiaay banwoorn na ikej na induk. *Batenan baweek na bantohi bayiluy baka.
48 Yudat anwaapuluy aji na baka hénk di di bakmeenur fiaayy mént: « I nji kamookun, ul
a, namobana. » 49 Wi abanaarn ban afiog Yetu, asé ji na a : « Dwulu mbos, najukan » asé
mooka.

*
26:30 Pnkuy pi mnoliwera : “Mont des Oliviers, Monti di Oliveira, Mount of Olives.” e 26:31 Takariya 13.7.

50 K& Yetu asé ji na a : « Nanoh, doon uko wi ibiin pdot. » Ké bukundu basé dépa ti a
amoba. 51 Aloy ti bangakandéruy na Yetu atoot kakej abi fal fal kabat ki nalempar *nasih
i batepan. 52Ké Yetu asé ji na a : « Kakaan kakej ki nu ; bafiaan bti bankjejun ikej balur
kaketna kakej. 53 Isal aji ménhil kadu Paapa i, awulén ti dko mént uko umpelun nwanjut
ifleen-week-ifieen nyaas ifieen-ntéb? 54 Woli ddo har, hum di di uko wi bapiitur ti Ulibra
wi Nasibati uhilanun kadolana keeri? Wul ujakun aji uko mént uwo kadolana. »

55 Wi wi Yetu asaay aji na pntuk pi bafiaay pun: « Dwo nado butaan i, ké nado
bi pmobén na ikej na induk? Dnuur bti dji kato du *katoh ki Nasibati kajukan, ké
naammobén. 56Ké iko bti inkdolaniin hénk iwo iko yi *batupar Nasibati bajakun ti Ulibra
wi nul. » Batasarul bti bati aduka.

Yetu du uruha wi bayuday
(Markut 14.53-65; Luk 22.54-55,63-71; natenan ti Yowan 18.12-24)

57Bammobuy Yetu bafioota du uko Kayif *nasih i batenan di *bajukan Bgah na bantohi
bayitun. 58 K€ Piyeer asé wo du kalowan atasa te da ; aneej ti blay asé to na balemp aten
jibi uko ukbiiy kabaafsaan.

59 *Batenan baweek na biki *uruha bti bala uko uloy utapar Yetu kadolna aket.
60 Bafiaay batum badoo bi atapara iko ilon ké iinkésa kés. Ké batéb balon babaafisaanur
pbi, 1asé ji : « Niin{ i aji ahilan kafom *Katoh Kaweek ki Nasibati kabot kaniw ka ti pnuur
pwajant. »

62 Ké nasih i batepan asé nata aji na a : « linkteem i? lintiink uko wi bafaan biki
baktupun ti iwi i? » 63 Ké Yetu ayompa yomp.

Ké akak aji na a : « Diiehanu, ti katim ki Nasibati ajug ubida, fupun me iwoon *Krittu
Abuk Nasibati. »

64 Ké ateema aji : « Iji hay. Dtupan kak, hénkun, nawin *Abuk Niint ato du kafien
kadeenu ki Nasibati anhiniiy iko bti ; nawina kak abi na inféluy yi bati. »

65 Wal mént, ké nasih i batenan asé tow imisa y i nul¥ asé ji : « Akar Nasibati! Dkak
anuma uko uloy i? Natiinka hénkuy ké akar Nasibati. ¢ We wi nasaluy ti uko way ba? »

Ké bateem aji : « Aduknaanaa, awo i kaket. » 67 Wi wi basaarn atéfjéra ti kaara, asuuka
abot akoba ifien ti ijeem 68 asé ji na a : « linji iwo Krittu Natupar Nasibati i? Tupan fiaar
ankobiip keeri. »

Piyeer apok aji aamme Yetu
(Markut 14.66-72; Luk 22.56-62; natenan ti Yowan 18.15-18,25-27)

69 Piyeer ato wal mént ti blay du bdig, ké nalemp faat aloy afloga asé ji : « Iwi kak ibi
wo na Yetu i utaak wi *Galilay. »

70 K€ Piyeer asé pok ti kadun ki bafiaay bti aji aamme uko wi fiaat aktupuy hénk.
71 Akak apén aya umban wi pléman ké naat nalemp aloy akak awina asé ji na bafiaay
banwoor da : « Abi wo na Yetu i ubeeka wi Nataret. »

72Ké akak apok, ado mehna. Aji na baka : « Méndo me me diint i. »

73 Bakak ato ntiinku, ké baloy ti banwoon da basé bi afioga asé ji : « Iwo na baka na
manjoonan, idoo tup tup ji biki Galilay. »

74 Ké asé mehna aji na Nasibati afépa woli aanktup manjoonan, awo ti pji « Mémme
fiint i. » Ti dko mént, ké uguk usé haan. 75 Ké Piyeer asé les uko wi Yetu abiin ajaka : «
Ji uguk udo kahaan, ipok nyaas nwajant kaji iimme én. » Apén bdig asé wooni maakan.

27

Pket pi Yudat
(Markut 15.1-2; Luk 22.66; natenan ti Yowan 18.28)
1 Na nfa kub, *batepan baweek na bantohi bayuday bti bayiti, atiinkar aji bafiy Yetu.
2 Wi wi basaarn atana, asé fioota awul *Pilat nantuna i utaak mént.

T 26:50 Doon ulemp wi nu : Dpiit ploy naji : we ukaan keé ibii?  26:65 Ptow imisa : Ado do hay ayuujna ké ti ul
uko wi Yetu ajakuy uwo butaan bweek maakan.

3 Yudat anwaapuy Yetu awin wal mént ké baya kafina, asé téga akakan *batenan
baweek na bantohi ktaka ifieen ywajant ki bataknuy untaam. 4 Aji na baka : « Djubani,
wi nwulanay fiaay) anwoor aando nin ukoolan. »

Ké bagé teema aji : « Pémmee, utenu. » 5 Afél wal mént itaka ti *Katoh Kaweek ki
Nasibati asé pén aya ayuuladiir.

¢ Batenan baweek bajej itaka yun asé ji : « Bgah bi nun baneenan ytu itaka yi du dko
dhankni itaka di Katoh ki Nasibati tiki iwo yi pfiaak. » 7 Batiini atiinkar asé nug na itaka
mént « uteeh wi naniw idunk » ado dko dmoyni bayaant. 8 Ukaan ké te hénkuy baji badu
uteeh mént « uteeh wi priaak. » ® Wal mént wi wi uko wi Yeremiya *Natupar Nasibati
abiiy atup udolaniin: « Bafiaan biki *Itrayel baji ktaka ifieen ywajant ki bataknun untaam ki ki
baknugnuluy. 1° Bajej ya anugna uteeh wi naniw idunk jibi Ajugun ajaknun. »**

Yetu du kadun ki Pilat
(Markut 15.2-5; Luk 23.3-5; natenan ti Yowan 18.33-38)

Yetu anat du kadun ki *Pilat nantuna, ké asé hepara : « Iwi, iwooy nasih i *bayuday
i?7 »

K€ ateema aji : « Ijakuy hay. »

12*Batenan baweek na bantohi bawo ti ptapara iko itum, ké aanteem baka.

13Ké Pilat asé ji na a : « lintiink iko yi baktapariin bti i? »

14K¢é aanteema teem, ké Pilat adoo flogar maakan.

15 *Utettu wi mnjeeh undoli, nantupa aji wutan nakalabus, i bafiaan banaluy awutan.
16 Ké usé ka wal mént nakalabus i katim kapénalii i bajaay bado Barabaat. 17 Wi wi Pilat
asaay aji na pntuk panyitun da : « Ahon ti baka i i nagaluy nwutanan ba, Barabaat kéme
Yetu i bajaay bado *Krittu? » 18 Ame bnuura ké banwuluy Yetu bakuja kuj ukaan ké batija

" 19K8 wal wi atooy du *uruha awayés, ké aharul asé yil ké baji na a, awut kaneej ti bfup
bi fiiint natool um, tiki atu nta ké anoor maakan ti ntaafi.

20 Batenan baweek na bantohi bawuuk pntuk paji bawutan Barabaat basé bado bafiy
Yetu. 21 K€ nantuna akak ayeenk btup ahepar baka aji : « Ahorn ti baka i i nanalun

nwutanan? »
Ké bateem aji : « Barabaat. »

22 Akak ahepar baka aji : « Ké we wi mbaar ado keeri na Yetu i bajaay bado Krittu ba?
»
K€ baji bukal bti : « Papana. »

23 Ké akak ahepar baka : « Butaan bhor bi bi adolun ba? » Ké bakhuuranaara huuran
maakan aji : « Paganal »

24 Wi Pilat awinuy ké aankak ahil pdo uko uloy, ké bafiaay babot ahuuranaara huuran
maakan, ké asé jej meel aflow ifien ti kadun ki bafiaay bukuy asé ji : « Dpénan bkow naan
ti piiaak pi fiiint i. An nakmeen. »

25 K& bafiaay bti bateem aji : « Phiaak pi nul pakakan ti un, na ti babukun. » 26 Wal
mént, awutan baka Barabaat asé do ké bakob Yetu na itintél abaa wula baya bapana ti
krut.

Bangoli baben Yetu
(Markut 15.16-20; natenan ti Yowan 19.2-3)

27 Bangoli biki *Pilat nantuna bafioof wal mént Yetu du blay bi katoh ki nantuna asé
du batént baka bti ké babi afooya. 28 Bawohésa imisa asé tu'a bayeti bjeenkal. 29 Wi wi
basaan asiir ukél wi iyiw afuutana, abot ajej pmul plon atu'a ti kafien kadeenu™. Banup
wal mént ti kadunul asé bena aji naa: « pwulu mbos, iwi nasih i *bayuday! » 30 Batéfjéra
akut ajej pmul puy akoba ti bkow. 31 Wi babenuluy akésan, bawohésa bayeti akakana
imisa yi nul asé fioota pya kapay du krut.

*
& 2710 Takariya 11.12-13; Yeremiya 32.6-9. 27:29 Ti utaak mént basih baji bafuuta kabot kaméban pmul ti
kafien.

Yetu du krut
(Markut 15.21-32; Luk 23.26-43; natenan ti Yowan 19.16-24)

32 Wi bakpénun, bayit na fiint aloy i ubeeka wi Firen anwoorn katim ki Fimorn), asé
tu'a pkuna krut di Yetu. 33 Baban dko di bajaay bado Golgota uwoon « dko di kaheem ki
bkow. » 34 Bawul Yetu poot pannaakrénuy na bko btaaktaan, ké afiem pa asé pok pdaan.
35 Bapana ti krut abot ado kanuy na mnlaak ahilna afaasiir imisa yi nul. 36 Wi wi basaay
ato ayena. 37 Bapiit ti bkowul duut uko unkaan ké batu'a pket aji : « I, awoor Yetu nasih
i *bayuday. » 38 Bakak apay balat batéb, aloy ti kadeenu ki nul, undu du kamayu.

39 Banktépuy bawo ti pkara abot abét bétan ikow aji : 40 « Iwi inhinanun katok *Katoh
Kaweek ki Nasibati kasé kaniw ka ti ynuur ywajant, buuraan uleefu. Woli iwo Abuk
Nagsibati heliin ti krut! »

41*Batenan baweek na *bajukan Bgah na bantohi bakak abena aji : 42 « Abuuran balon
asé wo aanhinan pbuuran uleeful! Aji awoon nasih i *Itrayel, aheliin keeri ti krut, psé
pfiyaara! 43 Aanhat Nasibati i? Akeeri buurana, woli apala. Mént ul ajakuy aji awo Abuk
Nasibati i? » 44 Balat biki bapanyun na a bado kak akara hay.

Pket pi Yetu
(Markut 15.33-39; Luk 23.44-48; natenan ti Yowan 19.28-30)

45 Ti udiiy unuur, unuur umara mara awunana, ké bdém bawala i umundu bti, ado
ywoori ywajant. 46 Wi udooy uko ji ywoori ywajant, Yetu ké asé do pdiim aji : « Eloy,
Eloy, lama tabaktanit » uwoon: « Nasibati, Nasibati, we ukaay ké iwutén? »

47Baloy ti banwoorn da wi batiinkuluy asé ji « Awo ti pdu *Eli *Natupar Nasibati. »

48 T{ dko mént, ké aloy ti baka asé i ajej kalémént atoop {i poot ptaaktaan atan ka i
pmul awula adaan. 4° Bandukiin ké basé ji na a : « Wutan! Dten me Eli abi kabuurana!
» 50 Wi wi Yetu akaan ado pdiim pweek asé jémsa. 5! Wal mént, blaafi bkém maakan
banjaan baneenan banaan pneej du *dko dyimanaan maakan di Katoh Kaweek ki Nasibati
batowa ti ptoof. Ké mbos mankut asintar, mnlaak mnweek mantowaa, 52ké ihér ihaabsaa,
banfiyaarun Nasibati batum banketun ké banataa. 53 Bapén ti ihér yi baka, ké wi Yetu
anatiiy ti pket ké basé neej ti Yerutalem ubeeka uyimanaan, di bafiaan batum bawinury

baka.
54 Wi naweek i bangoli ifieen-week baromer na bangoli bankyenun Yetu bawinun ké

mbos manksintar abot awin uko unktépun, balénk maakan asé ji : « Na manjoonan, i awo
Abuk Nasibati. »

55 Baat batum bantasnun Yetu du *Galilay aténka banat alow aten. 56 Bi Mariya i utaak
wi Magdala, na Mariya anin bi Yakob na Yotef, na anin babuk Tebede bawo ti baat mént.

Umoy wi Yetu
(Markut 15.42-47; Luk 23.50-56; natenan ti Yowan 19.38-42)

57 Wi utaakal ubanuy, ké fiiint aloy nayok i ubeeka wi Arimati asé bi. Katimul kawo
Yotef, awo kak natasar Yetu. 58 Aya awin *Pilat, asé hepara puum pi Yetu. Ké Pilat ado ké
bawula pa. 59 Yotef ajej puum, abootan ti blaaf bfaatal feh 0 agé tu pa ti bhér bi nul bi
abaay ado do ké bajipa ti kaban ki plaak. Wi wi asaan ado ké bakél plaak pweek atuhna
ba asé tool. 61 Mariya i ubeeka wi Magdala na Mariya natébantén bawo da wal mént, ato
ataan na bhér.

Bariaan bankyenun bhér

62 Unuur ujinti, unuur mént uwoor) untaanuy wi pbomandér pa *unuur wi pnoorfén,
*batenan baweek na *bafaritay bayitiir aya du *Pilat, 63 aji na a: « Naweek, yles ké natilan
i afup wi ahumun najeb aji ti ynuur ywajant anata ti pket kakak najeb! ¢4 Doon bado
kayen bhér bnuura te unuur uwajantén, kati batasarul babi bakiij puum basé baji na
bafaay anata ti pket. Dtilan mént nadém kapel nteek. »

65 pilat ké ateem baka aji : « Naka bangoli. Natuun baka bayer jibi nanaluy. » 6 Ké
baya do ké bakyen bhér : baniw plaak pantuhnun bhér asé do bayern ké banati.

T 27:46 Eloy, Eloy, lama tabaktani Kafiaam 22.

28
Pnata ti pket pi Yetu
(Markut 16.1-10; Luk 24.1-12; natenan ti Yowan 20.1-10)

1Wi unuur wi pnoorfén utépun, ti unuur uteek wi kaném na nfa kub, bi Mariya i ubeeka
wi Magdala na Mariya natébantén ké basé ya pten bhér. 2 Ti dko mént, ké mbos mangé
sintar maakan, ké uwanjut uloy wi Ajugun usé walnaana bati abi akél plaak asé to ti pa.
3 Ujeeh ji kaliik liik ké imisa yi wa ibot awo ifaatal feh. 4 Bayen balénk maakan akat kat.
Bawo ji banketun.

5Ké uwanjut usé ji na baat bukun: « An, nawutan kalénk : dme ké nala Yetu i bapanun.
6 Aanwo ti, anata ti pket jibi abiiy atup. Nabiin naten dko di abiin apiintna. 7 Nataraan
naya natup batasarul ké anata ti pket, ajotan kadun aya *Galilay ; dul di nakyaan kawinna.
Way wi wi nwoor i katupan. »

8 Bataran pduk dko di bhér, balénk abot awo na mnlilan mweek, ati pya katup batasar
Yetu uko untépuy. °Keé ti dko mént, ké Yetu asé pén awinana ti kadun ki baka aji : «
Dwulan mbos. » Ké baat basé fioga ajot ti ihotul, adémana. 10Ké asé ji nabaka : « Nawutan
kalénk. Nayaan naji na bayit naan baya Galilay, dul di di bakyaary kawinnén. »

Dtilan ni baweek biki bayuday
11 Wi baat bakyaan na bgah, ké baloy ti bayen basé neej ti ubeeka akakalés *batenan
baweek uko bti untépun. 12Ké bukuy basé yit na bantohi atiinkar awul bangoli itaka
itum, 13 asé ji na baka baji : « Batasarul babi na utejan akiij puum wi nwoon ti byoy. »
14Bakak aji na baka woli nantuna amee, bukal katiini na a awut kanooran baka. 15Bangoli
bayeenk itaka yuy abot ado uko wi bajakun na baka, ké hénk di baktiiniyaanur uko mént
te hénkup ti *bayuday.

Yetu ti kadun ki batasarul
(Markut 16.14-18; Luk 24.36-49; natenan ti Yowan 20.19-23; Ulemp wi Banjafian 1.6-8)

16 Batasar Yetu ifieen na alon baya *Galilay, du pnkuy pi Yetu ajakun na baka baya
kayit. 17 Ké wi bawinuluy, asé nup adémana ; ké balon basé woha na nsal ytéb. 18 Yetu
afiog, asé ji na baka : « Nasibati awulén mnhina bti du bati na mbos. 19 Nayaan keeri,
nado bafiaan biki umundu bti bado katasén, nabattaarén baka ti katim ki Asin naan, ki
Abukul na ki *Uhaas wi Nasibati, 20 najukan baka pdo katas iko bti yi njakanay nado kado.
Natenan : dwo na an na ynuur bti te uba umundu. »

Utup Ulil Unuura
wi Markut apiitun

Utup wjuni

Ulibra wi uwo Utup Ulil Unuura wi Markut apiituy. Markut aambi wo natasar Yetu,
asé bi gakandér na Pawulu, abi lemp kak na Piyeer. Aka ptiinkna iko yi apiitun ti Piyeer
anjaay abi katup bafaay iko yi Yetu adoluy ti mbos. Apiit wa pa banwooy baanwo
bayuday, kadiimanaan baka ké na manjoonan Yetu awoory Abuk Nasibati. Markut atup
ti ulibra wi iko yi Yetu adoluy na yi ajukanuy banaan, akak atiiniyaan pketul na pnata ti
pket pi nul. Yetu ajukan bafiaay na mnhina, ajeban bamaakal, adook nntaayi akut ado
iko ifionarénaan. Yetu aambi bi pwin biki bakjuuknténun ti ulemp, abi bi pjuukét, kawul
katutul kalukna, bafiaar) batum bahilna babuur. Baweek biki bayuday bapoka adoo do
ké bafina. Naan andoli anktasun Yetu awo kabomandér mnhaj, ti ubaafisaani alun kawo
ti mnlilan. »

Hénk di ifah yi ulibra wi iwoon:

1. Yowan Nabattaar atup uko unkluy kabi (1.1-8)
. Batitmu bi Yetu na jibi Tatana akdoon na pguura ajuban (1.9-13)
. Ulemp wi Yetu du Galilay (1.14-9.50)
. Yetu apénna Galilay pya Yerutalem (10.1-52)
. Kaném kabaansaani ki Yetu ti umundu wi, pwayés pi bawaysulun na pketul (11.1-

15.47)

. Yetu anata ti pket (16.1-8)
. Yetu apén awinana ti kadun ki batasarul (16.9-20)

O b W DN

N O

Yowan Nabattaar atup uko unklun kabi
(Maci 3.1; Luk 3.1-6,15-18)

1 Ujuni wi Utup Ulil Unuura untiiniyaanun uko wi Yetu Krittu Abuk Nasibati™ wii wi.
2Jibi Nasibati atupun ti ulibra wi Itayi natuparul apiituy:
« Tenan, dluy kayil nalempar naan ti kadunu,

abomanu bgah.**
3 Pdiim ploy pahuuran du *pndiis aji :
“Nabomaan bgah bi Ajugun aklun katépna,
nadolana ilél itool. ™ »

4 Hénk di di Yowan nabattaar apénuy awinana du pndiis aji : « Nawutan pjuban,
natélés nbida, nado batitmu, Nasibati asé pénanan ipekadu. » 5 Bafiaay bti biki ubeeka
wi Yerutalem na utaak wi Yuda bti baya du a, atup ipekadu yi baka, ado ké babattaar
baka ti bdék bi Yordan. ¢ Yowan awohara kamisa ki babomanuy na pfaal pi untaam wi
pnkunkaali agé tan katél ti blank ; aji de nguul na mnob. 7 Aji tup kaji : « Naan ankmbiin
ti kafet naan adém apelén maakan, ké méndoo fioom fioom kanup pfénésa isapaat. 8 Nji
dbattaaran na meel, ké ul asé luy kabattaaran na Uhaas wi Nasibati. »

Batitmu bi Yetu
(Maci 3.13-17; Luk 3.21-22)

9 Wal méntan war, Yetu apénna ubeeka wi Nataret du Galilay abi yeenk batitmu ti
kafen ki Yowan du bdék bi Yordan. 10 Wal wi akpénur ti meel asé win bati ké bahaabsaa,
ké Uhaas wi Nasibati usé wala ti a awo ji ubalab ufaatal. 11 Ké pdiim ploy pasé pénna bati
aji : « Iwi, iwoon Abuk naan, dyalu maakan, dmaganu. »

* 11 Abuk Nasibati : Dpiit ni naanwo ti glibra gloy. % 12 Malakizl. = 13 Itayi 40.3.

Fatana ala pguur Yetu du pndiis
(Maci 4.1-11; Luk 4.1-13)
12 Wi uko warn utépay tép, ké Uhaas wi Nasibati usé ya na Yetu du *pndiis. 13 Awo da
ynuur ifieen nbaakér ké Tatana akdo na pguura ado butaan. Yetu awo da tafi na yko ni
uteeh, ké nwanjut nakténka.

Yetu ajun pjukan
14 Wi uko way utépuy, bamob Yowan, ké Yetu asé ya Galilay atiiniyaan Utup Ulil
Unuura wi Nagibati. 1> Atiini aji : « Unuur ubani, Psih pi Nasibati pafiogi, nawutan
pjuban, natélés pbida, nakak nafiyaar Utup Ulil Unuura. »

Yetu adu batuh babaakér
16 Unuur ulon wi Yetu akposuy ti kabay ki bdék bi Galilay, asé win Fimon na Andre

ata'ul ké bakfél bridiya du bdék : bawo batuh. 17 Ké Yetu asé ji na baka : « Natasaan,
dkakanan batuh banaan. » 18 Ti dko mént, ké babi duk duk iridiya yi baka atasa.

19 Wi ayaan alow btiisu, awin Yakob na Yowan babuk fiint alor i katim ki Tebede, ké
bawo ti bteem aboman iridiya yi baka. 20 Adu baka ti dko mént, ké baduk Febede asin
baka ti bteem na balemparul, atasa.

Yetu ajukan du Kapernawum abot ajeban fiiint i untaayi uneejun
(Luk 4.31-37)

21 Yetu na batasarul baya du ubeeka wi Kapernawum. Ti *unuur wi pnoorfén wi
bayuday ké asé ya aneej du *katoh kafiehanaani ajukan. 22 Bafiaan banktiinkulun
bafionar ti pjukan pi nul, ajukan na pdiim pi nasih, aankdo ji *bajukan bgah bi *Moyit.

23 Wal mént, ti dko di bawooy fiiint aloy i untaayi uneejuy awo da ; ahuuran aji : 24 «
Ay, iwi Yetu i Nataret we wi pkaaruy ba? Ibi bi ptokun i? Dme fiaay i iwoon: iwo faay
nayimanaan i Nasibati ayiluy. » 25Ké Yetu asé lébar na wa aji : « Yompaan mntum, pénan
ti fidint i. » 26 K€ untaayi usé séy sénan maakan fiiing i uneejun), asé wuuk pdiim pweek
apén ti a. 27 Bammaarur bti bafionar fut asé tiini na batént baka aji : « We wi? Pjukan
phalu pii pi, panwoon ji pi nasih! Aji tiini na yntaayi patiinka! » 28 Ti dko mént, ké katim
ki Yetu kasé pénala aniink Galilay.

Yetu ajeban anin ahar Fimon

29 Wi bapénar pén ti *katoh kaniehanaani ki bayuday ké Yetu asé gakandér na Yakob
na Yowan aya uko bi Fimon na Andre. 30 Naa{ anin ahar Timor apiinti, ké uleef uyik na a
maakan. Wi Yetu abanar ban ké basé tupa. 31 Yetu abi afioga, amébana ti kafien, anatana,
ké uleef ubi joobét joobét na a, ké anata awul baka iko ide. 32 Na utaakal, wi unuur ujotur,
ké basé tij Yetu bamaakal bti na biki yntaayi naneejuy. 33 Ubeeka bti uyitiir ti pléman pi
katoh. 34 Ajeban bamaakal bti, bantumi abot apat mmaak. Adook kak yntaayi ntum, asé
wo aandinan ya natup, tiki aapnal yayuuj uko wi awoon.

Yetu amena apén ti Kapernawum asé fiaay na Galilay ajukan
35 Na nfa kub, wi bdém bahumun nwoo, ké Yetu asé nata apén. Aya du dko dangaaguy
afiehan Nasibati. 3¢ Fimor na biki bagakandéruy ké basé pén pla'a. 37 Wi bawinuluy asé
jina a: « Bafiaan bti bala'u. » 38 K€ asé ji na baka : « Nabiin yya du yntanka ympati
nafinoguy dko di, dwo i katij baka kak Utup Ulil Unuura : Ptup Utup Ulil Unuura pakaar
ké mbii. » 39K& asé tép ti Galilay bti atup Utup Ulil Unuura ti itoh ifilehanaani abot adook
pntaayi.
Yetu ajeban namaak bdoo
(Maci 8.1-4; Luk 5.12-16)
40 Unuur ulon, namaak bdoo alor abi ti Yetu akoota, agup aji naa : « Woli inali, ihinan
kakakanaan njintt. » 41 Yetu ké asé fiagi'a, atar kafien abana asé ji : « Aa, dnali, kakan
ijint. » 42 Ti dko mént ké pmaak pi bdoo papén ti a ké akak ajint. 43 Yetu aji na a atiis asé

T 140 Ti bgah bi bayuday, namaak bdoo atop ti kadun ki Nasibati.

1ébar na a aji : 44 « Wutan katup nin fiaar) uko untépun, taraan iya iwinana du natepan
Nasibati ibot ido btepan bi Moyit ajakuy pa bafiow bi nu, kadiimanaan bafaar bti ké ijebi.
» 45 K€ ul, wi apénan pén asé jun ptup bafiaan bti uko undoluluy, aniinkan uko untépuy
dko bti, ké Yetu aando hil ppén kawinana ti nbeeka. Aji pén kaya du dko dangaaguy,
banaany basé kapénna dko bti kabi ti a.

2

Yetu gjeban fiiint natakmaan apénana ipekadu
(Maci 9.1-8; Luk 5.17-26)
1Wi nnuur ylon natépun ké Yetu asé kak du ubeeka wi Kapernawum. Ké bafiaan basé
tiink ké abii, awo du katoh. 2 Pntuk pi bafiaay payitiir da atum ké dko dnat daando wo ti
pléman. K& Yetu asé tup baka Utup wi Nasibati. 3 Batija filint natakmaan i biint babaakér
bamébanur). 4 Ké basé wo baanhil ptija te du Yetu tiki bafiaay batumi, asé paya du usay
aboolés dko dantaanuy na di Yetu awoor, asé walan kajiifi ki fiiinf natakmaan apiintur.
5Wi Yetu awinuy pfiyaar pi bafiaay bukuy bafiyaaruluy, asé ji na natakmaan : « Niintu,
ipekadu yi nu ipéni. »
6 K€ *bajukan Bgah balon basé to du dko mént asé sal aji : 7 « Hum di di fiiint i afioomuy
atiini hénk? Akar Nasibati! In ahilanun kamiir fiaan ipekadu bé mént Nasibati a tafi? »
8Ti dko mént, ké Yetu ammeen nsal yi baka asé ji na baka : « we ukaay ké naksal hénk
ba? °We uyojnuy ba, pji na natakmaan “Ipekadu yi nu ipéni” kéme “Natiin ijej kajiifi
ki nu ipos”? 10 Natenan, nabaay ame ké *Abuk Niint aka mnhina mi ppénan ipekadu ti
mbos. » Wal mént ké Yetu asé ji na fiint antakmuy: 1! « Dji inata, ijej kajiifi ki nu, itiis
katohu. » 12 Ti dko mént ké fiiint anata ajej kajiifi ki nul asé pén ti kadun ki bafiaar bti.
Bafiaay bti bafionari asé déman Nasibati aji : « Démbaay kawinara iko itént yi. »

Yetu adu Lewi
(Maci 9.9-13; Luk 5.27-32)

13 Uyaas ulon kak Yetu aya du umbay wi bdék. Ké bafiaay batum basé ji baya du
a, ajukan baka. % Wi aktépun, awin Lewi abuk Alfe ké ato du dko dlukni daasa di
aklempnun), asé ji na a : « Tasaan » ké Lewi anata atasa.

15 Yetu awo ti pde du uko Lewi, ké bakobraar daasa batum na bafiaan baloy batum biki
bajaay badu bado butaan basé wo da ade na a, ul na batasarul ; hénk di bajaan batum
katasa. 16 *Bajukan Bgah banwooy ti pntuk pi bafaritay wi bawinuy ké Yetu akde na
bakobraar daasa na biki bajaan bado bawutaan asé ji na batasarul : « we ukaay ké akde
na bakobraar daasa na bado butaan? »

17 Yetu ké asé tiink utup wi baka asé ji : « Mént bafiaay banwoon bajeb banumiin
nakuraar, bamaakal banumi'uluy. Mémbi bi pdu bansaluy aji bawo batool, dbi pdu bado
butaan. »

Yetu atiiniyaan pyiman
(Maci 9.14-17; Luk 5.33-38)
18 Batasar Yowan na biki bafaritay bawo ti pyiman, ké banaan balor basé bi aji na Yetu

: « Batasar Yowan na biki bafaritay baji bayiman, ké we ukaan ké biki nu basé wo baanji
bayiman ba? » 19Ké Yetu asé teem baka aji : « Banoh naniim baanhil kayiman wi naniim
ahumuy na baka di? Dnuur bti yi naniim akwoon na baka, baankhil pyiman. 20 Pnuur
naluy kaban, wi naniim akjejaniiy, ynuur mént bayiman. 2! Nin fiaay aanji bam kamisa
kataf na kalémént kahalu, woli ado han kalémént kahalu katow kataf, dko dantowiin
dabaa haan haan maakan. 22 Ké nin fiaay aanji fu poot phalu ti gbuuli ptaf, woli fiaay
ado han poot kafom nbuuli, poot na nbuuli natoka. Naar aji wo katu poot phalu ti nbuuli
phalu! »

Yetu awoor Ajug unuur wi pnoorfén
(Maci 12.1-8; Luk 6.1-5)

23 Unuur ulon wi pnoorfén Yetu amuur nteeh yi ndeey, ké batasarul basé wuur na
kadoh. 24Ké bafaritay baloy basé ji na a : « Tenan, we ukaay ké baji bado uko wi bgah
baneenanur pdo ti unuur wi pnoorfén ba? »

25 Yetu ateem baka aji : « Naambaay kaleyiira uko wi Dayit adoluy wi ul na baténtul

bawoor ti kanuma ké ubon ubot ade baka i? 26 Jibi aneejuy du katoh ki Nasibati™ ti wal wi
Abiyatar awoor nasih i batenan, ajej ipoom ade abot awul banwoor na a ké badee. Ipoom
mént yi badoluy pa btenan bi Nasibati, yi batenan tafn bakaan na pde. » 27 Ké Yetu asé
kak aji na baka : « Unuur wi pnoorfén udolana pa faay, mént fiaar) adolaniin pa unuur
wi pnoorfén. 28 Hénk, *Abuk Niint awo Ajug unuur wi pnoorfén. »

3

Yetu ajeban fiiint antakmun karien

1Yetu akak aneej du *katoh kafiehanaani, ké fiiin{ aloy antakmi kafien asé wo da.
2 Banaay baten Yetu bnuura me ajeban {i unuur wi pnoorfén, basé baka wal mént uko
utapara. 3 Yetu ké asé ji na fiiint antakmur kafien : « Natiin inat ti ptoof. »

4 Ahepar baka aji : « We wi bgah bajakun fiaan ado ti unuur wi pnoorfén ba? Bnuura
kéme butaan? Pbuuran fiaay kéme pfina? » Ké basé yomp.

5Yetu aten baka ayitan asé deebat abot ajootan tiki baanji bafiaga. Wi wi asaay aji na
fiint: « Taran kanen » ké atar ka, kafien ké kajeb na a. ¢ Wi bafaritay bapénan pén asé
yitiir na batasar Herod balon alatar jibi bakdoli kadoo kafiy Yetu.

Yetu adat banjafian ifieen na batéb

7Yetu apén aya agaag na batasarul du umbarn wi bdék. Pntuk pweek patasa : Bapénna
utaak wi Galilay, na wi Yuda, 8 ubeeka wi Yerutalem, utaak wi Idume, gtaak nyi umban
wundu wi bdék bi Yordan na nntanka ni ymbay pi pbeeka ni Tir na Fidon. Babi bti ti a
tiki batiink uko wi adolun.

9-10Jibi Yetu akjebanun banaan batum, bamaakal bti ké basé wuukar ala pbana, ké
asé ji na batasarul babomana bteem, banaay bawutna kapém pémana. 1! Bafiaan biki
yntaayi paneejuy baji wonti bawina, basé jot kayup ti kadunul kahuuran kaji : « Iwo
Abuk Nasibati! » 12Ké asé ji lébar na na kaneenan na ptup fiaan i awoor.

13 Yetu apaya du pnkuy asé du biki adatuy, ké babi ti a. 14 Ti baka adat bafiaar ifieen
na batéb pa bawo na a, abot aluy ayil baka ptup Utup wi Nasibati. 5> Akak awul baka
phina pi pdook yntaayi. 16 Bafiaay ifieen na batéb biki Yetu adatun biki biki : Fimoy i
atuup katim ki Piyeer, 17 Yakob na Yowan babuk Tebede biki awulun katim ki Bowarneget
uwooy babuk kamparantant ; 18 Andre, Filip, Bartolomi, Maci, Tooma, Yakob abuk Alfe,
Fade, Fimopy i bajaay badu nagutar utaak, 1° na Yuda Itkariyot ambiiy adek Yetu kafet.

Yetu ateem banklatulun

20 Yetu akak du katoh ké bafiaan batum kak babi ayit, ul na batasarul baando hilan pde.
21 Wi bayitul batiinkury uko méntan warn, asé biirada, tiki baji ayilaa.

22 Ké *bajukan Bgah bampénnuy Yerutalem bakji : « Beltebul aneej ti a, mnhina mi
uweek wi gntaayi mi mi ajaay adookna ygntaayi. »

23 Ké Yetu asé du baka ahon na baka aji : « Hum di di Tatana ahilun kadook uleeful?
24 Woli bafiaan biki psih bayom apulad, psih mént paanhilan kanat. 25 Woli bafiaan biki
katoh kaloolan banom apulad, katoh mént kaankhil kanat. 26 Ké woli Tatana agut lah
na bkowul, apulad, aanhil kanat, wi nul ubaa. 27 K& nin fiaay asé wo aanhil pneej du
katoh ki fiint ammégatun, kajej bka bi nul ké aandun atana. Woli ado har asé jej bka
bi katohul. 28 Na manjoonan, dfupan, Nasibati ahilan kamiir bafiaan ipekadu na gtup
nwutaan yi baktupuy ti a, woli nadoo tum. 29 K€ fiaay asale tup butaan ti Uhaas wi
Nasibati nin Nasibati aankmiira : ajuban pjuban panwoor paankba. » 39 Aji na baka hay
tiki baji untaayi uwo ti a.

* 2:26 Ti wal wi Dayit, kaloona kajaay kadiiman ké Nasibati awo da. Kul ki ki bajaay bado katoh ki Nasibati.

Bayit Yetu biki mnfatan
(Markut 3.31-33; Maci 12.46-50; Luk 8.19-21)
31 Anin na bata Yetu banat du bdig asé do ké badu'a. 32 Banaay batum bato afooya, ké
basé ji na a: « Tenan, naan na bata'u bawo bdig, bala'u. »
33 K€ asé teem baka aji : « In awoon ni na bata naan ba? » 34 Aten bafiaan bantoorn
ayitan, agé ji : « An nawooy ni na bata naan. 3> Naan ankdoluy uko wi Nasibati apalun
awoon abuk paapa na ni. »

4

Uhoii wi nagur ndeey
(Maci 13.1-9; Luk 8.4-8)
1Byaas blon kak Yetu awo ti pjukan du kakab bdék. Bafiaay batum ké basé yit anoga,

batum ptum pan ké adoo paya ato ti bteem banwoon ti bdék. Bafiaay bti bawo du pkay.
2Keé asé tépna ti uhofi atup baka iko itum. Ti pjukan pi nul aji na baka : 3 « Natiinkan.
Najaar apén pgur ndeey. 4 Wi akgurun ndeey ké plon nasé jot ti bgah ; ké pkat nabi ade
na bti. 5Ké plon najot du dko di mnlaak di mbos manwoorn maantumi. Ké nanata ti dko
mént tiki mbos maankés da. ¢ Wi bnuur banatiin atér ya, jibi pawoor paanwo na intaad,
ké nalewi. 7 Dlon najot ti dko di iyiw, ké iyiw idém afiiklén na ké naambuki. 8 Dloy ké
najot ti mbos mnuura, anata adém, awul ndeey. Bloy baji bawul mbuk ifieen nwajant,
bloy kawul mbuk ifieen paaj, bloy kak mbuk ifleen week. » © Yetu akak aji : « Ankaar) ibaf
itiinki, atiinkan! »

We ukaan ké Yetu aji hori?

10 Wi Yetu apénurn agaag, banfooyuluy na banjafian ifieen na batéb bawo ti phepara ti
uhofi wi ajaan ahofi. 11Ké asé ji na baka : « An, batenan ké name uko ummeniin wi Psih
pi Nasibati. Ké pa biki bdig ti uhofi wi wi nji katupuy na baka. 12 Hénk,
woli badoo ten baankwin,

woli badoo tiink, baankte
hénk baanktélés nbida,
Nasibati asé wo aankmiir baka ipekadu. »%

13 Yetu aji na baka : Naamme uko wi uhofi wi ujakun? Ké hum di di nakmeer uhofi bti
wi nji kalun kahofi ba? 14 Nagur ndeey, Utup wi Nasibati wi wi aktepiin. 15 Bafiaay baloy
bawo ji bgah bi Utup ujotuy, wi bantiinkar tiink Utup, ké Tatana asé ban apénan utup wi
batepiin ti baka. 16Ké balon bawo ji dko di mnlaak di ndeey pajotun, bayeenk ti dko méng
Utup na mnlilan, 17 asé wo baanka intaaf, baanji batijan kaliintan. Wi Utup uktu'ay tu
bajun pnooran baka kéme phajan baka baji babi wutan wutan. 18 Banwoor dko di iyiw,
bajaay batiink Utup, 1° ké mantaaf, pyok panjaany pafooyan bkow, na pneebar iko itum
nasé fiiklén Utup kaneenan wa pbuk. 20 Banwoon mbos mnuura, bajaan batiink utup,
kadinan wa, kasé buk ndeey. Aloy aji buk ndeey ifieen ywajant, alon ndeey ifieen paaj,
aloy ifieen week.

Uhoii wi unkaniya
(Luk 8.16-18)
21Yetu akak aji nabaka: « Baji batehan unkaniya kasé fét wa na kakana kéme katu wa ti
kalisa uteeh i? Mént ti bko duut di di bajaan batu wa i? 22 Uunka nin uko uloy ummeniin
unwoon uunkmeetana, unhankaniiyy unwoor uunkpén bdig kameetana. 23 Ankaay ibat
itiinki atiinkan! »
24 Akak aji na baka « Nadoon kasalntén bnuura uko wi naktiinkun, baluy kaniiban na
kaniibi ki najaay naniibna kadoo kapelan. 25Bawul ankaay, ké anwoor aankaa, bateh
uko wi adooy aka. »

Uhort wi ndeey nanjaan nanata bdi di na

el 4:12 ltayi 6.9-10.

26 Yetu akak aji : « Hénk di Psih pi Nasibati pawoon: woli flaay agur ndeey, 27 agoyéntle
na utejan kéme anata na nfa, ndeey naji pakub kadém bé aanji me jibi nadoli do. 28 Mbos
ti uleef wi ma manji manjun kabuk ujaagal, kabaa wul ibéb, ndeey pasé pén ti ya. 22 Wi
ndeey nakayan kay basé jun pkaaw na, tiki kakit kabani. »

Uhori wi pbuk pmpoti
(Maci 13.31-32; Luk 13.18-19)

30 Yetu akak aji na baka : « We wi néknaamnténuy na Psih pi Nasibati kéme na uhoti
uhoy wi pkyuujnuy pa? 31 Panaam ji pbuk pampotétaanuy ti mbuk mi mbos bti. 32 Woli
batepi pa, paji panata, kawo bgof bandémnuy ti ugof untepiiy ti unkintaar, inah yi ba iji
idém, ké nkat nado ji nahil pdo intay yi na ti blifi. »

33 Yetu aji tup iko itum itént yuy ti uhon, katupna na banaay bahilna bawat ibat ti uko
wi akjakun. 34 Aji tiini na baka ti uhofi tafi asale gaag na batasarul aji piban baka wa bti.

Yetu atafian ukék
(Maci 8.18,23-27; Luk 8.22-25)
35 Utaakal wi unuur mént Yetu aji na batasarul : « Najoh pya bdék umbay wundu. »

36 Batasarul baya na a ti bteem bi awoorn aduk pntuk pi banaay. Iteem ilon ikak awo na
baka. 37 Ké ukék uweek usé nata ké nmaaron nafél meel du bteem, ké bado jun ptum.
38 K& Yetu asé noyént wal mént ti kafet ki bteem apaf bkow ti pbulja. Ké basé huma aji : «
Ajugun, iindo haajala, nket? » 39 K& asé ten, alébar na uyook akut aji na bdék : « Yompan,
tiiman. » Uyook ké unati, ké dko dayompandeéri. 40 Yetu ké asé ji na baka : « we ukaan ké
nalénk hénk ba? We ukaan ké naanfiyaari ba? » 41 Ké basé lénk maakan asé tupar aji : «
In awi ba, ké uyook na meel nadoo ji natiinka? »

5
Yetu ajeban fiiint i yntaayi naneejun
(Maci 8.28-34; Luk 8.26-39)

1Baban bdék umbay wundu, du utaak wi Genateret. 2 Wi Yetu awaliyan wala ti bteem,
ké niint aloy ampénnuy du pnguran i untaayi uneejuy asé bi ti kadunul. 3 Pnguran
pawooy katohul, ké nin aloy aanhil ptana udole wo na mnkorentu ma. 4 yaas gtum
aji wo na ifeeru ti ihot babot katana na mnkorentu, ké asé ji marana maran ma kabot
kakit ya, ké nin aloy aanhil pkakana adoom. 5 Aji bi duka duka du pnguran na inkuy,
kawuuhar, kapiharén uleef na mnlaak.

6 Wi awinuy Yetu du kalowan, asé ti, abi anup ti kadunul 7 agé huuran na pdiim pweek
aji : « We wi nkaarug ba, Yetu Abuk Nasibati *Andémurn Maakan? Dkootu koot tenan ti
Nasibati, khajanaan. » 8 Aji han tiki Yetu aji na untaayi upén ti fiiing.

9Yetu akak ahepara aji : « Katimu kawo hum? » Ké ateem aji : « Pntuni pawooy katim
naan, gtumi. » 10Ké nasé koota maakan awut kadook na nalow utaak.

11 Ké usé ka ti pnkun batani bweek bi ynkuma panksufiuy. 12 K€ nntaayi nasé koot
Yetu aji : « Wutun pya nneej ti pkuma yuy. » 13Ké adinan pa. Ké napén, aneej ti pkuma.
Batani ké basé pénna du pnkuy ajot du bdék. Dkuma nawo ifieen-week nyaas ifieen ytéb
(2000). Dayoora bti.

14 Bayen pkuma ké basé ti aniinkan uko wi bawinuny du ubeeka na gntanka. Bafaay
ké baya pten uko untépun. 15> Babi ti Yetu asé win fiiin{ i pntuni pi nntaayi paneejur ké
ato awohara, akak naan, ké basé lénk. 16 Banwinuy uko untépun bakakalés uko undoluy
fiint mént na uko wi nkuma. 17 Wal mént ké basé koot Yetu apén ti utaak wi baka.

18 Jibi Yetu akpayiin ti bteem, ambiin aneeja ké asé koota pa pduka na a. 19 Yetu
aandinana wa asé ji na a : « Kakan katohu, yaan du bayitu ifup baka uko bti wi Ajugun
adooy pa iwi, jibi afiagi'iin. » 20Ké aya niinkan uko wi Yetu adoluy pa a ti Utaak wi Dbeeka
Ifieen. Ké bafiaay bti basé nonar.

Yetu anatan abuk Jayirut ti pket abot ajeban fiaat alon
(Maci 9.18-26; Luk 8.40-56)

21 Yetu akak umbany wundu na bteem. Ké bafiaay batum bakak ayit afioga ti kakab
bdék. 22 Hénk, ké naweek aloy ti biki *katoh kafiehanaani ki bayuday i katim kawoon
Jayirut asé bi. Wi awinun Yetu, abi ajot ti ihot yi nul, 23 akoota maakan aji : « Abuk naan
faat amaak adoo fiogan pket, biin ipafa ifien ahilna ajeb awut kaket. » 24 Yetu agakandér
na a, pntuk pweek ké pasé tasa, apém pémana.

25Ké naat alon anwoon na pmaak pi ptula pfiaak ysubal ifieen na ntéb asé wo na baka.
26 Ahaj maakan ti ifien yi bakuraar batum, atok bka bi nul bti bé aanwin nin uko uloy, ké
pmaak pabaa dém dém pya. 27 Wi atiinkun ké baktiiniyaan uko wi Yetu, ké asé bi neej ti
pntuk, abi ti kafet ki Yetu aban kambiint ki kamisa ki nul. 28 Aji ti usalul woli adoo hil
aban kamisa ki nul, abi jeb jeb. 2° Wi abanun kamisa ki Yetu, ké pnaak pabi tan tafi, ké
atiink ti uleeful ké ajebi.

30 Wal mént kak ké Yetu asé tiink phina plony ké papén ti a. Awugsa ti pntuk aséji: « In
abannuy imisa? » 3! Batasarul baji na a : « Iwin ké pntuk pakpém pémanu, ké ibaa hepar
flaay ambaniin? »

32Ul, ké asé ten ayitan, ala flaay ambanuluy. 33 Naat alénk akat kat, tiki ame uko
untépun. Abi ajot ti kadun ki Yetu atup manjoonan bti. 34 K€ Yetu asé ji na a : « Naatu,
pfiyaar pi nu pajebanu. Yaan bnuura, pmaak pasé pawutanu. » 3> Ahum katiini ké bafiaay
baloy basé pénna du uko naweek i katoh kafiehanaani asé ji na Jayirut: « Abuku aneemi,
wutan kanooran kak najukan. » 3¢ Yetu ké asé pok ptiink btup bi bafiaay bukun, aji na
naweek i katoh kafiehanaani : « Klénk, fiyaaran taf. » 37 Piyeer, Yakob na Yowan ata
Yakob tafi batasulun aanwut nin bafiaay baloy kak ké batasa. 38 Wi babanuy du uko
naweek i katoh kafiehanaani, Yetu kasé win dko ké dayewla maakan, bafiaar) bawooni
abot awuuhar. 3° Aneej asé ji na baka : « we ukaarn ké naknaat awooni ba? Napot aanketi,
anoyént noyént. » 40 Bafiaan bawo wal mént ti pbey Yetu.

Ké asé do ké bafiaan bti bapéni, ajeja asin na anin napot na biki agakandéraanur, aneej
du dko di napot awoor). 4! Ajej kafien ki napot asé ji na a : « Talita kum » uwoon: « Poon,
djaku inata! » 42 Ti dko mént ké anata, apos, ké bafiaan basé fionar maakan. Napot aka
wal mént nsubal ifieen na ytéb. 43 Yetu ké asé sook baka aji bawut kado alon ame, asé do
ké bawul napot ké adee.

6

Yetu aya Nataret
(Maci 13.53-58; Luk 4.16,22,24)

1 Yetu apénna da, aya ubeeka wi akusnaaniin, ké batasarul bagakandér na a. 2 Ti
unuur wi pnoorfén, awo ti pjukan du *katoh kanehanaani. Banaay batum banktiinkuluy
baflopari, asé ji : « Tuy di di i mént ameenuy iko yi? In awululuy usal untupa wi, ké adoo
ji do mlagre mntént mi na ifien yi nul? 3 Mént natukan abuk Mariya a i? Mént abuk anin
bi Yakob, Yotet, Yuda na Fimoy a i? Ké bata'ul baat, baanwo {i na un i? » Ké uko way
uneenan baka pfiyaara.

4 Yetu aji na baka : « Natupar Nasibati, ti ubeeka wi nul, ti ptoof pi bayitul na ti
katohul meet tafi di di bafiaay bawooy baanji bamébana bnuura. » > Mlagre mi adoluy
taft manwoha pjeban bamaakal baloy wi apafuy baka ifien. ¢ Afionar ti uko wi bawoorn
baanfiyaari.

Yetu ayil banjafian ifieen na batéb
(Maci 9.35; 10.1,5-14; Luk 9.1-6)

Yetu aya du yntanka nafifioguy da atup Utup Ulil Unuura wi Psih pi Nasibati. 7 Ado
ké banjafian ifieen na batéb babii. Ké asé yilna baka batéb batéb, awul baka mnhina mi
pdook yntaayi. & Aji na baka baji faay katij pjuuti tafi, basé bawut katij uko ude, umatj,
itaka. 9 Aji na baka bawoha na isapaat na imisa yi batuuy. 10 Yetu aji na baka : « Woli
naban ti dko, natoon ti katoh ki bakyeenkanay te unuur wi nakpénun ti dko mént. 1 Woli

naban ti dko dloy ké baanyeenkan abot awo baantiinkan, woli napén, nadan danaan
pdépalén ti ihot yi nan : hénk nayuuj baka ké bado butaan. »

12 Wi banjafian bayaan, batup banaany ké bawo i kawut pjuban kabot katélés nbida.
13 Badook yntaayi ptum abot akér bamaakal batum ukéra ti bkow ajeban baka.

Herod na Yetu
(Maci 14.1-2; Luk 9.7-9)
14 Herod nasih atiink ké bafiaay baktiiniyaan uko wi Yetu tiki katimul kapénalaa. Baji
: « Yowan Nabattaar anatiiy {i pket ukaan ké awo na mnhina mi pdo mlagre. » 15> Balon
ké bakji *Eli a, balon) kak baji Natupar Nasibati a, annaamur na batupar Nasibati bajon.
16 Wi Herod atiinkun ntup nuy asé ji : « Yowan i ndoon ké bafaali anatiin {i pket! »

Pket pi Yowan Nabattaar
(Maci 14.3-12; Luk 3.19-20)

17-18 Herod nasih abi jej Herodiyana, ahar Filip abuk asin aniim, ké Yowan Nabattaar
asé ji na a : « Bgah bi nja baneenan fiaay ajej ahar abuk asin aniim. » Uko wan utuun
ké Herod ado ké bamoba awat ukalabus abot atana na mnkorentu. ° Herodiyana asoor
Yowan abot anal pdo bafina, asé wo aanhilani, 20 tiki Herod ati Yowan wi ameen ké awo
fiaay natool abot ayiman, aji yenana. Herod aji nal pdo katiinka, asé ji woli atiinka
aanji me uko usal. 21 Unuur ulon ké Herodiyana asé ka uko udooni bafiy Yowan. Unuur
mént Herod ado ufettu unklesanuy unuur wi abukiin, adu baweek biki dko, baweek biki
bangoli, na bafaan bantiinkaniiy ti Galilay. 22 Poonu abuk Herodiyana mént aneej uki,
Herod na biki aduuy ti ufettu bti ké basé lilandéra. Ké Herod nasih asé ji na poonu uy:
« Heparaan uko wi inalur, dwulu wa. » 23 Abot amehna aji : « Uko bti wi ikheparaanur
dwulu wa, woli idoo pal kakib utaak wi naan ti ptoof kawulu umbay uloy. »

24 Napot ké asé pén ahepar anin aji : « we wi mbaay ahepara ba? » Ké ateema aji : «
Bkow bi Yowan Nabattaar. » 25 Poonu ataran akak du nasih asé ji na a : « Dyal iwulén
hénkuy ti praata, bkow bi Yowan Nabattaar. »

26 Nasih ajootani, ké pmehna pi nul na bafiaay biki aduuy ufettu basé tu ké aanhil
ppok. 27 Aji na nayen ti dko mént aya atij bkow bi Yowan. Nayen ké aya faala du ukalabus,
28 atij bkow ti praata awul napot fiaat, ké aya awul anin. 2° Wi batasar Yowan batiinkur
uko untépuy, babi ajej puum pi nul aya moy.

Yetu ade de'an pntuk pi bafiaan
(Maci 14.13-21; Luk 9.10-17; natenan ti Yowan 6.5-13)

30 Banjafian bakak asé bi ayit ti Yetu, afupa uko bti wi badoluy na wi bajukanuy. 31 Ké
asé ji na baka : « Nabiin na nji du dko dangaaguy nanoorfén ntiinku. » Atiini hay tiki
baflaay batum baya abi, ké baando hilan ade.

32Ké bagé ya na bteem du dko dangaaguy. 33 Wi bafiaay bawinur baka ké bakya, batum
bame uko wi bakdoluy. Wal mént wi wi bapénnuy pbeeka bti ati aya du dko mént aban
baka da uteek.

34 Wi Yetu akwaliin ti bteem awin pntuk pweek pi banaan, asé flaga baka, bawo wo ji
pkaneel yanwoor paanka nayafan. Wi wi asaan awo ti pjukan baka iko itum. 35Jibi unuur
ukyaan pjot, ké batasarul basé bi afioga, aji na a : « Dko di dagaagi ké unuur ubot alow ;
36 dolan baka baya du nfét na nntanka nafifiogun dko di, bahilna baka uko ude. »

37 Ké Yetu asé teem baka aji : « An, Nawulan baka bade bdi di'an. » Ké baji na a : «
Djejna tuy itaka™ iliina yan kahilna kanug uko ude pa bafiaan biki bti? » 38 Yetu aji na
baka : « Nawo na ipoom hum ba? Nayaan naten. »

Ké baya aten, abi aji na a : « Pkaha ipoom kafieen na ntéb ntéb. »

39 Wi wi asaap aji na baka bado bafiaan bato ti ujaagal bado kntuk. 40Batoona kntuk ki
bafaar ifieen-week, na ki ifieen kafieen. 4! Yetu ajej wal mént ipoom kafieen yun na ntéb
ntéb, akat kés du bati asé beeb Nasibati ti iko ide yun, akités ipoom awul batasarul bawul

*
6:37 Itaka : Itaka mént iwo baluk bi ynuur ifieen-week pyaas ntéb.

bafaan. Akak ado ké bafas baka bti ntéb yuy. 42 Bafiaan bti bade ayok, 43 ké batij kkaar
ifieen na ktéb ki ipoom na ytéb pandukiiy. 44 Ti bandeen bukuy, biin{ bawo ifleen-week
nyaas ifieen kafieen (5000).

Yetu apos ti bdék duut
(Maci 14.22-32; natenan ti Yowan 6.15-21)

45 Wi bafiaan baba'ay ba pde, Yetu ado ké batasarul bapaya ti bteem ajota kadun, baya
umbarn wi Bettayida du bdék umbany wun, ul ké asé duka atiisan bafiaan. 46 Wi adoluy
banaan bti ké batiisi, asé paya du pnkun afiehan Nasibati. 47 Wi unuur uyobur, bteem
bawo ti ptoof pi bdék, ul ké asé wo aloolan du pkay. 48 Awin baka ké banoor na ppaat
wi uyook uwoon uunkyook ataan na umban wi bakyaan. Kaya utejan mnjel, ké asé pos
ti bdek duut abi adoo la ptép baka.t 49 Wi batasarul bawinulun ké akpos ti bdék duut,
banuy aji ujurte wa, asé fuut idiim, >0 bawina bukal bti asé lénk. Ul, ké asé tiini na baka
ti dko mént aji : « Nawutan kahaajala, nji a, nawutan kalénk. » 51 Wi wi asaay apaya du
baka ti bteem, uyook ké usé tafian. Bafionar maakan, 52na manjoonan, baamme jibi Yetu
adoon mlagre mi ipoom, ké itéb yi baka ikak awo ti bdém.

Yetu ajeban bamaakal du utaak wi Genateret
(Maci 14.34-36; natenan ti Yowan 6.22-25)
53Wibamuuruy, aban du pkay du utaak wi bagenateren, bakaban bteem ti kabay. 54 Wi
di batiinkun aji awoo. 56 Dko bti di aneejun, du nntanka, nbeeka, nfét, baji batij bamaakal
du bayiti, kakoota awut babana woli udoo wo kambiint ki ulankon wi nul ; ké bambanur

ka bti bajebi.

7

Udolade wi bajon
(Maci 15.1-20)

1 *Bafaritay na *bajukan Bgah balon bampénnuny Yerutalem babi ayit afiog Yetu.
2 Bawin ké batasar Yetu baloy ké bakde bé baafifiow ifien jibi udolade ujakun. 3 Hénk
di uwoon, bafaritay ji bayuday bti baanji bade ké baanfiow ifien yi baka bnuura. Baji
bado hany pa pméban udolade wi bajon. 4 Babot awo baanji bade woli bapénna bayiti bé
baantul tulan nleef ni baka na meel. Bakak améban idolade itum yi bajon, ji pfiow ikoopa,
idunk, na iraata. 5> Ukaar ké bafaritay na bajukan bgah bahepar Yetu aji : « we ukaan ké
batasaru baanji batas udolade wi bajon, babaa ji bade de bé baanfiow ifien? »

¢ Ateem baka aji : « Itayi afan wi atiiniyaanun uko wi nan, an balagare, Nasibati aji ti
ulibra wi Itayi :

“Pntaali pi paji padémanaan na mntum tarl,
ké uhaas wi pa usé lowén.
7 Piiehan na btenan bi baka iinjakén nin uko ulon
iko yi bakjukanun iwo udolade wi bafiaan bajén tafi.”**

8 Naji naduk uko wi Nasibati ajakuy kasé méban udolade wi banaany bajén. »

9 Akak aji na baka : « Naji napok bnuura uko wi Nasibati ajakuy kasé katas udolade wi
nan. 10 Moyit aji : “Mébaan saas na naan bnuura®” akak aji : “Ankkarun asin kéme anin,
pket pakwoon baluk bi nul.”®* 11 An, nasé ji : Woli fiaan aji na asin kéme anin : “uko wi
nhilanuy lah katénknu uwo ‘korban’ (uwoon: uwo wi Nasibati.)” 12 Naji nadinana keeri
awut kado nin uko uloy kak pa asin kéme anin. 13 Hénk di nagaruny utup wi Nasibati na
udolade wi nakjukanun. Nabot aji nado iko itum iténf yun kak. »

14 Wi wi Yetu akaay adu pntuk pi bafiaay aji na baka : « Natiinkan an bti nabot name.
15Nin uko uloy unwoonuy bdig uunhilan katopan fiaay ti kés ki Nasibati, wal wi ukneejuy

T 6:48 Adoola ptép baka kéme aya du baka. 2 7 Itayi 29.13. 2 710 Ppén 20.12. 2 710 Ppén 21.17.

ti a. Uko unjaay upénna ti a ujaan utopana ti kés ki Nasibati. [ 1¢ Ankaarn ibat itiinki
atiinkan ! ] »

17Wi Yetu aneejuy du katoh alow pntuk, batasarul bahepara uko wi uhofi ukjukanun.
18 K& aji na baka : « An kak hénk di di nawaanuy psal i? Naamme me ké nin uko uloy wi
bdig unkneejuy ti fiaay uunhilan katopana ti kés ki Nasibati i? 1° Uunji uneej ti uhaas wi
nul, ti kayinul di di ujaay uneej, aya kapénan wa du bnteeh. » Hénk ti ntup yuy, Yetu
adiiman ké iko ide bti inuura.

20 Aji kak : « Uko unjaay upén ti fiaan ujaan ukakana atop ti kadun ki Nasibati. 2! Hénk
di uwoon, du nhaas meet i bafiaan di di nsal ywutaan najaan napénna, ysal nanjaarn
natij pjuban pi piint, kakiij, pfiy, 22 ppiint na ahar flaan kéme ayin fiaay, pfieebar iko,
mnnot, kaguuru, ptuunk, pnal uko wi aténtu, bkuutar, bbeehar, bpén. 23 Iko iwutaan
yun bti iji ipénna ti fiaay meet yul ijaay itu fiaan katop ti kés ki Nasibati. »

Pfiyaar pi fiaat anwoor aanwo nayuday
(Maci 15.21-28)

24 Yetu apén da, asé ya umbarn wi ubeeka wi Tir. Aneej du katoh kalon asé wo aannal
bame, ké bafnaan basé mehaara me. 25 Uunjoni, ké fiaat aloy i untaayi uneejuy ti abukul
flaat asé tiink ké batiiniyaan uko wi nul asé bi ajot ti ihot yi nul. 26 Naat mént aanwo
nayuday, awo nafiniter i utaak wi Tiri. Akoot Yetu aji na a adook untaayi, upén ti abukul.

27Yetu ké aji na a: « Wutan duna bapot bade bayok, uunnuura bajej pde pi bapot bawul
gbus ympoti®. » 28 Naat ateema aji : « Ajugun, ifani, ké nbus nmpoti nasé ji nade ituk yi
bapot bawatun ti umeesa uteeh. » 22 Wi wi Yetu asaay aji na a : « Utup wi, utu ké untaayi
upén ti abuku, yaani. »

30 Naat mént akak katohul aténk ké napot apiint ti kalisa, ké untaayi upén ti a.

Yetu gjeban nadénémaan
(Maci 15.29-31)
31Yetu apén du umbay wi ubeeka wi Tir atépna wi Fidoy amuur utaak wi Pbeeka Ifieen
asé ya umbay wi bdék bi Galilay. 32 Batija nadénémaan ankaay aji noor na btup, asé koota
apafa ifen.
33 Yetu ajeja ké balow bafiaay, aya agaag. Atu'a ikon ti ibat, atéféj, abana pndemént,
34 agé kat kés du bati, awuuk uhefént asé ji na niint: « Efata » uwoorn « haabsiin. » 35 Ti
dko mént, ibat ihaabsaa, ké pndemént pabot afénésa, ké aktiini bnuura.
36 K& Yetu asé ji na bafiaay) bawut katup nin fiaany uko untépun. Jibi akneenanur baka,
ké babaa tiiniyaan tiiniyaan maakan uko wi adolun. 37 Bafioyar piionar pweek maakan
asé ji : « Ado iko bti bnuura, adoo do ké bandénémur baktiink, ké babiis btup baktiini. »

8

Yetu ade de'an bafiaan ifieen-week nbaakér nyaas ifieen
(Maci 15.32-39; Markut 6.30-44)

1 Ti pnuur mént bafiaan batuma tum asé wo baanka uko ude, ukaay ké Yetu adu
batasarul aji na baka : 2 « Diiaga bafiaay biki, ynuur ywajant nii ni, ni bawooy na nji
abot awo baanka uko ude. 3 Woli dji na baka batiis, ké baya na ubon, baya jot du bgah te
balon ti baka bapénna dko dlow. »

4Batasarul bahepara aji : « Tuy di di ykkaanuy ipoom iwul baka bade badoo bayok?
Dko di ywooy di dagaagi. »

5 Ahepar baka aji : « Nawo na ipoom hum ba? » Ké bateema aji : « Paaj na kaloy. »

6 Ado banaarn ké bato ti mbos, asé jej ipoom paaj na kalon yun), abeeb Nasibati, akités
asé wul batasarul bawul bafiaan. Ké bawul ya baka. 7 Bakak awo na ntéb nlon nmpoti.
Yetu akak abeeb Nasibati ti ntéb nun, asé wul nya batasarul ké bawul banaay. & Bafiaan

* 727 Dbus ympoti : Wal mént bayuday baji baji banwoor baanwo bayuday bawo gbus.

bade ayok, ké indukiiy itum kkaar paaj na ploy. 2Bafiaay banwooy da bawo uko ji ifieen-
week nbaakér pyaas ifieen (4000), ké Yetu asé do baka ké batiisi. 1° Ti dko mént ké asé
paya ti bteem na batasarul aya utaak wi Dalmanuta.

Bafaritay bahepar Yetu uko unkndiimanun ké awo i Nasibati
(Maci 6.14; 12.38-39; Luk 11.16,29)

11 Bafaritay babi, awo ti ptiini na Yetu, bala ptaawana, asé hepara uko uloy unkndi-
imanun ké awo faay i Nasibati. 12 Yetu awuuk uhefént asé ji : « we ukaan ké kawuurn
ki kakhepar uko unkndiimanuy ké dwo fiaan i Nasibati ba? Dtupan, na manjoonan, nin
ménkdiiman kawuuy ki uko ulon. » 13 Aduk baka aya apaya kak du bteem asé ya umbar

wundu.
14 Batasar Yetu batilma ptij ipoom asé wohaara na kaloolan tafi. 15 Yetu aji na baka

: « Natafaraan, nalipariin uko utaajanaani pson wi bafaritay na wi Herod. » 16 Bawo ti
ptiiniyaan uko wi bawaanun ipoom.

17Yetu ammeer) uko wi baktiiniyaanuy aji na baka : « we ukaan ké naktiiniyaan uko wi
nawaayuy ipoom ba? Naanji nawin kabot kayikrén i? 18 1t€b yi nan idénéti i? Nawo na
kés asé wo naanji nawin, nawo na ibat asé wo naanji nate. Naanles 1° wi nkitsur ipoom
kafieen pa biint ifieen-week kafieen nyaas ifieen (5000) i? Ké kkaar hum kantumuy na
ipoom ki ki nayaanaanuy ba? » Bateem aji : « Ifieen na ktéb. »

20 « Ké wi nkitsun ipoom paaj na kalon pa bafiaan ifieen-week nbaakér pyaas ifieen
(4000), kkaar hum kantumuy na ipoom ki ki nayaanaanuy? » Ké baji : « Paaj na ploy. »
21K¢é asé ji na baka : « Naandobi yikrénaara ha? »

Yetu ajeban nakuul

22 Yetu na batasarul baban ufét wi Bettayida, ké basé tija nakuul alon, akoota abana.
23 Amébana ti kafien, apén na a ti ufét. Atu'a isuyj ti kés, apafa ifien asé hepara aji : «
Iwin uko uloy i? »

24 Wi akompésur asé ji : « Dwin bafiaay, bawo ji mnko mankposurn. »

25 Yetu ké akak atu'a ifien ti kés, ké wi atenuy, asé jeb ahil ayikrén iko bti apatés ya.
26 Yetu ké asé ji na a atiis asé wut kaneej ti ufét.

Piyeer gji Yetu awoor Krittu
(Maci 16.13-16; Luk 9.18-22)

27 Yetu aya na batasarul du yntanka pafifiogun du ubeeka wi Fetare-Filip. Wi bawooy
ti bgah ké asé hepar baka aji : « Bafiaay basal aji dwo in ba? » 28 Bateema aji : « Balon baji
iwo Yowan Nabattaar, ké balon baji iwo Eli, ké balon kak baji iwo alon ti batupar Nasibati.
»

29 Yetu ké asé hepar baka aji : « K& ti an, nji dwo in ba? » K& Piyeer asé teema aji : «
Iwo Krittu. » 30Ké asé sook baka aji na baka bawut katup nin fiaan uko wi nul.

31Yetu ajun ptup baka ké *Abuk Niint awo i kahaj maakan, kabot kapokana ti bantohi,
ti batenan baweek na ti *bajukan Bgah. Baluny kado bafina, unuur uwajantén asé nata ti
pket. 32 Wi aktupun uko war aankhof, atiini ajintan. Ké Piyeer asé pula ké bagaagi asé
jun ppoman na a ti uko wi ajakun. 33 Yetu awugsa aten batasarul asé noman na Piyeer aji
: « Lowaan, iwi Fatana, tiki iinji kla uko wi Nasibati analuy, iji kla wi bafiaay banaluy. »

Hum di di fiaan awoon katas Yetu?
(Maci 16.24-28; Luk 9.23-27)

34 Yetu ado pntuk pi banaany na batasarul ké babii, asé ji na baka : « Woli fiaan) anal
katasén, awo katilma uleeful, kakuna krut ki nul kadinan phaj ji nji kabot katasén, udole
wo ti pket. 35 Hénk di uwoor), annaluy pbuuran ubida wi nul aluny kawaan wa. Ké naany
i nji Yetu na Utup Ulil Unuura pktuuy awaan ubida wi nul aluy kabuuran wa. 3¢ We
uwoon) fiaay aka pyok pi umundu bti woli aneemandén ubida unkmbiin. 37 We wi naany
ahilanun pwul unklinuy na uhaas wi nul. 38 Woli fiaar) akowara nji na ntup ni naan ti
kadun ki bafiaan biki umundu wi, bandekur Nasibati kafet abot awo bajuban, nji *Abuk
Niint kaluy kakowara baka woli dbi na ywanjut nyimanaan na mndém mi Paapa. »



MARKUT 9:1 106 MARKUT 9:29
9

1 Yetu akak aji na baka : « Dfupan na manjoonan, baloy ti banaan banwoon nta ti
baankket bé baanwin Psih pi Nasibati pabi na mnhina. »

Eli na Moyit bapén atiini na Yetu
(Maci 17.1-9; Luk 9.28-36)

2 Wi nnuur paaj natépun, Yetu ajej Piyeer, Yakob na Yowan ké baya agaag du pnkuy
pweek. Ké uleeful usé télsa ti kadun ki baka, ké awo ji fiaan nampati. 3 Imisa yi nul ikak ji
unuur abot afaat pfaat pi imeen nin nanaj aloy i umundu aanhil pwul imisa pfaat ptént
pun. 4 Eli na Moyit ké basé winana ti kadun ki baka, awo ti ptiini na Yetu.

5 Piyeer aji na Yetu : « Najukan, uwo bnuura, jibi nja ywoon ti : ntan iloona iwajant,
kalon kawo ki nu, kalon kawo ki *Moyit, kandukiin ki *Eli. » ¢ Batasar Yetu balénk palénk
pay ké Piyeer aando me uko wi akfupun.

7 Kanfélun kabi awun baka, ké pdiim plon pasé pénna ti ka aji : « I, awoor) Abuk naan,
dpala maakan, natiinkana. »

8 Ti dko mént, batasarul baten dko di bawoor afooyan asé wo baanwin nin aloy, Yetu
tafi awoon na baka. ° Wi bapénuy ti pnkun ahela, Yetu ké asé ji na baka bawut katup
nin fiaar) uko wi bawinun te wi *Abuk Niint aknatiin ti pket. 10 Baméban uko wi ajakuy
na baka, asé tiini jibi bawoon), ala pme uko wi agaluy pji wi ajakun: « Pnata ti pket. »
11 Batasarul bahepara aji : « we ukaan ké *bajukan Bgah baji Eli awo i kaduna kabi ji
Krittu ado kabi? »

12 Yetu ateem baka aji : « Na manjoonan, Eli awo i kadun kabi kakakan iko bti ti bgah.
Nasal aji babubara apiit aji Abuk Niint awo i kahaj maakan, kapokana i? 13 Ké nsé tupan,
Eli adobi bi ké badola uko bti wi banaluy, jibi bapiituy ti a. »

Yetu ajeban napot anneejiin
(Maci 17.14-18; Luk 9.37-43)

14 Wi Yetu, Piyeer Yakob na Yowan babanuy du batasar Yetu bandukiiy, asé win pntuk
pweek pi bafiaan na *bajukan Bgah ké baktiini na baka. 15 Wi bafiaan bawinan win Yetu,
asé lénkara bti, atiira pwula mbos. 16 Ahepar baka uko wi baktiiniyaanur. 17 Niint aloy
ké asé teemna du pntuk aji : « Naweek, dtiju abuk naan, awo na untaayi umbiisanuluy
btup. 18 Dko di uyaan amobna, uji uwata ti mbos, napot kayiih, katibrén ifiiiy, uleeful uji
ukak kataat. Dkoot batasaru badook wa ké baanhilani. »

19 Yetu aji na baka : « Nawo bafiaan bawutaan, banwoon baanfiyaari! Dwo kato na an
te lum ba? Dwo kado kamiiran te lum ba? Natijaan napot. » 20 Ké batija'a. Wi untaayi
uwinaarun win Yetu, asé jun pséy sépan napot ké ajot ti mbos, akélénk, ayiih.

21Yetu ahepar asin napot aji : « Lum di di ujunun pwata hénk ba? » Ké ateem aji : «
Wi awoon napot nampoti te hénkun. 22 yaas ntum uji uwata du bdoo na du meel kado
na pfina. Ké isale hil pdo uko ulon, kténkun, fagi'un. »

23 Yetu ateem aji : « Iji nsale hil... Naan anfiyaarun, Nasibati ahil pdo iko bti pa a. »
24Ti dko mént ajug napot ké asé najar aji : « Dfiyaari, biin iténkén, nhilna nkak nfiyaar
maakan. »

25 Wi Yetu awinuy ké bafiaay batum bakti abi ayit ké asé lébar na untaayi aji : « Iwi
untaayi, injaan kdénéman kabot kabiisan btup, dji ipén ti napot i, isé iwut kalun kakak
tia. »

26 Wi untaayi ukpénuy, ké napot asé najar alétar maakan. Napot awo ji faay anketun,
ké bafiaan bti bado ji aketi. 27 Yetu ké asé mébana ti kafien anatana ké anati. 28 Wi
Yetu atiisun katoh, agaag na batasarul, ké basé hepara aji : « we ukaay ké un, nénhil
lah adook untaayi ba? » 29Ké asé teem baka aji : « Untaayi utént wun, piiehan Nasibati
tafi pahilanun pdook wa. »

Uyaas utébantén wi Yetu aktupun pket na pnata ti pket pi nul
(Luk 9.44-45)

30 Wi bapénuy ti dko dup, asé muur utaak wi Galilay. Ké Yetu asé nal bafiaay bawut
kame. 31 Awo ti pjukan batasarul aji : «*Abuk Niint awulana du bafiaan, bafina, unuur
uwajantén asé nata ti pket. » 32 Ké batasarul basé wo baamme uko wi aktupuy abot ati
phepar apiban baka wa.

Ahon awoonun naweek?
(Maci 18.1-5; Luk 9.46-48)

33 Yetu na batasarul batool aya Kapernawum. Wi babanur du katoh ké Yetu asé hepar
baka aji : « We wi naktiiniyaanuy lah du bgah ba? » 34 K& basé yomp, tiki du bgah bawo
ti platar ala andémnun ti baka.

35 Yetu ato asé du batasarul ifieen na btéb, aji na baka : « Woli aloy apal pwo nateek,
akakan awo kafet ki baténtul, awo nalempar baka. »

36 Ajej napot alon atu'a {i ptoof pi baka, amooka, asé ji : 37 « Naay anyeenkun napot
atént i ti katim ki naan, nji ti uleef naan i i laay mént ayeenkun), ké anyeenknuy, mént
nji i ayeenkun), anyilnuy a. »

Anwoon aampokun, awo na un
(Luk 9.49-50)

38 Yowan aji na Yetu : « Naweek, nwin alon ké akdook nntaayi ti katimu, ké nneenana,
tiki aanji tasun. » 39 Yetu ateema aji : « Nawutan kaneenana : Nin fiaay aanhilan kado
mlagre ti katim ki naan kabot katup uko uwutaan ti nji ti dko mént. 40 Anwoory aampok
nja, awo na nja. 4! Ké ankwulanay kakoopa ki meel nadaan tiki nawo i Krittu, aluy
kayeenk baluk bi awooy i kayeenk. »

Nalipariin
(Maci 18.6-11; Luk 17.1-2)

42 Yetu akak aji : « Ankdoluy aloy ti bapot biki* ajot ti pjuban, uhokan batana ti katut
plaak pweek basé baféla du bdék. 43 Woli kafien ki nu katu ké ikjuban, falan ka, uhokan
iya bati na kafien kammuksiiy ké di pya du infernu na ifieen itéb du bdoo banwoor
baankjémsa 44 [di ubob uwooy uunji uket, ké bdoo baanji bajémsa]. 45 Woli kahot ki
nu katu'u ké ikjuban, falan ka, uhokan iya bati na kahot kammuksiin, ké di pya na ihot
itéb du infernu 46 [di ubob uwoon uunji uket, ké bdoo baanji bajémsa]. 47 Woli pkés pi
nu patu'u ké ikjuban, looksan pa. Uhokan ineej du Psih pi Nasibati na pkés ploolan ké
di bafélu du infernu na kés ktéb, 48 di ubob uwoon uunji uket, ké bdoo baanji bajémsa.
49 Baluy katu bafnaan bti bdoo jibi bajaay batu pnam ti mnde. 50 Pnam pawo uko unuura.
Pasale yas, nakakanaan we kataabare ki pa? Nawoon na pnam ti uleef wi nan nabot
natiinkar na baténtan.

10

Yetu atiiniyaan uko wi bniim
(Maci 19.1-9; Luk 16.18)

1 Wal mént ké Yetu asé nata ti dko dun, aya umbany wi Yuda, amuur bdék bi Yordan.
Bafiaay batum bakak ayit afioga, ké awo {i pjukan baka jibi ajonun kado. 2 Bafaritay babi
afloga, banal ptaawana asé hepara me bgah bi Moyit badinan fiaay adook aharul ti bniim.

3Ké agé teem baka aji :  « We wi Moyit ajakuy ti uko mént? » Ké baji : « Moyit adinan
niint apiit fiaat kakaarta kankyuujuy ké bniim babaa, kabaa dooka. » 5 Yetu ké asé ji
na baka : « Mndéném mi ghaas ni nan mantuuy ké Moyit atup uko mént. ¢ Ti ujuni,
wi Nagibati atakun umundu, ado baka ké bawo fiiint na faat. 7 Ukaay ké fiiint akluy
kaduk asin na anin, 8 kaya kawo na aharul, bukal batéb bti basé bakak fiaay aloolan.
Hénk, baankwo bafiaar batéb, bawo aloolan. ° Naarn awutan keeri kagar uko wi Nasibati
anaakrénuy. »

* 9:42 Bapot biki Yetu atiiniyaan ti banfiyaaruy, bukal bakakup ji bapot.

10 Wi bakakurn katoh, ké batasarul basé kak ahepara ti uko wi ajakun. 11 Ké Yetu aji na
baka : « Woli fiaay adook aharul asé niim alon, ajuban pjuban pi piint. 12Ké fiaat akale
duk ayinul asé niimar na fiint aloy, ajuban pjuban pi piint.

Yetu na bapot
(Maci 19.13-15; Luk 18.15-17)

13 Bafnaan batij Yetu bapot pa aban baka, ké batasarul basé noman na baka. 14 Wi Yetu
awinun uko mént asé deebat, aji na baka : « Nawutan bapot babi ti nji, nakneenan baka
tiki Psih pi Nasibati pawo pi banwooy ji baka. 1> Na manjoonan, dtupan, angaluny pneej
ti Psih pi Nasibati awo kanaam na napot. » 16 Yetu ajej baka, amook abot apaf baka ifien,
afiechandér baka Nasibati.

Yetu na fiiint nayok
(Maci 19.16-30; Luk 18.18-30)

17Wi akpénuy pya, ké fiiint alon) asé ti, abi ajot ti ihot yi nul asé hepara aji : « Najukan
nanuura, we wi nwooy kado kayeenkna ubida wi mnto ba? » 18 Yetu ké asé teema aji
: « Imeha ké Nasibati tafi anuuriin, ukaay ké ikdu'én nanuura i?* 19 Ime uko wi bgah
bi Moyit bajakun: Iinkfiy fiaay, iinkpiint na ayin flaay kéme ahar fiaay, iinkkiij, wutan
katapar fiaar) uko wi awoon aandoo, kjej nin uko wi fiaay ti kaguuru, mébaan saas na
naan bnuura. »

20 Niint ké asé teema aji : « Najukan, iko mént djun ptas ya wi nhumur hum te hénkun.
» 21 Yetu atena asé magana, aji na a : « Uko uloolan uduki'iiy: Yaan iwaap iko yi ikaarn
bti, iwul itaka bawaan, wal mént ika pyok du bati, isé ibi itasén. »

22Ké ul, wi atiinkuy uko way, asé ya na pjootan tiki ayok maakan. 23 Yetu aten bafiaay
ayitan asé ji na batasarul : « Uluy katam maakan pa bayok baneej du Psih pi Nasibati. »
24 Batasarul bafionar maakan ti gtup ni nul. K€ Yetu akak aji na baka : « An bayit naan,
utam maakan fiaar aneej du Psih pi Nasibati! 2> Uyoj apel pa untaam wi pnkunkaali uneej
ti bhér bi kaguja ké di nayok aneej du Psih pi Nasibati. »

26 Batasarul babaa fionar fionar maakan asé ji : « Ké in ahilanuy keeri kabuur? » 27Ké
Yetu asé jaban baka kés asé ji : « Bafiaay bajén baanhilan pbuuran nleef yi baka, ké
Nasibati asé hil pbuuran baka, tiki aambiisna biisna nin uko ulon. » 28 Piyeer ké asé ji
na a wal mént: « Un, yduk iko bti atasu. » 29 Yetu ateema aji : « Na manjoonan, dtupan,
nin faan aankduk katohul, babuk asin, anin, asin, bapot, kéme nteehul pa nji na Utup
Ulil Unuura, 30 bé aankyeenk ti ywal yi ywoon ni nyaas ifieen-week itoh, babuk asin,
banin, bapot na nteeh. ko mént bti igakandér na mnhaj. Ké du umundu unkmbiin), aka
ubida wi mnto. 31 Batum ti banwoor bateek hénkur baluy kawo babaaftisaani ké banwoon
babaafisaani balun kawo bateek.

Uyaas uwajantén wi Yetu aktupun pket na pnata ti pket pi nul
(Maci 20.17-19; Luk 18.35-43)

32 Yetu na batasarul bawo ti bgah aya ubeeka wi Yerutalem, ké Yetu ajotuny kadun.
Batasarul bahaajala maakan, ké banktasur baka babot awo na palénk. Yetu ké asé jej kak
na a batasarul ifieen na batéb, awo ti ptup baka uko unkmbiin kadola. 33 Aji : « Natenan,
un biki biki aya Yerutalem ké basé lur kawul *Abuk Niin{ batenan baweek na *bajukan
Bgah, baluy kaji aduknaanaa, pduknaana pi pket kasé kawula banwoor baanwo bayuday.
34Babena, katéfjéra, kakoba na itintél, kafina. Unuur uwajantén asé nata ti pket. »

Nawoon balempar baténtan
(Maci 20.20-28)
35 Yakob na Yowan babuk Tebede baya fiog Yetu asé ji na a : « Najukan, ynal idolun
uko wi nkhepariin. » 36 Ké Yetu ahepar baka uko wi banalur ado pa baka. 37 Ké basé ji : «
Tenun yluy pto aloy ti kadeenu ki nu, undu ti kamayu ki nu wal wi ikyeenkuy psih. »

10:18 Kéme : We ukaay ké ikdu'én nanuura ba? Nasibati tafi anuuriiy nin alog kak annuura nuura.

38 Yetu aji na baka : « Naamme uko wi nakfiehanun. Nahilan kahajt ji nji i, kéme
kayeenk batitmu bi nji kayeenkun i? » 39 Bateem aji : « Dhili. »

Yetu ké asé ji na baka : « Pnkalame pi nji kadaannuy, nadaanna pa, batitmu bi nji
kayeenkun, nayeenk ba. 40 Ké uko wi pto ti kadeenu kéme ti kamayu ki naan mént nji
dwoon kadat bafiaan banwoor pto da, bankaan na pto da baluy kato da.

41 Wi banjafian ifieen bandukiiy batiinkuy uko wi Yakob na Yowan bajakuy, asé
deebatér baka. 42 Yetu adu baka asé ji na baka : « Nawini, banjakuy aji bawo basih biki
ntaak baji basih na mnyot, baweek biki ntaak kanoonkna bafiaan. 43 Uunwo kawo har pa
an. Anpaluy pwo naweek ti an awo katép tép kawo nalempar baténtul. 44 Ké woli fiaarn
anal pwo nateek ti an, awalaan bkowul ado kalempar baténtul. 45 *Abuk Niint ti uleeful
aambi bi pa bado kalempara, abi pdo kalempar bafaar kabot kawul ubida wi nul, uwo
baluk bankbuuranur bafaarn batum maakan.

Yetu ajeban nakuul du ubeeka wi Yeriko
(Maci 20.29; Luk 18.35-43)

46 Yetu na batasarul baban ubeeka wi Yeriko, ké wi bakpénun da na pntuk pweek pi
bafiaan, Bartime nakuul abuk Time ato ti kaban bgah awo ti bfiehan. 47 Wi atiinkun ké
Yetu i Nataret ak{épun asé jun phuuran aji : « Yetu abuk Dayit, fiagi'aan » 48 Ké wi bafiaarn
batum bawoon ti pyoman na a ayomp, ké abaa huuran huuran maakan aji : « Abuk Dayif
fagi'aan » 49 Yetu ké asé nat aji : « Nadu'ana. » Badu nakuul aji na a : « Wutan kalénk,
natiin, adu'u. » 50Ké asé fél umanta, alut anata aya du umban wi Yetu. 5! Yetu ajinaa:
« we wi ipaluy ndolu ba? » Nakuul ké aji : « Najukan i naan, dolaan nkak ndo kawin. »
52Yetu ké asé ji na a : « Yaani, pfiyaar pi nu pabuuranu. » Ti dko mént ké asé kak awin ;
asé tas Yetu na bgah.

11

Yetu aneej ti Yerutalem ji nasih
(Maci 21.1-9; Luk 19.29-34)

1Yetu na batasarul bafiog Yerutalem kakab pbeeka ni Betfage na Betani du umban
wi Pnkun pi Mnoliwera™ ké Yetu asé yil batéb ti batasarul. 2 Aji na baka : « Nayaan du
untanka unwoon ti kadunan : uneejan, nawin batan ubuuru umpoti wi nin fiaay) awoon
aambaay kadapi'aara. Nafénésan wa natij. 3 Woli baheparan uko unkayi ké nakfénés
ubuuru, nateem kaji Ajugun anuma wa, woli abaa, ado wa ukak. »

4 Batasar Yetu baya aténk ké batan ubuuru umpoti {i pléman ploy kakab bgah, asé
fénés wa. 5 Baloy ti banwoon da bahepar batasar Yetu uko unkaarn ké bafénés wa. ©Ké
bateem baka jibi Yetu ajakun na baka. Ké bawut baka ké bayaa. 7 Batij ubuuru du Yetu,
apénan iyeti yi baka, agur ti wa, ké Yetu asé paya ti wa. & Baflaany batum baseef iyeti ti
bgah, baloy ké baseef ikén yi mnjaak yi batibnuy du uteeh. ° Bankposuy ti kadun ki nul
na banktasuluy bahuuran aji :

« Hotana, Tbnuura nuura ti Ankmbiin ti katim ki Nasibati Ajugun/®
10 Bnuura nuura ti psih pankmbiin hénk, psih pi Dayit ateemun!
Hotana, Nasibati adém du bati duut. »

Yetu aneej du Yerutalem aya du *Katoh Kaweek ki Nasibati meet. Wi atenuy dko bti

ayitén, asé pén pya Betani, ul na batasarul ifleen na batéb tiki utaakal ubani.

Yetu afép bko bi bajaan badu bfig
(Maci 21.18-19)
12 Unuur utébantén, wi bakpénnury Betani ké ubon usé de Yetu. 13 Awin bko bi bajaay
bado bfig du kalowan, asé ya pten me aténk da mnko mnloy kade. Wi asaay afiog asé

*
T 10:38 Nahilan kadaan ti pnkalame pi nji kadaannun. 11:1 Pnkun pi mnoliwera : Dawoor katim ki pnkun
pi bajaay bado na umbaabu “Mont des Oliviers, Monti di Olivera, Mount of Olives.” T 11:9 Hotana: Ti uhebéré

dawoon « Buuran » asé bi kak utup unjaay udémanaan Nasibati. % 11:9 Kafiaam 118.25,26.

ténka itoh taf, tiki wal wi kabuk ki ba uundobi ban. 4 Wi wi asaay atiini na bko aji : «
Nin fiaay) aankak ade mnko mi nu. » Batasarul ké batiinka.

Yetu adook bawaap du katoh ki Nasibati
(Maci 21.12-17; Luk 19.45-47; natenan ti Yowan 2.13-22)

15 Yetu na batasarul baban Yerutalem, ké wi baneejun ti Katoh Kaweek ki Nasibati, ké
Yetu asé jun pdook bankwaapuy na banknugun da. Awat nmeesa ni batorkaar itaka¥,
na itij yi bawaap nbalab. 16 Abot aneenan bafaay bankuniiy bado katépna ti Katoh ki
Nasibati meet. 17 Ajukan baka aji : « Mént uko wi upiitaniiy ti Ulibra wi Nasibati i : katoh
ki naan kadu'ana *katoh kafiehanaani pa ntaak bti*? An ké nasé do ka dko dmennaani di bakiij.
» 18 Batenan baweek na *bajukan Bgah batiink uko wi Yetu adolun, asé la jibi bakdolur
kadoo kafina ; bati'a, tiki pntuk bti pamat pjukan pi nul maakan. 1° Utaakal ubanle, Yetu
na batasarul baji bapén ti ubeeka katiis.

Bko bi bajaan bado bfig bankayi
(Maci 21.20-22)

20 Wi Yetu na batasarul baktépun na nfa, bawin bko bi bajaay bado bfig ké bakay te
du intaan. 21 Piyeer ales uko untépun, asé ji na Yetu : « Najukan, tenan, bko bi ifépurn
bakay sat. » 22 Ké Yetu asé teem aji : « Nafiyaaran Nasibati. 23 Na manjoonan, dtupan,
woli fiaan aji na pnkuy pi pénan ti iya ijot du bdék, woli aanwo na ysal ntéb, asé fiyaar
ké uko wi ajakuy udolana, Nasibati kado uko mént pa a. 24 Ukaan ké nji kajakan, uko
bti wi nakheparuny woli nafiehan Nasibati, nafiyaaran ké nadobi yeenk yeenk wa. Hénk
Nasibati ado uko mént pa an. 25 Woli nafiehan, asé kaar uko ulon na fiaar), namiirana,
Asinan anwoon bati ahilna amiiran kak ipekadu yi nan. 26 [Ké woli naankmiir, Asinan
anwoor bati aankmiiran kak ipekadu yi nan.] »

Bahepar Yetu fiaan antu'ulun pdo iko yi akdolun
(Maci 21.23-27; Luk 20.1-8)

27 Yetu na batasarul bakak Yerutalem, ké wi Yetu awoor du Katoh Kaweek ki Nasibati
apos, batenan baweek, *bajukan Bgah na bantohi ké basé bi afioga. 28 Bahepara aji :
« Mhina mhoy mi mi ikdolnuy iko yi ba? In ajakiiy ké ihilan kado ya? » 29 Yetu ké
asé teem baka aji : « Nji, dheparan uko uloolan tafi, nateemaan, nsé ntupan mnhina
mi nji kadolnuy iko yi. 39 In ayiluy Yowan pbattaar ba? Nasibati a kéme bafiaay baka?
Nateemaan. » 31 K€ basé wo ti platar jibi bawooy, aji : « Woli nteem aji Nasibati ayiluluy,
aheparun kaji, we ukaan ké nénfiyaara. 32 Ké woli nji banaay bayiluluy... hee! » Bati
banaay tiki bafiaay bti bafiyaar ké Yowan awo na manjoonan Natupar Nasibati. 33 Ké
basé teem Yetu aji baamme anyilulun. » K€ Yetu asé ji na baka : « Nji kak, ménktupan
mnhina mi nji kadolnuy iko yi. »

12

Uhoii wi balemp biki uwoorta
(Maci 21.33-46; Luk 20.9-19)
1Yetu abot awo ti phofi na bafiaan banwoon ti Katoh Kaweek ki Nasibati aji : « Niint
alon abi tepi uwoorta wi mnko manjaan mandolna ubifiu, asé biig wa afooyan. Ajip bhér
ado dko dpoofini, abot akiin bliit bi mnlaak bkuuntaan pa bayer, asé dukar wa bariaan
baloy pa badoki bapoofile bawula kafah ki nul, asé ya bayaas. 2 Wi wal wi upoonr ubanun,
ké asé yil nalemparul aloy du bafiaan banwoon du uwoorta pa pyeenk kafah ki nul.
3 Bafiaay bukun mént bamob nayili akob, adooka ké akak ifieen ijint. 4 Ké fiiin ajug
uwoorta ké akak ayil du baka nalemparul aloy kak. Bakoba ti bkow, abot akowandéna.
5 Ayil nawajantén ké bafipa. Ayil kak balemparul batum balor ké bakob baloy, afiy baloy.

 11:15 Batorkaar itaka baji batorkaar bayuday banwoonuy ntaak plon itaka yi baka bahilna banug iko idolni bteyan
babot baluk Katoh Kaweek ki Nasibati daasa. 21117 Itayi 56.7.

6 Ké abukul i amaganuy tan aduki'aarun, ul i ayiluy uyaas ubaafisaani du baka asé
ji : « Baya kakali abuk naan. » 7 Ké wi banaay biki adukarun uwoorta bawinuy abuk
ajug uwoorta asé latar aji : « I, akdukiiy na iko yi asin, najoh yfiga, nsé yduka na ya.
» 8 Bamoba, afina, ajej puum apénan ti uwoorta afél. ° Ké we wi ajug uwoorta akdooy
ba? Abi, kafip balemp biki atuuy ti uwoorta, kajej wa, kawul baloy. 10 Naanleyiir uko
umpiituy ti Ulibra wi Nasibati i?

“Pnduba pi baniw bapokun
pakakun améban katoh ;
11 ko mént uwo udo wi Ajugun
unuura abot awo ufionarénaan ti kés ki nun.”**

12Batepan baweek, *bajukan Bgah na bantohi bayikrén ké bukal bakaan ké Yetu akhoni

hay. Bado na pmoba wal mént asé ti pntuk. Baduka, aya.

Uko wi pluk Fetar daasa
(Maci 22.15-22; Luk 20.20-26)

13 Wi uko mént utépuy, bayil du Yetu baloy ti bafaritay na batas Herod balon pa ptup
tupana katenna me bahil kataawana. 14 Babi aji na a : « Najukan, nme ké iwo fnaay i
manjoonan anwooy) aanji ti nin fiaany abot awo iinji kten uko wi fiaay awoon. Iji kjukan
Bgah bi Nasibati jibi bawooy na manjoonan. Tupun, bgah bi nun badinan nluk Fetar
nasih najeenkal daasa i? Pwo kaluka da kéme nénwo i kaluka da? » 15 Yetu, ame psal
ni kalagare ni baka, asé ji na baka : « we ukaan ké nakdo na ptaawanaan ba? Natijaan
pataka nten pa. » 16 Ké batij pataka plon. Ké asé ji na baka : « Kaara di in, na katim ki in
iwoon da? » Ké bateem aji : « Tetar. » 17 Ké asé ji na baka : « Nakeerin nakakan Fetar uko
unwoor wi Tetar, nasé nakakan Nasibati uko unwoor wi Nasibati. » K€ basé fiopar bti ti
uko wi Yetu ajakuy.

Pnata ti pket
(Maci 22.23-33; Luk 20.22-39)

18 Unuur mént, *Bataduk balon babi ti Yetu, bukal bajaan baji pnata ti pket paanwoo.
Baji na a : 19 « Najukan, Moyit apiit pa un aji : Woli faay aka abuk asin ké aketi, asé duk
faat anwoor aambuki, ayeenkan ahar abuk asin mént ahilna abukara bapot. 20Ké usé bi
ka biint paaj na aloy bantaarun. Nateek aniim fiaat asé ket bé aambuki. 2! Natébantén
ké aniim haat mént akak aket ké aambuki. Ké uwo hay pa nawajantén. 22Ké nin aloy
ti biint paaj na alon bantaaruny bukuy aanduk napot. Wi baketun bti, fiaat ké akak aket.
23Ké hénkun, woli bafiaar) baluy anata ti pket, awo ahar in ti baka, wi bukal paaj na alon
bti baniimuluy? »

24 Yetu ateem baka aji : « Mén{ ppaam ptup pi Ulibra wi Nasibati na mnhina mi nul
pakaarn ké nakneem i? 25 Hénk di uwoon), woli bafiaay baluy anata ti pket, biint baankdo
kajej baat, ké baat baankniima : bawo wal mént ji nwanjut ni bati. 26 Ké ti uko wi pnata
ti pket, naanleyiir Ulibra wi Moyit ti dko danktiiniyaanuy uko wi bgof bankyikun, jibi
Nasibati ajakun na Moyit aji : “Dwo Nasibati i Abraham, i Itaak, na i Yakob”? »% 27 Yetu akak
aji : « Nasibati aanwo keeri i banketuy, awo i bajeb. Naneem bnuura. »

Uko undémnun ti iko yi bgah bajakun
(Maci 22.24-40; natenan ti Luk 10.25-28)

28 Aloy ti *bajukan Bgah antiinkun baka awin ké Yetu ateem bnuura, abi aflog ahepara
aji : « Ti iko yi bgah bajakun, uhoy udémnuy dém ba? » 29 Yetu ateem aji : « Undémnur
dém wii wi “Fiinkan, iwi Itrayel : Ajugun Nasibati i nun awoha aloolan tafi. 30 Iwo kanal Ajugun,
Nasibatiinu, na katébu bti, na uhaasu bti, na usalu bti, na uforta winu bti. *” 31 Uko unyeenkun
ti wa wii wi : “Iwo kanal atentu jibi inalun uleefu.™®” Nin uko ulon ti bgah uumpel pel iko yi.
»

el 12:11 Kafiaam 118.22-23. @ 12:26 Ppén 3.6. e 12:30 Plesan 6.4-5. & 12:31 Bgah 19.18.

32 Najukan Bgah aji na a : « Uwo bnuura Najukan, itup manjoonan : Nasibati awoha
aloolan tan, uunkak aka alon kak. 33 Ké pyala na katéb bti na usalu bti, na uforta wi nu bti,
na pyal aténtu jibi ipaluy uleefu upel itenan bti yi batenanuy na yi bafinaruy Nasibati.

34Yetu awin ké atiini na mntit asé ji na a : « linlow Psih pi Nasibati. » Nin aloy aankak
afioom phepara uko uloy.

Hum di di Krittu ahinanun kawo abuk Dayit
(Maci 22.41—23.7; Luk 20.41-47)

35 Yetu ajej btup awo ti pjukan du Katoh Kaweek ki Nasibati aji : « Hum di di *bajukan
Bgah bahilanuy kaji Krittu awo abuk Dayit ba? 3¢ Dayit ul, Uhaas wi Nasibati udola ké
atup ti uko wi Krittu aji :

Nasibati Ajugun aji na Ajugun :
Toon ti kafien naan kadeenu
te ndoo ndo basooradu
ido kapafna baka ihot.

37 Dayit ul, ti uleeful, aji du Krittu kaji Ajugun, hum di di ahinanuy keeri kawo Abuk

Dayit? » Pntuk pweek pawo ti ptiinka asé lilan maakan.

Nadoon kalipara bajukan Bgah
(Maci 23.1-36; Luk 20.45-47)

38 Yetu aji na baka ti pjukan pi nul aji : « Nalipariin *bajukan Bgah, bukal banjaar
banal pfiaay na imisa iyul, kanal banohntén baka ti dko di banaay batum, 39 kanal pto ti
kadun ti itoh ifiehanaani na {i itij inuura ti nfettu. 40 Baji bade bka bti bi baat bayot,
kabot kadaar kajon i piiehan Nasibati pa pwinana. Nasibati aluy kakob baka kakob
kandémnuy maakan. »

Uten wi fiaat nayot najuuk
(Luk 21.1-4)

41 Yetu ato ataay na dko di bajaay bawatna itaka pa Katoh Kaweek ki Nasibati. Aten
jibi bafiaan bakwatuy itaka da. Bayok batum bawat itaka itum. 42 Naat alon nayot najuuk
keé asé bi awata ktak-ktéb tari.

43 K€ Yetu asé du batasarul aji na baka : « Dfupan na manjoonan, fiaat nayot najuuk i
awul apelan bafiaay bti banwuluy itaka. 44 Banwuluy bukuy bti bawul itaka yi bawooy
baanumaa, ké ul i bwaay bi nul asé wul itaka bti yi anumiiy pa pde. »

13

Yetu atup pjot pi katoh ki Nasibati
(Maci 24.1-3; Luk 21.5-7)
1 Wi Yetu akpénuny ti Katoh Kaweek ki Nasibati, ké alon ti batasarul asé ji na a :
« Najukan, tenan knduba kweek na yniw ynuura yi babomanaanur Katoh Kaweek ki
Nasibati. » 2 Yetu ateema aji : « Iwin gniw nweek yi? Nin plaak paankduka kapaf ti ptént
pa, mangarandér bti. »
3 Yetu na batasarul baban du *pnkuy pi mnoliwera, ké Yetu asé to ataay na Katoh
Kaweek ki Nasibati. Wi bi Piyeer, Yakob, Yowan na Andre bagaagun na a, asé hepara aji :
4 « Tupun, lum di di uko wan ukwoon, ké we ukyuujun ké iko mént bti ifiogan ti pban. »

Wal wi mnhaj mnweek mankjunun
(Maci 24.4-14; Luk 21.8-19)
5Yetu awo {i pji na batasarul : « Natafaraan aloy aguuran. ¢ Batum baluy kabi na katim

ki naan kaji bawoorn Krittu, kaguur bafiaay batum. 7 Woli naluy atiink ngut, abot atiink ké
baktiiniyaan uko wi ngut na pgarandér, nawutan kalénk : iko mént iwo i kawo. Nameen
ké uundobi wo uba umundu. & Utaak unata ugut na utaak uloy, psih pagut na ploy. Du
ymbay ptum, mbos manluy kasintar, ubon uweek ubot uwo. Tko mént bti ikwoon ujuni
wi mnhaj mnweek, ji mnhaj mi fiaat ankyaan kabuk.

9Natafaraan an ti yleefan ; bafiootan du nruha, kakoban na itintél du itoh ifiehanaani,
kafootan du kadun ki bantuna na ki basih, tiki nafiyaarén. Wal mént natup baka uko wi
nameey ti nji. 10 Utup Ulil Unuura uwo i duna katupana ti ntaak bti. 11 Woli bamoban
afioot du uruha, nakdo kataaf uko wi nakyaan katup, uko unkyaar kabi ti bkowan wal
mént natupan wa, tiki mént an nakdoon katiini, Uhaas wi Nasibati wa. 12 Naay alup
kakeesaar abuk asin kado bafina. Asin napot aluy kakeesaar abukul kado bafina, bapot
banatara bajug baka kado bafin baka. 13 Katim ki naan katu bafiaan bti basooran. Ké
ansaay améban kaliint te kaban, abuur. »

Mnhaj mnweek
(Maci 24.15-22; Luk 21.20-24)

14 Yetu akak aji : « Woli nawin uko uwutaan maakan unjaan utopan™ ké uwo ti dko
di uwoony uunwo kawo - Iwi inkleyiiruy yikrénén. Bafiaay bankwoon du utaak wi
Yuda bakeeriin bati baya du inkuy iweek. 15 Antooy du usaala awutan kaneejar uko
uloy. 16 Anwooy du nteeh awutan kakakar bayeti bi nul du katoh. 17 Ynuur mént, baat
bankwoon na iyin, na bankbootanuy bawutan. 18 Nafiehaan uko mént uwut kaban ti wal
wi usubal na mpoj. 1° Pnuur mént nawo nnuur ni mnhaj. Mnhaj manwoory maambaarn
kawohara wi Nasibati atakuny umundu ; ké mnhaj mntént mury maankak aluny kawo nin
uyaas uloy kak. 20 Ké woli Ajugun aantinktén lah ynuur mént, nin fiaay aankduka
duka kado kahefént ; ké bafaay biki adatuy basé tu ké atiinkntén pa. 21 Woli aloy
ajakan : “Natenan, Krittu awo du dko dan” kéme : “Awo du dko dimon” nakfiyaara.
22 Bafiaay baluy kanata katilan kaji bawooy Krittu na batupar Nasibati. Bado mlagre
na iko ifionarénaan pa woli bahilani baguur biki Nasibati adatuy. 23 Natafaraan keeri,
ddobi tupan iko bti inkluy kabi. »

Ubi wi Abuk Niint
(Maci 24.29-31; Luk 21.25-28)

24 « Ti pnuur mént, wi mnhaj mankt{épun, unuur ujémsa, pli paankak anuur, 25 njah
najotna bati. Tko bti yi bati isintar. 26 Wal mént, basé bawin *Abuk Niint ado kabi ti
inféluy, awo na mnhina mnweek maakan na mndém. 27 Ayil wal mént nwanjut naya dko
bti ti umundu, naya du kaban ki bati na ki umundu natonkrén biki adatun.

Pjukan pi mnko
(Maci 24.32-35; Luk 21.29-33)

28 « Natenan ti mnko : Wi inah ijunay jun pluuman ké itoh ikpén naji nayikrén ké pti
pafogani. 22 Hénk di ukwohar pa an kak : woli naluy awin iko yay ké ibani, nameen ké
Abuk Niint afiogi, awo ti pléman. 30 Na manjoonan, dtupan, kawuun ki kaanktép bé iko
yi bti iinwinanaa. 3! Bati na mbos naba, ké ntup yi naan nasé wo yaankba. 32Ké unuur
wi iko mént bti ikbiin, kéme woori mént, nin haay aloy aamme me wa, mént ywanjut yi
bati, mént nji Abukul a, Nasibati Paapa tafi ameen wa.

Nawoon bten
(Maci 24.36-51; Luk 21.34-36)

33 « Natafaraan, nawoon bten, naamme wal wi uko mént ukbanuy. 34 Uwo ji fiiing
ankyaarn bayaas asé dukar balemp katoh, andoli na ulemp wi nul, aji na nayen bgah awo
bten. 35 Nawoon keeri bten, naamme woori wi ajug katoh akbiiy, naamme me abi na
utaakal kéme na utejan mnjel, kéme uhaan nguk kéme na nfa. 3¢ Nalipariin akur kur
aban asé ténkan nawo ti byoy. 37 Uko wi nji katupanay, dtup wa bafiaan bti, nawoon
bten. »

*
13:14 Batiiniyaan {i uko wi kaduy ki untoy wi bagrek wi batuuny du Katoh Kaweek ki Nasibati ; natenan i Daniyel
9.27;11.31; 12.11. T 13:30 Kéme Umundu wi ywoon wi.

14

Bala pfin Yetu
(Maci 26.2-5; Luk 22.1-2)
1Ufettu wi ipoom indat na *Ufettu wi Mbuur yaduka gnuur ntéb, ké batenan baweek
na *bajukan Bgah basé la jibi bakdoli mntit kadoo kamob Yetu kafina. 2 Baji : « Dwut
kado nin uko uloy ti ufettu, ji bafiaay babi basintar. »

Naat alon ajees Yetu ukéra ujun ulil ptekéfi ti bkow
(Maci 26.6-13)

3 Yetu awo du ubeeka wi Betani du katoh ki Fimoy i bajaan badu namaak bdoo. Wi
bawoon ti pde, fiaat aloy ké asé bi na ukéra ujun ulil ptékéri ti ptukar pmpoti pi banugnuny
itaka itum. Ukéra mént ubomanaan bko bi bajaay bado nardu abot atam maakan. Afom
pa asé jees ukéra ti bkow bi Yetu.

4 Ké bafiaay baloy basé wo baanlilani, bayur guran aji : « We ubaay awo ptok ukéra
pi ba? 5 Woli bawaap lah wa baka uko umpeluy baluk bi usubal®, kajej itaka mént kawul
bajuuk. » Badeebatér fiaaf.

6 Ké Yetu asé ji na baka : « Nawutana, we ukaan ké naknoorana ba? Ado uko unuura
pa nji. 7 Bajuuk, nawo na baka gnuur bti, nahilan kado baka bnuura, wal wi naknumiin,
ké nsé wo ménkwo na an nnuur bti. 8 Ado uko wi ahilanur pdo, adobi tu tu ukéra ujuy
ulil ptékéni ti uleef naan pa umoy. ° Na manjoonan, dtupan, dko bti di baktupun Utup
Ulil Unuura, batup kak uko wi fiaat i adoluy, kalesna'a.

Yuda Itkariyot atu na pwaap Yetu
(Maci 26.14-16; Luk 22.3-6)
10'yuda Itkariyot, aloy ti banjafian ifieen na batéb aya du batenan baweek pwul baka
Yetu. 11 Wi batiinkuluy, balilani asé hona itaka. K& asé wo ti pla jibi akdoluy kadoo kawul
baka Yetu.

Batasar Yetu babomandér ufettu wi mnjeeh
(Maci 26.17-25; Luk 22.7-13; Yowan 13.21-30)
12Ti unuur uteek wi ufettu wi ipoom indat, wi bafiaay bajaan bafin nkaneel ptenanaan
ufettu wi mnjeeh, batasar Yetu baji na a : « Tuy di inaluyg yya nbomandér ideena kafiah
ki ufettu. » 13 Ayil wal mént batasarul batéb, aji na baka : « Nayaan du ubeeka, naya kayit
na fiiint aloy ankupiin pdunk pi meel : natasana. 14 Katoh ki akneejun, najakan na ajug
katoh mént: “Najukan aji : tuy di meet di akdeenun pde pi ufettu na batasarul dawoon?”
15 Ayuujan meet dhaan du bko duut danwoon na iko yi naknumiiy bti, dul di nakyaan
kabomandérun nhilna nde pde pi ufettu. » 16 Batasarul baya, aban du ubeeka, aténk ké
iko iwo bti jibi ajakuy na baka ké baboman pde pi ufettu.

Yetu atup ké alon ti batasarul alun kawaapa
(Maci 26.20-25; Luk 22.14; natenan ti Yowan 13.21-30)

17 Wi utaakal ubanun, Yetu aban na batasarul ifieen na batéb. 18 Wi batoon awo ti
pde, Yetu aji : « Dtupan, na manjoonan, aloy ti an, ankndeen na nji alun kawaapén. »
19Bajootani, ké andoli agé wo ti phepara aji : « Woon nji ai? » 20Ké asé ji na baka: « Aloy
ti an batasar naan ifieen na batéb, anktuun kafien na nji ti praata. 21 Aa, *Abuk Niint awo
kaket jibi upiitaniiy ti a ti Ulibra wi Nasibati, ké ansaay awula asé wutan. Uhokan lah
awo aankbuka. »

Yetu atup aji Piyeer alun kapok pme'a
(Maci 26.26-29; Luk 22.17-20,31-34)

22Wi bakdeen), Yetu ajej kapoom, abeeb Nasibati, akités ka, awul baka asé ji : « Najejan,
uleef naan wii wi. » 23 Abot ajej pnkalame pi poot, wi abeebur Nasibati aba, asé wul baka
badaan, ké badaan bukal bti. 24 Aji na baka : « Piiaak pi naan pii pi, pankntuluy pa pntuk

14:5 Uko umpeluy baluk bi pnuur ifieen-week nyaas nwajant.

pweek maakan, pi Nasibati atenanaanuy bhonar. 2> Dtupan, na manjoonan, nin ménkak
adaan poot te unuur wi iko bti ikkakuy ihalu du Psih pi Nasibati. »

26 Bayeeh anaamarén aba, asé pén pya du *Pnkun pi Mnoliwera. 27 Yetu aji na baka : «
An bti nadukén, jibi upiitun ti Ulibra wi Nasibati :

“Dkob nayafan kafin,
nkaneel nasé nawaysér”<*

28 Ké wi nji kanatiip ti pket, djot kadun kayoonkan du Galilay. »

29 Piyeer aji na a : « Woli bafiaan bti baya aduku, nji ménkduku! » 30 Yetu ateema aji : «
Na manjoonan dfupu, na utejan wi, ji uguk udo kahaan uyaas utébantén, iwi, ipok yyaas
nwajant kaji iimme'én. » 31 K€ Piyeer asé taman maakan aji : « Woli ddoo wo i pket na
iwi, nin, ménkpok kaji mémme'u. » Ké bukal bti bakak aji hay.

Du Gettemaniya
(Maci 26.36-46; Luk 22.40-46)

32Baban du dko di bajaan bado Gettemaniya ké Yetu asé ji na batasarul : « Natoon ti,
dya piiehan Nagsibati. » 33 Ajej na a Piyeer, Yakob, na Yowan asé jun phaajala na ptiink
mnhaj ti uhaas wi nul. 34 Aji na baka : « Uhaas wi naan ujootani, pjootan pdit maakan ké
ndo kita ; nadukiin ti nawo bten. »

35 Ké wi ajohariiny aya low ntiisu, asé jot ti mbos afiehan Nasibati, aji woli uhilan lah
kawo, mnhaj mankmbiin mi manlowa. 3¢ Aji : « Abbat, Paap, iwi inhiniin iko bti, lowaan
mnhaj mi ti nji ; usé uwut kawo uko wi nnalun, wi igaluy ukdolaniin.

37 Yetu akak asé ténk batasarul ké baknoyént, ké asé ji na Piyeer : « Timon), inoyént?
linhilan awo bten uwoori uloolan tafi. 38 Nawoon bten nado kafiehan nawutna kajot ti
kaguuru. Uhaas wi nan unal pdo bnuura ké nleefan nasé warn uforta. »

39 Akak aya alow baka afiehan Nasibati awo ti pkakalés utup wi atupun ti kateeku.
40 Awugsa akak, aténk batasarul ké baknoyént, kés ki baka kadit byoy, baamme uko wi
bakteemulun.

41 Yetu akak uyaas uwajantén du batasarul aténk ké baknoyént asé ji na baka : «
Nanoyéntén, nanoorfénan. Uko mént ubaa. Wal wi *Abuk Niin awoon i kawulana ti
ifien yi bado butaan ubani. 42 Nanatiin nya! Natenan, ankwaapnuy afiogi, awii wi. »

Bamob Yetu
(Maci 26.47-56; Luk 22.47-53)

43 Ti dko mént, wi Yetu ahumun katiini, ké Yudat, anwoor) aloy ti banjafian ifieen
na batéb, asé wuj na pntuk pi bafiaan banwoor na ikej na induk. Batepan baweek na
*bajukan Bgah na bantohi bayiluy baka. 44 Yuda, anwaapuluy aji na baka, hénk di di
nakmeenuy flaay mént, aji : « I nji kamookuy, ula namobana, nawutan kado abuur. »
45 Wi abanaarn ban afiog Yetu asé ji na a : « Najukan » asé mooka. 46 Bukundu ké basé
dépa ti a amoba. 47 Aloy ti banwoon da apénan kej atib nalempar nasih i batepan, abi
fala fal kabat.

48 Yetu ké asé tiini na baka aji : « Dwo nado butaan i, ké nado bi pmobén na ikej na
induk? 4°Pnuur bti dji kawo na an du Katoh Kaweek ki Nasibati kajukan, ké naammobén.
K& uko wi Ulibra wi Nasibati ujakuy uwooy kadolana. » 50Ké wal mént, batasarul bti bagé
ti aduka.

51Natasa aloy anguradiin blaafi taf aktasuluny. Bamoba, 52ké asé wutan blaan ati byisu.

Barioot Yetu du uruha wi bayuday
(Maci 26.57-68; Luk 22.54-55,63-71; natenan ti Yowan 18.13-15)

53 Bafioot Yetu du uko nasih i batenan. Batepan baweek, bantohi na *bajukan Bgah
bayit da bti. >4 Piyeer ké asé low du kafet atasa te du blay meet bi katoh kaweek ki nasih
i batenan. Ato na balemp atéma. 55 Batenan baweek na bawayés btup bti bandukiiy bala
uko utapar Yetu kahilna kado bafina asé wo baanwini. 56 Batum baji batapara ké gtup

& 14027 Takariya 13.7. T 14:36 Abba: Ti utup uaramayik dawoon Paap.

i baka pasé wo paanji payeenkiir. 57 Baloy baji banata katapara kaji : 58 « Dtiinka ké
aji afom Katoh Kaweek ki Nasibati, ki ifien yi bafiaay ibomanuy, kasé kaniw ti pnuur
ywajant, kaloy ki ifien yi bafiaay iwooy iinkboman. » 59 Baando tiinkar tiinkar ti utup
wur).

60 Nasih i batenan anata wal mént anat ti ptoof pi baka asé hepar Yetu aji : « linkhepna
ti uko wi bafiaan biki baktupuy ti iwi i? » 61 Ké ul agé yompa yomp, aanji nin uko ulon.
Nasih i batepan akak ahepara aji : « Nasibati i njaan ndéman, iwi iwoon Krittu Abukul
i? » 62 Yetu ateema aji : « Nji a. K& nasé lug kawinén nji *Abuk Niint nto ti kadeenu ki
*Andémun Maakan. Naluy kawina kak ado kabi na inféluy yi bati. »

63Ké nasih i batenan asé tow imisa yi nul¥ aji : « Ddoona we kak bamaar ba? 64 Natiink
bti ké akar Nasibati. We wi nasalun ti uko wi ba? » Ké bukal bti basé ji aduknaanaa, awo
i pket. 6> Balon bawo ti ptéfjéra, awuna kaara akoba asé ji na a : « Iwi, Natupar Nasibati,
tupan fiaay ankobiin. » Ké balemp basé wo ti pkoba.

Piyeer apok aji aamme Yetu
(Maci 26.69-75; Luk 22.56-62; natenan ti Yowan 18.15-18,25-27)

6 Wi Piyeer awoon ti uteeh, du blay, ké naat aloy ti balemp biki nasih i batenan asé
ban. 67 Wi awinur Piyeer ké aktéma, asalana asé ji na a : « Iwi kak ibi wo na Yetu i Nataret.
» 08 Ké asé pok aji : « Iji we? Méndo me me uko wi inaluy ptup. » Atool ppén du blay bi
bdig [ké uguk usé haan].

69 Naat nalemp awina asé wo kak ti pji na banwoon da : « Awo ti baka. » 70 K& Piyeer
akak apok. Uunjoni ké banwoor da basé wo ti pji na a : « Iwi, na manjoonan, iwo alon
ti baka, idoo wo i utaak wi Galilay. » 71 Ké asé mehna aji na Nasibati afépa woli aanktup
manjoonan, awo {i pji : « Mémme iiint i najakuy hénk. »

72Ti dko mént ké uguk usé haan uyaas utébantén. Ké Piyeer asé les utup wi Yetu abiin
aji na a: «Ji uguk udo kahaan uyaas utébantén ipok nyaas nwajant kaji iimme'én. » Ati
wal mént, apén bdig awooni.

15

Barioot Yetu du kadun ki Pilat
(Luk 23.1-5,13-25; Maci 27.1-2,11-14; natenan ti Yowan 18.28-38)

1Wi nfa mambanar ban ké batenan baweek basé to ayit na bantohi, na *bajukan Bgah
na bafiaay bti biki uruha wi bayuday. Bado ké batan Yetu asé fioota aya wul Pilat. 2Ké
Pilat agé hepar Yetu aji : « Iwi, iwooy nasih i bayuday i? » Ké ateem aji : « Iwi, ijakuy
hay. » 3 Batenan baweek batapara iko itum. 4 Pilat ké akak hepara : « linka uko ulon utup
i? Iinwin iko yi baktapariin bti? » 5 Ké Yetu aanteema teem nin uko uloy, ké Pilat adoo
flopar.

6 Ufettu undoli Pilat aji wutan pa bafiaay biki asihuy nakalabus i baheparun. 7 Ké
fiint aloy i bajaay bado Barabaat asé wo ukalabus, ul na bafiaay balon banfinuy fiaan
wi bakyewlanun ubeeka.

8 Pntuk pabi asé wo ti phepar Pilat uko wi ajonurn kado baka. ° Pilat aji na baka : «
Nanal nwutanan nasih i bayuday i? » 10 Ame ké batenan baweek bakuj Yetu, ukaay ké
batija'a. 11 Ké batenan baweek basé wuuk pntuk patép tép paji awutan baka Barabaat.
12 pilat akak ajej btup asé ji : « We wi nji kadooy keeri na i najaany nado nasih i bayuday?
» 13 Ké bakak ahuuran aji : « Paganal! » 14Pilat aji na baka : « Butaan bhon bi bi adoon ba?
» Ké babaa huurana huuran maakan aji : « Pagana! » 15]Jibi Pilat agaluy pdo uko unliluy
pntuk, awutan baka Barabaat, asé do ké bakob Yetu na itintél, asé wul baka a bapan.

Bangoli baben Yetu
(Maci 27.27-31; natenan ti Yowan 19.2-3)

¥ 14:63 Atow imisa yi nul pyuujna ké adeebati.

16 Bangoli bafioot Yetu du blay bi katoh ki Pilat nantuna, asé du batént baka bti.
17 Bawoharéna bayeti bjeenkal jud, abot asiir iyiw ado ukél atu'a ti bkow™. 18 Bawo ti
pnohnténa aji : « Ywulu mbos, iwi nasih i bayuday. » 19 Bakoba ti bkow na pmul, atéfjéra
abot anup ti kadunul, kawo ji badémana. 20 Wi babenuluy aba, bapénan bayeti bjeenkal
akakana imisa yi nul, asé pén na a pya kapay ti krut.

Bapan Yetu
(Maci 27.32-44; Luk 23.26-43; Yowan 19.17-27)

21 Batu fiint aloy i katim ki Fimon), i ubeeka wi Kiren ampénnur uteeh pkupa krut
ki Yetu, awo asin bi Alektandér na Rufut. 22 Bafioot Yetu du dko di bajaay bado Golgota
uwoon « Kaheem ki Bkow. » 23 Bawula poot pi banaakrénun na bko bi bajaay bado miir
ké apok pdaan. 24 Bapana afaasiir imisa yi nul, wi badoluy kanuy na mnlaak, katenna
uko wi andoli akyitanaanur.

25 Wi nwoori kafieen kalon nabanuy wi wi bapayulun. 26 Bapiit ti bkowul duut ti krut
uko untuun ké bapana, uwo « Nasih i bayuday. » 27 Bapana na balat batéb, aloy ti kadeenu
ki nul, alon ti kamayu. [ 28 Ké hénk di di uko upiitun ti Ulibra wi Nasibati udolaniin, uji :
« Banaakréna na bado butaan. »]

29 Banktépuy bakar karana asé bét bétan ikow aji : « Mbeeh, mént iwi ijakun aji iwat
Katoh Kaweek ki Nasibati kasé kaniw ka ti gnuur nwajant i? 30 Heliin ti krut, ibuuran
uleefu. » 31 Batenan baweek kak na *bajukan Bgah banaakiir abena aji : « Abuuran baloy
asé wo aanhil pbuuran uleeful! 32 Aanwo Krittu nasih i Itrayel i? Aheliin keeri hénkuy ti
krut ywin, ysé yfiyaar. » Biki bapayuy na a bado kara kak.

Pket pi Yetu
(Maci 27.45-56; Luk 23.44-49; natenan ti Yowan 19.28-30)

33 Ti udiin unuur, unuur umara mara awunana, ké bdém basé wala ti umundu bti, ado
nwoori nwajant. 34 Ti gpwoori ywajant ni pnak, Yetu ké asé do pdiim aji : « Eloy, Eloy,
lama tabaktani » uwoon: « Nasibati i naan, Nasibati i naan, we ukaan ké iwutén?= » 35 Balon
banwoor da, wi batiinkuluy, baji : « Natiinkan, adu *Eli. » 3¢ Aloy ati, atoop kalémént
kantanuy ti pmul ti poot ptaaktaan, awula adaan, asé ji : « Nayoonkan, pten me Eli abi
kawalana. » 37 Ké Yetu asé do pdiim pweek asé jémsa. 38 Blaanl bkém maakan banjaay
baneenan barfiaan pneej du dko dyimanaan maakan di Katoh Kaweek ki Nasibati batowa
ti ptoof. 39 Naweek i bangoli ifleen-week aloy anat wal mént ataay na Yetu. Wi awinuy
jibi ajémsiin, asé huuran aji : « Niint i awo na manjoonan Abuk Nasibati. »

40 Uka kak baat baloy bannatuy alow asé ten, bi Mariya i utaak wi Magdala, Falome,
Mariya anin Yakob nampoti na Yotet, bawo ti bakay méntan. 41 Baaf méntan bajaar babi
katas Yetu kabot katénka wi awoor du Galilay. Baat batum kak bampayiin na a du ubeeka
wi Yerutalem bawo da.

Umoy wi Yetu
(Maci 27.57-61; Luk 23.50-56; natenan ti Yowan 19.38-42)

42-43 Utaakal uket udo bi ban, ké fiiint aloy i katim kawoon Yotef, anwoor i ubeeka wi
Arimati asé bi. Awo faan antiinkaniin ti uruha wi bayuday, awo ti pyoonk ubi wi Psih
pi Nasibati. Aya na mntéy ahepar Pilat puum pi Yetu wal mént tiki unuur mént uwo
wi pbomandér pa unuur wi pnoorfén. 44 Pilat afiopar ké Yetu adobi ket, wi wi asaan
adu naweek i bangoli ifieen-week, ahepara me ujoni, wi aketnun. 4> Wi ateemulun), ké
asé dinan Yotef ajej puum. 46 Yotef anug blaaf bi ifaal, awalan puum pi Yetu ti krut asé
bootan pa na ba, aya békan pa ti bhér bi bajipuy ti kabay ki plaak. Ado ké bakél plaak
pweek ti pléman pi bhér. 47 Mariya i utaak wi Magdala na Mariya anin Yotet baten dko
di babékanuluy bnuura.

15:17 Bado hénk anaaman na uko wi Tetar nasih najeenkal ajaan atu ti bkow. %X 1534 Kafiaam 22.2.

Baat baténk bhér ké bawo bjint
(Maci 28.1-10; Luk 24.1-10; natenan ti Yowan 20.1-10)

1 Wi *unuur wi pnoorfén wi bayuday utépuy, Mariya i utaak wi Magdala, Talome na
Mariya anin Yakob banug ukéra ujuy ulil ptekéi katul tulan ti puum pi Yetu. 2 Ti unuur
untasuny unuur wi pnoorfén, na nfa kub wi unuur upénur, ké basé ya du bhér bi Yetu.
3 Balatar aji : « In abaay aya kakélun plaak panwoon ti pléman pi bhér ba? »

4Ké wi basaan akat kés asé win plaak pandémurn maakan ké pakélanaa. 5 Baneej du
bhér asé win ti kadeenu ki baka natasa alony anwohariin kamisa kafaatal ké atoo, ké basé
1énk maakan.

6 Aji na baka : « Naklénk, nala Yetu i Nataret, i bapagun: anata ti pket, aanwo {i.
Natenan dko di bapiintanuluy. 7 Nayaan naji na Piyeer na batasarul bandukiin: “ajotan
kadun du Galilay, dul di nakwinnuluy jibi abiiy atupan.” »

8 Bapén du bhér asé ti, pleef naki na baka, ké babot aflonar maakan, palénk pi balénkur
patu ké baantup nin fiaan uko ulon te ado ban katoh.

Yetu apén awinana wi anatiin ti pket

[ 9 Yetu anata ti pket na nfa mi unuur untaanuy unuur wi pnoorfén. Apén awinana
duna ti Mariya i utaak wi Magdala, i abiin apénan yntaayi paaj na uloy. 10 Aya atup uko
mén{ bambiiy awo na Yetu banwoor) wal mént ti puum awooni. 1 Wi batiinkun ké anata
ti pket, ké ul abot awina, baanfiyaara.

12 Wi uko way utépuy, Yetu apén awinana awo ji flaan nampati ti batasarul batéb
bankyaantuy aya du uféf unwoon du uteeh. 13 Bukuny méntan bakak atup bandukiiy uko
wi bawinuy, ké baanfiyaar baka kak.

14 Yetu abaafisaan apén awinana ti banjafian ifieen na aloolan wi batoon ti umeesa pa
pde, anoman na baka ti uko wi bawoon baanfiyaari na ti pdéném pi nhaas ni baka tiki wi
anatiiy ti pket asé pén awinana, baanfiyaar banwinuluy. 15> Akak aji na baka : « Nayaan
ti umundu bti natup Utup Ulil Unuura bafaay bti biki umundu. 16 Ankfiyaaruy kabot
kayeenk batitmu abuur, ké anwooy aankdi pfiyaarén aduknaana. 17 1ko yi ikyuujuy ké
bafiyaari: Balup kado kadook nntaayi ti katim ki naan. Baluy katiini ntup pyaant. 18 Bajej
ppula ti ifien yi baka. Woli badoo daan bnunk bankfinaruy, nin uko uloy uunkdo baka.
Bapaf bamaakal ifien kajeban baka. »

19Wi Yetu Ajugun atiiniin aba, asé deenana bati, ato ti kafien kadeenu ki Nasibati. 20Ké
batasarul basé ya du dko bti atup Utup Ulil Unuura. Ajugun alemp na baka abot ayuuj ké
uko wi baktupun uwo manjoonan na iko ifionarénaan yi bakdolun.]

Utup Ulil Unuura
wi Luk apiitun
Utup ujuni

Luk apiit plibra ntéb. Utup Ulil Unuura wi Luk apiitun na Ulemp wi Banjafian. Luk ate
ugrek bnuura. Awo nakuraar. Wi Pawulu ayaan ptup bafiaan banwoor baamme Nasibati
Utup Ulil Unuura, bukal bagakandérun. Wal mént Luk aandobi me Nasibati. Abaa bi
kak kak naritton. Apiit ulibra wi bé aanwin Yetu. Aya ala bafiaan) bammeer Yetu ahepar
baka bnuura jibi iko itépari. Ajej Utup Ulil Unuura wi Markut apiitun asé piit, jibi Maci
adoluy. Maci kak ajej ulibra wi Markut. Ti ulibra wi nul, Luk ajuk iko yi bayuday akut ajuk
iko yi banwoon baanfiyaar Nasibati bawoor baammee. Apiit pa bafiaan banteen ugrek
banwoor baanfét ti Palettina. Atiiniyaan pntaali pi Yetu ajunna du Adam kadiimanaan
ké Yetu awoon nabuuran bafiaay bti. Woli fiaan aleyiir ulibra wi Luk aji win upal wi
Nasibati adiimanun bafiaay biki umundu upokun: bajuuk, bamaakal. Luk atiiniyaan kak
Uhaas wi Nasibati na piiehan Nasibati.

Hénk di ifah yi ulibra wi iwooy:

1. Uko unkayi ké Luk apiit ulibra wi (1.1-4)
. Hum di di Yowan Nabattaar na Yetu babukiiy (1.5-2.52)
. Yowan Nabattaar atup uko unklun kabi (3.1-20)
. Batitmu bi Yetu na jibi Tatana akdoon na pguura ajuban (3.21-4.13)
. Yetu aya ato du Galilay (4.14-9.50)
. Yetu apénna Galilay atool pya Yerutalem (9.51-19.27)
. Kaném kabaafisaani ki Yetu ti mbos: pwayés pi bawaysuluy na pketul (19.28-23.56)
. Yetu anata ti pket (24.1-12)
. Yetu apén awinana {i kadun ki batasarul asé deenana du bati duut (24.13-53).

Ujuni
1 Bafiaan batum, badoonaan na ppiit, katup iko bti intépuy ti ptoofun. 2 Bakakalésun
ya, jibi bammaarur abot awin na kés ki baka du ujuni, batupun baka ya. Bukal biki batuuy
ptup *Utup Ulil Unuura. 3 Ukaan ké nsé sal aji, wi nheparuy bnuura, aten iko bti jibi
iyeenkiiri du ujuni, uyuk maakan nji kak npiitu, ntupu bnuura jibi iko itépari, iwi Teofil
i mmaganuy maakan, 4ihilna ime ké iko yi bajukaniiny iwo manjoonan.

Uwanjut utup Takariya ké Yowan Nabattaar aluny kabuka

5 Wal wi *Herod awoon nasih i utaak wi Yuda, natepan i Nasibati aloy awo da i bajaay
bado Takariya. Awo i pntuk pi batenan biki psini pi Abiya. Aharul awo i psini pi
*Aaron natenan, katimul kawo Elitabet. ¢ Bawo bukal batéb bti bafiaan batool ti kadun ki
Nasibati, banjayi batas utup na bgah bi Ajugun bti bnuura. 7 Ké basé wo baambuki, tiki
Elitabet aanhilan pbuk, ké bakak awo bukal batéb bti banaan bandoor abi taf taf.

8 Unuur ulon), Fakariya awo ti pdo btenan ti kadun ki Nasibati, tiki pntukul pakaay
na pdo ba. °Batenan baji bado kambiiluny katen fiaan i Nasibati adatuy, ké ul, Takariya
adataniiy ti batepan bti, pneej du *dko dyimanaan di Katoh Kaweek ki Nasibati, katér
mnkulan®. 10 Pntuk pi bafiaan batum ké pasé wo ti priehan Nasibati du bdig, wal wi
aktéruy mnkulan.

11 Ti dko mént ké asé win *uwanjut uloy wi Ajugun, ké unat ti umbay udeenu wi
umeesa utéri mnkulan. 12 Fakariya alénk adiwsa, wi awinun wa, 13 ké uwanjut usé
jaka : « Takariya, wutan kalénk! Uko wi ifiechanur), utiinkana du Nasibati : Elitabet
aharu, aluy kabukaru napot fiiint, lupi itu'a katim ki *Yowan. 14 Aluy katiju mnlilan

1:9 Mnkulan : Manjaay mantér du dko dyimanaan kadémanaan Nagibati. Mnkulan, manwo phaak pi bbeekar
pankayuy.

na mntay ; bafiaay batum baluy kalilandér kabuka ki nul. 15 Aluy kawo fiaayy naweek
ti kadun ki Ajugun. Aanwo kaluy kadaan nin poot. *Uhaas wi Nasibati ujunna pwo ti
a du kayin ki anin. 16 Alun kakakan babuk *Itrayel du Ajugun, Nasibati i baka. 17 Aluy
kado kapos ti kadun ki Nasibati, na uhaas na mnhina mi *Eli *Natupar Nasibati, bapot
bakakna batiinkar nabasin baka, banwoon baanktas Nasibati, bakak bawo na nsal ynuura

ji bafiaan banwoor batool. Aluy kado pntuk pi bafiaay, pabomandér bnuura pa Ajugun.
»
18 K& Fakariya asé ji na Uwanjut: « Hum di di nji kadoluy, kadoo kame ké uko wan uwo

manjoonan? Dtafi, ké ahar naan akak awo naweek. » 19 Uwanjut uteema aji : « Nji dwoor
*Gabriyel! Dji kanat i kadun ki Nasibati, kalempara. Ul ayilnun, mbi ntiini na iwi, nfupu
utup ulil wi. 20Tinfiyaar uko wi ntupiin, ké usé luy kadolana ti wal wi Nasibati adatun,
ikak keeri namum, kabiis btup, te unuur wi iko mént yuy iklupiiy kadolana. »

21 Wal mént, ké bafiaay basé nat ayoonk Fakariya asé la uko unkaay ké ajon maakan
hénk du *dko dyimanaan. 22 Ké wi apénun, aankak ahil ptiini na baka. Hénk di bafiaay
bameen ké aya ka mnwin du dko dyimanaan meet. Takariya atiiniyaan na baka na ifien
tafi, ké pdiim paankpén.

23 Wi abaay ulemp wi awooy i pdo du *Katoh Kaweek ki Nasibati, asé kak katohul.
24 Junjoni, ké Elitabet aharul agé mobana kayin. Amen kayin mént te kli kafieen, asé ji
ti usal : 25 « Ké hénk di di Ajugun alempuy na nji, ti wal wi adatuy, abuuranaan mnkow
ti kés ki banaan! »

Uwanjut utup Mariya kabuka ki Yetu

26 Wi kayin ki Elitabet kadoluy kli paaj, ké Nasibati asé yil *Gabriyel *Uwanjut du
ubeeka wi *Nataret du utaak wi *Galilay 27 du neegani anwooyy aamme fiiint, i fiing
aloy anwoon Yotef, i psini pi *Dayit nasih, ajokuy. Katim ki neegani ay kawo *Mariya.
28 Uwanjut uneej du katohul asé ji na a : « Dwulu mbos, iwi i Nasibati awuluy bnuura bi
nul atuman. Ajugun awo na iwi. » 2° Wi Mariya atiinkuy utup warn asé fionar maakan,
awo ti psal, aji : « Pwul mbos pi pawo phoy ba? » 30 Uwanjut ké usé ji na a : « Mariya,
wutan kalénk ; Nasibati awulu bnuura bi nul. 31 Hénk, iluy kawo na kayiy, kabuk napot
fiint ; lupi itu'a katim ki Yetu. 32 Aluy kawo naweek. Balun kado kadu'a Abuk Nasibati
*Andémun Maakan. Nasibati Ajugun, alun katoorana ti psih pi *Dayit ateem. 33 Ul akluy
katijan psini pi *Yakob bti, te mndani. Psih pi nul paankluy kaba. » 34 K€ Mariya asé ji na
uwanjut: « Hum di di uko mént wurn ukhilanuy kalun kadolana, wi nwooy méndobi me
biin{? » 35 Uwanjut uteema aji : «*Uhaas wi Nasibati uluy kahela ti iwi, Nasibati Andémun
Maakan agé guru na mnhina mnweek mi nul ji blifi. Ukaan ké napot nayimanaan ankluy
kabuka akdu'ana Abuk Nasibati! 3¢ Tenan, Elitabet, i nayitun, andooy awo nataf awo
kak na kayin ki napot #iiint. Ul i bajakur aanhil pbuk® awo ti kli paaj, 37 tiki Nasibati
aambiisna biisna nin ukoolan. » 38 Ti dko mént, ké Mariya asé teem aji : « Nji, dwo
nalempar Ajugun, uko mént uwoon jibi ijakun! » Wi wi uwanjut wun uyaan, aduka.

Mariya aya pwin Elitabet ayitul
39 Ti ynuur mént nuy, ké *Mariya asé bomandér ataran pya du ubeeka uloy unwoor
du inkuy du Yuda. 40 Aya aban, aneej du uko Takariya, asé wul Elitabet mbos. 41 Ti dko
mént, wi Elitabet atiinkuy pwul mbos pi Mariya, ké napot asé sintar du kayinul meet, ké
*Uhaas wi Nasibati usé tum ti Elitabet, 42 wi wi asaay ado pdiim pweek, aji : « Nasibati
awulu bnuura apelan baat bti, abot awul napot i iwoonaanuy ti kayiy bnuura bweek!
43Nji dbaa wo wo in ba, ké anin Ajugun adoo pos aban du nji? 44 Wi ntiinkaay tiink pwul
mbos pi nu, ké napot asé lilan, asintar ti kayin naan meet. 45 Naan anfiyaarun aji uko wi
Ajugun atupun uluy kadolana anuurandéni! »
Mariya ayeeh mnlilan mi nul
46 K¢ *Mariya asé teema aji :
« Uhaas wi naan udéman Ajugun,

T 1:36 Awo narékém.

47ké usal wi naan uwo ti mnlilan wi Nasibati abuuranaanuy,
48 tiki ato aten nji

nalemparul nandayanaan.
Hénkun iwuuy yi pwal bti ido kadu'én fiaat nanuurandénaan,

49 tiki Nasibati anhiniiy iko bti, ado pa nji iko inuura iweek maakan :

katim ki nul kayimani!
50 Mfiaga mi nul manwo ti bafiaan biki iwuuy bti bankdémanulun.

51 Atar kafien adiiman mnhina mi nul
agar bandémanuy ikow yi baka.

52 Awalan basih ti psih pi baka,
asé deey banwalanuy ikow yi baka.
53 Awul banwoor ti kanuma iko inuura, atuman
asé dook bayok, ké bakak ifien ijint.
54-55 Aténk banaay biki *Itrayel balemparul,
ji kahon ki abiiy ado basinun,
ales ti miaga mi nul,
*Abraham na pntaali pi nul, te mnto. »
56 Mariya ato na Elitabet uko ji kli kwajant, abaa wugsa, atiis katohul.

Kabuka ki Yowan nabattaar

LUK 1:78

57Wi unuur wi Elitabet awoor i kabuk ubanur, atij napot fiiin{. 58 Bakintul na bayitul,
batiink ké Nasibati ayuuja mnfiaga, asé wo ti mnlilan na a. 5 Unuur uténk bakren, babi
pwalan napot *katémp, kasé katu'a katim ki asin : Takariya. ¢ Ké anin asé pok, aji : «
Natu'ana katim ki *Yowan » 61 Ké basé teema aji : « Nin aloy ti bayifu aanwo wo katim
ki Yowan. » 62Ké basé du asin, ahepara na ifien katim ki agalun batu abukul. 3 Fakariya
ado ké batemana iko ipiiti, asé piit aji : « Awo katim ki Yowan. » Bafiaay ké basé fionar
bti. ¢4 Ti dko mént mntum manhaabsa na a, pndemént ké pafénsaa, ké asé jun ptiini,
abeeb Nasibati. 6> Bakintul bti balénk, abot afioyar. Ké iko intépuy yuy imeetana, aniink
utaak unwoorn du inkuy du *Yuda bti. ¢ Bafiaan bti bahank iko yi batiinkuy du phaas,
asé ji : « we wi napot i akluy kawo? » Mnhina mi Ajugun manwo na a na manjoonan.

Fakariya ayeeh mnlilan mi nul

67 Ké *Uhaas wi Nasibati usé bi, aneej atum ti Takariya asin napot, ké awo ti ptup ji

*batupar Nasibati aji :
68 « Najoh ndéman Ajugun, Nasibati i *Itrayel
tiki abi ti nja, pbuuran bafiaay biki nul.
69 Anatan pa un, ti biki psini pi *Dayit nalemparul
Nabuuran i phina pweek,
70Jibi abiiy atup ti mntum mi batuparul bayimanaan bajon.
71 Aji ankmbiin, aluy kabuuranun i basooradun,
aluny kapénanun ti ifien yi bampokun un bti.
72Hénk, Nasibati adiiman mnfiaga mi nul ti bateemun
asé les kahoy kayimanaan ki adoluy.
73 Abi hony *Abraham asinun amehna,
74 aji, atehun, kapénan ti ifien yi basooradun,
abot ado ké phil adémana na mnté,
75 yhilna ywo bajint na batool ti kés ki Nasibati,
pnuur bti pi ubida wi nun.

76 K€, iwi, napot i naan, iluy kadu'ana natupar *Andémun Maakan, Nasibati

ilun kado kapos ti kadun ki Ajugun, kabomana bgah,
77katupna pntaali pi nul, ké aluy kabuuran baka,

wi akbiin kapénan baka ti ipekadu yi baka.
78 Nasibati atum na mnfiaga, ukaay ké

akluny kado kafiitun na bjeehi banwoonun bati,
bannaamuy na bi unuur unkmayuy,
79 kajeehanaan banwoor ti bdém
na ti ulimént wi pket,
katijun ti bgah bi mnjeeh. »
80 Ké napot, ul, asé déma dém na uleef na uhaas. Awo du dko di *pndiis te unuur wi
aluniip anata, abi awinana ti bafiaan biki Itrayel.

2

Kabuka ki Yetu
1 Nasih najeenkal anwoon *Tetar Aguttu ado wal méntan aji bapiitan banaan bti.

2 Ppiitan itim pay, panwooy pteek, padolana ti wal wi Kiriniyut awoon nantuna i utaak
wi Firi.

3 Bafiaay bti baya ppiitan, andoli du ubeeka wi bateem. 4 Ké *Yotef ul kak anatnaana
ubeeka wi *Nataret {i utaak wi *Galilay pya utaak wi Yuda, du Betleyem, ubeeka wi
*Dayit, tiki awo i psini pi nul. 5 Aya pa ppiitan da, ul na *Mariya, poonu i ajokur), anwoyi
na kayin.

6 Wi bawoor ti Betleyem, ké wal wi Mariya awooy i kabuk, ké usé ban. 7Ké abuk napot
fiint, bajeenul. Abootana na ilaafi, apiintana {i kambénan, tiki baanténkbér aka dko
dpiint du meet di bayaant.

Uwanjut upén awinana ti kadun ki bayafan
(Maci 2.1-15)

8 Ti utaak mént wuy, bayafan baloy baji bafér du nteeh kayen itani yi baka.  *Uwanjut
ulon wi Ajugun upén awinana ti kadun ki baka, ké mndém mi Nasibati mansé jeehan
baka, ké balénk maakan. 10 Ké uwanjut usé ji na baka : « Nawutan kalénk, dbi ptupan
utup unkluy katij mnlilan mweek ti banaay bti : 11 *Nabuuran Bafaay abuka ti utejan
wi nta wi pa an, du ubeeka wi *Dayit nasih : ul awoor *Krittu Ajugun. 12Ké hénk di di
nakyaarn kayikrénaan napot mént: naténk babootana na ilaaf, bapiintana ti kambénan.
»

13Ti dko mént, ké pntuk pweek pi ywanjut ni bati pasé wuj, anaakiir na uteek, asé beeb
Nasibati aji :

14 « Nasibati adém du bati duut,
mnjeeh mi nul manwala ti mbos
pa bafiaay biki apalun! »

Bayafan baya Betleyem

15 Wi pwanjut pakakuy bati, aduk baka, ké bayafan basé télsér aji : « Nawulén pya te
Betleyem, pya nwin uko unwooy, wi Ajugun adoluy ké nmee. »

16 Hénk di di bataranuy aya, baténk Mariya, na Yotef, na napot aambaar abuka buka,
ké apiint ti kambénan. 17 Wi bawinulun, asé kakalés uko wi *uwanjut utupun baka ti
napot mént. 18 Bafiaan bti bantiinkun bayafan, bafionar ti uko wi batupurn). 19 Ké Mariya,
anin Yetu, ahank bnuura iko intépun bti ti katébul, asé salntén ya. 20 Bayafan bawugsa
wal mént akak, asé déman Nasibati, abot abeeba ti iko bti yi batiinkuy akut awin. Tko
mént yuy itép jibi uwanjut ujakun na baka.

Bawalan Yetu katémp

21 Ti unuur uténk bakren, wal wi pwala *katémp pi napot ubani. Ké batu'a katim ki
Yetu, jibi *uwanjut utupuy Mariya, wi awooy aandobi wo na kayiy.
Batij Yetu aya adiiman du Katoh Kaweek ki Nasibati
22 nuur yabani ni *Yotef na *Mariya bawoor biki kabaafiés bafiow jibi *Bgah bi Moyit
bajakuy. Batij Yetu du ubeeka wi Yerutalem, kaya kadiimana Ajugun. 23 Bado hay tiki
upiit ti ulibra wi Bgah bi Ajugun, aji : « Bajeen fiiint awo kafah ki Ajugun. »% 24 Bawo i kado

e 2:23 Ppén 13.2,12,15.



LUK 2:25 123 LUK 2:50

kak bafinar Ajugun nrikate ntéb, ukas na waat kéme nbalab ntéb nanhojun, jibi Bgah bi
Ajugun bajakun®,

Fimeyorn abeeb Nasibati wi awinun Yetu
25 Ké fiiint aloy ase wo wal mént du Yerutalem, anwoor katim ki Fimeyon. Awo fiaarn
anwoon natool ti kés ki Nasibati abot adémana bnuura. « Awo wo ti pyoonk wal wi
Nasibati akwentun mnkuul mi *Itrayel. » Ké *Uhaas wi Nasibati usé wo {i a. 26 Uhaas
wi Nagibati ubi tupa ké aankket, bé aanwin Krittu, i Ajugun ayiluy. 27 Uhaas wi Nasibati
utija te du *Katoh Kaweek ki Nasibati. Ké wi bajug Yetu batijuluy da, pya kado uko wi
*Bgah bi Moyit bajakun, 28 Timeyon ayeenka ti ifien, abeeb Nasibati, asé ji :
29 « Ajugun, kahon ki nu kadolanaa,
hénkur ihilan kawutan nalemparu,
aya na mnjeeh,
30 tiki dwin na kés ki naan mbuur manwoonur du iwi,
31 mi ibomanuy ti kés ki umundu bi.
32 Dwin bjeehi bankdoliin imeetana
ti banwoon baanwo *bayuday
kabot kawo pdém pi Itrayel pntaali pi nu. »

Fimeyon atup uko unklun kabi
33 Asin Yetu na anin bafiopari jibi batiinkuny Timeyon ké aktiiniyaan uko wi nul. 34Ké
Fimeyorn asé nehan Nasibati bnuura pa baka, abaa ji na *Mariya anin Yetu : « Tenan,
Nasibati adatuy napot i, ul aktijun pjot na pnata pi bafiaar) batum ti *Itrayel. Aluy kado
kadiiman mnhina mi Nasibati, bafiaay baluy kado kalata. 35> Hénk, psal pammeniiy ti
nhaas ni banaay batum, naluy kameetana. Ké iwi Mariya, pjootan paluy kalupanu katéb
ji kakej. »
Aana atup uko unkmbiin
36 Uka fiaat aloy *Natupar Nasibati i katim ki Aana, awo abuk Fanuwel, i psini pi Ater.
Adobi wo wo haat naweek, aniima ysubal paaj na uloy 37 asé duka nayot. Aana mént aka
nsubal ifieen bakren na nbaakér. Aanji low *Katoh Kaweek ki Nasibati, kasé bi duka duka
ti plempara, ti pyiman na piiehan. 38 Aban da wal mént asé wo ti pbeeb Nasibati abot
atiiniyaan uko wi napot, bafiaan bti bankyoonkun mbuur mi Yerutalem.

Pkak Nataret du utaak wi Galilay
39 Wi *Yotef na *Mariya babaan pdo iko bti jibi Bgah bi Ajugun bajakun, bawugsa akak
utaak wi *Galilay, du Nataret, ubeeka wi baka. 40 Napot adém na uforta, na usal untuna,
ké bnuura bi Nasibati babot awo na a.

Yetu ato na bajukan Bgah du Katoh Kaweek ki Nasibati

41 Na nsubal, bajug Yetu baji baya *Ufettu wi Mnjeeh du Yerutalem. 42 Ké wal wi
Yetu adoluy nsubal ifieen na ntéb, ké basé tija, ji udolade wi baka. 43 Wi ufettu utépun,
bawugsa akak, ké Yetu napot asé duka Yerutalem, ké bajugul baamme. 44 Baguur aji
Yetu awo ti pntuk pi bafiaan bankyaantun na baka, bapos ado unuur upéb abaa nata
pla'a, ahepar na bayit baka, na biki bameerun. 45 Wi bawoor baanwina, asé wugsa pla'a
te Yerutalem. 46 Ti unuur uwajantén, baténka du *Katoh Kaweek ki Nasibati, ké ato ti
ptoof pi *bajukan Bgah bi Moyit, atiink baka, abot ahepar baka iko iloy. 47 Bafiaay bti
banktiinkuluy bafionar ti mntit mi nul, na jibi akteemur bajukan baweek. 48 Wi bajugul
bawinuluy, bakak aflopar maakan. Ké anin asé ji na a : « Abuk naan, ibaa dolun do we
hénk ba? Tenan! Nji na saas phaajala maakan awo ti pla'u. »

49 Ké Yetu asé teem aji : « We ukaan ké nakla'én ba? Naamme ké dwo i kawo ti katoh
ki Paapa i? »

50 Ké bajugul basé paam utup mént.

2 924 Bgah 12.8.

Yetu atiink bajugul
51 Wi wi Yetu asaay awugsa akak *Nataret na bajugul, aji tiink baka. K& anin ahank
ti katéb ki nul iko bti yi atiinkun abot awin. 52 Yetu ké asé dém, na usal, na uleef. Ké
Nasibati na bafiaay bti babot alilandéra.

3

Nasibati ayil Yowan Nabattaar
(Maci 3.1-6; Markut 1.2-6; natenan ti Yowan 1.19-23)
1Uwo ti wal wi Tiber *Tetar awoon ti usubal uténk nsubal ifieen na kafieen wi awoon
nasih najeenkal®, ké Pont-*Pilat awo nantuna i utaak wi Yuda, ké *Herod awo nantuna
i utaak wi *Galilay, Filip naweek Herod ké awo nantuna i gtaak ni Iture na Trakonitid,
ké Litaniyat awo nantuna i utaak wi Abilen, 2 {i wal wi Anat na Kayif bawoon *batenan
baweek biki Nasibati. Ti usubal mént *Yowan abuk Fakariya awo du *pndiis, ké Nasibati
asé tiini na a, awula utup wi nul. 3 Wi wi asaay ajun piaay ti utaak bti unfiogun bdék
bi Yordan, aji na bafaan: « Nawutan pjuban, natélés gbida, nado *batitmu, Nasibati asé
pénanan ipekadu. » 4 Ké hénk di uko wi *Itayi *Natupar Nasibati apiitun ti Ulibra wi
Nasibati udolaniin), apiit aji :
« Pdiim plony pahuuran du pndiis aji :
“Nabomaan bgah bi Ajugun aklun katépna,
nadolana ilél itool!
5 Injiir iluy kafukana,
inkun iweek na impoti ifom kalinran na igah.
Igah innotuy ikak itool.
Igah insékrétiin ikak idaar.
6 Hénk, bafiaan bti balun kawin jibi Nasibati abuuranun un.” »%

Uko wi pdo, kawutna pjuban
(Maci 3.7-10)

7 *Yowan aji ji na pntuk pweek pi bafiaan panjaan pabi ti a pyeenk *batitmu : «
An, nawo pntuni pi gnfunan! In ahoopatanay aji nati udeeb wi Nasibati unkmbiiy ba?
8 Nadolan keeri iko inkyuujun ké nawut pjuban abot atélés nbida ; nawutan kasal kaji
: “Dwo biki psini pi Abraham!” Dtupan : Nasibati ahilan kakakan mnlaak mi babuk
*Abraham. ° Ptibi padobi békan békan ti mnko uteeh, bko banwoon baankbuk mnko

mnuura bafal kafél du bdoo. »
10 pntuk pi banaay pahepara aji : « Ké pbaa do do hum ba? » 11 Ké ateem baka aji

: « Ankaay imisa itéb, apénan kaloy katen anwaanuy. Ankaay uko ude, afaasiir na
anwaanuy ! » 12 *Bakobraar daasa balony babi kak pdolan batitmu, asé hepara aji : «
Najukan, we wi ywooy kado? » 13 K€ aji na baka : « Nakhepar kapelan wi batu'anarn
pyeenk. » 14 Bangoli bahepara kak, aji : « K€ un, we wi ywoon kado? » Ké ateem baka aji
: « Nawutan kateh nin fiaay alor itaka na uyoh, kéme ti ntilan, nalinan ti baluk bi nan. »

Yowan atiiniyaan flaay anklun kabi
(Maci 3.11-12; Maci 1.7-8; natenan ti Yowan 1.24-28)
15Jibi bafiaan bti bakyoonkuy uko unwoor wi pbi asé sal aji : « Wom *Yowan awoon

*Krittu? » 16Ké Yowan asé tiini na baka bti aji : « Nji, dji kabattaaran na meel. K&, ansaay
aluny kabi agé dém apelén maakan, méndoo fioom fioom kanup pfénésa isapaat. Ul akluy
kabattaaran na *Uhaas wi Nasibati na bdoo. 17 Awo na kajet ti ifien, aweey kapatés ptiij
na pléfar. Aya katoor ptiij ti pnkuti, kasé kafél pléfar du bdoo banwoor baankjémsa. »
18 Yowan akak ajukan pntuk pi bafiaar iko itum, ameetanaan baka *Utup Ulil Unuura.

Bawat Yowan Nabattaar ukalabus

*
3:1 Nasih najeenkal awo nasih i Rom na i gtaak yi baromen batehuy. Aji tu nantupa ti utaak undoli wi batehun.
el 3:6 ltayi 40.3-5.

19 *Herod nantuna ajej Herodiyana fiaat i naweekul akak ado iko iwutaan itum ilon
kak, ukaan ké *Yowan anoman na a. 20 K€ Herod, abaa beeh beeh ado kak butaan blon:
Awat Yowan ukalabus!

Batitmu bi Yetu
(Maci 3.13-17; Markut 1.9-11)

21 Wi bafiaay bti bakdolanun *batitmu, Yetu kak ado batitmu. Wi awoon ti piiehan
Nasibati, ké bati basé haabésa. 22 Wi wi *Uhaas wi Nasibati usaan awala ti a, awo wo
ji ubalab ufaatal. Ké pdiim ploy pasé pénna bati, aji : « Iwi, iwooy Abuk naan, dpalu
maakan, dmaganu. »

Psini pi Yetu
(Maci 1.1-17)

23 Yetu aka uko ji psubal ifieen nwajant wi ajunur pjukan bafiaan. Ti usal wi bafiaay
bti, Yetu awo abuk Yotef, i Heli, 24 i Mattat, i Lewi, i Melki, i Yanayi, i Yotef, 25i Matatiya,
i Amot, i Nahum, i Hetli, i Nagayi, 2¢ i Maat, i Matatiya, i Temeyin, i Yotek, i Yoda, 27 i
Yowanan, i Reta, i Terubabel, i Talatiyel, i Neri, 28 i Melki, i Adi, i Kotam, i Elmadam, i
Er, 291 Yetu, i Eliyeter, i Yorim, i Mattat, i Lewi, 301 Fimeyon, i Yuda, i Yotef, i Yonam, i
Eliyakim, 311 Meleya, i Mena, i Matata, i Natan, i Dayit, 321 Yete, i Yobed, i Boot, i Tala,
i Naaton, 33 i Aminadab, i Admin, i Arni, i Hetrom, i Peret, i Yuda, 34i Yakob, i Itaak,
i Abraham, i Terah, i Nahor, 351 Terug, i Ragawu, i Falek, i Eber, i Tala, 3¢i Kayinam, i
Arfaktad, i Tem, i Nowe, i Lamek, 37 i Metutela, i Henok, i Yaret, i Malalalel, i Kayinam,
38i Enot, i Tet, i Adam, i Nasibati.

4

Untaayi Uweek udo na pguur Yetu du pndiis
(Maci 4.1-11; Markug 1.12-13)

1 Wi Yetu antumuny na *Uhaas wi Nasibati awoonun bdék bi Yordan, ké Uhaas wi
Nasibati usé fioota du *pndiis. 2 Ti ynuur ifieen nbaakér ni adoluny da, Untaayi Uweek
udo na pguura ado butaan. Pnuur mént bti aandee, ukaay ké ubon ukde'a wi patépuy.
3Ké Untaayi Uweek usé ji na a: « Woli iwo Abuk Nasibati, kji na plaak pi pakak kapoom.
»

4K& Yetu agé teem wa aji : « Upiitana aji : “Mént uko ude tafi umébanun ubida wi fiaan.”™*
»

5 Untaayi ké ukak apayana bko duut asé diimana byaas bloolan ntaak bti ni umundu,

6 asé jaka : « Dwulu psih na pyok pi ntaak pi bti, tiki bawulén wan méntan, ké nhinan
katen ya fiaay i npaluy. 7 Woli igup ti kadun naan, adémanaan, kka iko mént yi bti. » 8Ké
Yetu akak ateema aji : « Upiitana aji : “Ajugun, Nasibati i nu tafi i i iwoon kadéman, ké ul taf
i i iwoon kado kalempar.”™* »

9 Ké Untaayi Uweek ukak afoota Yerutalem, apayana ti btuk bi *Katoh Kaweek ki
Nasibati duut, asé ji na a : « Woli iwo Abuk Nasibati, klut kajot. 10Ké hénk di di upiituy ti
Ulibra wi Nasibati aji : “Aluy kado nwanjut ni nul nado kayenu.” 1 Ukak apiitana aji : “Dalup
kajeju jej, kati ihubta ti plaak plon.”* »

12Ké Yetu asé teem wa aji : « Upiitana aji : “linwo kado katen me Ajugun, Nasibati i nu
ahinan pdo uko wi ajakun.” »**

13 Wi Untaayi Uweek udoluy iko bti pa pguur Yetu ado butaan, ulowa, adun awuta.

Yetu akak du utaak wi Galilay
(Maci 4.12-17; Markug 1.14-15; natenan ti Yowan 4.1-3,43-46)
14 Mnhina mi *Uhaas wi Nasibati mantony Yetu, akakana *Galilay. Katim ki nul
kameetana ti utaak bti. 15 Aji jukan ti *itoh ifiehanaani yi baka, ké bafiaan bti bamagana.
16 Yetu aya *Nataret di akusnaaniiy, aya aneej du *katoh kanehanaani ki bayuday ti
*unuur wi pnoorfén, jibi ajonuy kado. Anata aya pleyiir Ulibra wi Utup wi Nasibati, 17 ké

LUK 4:18 126 LUK 4:41

basé leyiir kafah ki *Itayi *Natupar Nasibati apiituy. Wi ahaabsun wa, asé win dko di
bapiituy aji :
18 « Uhaas wi Ajugun uwo ti nji
adatén gji ntup bajuuk *Utup Ulil Unuura.
Ayilén nji na bakalabus balun kawutan baka
nji na bakuul balun kawin,
mbuuran bambiinkniin biki baknooranun.
19 Ayilén kak ntup usubal wi Ajugun akdiimanuy bnuura bi nul®* »

20 Yetu adét ulibra wal mént, awul wa nalemp i katoh kafiehanaani, asé to. Bafiaar) bti
ti katoh kaniehanaani ké basé jabana kés. 21 Ké asé tiini na baka aji : « Nta di, utup wi
ukak manjoonan ti an nanktiinknuy. »

22 Banktiinkuluy bti bamata, abot afiopar {i gtup ynuura yi akfupuy baka. Wi wi
basaay aji : «  méntan, aanwo abuk *Yotef i? »

23Ké Yetu asé teem aji : « Dme bnuura ké nalesanaan uhofi unjakur aji : “Iwi nakuraar,
duni ijeban uleefu” kakut kajakén : “Batupun uko wi idolury du ubeeka wi Kapernawum.
Kaki ido harn ti ubeeka wi nu !” » 24 Yetu abot aji na baka : « Dtupan na manjoonan
: Nin alony ti batupar Nasibati aambaan katiinkana bnuura du mbos mi kabuka ki tul.
25 Manjoonan mii mi, dfupan wa : Baat bayot batum babi wo du *Itrayel ti wal wi *Eli, wi
usubal udoon nsubal ywajant na kli paaj wi uwooy uunsubi, ké ubon uweek ukak awo ti
utaak bti. 26 Ké Nasibati asé wo aanyil Eli du faat aloy ti baka, abaa {ép tép ayila du fiaat
nayot alon anfétun du ubeeka wi Farepta du utaak wi Fidon.* 27 Bamaak bdoo bakak
atum ti Itrayel ti wal wi Elite Natupar Nasibati. Ké asé wo aanjeban nin aloy ti baka.
Naaman i utaak wi Firi i i atépun tép ajeban.® »

28 Wi bafiaan banwoon ti katoh kafiehanaani ki bayuday batiinkur uko wi afupun asé
deebat bti. 29 Banata apul pulan Yetu, apénan bdig bi ubeeka, anoota te du pnkun duut,
pi baniwuy ubeeka wi baka, kahilna kawuuka du uteeh. 30Ké asé t€p ti ptoof pi baka, aya
na bgahul.

Yetu gjeban fiiint i untaayi uneejun
(Markut 1.21-28)

31 Yetu aya wal mént Kapernawum, ubeeka ulon wi utaak wi *Galilay, ti *unuur wi
pnoorfén wi bayuday, awo ti pjukan banaan. 32 Banktiinkuluy bafionar maakan ti pjukan
pi nul, tiki ptup yi nul nawo na mnhina.

33 K& fiiint aloy i untaayi uneejuy, asé wo ti *katoh kafiehanaani ki bayuday. Awo ti
phuuran aji : 34 « Ay, iwi Yetu i *Nataret we wi nkaaruy ba? Ibi bi ptokun i? Dme fiaan i
iwoon: Iwo faay nayimanaan i Nasibati ayiluy. »

35Ké Yetu agé lébar na wa, aji : « Yompaan mntum, pénan tifiaan! » Ké untaayi usé wat
fniint ti kadun ki bafiaan bti, asé pén i a, uundola nin butaan bloy. 3¢ Wal mént bafiaar
ké basé fionar fut, atupar aji : « Utup wi uwo uhon? Aji tiini na pntaayi kado pdiim na
mnhina ji nasih, ké naji napén! »

37Ké uko wi Yetu usé meetana meetana pya ti nfét naniioguy da bti.

Yetu ajeban bamaakal batum
(Maci 8.14-17; Markut 1.29-34)

38 Wi Yetu apénun du *katoh kafiehanaani ki bayuday, aya aneej du uko Timoy. Anin
ahar Fimor amaak wal mént, ké uleef uyik na a maakan, ké basé fiehan Yetu ado uko
ulon pa a. 39Ké asé jut ti Naat un, alébar na pmaak, ké papén ti a. Ti dko mént ké ayootan
Fimorn abi nata nata ajun pwul baka iko ide.

40 Wi utaakal ubanuy, bafiaany bti bankaan bamaakal banwoon na mmaak mntum ké
batij baka du Yetu. Aji paf kafien ti andoli, abi jeb jeb. 41 )ntaayi ké nakak apén ti bafiaay

batum, asé huuran aji : « Iwo Abuk Nasibati! » Ké Yetu asé bég na, aandinan na patup,
tiki pame ké ul awoor *Krittu.

Yetu aya ptup Utup Ulil Unuura du utaak wi Yuda
(Maci 4.23; Markug 1.35-39)
42 Wi unuur ujintay jint, ké Yetu asé pén, aya du dko dangaaguy. Bafiaan batum ké
basé wo ti praba. Wi bawinuluy, banal pmébana, awut kaya kaduk baka.
43 K& asé ji na baka : « Dkak awo i katup *Utup Ulil Unuura ti uko wi *Psih pi Nasibati
du pbeeka nundu, wan ukaan ké Nasibati ayilén. »
44Heénk di asaay aji tup Utup Ulil Unuura ti *itoh ifiehanaani ti utaak wi Yuda.

5

Batas Yetu bateck
(Maci 4.18-22; Markut 1.16-20; natenan ti Yowan 1.35-51; 21.1-11)

1 Unuur ulon wi Yetu anatun ti kaban ki *bdék bi Genetaret, ké bafiaan basé fooya
atum, ptiinkna Utup wi Nasibati. 2 Wi wi asaar awin iteem itéb ti kaban ki bdék. Batuh
bawala ti ya, awo ti pwent iridiya yi baka. 3 Blon ti iteem mént bawo bi fiiint alor) i bajaan
bado Timon. Yetu apaya ti ba, asé ji na a atu kalow pkay, asé to ti bteem ajun pjukan
pntuk pi bafaan.

4Wi atiiniiy aba, asé ji na Timon: « Johariin du dko di bdék badiilnuy, nasé nafél iridiya
natuh. »

5 Ké Fimoy asé teema aji : « Naweek, ptuh utejan bti, pémmob mob nin utéb, ké wi
isaay ajakén ndo wa, dfél iridiya. »

¢ Bafél iridiya, amob ptéb nantumuy ptum pan, ké iridiya idoo kak i kamar. 7 Wi wi
baduuy batuh batént baka banwoon ti bteem btébantén na ifien, babi pténk baka. Bukun
babi aténk baka, ké batuman iteem itéb ké ido kak yi kajiir. 8 Wi Timoy andu'aniin Piyeer
awinun uko mént, ajot ti ihot yi Yetu aji na a : « Ajugun, lowaan tiki dwo fiaan nado
butaan. »

9 Atiini harn tiki alénk adiwsa ul na baténtul, ti btuh bi batuhuy bi. 10*Yakob na *Yowan
babuk Tebede banjaay balemp na Timoy bakak alénk maakan kak. Ké Yetu asé ji na
Fimon: « Wutan kalénk, hénkun banaan biki ikkakuy katuh. »

11 Wi bakakanaarun kakan iteem du pkay, asé bi duk duk iko mént bti, atas Yetu.

Yetu ajeban namaak bdoo
(Maci 8.1-4; Markut 1.40-45)

12 Unuur uloy wi Yetu awoon ti ubeeka uloy, ké fiiint alon) ammaakur bdoo asé wo da.
Wi awinuy Yetu, asé jot ti ihotul afét kaara ti mbos afiehana aji : « Ajugun, woli ipali,
ihinan kakakanaan njint™. »

13 Yetu atar kafien abana, asé ji : « Aa, dpali, kakan ijin{. »

Ti dko mént, ké pmaak pi bdoo pabi pén pén ti a. 14 K€ asé ji na a awut katup nin alon
uko untépun. Asé jaka aji : « Duni iya iwinana du natenan Nasibati ibot ifinar Ajugun
uko wi *Moyit atuuy pdo pa bafiow bi nu kadiimanaan bafiaar bti ké ijebi. »

15 K& katim ki Yetu kasé meetana meetana pya. Bafiaan batum ké bakbi ptiinka kakut
kajeb ti mmaak mi baka. 16 Ké ul, asé ji ya du dko dgaag kaniehan Nasibati.

Yetu gjeban fiiint antakmun
(Maci 9.1-8; Markut 2.1-12)

17 Yetu awo unuur uloy ti pjukan, ké *bafaritay baloy na *bajukan Bgah basé wo ti
bankntiinkuluy. Bawoona pfét bti yi *Galilay na Yuda, na Yerutalem. Ké mnhina mi
Ajugun mansé winana ti pjeban pi akjebanun bafiaay. 18 Wi wi biint balon bantiji fiiing
aloy antakmun ti kajiifi bawujuy. Bado na pneejana kabékan ti kadun ki Yetu, 1° asé wo
baanhilani tiki bafaan batumi. Wi wi basaan apaya du btuk bi katoh ado bhér ti usan

* 5:12 Ti bgah bi bayuday, namaak bdoo atop ti kadun ki Nasibati.

awinun pfiyaar pi biint bukun bafiyaaruli, asé ji : « Niintu, ipekadu yi nu ipéni. »

21 K& Bajukan Bgah balon na bafaritay basé sal aji : « Niint ankkaruy Nasibati i awo
ahoy ba? In ahilanun kapénan naay ipekadu bé mént Nasibati a tan? »

22Ké Yetu ammeey) nsal yi baka, asé ji na baka : « we ukaan ké ysal nay nawo ti an ba?
23 We uyojnuy ba : pji na fiaay: “Ipekadu yi nu ipéni” kéme “Natiin ipos”? 24 Natenan,
nabaar ame ké *Abuk Niint aka mnhina mi ppénan ipekadu ti mbos. »

Wi wi agaay aji na fiint natakmaan : « Djaku : Natiin, ijej kajiifi ki nu, itiis katohu! »

25Ti dko mént, ké fiiint anata ti kadun ki bafiaan), ajej kajiifi ki apiintnuy atiis katohul
asé beeb Nasibati.

26 Bammaaruy) iko mént banonar fuf. Bawo ti pbeeb Nasibati akut awo na palénk asé
ji: « Dwin nta iko ifioparénaan. »

Yetu adu Lewi pa awo natasarul
(Maci 9.9-13; Markut 2.13-17)
27Wi uko way utépun, ké Yetu apén, asé win fliint aloy *nakobraar daasa. Katim ki
niint mént kawo Lewi. Ato du dko di aklempnuy, ké Yetu asé ji na a : « Tasaan! » 28 ké
fniint anata aduk iko bti, atas Yetu.
29Wi wi asaay adu Yetu pyoban du katohul asé do ufettu uweek pa a. Bafiaay batum
bawo ti pde na baka : bakobraar daasa, na banaan baloy kak. 30 *Bafaritay na *bajukan
Bgah biki baka ké basé noman uko méntan, aji na batasar Yetu : « Naji nade kabot kadaan
na bakobraar daasa na bado butaan. We ukaan ba? » 31 Ké Yetu asé teem baka aji : « Mént
bafiaan banwoon bajeb banumiin nakuraar, bamaakal banumi'uluy. 32 Mémbi bi pdu
banaan bansaluy aji bawo batool, dbi bi pdu bandinanur aji bawo bado butaan, bahilna
bawut pjuban, batélés pbida. »

Yetu atiiniyaan pyiman
(Maci 9.14-17; Maci 2.18-22)

33 *Bafaritay ké basé ji na Yetu : « Batasar *Yowan Nabattaar baji bayiman kabot
kafnehan Nasibati, ké biki nun baji bado han. Biki nu ké basé ji bawo ti kande, na udaan!
» 34 K& Yetu asé teem baka aji : « Ti unuur wi bniim, fiaay ahilan kado bayaant bambiin
bniim bayiman wal wi naniim ahumuy da i? 35 Ké wal usé bi, wi naniim akjejaniiy. Baluy
kayiman ti gpnuur mént. »

36 Yetu akak ahofi na baka aji : « Naar aanji kib kamisa kahalu kabamna kamisa kataf,
woli fiaay ado han kamisa kahalu kaji katoka, ké dko dambamnur daanji daya na kataf!
37 Nin fiaan) aloy aanji tu poot phalu ti nbuuli ytaf. Poot phalu pun pafom ybuuli, poot
patula ti mbos, nbuuli natoka. 38 Ké fiaay asé wo katu poot phalu ti gbuuli nhalu. 3°Nin
fiaan alon andaanun poot ptaf aanji nal phalu. Baji baji : “Ptaf paliluy apel.”T »

6

Yetu na unuur wi pnoorfén
(Maci 12.1-8; Markug 2.23-28)

1 Ti unuur uloy wi pnoorfén wi bayuday, Yetu awo ti pmuur nteeh ni ndeey, ké
batasarul basé wuur na afofiél ti ifien, adoh. 2 *Bafaritay balon ké basé ji na baka : « we
ukaan ké nakdo uko wi Bgah baneenanuy pdo ti *unuur wi pnoorfén ba? » 3Ké Yetu asé
teem baka aji : « Naanleyiir uko wi *Dayit abiin ado i, wi ubon ukde'ulur ul na baténtul?
4 Aya aneej du katoh ki Nasibati* ajej ipoom yi badoluy pa bteyan bi Nasibati ade akut
awul baténtul ké badee. Ipoom yi batenan tafi bakaan na pde. » > Wi wi Yetu asaay aji na
baka : «*Abuk Niint awoor Ajug unuur wi pnoorfén. »

(Maci 12.9-14; Markut 3.1-6)

T 5:39 Poot pi baktiiniyaanur ti paji woli patafi paba lil lil maakan. * 64 Ti wal wi Dayit, kaloona kajaay kadiiman
ké Nasibati awo da. Kul ki ki bajaay bado katoh ki Nasibati.

¢ Ti unuur uloy kak wi pnoorfén wi bayuday, ké Yetu asé ya du *katoh kafiehanaani
ajukan. Ké niint alon asé wo da antakmi ti kafien kadeenu. 7 *Bajukan Bgah na *bafaritay
balon ké basé la uko utapar Yetu, asé tena bnuura, kame me ajeban ti *unuur wi
pnoorfén. 8 Ké Yetu asé me nsal ni baka. Aji na fiiint antakmuy: « Natiin ibi i kadun
ki bafiaan. » Ké fiint anata abi anat da.

9 Ké Yetu asé ji na baka : « Dheparan, we wi Bgah badinanuy fiaay ado ti unuur wi
pnoorfén ba? Bnuura kéme butaan? Pbuuran fiaay kéme ptoka? » 10 Wi wi asaay aten
baka bti afooyan asé ji na fiiin{: « Taran kafien. » Ké ado hap, ké kafien kabi jeb jeb. 11 Ké
basé deebat maakan alatar katen uko wi bahiini kado Yetu.

Yetu adat banjafian ifieen na batéb
(Maci 5.1; 10.1-4; Markut 2.23-28)

12 Yetu aya ti pnuur méntan priehan Nasibati du pnkun), afér ti pfiehan.

13 Wi unuur ujintun, ké asé du batasarul. Adat ti baka bafiaar ifieen na batéb, atu
katim ki *banjafian. 14 Bawoor): Timoy i atuun katim ki Piyeer, Andre ata Timon, *Yakob,
*Yowan, Filip, Bartelemi, 1> Maci, Tooma, Yakob abuk Alfe, Fimon andu'aniin Nagutar
utaak, 16 *Yudat i Yakob, na Yudat Itkariyot ambiin adek Yetu kafet.

Pntuk pi bafiaan pabi ti Yetu
(Maci 4.24-25; Markut 3.7-11)
17Wiwi Yetu asaar awala na baka, asé nat ti dko dbad. Batasarul batum, afu na pntuk pi
banaay banwoonun nfét bti ni *Yuda, na Yerutalem, na gpbeeka i Tir na Fidoy nanwoon
ti kaban ki bdék. 18 Babi ptiinka kabot kajeb mmaak mi baka. Biki gntaayi nakyewlénuny
kak bajebi. 19 Ké barfiaan bti basé do na pban Yetu, tiki mnhina mlon mampénna ti a,
ajeban bafaan bti.

Bannuurandénun na banwutanun
(Maci 5.1-12)
20KE Yetu asé kat kés aten batasarul asé ji :
« Nanuurandéni an nanwaanur,
tiki *Psih pi Nasibati pawo pi nan.
21 Nanuurandéni an nanwoor) na ubon hénkuy,
naluy kade kayok.
Nanuurandéni, an nanwoor i ywooni hénkur,
nalun kado kaji.
22 Nanuurandéni, woli bafiaan basooran,
adookan, akaran,
atok katim ki nan aji nafépaa tiki nafiyaar *Abuk Niint.
23 Nalilaan unuur mént, nawo ti mntar, baluk bi nan baluny kadém du bati. K& hénk di di
bateem baka babiin ado na *batupar Nasibati.
24K€ an bayok nasé wutan,
nadobi yeenk baluk bi nan!
25 Nawutani, an nanyokuy hénkun,
naluny kawo na ubon.
Nawutani, an nankjiiy hénkun,
naluy kawo na puum kabot kawooni.
26 Nawutani, woli bafiaan bti batup bnuura ti an!
Ké hénk di di bateem baka babiin ado na bataaki banjakurn aji bawo batupar Nasibati.
»
Pyal basooradul
(Maci 5.39-47)
27 « Ké nsé tupan, an nankntinknuy: Napalan basooradan, nado kado bampokanay
bnuura. 28 Nafiehandéran bankfépanan Nasibati awul baka bnuura, nafiehaan Nasibati
pa banktupuy butaan ti an. 2% Woli fiaay akobu ti kajeem kaloy, kdek kak kundu. Woli

faan atehu bayeti, wutana ajej kak kamisa. 30 Woli fiaay afiehanu, tenana, woli ajej uko
wi nu, wutan kahepara wa. 31 Uko wi nanaluy bafiaay badolan, nadoon wa kak pa baka.

32 « Woli napal banpalanarn tafi, ubeeb uhoy wi wi nakaan ba? Bado butaan badoo
ji banal banpaluy baka. 33 Woli nado bnuura bankdolanay bnuura tafi, ubeeb uhoy wi
wi nakaay ba? Bado butaan badoo ji bado hay. 34 Woli nateetan banhilanuy kalukan,
ubeeb uhoy wi wi nakyoonkuy ba? Bado butaan badoo ji bateetan kak batént baka,
kayoonk baluk banlinuy na wi bateetanuy. 35 Ké nasé wo i katép tép kanal basooradan,
nadoon kado bnuura, kateetan, kawut kahat balukan. Naluy kayeenk baluk bweek, kasé
kawo babuk Nasibati *Andémuy Maakan. Ul, annuuriiy na banwoor baanji babeeba, na
banpotuy. »

Nadoon katen baténtan
(Maci 7.1-5)

36 « Nadoon kafiaga maakan, jibi Asinan ajaay fiagi'an maakan. 37 Nawutan katen
butaan bi baténtan, basé baluy bawut pten bi nan. Nawutan kaji aténtan aduknaanaa,
basé bawo baankluy kaji naduknaanaa. Namiiran baténtan, basé baluy bamiiran.
38 Natenan, basé balun batenan. Balun kawulan untumur adoo apel umbootu wi nan,
ndeey paluy katum kadoo katula, baluy kaniiban na kaniibi ki najaay naniibna! »

39 Yetu akak ahofi na baka aji : « Hum di di nakuul ahinanun katon nakuul aténtul ba?
A-a, baya kajot bukal batéb bti ti bhér. 40 Nin najuk aloy aanhinan kapel najukan i nul,
ké najuk anjukun ame, asé luy kawo ji najukan i nul.

41 « Tba ya we ppénan katémal kanwoon ti pkés pi aténtu, asé duk pmul panwooy ti
pi nu? We ukaan ba? 42Hum di di ihinanuy kaji na aténtu, “ayit naan, biin mpénanu
katémal ti pkés,” asé wo iinwin pmul panwooy ti pi nu? Iwi nataaki, duni ipénan pmul
panwoon ti pkés pi nu! Woli ipénan pa kbaa hil kawin bnuura, kapénan katémal kanwoor
ti pkés pi aténtu! »

Bko na mbuk mi ba
(Maci 7.16-20)

43 « Bko bjeb baanhil kabuk mnko mnwutaan, ké bko bmaakal baanhil pbuk mnko
mnuura. 44 Baji bayikrénaan bko ti mnko mi ba. Naar aanhinan kamar pjaak ti byuw,
ké flaan aanhil kak kamar mbut ti btémpél. » 45 Naay anwoon nanuura, aji jejna bnuura
mént du katébul, kantumi na iko inuura, anwutuy aji jejna butaan bi nul du katébul,
kantumi na iko iwutaan. Aa, uko untumun ti katéb ki fiaan), ujaan upénna tuny mntumul.

Itoh itéb
(Maci 7.24-27)

46 « Naji nadu'én kaji “Ajugun, Ajugun,” kasé wo naanji nado uko wi njakuy. We
ukaan ba? 47 Woli naay abi ti nji, atiink utup wi naan, atas wa, ddiimanan jibi anaamun:
48 Anaam ji flaan anniwuy katoh. Ajip adiilén, asé paf katoh ti mnlaak. Woli usubal uweek
ubii, ké meel mampaari, maanji mahilan ka psint, tiki, katoh kaniw bnuura aliint. 49 Ké
ansaarn atiink utup wi naan asé wo aandi pdo uko wi njakuy, anaam na fiaan) anniwur
katoh ti mbos asé wo aanjip adiilan. Woli meel mampaari, katoh kajot ti dko mént, katoka
bti. »

7

Pfiyaar pi naweek i bangoli ifieen week
(Maci 8.5-13; natenan ti Yowan 4.46-54)
1 Wi Yetu atiiniiy na bafaan banktiinkulur aba, asé neej ti ubeeka wi Kapernawum.
2 Naweek aloy i bangoli ifieen-week awo da, aka nalemparul alon, i apalun maakan ké
amaaki adoo nogan pket. 3 Wi atiinkun ké baktiiniyaan uko wi Yetu, ké asé yil bantohi
*bayuday balon du a, bakoota abi ajeban nalemparul. 4 Wi babiiy ti Yetu, asé koota
bnuura aji na a : « Niint i awo i iténka, 5 tiki anal pntaali pi nun. Ul aniwun un *katoh
kafiehanaani. »

6 Ké Yetu agakandér na baka, wi bakyaan pinog katoh ké naweek i bangoli asé yil
banohul baloy baya baji na a : « Ajugun, kto kanooran uleefu, dpot ibi ineej ti katoh
naan. 7 Uko warn ukaan ké méfifioom abi te du iwi ; isale tup utup uloolan taf nalempar
naan abi jeb jeb. 8 Nji kak dka ansihnuy abot awo na bangoli biki nsihuy, woli dji na
alon ti baka : “Yaani,” aya, undu “Biini,” abi, nalempar naan “Dolan uko wi,” Ado wa. »
9 Wi Yetu atiinkuny utup warn asé mat naweek i bangoli maakan, awugsa wal mént aten
banaay batum banktasuluy asé ji na baka : « Dtupan, ti *Itrayel bti, mémbaan kawina
pfiyaar panlini na pi. »

10 Wi bayili bakakun katoh, baténk nalempar nangoli naweek ké ajebi.

Yetu anatan nduba aloy ti pket du ubeeka wi Nayin

11 Wi uko way utépun, ké Yetu asé tool pya ubeeka ulon wi bajaan bado Nayin,
batasarul na banaan batum ké bakyaant na a. 12 Wi Yetu akneejanuy ubeeka, ayit na
umoy wi nduba aloy i faat nayot alon akahan tafi. Pntuk pweek pi bafiaan pafiootana.
13 Wi Yetu Ajugun awinurn fiaat un asé fiagi'a aji na a : « Yompan. » 14 Aya aban kajiiii
ki bapafuny puum, bamébanun ka ké banati ; ké asé ji : « Ndub, iwi i nji katiiniyaanun,
natiin! » 15 Nduba anketuy ké ahet ato asé jun ptup na bafnaan. Ké Yetu akakana anin.
16 Bafiaay bti balénk adiwsa, abot adéman Nasibati aji : «*Natupar Nasibati naweek apén
ti ptoofun ké Nasibati abot awuli pntaali pi nul. » 17 Uko wi Yetu war umeetana ti *Yuda
bti na ptaak nanfooyuy wa.

Yetu ateem bayili biki Yowan Nabattaar
(Maci 11.2-19)

18 Batasar *Yowan Nabattaar baya akakalésa iko mént bti, ké asé du batasarul batéb
19 ayil baka du Ajugun baya bahepara : « Iwoony anwoor i pbi, kéme ywo biki kayoonk
alon kak? » 20 Wi biint méntan babanur ti Yetu asé ji na a : « Yowan Nabattaar ayilun ti
iwi, pheparu me iwooy anwoon i pbi, kéme nywo biki kayoonk aloy kak? »

21 Wal mént Yetu ajeban bafiaan batum bammaakurn, apénan bafiaay batum nntaayi
abot ado bakuul ké bakwin. 22Ké Yetu asé teem bayili aji : « Nayaan nakakalés Yowan uko
wi nakwinurn akut atiink hénk : bakuul bakak awin, bantakmur bapos, bammaakuy bdoo
bajebi ké bandénémur baktiink, banketun banata ti pket, *Utup Ulil Unuura utiinkana
ti bawaan. 23 Anwoor aampok pfiyaarén anuurandéni. »

24 Wi banaan biki Yowan ayiluny bayaan, ké Yetu asé wo ti ptiiniyaan uko wi Yowan
na bafiaay batum bukuy aji : « we wi wi nayaan pten du *pndiis ba? Bmaaj bi uyook
uksintuy ba i? A-a. 25Ké we wi wi nasaan aya pten ba? Niint anfiégiin a i? Bankaar iko
inuura abot ade umundu bawo du itoh yi basih. 26 Ké we wi nayaarn pten ba? *Natupar
Nasibati a i? Nafanji, ké nsé tupan, nawin ampeluy Natupar Nasibati. 27 Ul i i upiitur aji :
“Nasibati aji : Tenan, dyil nalempar naan ti kadunu,

abomanu bgah.” »%

28 « Dtupan : Ti bafiaan bambukiin ti kayin ki baat, nin aloyy aampel pel Yowan ; ké fiaay
anwoonun nampoti du *Psih pi Nasibati asé pela. » 29 Bafiaar) bti adoo tu na *bakobraar
daasa banktiinkuluy badinan ké Nasibati awo natool wi badoluy *batitmu bi Yowan.
30*Bafaritay na *bajukan Bgah ké basé pok uko wi Nasibati analuy pa baka, bapok Yowan

*abattaar baka.
31Yetu akak aji na baka : « We wi wi mbaan anaamntén na banaan biki kawuun ki nta
ki? Banaam na we? 32Bawo ji bapot bantoon du ufeeru, asé télsér aji :
“Dteeni,
ké naankii!
Dyeeh iyeeh yi pjootan
ké naanwoonii!”
33 « Aa, Yowan Nabattaar abi, aankde pde, aankdaan poot, ké naji : “Awo na untaayi!”

34 *Abuk Niint ké abii, ade abot adaan poot, ké naji : “Awo nafeer, nakuj, awo nanoh

bakobraar daasa na bado butaan!” 35 Ké banktasuy utup untuna wi Nasibati basé yikrén
ké uwo utool. »

Yetu apénan ipekadu yi fiaat nado butaan
(Maci 26.6-13; Markut 14.3-9; natenan ti Yowan 12.1-8)

36 Unuur ulon, *nafaritay aloy adu Yetu pyoban ; ké aya aneej du katoh ki nul ato ti
umeesa. 37 Naat alon ké asé wo ti ubeeka mént, anwoor nado butaan. Wi ameer ké Yetu
abi pyoban du uko nafaritay asé tij ukéra ujuy ulil ptekéri ti ptukar pmpoti pi babomanur
na ufuus ufaatal. 38 Abi ato ti kafet ki Yetu, ti ihotul®, awooni, afiowana ihot na mnkuul
abot awent ya na uwel wi nul, aboot ihot yi Yetu asé kér ukéra ujun ulil ptékén ti ya.
39 Wi nafaritay anduuy Yetu pyoban awinur uko way asé ji ti usal : « Woli fiiint i awo
lah *Natupar Nasibati na manjoonan, ame in awoor fiaat ankbanuluny hénk, na uko wi
awoor: natuunk! » 40Ké Yetu asé tiini wal mént na nafaritay aji na a : « Fimon), dka uko
ulon wi nnaluy katupu » ké ateema aji na a : « Naweek tupan. »

41Ké Yetu asé ji : « Biint batéb baloy babi teet itaka du najula, alon ké ateet baluk bi
pnuur ifieen week yyaas kafieen, undu ké ayeenk bi pnuur ifieen-kafieen 42 Jibi bawooy
baanhilan pluk, ké najula awutar baka bukal batéb bti itaka yi bateetuy. In akyalnuluy
maakan ti batéb bukuy ba? » 43 Ké Fimor ateem aji : « Dsal aji i awutaruy itaka itum a. »
Ké Yetu ajaka : « Ifani. »

44 Wi wi asaay awugsa ataan na fiaat asé ji na Fimon: « Iwin fiaat i? Dneej ti katohu,
ké iinfiowén ihot ; ul ké asé nowén ihot na mnkuul mi nul abot awent ya na uwel wi nul.
45 limmookén wi mbiin, ké ul asé bi kabootén boot ihot wi mbiinuy. 46 lintu'én ukéra ti
bkow ; ul, ké asé kérén ihot na ukéra ujuy ulil ptékén. 47 Ukaay ké njaku, ipekadu yi nul
intumuy ipén {i a, tiki adiiman unal uweek. Ké fiaay i bamiiruy uko umpoti aji ka unal
umpoti pa ammiirulun. » 48 Wi wi Yetu asaan aji na fiaat: « Ipekadu yi nu ipéni. » 49 Ké
banwoon na a ti umeesa basé sal aji : « Niint i awo ahon ba, adoo aji pénan ipekadu? »
S0 K€ Yetu asé ji na fiaat un: « Pfiyaar pi nu pabuuranu ; yaan bnuura. »

8

Baat bangakandérun na Yetu
1Wi uko wan utépuy, ké Yetu asé wo ti pfiaay na nbeeka na yntanka, ajukan abot atup
*Utup Ulil Unuura wi *Psih pi Nasibati. Batasarul ifieen na batéb ké bawo na a, 2atu na
baat baloy biki bapénanun yntaayi na mmaak : *Mariya i bajaan badu Mariya i ubeeka wi
Magdala, i bapénanun yntaayi paaj na ulon, 3 Yowana ahar Huta namali i *Herod, Futana,
na baloy batum kak. Baat mént bajaarn baténk Yetu na batasarul na bka bi baka.

Uhofi wi nagur ndeey
(Maci 13.1-9; Markut 4.1-9)
4]ibi pntuk pi banaay payitun, ké bafiaay bakwoona nbeeka bti abi ti Yetu, ké asé hoft

na baka aji : ° « Najaar apén pgur ndeey. Wi akguruy, ndeey ploy ké naya ajot du bgah
; aposana, ké pkat pade na bti. ¢ Dloy ké najot ti mnlaak, wi panatiin, awaan meel akay.
7Ploy ké najot ti ptoof pi iyiw, ké wi nanatiiy na iyiw, ké ifiiklén na. 8 Ploy ké paya ajot
ti mbos mnuura, anata, awul ndeey ptum maakan. » Wi ajakuy han asé huuran aji : «
Ankaay ibat itiinki, atiinkan! »

Uko unkayi ké Yetu aji hofi
(Maci 13.10-17; Markug 4.10-12)
9Batasar Yetu bahepara uko wi uhofi war ujaki. 10Ké ateem baka aji : « An, batenan ké
name iko injoonanury yi *Psih pi Nasibati, inwoor iimmeetanaa, ké bandukiiy, ti uhofi
wi wi nji katupun na baka, hénk :
“woli badoo ten baankwin
woli badoo tiink baankte.” »%

*
7:38 Bayuday baji bapiint woli bade. 2 810 Itayi 6.9.

11 « Uko wi uhofi ujakuy wii wi : D)deey pawoon Utup wi Nasibati. 12 Bafiaay baloy
bawo ji bgah, bi Utup ujotuy, wi bantiinkuy wa, ké Untaayi Uweek usé bi, apénan wa ti
nhaas ni baka ati bafiyaar bakut babuur. 13 Baloy bawo ji dko di mnlaak di Utup ujotuy,
baji bayeenk wa na mnlilan woli batiink wa ; ké basé wo baanka intaaf, baji bafiyaar
btiisu, woli ujeenki baji bawutan. 14 Ké balony bawo ji dko di iyiw, bawoor bantiinkun
Utup asé ya, ké mantaaf, pyok panjaan pafooyan bkow na kalilare ki umundu ké ifiiklén
baka ké baandémi. 15 Ké banwoon mbos mnuura bajaan batiink Utup wi Nasibati na
uhaas unuura utool kaméban wa kabot kabuk ndeey ti kamiir ki baka.

Uhofi wi unkaniya
(Markut 4.21-25)

16 « Nin aloy aanji tehan unkaniya kasé fét wa na kakana, kéme katu wa du kalisa uteeh,
aji tu wa du bko duut, bankmbiiy bahilna bawin bjeehi bi wa. 17 Uko ummeniiy nta uluy
kameetana, ké uko unhankaniin uluny kapén ti bdig. 18 Nataafaraan keeri ti utiink wi nan,
ankaarn baluy kawula kak kapelan ; ké anwaanun, badoo yeenk yeenk uko wi asaluy aji
akaa. »

Bayit Yetu biki mnfatan
(Maci 12.46-50; Markut 3.31-35)

19 Anin Yetu na bata'ul babi du dko di awoon asé wo baanhinan afioga tiki bafaan
batumi. 20Ké basé do ké batupa aji : « Naan na bata'u buk bukuy du bdig, banal pwinu.
» 21 K& Yetu asé teem aji : « Banktiinkuy Utup wi Nasibati akut ado uko wi uheparuy
bawooy ni na bata naan. »

Yetu atafian ukék
(Maci 8.23-27; Markut 4.35-41)

22 Yetu apaya unuur uloy ti bteem na batasarul asé ji na baka : « Nawulén nya bdék
umban wundu. » Ké baya alow. 23 Wi bakmuurun), ké Yetu asé noyént. Ké ukék usé mara
mara anata ti bdék. Meel manneej ti bteem ké badoo kak i pjiir. 24 Wi wi batasar Yetu
basaan afioga, ahuma, ahuuran aji : « Naweek, Naweek, nketi, wi nun ubaa. » Yetu aten
wal mént asé noman na uyook na meel manksintarur. Ké itafiani, dko ké dayompandéri.
25 Wi wi asaay aji na baka : « Pfiyaar pi nan pawo tuy ba? » Balénk akut afionar asé tupar
aji : « Naan i, awo ahon andoon asook uyook na meel ké nado ji natiinka? »

Yetu gjeban fiiint i untaayi uneejun
(Maci 8.28-34; Markut 5.1-20)

26 Baya afiog utaak wi Bagenaterey untaaguy na wi *Galilay. 27 Wi Yetu atapay tap
kahot ti mbos, ké fiiint aloy i ubeeka mént i yntaayi naneejuy asé bi ayit na a. Ujon
wi awoon aankak awoh imisa, ké aankak afér ti itoh, aji bi wo wo du pnguran. 28 Wi
awinuy Yetu asé fut idiim ajot ti ihot yi nul ahuuran maakan aji : « Inumiyaan we ba
Yetu, Abuk Nasibati *Andémur Maakan? Dkootu koot, khajanaan! » 29 Yetu alébar wal
mént na untaayi upén ti fiiint un. Pyaas ptum, untaayi uji uneej {i a, baji batana tan na
mnkorentu kéme bakiina kiin, ké asé ji marana maran iko yi batannulun, untaayi usé ya
na a du *pndiis. 30Ké Yetu asé hepara aji : « Katimu kawo hum? » Ké aji : « Pntuni » tiki
yntaayi ptum paneej ti a. 31 Ké nasé koota awut kawat pa du infernu.

32Ké batani bweek bi nnkuma basé wo ti psufi du pnkuny duut. Wi wi nntaayi nakootuy
Yetu adinan na naneej i ygnkuma. Ké adinani. 33 K€ nntaayi napén ti fiint, aneej ti
nnkuma, batani bury ké bawura wura ajot du bdék ayoora.

34 Wi bayafan bajug batani bawinuy uko untépun asé jin na pti, wi bayaar asé kakalés
uko mént ti ubeeka na pfét. 3> Wi wi bafaan basaan abi pten uko untépuy, abi afiog ti
Yetu asé win fiiint i yntaayi papénuy ti uleef ké ato ti ihot yi Yetu. Awohara hénkury akak
faar), ké banaay basé 1énk. 3¢ Banwinuy uko untépuy bti bakakalés bandukiiy jibi fiiing
aneejiip pntaayi ajebi. 37 Bafiaay bti du utaak wi Bagenaterey balénk adiwsa wal mént,
ukaan ké baji na Yetu « Yaani, lowun! » ké Yetu asé paya ti bteem kaya na bgahul.

38 Wi wi fiiint i pntaayi nadukun asaan aji na a : « Dkootu koot wutaan mbi na iwi. »
K€ Yetu asé dooka aji na a : 39 « Kakan katohu! Iya ikakalés uko wi Nasibati adoluy bti pa
iwi. » Ké fiiint ayaa, asé tup ti ubeeka bti uko wi Yetu adoluy pa a.

Yetu ajeban fiaat alon akut anatan poonu abuk Jayirut ti pket
(Maci 9.18-26; Markut 5.21-43)

40 Pntuk pi bafiaay pawo ti pyoonk Yetu du bdék umbay wuy. Wi abanuy, ké basé
bi bti pkita. 4! Ké fiiin{ alon anwoor katim ki Jayirut asé bi da. Awo naweek i *katoh
kafiehanaani ki bayuday. Abi ajot ti ihot yi Yetu asé koota aji abi du katohul. 42 Abukul
faat aloolan tafi i akaan i gsubal ifieen na ytéb amaak afiogan pket.

Wi Yetu akyaan ti bgah, bafiaay batum adoo wuuk wuukana. 43Ké naat aloy asé wo da,
awo na pmaak pi ptula pfiaak nsubal ifieen na ntéb hénkun [atok bka bi nul bti ti pfiaay
na bapiintan] ké nin fiaay aanhinan ajebana. 44 Naa{ mént abi afiog i kafet ki Yetu asé
ban kambiint ki kamisa ki nul, ti dko mént ké pfiaak pabi tafan tafian ptula. 45 Ké Yetu
asé ji : « Naap alon abanén, in ula? » Wi bafiaay bti bapokur ké Fimon Piyeer asé ji na
a: « Naweek, bafiaan bafooyu, awuuk wuukanu di. » 46 K& Yetu asé ji na a : « Naay alon
abanén, dtiink mnhina mloy ké mampén ti nji. »

47 Wi naat awinun ké amobanaa asé bi ajot ti ihot yi Yetu, alénk akat kat. Akakalés
Yetu ti kadun ki banaay bti uko unkayi ké abana, abot atup jibi ajebi ti dko mént. 48 Ké
Yetu asé jaka : « Naatu, pfiyaar pi nu pajebanu. Yaan na bnuura. »

49 Ahum katiini, ké alon asé woona uko naweek i katoh kafiehanaani aji na a : « K{o
kanooran Najukan, abuku aneem hénkuy. » 50Ké Yetu atiinka, asé teem aji : « Klénk nin,
fiyaarén tafi, anata. » 51 Wi babanuy du uko naweek i katoh kafiehanaani, aandinan nin
aloy aneej na a bé mént Timoy Piyeer, *Yowan na *Yakob, atu na asin na anin poonu.
52Bafaarn bti bawooni abot atéga. Ké Yetu asé ji : « Nayompan, aanketi anoyént noyént.
» 53 Ké banaan basé nuubana, tiki bame ké aketi. 54 Ké Yetu asé méban poonu ti kanen
aji na a: « Poon, natiin » 55 ké uhaas usé kak ti napot, ké anata ti dko mént. Wi wi Yetu
asaan aji na baka bawula pde ade. 5¢Bajug poonu bafionar bnuura, ké asé ji na baka bawut
katup nin aloy uko untépun.

9

Yetu ayil banjarian ifieen na batéb
(Maci 10.1-9,11-14; Markut 6.7-13)

1 Yetu adu *banjafian ifieen na batéb asé wul baka uforta na mnhina mi bahilni
kadook nntaayi bti, kabot kajeban mmaak. 2 Wi wi asaan ayil baka baya batup uko wi
*Psih pi Nasibati na pjeban bamaakal. 3 Aji na baka : « Naktij nin ukoolan pa bayaas,
nin panduk, nin umafi, nin uko ude, nin untaam, nabot nawut kaya na imisa itéb.
4 Katoh kaji kayeenkanle, naneej da, kato, te wi nakluny kapén da kaya. 5 Dko di bayaan
awo baanyeenkan, nadan danaan pdépalén ti ihot yi nan woli napén ti ubeeka mént,
nayuujna baka ké bado butaan. » ¢ Wi wi banjafian basaay aya na yféf afup *Utup Ulil
Unuura abot ajeban bamaakal na dko bti.

Herod Antipa anal kame fiaay anwoon Yetu
(Maci 14.1-2; Markut 6.14-16)
7Wi *Herod nantuna i *Galilay atiinkun uko unktépun asé tu kapaam ; balon baji baji «
*Yowan anatiin ti pket » 8 balon kaji « *Eli akaar abi®* » balon kak kaji « Alon ti *batupar
Nasibati bajon anatiiy ti pket. »
9 Ké Herod asé ji wal mént: « Yowan, nji ti uleef naan ddo ké bafala bkow. Ké in asaay
%wo fiint i ntiinkun ké baji ado iko yan? » Ké wi wi Herod asaarn aduka wal mént ala pwin
etu.
Yetu awul pntuk pi bariaan pde
(Maci 14.13-21; Markut 8.27-31)

10*Banjafian bawoona bayaas wal mént asé kakalés Yetu iko yi badolur bti. Yetu ké asé
duk pntuk pi bafiaay aya agaag na baka du umbay wi ubeeka wi bajaay bado Bettayida.
11Ké wi bafiaay bamehan me hay asé tasa. Yetu ayeenk baka bnuura, atiini na baka uko
wi *Psih pi Nasibati abot ajeban bannumiin pjeb.

12Unuur ujun pyob ké banjafian ifieen na batéb basé fioga ajaka : « Jakan na bafaay
baya du nntanka na pfét nanfioguy ti bahilna baka uko ude, na dko dpiint, dko di ywoon
di daanféti. »

13Ké Yetu asé ji na baka : « nawulan baka bade bdidi'an! »

K€ basé teema aji : « Dkaha ipoom kafieen na ptéb ytéb. Kéme ywo i kaya kanugar
banaay biki bti uko ude. »

14 Biint banwoor) da bawo uko ji ifieen week pyaas ifieen kafieen (5000).

Yetu ké asé ji na batasarul : « Nadolan baka bado katoona uko ji banaay ifieen kafieen
(50). »

15 K€ bado hay, banaay bti ké bato bnuura. 1 Wi wi Yetu asaay ajej ipoom kafieen
yun na ntéb ntéb yuy, akat kés aten bati, abeeb Nasibati ti iko ide yun), akités ya asé wul
batasarul aji bafah pntuk pi banaan. 17 Banaay bti ké bade ayok, ké batonkrén iko ide
indukiip ké itum kkaar ifieen na ktéb.

Fimon Piyeer atup aji Yetu awoon Krittu

18 Yetu agaag unuur uloy na batasarul awo ti piiechan Nasibati asé hepar baka aji : «
Bafiaan basal aji dwo in ba? » 19Ké basé teema aji : « Baloy baji iwo *Yowan Nabattaar,
ké balon baji iwo *Eli, ké balon kak baji iwo aloy ti *batupar Nasibati bajon annatiin ti
pket. »

20Ké Yetu asé hepar baka aji : « Ké ti an, nji dwo in ba? »

Timorn Piyeer ayeenk wal mént btup asé ji na a : « Iwo *Krittu i Nasibati ayilun. »

21 Wi wi Yetu asaan asook baka aji bawut katup wa nin fiaan.

22 Akak aji na baka : «*Abuk Niint awo kahaj maakan, kapokana ti bantohi, ti *batenan
baweek na ti *bajukan Bgah. Balun kado bafina, unuur uwajantén asé nata ti pket. »

Hum di di fiaan awoon katas Yetu
(Maci 16.24-28; Markut 8.34—9.1)
23 Yetu atiini wal mént na bafaay bti, aji na baka : « Woli flaay apal katagén, awo

i katilma uleeful kakuna krut ki nul, kadinan phaj ji nji unuur unjinti, kabot katasén
udole wo ti pket. 24 Naay anksalun pbuuran ubida wi nul alun kawaan wa ; ké anklun
kawaan ubida wi nul pa nji aluy kabuuran wa. 2> Naar ahilanle aka umundu bti, adolna
wa we ba woli aneemandén ubida wi tul? 26 Woli fiaay alon akowari'aan, nji na gtup
ni naan, nji *Abuk Niint, dluy kakowari'a woli dbi na mndém mweek mi Paapa na mi
nwanjut yyimanaan. 27 Dtupan na manjoonan, balon ti banwoon nta ti baankluy kaket
bé baanwin *Psih pi Nasibati. »

Ubi wi Psih pi Nasibati
(Maci 17.1-8; Markut 9.2-8)

28 inuur bakren paya ptép wi Yetu atupnuy uko way, ké asé jej bi Timorn Piyeer na
*Yowan na *Yakob aya na baka du pnkun pweek pa baya bafiehan Nasibati.

29 Wi Yetu awooy ti piiehan Nasibati, ké basé win kaara di nul ké datélsaa, imisa yi
nul ké ikak afaat feh. 30 Biint batéb ké banat atiini na a : *Moyit na *Eli 31 banknuurury
maakan. Bawo ti ptiiniyaan jibi Yetu akbaanési ulempul, wi akluy kaket du Yerutalem.

32 Fimor Piyeer na baténtul batéb bukuy banoyént aront, ké wal wi batenuy, asé win
mndém mi Yetu abot awin bafnaan batéb banwoon na a.

33Ké wi biint bakan méntan bakyaan pduk Yetu, Timor Piyeer ké asé jinaa : « Najukan,
unuura ywo ti dko di! Dtan iloona iwajant, kaloy kawo ki nu, kaloy ki Moyit, kandukiiy
kawo ki *Eli. » Aankak ame uko wi aktupun.

34 Ahum katiini, ké kanféluny kaloy kasé mara mara abi, awun baka, batasar Yetu ké
balénk maakan wi kanféluy kawunuy baka. 35Ké pdiim ploy pasé pénna ti ka aji : « 1,
awooy Abuk naan, i nji ndatuy. Nadoon katiinka. »

36 Wi pdiim pay patiinkaniin ké basé wina Yetu tafi. Tupg nnuur méntan batasar Yetu
bayompi, baantup nin fiaan uko wi bawinur.

Yetu ajeban napot i untaayi ukyewlénun
(Maci 17.14-18; Markut 9.14-27)

37 Wi unuur ujintun ké Yetu na batasarul bakwala pnkurn), ké pntuk pweek pi bafiaay
pasé bi pyit na Yetu. 38Ké fiiint aloy asé huuranaan du pntuk meet aji : « Naweek, dkootu
koot ; tenan abuk naan! Ul aloolan tafiiinji nkaay. 3° Untaayi uji uneej ti a, kadola amara
mara kanajar, kalétar, kabot kayiih. Ukak aji ujon uwutana, kaduka anoor maakan wal
wi ubi'i wutana. 40 Dkoot batasaru badook wa, ké baanhinani. »

41Wi wi Yetu asaay ateema aji : « Nawo banaary bawutaan, banwoor baanfiyaari! Dwo
kato na an te lum ba? Dwo kado kamiiran te lum ba? » Wi atiiniiy hay aba asé ji na fiint:
« Tijan abuku! »

42 Wi napot akfiogun Yetu ké untaayi usé wata ti mbos adola ké aklétar. Ké Yetu asé
bég wa, ajebana, akakana asin. 43 Banaan bti ké basé flonar ti mndém mi Nasibati.

Yetu atup pket pi nul uyaas utébantén
(Maci 17.22-23; Markut 9.30-32)
Bafiaan bti bahum fonar iko bti yi Yetu akdolun), ké asé ji na batasarul :
44 « Namébaan uko wi nji katupanany hénkuy bnuura : *Abuk Niint abi kawulana du
bafiaan. »
45Ké batasar Yetu basé wo baante utup mént. Uhofi mént upel kame ki baka, bahilna
bawo baankte wa. Ké bakak ati phepar Yetu apiban baka wa.

In adémnup ti an?
(Maci 18.1-5; Markut 9.33-37)

46 Wi wi blatar basaan apén ti batasar Yetu, ké banal kame andémnur ti baka. 47 Ké
Yetu ammeer nsal ni baka, asé tij napot alon), adola ké ato afioga 48 asé ji na baka : « Naay
anyeenkun napot i ti katim ki naan, ayeenkén nji ti uleef naan, ké flaan anyeenknuy,
akak ayeenk anyilnuny. Anwoonur nampoti ti an, uy méntan adémnur. »

Anwoon aampokan, awo ha an
(Markut 9.38-40)
49 *Yowan ajej btup wal mént aji : « Naweek, nwin fiaan alon anjaary adook yntaayi ti
katim ki nu, ké nneenana, tiki aanji gakandér na un katasu. »
50 Yetu ké asé teem aji : « Nakneenana : anwoor aampokan, awo na an. »

Yetu atool pya Yerutalem
51 Wi wal wi Yetu awoorn i pdeepana bati ufiogun, ké asé bi tu tu ti pya Yerutalem.
52 Adun ayil bafiaan balon ké bajota kadun. Wi bakyaan na bgah, asé neej du ufét ulon
du *famariya kabomana dko dfér. 53 Bafiaan biki ufét mént ké basé pok pyeenk Yetu tiki
atool tool pya Yerutalem. 54 Wi *Yowan na *Yakob bawinuy uko way asé ji : « Ajugun,
inal ndo bdoo bawoona bati babi batér bafiaay biki, bakakan baka ufob i? »
55Ké Yetu asé kok anoman na baka [aji : « Naamme uhaas unwoon katon ubida wi nan.
*Abuk Niin{ aambi bi ptok ybida ni bafiaan, abi bi pbuuran baka. »] 56 K& basé tool wal
mént aya untanka umpati.

Natasar Yetu awo kawul uleeful bti
(Maci 8.19-22)
57 Wi bakyaan na bgah ké fiaan aloy asé ji na Yetu : « Dko di ikyahan, dtasu da. » 58 Ké
Yetu asé ji na a : « Pnfés naka ihér, ké nkat ni bati naka intar, *Abuk Niin{ ul, aanka dko
dpafni bkow. »

59 Akak aji na alon: « Tasaan. » Ké an méntan ateema aji : « Naweek, duni tenén te
umoyén Paapa. » ©©Ké Yetu aji na a : « Wutan baket baya bamoy banketun biki baka ; iwi
yaan ido katiiniyaan *Psih pi Nasibati. »

61 Aloy akak aji na a : « Ajugun, dluy katasu, ma duni iyoonkén dya katup bayit naan.
» 62Ké Yetu asé teema aji : « Naan anjunun kajaar asé kok kafet aanhil plemp du Psih pi
Nasibati. »

10

Yetu ayil batasarul ifieen-paaj-na-aloy na batéb (72)
(Maci 9.37-38)

1Wi uko wan utépuy, ké Yetu Ajugun asé dat bafiaay ifieen paaj na alon na batéb™ (72)
kak ti batasarul, ayil baka ké bakyaana batéb batéb, ajota kadun ti nbeeka bti na dko bti
di aklup katépna. 2 Aji na baka : « Kakit kadémi, ké balemp basé tiinkét ; nakootan Ajug
kakit ado balemp babi kakit ki nul. 3 Nayaani, dyilan ji nkaneel nympoti du ptoof pi niiiin.
4 Naktij nin umbootu, nin uman, nin kasapaat, naknat pwul nin fiaay aloy) mbos ti bgah.

5 « Woli naneej ti katoh kalon, naduniin naji : “Bnuura bawo i katoh ki.” ¢ Woli fiaarn
i bnuura awooy ti katoh mént, bnuura bi nafiehanuny bun baduka ti a ; bé woli aanwo
fiaay i bnuura, aankyeenk bnuura bi nafiehanun. 7 Ti katoh ki bakyeenkanar), natoon da,
nadaan nabot nade uko wi bakwulanan, tiki nalemp aka na ptuumara. Nakdo kafiaay na
itoh.

8 « Woli naneej ti ubeeka ulon ké bayeenkan, nadeen uko wi bakwulanay. ° Najebaan
bamaakal biki ubeeka mént nabot naji na banfétuy da : “*Psih pi Nasibati pafiogan.”
10B€ woli naneej ti ubeeka ulon ké baanyeenkan, napén du igah kaji : 11 “)doo dan danan
pdépalén pi ubeeka wi nan pankabur ti ihot yi nun kadukaran pa. Ké nasé wo kame kaksa
uko wi : Psih pi Nasibati pafiogan.” 12 Dtupan, i unuur wi pwayés, uko wi Nasibati akluy
kado ubeeka mént utam kapel wi badoluny Fodom*®,

13 « Nawutani, an biki ubeeka wi Koratim, nawutani an biki ubeeka wi Bettayida, woli
mlagre mandolaniin du an mandolaniiy lah du pbeeka yi Tir na Fidon, banfétuy da
badobi wohara undiimaan psaaku kabot kato ti ufob kadiimanaan ké banal ptélés nbida
ni baka. 14 Ukaan ké ti unuur wi pwayés uko wi Nasibati akdolanay uluny katam kapel wi
biki Tir na Fidon. 15 Ké an biki Kapernawum, nanuy aji naluy kadeenana te du bati i?
Nabaa tép tép kawalana te du infernu. »

16 Yetu akak aji na batasarul : « Naan antiinkanar, atiinkén ; ampokanar apokén, ké
ampoknuy apok anyilnuy. »

Batasar Yetu bakak na mnlilan du a
(Maci 13.16-17)

17 Batasar Yetu ifieen paaj na alon na batéb bakak na mnlilan asé ji na a : « Ajugun,
nntaayi nadoo ji nado uko wi njakun ti katim ki nu. » 18 K€ Yetu asé teem baka aji : «
Dwin *Fatana ké awoona bati ajot ji kaliik liik. 1% Natenan! Dwulan mnhina mi ppos
ypula na ntifar na pi ppos phina bti pi nasooradun, bé nin uko uloy uunkdolan do. 20Ké
nasé wo kalilan ti uko wi itiman ipiitaniiy du bati kapel uko wi yntaayi naktiinkanan. »

Nasibati ayuuj bampoti Utup Ulil Unuura
(Maci 11.25-27)

21 Wal mént, *Uhaas wi Nasibati ufu mnlilan mnweek ti Yetu ké asé ji : « Dbeebu Paap,
Ajug bati na mbos, wi imenuy iko yi bantohi na bammeen), asé diiman ya bapot bampoti.
Yoow Paap, tiki way uwoor uko wi inaluy.

22 « Paapa awulnuy iko bti. Nin flaan) aamme nji Abukul uko wi nwoor bé mént Paapa
a, ké nin flaay aamme uko wi Paapa awoor) bé mént nji Abukul a, na biki ndatuy adiiman
baka a. »

*
10:1 Dpiit gloy yi unjon yaji : bafiaay ifieen paaj na aloxy. XX 10:12 Ujuni 19.24-28.

23 Wi wi Yetu asaan awugsa ti batasarul asé ji na baka : « Kés kankwinun uko wi
nakwinuy kanuurandéni. 24 Dfupan, *batupar Nasibati batum, na basih batum babi nal
pwin uko wi nakwinuy bé baanwin wa, abot anal katiink wi naktiinkun bé baantiink wa.
»

Uhofi wi fiiint najoob bkow i utaak wi Famariya
(Maci 22.34-40; Markut 12.28-31)

25 Ké *najukan Bgah alony annali ptaawan Yetu asé nata aji na a : « Najukan, we wi
nhinanuy kado, kayeenkna ubida wi mnto? »

26 Yetu ké asé teema aji : « We wi bapiituy ti ulibra wi Bgah ba? We wi iwinun ba? »

27 Ké najukan Bgah ateem aji : «“Dalan Ajugun Nasibati i nu na katébu bti, na uhaasu bti
na uforta wi nu bti, na usalu bti, ibot inal aténtu jibi inalun uleefu.” »* 28 Wi wi Yetu asaar aji
na a: « Iteem bnuura. Dolan hay iluy kayeenk ubida. »

29 Ké najukan Bgah asé nalaara pdiiman ké awo ti kafay asé ji na a : « Ké in abaay awo
atént naan ba? » 30 Yetu ké asé ji na a : « Niint alon abi walnaana Yerutalem atool pya
ubeeka wi Yeriko asé yit na bakit bgah ké bawohésa bti abot akoba bnuura, asé duka tun
ké anogan pket, ké batool aya na bgah bi baka. 3! Natenan alor) amara mara atépna bgah
mént, awina, anawsa'a. 32Ké fiiint alor) anklempnur du *Katoh Kaweek ki Nasibati' akak
atépna bgah mént, awina, akak anawsa'a. 33 K€ fiiint aloy i utaak wi *Famariya ankyaar
bayaas asé bi aflog, awina, asé fiagi'a. 34 Afioga, akuraara ijén, na ukéra na poot, asé tan
ya. Wi wi asaay apayana ti ubuuru wi nul atija du katoh ki bayaant, atena. 35 Wi unuur
ujintuy, filint i utaak wi Famariya apénan itaka¥ awul ajug katoh ki bayaant, abot ajina a
: “Doon katena bnuura, woli iduk apénan itaka ilon, ké nwoona bayaas, kakakanu ya.” »
36 Yetu ahepar najukan Bgah aji : « Ti usalu, ti bafiaay bawajant bukuy in awoonuy atént
fiing anjotuy ti ptoof pi bakit bgah? »

37KE ateem aji : « Afinagi'uluy a. »

Ké Yetu asé ji naa: « Yaan ido kado han. »

Maarta na Mariya

38 Wi Yetu na batasarul bakyaar na bgah, ké asé neej ti ufét ulon, ké fiaat alon anwooy
katim ki Maarta adu'a pyoban du katohul. 3° Maarta mént aka ata'ul aloy anwoon katim
ki Mariya, ambiiy ato ti ihot yi Ajugun atiink utup wi nul. 40Ké Maarta ul asé lanta na
ulemp wi katoh. Wi wi asaarn abi ti Yetu asé ji : « Ajugun, uundolu ukoolan i, wi ata naan
awutnuy nji aloolan na ulemp? Jakana abi aténkén. » 41 Ajugun ké asé teema aji naa: «
Maarta, Maarta, iba yewla we anooran bkowu, ala iko itum ba? 42 Uko uwo umpoot, udoo
wo wo uloolan, *Mariya adatuy kafah kannuurnaaniiy, baankluy kateha ka. »

11

Yetu ajukan batasarul piiechan Nasibati
(Maci 6.9-13)
1Yetu awo unuur uloy ti pfiehan Nasibati du dko dlon, wi abaar ké aloy ti batasarul
asé ji na a : « Ajugun, jukanun pfiehan Nasibati jibi *Yowan ajukanuy batasarul. » 2Ké
Yetu asé ji na baka : « Woli nafiehan Nasibati najaan naji :
Paap, katimu kayiman, psihu pabi.
3 Tenun unuur unwoorn uko ude wi ynumiiy,
4 miirun ipekadu yi nun,
jibi un pkmiiruy bafiaar bti banjubanuy un,
isé iwut kawutun pjot ti kaguuru. »
5 Yetu akak aji na baka : « Woli aloy ti an aka nanoh, aya du a na utejan mnjel, ajaka :
“Nanoh, tetanaan ipoom iwajant tuy. ¢ Nanoh naan aloy abaay aban ban awoona bayaas,
bé ménka uko uwulaade.” 7Nasal aji undu ateemna du meet kaji : “Kdo kanooranan, ddét

& 10:27 Plesan 6.5; Bgah 19.18. T 1032 Niin{ aloyy anklempnun du Katoh Kaweek ki Nasibati : awo i psini pi Lewi.
¥ 1035 Itaka yi awuluy iwo baluk bi gnuur ntéb bi nalemp.

bgah abot apiint na bapot, ménhinan pnata kawulu ipoom.” & Dtupan, woli aando nata
awula ipoom tiki awo nanohul, abi nati'aara nata kawula uko wi anumiin tiki ayewléna®,

9 « Djakan : Nafiehaan, nalun kayeenk, nalaan, naluny kawin, nakob kobaan, balun
kahaabésan. 10 Hénk di uwoor), naay afifichanur aka, anklaay awin ; ké ankob kobanur,
bahaabésa.

11« Ahoy ti an i i abukul akiehanuy utéb asé wula upula ba? 12 Kéme kak afiehana
pneem, asé wula utifar? 13 Woli an nandoor awo bado butaan name pwul babukan iko
inuura, nasalanun nyaas hum pi yi Asinan i bati ahilanuy katen bankiehanuluy Uhaas
winul? »

Yetu na Beltebul

14 Unuur uloy, Yetu adook untaayi unneejuy ti fiiin{ aloy ambiisun btup. Wi untaayi
upénuy ké niint mént asé kak atiini, pntuk pi bafiaay ké pasé fionar maakan. 15 Baloy ti
baka ké basé ji : «*BeltebulT, uweek wi nntaayi, uwululuny mnhina mi pdook nntaayi. »
16 Baloy ké banal pten Yetu, aji na a ado mlagre adiimanaan ké awoona du Nasibat;i.

17 Ké Yetu, ammeen nsal ni baka asé ji na baka : « Woli bafiaay biki utaak uloolan
bagut, batok utaak di, itoh ido kajotna kaloolan kaloolan. 18 Woli *Tatana agut na uleeful
hum di di psihul paknatuy ba? Naji dji kadookna yntaayi ti katim ki nul. 1° Woli dji
kadook nntaayi ti katim ki Beltebul, banktasanay badook na na ti katim ki in? Ukaan ké
bukal ti pleef ni baka bakluy kadiiman ké naanfani. 20 Bé woli pkofi pi Nasibati, pi pi nji
kadooknurn nntaayi, *Psih pi Nasibati paban {i an keeri.

21 « Woli fiaany ankaay uforta abot awo na inaanan anat ayen katohul, bka bi nul
baankbanana. 22 Asé wo woli aloy ampelanuluy uforta abii, awata, ayeenk inaanan bti yi
ahatup, ajej bka bti bi ayeenkun ti a kafaas bafaap.

23 « Anwooy) aanwo ha nji agsoorén. Anwooy) aanténkén pyitrén batani agar ba. »

Untaayi ukak du katoh ki wa
(Maci 12.43-45)

24 Yetu akak aji : « Untaayi upénle ti fiaay i ubiiy awo. Uji ufiaay du *pndiis, kala dko
dfét, kaya kabi. Wi uyaay awo uunwini, uji uji : “Dkak du katoh ki naan, ki mpénnuy.”
25 Wi ukakun, uji uténk ka kawetana ajint, aboman bnuura. 26 Wal mént, uji uyaar pntaayi
paaj na uloy nanwutuy apel wa, nabi kafét da. Naay mént kasé kak wal mént kawutén
kapel kateeku. »

27 Wi atiiniin han, ké fiaat alon asé huuranaan du pntuk meet aji : « Naat ambukiip,
abootan, anuurandéni. » 28 Ké Yetu asé teema aji : « Iwo kaji, banktiinkuy Utup wi
Nasibati abot atas wa banuurandéni! »

Baji na Yetu adiiman ké awoona du Nasibati
(Maci 12.38-42)

29 Bafiaay) batuma tum abi, ké Yetu asé ji na baka : « kawuuy ki kawo kawutaan, kawo ti
phepar mlagre mankdiimanuy ké dwoona du Nasibati. Baankwin nin uko uloy umpati na
wi Yonat *Natupar Nasibati adiimanun. 30Jibi Yonat® adiimanun biki ubeeka wi Niniwe
ké awoona du Nasibati, hénk di *Abuk Niint akluy kadiiman biki kawuun ki ké awoona
du Nagsibati. 31 Ti unuur wi pwayés Nasih naat i utaak wi Taba alun kanata na banaan biki
kawuun ki, kayuuj ké baduknaanaa, tiki awoona du kabay ki umundu pbi katiink utup
untuna wi *falomon nasih®, ké alon asé wo ti ampeluy Talomon nasih. 32 Ti unuur wi
pwayés, bafiaay biki Niniwe baluy kanata na biki kawuuy ki kayuuj ké baduknaana, tiki
bukal biki Niniwe, babi wut pjuban wi batiinki utup wi Yonat, aloy ké asé wo ti, ampeli
Yonat. »

Uhoti wi unkaniya

11:8 Kéme Tiki aluy kakowa woli aanwula. T 11:15 Beltebul dawo Katim kaloy ki Fatana, uweek wi yntaayi.
el 11:30 Yonat 3.3-5. & 11:31 1 Basih 10.1-10.

33 Nin fiaay aanji tehan unkaniya kasé tu wa du biiot, kéme kafét wa na kakana, baji
batu wa du bko duut bankmbiiy bahilna bawin bjeehi. 34 Kés kawoor unkaniya wi uleef
wi nu. Woli kés ki nu kawo kjeb, uleefu bti kak uwo ti bjeehi ; bé woli kamaaki, uleefu bti
kak uwo ti bdém. 35 Taafaraan bjeehi banwoon ti iwi bawo bdém! 36 Woli uleefu bti uwo
ti bjeehi, bé nin bdém baanwo ti wa, ujeeh wul bti ji woli unkaniya ujeehan fiaay.

Yetu asook bafaritay na bajukan Bgah
(Maci 23.4-36)

37 Wi Yetu aktiiniiy harn, ké *nafaritay alony asé du'a pyoban du katohul, ké aya anee;
ato pde. 3% Wi nafaritay awinuy ké Yetu aafifiow duna ifien aba jun pde ji udolade wi
*bayuday, asé fiopar.

39 K€ Ajugun asé ji na a : « An buk bukun an bafaritay, naji nawent ikoopa na iraata yi
nan bnuura ti bdig, kasé wut uleefan meet utum na usal wi kakiij na myot. 4° An bawaay
psal biki! Mént andoluy bdig adolan meet i? 41 Natépan tép naten bajuuk uko unwooy
du iraata yi nan meet, wal mént iko bti isé iwo ijint {i an.

42 « Nawutani, an bafaritay, nanjaan nawul kafah ki Nasibati¥ ti iko bti yi nakjaarun,
kado wul bduugés na bnkaafu, na iko impoti yi natepiin, kasé tilma pwo batool na pnal
Nasibati. Uko wan wi wi nawoon i lah kado, kasé kawut katilma undukiin.

43 « An bafaritay Nawutani, an nannaluy pto kadun du *itoh ifiehanaani Nasibati, abot
aji nanal banohnténan ti dko di bafiaay. 44 Nawutani, an nanwooy ji ihér yi pnguran
inwoorn iinka umarkaani, yi fiaan ajaan apos bé aanji me$. »

45 Wal mént ké *najukan Bgah alon asé jaka : « Najukan, wali iktiiniiy hay, ikarun
kak di! » 46 K€ Yetu asé teema aji : « An bajukan Bgah kak, Nawutani, an nanjaan natu
banaay pkuna bdaaj bdit kasé wo naando ji nadeen pkofi ploolan pban ba! 47 Nawutani,
naji naniw ihér yi *batupar Nasibati te basinan bafinun baka. 48 Hénk nadiiman ké nawo
ti udolade uloolan na basinan. Bukal bafinuy ké nasé niw ihér! 4° Ukaan ké usal untupa
wi Nasibati utup aji : “Dluy kayil batupar naan na *banjafian du baka ; baluy kafiy baloy
ti baka, kahajan baloy.” 50 Kawuuy ki keeri katop na pfiaak pi batupar Nasibati bti pi
batuluy du wi umundu uwoonuy. 5! Baluy kahepna ti pket pi Abel te kaban du pket pi
Fakariya i bafinuy ti dko danwooy ti ptoof pi umeesa wi btenan na *dko dyimanaan di
Katoh Kaweek ki Nasibati.®* Aa, dtupan, kawuun ki kaluy kahepna ti uko wan.

52 ¢ Nawutani an bajukan Bgah namébanun kaniigsaani ki ume, awo naanneej an ti
nleefan, abot aneenan bannalun pneej baneej. »

53 Wi Yetu apénun da, ké bajukan Bgah na bafaritay basé deebatéra maakan awo ti
phepara iko itum, >4 ado na ptaawana kahilna katapara btup.

12

Yetu asook bafiaan ti kalagare
1 Wal méntan, bafiaan batum maakan adoo posar. Ké Yetu asé ji na batasarul
duna : « Nalipariin uko utaajanaan pson wi *bafaritay : kalagare. 2 Nin uko uloy
unhankuy uunkluy kawo uunkpén kawinana, ké nin uko uloy ummeniin uunkluy kawo
uunkmeetana.
3 « Ukaap ké uko wi natupun du bdém uluy katiinkana na pnak, uko wi nahoopatuy
du meet dandétuy uluy kahuurana du itoh duut. »

In i i fiaan awoon kado kati?
(Maci 10.28-31)
4Yetu akak aji : « Dtupan, an banoh naan : nakdo kati banhilanuy pfin uleef asé wo
baanhilan pdo uko umpeluy wan. 5 Ddiimanan i nawooy biki kado kati : nadoon kati

¥ 11:42 Kakit kaji kado ifah ifieen, kalon kaji kawo ki Nasibati. § 114 Ti bayuday, woli flaay apos bhér bi pnguran
itopi, iinji khil pneej katoh kafiehanaani Nasibati bé iindo bafiow ajint. 2 1151 Ujuni 4.8; 2 Pnuur nuur 24.20-22.

Nasibati ankaay mnhina mi pfélan du infernu, wi naketun. Aa, dtupan, ul i i nawoor
kado kati.

¢ « Baanji bawaapar ntiiru kafieen nndus ntéb i? Ké Nasibati asé wo aanji tilma nin
uloolan ti na. 7 Uwel wi bkow bi nan bti udoo fénana. Naklénk keeri nin ukoolan, tiki
nadém apel pntuni pi ptiiru. »

Pdinan kéme ppok Krittu
(Maci 10.32-33; 12.32; 10.19-20)

8 Yetu akak atiini na baka aji : « Dtupan na manjoonan, fiaayy ankdinanuy ti kadun
ki banaan ké awo natasaraan, *Abuk Niint aluy kadinan ti kadun ki nwanjut ni Nasibati
kaji awo natasarul ° Ké fiaan ankpoknuy ti kadun ki bafiaay, dluy kapoka ti kadun ki
nwanjut ni Nasibati. 19Naar anktupun butaan ti Abuk Niint bahilan kaluny kamiira wa, ké
woli fiaan akar *Uhaas wi Nasibati baankluy kamiira wa. 11 Woli bafiootan pya kawayés
du itoh ifehanaani, kéme ti kadun ki basih kéme bantuya, nawutan kahaajala pme jibi
nakyaarn kayenan yleefan kéme uko wi nakyaan katup, 12tiki Uhaas wi Nasibati ujukanan
wal mént uko wi naktupun. »

Uhofti wi fiiint nayok nawaan usal

13 K& niint aloy anwoony ti pntuk asé ji na Yetu : « Najukan, jakan na abuk paapa abi
nfaasiir iko yi asinun adukarun un. » 14 Ké Yetu asé teema aji : « Niintu, in abaan atu'én
pwo nawayés kéme nafaas bka bi nanba? » 15>Wiwi Yetu asaar aji na banaan bti banwoor)
da: « Nataafaraan kanal bka, ubida wi fiaayy uunwoona ti bka, ahille adoo yok maakan. »

16 Wal mént, ké asé hofi na baka aji : « Niint alon nayok abi ka nteeh, ké nawul ndeey
ntum, 17 ké asé wo ti phepar ti usalul aji : “Dbaa do do hum ba? Ménka dko dhankni
ndeey ni naan bti.”

18 « Wi wi asaay aji : “Hénk di di nji kadoluy: dfom inkuti yi naan, kasiir indémur apel
yi, kahank da ndeey pi naan bti na bka bi naan. 1 Wal mént kasé ji na bkow naan : ‘Ase
wo, ihank iko itum pa ysubal ntum ; noorfénan, ide, idaan, ido kanoha.””

20 « Ké Nagsibati asé ji na a : “Iwi nanaaf, itafian phefént na utejan wi nta wi. Hénkun,
in akjejuy uko wi ihankaruy bkowu ba?”

21 « Hénk di uwooy i fiaay anjaay ahanka hank iko pa bkowul, anwooy aanji la pyok
pi Nasibati. »

Nahatan Nasibati
(Maci 6.25-34)

22 Wi wi Yetu asaay aji na batasarul : « Uko warn ukaan ké njakan, nawut kataaf uko
ude wi nanumiiy pa ubida, kéme iko iwohara yi nanumiiy pa uleef wi nan. 23 Ubida upel
pde, ké uleef upel imisa. 24 Natenan nntomaali ; naanji natepi, naanji nakit, yaanka nin
inkuti thankni ndeey, ké Nasibati asé ji wul na uko ude. An napel gkat di! 25 Ahoy ti an
ahilanun ti mantaaf kahotalés unuur uloolan taii ti ubida wi nul? 26 Woli naandoo hilan
pdo uko wi, unwoonuy umpoti, we uwoor ptaaf iko indukiin?

27 « Natenan iteefi inuura yi ugof wi uteeh jibi ijaay idém, iinji ilemp, iinji isiir. K& ngé
jakan, *Falomor nasih ti pdém pi nul bti, aambaan kafiégi'aara ji kalon ti ya. 28 Ujaagal
uwo nta du uteeh, faan baluy bafél wa du bdoo, ké Nasibati asé ji woharana woharan
wa iko inuura. An nanwoorn naanfiyaar akésan, nameen na manjoonan ké Nasibati aluy

kawoharénan kak.
29 « An kak, nakdo kala uko ude kéme uko udaan, nawutan kahaajala. 3°1ko yay yi yi

banwoor baanfiyaar Nasibati bajaay babi wo wo ti pla, ké an, Asinan ame ké nanuma iko
mént. 31 Nawo i katép tép kala Psih pi nul, nasé nayeenk kak iko mént. »

Nalaan pyok pi bati
(Maci 6.19-21)
32 Yetu akak aji na baka : « An nanwoor batani bmpoti, naklénk, ulil Asinan ké awulan
Psihul. 33 Nawaapan bka bi nan nabot naten itaka bajuuk. Nawoon na ymbootu nanwoor

paanji natowa. Natuun bka bi nan du Nasibati. Baankya katoka da. Bakiij baanhilan
kaban ba, kéme pbob patok ba. 34 Na manjoonan, dko di bka bi nan bawoor dul di katéb
ki nan kakwoor. »

Balemp banwoon bten ayoonk ubi Abuk Niint

35 « Nabomandéran, nawohara iko yi ulemp, nawutan pkaniya ni nan pado kayik.
36 Nawoon ji balemp bankyoonkuy ajug baka awoona bniim, bahaabésa pléman wal
wi akbihay bi kakob ti pa. 37 Balemp biki akténkun bawo bten wal wi akbanupy
banuurandéni! Dtupan na manjoonan, ajug baka awohara iko yi ulemp, kado baka bato
kasé kayis baka. 38 Woli ajug baka abi na mnjel, kéme atép mnjel, woli aténk balemparul
ké bawo bten, banuurandén keeri!

39 « Nameen bnuura uko wi : woli ajug katoh ame lah wal wi nakiij awooy i kabi,
aankwuta aneej du katohul. 40 An kak nabomandéran, tiki *Abuk Niint alun kabi ti wal
wi nawoon naanhati. »

Batasar Yetu bawo kado bnuura ulemp wi atuun baka pdo
(Maci 24.45-51)

41 Ké Timon Piyeer asé ji na Yetu : « Ajugun, un batasaru pkaay ké ikhon har), kéme
banaan bti baka? » 42Ké Ajugun asé teem aji : « In awoon nalemp natool natit i ajug
katoh aktuuy ti kadun ki bafiaay biki nul, ado kawul baka kafah ki ndeey ki baka uwoori
ubanle. 43 Nalemp i ajug katoh akténkun ti ulemp wi atu'u luny wal wi akkakun, uny méng
anuurandéni. 44 Dtupan na manjoonan, ajug katoh ahankana bka bi nul bti. 45Bé woli
nalemp aji ti usalul ké ajugul ajon ubi, asé nata akob balemp biint na baat, ade adaan akuj,
46 ajug nalemp mént aluy kabi, ti unuur wi awoor aankyoonka, na wal wi awoor aammee,
kasé kahajana bnuura kabot kadola jibi bajaan bado na bafiaay banwoor baanfiyaar
Nasibati.

47 « Nalemp ammeen) uko wi ajug katoh analuy, asé wo aamboman nin ukoolan kéme
ado wi agalug ul ti uleeful, aluy kakoba maakan. 48 Ké ansaay ado uko unkésuy bakoba
bé aamme, akoba btiisu. Naan i bawuluny uko utum, baluny kahepara uko utum, ké i
bahankanuy iko utum, balun kahepara kak iko intumuy apel. »

Yetu aambi bi ptij mnjeeh, bpatsér bi bi atijun

49Yetu akak aji : « Dbi ti umundu ptij bdoo, asé nal bado bi bateh teh! 50Dwo i kaneej ti
mnhaj* jibi fiaay ajaan aneej ti meel woli ayeenk *batitmu, ké usal wi naan usé téla téla
maakan ji mbi ndo kaneej ti ma.

(Maci 10.34-36)

51 « Nasal aji dbi bi ptijan btiinkar i? A-a, dtupan, dbi bi ptij bwaysér. 52 Kajunna
nta, woli bafiaar) bawo kafieen ti katoh, baanktiinkar, bawajant banatara batéb, batéb
banatara bawajant. >3 Ajug katoh aluny kanatara abukul fiint, abuk katoh fiint akut
anatara asin. Naat anatara abukul fiaat, abuk katoh faat, anatara anin, fiaat nayotan
anatara ahar abukul, ababul akut anatara anin ayinul. »

Pten kame iko inktépun
(Maci 16.2-3)

54 Ké Yetu asé ji na pntuk : « Woli nawin infélun ké ijén du kayoba, ti dko mént naji
naji usubal ubi, ké uji ubiha. 55 Ké woli uyook ufuutna btammanu, naji naji dko dayik
nta, ké daji dayika. 5¢ An balagare, nahil pme uko wi iko yi bati na yi mbos ijakun, asé wo
naanhil pyikrén uko wi Nasibati akdolun nta di. »

(Maci 5.25-26)

57 « K€ we ukaar ké naanji nayikrén an ti yleefan uko unwoon unuura ti kés ki Nasibati?
58 Woli iya na fiaan aloy i nakaay btup du *uruha, doon kala pba pyom na a ti bgah, kati
afiootu du kadun ki nawayés, uy méntan awulu nalemparul awatu ukalabus. 5° Dtupu,
iinkpén du ukalabus bé iinluka te pataka pbaafisaani. »

*
12:50 Bapiit ti ugrek aji : Dwo i kayeenk batitmu.



LUK 13:1 143 LUK 13:27
13

Nawutan pjuban natélés nbida

1 Ti pwal mént, ké bafiaay balony basé bi, akakalés Yetu uko wi bagalilay, biki *Pilat
adoon ké bafini ké pnaak pi baka panaakiir na pi pntaam yi batijuy afinar Nasibati. 2Ké
asé teem baka aji : « Nasal aji bagalilay mént bawo bajuban apel bagalilay bandukiin
bti ukaay ké bahaj han i? 3 Dtupan mént hénk da, nawutan pjuban, natélés nbida kéme
naket an bti ji baka.

4 « Ké banaay ifleen na bakren biki pmbos pweek pi uniw wi Filowe pajotnury afiy,
nayuur ké bajuban apel bafiaay biki Yerutalem bandukiiy bti i? 5 Dtupan, mént hénk da,
woli naanwut pjuban, atélés nbida naket an bti ji baka. »

Uhofi wi bko banwoon baanji babuk

6 K& Yetu asé kakalés bafiaan uhofi wi : « Niint aloy abi tepi blemani™ du uteeh wi nul.
Abi pmar mnlemani asé wo aanténk nin ploolan ti ba. 7 Wi wi asaan aji na nalemparul :
“Ddo ngsubal ywajant ni njaki kabi pmar mnlemani bé ménji katénk ba babuk. Tiban ba.
Babaa wo i kado kanooran mbos we ba?” 8 K€ undu asé teema aji : “Ajugun, wutan ba kak

piikal, nwunés mbos ti pteef pi ba, mméfian ba. ° Ulome baluny babuk. Woli baambuki,
kbaa tib ba.” »

Yetu ajeban ti unuur wi pnoorfén wi bayuday fiaat antakmun

10 Yetu awo ti pjukan du *katoh kafiehanaani ki bayuday kaloy ti *unuur wi pnoorfén.
11Ké naat aloy asé wo da i untaayi udolun ké atakém ado psubal ineen na bakren ; anuuk
aankak ahil nin phetan uleef. 12 Wi Yetu awinuluy asé du'a aji na a : « Naatu, pmaak
papén ti iwi. » 13 Wi wi asaarn apafa ifien, ti dko mént ké aheti, asé jun pbeeb Nasibati.

14 Ké naweek i katoh kafiehanaani asé deebat uko wi Yetu ajebanuy ti unuur wi
pnoorfén. Atiini wal mént na pntuk pi banaay aji na baka : « Naka ynuur paaj ni
flaay ajaay awo kalemp. Nawo i kabi fuy ynuur mént pdo bajebanan, mént ti unuur
wi pnoorfén wa. » 15> Ajugun ké asé teema aji : « An balagare! Ti unuur wi pnoorfén, jém
andoli ti an aji fénés uwit wi nul kéme ubuuru wi nul du kampen kafioof wa uya udaan
i? 16 K& faat i, anwooy i pntaali pi *Abraham, i *fatana atanuy psubal ifieen na bakrey,
aanwo i kafénésa ti unuur wi pnoorfén i? » 17 Wi ajakuy hany, ké banklatuluy bti basé
kowa fut, banaan ké basé lilan ti iko inuura iweek bti yi akdoluy.

Uhoii wi pbuk pmpoti panjaan pabuk bko
(Maci 13.31-32; Markut 4.30-32)
18 Wal méntan ké asé ji : « Na we wi *Psih pi Nasibati panaamuy ba? Ké na we wi
nhilanun pnaamntén pa ba? 19 Pawo ji pbuk pmpoti pi fiaan ajejun atepi du uteehul. Ké
panataa, akak bgof, ké ykat nadoo bi ado intay ti inah yi ba. »

Uhoti wi uko utaajanaan pson
(Maci 13.33)
20 Yetu akak aji : « Na we wi nhilanurn kanaamntén *Psih pi Nasibati ba? 21 Panaam ji
bko btiisu bi haat ajaay atu ti pson ptum te pado taaj bti. »

Pléman pamminun

22 Wi Yetu akyaantuy pban Yerutalem, atépna ti ybeeka na pfét ajukan asé ya. 23 Ké
aloy asé ji na a : « Ajugun, bafiaay bantiinku bakluyg kabuur i? » Ké asé ji na baka :
24 « Natamaan naneejna pléman pamminuy, tiki dtupan, batum baluy kado na pneej bé
baankhilan. 25Woli ajug katoh anata adoo tuh pléman, ké nasé hoj du bdig, nakob pléman
kabot kakoot bahaabésan kaji “Ajugun, haabésun pléman.” Asé teeman kaji : “Mémme
di nawoonun).” 26 An nasé ji na a : “I)de akut adaan na iwi, ké ikut ajukan ti igah yi nun.”
27Ul kasé teem kaji : “Mémme di nawoonur, an bti bado butaan, nalowaan.”

13:6 Bapiit aji bko mént bawo Figuier ti umbaabu.

28 « Naluy kawooni, kadeebat, katibrén ifiiiy) wal wi naklun kawin *Abraham na *Itaak
na *Yakob na *batupar Nasibati bti du Psih pi Nasibati, an ti pleefan basé bafélan bdig.
29 Wal mént, bafiaan basé bapénna umayar unuur, kayoba, btamsanka na btammarnu kabi
pmaar ufettu uweek du Psih pi Nasibati. 30 Ké hénk di di balon ti bambaafisaanun baklur
kawo bateek, ké balon ti bateek baluy kawo babaafisaani. »

Yetu atégara Yerutalem
(Maci 23.37-39)

31 Ti wal méntan ké *bafaritay baloy basé bi ti Yetu aji na a : « Pénan ti dko di iya
dmpati, *Herod anal kafinu. » 32 Ké asé teem aji na baka : « Nayaan naji na unfés wan:
“dpénan yntaayi ti bafiaan kabot kajeban bafnaay nta na faan, unuur uwajantén, nsé
mba ulemp wi naan.” 33 Ké nsé wo i kaya na bgah naan nta na faan na kankotan. Hénk di
uwoon, na manjoonan nin *Natupar Nasibati alon aanhil kaketna du dko dloyy dampat;i
na Yerutalem.

34« Yerutalem, Yerutalem, iwi injaan kfiy batupar Nasibati, katap biki ayiliin mnlaak,
nyaas ntum ddo na ptonkrén babuku jibi uguk ujaan uboof nbuk wa, ké ipoki. 35 Enhén,
Nasibati alun kadukaran katohan. Ké nsé tupan, naankak awinén te wal wi nakluy kado
kaji : “Bnuura bi Nasibati ti ankmbiiy ti katim ki Ajugun !” »

14

Yetu gjeban fiiint anwoon na yntén

1 Ti *unuur wi pnoorfén uloy Yetu aya pyoban du uko naweek aloy i *bafaritay, ké
banaan basé wo ti ptena bnuura. 2Ke fiiint alony anwoon na yntén asé wo ti kadunul.
3 Wi wi Yetu asaan ahepar *bajukan Bgah na bafaritay aji : « Bgah bi nun badinan fiaarn
ajeban namaakal ti *unuur wi pnoorfén kéme baandinani? » 4Ké basé yomp. Yetu ké agé
ban namaakal ajebana asé dola ké ayaa. 5 Wi wi asaay aji na baka : « Ahoy ti an awooy
aankpénan ti dko mént abukul kéme uwitul unjoti ti pliik ti unuur wi pnoorfén ba? »
6 Ké baanhinan ateema.

Pdat dko dto

7Yetu awin ké bambiiny pyoban baji badat dko dto di kadun, ukaan ké ahof na baka, aji
: 8« Woli badu'u ufettu wi bniim, wutan kaya kato du kadun. Iwo kati nayoban ampeliiy
abi aban, ° andu'anay pyoban iwi na a asé bi, aji na iwi ifen fiiint mént ato. Wal mént
inata kawo na mnkow kaya kato du kafet. 10 Ké woli badu'u ufettu, yaan ito du kafet,
andu'iiy pyoban abile, asé ji na iwi : “Nanoh fiogan moy kadun.” Wal mént, idém ti
kadun ki bafiaay bti bantooy na iwi ti umeesa. 11 Hénk di uwooy, fiaay ankdémanury
bkowul, baluy kawalana, ké ankwalanur bkowul, baluy kadémana. »

Naduun bajuuk pyoban
12 Yetu akak aji na andu'uluy pyoban : « Woli idu bafiaay pyoban kéme pde kafiah,
wutan kadu banohu, babuk saas, bayitu kéme bakintu bayok, tiki bukal baluy kadu'u
kak pyoban kéme pde kafnah, uwo baluk bi nu. 13 Ké woli ido ufettu, tépan tép idu
bajuuk, bantakmun, bankjiinkur, na bakuul, 14 isé inuurandén, tiki baankhilan pluku.
Na manjoonan, iluy kaluka ti wal wi bafiaay batool baknatiiy ti pket. »

Bampokun pbi pyoban
(Maci 22.1-10)
15Wi aloy ti biki baduuy pyoban atiinkuy uko way asé ji na Yetu : « Ankluy kato kade
du *Psih pi Nasibati anuurandén! » 16Ké Yetu asé ji na a : « Niint alor) abi wo i pdo ufettu
uweek asé du banaany batum. 17 Wi wal wi pde kafiah ubanuy ké asé yil nalemparul aya
aji na biki aduun: “Nabiini, kafiah kabaa.”
18 « K& bagé junna aloolan aloolan bukal bti pji amiir baka. Nateek aji na a : “Dba nug
nug uteeh, dwo i kaya pten wa, dkootu koot miiraan.” 19Ké aloy aji na a : “Dba nug nug

yngit ifleen pjaari dya hénk pten jibi naklempi, dkootu koot miiraan.” 20 Aloy ké ajina a
: “Dba niim niim hénkuy, ukaay ké ménhilan pbi.”

21 « Ké nalemparul aya akakalés ajugul uko wi bateemuluy. Ajug katoh adeebat wal
mént asé ji na nalemparul : “Faraan iya du iyiti na igah yi ubeeka itijén ti, bajuuk,
bantakmun), bakuul na bankjiinkuy.” 22Ké nalemparul aya akak aji na a : “Naweek, ddo
uko wi ijakuny ké dko daantuma tum.” 23 Ké ajug katoh asé ji na a wal mént: “Yaan na
igah yi nteeh ido katas ibiig, idabér bafiaan), katoh naan kahilna katum.” 24 D{upan, nin
aloy ti bateek biki nduuy aankfiem kafiah naan. »

Pduk iko bti katas Yetu
(Maci 10.37-38)

25 Banaar) batum bawo {i ppos na Yetu ; ké asé kok aji na baka : 26 « Woli fiaay abi {i nji
bé aannalén maakan apelan asin, anin, aharul, babukul, bata'ul na baweekul na uleeful
kak, aanhil pwo natasaraan. 27 Anwoor aankuna krut ki nul kadinan phaj ji nji udole wo
ti pket, kapos ti kafet ki naan, aanhil pwo natasaraan. »

28 « Ahony ti an ajaay anal pniw katoh kaweek bé aanji dun kato kasal bnuura katen
itaka yi anumiin, kame me ahilan pniw ka kaba? 2° Woli aando han, ajun pniw bé aambi
hilan pbaafiés, bankwinun ka babena 30kaji : “Naan i ajunuy pniw bé aanhilan pbaafiés!”

31« K€ nasih ahon ajaan wonti aya pgut na nasih aloy aanji dun kasal katen me ahilan
na bangoli ineen-week yyaas ifieen week (10.000) pgut na anwooy na bangoli ifieen-week
nyaas ifieen-week ntéb ba (20.000)? 32 Woli aanhilani, ayil du nasih undu wi ahumuy
nlowi, kakoota batiinkar, 33 Ké hénk di uwoor, woli aloy ti an aanduk bka bi nul bti
aanhil pwo natasaraan. »

Pnam panyasun
(Maci 5.13; Markut 9.50)

34 Yetu akak aji na baka : « Pnam pawo uko unuura, pasale kak ayas, bakakanaan
kataabare ki pa na we ba? 35 Nin paankak anuura pa mbos, kéme pa uméfian ; paji pafél.

« Ankaay ibat itiinkni, atiinkan. »

15

Uhoti wi unkaneel umpoti unneemur akut awinana
(Maci 18.12-14)

1 *Bakobraar daasa na bado butaan bti baji bafiog Yetu, katiinka. 2 *Bafaritay na
*bajukan Bgah basé kahoopatér kaji : « Niint i aji naakiir na bado butaan, kabot kade
na baka. »

3 K€ Yetu asé hofi na baka aji : 4« Ahon ti an ajaan aka nte pkaneel ifieen-week asé
neemandén uloolan, aanji duk yundu du psaar, kaya pla unneemur, te wi awinay wa?
5> Wal wi awinun wa, aji lilan maakan, kalap wa, ¢ kaya katoh, kadu banohul na bakintul,
kaji na baka : “Nalilaan na nji, dwin unkaneel wi naan unneemurn.” 7Ké hénk di uwohay,
mnlilan mnweek manwo du bati pa nado butaan aloolan antélsuny ubida kapel bafiaar

batum™ banwoon batool, banwoor baannuma ptélés nbida. »

Uhofi wi baluk banneemun akut awinana
8 « Ké naat ahon ajaan wonti aka baluk bi pnuur ifieen, asé neemandén baluk bi unuur
uloolan, aanji tehan unkaniya, kawet dko bnuura, te wi awinuy baluk mént i? ° Wal wi
awinuy ba, aji du banohul na bakintul kaji na baka : “Nalilaan na nji, dwin baluk bi mbiin
aneemandén.” 19Hénk di mnlilan manjaan manwo ti ywanjut ni Nasibati pa nado butaan
aloolan antélsuy ubida. »

Uhofi wi napot anneemur akut awinana
11 Yetu akak aji na baka : « Niint alon abi ka bapot batéb. 12 Anwoor nabaasa ké agé
ji na asin : “Paap, wulaan kafah ki naan i bka bi nu.” Ké asin afaas baka bka bi nul.

15:7 Bapiit ti ulibra aji bafiaay ifieen kafieen kalon na kafieen kaloy (99).

13 Wi nabaasa adoluny pnuur yntiisu asé fonkrén bka bi nul bti, atool aya du utaak uloy
unlowuy atok tokan bka bi nul ti unoh.

14 « Wi atokuy bka bi nul bti, ké ubon wi katér ilémént usé mara mara ajot ti utaak
mént, ké ajun pwo ti kanuma. 15 Wi wi ayaay aneej ulemp du fiiint aloy i utaak mént, ké
uy mént atu'a pyen pnkuma. 16 Ado ji nal pde iléfa yi ypnkuma katumanaan kayin bé nin
aloy aanji tena ya. 17 Wal mént ké asé salntén aji : “Balemp hum bawoon du uko paapa,
aji bade kayok kado duksén, ké nji nsé wo ti aket ubon! 18 Dkak du paapa kaji naa: ‘Paap
djuban ti kadun ki Bati abot ajuban ti kadunu ; 1° ménkak ataan na pdu'ana abuku, jejaan
ji aloy ti balemp biki nu.” 20Ké hénk di atooluy pkak du asin.

« Ahum nlowi, ké asin asé wina, abot afiagi'a ; atiira, ajotna, amooka bnuura. 2! Ké
abukul asé ji na a : “Paap, djuban ti kadun ki Bati abot ajuban ti kadun ki nu, ménkak
ataan na pdu'ana abuku.” 22 Ké asin asé ji na balemp biki nul : “Nataraan, natijan
kamisa kannuurnaaniiy, nawoharéna, natu'ana paneel ti pkon, nabot natu'a isapaat ti
ihot. 23 Nayaaran uwit ummagnuy ti batani nafin, nde, nnoha, 24 abuk naan annatuy i
abi ket asé kak ti umundu, abi neem, asé winana!” Ké basé wo ti unoh.

25 « Bajeen fiiint awo wal méntan du uteeh. Wi akbiin), afiog katoh asé tiink ké bakkob
abot aki. 26 Adu wal mént nalemp i asin aloy ahepara uko umba'i duk awo wo. 27 Ké uy
ateema aji : “Ata'u abiin, ké saas afin uwit ummagnur tiki akak najoob.” 28 Ké bajeen asé
deebat, apok pneej katoh. Ké asin asé pén akoota. 29Ké asé teema aji : “Ddo psubal ntum,
alemparu, mémbaarn kapoka nin pdo uko wi ijakun, ké iimbaay katenarén upi umpoti
nnohnaana na batént naan ; 30 ké abuku i asaay akak, ul anyaan ade bka bi nu na baat
bawutaan aba, ké isé do ké bafin uwit ummagnun!”

31 « K€ asin asé ji na a : “Abuk naan, iwi, iji kwo na nji na ynuur nuur, uko wi nkaay
bti uwo wi tu. 32Ké nsé wo i kanoha kabot kawo ti mnlilan, tiki ata'u i abi ket, asé kak ti
umundu ; abi neem asé winana !” »

16

Namali natit N

1Yetu abot aji na batasarul : « Niint alon nayok abi ka namali, ké basé keesaara du a aji
atoka bka. 2Ké ado ké badu namali asé ji na a : “We wi mbaay atiink ké baktup ti iwi ba?
Yuujaan jibi idoluy na bka bi naan, hénkuy ménkak anal iwo namali i naan.” 3 Ké namali
asé sal aji : “Dbaa do we, wi ajug katoh apénanaanuy ti ulemp? Pya kajaar? Ménhinan
ka. Biiehan? Dkowa ba. 4 Yoow! Dme uko wi nji kadoluy wi bakpénanaanuy ti ulemp, pa
banaay bahilna bayeenkén du itoh yi baka.”

5« Ké hénk di di adoon ké badu banteetuy ajug katoh ké bakbiina aloolan aloolan, aji
na nateek : “Hum di di iteetun ajug katoh ba?” 6Ké fiint ajaka : “Iniibi* ifleen-week yi
ukéra” ké aji na a : “Nje kakaarta ki nu, foon itaran ipiit iniibi ifieen-kafnieen.” 7 Akak aji
na aloy: “Ké iwi, hum di di iteetuy ajug katoh ba?” Ké ateema aji : “Iniibi iweek ifieen-
week yi maaj” ké aji na a : “Nje kakaarta ki nu, ipiit iniibi iweek ifieen bakren.” 8 Ké
ajug katoh asé mat namali naguuru uy jibi adoluny mntit hénk. Hénk di uwoon), bafiaar

bannaluy umundu wi batit ti mnwo mi baka na batént baka apel biki bjeehi bi Nasibati.
»

Ptijan itaka bnuura
9 Yetu akak aji : « Dtupan : nalaan banoh na itaka yi umundu wi butaan wi, nahilna
unuur wi iko yi umundu wi ikbaan, bayeenkan du itoh yi bati inwoor yi mnto. 1© Anwoon
natool ti uko umpoti wi bawululuy aji wo natool ti utum, ké anwoorn aanwo natool ti
umpoti aanji wo natool i utum. 1 Woli naanwo batool ti pyok pi umundu wi butaan wi,
in akluy kawulan pyok pi manjoonan? 12Ké woli naanwo batool na bka bi hiaay nampati,
nasal aji Nasibati aluy kawulan banwoor bi nan i?

16:6 Kaniibi kandoli kawo plitru ifieen ywajant na paaj na ulon.

13 « Nin fiaay aanhil kalempar basih batéb : apok aloy kapal undu, kéme améban aloy,
kasé beeh undu. Naanhilan kalempar Nasibati kabot kalempar itaka. »

Dtup nlon kak ni Yetu
(Maci 11.12-13; 5.31-32; Markut 10.11-12)
14*Bafaritay banjaay banal itaka batiink iko mént bti asé ben Yetu. 15 K€ asé ji na baka
: « An nawo bafiaan banjaan badaar kawo batool ti kadun ki bafiaan ké Nasibati asé me
psal yi nan. Uko wi bafiaay badémanuy uji uwo unwutuy maakan ti kadun ki Nasibati.
16 « Ji *Yowan Nabattaar abi ado kabi, *Bgah bi Moyit na *batupar Nasibati bawoon
; du wal wi abiinun ké basé tupan *Utup Ulil Unuura wi Psih pi Nasibati, ké bafiaay
bti bataman ado na pneej ti pa. 17 Bati na mbos manyojnuy ptok apel uko uloolan
umpotétaanun ti *Bgah bi Moyit.
18 « Naany andookuy aharul akut aniim aloy ajuban pjuban pi piint, ké anniimuy faat
i ayinul adookur ajuban pjuban pi piint. »

Niint nayok na Lataar najuuk

19Yetu akak aji : « Ubi ka fiiint alon nayok, anjaki fiéga kabot kade bnuura, kawo ti unoh
na pnuur. 20 Ké basé fél ti pléman pi katohul fiiint aloy najuuk i bajaan bado LataarT i
uleef unniinkuy njad. 2! Ado ji nal nal pjejént ituk injotnuy {i umeesa wi nayok. Dbus
nadoon aji nalaj njad ni nul. 22Ké najuuk uy abi ket, ké ywanjut naya na a ké ato akab du
*Abraham. Ké nayok abi ket kak, ké bamoya.

23 « Wi nayok awoon du mnket, ahaj maakan, asé kat kés awin Abraham du kalowan, ké
Lataar ato afioga. 24 Wi wi ahuuranuy adu'a aji : “Abraham Paapa, fiagi'aan, iyil Lataar
atoop pkofi ti meel abi fiowanaan pndemént, dhaj maakan ti bdoo bi.” 25 Ké Abraham
asé teema aji : “Abuk naan, lesan ké iwin bnuura wal wi iwoon du mbos, ké Lataar ul, asé
wo ti mnhaj. Hénkuy awo {i atuumara, iwi ké isé haj. 26 Tenan kak : bwal bweek bakak
apatésun na an, bannaluy ptép bahilna bawo baanktép, fiaar aanhil pmuur bwal bi kabi
duun.”

27 « Ké nayok asé ji na a wal mént: “Keeri Paap, dkootu koot, yilan Lataar du katoh ki
paapa, 28 dka babuk paapa kafieen ; aya atup baka uko wi awinur, bawutna kabi kak ti
dko di mnhaj di.” 29Ké Abraham asé ji na a : “Bawo na nlibra ni *Moyit na ni *batupar
Nasibati, batiinkan uko wi batupun ti na.” 30Keé fiiin{ nayok uy aji na a : “Uunkkésa kés
baka, bé woli fiaay) anwoonur du mnket aya tup baka, bawut pjuban, katélés nbida.” 31 Ké
Abraham asé ji na a : “Wi bawoon baanji batiink *Moyit na batupar Nasibati, woli hiaan
adoo nata ti pket abi atup baka, baankteha te.” »

17

Pjuban na pmiirad
1K€ Yetu asé ji na batasarul : « iko inhinanuy kado bafnaany bado butaan iinhinan
kawaanana, ké flaan ansaay tij ya agé wutan! 2 Uhokan pa a batana plaak pweek bawata
du bdék, ké di pwuta ado aloy ti bapot biki* Nasibati ajot ti pjuban. 3 Natafaraan!
« Woli aténtu ajubanu, tiiniin na a, woli awut pjuban, kmiira. 4 Ké woli ajubanu nyaas
paaj na ulon ti unuur, akut abi pyaas paaj na ulon aji na iwi : “Miiraan” kmiira. »

Pfiyaar pi nalempar Nasibati
(Maci 17.19-20)
5*Banjafian baji na Ajugun : « Hotalésan pfiyaar panwooy ti un. » 6 K€ aji na baka : «
Woli naka lah pfiyaar panlinuny na pbuk pi maaj, najile na pnteen pi: “Détadiiran iya ijab
du bdék,” patiinkan! »

Plempar Nasibati na byompan

T 16:20 Lataar dawoon Nasibati aji ténk. * 17:2 Bapot biki : Yetu atiiniyaan ti banfiyaaruy, bukal bakakur ji bapot.

7 « Ahoy ti an ajaan aji na nalemparul najaar kéme nayafan woli awoona uteeh :
“Faraan, biin ito ide”? 8 Aambaa tép tép kaji na a : “Junaan kanah, ibot itélés iko ibi
iyisén, te ndo nde mbot ndaan, ibale kbaa de kabot kadaan.” ¢ Aanka na pwula nin uko
uloy, tiki ado uko wi ajakuluy. 10 Ké hénk di uwooy pa an : wal wi nadoli uko bti wi
Nasibati ajakanan nado, najakan : “Jwo balemp ta, yndo uko wi ywooy biki kado.” »

Biint ifieen bamaak bdoo

11'Wi Yetu atooluy pya Yerutalem, asé t€pna nmbary pi ptaak ni *Famariya na *Galilay.
12Wi akneejup ti untanka uloy, ké biint ifieen bammaakuy bdoo basé bi pyit na a, agé
nat alow, 13 ahuuran aji : « Yetu, najukan, fiagi'un. »

14 Wi Yetu awinuy baka asé ji : « Nayaan nawinana du batepan biki Nasibati. » Wi
bakyaan na bgah, asé mara mara ajeb. 15Ké aloy ti baka, wi awinun ké ajebi, asé wugsa,
awo ti phuuran, adéman Nasibati. 16 Abi, ajot ti ihot yi Yetu asé beeba. Niint mént, awo i
utaak wi Tamariya. 17 K€ Yetu asé hepar aji : « Biint ifieen bti baanjebi i? K& biki kafieen
kalon bandukiin bawo tuny ba? 8 Alon ti baka aankak ado bi kabi kadéman Nasibati, fiiint
i anwoon aanwo *nayuday akakuy tafi abi adémana! » 1° Wi wi Yetu asaay aji na a : «
Natiin iya, pfiyaar pi nu pabuuranu. »

Ubi wi Psih pi Nasibati
(Maci 24.23-28,36-41)

20 *Bafaritay bahepar unuur ulon Yetu lum di *Psih pi Nasibati pakbiin), ké ateem baka
aji : « Ubi wi Psih pi Nasibati uunkwinana, 21 ké fiaany aankdo kaji : “Tenan : pawo il
Kéme : pawo moy.” Psih pi Nasibati pawo {i ptoofan. » 22 Yetu akak aji na batasarul : «
Dnuur yloy nabi, ni nakluy kanal pwin *Abuk Niint unuur uloolan tafi, bé naankwina.
23 Baluy kajakan : “Awi mon!” “Awii wil” Nakya da, naktiir da. 24Jibi kaliik liik kajaan
kawoona kaban kalon ki bati, kajeehan bati bti, hénk di di Abuk Niint akluy kawo ti unuur
wi nul. 25Ké agé wo i kahaj maakan duna, kawuuy ki kabot kapoka.

26 « Uko umbiin awo ti wal wi Nowe ukaan awo ti nwal ni Abuk Niint. 27 Bafiaay bawo
wal mént ti kande na udaan, aniim, awul babuk baka iniim, te unuur wi Nowe aneejun ti
upuur wi meel uweek, ké usubal uweek usé jot, atuman idék, ké bayoora bukal bti,®*

28  Ké hénk di uwohan ti wal wi Lot : banaan bawo ti kande na udaan, anug, awaap,
atepi, aniw ; 29 K€ unuur wi Lot apénuy ti Todom, Nasibati ké asé do usubal wi bdoo,
na pdépalén panktéradun ké papénna bati, afin baka bukal bti.®* 30 K& hénk di di uklun
kawo, ti unuur wi Abuk Niint akluy kawinana.

31 « Ti unuur mént, fiaay) anwooy ti usaala, awutan kaneejar iko yi nul. Ké hénk di
ukwohar pa fiaan anyaarn uteeh, awutan kawugsa ptiis. 32 Nalesan uko undoluy ahar
Lot®! 33 Ankdoon na pbuuran ubida wi nul alun kawaan wa, ké anwaanun ubida wi nul
aluny kabuuran wa. 34 Dtupan : na utejan mént, bafiaan batéb bapiint ti kalisa kaloolan :
aloy ajejana, alon aduka. 35 Baat batéb bawo ti pson : alon ajejana, aloy aduka. [ 36 Biin
batéb bawo du uteeh : aloy ajejana, alon aduka.] » 37 K& batas Yetu basé hepara aji : «
Ajugun, tuy di di iko mént ikluy katépna? » Ké ateem baka aji : « Dko di untaam uketnun,
dul di di gjugude pakluy kayitiir. »

18

Uhofi wi nawayés na flaat nayot
1Yetu akak ahofi na batasarul adiimanaan baka ké bawo biki kado kafiehan Nasibati
nwal bti, kawut kawutandér. 2 Aji na baka : « Ubi ka ti ubeeka ulon, nawayés btup
afifioomur) Nasibati abot awo aanji tiink nin fiaan. 3 Ti ubeeka mént kak, fiaat nayot
alon awo da antaali pbi du a bawayésa. Aji ji na a : “Wayésaan na nasoorad naan.”
4 « Nawayés ajon kapok asé bi ban tun aji : “Na manjoonan, ménji kati Nasibati abot
awo ménji katiink nin fiaay ; 5 ké jibi fiaat i aknooranaanur, dwayésa. Woli abi'a bi ti,

e 17:27 Ujuni 6.9; 7.24. e 17:29 Ujuni 18.20; 19.25. XX 17:32 Ujuni 19.26.

abi baafnsaan pdo kayewlénén.” » ¢ Ajugun ké asé kak aji na baka : « Natiinkan uko wi
nawayés nawutaan i ajakuny! 7 Ké Nasibati, aankbi katénk biki nul, kawayés baka i, wi
bakhuuranuluy afiehan pwal bti? Ajon uténk baka i? 8 Dtupan na manjoonan, awayés
baka kataran taran. Ké *Abuk Niint, alugle bi, aténkaara ti umundu bafaar banfiyaaruy
i?7 »

Uhofi wi Nafaritay na nakobraar daasa
9 Yetu akak ahofi pa bafiaan bansaluy aji bawo batool asé beeh bandukiin, aji : 10 «
Biint batéb babi ya pfiehan Nasibati du Katohul Kaweek ; alor) awo *nafaritay ké aloy
awo *nakobraar daasa. 1! Nafaritay anat asé fiehan Nasibati ti usalul aji : “Iwi Nasibati,
dbeebu ti uko wi mpatuy na bafiaany bandukiin, bakiij, bado butaan, bajuban pjuban
pi piint ; dbeebu kak wi nwoory ménnaam na nakobraar daasa i. 12 Dji kayiman ynuur
ntéb ti kaném kabot kafaas uko wi nyeenkurn bti kado ifah ifieen, kajej kaloy kawulu.”

13 Nakobraar daasa ul ké asé nat alow, aandoo fioom pkat kés katen bati, asé kuna ifien™,
aji : “Iwi Nasibati, flagi'aan, nji nwoon nado butaan.” »

14 Yetu aji na baka : « Dtupan : Uy méntan wi atiisur), Nasibati adinan ké awo natool ti
kadun ki nul, ké usé wo uunwo hay pa nafaritay. Hénk di uwoor), ankdémanur bkowul,
baluy kawalana, ké anwalanuy bkowul, baluy kadeena. »

Yetu awul bapot bampoti bnuura bi Nasibati
(Maci 19.13-15; Markut 10.13-16)

15 Banaay balon batij Yetu bapot bampoti pa aban baka, ké batasarul bawin uko mént
asé noman na baka. 16 Ké Yetu asé do ké bafiogan bapot asé ji : « Nawutan bapot babi
ti nji! Nakneenan baka, tiki *Psih pi Nasibati pawo pi banwooy ji baka. 17 Dtupan na
manjoonan : anyaluy pneej ti Psih pi Nasibati awo kanaam na napot. »

Niint nayok
(Maci 19.16-30; Markut 10.17-31)

18 K€ fiiint aloy antiinkaniiy asé hepar Yetu aji : « Najukan nanuura, we wi nwoon kado
kayeenkna ubida wi mnto ba? » 19 Yetu ké asé ji na a : « Imeha ké Nasibati tai anuuriiy,
ukaan ké ikdu'én nanuura i? 20 Ime uko wi *Bgah bi Moyit bajakun: “linkpiin{ na ahar
flaan kéme ayin faan), iinkfiy faay, iinkkiij, wutan katapar fiaay uko wi awoor aandoo,
mébaan saas na naan bnuura.” » 21 K€ fiiint ateema aji : « ddo iko mént bti wi nwoor
napot te hénkuy. »

22Wi Yetu atiinkuy uko way asé ji naa : « Iduka uko ulon kak : waapan iko yi ikaan bti,
ijej itaka iten bajuuk, woli ido han ksé ka pyok du bati. Wal mént, ksé bi, katasén. » 2 Wi
fiint atiinkun uko war, asé jootan, tiki ayok maakan. 24 Yetu awin ké ajootanii asé ji : «
Utam maakan pa nayok aneej du *Psih pi Nasibati! 25 Aa, uyoj apel pa untaam uweek wi
pnkunkaali uneej ti bhér bi kaguja ké di nayok aneej du Psih pi Nasibati. »

26 Banktiinkuluy ké basé ji : « Ké in ahilanun keeri kabuur? » 27 Yetu ké ateem baka aji
: « Banaan bajén baanhilan pbuuran nleef ni baka, ké Nasibati asé hil pbuuran baka. »
28 Timor) Piyeer ké asé ji na a wal mént: « Tenan, nduk iko yi nkaan bti pa ptasu. » 2° Yetu
ké asé ji nabaka : « Dtupan, manjoonan ma : fiaar) ankdukun katohul, aharul, babuk asin,
na bajugul na babukul pa Psih pi Nasibati, 30 ayeenk kapelan maakan ti umundu wi uko
wi abiip aka, kabot kayeenk ti umundu unkmbiin ubida wi mnto. »

Yetu akak atup ké alun kaket kabot kanata ti pa
(Maci 20.17-19; Markut 10.32-34)

31 Yetu adu *banjafian ifieen na batéb mpat asé ji na baka : « Hénkun, pgtool ppaya
du Yerutalem. Tko bti yi *batupar Nasibati bapiitun ti *Abuk Niint idolana. 32 Abuk Niin{
aluny kawulana du banwoor baanwo *bayuday, baluny kabena, kakara, katéfjéra ; 33 kakoba
na itintél kasé kafina, unuur uwajantén asé nata ti pket. » 34 Ké banjafian ifieen na batéb

* 1813 Ti ugrek bapiit aji : Akob ifien ti bjént, hénk di bayuday bajaay bado woli bawo ti pwutan.

basé tiink asé wo baante uko wi ajakun. Utup méntan utép baka ké baamme uko wi Yetu
apaluy pji na baka.

Yetu ajeban nakuul alon du nmban ni Yeriko
(Maci 20.29-34; Markut 10.46-52)
35 K€ wi Yetu akfiogun ubeeka wi Yeriko, nakuul aloy ato bfiehan ti kabarn ki bgah.

36 Wi atiinkun bafiaan batum ké baktép, ké asé hepar uko unwoon, 37 ké batupa aji : «
Yetu i *Nataret ak{épun. » 38 Wi wi asaay ahuuran aji : « Yetu *Abuk Dayit, fagi'aan!
» 39 Banwooy ti kadun banoman na a ayomp, ké abaa huuranaara huuran maakan aji :
« Abuk Dayit, nagi'aan! » 40 Ké Yetu asé nat ado ké batija a. Wi nakuul afiogun) ké asé
hepara : 4! « we wi inalug ndolu ba? » Ké ateem aji : « Ajugun, dolaan ndo kawin kak! »
42Yetu ké aji na a: « Doon kawin, pfiyaar pi nu pajebanu. » 43 Ti dko mént ké akak awin
abot atas Yetu, asé déman Nasibati. Ké bafiaan bti bakak ayeeh mndém mi Nasibati wi
bawinuy uko untépun.

19

Fake
1Yetu aneej ti Yeriko awo ti pmuur ubeeka, 2ké fiiint alory anwoor katim ki Take asé

wo da, awo naweek i *bakobraar daasa abot ayok maakan. 3 Ado na pwin fiaay) anwoon
Yetu asé wo aanhinani tiki bafiaan batumi, ké abot awo fiaan natamfiaan. 4 Ati wal méng
ajot kadun asé paya ti bko blon kahilna kawin Yetu, anktépnur da.

5 Wi Yetu abanuy du dko di apayiiy asé kat kés aji na a : « Take, taraan iwala, dwo i
kawala du katohu nta. » © K€ ataran awala ayeenka na mnlilan. 7 Wi bafiaay bti bawinuy
uko wan), asé nur nuran aji : « Aya awala du uko fiiinf nado butaan! » 8 Ké Take asé nata
anat, aji na Ajugun : « Ajugun, tenan, dfaas bka bi naan ti ptoof katen bajuuk, akak awo
woli dguur fiaay bka bi nul kakakana yyaas nbaakér uko wi nyeenkulun. »  Yetu ké asé ji
na a: « Nasibati abuuran nta bafiaar biki katoh ki, iwi kak iwo abuk *Abraham. 10 Hénk
di uwoon, *Abuk Niint abi bi pla kabot kabuuran banneemur. »

Uhort wi itaka
(Maci 25.14-30)

11Wi banaar bawoon ti ptiink Yetu, ké asé hofi na baka tiki afiog Yerutalem, ké basé sal
aji *Psih pi Nasibati pawinana wal mént. 12 Aji na baka : « Niint alor i kabuka kaweek abi
ya du utaak unlowun pya kayeenk psih pi utaak wi nul, kasé kawugsa. 13 Adu balemparul
ifieen, awul baka andoli baluk bi kli kwajant asé ji na baka : “Nalempan na itaka yi te
ubi'én.”

14 « Bafiaan biki utaakul ké basé soora, ayil bafiaany balon ké baya du nasih najeenkal
aji na a: “Dénnal fiaan i asihun.”

15 « Wi bayaay atoorana du psih, ké asé wugsa. Wi abanur, asé do ké badu balemparul
biki abiiy awul itaka, katen jibi andoli ti baka aduki alemp. 1¢ Nateek abi ajaka : “Nasih,
itaka yi iwulnuy yii yi, dduk aka uko wi iwulnuy nyaas ifieen.” 17Ké ajinaa: “Ido bnuura,
iwo nalemp nanuura ; jibi iwoor nanuura ti uko umpoti wi nwuliiy, iwo nantuna i pbeeka
ifleen.”

18 « Natébantén ké abii, aji na a : “Nasih, itaka yi iwulnuy yii yi, dduk aka uko wi
iwulnuy pyaas kafieen.” 19 Ké akak aji na uy méntan : “Iwo nantuna i gbeeka karieen.”

20 « Undu kak ké abii aji : “Nasih, itaka yi nu yii yi, dtan ya ti blaafi ahank. 21 Dti'u,
iwi inwoor fiiint najoot, anjaan ayeenk uko wi awoor aanhankani, kabot kakit uko wi
awoor aantepi.” 22Ké nasih uy asé ji na a : “Iwi nalemp nawutaan, dwayésu na ytup pi
itupun iwi ti uleefu. Ime aji dwo fiaan najoot anjaar ayeenk uko wi awoor aanhankani,
kabot kakit wi awooy aantepi. 23 K€ we ukaar keeri ké iinjej itaka yi nwuliin ahankan du
nateetan ba? Isaan kabuk uko ulon, woli dyaarad ya.”

24 « Wi wi asaay aji na bafiaay bantooy da : “Nayeenkana itaka yi nul, nabot nawul ya
andukiiy aka gyaas ifleen uko wi nwululuy.” 25Ké bateema aji : “Adobi ka ka itaka itum!”
26 Ké akak aji na baka: “Dtupan, fiaay ankaan, baluy katena kak, bé anwoor aankaa, bado

yeenka wi akaan. 27 Ké basoorad naan, banwoor baambi nal nsih baka, natijan baka ti,
nafaal ti kadun naan.” »

Yetu aneej ti Yerutalem ji nasih
(Maci 21.1-9; Markut 11.1-10; natenan ti Yowan 12.12-16)

28 Wi Yetu atiiniin han aba, asé tool pya Yerutalem, apos ti kadun ki pntuk. 2% Wi
afiogun nfét ni Betfage na Betani, kafiog pnkuy pi bajaan bado « Pnkun pi Mnoliwera®
» asé yil batasarul batéb aji na baka : 30 « Nayaan du ufét unwoon ti kadunan wurn, woli
naneej da, naténk ubuuru umpoti untanuy, wi nin fiaar) awoor) aambaar kadapi'aara

; nafénésan wa natij. 3! Woli aloy ahepar uko unkaan ké nakfénés wa, najaka Ajugun
anumiinp wa. »

32 Wi bayili bayaay, baya ténk ké uko uwo jibi Yetu ajakuy na baka. 33 Wi bawooy ti
pfénés ubuuru umpoti wuy, bajug wa ké basé ji : « we ukaay ké nakfénés ubuuru ba? »
34KE basgé teem aji : « Ajugun anuma wa. »

35 Wi wi bajejun wa atij Yetu, asé pénan iyeti yi baka agur wa, asé dola ké apayaa. 36 Wi
akyaar), ké bafaan basé pénan iyeti yi baka aseef ti bgah. 37 Wi Yetu abanun du bgah
bankwalnaaniin Pnkun pi Mnoliwera atool pya Yerutalem, ké pntuk pi batasarul bti pasé
lilan maakan, ahuuran maakan awo ti pdéman Nasibati pa mlagre mi bawinur bti. 38 Baji
: « Bnuura nuura ti nasih ankmbiin ti katimul!® Mnjeeh du bati na mndém du bati duut ! »
39 *Bafaritay baloy banwoor ti pntuk ké basé aji na Yetu : « Najukan, nomaan na batasaru
batafian. » 40Ké asé teem baka aji : « Dtupan, woli bayompi, mnlaak mi manhuuran. »

Yetu akak atégara Yerutalem
41 Wi Yetu afiogun), awin ubeeka wi Yerutalem, asé tégara wa, 42 aji : « Dyal lah iwi
kak iyikrén iko inktijiin nta di mnjeeh, ké iko mént isé mena, kés ki nu kaanhilan pwin
ya. 43 Pnuur yloy pabi yi basooradu bakdoluy uniw wi mbos kakoolnténu, kagut na iwi.
44 Baluy katoku, iwi na babuku. Baankwut nin katoh kaloy kanat, tiki iinyikrén wal wi
Nasibati abiiy pbuuranu. »

Yetu adook bawaap du Katoh Kaweek ki Nasibati
(Maci 21.12-17; Markut 11.15-19; natenan ti Yowan 2.13-22)
45 Yetu aneej wal mént du *Katoh Kaweek ki Nasibati asé jun pdook bawaap, 4 aji na
baka : « Nasibati atup ti Ulibra wi Utup wi nul aji : “Katoh naan kawo kafiehanaani.”* Ké
an nasé kakan ka dko dmennaani di bakiij™*! »

Yetu ajukan du Katoh Kaweek ki Nasibati
47 Unuur unjinti, Yetu aji jukan du *Katoh Kaweek ki Nasibati. Ké *batenan baweek na
*bajukan Bgah na baweek biki *bayuday basé la pfina, 48 asé wo baamme jibi bakdoli, tiki
bafiaan bti bawat ibat atiinka bnuura.

20

Bayuday bahepar Yetu fiaan antu'ulun pdo iko yi akdolun
(Maci 21.23-27; Markut 11.27-33)
1Yetu awo unuur ulon ti pjukan du *Katoh Kaweek ki Nasibati abot atup *Utup Ulil

Unuura, ké *batenan baweek na *bajukan Bgah basé wuj na bantohi 2 ahepara aji : «
Tupun, mnhina mnhoy mi mi ikdolnuy iko yi ba? In ajakiiy ké ihilan kado ya? » 3Ké asé
teem baka aji : « Nji kak dyal kaheparan uko ulon. Natupaan, 4in ayiluny *Yowan pbattaar
ba? Nasibati a kéme bafiaan baka? » 5 Ké basé wo ti platar ti ptoof pi baka aji : « Woli
nteem aji Nasibati ayiluluny, aheparun kaji, we ukaan ké nénfiyaara? ¢ Ké woli nji bafiaay
bayiluluy, bafiaan bti batapun mnlaak, tiki bafiyaar aji awo *Natupar Nasibati. »

*
19:29 Pnkun pi Mnoliwera : Dawoory katim ki pnkuy pi bajaay bado na umbaabu “Mont des Oliviers, Monti di
Olivera, Mount of Olives.” %X 1938 Kafiaam 118.26. % 19:46 Itayi 56.7. X 19:46 Yeremiya 7.11.

7 Bateem aji baamme anyiluluy. 8 Yetu ké asé ji na baka : « Nji kak, ménktupan na
mnhina mnhoy mi nji kadolnuy iko yi. »

Uhofi wi balemp biki Uwoorta
(Maci 21.33-46; Markut 12.1-12)

9Wi wi Yetu asaan ahofi na bafiaay aji : « Niint aloy abi tepi uwoorta wi mnko manjaarn
mandolna ubifiu, asé wul wa bafiaay baloy pa badoki bapootile bawula kafah ki nul, asé
ya bayaas bi awo i kaya kajon. 1©Wal wi umar ubanuy, ké asé yil nalemparul aloy du baka
pabawula kafah ki nul ; ké basé koba, adook ké akak ifien ijint. 11 K& fiiint ajug uteeh akak
ayil nalemparul aloy ; ké bakak akob uy méntan, akowandéna, asé dooka ké akak ifien
ijint. 12Ké akak ayil nawajantén ; ké bakoba afiaakan aféla bdig.

13 « K& ajug uteeh asé ji wal mént: “Dbaa do do hum ba? Dyil da abuk naan i ngaluy
maakan, ulome ul, baya kakali'a.” 14 Wi bafiaay biki awuluy uwoorta bawinurn abuk fiint
up asé sal aji : “I akdukiiy na iko yi asin ; nawulan nfina, nyeenkna phiij.” 15 Ké hénk
di bamobuluy apul pulan apénan du uwoorta asé fina. We wi ajug uteeh akeeri bi kado
banaay mént? 16 Aluy kabi kafin baka kawul uwoorta bafiaar balon. »

Wi bafnaay batiinkur uko war asé ji : « Nasibati aankdinan nin uko wany uwo! » 17 Wi
wi Yetu asaan ajaban baka kés asé ji na baka : « Natenan uko wi bapiituy ti Ulibra wi
Nasibati :

“Pnduba pi baniw bapoku,

pakakun améban katoh.”
We wi uko umpiitun wi ukdiimanun: 18 faan ankjotun ti pnduba mént akita, ké fiaan i
pakjotnun, panantéla. »

19 *Bajukan Bgah na *batenan baweek bayikrén wal mént, na manjoonan ké bukal
bakaay ké ahoi hay. Bala wal mént pmoba, asé ti bafiaay.

Pluk Fetar daasa
(Maci 22.15-22; Markut 12.13-17)

20 *Bajukan Bgah na *batenan baweek bamena wal mént asé yil bafiaan baloy
bandaaruy aji bawo batool bado katen me Yetu ajub ti utup uloy, kahilna kamoba, kafioot
du psih pi nantuna naromer. 21 Wi wi basaay aji na a : « Najukan, nme ké iji ktup kabot
kajukan bnuura, abot awo iinji kpatsér, na manjoonan, bgah bi Nasibati bi bi ijaay kjukan.
221)wo i kaluk Fetar™ nasih najeenkal daasa, kéme nénwo kaluka da? » 23Ké Yetu ammeer
nsal ni kalagare ni baka asé ji : 24 « Nadiimanaan pataka. Kaara di in na katim ki in iwoor
ti pa? » Ké bateem aji : «*Tetar a. » 25Ké asé ji na baka wal mént: « Nakeerin nakakan
Fetar uko unwoor wi Tetar, nasé nakakan Nasibati uko unwoor wi Nasibati. »

26 Ké baanhinan amob Yetu ti ntup ni atupuy ti kadun ki bafiaan), bafioyar jibi ateemun,
ase yomp.

Pnata ti pket
(Maci 22.23-33; Markut 12.18-27)

27*Bataduk baloy babi afiog ti Yetu, bukal bajaan baji pnata ti pket paanwoo, bahepara
aji : 28 « Najukan, *Moyit apiit pa un aji : “Woli fiaay aka abuk asin anniimun asé ket bé
aanduk napot, ayeenkan ahar abuk asin mént ahilna abukara bapot.” 2° Ubi ka biint paaj
na aloy bantaarun. Nateek aniim fiaat asé waana bé aambuki. 30 Natébantén ké ayeenk
naat aket kak bé aambuki, 3! nawajantén kak ké ayeenk fiaat akak aket bé aambuki. Ké
biin{ paaj na alon bukuy bti bado hay, aket bé baanduk napot. 32Ké fiaat akak abaafisaan
aneem. 33 Ké hénkuny woli banaay baluy anata i pket, in akwoon ayin fiaaf mént, wi
bukal paaj na aloy bti baniimulun? »

34 Ké Yetu asé ji na baka : « Biint na baat biki umundu wi baji baniimar ; 35 ké biki
Nasibati akluy kaji ké bataan na pnata ti pket kabot kawo ti ubida unkmbiiy, baankak
alun kado kaniimar wal mént. 36 Hénk di di bawoon kak baankak aket, banaam na

& i * I
20:17 Kafiaam 118.22. 20:22 Tetar awooy nasih najeenkal.

ywanjut abot awo babuk Nasibati, wi banatiiy ti pket. 37 Ké Moyit atup bnuura aji bafiaay
baluy kanata ti pket. Ti dko di Ulibra wi Nasibati danktiiniyaanur uko wi bgof bankyikur,
adu Ajugun aji, “Nasibati i *Abraham, i *Itaak, na i Yakob.” » 38 Yetu akak aji « Nasibati
awo i banaar bajeb, aanwo i banketuy, tiki biint bawajant bukur bti bawo bajeb pa ul. »

39 *Bajukan Bgah balon bajej btup wal mént asé ji na a : « Najukan, itiini bnuura. »
40 K€ baankak afioom phepara uko ulor.

Krittu awo Abuk Dayit abot awo Ajug Dayit
(Maci 22.41-46; Markut 12.35-37)
41 Yetu aji kak na baka : « Hum di di fiaay ahilanuy kaji *Krittu awo *Abuk Dayit?
42 Dayit ti uleeful atup ti uko wi Krittu ti Ulibra wi pfiaamarén aji :
“Nasibati Ajugun aji na Ajugun :
Toon ti kafien naan kadeenu
43 te ndoo ndo basooradu,
ido kapafna baka ihot.”%
44 Dayit aji du'a kaji “Ajugun” hum di di Krittu ahinanuy keeri kawo abuk Dayit? »

Nalipariin bajukan Bgah
(Maci 23.1,5-7,14; Markut 12.37-40)

45 Jibi bafiaan bawoon ti ptiinka, ké Yetu asé ji na batasarul : 46 « Nalipariin *bajukan
Bgah banjaan banal piiaay na imisa iyul, kapal banohntén baka ti dko di bafaan, kanal
pto kadun ti itoh ifiehanaani, na ti itij inuura {i pfettu. 47 Baji bade bka bti bi baat
bayot, kadaar kajon ti pfichan Nasibati pa pwinana. Nasibati aluy kakob baka kakob
kandémnuy maakan! »

21

Uten wi flaat nayot najuuk
(Markut 12.41-44)
1Yetu akat kés asé win bayok ké bakwat itaka du dko di bajaan bawatna itaka ti *Katoh
Kaweek ki Nasibati. 2 Abot awin fiaat nayot alon najuuk ké atu da ktaka ktéb tafi. 3 Ké
asé ji : « Na manjoonan, dtupan, fiaat nayot najuuk i awul apelan bafnaan bti. 4 Banwulury
bukun bti bawul itaka yi bawoory baannuma, ké ul ti bwaan bi nul asé wul itaka bti yi
anumiiy pa pde. »

Tko inkyuujun ké uba umundu ufiogi
(Maci 24.1-2; Markug 13.1-2)

5 Jibi bafiaan) balon bawoon ti pmat *Katoh Kaweek ki Nasibati aji kanuura, kul na
induba inuura inniwnuy ka, na iko inuura yi bajaar baten pa pnégna ka, ké asé ji : ¢« Iko
yi naktenun yun, nnuur naluy kabi, ké nin plaak paankduka kapaf ti ptént pa : iko mént
bti ijot. » 7 Ké basé hepara aji : « Najukan, lum di di uko wan ukwoon), ké we ukyuujuy
un ké uko wan uban ti pbi? »

8 Yetu ké ateem baka aji : « Nawutan kadinan baguuran, bafiaan batum baluy kabi na
katim ki naan, kaji bawoor *Krittu kabot kaji unuur wi nul ufiogi! Nawutan katas baka.
9Woli naluy atiink ngut na pgarandér, nawutan kalénk. ko mént iwo yi kawo ji umundu
ubi udo kaba. Ké umundu usé wo uunwo kaba wal mént. »

10 Aji na baka wal mént: « Utaak unata ugut na utaak ulon, psih pagut na plon. 11 Mbos
mangsintar maakan, mmaak mwutaan na ubon nawo ti nmbarn gloy, iko iyibanaan iwo,
iko inkwoonuy bati iwinana.

12 « Ké ji iko yan bti ibi ido kadolana, bamoban kahajanan, kafiootan *uruha du
itoh inehanaani, kawatan ukalabus, kafiootan uruha du kadun ki basih na bantuna
tiki nafiyaarén. 13 Iko yan bti ikdolun natup baka uko wi nameen ti nji. 4 Nameen
ké naannuma pla uko wi nakyaan katup kayenanaan nleefan : 15 dluy kawulan utup
untuya wi basooradan bakwoor baankhil ppok kéme kalat. 16 Baginan na baninan, babuk

o 20:43 Kafiaam 110.1.

basinan, bayitan na banohan, badoo luy kakeesaaran, bafiy batum ti an. 17 Bafaan bti
basooran tiki nafiyaarén. 18 Ké bkow nin baankluy kade'u. 1° Natamaan maakan, hénk di
nakluy kakaana ubida wi manjoonan.

Utoka Yerutalem
(Maci 24.15-22; Markut 13.14-20)

20 « Woli naluy awin ké bangoli bafooy Yerutalem, nameen ké daban i ptokana.
21 Banwooy ti utaak wi *Yuda wal mént batiin bamena du inkuy iweek, banwoor ti
Yerutalem meet batiin bapén, banwoor du pteeh wal mént bawutan kaneej ubeeka,
22 tiki pnuur mént nawo ni Nasibati akkobun bafiaan biki nul banjubanuluy, nnuur ni
iko impiitaniin bti ikdolaniin. 23 Ynuur mént, baat bankwoor na iyin, na bankbootanur
bawutan! Pjuuk pweek pawo ti utaak wi, udeeb wi Nasibati ubot uwala ti banaay. 24Bafin
baka na ikej, kamob baka kaya katuh du ptaak bti, banwoory baamme Nasibati baluy
kapos Yerutalem katok tokan da te wi ywal ni baka nakbaan.

Yetu atup jibi Abuk Niint aklun kabi ti umundu
(Maci 24.29-31; Markut 13.24-27)

25 « Tko inkyuujun ké *Abuk Niin{ abi iwinana ti unuur, ti pli, na ti njah. Ké ti mbos,
banaay baluy kahaajala, kayewla phomp pi bdék na pi ymaaroy. 26 Bafiaay balur kaket
palénk, wi baksaluy iko inkluny kajotna umundu wi bafiaay bafétun, iko yi bati iluy
kasintar. 27 Wal mént wi wi bakwinurn Abuk Niint awuj na mnhina na mndém mnweek ti
kanfélun. 28 Woli iko mént ijun pwinana, nahet kakat kés, tiki mbuur mi nan manfiogi. »

Uhofi wi bjaak
(Maci 24.32-35; Markut 13.28-32)

29 Yetu akak ahofi na baka aji : « Natenan bjaak na mnko bti. 30 Woli manjuna jun
pteen, naji wonti naten ma nabi me me ké pti pafiogi. 31 Ké hénk woli naluny awin iko yan
ké ibani, nameen ké *Psih pi Nasibati paban ti pbi. 32 Na manjoonan, dtupan, kawuun
ki kaanktép bé iko mént bti iinwinanaa. 33 Bati na mbos naba, ké ntup pi naan nasé wo
naankba. »

Nawoon bten
(Maci 24.36-51; Markut 13.33-37)

34Yetu akak aji : « Nalipariin, nakwut ghaas ni nan naduka ti unoh uweek, na ukuj, na
mantaaf mi umundu, nado kati unuur mént ukur kur ujotni'an 35 ji bridiya, tiki unuur
mént uban ti bafiaay bti biki umundu. 3¢ Nawoon bten keeri, nado kafiehan Nasibati wal
undoli, nahilna nabuur i iko inwoon yi pbi bti, nabot nahilna nanat ti kadun ki *Abuk
Niint. »

Dnuur nbaarisaani i Yetu

37 Na pnak, Yetu aji wo du *Katoh Kaweek ki Nasibati kajukan, na utejan asé ya kafér
du pnkurn pi bajaan bado « Pnkuy pi Mnoliwera. » 38 Wal wi nfa mambanar ban, bafiaar
bti kasé bi du Katoh Kaweek ki Nasibati pa ptiinka.

22

Batenan baweek na bajukan Bgah batiinkar pa pfin Yetu
(Maci 26.1-5,14-16; Markut 14.1-2,10-11)

1Ufettu wi ipoom indat wi bajaan bado *Ufettu wi Mbuur ufiog wal mént. 2 *Batenan
baweek na *bajukan Bgah banal pfin Yetu, asé ti uko wi bafiaay bakbiiy kado, ukaarn ké
bakla jibi bakdoli kadoo kafina.

3 Ké usal wi *Tatana usé neej ti Yudat, i bajaan bado Itkariyot, anwoon alon ti
*banjafian ifieen na batéb. 4 Aya du batenan baweek na baweek biki bangoli bayen *Katoh
Kaweek ki Nasibati, atiinkar na baka jibi akwuli baka Yetu. 5 Balilan fuf asé dinan pwula
itaka. 6 Ké ul, asé la wal wi akwulun baka'a, bé pntuk pi bafiaar) paankmaar.

Yetu abomandér na banjafian pa ufettu wi Mnjeeh
(Maci 26.17-25; Markut 14.12-21; natenan ti Yowan 13.21-30)
7Ti wal wi *ufettu wi ipoom indat, unuur wi bajaay bafiy gkaneel ptenanaan *ufettu
wi mnjeeh ubani. 8 Ké Yetu asé yil Fimorn Piyeer na *Yowan aji na baka : « Nayaan najuy
un kafiah ki ufettu. »
9Ké basé hepar a aji : « Tuy di di inalug pjupnu ka? »
10K¢é agé teem baka aji : « Natenan, woli naneej ti ubeeka, nayit na fiiint aloy ankunjiin
pdunk pi meel. Natasana, du katoh ki akyaan kaneej, 11 naji na ajug katoh : “Najukan aji
: Tuy di meet di akdeenuy pde pi ufettu na batasarul dawoon?” 12 Ayuujan du bko duut,
meet dhaan danwoon na iko yi naknumiin bti. Dul di di nakyaarn kabomanun philna nde
pde pi ufettu. »
13K€ bayaa, aya awin iko bti jibi Yetu ajakun na baka, asé jun pde.

Kariah kabaafisaani
(Maci 26.20,26-29; Markut 14.17,22-25; 1 Korint 11.23-26)

14 Wi wal wi pde ubanun, ké Yetu asé to ti umeesa na *banjananul. 15 Wi wi asaay aji
na baka : « Dnal maakan kade pde pi ufettu™ wi na an ji ndo kaneej ti mnhaj. 16 Dtupan,
ménkak ade pa te wal wi uko wi pde pi paktepanuy ukdolaniin du *Psih pi Nasibati.
» 17 Ajej pnkalame ploy, abeeb Nasibati asé ji : « Nayeenkan pa, nafaasiir ; 18 dtupan,
ménkak adaan poot te wal wi *Psih pi Nasibati pakbiin. »

19Wi abaan), asé jej kapoom, abeeb Nasibati, akités ka awul baka asé ji : « Uleef naan wii
wi, unwulaniin pa an. Nalupiin nado kado hénk, uwo mnlesan mi naan. » 20 Wi babaar
pde, akak ado han na pnkalame aji : « Poot pi pawoorn piiaak pi naan pantuluy pa an, pi
Nasibati atenanaanuy bhoyar bhalu. »

Yetu atup aji aloy ti banjafianul akwaapuluy
(Maci 26.21-25; Markut 14.18-21)
21« Natenan, flaay) anwooy) i kawaapén ato na nji ti umeesa wi. 22Na manjoonan, *Abuk
Niint awo kaket jibi Nasibati ajakun, ké fiaan ansaan awaapa asé wutan! » 23 Wal mént,
ké *banjafian basé wo ti pla fiaan ahon ti baka akdoluny uko war.

In awoonun naweek?
(Maci 20.24-28; 19.28; Markut 10.41-45)

24 Blatar bapén ti *banjafian ké banal kame i bahilanuy kaji awoonur naweek ti baka.
25KE Yetu asé ji na baka : « Basih biki ntaak baji bagotna biki basihuy, ké bansihuny bado
ké baji badu baka “bado bnuura” 26 Ké usé pat pa an, anwoonur naweek ti an awo katép
tép kawo ji anwoonun nampoti, ké ankwulun uworda awo katép tép kawo ji ankdolun uko
wi uworda ujakun. 27 In adémnur ba? Antooy ti umeesa kéme ankyisuluy pde? Méng
antooy ti umeesa a i? Nji ké nsé wo ti ptoofan, ji anklemparun banaan! »

Uko wi Yetu ahonun banjafian
(Maci 19.28)
28 « An nawo na nji wal wi nwoorn ti mnhaj bti, 29 ké jibi Paapa awulnuy psih, hénk di
di nkaar awulan pa. 30 Naluy kade kabot kadaan na nji du psih pi naan, kabot kato ti itij
yi psih, kawayés kntaali ifieen na ktéb ki *Itrayel. »

Yetu atup aji Timon Piyeer alun kapok pme'a
(Maci 26.31-35; Markut 14.27-31; natenan ti Yowan 13.36-38)
31KE Yetu akak aji : « Fimon, Timoy, *Fatana afiehan pa phil kasint sintanan ji ndeey
ti kajet. 32Ké nji, ngé nehan Nasibati pa iwi, ihilna inat iliint ti pfiyaar. Woli iluy akak ti
nji, kténtén baténtu. » 33 Keé Timoy Piyeer asé ji na a : « Ajugun, woli uwo pya ukalabus
kéme woli udoo wo pket na iwi, nji wi. » 34 K€ Yetu aji na a : « Fimoy Piyeer, dtupu, ji
uguk udo kahaan nta di, ipok pme'én yyaas ywajant. »

*
22:15 Pde mént paji palesan wal wi Nasibati abuuranuy bayuday pjuuk du Ejiptu.

Umbootu, umari na kej
35 Ké Yetu asé hepar *banjanan aji : « Wi mbiin ayilan bé naantij nin umbootu, nin
umar, nin isapaat, nawaar uko uloy i? » Ké bateem aji : « Nin ukoolan. » 36 Wi wi asaan
aji na baka : « K& hénkuy, ankaan umbootu awo kajej wa, na ankaan umaii, ké anwoon
aanka kej, awo kawaap umanta wi nul, kanug ka. 37 Dtupan, uko wi Ulibra wi Nasibati
utupun uwo kadolana ti nji : “Batu'a na bado butaan.” » 38 Batasarul bajaka wal mént: «
Ajugun, ikej itéb yii yi. » K€ ateem baka aji : « Ukési. »

Yetu afiehan Nasibati du pnkun pi mnoliwera
(Maci 26.36-46; Markut 14.32-42)

39 Yetu apén aya du Pnkuy pi Mnoliwera jibi ajonuy kado. Batasarul ké baya na a.
40 Wi abanun du dko mént asé ji na baka : « Nadoon kafniehan Nasibati nawutna kajot
ti kaguuru. » 41 Wi wi asaan aduk baka btiisu asé nup anehan Nasibati 42 aji : « Paap,
woli inali, klowanaan mnhaj mi. Ké mént upal wi naan usaay awo kadolana, wi nu wa.
» 43 [Wal mént, ké *uwanjut wi Nasibati uloy usé pén ti kadunul pa pténténa. 44 Yetu
ahaajala maakan, asé fiehan Nasibati maakan. Uyikaj wi nul udoo kak ji pnaak ajat.]

45 Wi Yetu afiehanuy Nasibati aba, asé nata, akak du batasarul, aténk baka ké
baknoyént, banoor maakan tiki bajootani. 46 Ké asé ji na baka : « we ukaan ké naknoyént
ba? Nanatiin nafiehan Nasibati, nawutna kajot ti kaguuru. »

Bamob Yetu
(Maci 26.47-56; Markut 14.43-49; natenan ti Yowan 18.3-11)

47 Yetu ahum katiini, ké pntuk pi bafaan pasé wuj. Yudat, alon ti *banjafian ifieen
na batéb ké awo ti kadun ki baka. Abi afiog Yetu pa pmooka. 48 Ké Yetu asé ji na a :
« Yudat, imook mook *Abuk Niint kawulna'a! » 4% Wi banwoor na Yetu bawinur uko
unkbomandérun asé ji na a : « Ajugun, ntib baka na ikej? » 50 K& alon ti baka apénan kej
atib afal kabat kadeenu ki nalempar *nasih i batenan. 51 Ké Yetu asé tiini na baka aji : «
Natafiaan. » Wi wi asaan aban kabat ki fiiin{ uy ajeban ka.

52 Yetu atiini wal mént na *batenan baweek, na baweek biki bayen *Katoh Kaweek ki
Nasibati na bantohi bambiin pmoba aji : « Dwo nado butaan i, ké nado bi pmobén na ikej
na induk? 53 Dji kawo na an pnuur bti du Katoh ki Nasibati, ké naando na pmobén. Ké
wal wi usé wo wi nan, wi bafiaay biki utejan bajaay banata. »

Fimon Piyeer apok aji aamme Yetu
(Maci 26.57-58,69-75; Markut 14.53-54,66-72; natenan ti Yowan 18.12-18,25-27)
54Bamob Yetu wal mént asé fioota aneejan du katoh ki *nasih i batenan. Fimorn Piyeer
ké asé low du kafet atasa. 55 Batehan bdoo ti ptoof pi blay ké bafiaan bato afooy ba atéma,
ké Timon Piyeer akak ato da. 56 Naat nalemp alony awina ké ato afiog bdoo ; ké asé tena
bnuura asé ji : « Niint i kak awo na a! »
57 K& Fimor) Piyeer asé lata aji : « Naatu, mémme'a » 58 Bato btiisu, ké fiiint alon akak
awina, aji : « Iwi kak iwo aloy ti baka! »
Ké Timoy Piyeer ateema aji : « A-a, ménwo na baka. » 59 Bato uko ji uwoori, ké alon
akak atup aji : « Natenan, manjoonan ma, fiiint i awo na a, adoo wo i *Galilay. »
60K & Fimor Piyeer ateem aji : « Iwi, mémme uko wi ikjakun. » Ti dko mént, wi aktiiniin,
ké uguk usé haan. 61 Ké Ajugun asé kok aten FTimorn Piyeer. Wi wi asaan ales utup wi
Ajugun abiin atupa : « FTimorn Piyeer, dtupu, ji uguk udo kahaan nta di, ipok pme'én
nyaas ywajant. » ©2 Wi wi Fimor) Piyeer asaan apén bdig, awooni maakan.

Bakob Yetu abot akara
(Maci 26.67-68; Markut 14.65)

63 Bankyenun Yetu bawo ti pbena, abot akoba. ¢4 Baji bawuna kés kasé hepara kaji : «
In akobiin? Iwi *Natupar Nasibati, tupan fiaay ankobiin! » 65 Bakak akara, ikar itum ilon

kak.

Barioot Yetu uruha wi bayuday

66 Wi unuur ujintuy, bantohi *bayuday, *batenan baweek na *bajukan Bgah ké basé
yitiir. Bado ké batij Yetu ti kadun ki baka, ¢7 asé ji na a : « Woli iwo Krittu, kfupun. »

Ké ateem baka aji : « Woli dtupan, naankfiyaar, 68 ké woli dheparan uko uloy,
naankteemén, ¢ Ké hénkuy *Abuk Niint asé to du kafien kadeenu ki Nasibati anhiniin

iko bti! »
70 Wal mént, ké bukal bti basé ji : « Iwoory) Abuk Nasibati keeri? »

Ké ateem baka aji : « Natupi, dwo a. »
71Ké basé ji : « Dkak anuma aloy atupun i? Un ti ibatun ntiinkna wa ti mntumul! »

23

Barioot Yetu du Pilat
(Maci 27.1-2,11-14; Markut 15.1-5; natenan ti Yowan 18.28-38)

1Wi wi bafiaar bti bantooy *uruha wi *bayuday basaan anata, afioot Yetu du kadun ki
*Pilat. 2 Bajun ptapara aji : « Dténk fiint i ké awo ti pyewlén bafiaan biki utaak ; aji ji na
baka bawut pluk *Tetar nasih najeenkal daasa, abot aji ul ti uleeful awoor *Krittu, nasih.
» 3 K€ Pilat asé hepar Yetu aji : « Iwi, iwoon nasih i bayuday i? » K€ Yetu ateema aji : «
Iwi, [jakuy han. » 4Ké Pilat asé ji na *batenan baweek, na pntuk pi bafiaay: « Ménwin
uko uloy unkkaan nji fiiint i aduknaanaa. »

5 Ké basé taman maakan aji na a : Awuuk bafiaan bapatata na pjukan pi nul, ajunna
du *Galilay, atépna Yuda, asé bi hénkuy te ti. © Wi Pilat atiinkuy uko way asé hepar aji :
« Niin{ i awo i Galilay i? » 7 Ké wi ameer) ké awo i utaak wi *Herod asihun, ké asé do ké
bafnoota Herod anwoon ti Yerutalem fuy pnuur méntan yuy.

Barioot Yetu du kadun ki Herod
8 Wi *Herod awinun Yetu asé lilan maakan, anal undiimaan pwin Yetu, tiki atiink ké
baktiiniyaan iko yi adoluny, abot anal kawina ado mlagre mloy. °Herod awo i phepar
Yetu iko itum, ké apok pteema. 10 Wal mént ké *batenan baweek na *bajukan Bgah
basé huuran iko yi baktaparulung. ! Wi wi Herod na bangoli biki nul bajunuy pben
Yetu akowandéna, asé woharéna kamisa ki nasih. Bakakana du Pilat. 12 Herod na *Pilat
bambiiny asoorad, ké bakak unuur mént banoh.

Bariaan baji na Pilat awutan Barabaat

13*pjlat ado ké badu *batenan baweek, baweek biki *bayuday na banaan bti, 14 asé ji na
baka: « Natijén fiiint i, aji awo ti pyewlén utaak, ké nhepara ti kadunan, awo ménwin nin
uko uloy ti iko yi nataparuluy. 15*Herod kak aanwin nin uko uloy wi adoon), wi akakanuy
nja a. Nawini, fiiint i aando do nin uko ulon unkésun aket. 16 Ddo bakoba basé bawutana.
» 17 [Ufettu undoli *Pilat aji wo i pwutan pa baka nakalabus alor.]

18 K& basé huuran bukal bti aji afiy Yetu asé wutan Barabaat! 19 Barabaat awo wal méng
ukalabus tiki ayewlén ubeeka abot afiy fiaay.

20K ¢ Pilat anpaluy pwutan Yetu akak atiini na baka. 21 Ké bakhuuranaara huuran aji :
« Panana! Papanal » 22Ké akak atiini na baka uyaas uwajantén aji : « we wi fiiint i adoluy
uwutaan ba? Ménwin nin uko uloy unkésun bafina, ddo bakoba kasé kawutana. » 23 Ké
bukal basé huuranaara huuran maakan ahepar bapana, ké pnaat pakdéma dém 24 te ké
Pilat adoo dinan baka uko wi baheparuy. 25 Awutan fiiint i bakheparulun, i bawatuny
ukalabus tiki ayewlén utaak abot afiy fiaay. Wi wi agsaan awutar baka Yetu badola uko wi
banalun.

Yetu awo ti bgah bi mnhaj
26 Wi bakyaarn na Yetu, bamob fiiint alor i katim ki Timor, i ubeeka wi Kuren anwooni
uteeh, atu'a pkuna krut ti kafet ki Yetu. 27 Pntuk pweek patasa, na baat balon bankuniin
ifien abot atéga. 28 Ké Yetu asé kok aji na baka : « An baat biki Yerutalem, nawutan
kawooni pa nji! Nadoon kawooni pa yleefan na babukan! 2° Jnuur nabi yi bakluy kado
kaji : “Banuurandéni, baat banwoor baanhil pbuk, na iyip inwooy iimbuki, na mnwil
manwoor) maambootani!” 30 Wal mént bafiaay bado kaji na inkun iweek ijotna baka, kaji na

inkur impoti imoy baka/® 31 Woli bado bmul biiow hénk, hum di di bakluy kado na bkay*?
» 32 Batij kak bado butaan batéb pa pya kafin na Yetu.

Yetu apananaa
33 Wi babanuy du dko di bajaany bado « Kaheem ki bkow » asé pan Yetu da, ul na bado
butaan batéb bukun, aloy ti kafienul kadeenu, aloy ti kamayu. 34 [Ké Yetu asé ji : « Paap,
miirén baka : baamme uko wi bakdoluy. » Bangoli bafaasiir imisa yi nul wi badolun
kanun na mnlaak katenna uko wi andoli akyitanaanur.]

Baben Yetu abot akara wi awoon ti krut

35 Bafiaay babi anat bten. Ké baweek biki baka, basé bena aji : « Abuuran balon,
abuuraan uleeful, woli awo *Krittu i Nagibati adatuy! » 3¢ Bangoli kak babena : baji
bafloga kawula poot ptaaktaan, 37 kasé ji na a : « Woli iwo nasih i *bayuday, buuraan
uleefu! » 38 Bapiit ti bkowul duut ti krut aji : « I, AWOOI) NASIH I BAYUDAY. »

39 Aloy ti bado butaan i bapayuy ti krut awo ti pkar Yetu aji na a : « linwo Krittu i?
Buuraan uleefu ikut ibuuranun. » 40 Ké natébantén asé noman na aténtul un ajinaa: «
lindo ji kti Nasibati, te bawo ti pdolu uko unnaamuy na wi bakdoluluy! 41 Uliy liy pa un,
ywo ti pluk butaan bi ndoluy ; ké ul agé wo aando nin butaan bloy. » 42 Wi wi asaap aji : «
Yetu, lupi ilesén, woli iluy abi na psih pi nu. » 43Ké Yetu asé teema aji : « Na manjoonan,
dtupu, nta di, iwo na nji du bati. »

Pket pi Yetu
(Maci 27.45-56; Markut 15.33-41; natenan ti Yowan 19.28-30)
44-45Tj udiiy unuur, unuur umara mara awunana, ké bdém bawala ti umundu bti, ado

nwoori nwajan{. Wi wi blaan bkém maakan banjaay baneenan bafiaay pneej du *dko
dyimanaan maakan di Katoh Kaweek ki Nasibati batowiin ti ptoof. 46 Ké Yetu asé do
pdiim pweek aji : « Paap, dkakan uhaas wi naan ti ifien yi nu. » Wi ajakun hay, asé
jémsa. 47 Nasih i bangoli ifieen-week baromer awin uko untépun asé déman Nasibati
aji : « Na manjoonan, fiiin{ i awo natool! » 48 Wi Bafiaay batum bambiin pten bawinuy
uko untépuy, batiis, asé kuna ifien. 4° Banoh Yetu bti na baat bangakandéranun na a du
*Galilay banat alow aten.

Umoy wi Yetu
(Maci 27.57-61; Markut 15.42-47; natenan ti Yowan 19.38-42)

50-51 Niin{ alon i katim kawoon *Yotef, anwoor i ubeeka wi *bayuday wi bajaan bado
Arimati, awo da wal mént, awo fiaay najoob bkow, natool. Awo ti pyoonk ubi wi Psih pi
Nasibati. Awo ti bafiaay banjaan bato kawayés du *uruha wi bayuday asé wo aandinan
ti uko wi bawayés bandukiin badinanuy abot ado. 52 Yotef aya du Pilat, ahepara puum pi
Yetu. 53 Awalan puum ti krut, abootan pa na blaaf bi ifaal asé neejan pa ti bhér bloy
bi bajipuny ti kaban ki plaak, bhér bi bawoon baambaarn kamoya nin fiaay. 54 Unuur
wi pbomandér wa, tiki *unuur wi pnoorfén wi bayuday ufiogi. 5° K& baat banwoonun
*Galilay na Yetu basé tas Yotef, baya, aten bhér, awin jibi babékani puum. 56 Wi wi
bakakuy ubeeka pboman ukéra na ukéra ujun ulil ptékén wi bayuday bajaay bakér ti
puum. Ti *unuur wi pnoorfén wi bayuday, ké banoorféni, tiki hénk di bgah bajakuy.

24
Yetu anata ti pket
(Maci 28.1-10; Markut 16.1-8; natenan ti Yowan 20.1-10)

1 Na nfa kub, i unuur untasuy *unuur wi pnoorfén, baat baya du bhér, atij ukéra
wi babomanuy na ukéra ujuy ulil ptékén. 2 Baténk ké plaak pweek maakan pandétnuny
pléman pi bhér ké pakélanaa, awo ti kaban. 3 Baneej, asé wo baanténk puum pi Yetu
Ajugun da. * Bafionar, baamme uko wi bakdoluy, ké biint batéb banwohariiy imisa
inknuurun basé pén awinana ti kadun ki baka. 5> Balénk maakan, asé jut, ké biin{ bukur

*
2330 Hotey 10.8. 23:31 Basal aji Yetu awoon bmul biiow, ké banwooy ti pjuban bawoory bmul bkay.

basé ji nabaka : « Nabaa la we fiaan najeb ti banketun ba? ¢ [Aanwo ti, Nasibati anatana ti
pket.] Nalesan uko wi abiin ajakan wi ahumun du *Galilay. 7 Atiini na an aji *Abuk Niint
awo i kawulana du bado butaan, kapanana i krut, kasé kanata ti pket unuur uwajantén.
» 8Ké basé les ntup ni Yetu.

Banjarian bapok pfiyaar uko wi baat batupun baka
9 Wi baat bawoonuny bhér, bakakalés iko mént bti *banjafian ifieen na aloy na
bandukiiy bti. 10 Baat mént bawoor *Mariya i ubeeka wi Magdala, Yowana, na Mariya
anin Yakob. Baat bangakandérun na baka bakak atup wa banjafan ; 11 ké bukal basé nuy
ké babura tupa tup, baanfiyaar baka.
12[Ké Timor Piyeer asé nata wal mént ati te du bhér. Ajin aten, asé winaara ilaafi tan,
wi wi akakun katohul afionar ti uko untépun.]

Batasar Yetu batéb bankyaan untanka wi Emayut
(Markut 16.12-13)

13 Ti unuur méntan, batasar Yetu batéb batool pya untanka wi Emayut unlowiiruy na
Yerutalem uko ji ywoori ntéb yi pos. 14 Bawo ti ptiiniyaan iko intépun. 15 Wi baktiiniin,
alatar, ké Yetu ti uleeful agé nog baka agakandér na baka, 16 ké uko ulon usé neenan baka
pyikréna. 17 Yetu ké asé ji na baka : « we wi nabaar atiiniyaan hénk wi nakposur ba? »

Ké banat, ajootan. 18 Aloy ti baka anwoon katim ki Kleyofat ké asé tiini na a aji : «
Unaam iwoha aloolan, anwooy ti Yerutalem anwoory aamme uko untépuy ti pnuur pi! »
19 K¢ ateem baka aji : « We ula ba? » Ké baji na a: « Uko wi Yetu i ubeeka wi *Nataret!
Abi wo *Natupar Nasibati anhiniin, ti udo na ufup ti kadun ki Nasibati na ki bafiaar bti.
20 *Batepan baweek biki nun, na baweek biki nun bawula ké batu'a pket, apana ti krut.
211bi hat aji ul awoon) i kabuuran *Itrayel, ké iko yap bti isé do hénkuny nnuur nwajant ni
itépi. 22 Baat balon banwoorn na un, ké basé fioparénun maakan na manjoonan. Baya na
nfa kub du bhér, 23 ké wi bawoor baanwin puum pi nul, asé wugsa. Bajakun aji nwanjut
nado pén awinana ti kadun ki baka aji awo najeb. 24 Baloy ti un baya du bhér, aténk ké
bawo jibi baat batupuy baka ; ké ul, basé wo baanwina! »

25 Wal mént ké Yetu asé ji na baka : « An bawaan ysal, naji nanoom ti pfiyaar iko bti
yi batupar Nasibati bajakup! 26 *Krittu aanwo i lah kahaj hénk i, ji abi ado kaneej du
mndém? » 27 Wi wi asaan ajunna ti uko wi *Moyit apiituy, atiiniyaan uko wi Batupar
Nasibati bti, atépna ti Ulibra wi Nasibati apiban baka uko wi batupuy ti a.

28 Wi bafiogun ufét wi bawooy i pya, ké Yetu asé awo ji iaan ankyaan na bgahul. 29Ké
basé dabéra aji na a : « Toon na un, unuur uyobi, utejan udobi ban ban. » Ké aneej ato na
baka. 30 Wi wi asaan ato ti umeesa na baka, ajej kapoom, abeeb Nasibati, asé kités ka awul
baka. 31 Wal mént ké kés kasé haabsa na baka ké bayikréna, wi wi asaan ayon ti kadun ki
baka. 32Ké basé tiini bukal bukal aji : « Déntiink lah mnlilan ti itébun i, wi aktiiniin na
un du bgah abot apibanun Ulibra wi Nasibati? »

33 Banata ti dko mént akak Yerutalem. Baya ténk da *banjafian ifieen na alon banwoyi
da na batént baka, 34ké baktiini aji : « Ajugun anata ti pket na manjoonan, apén awinana
ti kadun ki Timoy! » 35 Ké bukal basé kakalés uko untépun ti bgah na jibi bayikrénuny
Yetu wal wi akitésuy kapoom.

Yetu apén awinana ti kadun ki banjafian
(Maci 28.16-20; Markut 16.14-18; natenan ti Yowan 20.19-23; Ulemp wi Banjafian 1.6-8)
36 Bahum katiini, ké Yetu ti uleeful asé pén ti ptoof pi baka aji : « Bnuura bawo na an.
» 37 Balénk maakan, tiki basal aji bawin ujurte. 38 Ké Yetu asé ji na baka : « we ukaan ké
nayewlaa ba? We ukaan ké nawo na nsal ntéb ti itéb yi nan ba? 39 Natenan ifien na ihot
yi naan : Nji a na manjoonan! Nabanaan, naten, ujurte uunji uka uleef utént wi, upat
na nji, jibi nahilanuy kawin. » 40 [Atiini hay asé diiman baka ifien na ihot yi nul.] 41 Ké
jibi bawoor ti mnlilan abot afionar, ukaay ké baanhilan afiyaar, ké asé hepar baka aji : «
Nawo na uko ude ti i? » 42Ké bawula utéb wi batoowur. 43 Ajej wa, ade ti kadun ki baka.

44 Wi wi asaay aji na baka : « Wi nhumun na an, gtup i, yi ni nfupanay: Uko wi Ulibra
wi Nasibati ujakun ti nji ti dko di *Moyit apiitun, na di *batupar Nasibati bapiituy, na ti
Iyeeh yi pfiaamarén Nasibati, iko mént bti iwo yi kadolana. »

45 Wal mént ké asé haabés baka psal bahilna bayikrén utup wi Ulibra wi Nasibati. 4¢ Aji
na baka : « Uko wi bapiitun wii wi : *Krittu awo i kahaj, kabot kanata ti pket unuur
uwajantén. 47 Bafaany bawo katup ti katim ki nul {i bafiaay biki ptaak bti, kajunna ti
Yerutalem, kaji na baka bawut pjuban, batélés ybida, Nasibati ahilna amiir baka ipekadu.
48 Nawo bamaar biki iko mént bti. 49 Ké nji ti uleef naan, nsé luny kawulan uko wi Paapa
ahonun. An, nadukiin ti ubeeka te wal wi naktumurn na phina panwoonuy bati. »

Yetu apaya bati
(Markut 16.19-20; natenan ti Ulemp wi Banjafian 1.9-11)

50 Wi wi Yetu asaay aya na batasarul te ufét wi Betani, asé tar ifien, afiehan Nasibati
awul baka bnuura bi nul. 51 Wi akdoluy har, asé duk baka, adeepana du bati. 52 Bukal,
ké basé démana, asé kak Yerutalem, atum na mnlilan. 53 Baji babi duka duka kadéman
Nasibati du katoh kaweek ki nul.

Utup Ulil Unuura
wi Yowan apiitury

Utup ujuni

Ulibra wi uwo Utup Ulil Unuura wi Yowan apiitun. Atup ti ulibra wi uko wi Yetu adoluy
ti mbos na uko wi ajukanur bafiaan, na pketul na pnata ti pket pi nul. Yetu atup banaan
na mnhina, ajeban bamaakal, adook yntaayi akut ado iko itum maakan ifionarénaan ti
kadun ki bafiaan. Ulibra wi Yowan apiituy uunaam maakan na ni bi Maci, Markut na Luk.
Yowan asal ké banaay biki apiituy ulibra wi bame ylibra mént na iko yi Yetu atupur da
na iko yi adoluy. Uko mént ukaan ké aampiit iko yi bi Maci, Markut na Luk bapiitun.

Yowan atup ti ujuni wi ulibra wi nul fiaany i Yetu awoon. Atup aji Utup wi Nasibati
ubiiy ti umundu wi akak fiaay najén. Yetu ado iko ifionarénaan itum bafiaan bahilna
bayikrén ké ul awoor Nasih i Nasibati atarun adat aji ul akbuuranuy bafiaay. Uko unkaay
ké Utup Ulil Unuura wi Yowan upat na ni bandukiin wii wi : « Yowan akakalés iko iloy yi
Yetu atupun inkdiimanur ké awo i Nasibati : Yetu atup aji ul awoor bjeehi bi umundu,
pde panjaay pawul ubida, meel manjaay manwul ubida, pléman pi pkaneel ympoti
naktépnuy, nayafan nanuura, bko bdolni ubifiu. Aji kak ul awoor) bgah, manjoonan na
ubida, ké aji natan bafaay ti pket kawul baka ubida.

Hénk di ifah yi ulibra wi iwoon:

1. Pdéman Utup (1.1-18)
. Yowan Nabattaar atup uko unklur kabi (1.19-34)
. Yetu adat batasarul bateek (1.35-51)
. Yetu ado nyaas paaj na uloy iko iffionarénur bafiaan (2.1-12.50)
. Kaném kabaafisaani ki Yetu ti mbos: pwayés pi bawayésuluy na pketul (12.1-19.42)
. Yetu anata ti pket (20.1-10)
7. Yetu apén awinana ti kadun ki batasarul (20.11-21.25)

O\ O b W N

1Du ujuni anwoor Utup ado bi wo'a wo, awo du Nasibati abot awo Nasibati. 2 Anwoon
Utup awo na Nasibati du ujuni.

3 Nagibati atépna ti a atak iko bti ; ti iko bti intakaniiy nin kalon kaantakana bé
kaantépna tia. 4 Ti ul di di ubida upénnuy, ké ubida mént uwo bjeehi pa bafiaay. 5Bjeehi
bajeehan du bdém, ké bdém baanwun”™ ba.

6 Ubi ka fiiint alon i Nasibati ayiluy ; katimul kawo YowanT. 7 Abi katup uko wi ameen
bti ti bjeehi, banaan bti batépna ti a bafiyaar. 8 Mént Yowan ti uleeful awoor bjeehi ; abi
bi tafi katup uko wi ameen ti bjeehi. 2 Bjeehi mént bawoor na manjoonan bjeehi bambiiy
ti mbos kajeehan bafiaan bti.

10 Anwoon Utup adobi wo'a wo ti mbos, ké Nasibati abot atépna ti a atak ma, ké
bafiaan biki mbos basé wo'a wo baamme'a. 11 Abi ti katoh ki nul, ké bafaay biki nul
basé wo baandi'a. 12 Ké bafiaan bti bansaan adi'a, afiyaara, aten baka ké bahinan pwo
babuk Nasibati. 13 Mént ti pfiaak kéme ti fiiint na haat kéme ti uko wi fiiint analuy wi wi
bawoonury babuk Nasibati. Nasibati ul ti uleeful adoluy ké bawo babukul.

14 Anwoor Utup akak fiaan najén abi afétf na nja, ké psé win mndém mi nul, atum
na bnuura abot atum manjoonan. Asin awululun mndém mént ul anwohan aloolan i
abukuy tafi. 1> Yowan atiiniyaan uko winul aji : « Ul i1 nji njakuy aji: “Ankmbiiy ti kafet
naan, ajotén kadun tiki, ji mbi ndo kawo, ado bi wo'a wo.” » 16 Na manjoonan nja bti nji
pyeenka yeenk ti bnuura btum banwoon ti a. 17 Jyeenkna bgah ti *Moyit, ké bnuura na
manjoonan mansé biina ti Yetu Krittu. 18 Nin fiaar) aambaar kawina Nasibati. Abukul i
akaan anwoon Nasibati, ankabun ti Asin, ameetanulun.

* 15 K& bdém baanwun ba: Baloy basal aji ké dko di daji : ké bdém baandi ba, kéme ké bdém baanyikrén ba. T 16
Yowan : Batiiniyaan {i Yowan Nabattaar.

Uko wi Yowan nabattaar atupun ti bkowul
(Maci 3.1-12; Markut 1.1-8; Luk 3.1-18)

19 Uko wi Yowan ajakun wii wi, wi baweek biki bayuday banwoorn Yerutalem bayilun
batepan Nasibati na bafiaan baloy banjaan balemp du *Katoh Kaweek ki Nasibati ké baya
hepara fiaay i awo i. 20 Aampok pteem baka, abi tup tup baka ajintan aji : « Mént nji
dwoor Krittu. »

21K€ bateema aji : « Iwo in keeri? Iwo *Eli i? »

K€ aji na baka : « Ménwo Eli. »

Ké bakak ajaka : « Iwooy *Natupar Nasibati i? »

Ké aji: « A-a. »

22K ¢ basé ji na a : « Tupun keeri fiaay i iwoon ghilna yya ntup banyiluny un. We wi wi
iktupun ti iwi? »

23 K€ ateem na ntup i *Itayi Natupar Nasibati aji : « Nji, dwoon:
pdiim pankhuuranun du *pndiis aji :

“Nadolan bgah bi Ajugun bawo btool.” »**

24 Bayili bukuy bawo *bafaritay. 25 Bakak ahepar Yowan kak aji : « Ké we ukaan ké
ikbattaar wi iwoory iinwo Krittu, iinwo Eli, iinkak awo Natupar Nasibati? »

26 K€ ateem baka aji : « Nji dbattaar na meel, ké aloy asé wo ti ptoofan i nawooy
naammee, 27 ankmbiiy ti kafet naan, i nji ndoon awo ménfioom kanup pfénsa isapaat.
»

28 Uko mént utépna du Betani du plut pi bdék bi Yordan, dul di Yowan akbattaaraanur.

Uko wi Yowan Nabattaar atupur ti Yetu
(Maci 3.13-17; Markut 1.9-11; Luk 3.21-22)
29Wi unuur ujintuy, Yowan awin Yetu ké akbi, ké asé ji : « Anwoor) unkaneel wi btepan
wi Nasibati unkmpénanuy pekadu di umundu awi. 30 Uko wi nul wi wi nji katiiniyaanuy
wi njakun: “Niin{ ankmbiip ti kafet naan ajotén kadun, tiki, ji mbi ndo kawo, adobi woha
wo.” 31Nji ti uleef naan, mémbi me'a, ké pdola ameetana ti bafiaay biki Itrayel, pakaan
ké mbi abattar na meel. »
32Yowan atup ji flaay namaar aji : « Dwin *Uhaas wi Nasibati ké uwala ti a awo ji ubalab
ufaatal abi ato ti a. 33 Mémbi me'a, ké ansaay ayilén aji mbattaar na meel asé jakén aji :
“Naar i ikwinuy Uhaas wi naan uwala ti a ubot uto ti a, un méntan akbattaarun na Uhaas
wi naan.” 34 Ké nji ngé win abot atup ké i mént awo Abuk Nasibati. »

Batasar Yetu bateek
35 Wi unuur ujinun, Yowan akak awo da na batéb ti batasarul. 36 Awin ké Yetu aktép ké
asé ji : « Anwoor unkaneel wi btepan wi Nasibati i i. » 37 Batasarul batéb bukun batiink
uko wi ajakun asé tas Yetu. 38 Yetu akok awin ké baktasa asé ji na baka : « We wi naklaan

ba? »
Ké bateem aji : « Rabi, fun di di iwoor ba? » Rabi dawoon najukan.

39 Ké aji na baka : « Nabiin nasé nawin. » Ké baya ame dko di awoon), ato na a unuur
mént. Ywoori pbaakér ni utaakal nakyaan pban wal mént.

40 Andre ata Fimor Piyeer awo alon ti batéb bantiinkuy uko wi Yowan ajakur) asé tas
Yetu. 41 Adun awin Timon naweekul aji na a : « Ywin Mesuwa. » Mesuwa dawoor Krittu.
42 Afioota du Yetu. Yetu ajabana kés asé ji : « Iwoon Timon abuk Yowan, hénkuy ido
kadu'ana Kefat. » Kefat dawoon) Piyeer¥.

43 Wi unuur ujintuy, Yetu atu na pya utaak wi *Galilay. Aya awin da Filip aji na a :
« Tasaan! » 44 Filip awo i Bettayida, ubeeka wi bi Andre na Piyeer. 45 K& Filip aya awin
Natanayel aji na a : « win fiaar) i Moyit atiiniyaanuy ti Ulibra wi Bgah, i batupar Nasibati
bandukiin bakaay atiiniyaan! Yetu i Nataret a, abuk Yotef. »

46 Ké Natanayel asé hepara aji : « Uko ulon unuura uhil kapénna du Nataret i? »

Ké Filip ateema aji : « Biini, iwin. »

213 Itayi 40.3. EPY, Kefat, Piyeer : Ti ufup wi baramayen Kefat dawoon plaak ; ti utup wi bagrek Piyeer
dawoon kak plaak.

47 Yetu awin ké Natanayel akbi ti a, asé ji : « Abuk Itrayel na manjoonan akbiin hénk,
aamme kalagare. »

48 Natanayel ké asé hepara aji : « Tug di imeennuy ba? »

K€ Yetu ateema aji : « Ji Filip abi ado kadu'u, wi iwooy du bfig uteeh, dwinu. »

49Ké Natanayel asé ji na a : « Rabi, iwo Abuk Nasibati, iwo nasih i *Itrayel. »

50 Ké Yetu ateema aji : « Ifiyaar tiki djaku dwinu wi iwooy du bko uteeh. Tluy kawin
iko indémuy apel yi iwinuy nta. »

51 Wi wi asaay aji : « Na manjoonan, dtupan, naluy kawin bati bahaabésa, ywanjut
nabot nado kapaya, kawala ti *Abuk Niint. »

2

Bniim du Kana
1Unuur uwajantén bniim bloy bawo du ubeeka wi Kana du *Galilay, ké anin Yetu awo

da. 2 Yetu kak awo ti biki baduur babi bniim, ul na batasarul. 3 Poot pabaa, ké anin Yetu
asé bi aji na a : « Baankak aka poot. »
4Ké agé ji na a : « Abuk flaat, we ukaay ké iktupén uko wan? Unuur wi naan uundobi

ban. »
5Ké anin asé ji na balemp : « Uko wi akjakaranan, nadolan wa. »

¢ Kdunk paaj ki mnlaak kawo da ki bayuday bajaan batuuna meel mi bajaan badolna
bafiow. Pdunk paji pado uko ji ylitru ifleen-week. 7 Ké Yetu aji na balemp : « Natumaan
idunk yi na meel. » K& batuman ya.

8 Wibabaarn ké asé ji nabaka: « Naliikan hénkur nafioot najafian iko. » Ké baliik anoot.

9 Ankjananuy aflemi, ké usé wo ubifiu. Aamme dko di uwoonuy, ké balemp basé me,
bukal banliikun meel. Adu naniim, 19 aji na a : « Naan aji dun kawul poot panlilnup,
wal wi bafaan bakujun, ké baa pénan panwoor paanlil maakan. Iwi, ké isé hank plil te
hénkuny! »

11 ko way uwoor ujuni wi iko ifionarénaan yi Yetu ajaan ado banaay bahilna bame
uko wi awoor. Ado wa du Kana di Galilay, adiiman mndém mi nul ké batasarul bafiyaara.

12Wi abaan), asé ya ubeeka wi Kapernawum, ul, na anin na babuk asin na batasarul,
ado da pnuur pntiinku.

Yetu na bawaap du Katoh Kaweek ki Nasibati
(Maci 21.12-13; Markut 11.15-17; Luk 19.45-46)

13 *Utettu wi Mbuur wi bayuday ufiogi, ké Yetu asé ya Yerutalem. 14 Aténk du *Katoh
Kaweek ki Nasibati bawaap ngit na nkaneel na pbalab ; batorkaar itaka bakak atoo da.
15 Ajej wal mént ital aboman btintél asé dook baka bti ti Katoh ki Nasibati bukal na
nkaneel nangit ; afél itaka yi batorkaar abot awat nmeesa yi baka. 1¢ Aji na bawaap nbalab
: « Napénaan yko ni ti. Nawutan kakakan katoh ki Paapa dko dwaapi. » 17 Batasarul bales
wal mént uko umpiitaniin ti Ulibra wi Nasibati : Unal uweek wi nkaan pa Katohu ukfinnun. =

18 Wal mént, ké baweek biki bayuday basé ji na a : « Dolan uko uloy unkyuujuy ké
ihilan kado kado uko wi ikdoluy hénk. »

19Ké Yetu ateem baka aji : « Nafomle Katoh ki Nasibati ki, kanatan ka ti pnuur nwajant.
»

20K€ basé ji na a : « Bado nysubal ifieen nbaakér na nsubal paaj pa pniw katoh ki mént,
ké iwi isé ji iniw ka ti pnuur pwajant? » 21 Ké Yetu wal mént asé tiiniyaan tiiniyaan
uleeful. 22Ké hénk, wi abiin anata i pket, batasarul bales ké abi ji hay, asé fiyaar uko
umpiituy ti Ulibra wi Nasibati na utup wi Yetu abiiy atup.

23 Jibi Yetu awoon du Yerutalem ti wal wi Ufettu wi Mbuur, banaay batum bafiyaara
wi bawinuy iko ifionarénaan yi akdolur. 24Ké ul asé wo aanfiyaar baka, {iki ame bafaay
bti, 25 abot awo aannuma faay atupa jibi naary awoori tiki ul ti bkowul ame uko unwoon
ti uhaas wi naar.

o 2:17 Kafiaam 69.10.

3

Yetu na Nikodem

1Uka tfa ti *bafaritay fiiint aloy i katim kawooy Nikodem. Awo ti baweek biki bayuday.
Z Aya du Yetu na utejan aji na a : « Najukan, yme ké iwo najukan i Nasibati ayiluy, tiki
nin faay aloy aanhil pdo iko ifionarénaan yi ikdoluy woli Nasibati aanwo na a. »

3 K€ Yetu agé teema aji : « Na manjoonan dtupu, nin faay aanhilan kawin *Psih pi
Nasibati bé aankak abuka buka™, »

4Ké asé ji na a: « Hum di di fiaan ahiniin kabuka kak wi adoor abi taf? Ahinan kakak
du kayip ki anin kabuka kak i? »

5Ké ateema aji : « Na manjoonan dtupu, fiaan anwoor) aankak abuka ti meel na Uhaas
wi Nasibati aanhil kaneej du Psih pi Nasibati. ¢ Uleef uji ubuk uleef, ké uhaas uji ubuk
uhaas. 7 Wutan kanonar woli djaku, nawo kabuka kak. 8 Uyook uji ufuut dko di ugali. Iji
ktiink wa ufuut bé iinji kéme dko di uwoonuy kéme dko di ukyaay. Ké hénk di uwoon
kak pa bafiaan bambukiiy ti Uhaas wi Nasibati. »

9Ké Nikodem asé ji na a : « Hum di di uko mént uhiluny kadolana? »

10 Ké ateema aji : « Hum di ihiluy kawo najukan ti Itrayel asé wo iimme iko yan?
1 Dtupu na manjoonan, yji ytiiniyaan uko wi ymeey kabot katup wi ywinuy, ké an
nasé wo naanji nadinan pfiyaar uko wi gjakun. 12 Woli naanfiyaar wi nji katiiniyaanur
iko yi mbos, hum di di nakluy kafiyaar woli dluy atiiniyaan iko yi bati ba? 13 Nin fiaan
alon aampaya bati *Abuk Niint taf [anwoon du bati] awaliin. 14Ké jibi *Moyit adeenur
upula untak du *pndiis®, hénk di Abuk Niin{ akdeenaniin, 15 fiaan anfiyaaruluy ahilna
aka ubida wi mnto.

16 « Nasibati apal bafiaayy maakan adoo wul Abukul aloolan tafi i akaan, fiaay anfiyaaru-
luy awutna kaket, asé ka ubida wi mnto. 17 Nasibati aanyil yil Abukul abi aji na bafiaar
ké baduknaana awo i pket, ayila yil bafiaan batépna ti a babuur. 18 Naan anfiyaarulun
aankduknaana, anwoor) aanfiyaara ado bi duknaana duknaana, tiki aanfiyaar ti Abuk
Nasibati aloolan tafi i akaay. 19 Ké uko wi, uktuun baji baduknaanaa : bjeehi babi ti
umundu ké bafiaan basé magan bdém apel bjeehi tiki iko yi bafiaan bakdoluny iwug
maakan. 20 Naar ankdoluy butaan apok bjeehi ; un méntan aankya du bjeehi, kati iko
iwutaan yi adoluy iwinana. 21 Ké fiaan) anjaay atas manjoonan aji ya du bjeehi, kahilna
kadiiman ké iko yi akdolun iwoona du Nasibati. »

Yetu na Yowan Nabattaar
22 Wi iko yay itépun, Yetu aya na batasarul du utaak wi Yuda, ato da na baka abattaar.

23 Yowan kak awo ti pbattaar du Aenon kafiog Falim tiki meel mantum da, ké bafiaarn
babot abi'abi {i a pyeenk batitmu. 24 Baandobi wata wal mént ukalabus. 2> Unuur uloy
ké btup basé pén ti batasar Yowan na nayuday alon ti uko wi bafiow. 26 Babi {i Yowan aji
na a : « Najukan, flaan ambiin awo na iwi du plut pi Yordan, i ibiiy atiiniyaan uko wi nul
awuy du abattaar ké bafaay bti bakya du a. »

27Ké Yowan ateem baka aji : « Nin fiaay aanhil kayeenk uko uloy bé uunwoona du bat;i.
28 An ti uleefan namaar ké ntiini aji : “Ménwo Krittu ké basé yilén ti kadunul.” 2° Naniim
akaan naniima, ké nanoh naniim anwoor) da aji lilan woli atiink pdiim pi naniim. Mnlilan
mi, manwoor mi taan mandém maakan keeri. 30 Ul awo kado kadém, nji nsé ndo kawala.

31 « Anwoonur) bati apel bafaay bti ; anwooy i mbos, awo i mbos abot aji tup iko yi
mbos. Anwoonuy bati [apel bafiaay bti] 32 aji tup uko wi awinuy akut atiink ké nin aloy
asé wo aanji di ptiink utup wi nul. 33 Anfiyaaruy utup wi nul adiiman ké adinan ké uko wi
Nasibati ajakun uwo manjoonan ; 34 Nasibati aji wul fiaan i ayiluy Uhaasul kakésan asé
katup utup wi Nagibati. 35 Nasibati Asin anal Abukul, akuf awula iko bti. 3¢ Anfiyaarun
Abukul aka ubida wi mnto ; anwoor aandi ptiinka aankka ubida mént ; udeeb wi Nasibati
ujiuwo tia. »

*
3:3 Bé aankak abuka buka : Batiiniyaan ti kak pbuknaana bati. % 3.14 Natenan ti Mnfén 21.19.

Yetu na fiaat i utaak wi Famariya

1Bafaritay batiink ké baji batasar Yetu batum adoo pel biki Yowan ké abot aji battaar
banaay bampeluy biki Yowan akbattaarun. 2 Yetu ul ti uleeful aanji battaar, batasarul
bajaay babattaar. 3 Wi atiinkun uko mént, apén du Yuda akak Galilay. 4 Awo i kamuur
utaak wi *Famariya.

5Ké hénk di ayaan aban du ubeeka uloy wi Famariya wi bajaan badu Tikar kafiog uteeh
wi *Yakob abiin aten *Yotef abukul. ¢ Ti dko mént di di pliik pi Yakob pawoorn). Yetu apos
anoor asé ya ato du kafiog pliik mént. Unuur udiin wal mént,.

7 Ké naat alon i Tamariya asé bi pliik. Ké Yetu asé ji na a: « Tenaan meel ddaan. »
8 Batasarul baya wal mént ubeeka pla uko ude.

9 Ké faat aji na a : « Hum di iwi, inwoon nayuday ihilun kafiechanaan meel, nji nwoor
i Tamariya? » (Bayuday baanji banaakiir na bafiaan biki Famariya.)

10Ké ateema aji : « Woli ime lah uko wi Nasibati ajaany aten abot ame fiaay anjakiip
itena adaan, iwi ti uleefu ikiiehanuluy asé tenu meel manjaay manwul bafiaan ubida. »

11Ké asé jinaa: « Naweek, iinwo na nin ukoolan uliikni ké pliik pabaa diil maakan. Tuy
di di ibaay aliikna meel manjaay manwul bafiaay ubida ba? 121dém apel Yakob ateem
nja anwuluy nja plitk pi i? Ul andaanuy ti pa abot awul babukul na yntaam yi nul ké
padaani? »

13 K& Yetu asé teema aji : « Naay andaanun meel mi, udaan ukak atija ; 14 ké faan
ansaay adaan meel mi nji kaluy kawula nin udaan uunkak atija, meel mi nji kawululun
mankak ukumpés unkwuluy ubida wi mnto. »

15Ké fiaat asé ji na a: « Naweek, tenaan meel mént, udaan uwutna kakak katijén ndoo
nwo i pbi pliik ti. »

16 K¢ aji naa: « Yaan idu ayinu isé ikak na a ti. »

17Ké ateema aji : « Méniimaa. »

Ké Yetu asé ji na a : « Itup manjoonan wi ijakuy iinniimaa, 18 tiki ibi niima yyaas
kafieen, ké i iwoonaanuy hénkuy aanwo ayinu. Ifay ti wag. »

19 Ké naat ké asé ji na a : « Naweek, dwin ké iwo *Natupar Nasibati na manjoonan.
20 Bateemun badéman Nasibati ti pnkuy pi, ké an bayuday nasé ji du Yerutalem di di
bafiaan bawooy i kado kadémana. »

21 K€ asé ji na a : « Abuk fiaat, fiyaarén, wal ulon ubi wi mént ti pnkun pi kéme
du Yerutalem tan di bakdoon kadémanaan Nasibati Asin nja. 22 An, naji nadéman uko
wi nawoorn naammee. Un nji ndéman uko wi ymeey tiki ti bayuday di di Nasibati
atepnuy abuuran bafaay. 23 Ké wal usé bi, wii wi, udo bi ban ban, wi banjaay badéman
Nasibati Asin nja bakme'uluy na manjoonan kado kadémana na uhaas ; bukal bawoon
banjaay badéman Nasibati Asin nja, bukal biki aklaan. 24 Nasibati awo uhaas ké banjaay
badémana bawo i kame'a na manjoonan kadémana na uhaas. »

25Ké fiaat asé ji na a : « Dme ké Naar i Nasibati adatun, i bajaan bado *Krittu abi. Woli
alup abi, atup nja iko bti jibi iwoori. »

26 Ké Yetu aji na a : « Nji nkatiiniiy na iwi, dwooy ay mént. »

27 Wal wi atiiniin han ké batasarul basé wuj, asé fiopar wi bawinulun ké aktiini na haat.
K& nin alon ti baka asé wo aanhepara uko wi aklaan kéme uko wi aktiiniiy na fiaat.

28 Wal mént fiaat aduk pdunk pi nul, aya du ubeeka aji na bafiaan: 2° « Nabiin nawin
fiint aloy antupnuy iko yi ndoluy bti. Woon Krittu a i? » 30 Bapén ti ubeeka aya du a.

31 Wal mént batasarul bawo ti pkoota aji na a : « Najukan, deeni. »

32K€ agé teem baka aji : « Dka pde pi nawoory) naammee. »

33 Batasarul bawo ti psal aji me alon atija tij uko ude. 34Ké Yetu asé ji na baka : « Pde
pi haan pawooy pdo uko wi anyilnuy ajaknuy ndo na pbaafiés ulempul. 35 Jém naji naji
: “uduka kli kbaakér kakit kasé kabi” i? Dtupan, nakatan kés naten yteeh, nado bi kay
kay pa kakit. 3¢ K€ nakit ado bi jun jun pyeenk baluk bi nul abot akit ndeey pa ubida wi

mnto, najaar na nakit bahilna balilan bukal batéb bti. 37 Ti uko mént, uko wi bajakug uwo
manjoonan : Aloy aji jaar, aloy kakit. 38 Nji dyilan naya nakit uko wi nawoon naanjaari.
Baloy bado ulemp untamnun, ké an nasé yeenk ulemp wi ujénk wi baka. »

39 Ti ubeeka wi mént bafnaay biki Tamariya batum bafiyaar Yetu wi batiinkuy uko wi
faat atupun tia aji : « Atupén iko yi ndolun bti. » 40 Hénk, wi bafiaan babiiny du a, bakoota
aji ato na baka ; ké ato da ynuur ntéb. 4! Dtup ni nul nado ké banaan batum maakan kak
bafiyaara ; 42 baji na flaat: « Mént uko wi itupuy tai ukaan ké nfiyaara ; un ti gleefun
ntiinka abot ame ké ul na manjoonan awoor Nabuuran bafaan bti. »

43 Wi Yetu atoon pnuur ntéb du Tamariya, asé pén da aya *Galilay. 44 Abi tup aji ké
*Natupar Nasibati aanji tiinkana du utaak wi nul. 4> Ké wi asaay aban du Galilay, bafiaay
bamébana bnuura tiki wi bayaan *Ufettu wi Mbuur du Yerutalem bawin iko bti yi adolun

da.

Pjeban pi abuk nalempar nasih

46 Yetu akak ubeeka wi Kana du *Galilay di abiiy akakanaan meel ubifiu. Ké wal mént
aloy ti balempar nasih baweek aloy i abukul amaakuy asé wo du Kapernawum. 47 Wi
atiinkuy ké Yetu awoona Yuda aban ti Galilay, aya du a, akoota aya ajeban abukul tiki
amaak aflogan pket. 48 K€ Yetu asé ji na a : « Woli naanwin mlagre na iko iflonarénaan
naanji nafiyaarén. »

49 K€ nalempar nasih asé ji na a : « Naweek, biin ji abuk naan abi aket. »

50KE aji na a: « Yaani, abuku awo najeb. »

Ké fiiint afiyaar uko wi Yetu ajakuluy, atool pya katohul. 51 Ahum nwo ti bgah, ké
balemparul basé bi ayit na a aji na a abukul ajebi. 52 Ahepar baka wal wi amatrénurn). Ké
baji na a : « Takal da, uko ji uwoori uloolan wi pnak wi wi uleef ukakun ajoobét na a. »
53 Asin napot ales ké wal mént wi wi Yetu ajakuluy: « Abuku awo najeb. » Wi wi asaarn
afiyaar Yetu ul na biki katohul bti.

54 Uko way uwoor uko ufionarénaan utébantén wi Yetu adoluy ti Galilay. Ado wa wi
apénnuy Yuda.

5

Pjeb pi natakmaan du Bettata

1 Wi iko yap itépuy, ufettu uloy wi bayuday uwoo, ké Yetu asé ya Yerutalem. 2 Ké
du Yerutalem ti kafiog « pléman pi nkaneel » usé ka, dko dlor dfiownaani danwoor) na
irakan kafieen di bajaan bado ti utup uhebéré Bettata®™. 3 Tuy irakan mént, bamaakal
batum maakan : bakuul, banknjiinkuy, na bambiinkniin, baji bapiint da kayoonk meel
mansintar ; 4 uwanjut uloy wi Ajugun uji ubanle tuy ubi kawala da, meel mansé kasintar
; anneejuy uteek wi meel mansintarun pmaak pi akaharn paji pabi jeb jeb. > Uka da wal
mént fiiint aloy andoli nsubal ifeen-nwajant na bakren ni atakmi. ¢ Yetu awina ké apiing
da abot ame ké ujon wi atakmi aanhinan pos asé ji na a : « Inal kajeb i? »

7 Ké fiiint natakmaan ateema aji : « Naweek, ménka nin aloy anhiluy katénkén nwala
du dko dfiownaani woli meel mansintar, ké ji mbi ndo kaban, aloy aji do bi banén da
uteek. »

8 Ké asé ji na a : « Natiin, jejan iko yi ipiintnuy ipos. » ° Ti dko mént, ké fiint abi jeb
jeb ajej iko yi apiintnuy apos.

K& unuur mént usé wo *unuur wi pnoorfén wi bayuday. 19Baweek biki bayuday baji na
fiint i babaan ajeban jeban : « Unuur wi pnoorfén uwo nta, bgah bi nja baneenan ikuna.
»

11Ké ateem baka aji : « Anjebanaanur ajakén : “Jejan iko yi ipiintnuy ipos.” »

12 Xé basé hepar aji : « Naay ahon ajakiiy jejan iko yi ipiintnun ipos ba? » 13 Ké i
bajebanur asé wo aamme flaay) méntan, ké Yetu abot aneem ti pntuk.

14 Wi uko wan utépuy, Yetu ayit na fiiin{ i ajebanuny du *Katoh Kaweek ki Nasibati
asé ji na a : « Hénkup ijebi, tafiaanuy pjuban ji uko untamur apel umbiiy adolu umobu.

* .
5:2 Bettata : Baloy bapiit Betetda.

» 15 Niin{ aya wal mént atup baweek biki bayuday aji Yetu ajebanulun. 16 K& baweek
biki bayuday basé jun phajan Yetu, tiki aji do iko mént ti unuur wi pnoorfén. 17 Ké asé
ji na baka : « Paapa aji lempa lemp pnuur bti, ké nji kak mbot alemp. » 18 Uko wapy
ukaarn ké baweek biki bayuday batamanaara taman ala pfina ; baji baji mént uko wi bgah
baneenanuy ti unuur wi pnoorfén tafi wi wi ajaay ado, abot aji ji Nasibati awooy asin
kalipan uleeful na Nasibati.

Mnhina mi Abuk Nasibati

19 Yetu akak ayeenk btup aji na baka : « Na manjoonan dfupan, Abuk Nasibati aanhil
pdo nin uko uloy bdidi'ul bé aanwin Asin ké ado wa. Uko wi Asin adolun, Abukul akak
aji do wa. 20 Nasibati anal Abukul abot aji diimana iko yi ajaan ado ; aluy kadiimana iko
indémun apel yi, inktuun nafionar. 21 Ké jibi Nasibati ajaan anatan bafiaay {i pket kabot
kawul baka ubida, hénk kak di di Abukul ajaan) awul fiaan i adatuy ubida. 22 Hénk kak,
Nasibati aankwayés nin fiaay aloy, awutar uko mént bti Abukul, 23 bafiaay bti bahilna
badéman Abukul jibi bajaay badémana. Naay anwooy aanji déman Abukul, aanji déman
Nasibati anyiluluy. 24 Na manjoonan dtupan, fiaay anktiinkuy ptup yi naan abot afiyaar
Nasibati anyilnur, aka ubida wi mnto. Naan mént aankduknaana, apénna du pket abi ti
ubida.

25 « Na manjoonan dtupan, wal ubi, hénkuy da, wi banwooy du pket baktiinkuy pdiim
pi Abuk Nasibati, bankntiinkur pa abi du a, baka ubida. 26 Jibi Nasibati awoor anjaar
awul ubida, hénk kak di di atenuny Abukul ado kawul ubida. 27 Akak awula mnhina mi
pwayés tiki awo *Abuk Niint. 28 Nawutan kafionar ti uko mént tiki wal ubi wi banwoon
du ihér meet baktiinkun pdiimul. 2° Bandolun bnuura bapén kayeenk ubida, bandolur
butaan basé bapén pa Nasibati aji baduknaana awo i pket. 30 Nji ti uleef naan, ménhil
pdo nin uko uloy, pwayés pi naan paji pawo ptool, tiki ti uleef naan, ménji kado uko wi
nji npaluy, dji kawayés jibi anyilnuy ajaknug. »

Uko wi batupun ti Yetu

31Yetu akak aji : « Woli nji tafl katuparuny bkow naan uhinan kawo uunkwo manjoonan
ti an. 32Ké alon asé atup ti uko wi naan, dme ké uko wi akfupuy ti nji uwo manjoonan.
33 Nayil bafiaay du *Yowan, ké atupan uko unwoor manjoonan {i uko wi naan. 34Ké ngé
wo ménuma fiaay atuparaan, dtup tup hay nahilna nabuur.

35 « Yowan abi wo unkaniya unktéruy ajeehan dko, ké nadat ywal ylon pwo ti bjeehi
na mnlilan wi naktiinkuy uko wi atupanay. 3¢ Nji, dka uko unkyuujuny uko wi nwoor
apel wi Yowan atupanan: iko yi Paapa atu'énuy pdo, yi nji kadolun, idiiman ké Paapa
ayilnuy. 37 Ké Paapa anyilnuy ul ti uleeful atup ti uko wi naan. Naambaan katiinka
pdiimul, kéme kame jibi anaami. 38 K€ jibi nawoon naanfiyaar i ayiluy, nadiiman ké
naambaan kamébanaara utup wi nul. 39 Naji najuk Ulibra wi Nasibati bnuura, tiki nasal
ké ti wa di di nakkaanun ubida wi mnto. Ké Ulibra wi Nasibati mént utupuy uko wi taan.
40K an nasé wo naanyal pbi ti nji kakaana ubida.

41 « Ménkyeenkna mndém ti bafiaay. 42 Dme an, naanyal Nasibati na manjoonan.
43 Dbi ti katim ki Paapa, ké naanyeenkén ; alon abile bdidi'ul, nayeenka. 44 Hum di di
nahiluy kafiyaarén, an nanjaan nadéman yleefan kasé wo naanji nala mndém mi Nasibati
anwoon aloolan? 45 Nawutan kasal kaji dluy kakeesaaran du Paapa. Moyit i nahatun
akkeesaaranar. 46 Woli nafiyaar lah *Moyit, nakak kafiyaarén, tiki apiit piit uko wi naan.
47Bé woli naanfiyaar uko wi apiituy, hum di di nakfiyaaruy uko wi nji katupuyn? »

6

Pntuk pweek pi Yetu ade de'anun
(Maci 14.13-21; Markut 6.30-44; Luk 9.10-17)
1 Wi iko yay itépun, Yetu amuur *bdék bi Galilay (bul bi bajaay bado kak bdék bi
Tiberiyad). 2 Bafiaay batum bawo ti ptasa wi bawinuy iko ifionarénaan yi akdoluy ti

bamaakal. 3 Aya apaya du pnkuy ato da na batasarul. 4 Ufettu wi bayuday wi bajaay bado
*Ufettu wi Mbuur ufiog wal mént,.

5 Yetu akat kés, awin bafiaay batum ké bakbi du a, asé ji na Filip : « Tuy di di ykyaay
kanugna ipoom kawul bafiaay biki bti bade? » ¢ Atup hay katenna Filip, tiki ul ti uleeful
ame uko wi akdolun. 7Filip ateema aji : « Baluk bi kli bakren baandoo kés pa fiaay andoli
ayeenk bnduy. »

8 Andre, natasarul alon anwoor) abuk asin Fimorn Piyeer aji na a : ® « Napot aloy awo i
na ipoom™ kafieen na ntéb ntéb ; iko mént ikés uko ulon pa bafiaan biki bti i? »

10Ké Yetu asé ji na baka : « Nadolan bafiaay bato bnuura. » Pjaagal patum ti dko mént,
ké banaan batoo. Biint bawo uko ji ifieen-week nyaas ifieen-kafieen (5000). 11 Yetu ajej
ipoom, abeeb Nasibati asé faas ya bafiaan abot ado han kak na ntéb. Naar andoli aji yeenk
uko wi akdeen.

12Wi badeen bti ayok, ké asé ji na batasarul : « Natonkaan iko indukiin, nin uko ulon
uwut katoka. » 13 Batonkan iko bti indukiiy, ké itum kkaar ifieen na ktéb. Tko mént bti
ipénna ti ipoom kafieen yun.

14 Wi banaay bawinuy uko ufionarénaan wi adolun, asé ji : « Na manjoonan i awoon
*Natupar Nasibati anwoorn i pbi ti mbos. » 15 Wal mént ké Yetu asé yikrén ké banal
kamoba kadola awo nasih, asé ti aya agaag du pnkuy.

Yetu apos ti bdék
(Maci 14.13; Markut 6.45-52)

16 Wi utaakal ubanur, batasar Yetu baya bdék, 17 bapaya ti bteem, atool pya du plut du
Kapernawum. Unuur udo bi yob yob, ké Yetu akak awo aando bi du baka. 18 Baya aban
tup ké ukék usé unata, ké bdék batuunki. 1° Wi bapaatuy uko ji nkilometér kafieen kéme
paaj, asé win Yetu ké akpos ti meel duut abi du bteem bi bawoon), balénk wal mént. 20Ké
asé ji na baka : « Nji a, nawutan kalénk. » 2! Banal pdo apaya ti bteem, asé kur aban du
pkay.

Yetu, pde panjaan pawul ubida
(Natenan ti Maci 14.34-36; Markut 6.53-56)

22 Na nfa, pntuk pi bafiaary panwoor du bdék umbay wundu pales ké bteem bloolan
bawohar da takal abot ame ké Yetu aampaya ti bteem na batasarul, bukal taf bayaar.
23 Ké wal mént kak, iteem ilon ké isé bi du dko di bafiaan babiiy adeena ipoom wi Yetu
Ajugun abeebuy Nasibati. 24 Wi bafiaay bawinuy ké Yetu aanwo da, batasarul kak ké
baanwo da, bapaya ti iteem aya praba du Kapernawum.

25 Wi bayaan awina du plut asé ji na a : « Najukan, lum di di ibanun ti ba? »

26 Ké Yetu ateem baka aji : « Na manjoonan dfupan, mént pdo na pyikrén iko
ifionarénaan yi nawinuy pakaan ké nakla'én, nala'én la tiki nade ipoom ayok. 27 Nawutan
kado kalemp pa pde pankmbaar), nadoon kalemp pa pde panjaay pawul ubida wi mnto,
pi *Abuk Niint akluny kawulan. Nasibati Asin adiimanan bnuura ké ul awoona du a. »

28 Wal mént ké basé hepara aji : « we wi gwoon kado kado, kahilna kawo ti uko wi
Nasibati apalup? »

29 K€ Yetu ateem baka aji : « Pdo uko wi Nasibati analuy pawo pfiyaar naay i ayilun. »

30 Wi wi basaan aji na a : « Dolan uko unkyuujuny ké nwo i kafiyaaru. We wi ibaay ado?
31 Bateem nja bade uko wi bajaan bado “Mana” du *pndiis, jibi upiitaniin ti Ulibra wi
Nasibati aji : “Awul baka ké bade pde panwoonun bati.,” »

32 Ké Yetu asé teem baka aji : « Na manjoonan dtupan, *Moyit aanwulan pde
panwoonuy bati, Paapa akwulanay pde panwoonuy bati na manjoonan. 33 Pde pi
Nasibati pawo anwalnaaniin bati abot awul umundu ubida. »

34 K€ basé ji na a : « Naweek, wulun pde mént unuur unwoor. »

*
6:9 Ipoom mént bado ya na uko unnaamun na maaj ; yul iyojnuy prees ti ipoom bti. % 631 Ppén 16.4; Kaflaam
78.24.

35 K€ aji na baka : « Nji, dwoon pde panjaan pawul ubida. Naay ankmbiiy ti nji,
nin ubon uunkak ade'a, ké fiaay anfiyaarnuy, nin udaan uunkak atija. 3¢ Ké nsé tupan,
nawinén asé wo naanfiyaarén. 37 Ké banaan bti biki Paapa akwulnun baluy kabi i nji, ké
flaay ankmbiin ti nji, nin ménkdooka. 38 Ménwalnaana du bati pa pdo uko unlilnuy, dbi bi
pdo uko wi anyilnuy analuy ndo. 39Ké uko wi anyilnuy analuy, uwo nwut kaneemandén
nin alon ti biki awulnuy, nsé natan baka ti pket ti unuur ubaafisaani. 40 Uko wi Paapa
analuy wii wi : flaan andekun kés ti nji Abukul abot afiyaaraan aka ubida wi mnto, ngé
natana ti unuur ubaansaani. »

41 Wi ajakuy han, ké bayuday baloy banwoor) da basé nur nuran tiki aji ul awooy pde
panwoonuy bati. 42Bawo {i ptiini aji : « I mént, aanwo Yetu abuk Yotef i? Jme asin na
anin bnuura. Hum di ahiniin hénkuy kaji awoona bati ba? »

43 Ké Yetu asé teem baka aji : « Natafiaan pdo kagur yuran. 44 Nin aloy aanhilan pbi
ti nji bé mént Paapa anyilnuy atijuluy, ké nji nsé luy kanatana ti unuur ubaansaani.
45 *Natupar Nasibati apiit aji : “Nasibati aluy kajukan baka bukal bti.”®* Naar anktiinkun
Paapa abot améban pjukan pi nul, abi du nji. 46 Nin fiaar) aambaar kawin Nasibati Paapa
bé mént anwoonur du a; ul tafi awinuy Asin. 47 Dtupan na manjoonan, fiaar) anfiyaarnuy
aka ubida wi mnto. 48 Nji dwoorn pde panjaan pawul ubida. 49 Basinan bade pde pi bajaarn
bado Mana du pndiis abaa keta ket. 0Ké pde panwoonuy bati, pi fiaar) akdeen kasé kawo
aankket pasé wo pii pi. 51 Nji dwoor pde panwoor na ubida, panwalnaaniin bati. Woli
faan ade pde mént, aka ubida wi mnto. Pde mént pawoor uleef naan wi nji kaluy kawul,
umundu ukaana ubida. »

52Bayuday baloy bawo wal mént ti platar aji : « Hum di di ahiluy kawulun uleeful nde?
»

53 K& Yetu asé ji na baka : « Na manjoonan dtupan, woli naande uleef wi *Abuk Niint
akuf awo naandaan pfiaakul, naankwo na ubida. 5% Naan ankdeen uleef naan kakuf
kadaan pfiaak pi naan aka ubida wi mnto, nsé natana ti pket ti unuur ubaafisaani. 55 Uleef
naan uwo pde na manjoonan, ké pfiaak pi naan pawo poot na manjoonan. 56 Naar
ankdeen uleef naan kakut kadaan phnaak pi naan amébandér na nji mbot nwo na a.
57 Paapa anwoor) ukumpés wi ubida ayilnuny ké mbot akaana ubida ti a. Hénk di di fiaarn
ankde'énuy aktépnun ti nji kaka ubida. 58 Pde panwoonur bati pii pi ; paanwo ji pi
basinan babiin ade abaa keta ket. Naan ankndeen pde pi aluy kaka ubida wi mnto. »

59 Yetu atup uko way wi akjukanuy du *katoh kafiehanaani du Kapernawum.

60 Batasar Yetu batum, wi batiinkun utup war, asé ji : « Utup wi uditi! Naar aanhilan
ptiink wa? »

61Yetu, ame {i uleeful ké batasarul bawo ti pyur nuran ti uko wi afupun asé ji na baka
: « Uko way udolan natafan pfiyaar i? 62 Ké woli naluy awin *Abuk Niint ké akpaya pkak
du bati bi awoonurn), nabaa do hum? 63 Uhaas wi Nasibati ujaay uwul ubida, fiaan najén
aanwo nin ukoolan. Dtup ni nji nfupanay nado Uhaas wi Nasibati na ubida nabi ti an.
64 K€ usé ka ti an banaan baloy banwoor baanfiyaarén. » Yetu ado bi meha me du ujuni
banwoor baankfiyaara abot ame ankluy kawaapa. 5 Aji na baka kak : « Uko wan ukaan
ké njakan nin fiaay aanhil kabi du nji bé mént Paapa atenuluy uko mént. »

66 Ti wal mént ké batasar Yetu batum basé deka kafet, baankak atasa. 67 K€ asé ji na
batasarul ifieen na batéb : « An kak naya kadukén i? »

68 Fimor) Piyeer ateema aji naa: « Ajugun kabaa kaya du in ba? Iwoon na ntup nanjaarn
nawul ubida wi mnto. ¢ Dfiyaaru abot ame ké iwi iwoon fiaay) nayimanaan i Nasibati
ayiluy. »

70Ké Yetu asé ji na baka : « Mént nji ddatanan an batasar naan ifieen na batéb i? Ké
aloy ti an agé wo untaayi. » 71 Atiiniyaan wal mén{ Yuda abuk Fimory Itkariyot, anwoor
alon ti batasarul ifieen na batéb, asé luy kawaapa.

el 6:45 Itayi 54.13.

7

Yetu du Ufettu wi iloona

1Wi iko yap itépun, Yetu awo ti phaay na utaak wi Galilay, aangnal pdo kanaay na utaak
wi Yuda tiki bala pfina. 2 Ufettu wi *bayuday wi bajaan bado *ufettu wi iloona unog wal
mént. 3Ké bata'ul basé jinaa: « Wutan kaduka ti, yaan Yuda batasaru bahilna kak bawin
iko yi ijaan kdo. 4 Naan aanji mena woli anal iko yi akdolur iwinana. Jibi ikdolun iko yan,
pénan iwinana ti bafiaay. » 5 Batiini hap tiki baanfiyaara.

6 Ké Yetu asé ji na baka : « Wal wi naan uundo bi ban, ké ywal bti nasé nuura pa an,
nado uko wi nagaluy. 7 Bafiaan biki umundu baanhilan ppokan, ké nji basé pokén tiki dji
katup kaji iko yi bakdoluy iwuti. 8 An, nayaan ufettu, nji ménkya, tiki wal wi naan uundo
bi ban. »

9 Wi ajakuy harn asé duka du Galilay. 10Ké wi bata'ul bayaan du ufettu, ké asé nata aya
da bé nin naay aammee. 1! Baweek biki bayuday bawo ti pla'a ti wal wi ufettu asé ji : «
Awo tun ba? » 12 Ti pntuk pi bafiaar) pambiin ufettu bhoopatér batum maakan ti uko wi
nul. Balon baji baji awo fiaay) nado bnuura, baloy kaji aji fél bafiaan. 13 Ké nin aloy kaksa
asé wo aantiiniyaan uko wi nul ké bafiaar batee, tiki bati baweek biki baka.

14 Banaay baya ado ban ti ptoof pi kaném ki ufettu, ké Yetu asé ya du *Katoh Kaweek
ki Nasibati awo ti pjukan. 15 Bayuday bafionar asé hepar aji : « Hum di di ameer iko yi bé
aanjuki? »

16 K€ Yetu agé teem baka aji : « Pjukan pi naan paampénna ti nji, pawoona du anyilnuy.
17Woli fiaay anal pdo uko wi Nasibati analuy, ayikrén me pjukan pi naan pawoona du a,
kéme uko wi nji katupun uwoona ti nji tafi. 18 Woli uwoona ti nji nawin ké dla la mndém
mi uleef naan, ké woli dla mndém mi anyilnuy, kawo fiaar) i manjoonan, anwoor natool.
19 *Moyit aanwulan *Bgah i? Ké nin alon ti an asé wo aanji do uko bti wi bajakun. We
ukaarn ké nakdo na pfinén ba? »

20 K¢ bafiaan basé teema aji : « Iwo na untaayi. In aklaay pfigu ba? »

21 Ké Yetu ateem baka aji : « Ddola mlagre mloolan, ké nasé nonar. 22 Moyit atu'an
pwala katémp ké pasé wo paanwoona du a, pawoona du bateem nja, ké nasé ji nawalan
faany katémp ti unuur wi pnoorfén. 23 Hénkun, naji nawalan fiaay katémp ti unuur
wi pnoorfén ké uunwo uko wi Bgah bi Moyit baneenanuy. Ké hum di di nahilanuy
kadeebatéraan tiki djeban fiaay bti ti unuur wi pnoorfén? 24 Nawutan kado kawayés
jibi nawinaruy uko, nadoon kawayés na manjoonan. »

Yetu awoha Krittu i?

25 Wal mént bafnaan baloy biki Yerutalem bawo ti phepar aji : « Mént i i baklaay pfiy
i? 26 Ké asé wo awi, atup ti kadun ki bafiaan, baanjaka nin uko ulon. Om baweek biki nja
basal aji awo *Krittu na manjoonan? 27 Ké un nsé me dko di iaan i awoonuy ; woli Krittu
abi, nin aloy aankme dko di awoonuy. »

28 K& Yetu, anhumun du *Katoh Kaweek ki Nasibati agé huuran aji : « Naji name'én abot
ame dko di nwoonuy. Nji mémbi bi bdidi naan, anwooryy manjoonan ayilnuy. Naamme'a,
29ké nji ngé me'a tiki dwoona du a, ké ul ayilnuny. »

30 Bado na pmoba wal mént, ké nin alor asé wo aambana ban tiki wal wi nul uundobi
ban.

31KE ti banaay banwoor da, batum bafiyaar Yetu asé tiini aji : « Woli *Krittu alun abi,
adola iko ififionarénuy impeli yi i akdolun i? » 32 Bafaritay batiink ké bafiaar) bakyur
nuran uko mént ti Yetu, ké batenan baweek na bafaritay basé yil bayer bamoba.

33 K& Yetu asé ji : « Dwo na an ywal yntiinku kak, kasé kakak du anyilnuy. 34 Naluy
kado kala'én bé naankwinén ; ké dko di nji kawoon), naankhil pbi da. »

35 Bayuday bahepar ti ptoof pi baka aji : « Tuy di di akyaan ké nénkwina? Aya du bayi
nja banwaysérun du banwoor baanwo bayuday kasé kajukan banwoor baanwo bayuday
i? 36 We wi analuy ptup hénk wi ajakuy: “Naluy kado kala'én bé naankwinén ; ké dko di
nji kawoon naankhil pbi da.” »

Meel manjaay manwul ubida
37 Ti unuur ubaafisaani unwoor unuur uweek wi ufettu, Yetu anat agé huuran aji : «
Woli udaan utij fiaay, abiin ti nji, iaay anfiyaarnuy, 3¢ adaanan. *Ulibra wi Nasibati uji :
“Meel mntum manjaay manwul ubida manlun kado kapénna ti a ji ukumpés.” »
39 Yetu atiiniyaan tiiniyaan wal mént Uhaas wi Nasibati wi banfiyaaruluy bawoor biki
kabi kayeenk. Nasibati aandobi wul Uhaasul wal mént tiki aando bi déman Yetu.

Blatar ti uko wi Yetu

40 Bafiaay baloy ti pntuk, wi batiinkuy uko wi Yetu ajakuy asé ji : « Na manjoonan fiaay
i awoon *Natupar Nasibati! » 41 Baloy baji : « Awo *Krittu! » Ké baloy bakji : « Krittu awo
i kapénna *Galilay i? 42 Baampiit ti *Ulibra wi Nasibati aji Krittu awo i pntaali pi *Dayit
kapénna Betleyem ubeeka wi Dayit i?7 »

43 Wal mént ké banaay basé wo ti platar ti uko wi Yetu. 44 Balon ti baka banal pmoba,
ké nin aloy asé wo aampafa paf kafien.

45 Bayern bakak du batenan baweek na bafaritay, ké bukun basé hepar baka uko unkayi
ké baantij Yetu.

46 Ké bateem baka aji : « Nin fiaay aambaarp katiiniyaara ji a. »

47 K& bafaritay basé ji na baka : « Nayal kaji aguuran an kak? 48 Alon ti baweek biki nja
kéme i bafaritay afiyaara i? 49 Ké pntuk pi bafiaay panktasulun pasé wo paamme *Bgah
bi Moyit, pafépanaa. »

50 Wal mént ké alon ti bafaritay i katim kawoor Nikodem ambiiy aya du Yetu asé ji na
baka : 51 « Bgah bi nja badinan baji fiaayy aduknaana bé baandun atiinka kame uko wi
adoluy i? »

52Ké bateema aji : « Iwi kak iwo i Galilay i? Tenan bnuura, iwin ké mént du Galilay di
di *Natupar Nasibati akpénnun. » [ 53 Ké basé tiis andoli du katohul.]

3

Yetu na fiaat anjubanuy pjuban pi piint

[ 1 K& Yetu asé ya du Pnkur) pi Mnoliwera™. 2Na nfa kub ké asé kak du *Katoh Kaweek
ki Nasibati, ké bafiaan bti bakbi'a bi du a. Ato, asé jun pjukan baka. 3Ké *bajukan Bgah na
*bafaritay basé tija naat alon i bamoburn ké akpiint na fiiinf anwoor aanwo ayinul. Babi
anatana ti ptoof pi bafiaay, 4 asé ji na Yetu : « Najukan, bamob fiaat i ké akpiint na fiint
anwoorn aanwo ayinul. 5 K& *Moyit asé ji na nja ti *Bgah aji baat mént bawo katap baka
mnlaak badoo baket. Ké iwi, we wi isaluy ti uko mént? » ¢ Batiini tiini hany kataawanaana,
kahilna kaka uko wi baktaparuli btup.

K€ Yetu asé jut apiit ti mbos na pkoni. 7 Jibi bakheparaaruluy hepar, ké Yetu asé het aji
na baka : « Anwoon aambaay kajubanaara ti an, atapana plaak uteek. » 8 Wi ajakuy hary
asé kak ajut apiit ti mbos.

9 Wi bafaay bukuy batiinkuy utup wan bajun abuyésaana aloolan aloolan, ajunna
bantohi. Yetu ké aduka aloolan na faat tafi, ké anat ti kadunul. 10 Yetu ahet wal mént
asé ji na a : « Bantijiiy ti bawo tuy ba? Nin alon aanji iwo i kaket? »

11Ké ateem aji : « Nin aloy Naweek. »

Ké Yetu akak aji na a : « Nji kak, ménkji ké iwo i kaket. Yaan na bgahu, isé itafian
pjuban. »]

Yetu bjeehi bi umundu
12 Yetu akak atiini na bafiaan aji na baka : « Nji, dwoon bjeehi bi umundu, naan
anktasnurn), aankdo kapos ti bdém, aka bjeehi banjaay bawul ubida. »
13Ké bafaritay basé jinaa: « Iwi, iji ktupar uleefu, nénhinan kadinan ké uko wi iktupun
uwo manjoonan. »

* . . “ .. . . . ”
8:1 Pnkuny pi Mnoliwera : “Mont des Oliviers, Monti de Oliveira, Mount of Olives.

14 K€ Yetu asé teem baka aji : « Woli ddoo tupar uleef naan, uko wi nji katupun
ujoonani, nji dme dko di nwoonuy abot ame di nji kayaan, ké an nasé wo naamme dko
di nwoonuy na di nji kayaan. 1> An, naji nawayés ji bafiaay bajén, nji, ménji kawayés nin
faan. 10 Keé woli dbi wo i kawayés, pwayés pi naan paji pajoonan, tiki mént nji tafi nji
kawayésun, Paapa anyilnuy awo na nji.

17 « Bapiit ti *Ulibra wi Bgah bi nan aji banuma banaan batéb kadiimanaan ké uko
untupun ujoonani. 18 Nji dtupar uleef naan, ké Paapa anyilnuy abot aji fuparaan. »

19 Bahepara wal mént aji : « Saas awo tuny ba? »

Ké ateem baka aji : « Naamme'én abot awo naamme Paapa! Woli name'én lah, name
kak Paapa. » 20 Yetu atiini hay wi akjukanun bafiaay du dko di *Katoh Kaweek ki Nasibati
di bajaay bawatna itaka. Ké nin alon aammoba, tiki wal wi nul uundobi ban.

21Yetu akak aji na baka : « Dya, ké nasé luy kado kala'én, nalun kaket na ipekadu yi
nan. Naanhil pya dko di nji kayaay. »

22 Ké basé ji wal mént: « Wom apal pal kafiy uleeful wi ajakun dko di akyaan nénhil
kaya da. »

23 K€ Yetu asé ji na baka : « An nawo biki mbos, ké nji nsé wo i bati. Nawo biki umundu
wi, nji ké ngé wo ménwo i wa. 24 Uko way ukaay ké nji na an, naket na ipekadu yi nan.
Dtupan, woli naanfiyaar ké nji dwoor, Anwoon®, naket na ipekadu yi nan. »

25Ké basé hepara aji : « Iwo inba? »

Ké ateem baka aji : « Dwo fiaan i nji kajakanan undiimaan aji dwoo™. 26 Dka iko itum
yi ptup ti an inkfuuy nji naduknaanaa. Uko wi njaan katup bafaay dtiinkna wa du
anyilnuy, ul anwoor) fiaay i manjoonan. »

27Baanyikrén wal mént ké atiiniyaan tiiniyaan Asin. 28 Akak aji na baka : « Woli nalun
adeen *Abuk Niint, nasé me ké nji dwoor anwoor abot awo ménji kado nin uko uloy bdidi
naan, dji katup uko wi Paapa ajukanaanuy. 29 Ké anyilnuy abot awo na nji, aanwutén ké
nwo aloolan. Dji kado uko wi agaluy unuur unjinti. » 30 Wi Yetu aktupuy hay ké bafiaay
batum basé fiyaara.

Banwoon babuk Abraham na manjoonan

31Yetu aji na *bayuday banjakury bafiyaara : « Woli naméban uko wi ntupanar bnuura,
nawo batasar naan na manjoonan. 32Naluy kame manjoonan, manjoonan mént mankluy
kabuuranan. »

33Ké bateema aji : « Pwo biki pntaali pi *Abraham, ké nin fiaay aambaay kajuuknté-
nun. Hum di di ihiluy kaji gluyg kabuur? »

34 Ké asé teem baka aji : « Dtupan na manjoonan, fiaan anjaay ado butaan, pekadu
daji dakakana awo nalempar da kabot kajuuknténa. 35 Nalemp aanji wo ti katoh te mnto,
abuk ka ajaay awo da te mnto. 3¢ Woli Abuk Nasibati abuuranan, nabuur na manjoonan.
37 Dme ké nawo biki pntaali pi *Abraham, ké nasé la pfinén, tiki ptup yi naan paanhil
pban du itéban. 38 Dji katup uko wi nwinuny du Paapa, ké an nakdo uko wi natiinknuy du
asinan. »

39 K€ bagé teema aji : « Abraham awooy asinun. »

K€ aji na baka : « Woli nawo lah babuk Abraham, nado kado iko yi ajaay ado. 40Hénkuy
ké nasé pal pfinén nji nwooy flaay anktupanay manjoonan mi ntiinknuy du Nasibati,
Abraham aando har. 41 K& an, nasé ji nado iko yi asinan akdolun. »

Ké baji na a : « Un, aninun aanwo natuunk, asinun awoha aloolan : Nasibati a. »

42Ké ateem aji : « Woli Nasibati awoon lah asinan, nagalén tiki dwoona du a abi, mémbi
bi bdidi naan, ul ayilnuy. 43 We ukaay ké naanji nate ntup ni naan ba? Naanhil hil ptiink
uko wi ntupanay. 44 Nawo babuk *Untaayi Uweek ké iko yi asinan analuy yi yi najaarn
nanal kado kado. Du ujuni adobi woha wo nafiy bafiaay, nin aanji tup manjoonan, tiki
manjoonan maanwo ti a. Woli atilan aji do uko wi awoon, tiki awo natilan abot awo asin
batilan. 4> Nji dji kafupan manjoonan ukaarn naanfiyaarén. 46 Ahoy ti an ahilanuy hilan

%X 8:24 Natenan ti Ppén 3.14-15. T 825 Baloy bapiit aji : « We ukaan ké nwo i kado katiini na an. »

kadiiman ké djubani? Ké woli dtup manjoonan, we ukaay ké naanfiyarén ba? 47 Naay
anwooy) i Nasibati aji tiink ptup pi nul ; naanji natiink ya, tiki naanwo biki Nasibati. »

48K ¢ *bayuday basé teem Yetu aji : « Dénfanun i, wi gjakun aji iwo i utaak wi *Famariya
akut aji iwo na untaayi i? »

49 Ké ateem baka aji : « Ménwo na untaayi, dji kadéman Paapa, ké an nasé la
pkowandénén. 50 Ménkla mndém pa uleef naan, aloy aklaay ma pa nji, ul akluy kayuuj
uko wi fiaay andoli awooy na manjoonan. 5! Dfupan na manjoonan, woli flaay améban
utup wi naan nin aankket. »

52 Ké *bayuday basé ji na a : « Dyikrén hénkuy na manjoonan ké iwo na untaayi.
*Abraham aketi, ké *batupar Nasibati bakak aket, ké isé ji : “Woli fiaay améban utup
wi naan, aankket nin.” 53 Idém apel Abraham asin nja anketun i na batupar Nasibati
bankaan aket? Isal aji iwo in ba? »

54 K€ Yetu asé teem baka aji : « Woli ddéman déman lah bkow naan nji ti uleef naan,
mndém mi naan maankwo nin ukoolan. Paapa akdémanaanur, ul i najaay natiiniyaan
kaji awo Nasibati inan, 5> asé€ wo naamme'a. Nji, ké nsé me'a. Woli dji lah mémme'a kawo
natilan ji an. Ké ngé me'a abot améban utup wi nul. 56 Abraham asinan alilan maakan wi
asaluy ké alug kawin unuur wi naan. Awin wa asé wo ti mnlilan. »

57Ké bayuday basé ji na a wal mént: « lindo ka ka nsubal ifieen kafieen asé ji iwi iwinuy
Abraham! »

58 K¢ aji na baka : « Dtupan na manjoonan, ji Abraham abi ado kawo, nji dwoo. »

59 Bajej wal mént mnlaak katapa, ké asé mena apén ti *Katoh Kaweek ki Nasibati.

9

Pjeb pi nakuul i kabuka

1Yetu awo ti bgah asé win fiint alony ambukiiy awo nakuul. 2Ké batasarul basé hepara
aji : « Najukan, we ukaan ké fiiin{ i abuka awo nakuul ba? In ajubanuy ba? Ul a kéme
bajugul? »

3Ké Yetu ateem aji : « Mént pjuban pi nul pa kéme pi bajugul, uko mént uwo wo, iko
inuura yi Nasibati ajaay ado ihilna iwinana ti a. 4 Wi unuur uhumuy, ywo i kado ulemp
wi anyilnuy, utejan ubi wi nin flaay awooy aankhil ulemp. 5 Jibi nhumuy ti umundu,
dwo bjeehi bi wa. »

6 Wi Yetu ajakun hay, asé téfjér mbos anag akér ti kés ki nakuul, 7 asé jina a : « Yaan
ifiowa du dko di meel di badoluy du Tilowe. » (Filowe dawoor) nayili.) K& nakuul ayaa,
aya afiowa, asé wugsa, abi kawin win bnuura.

8 Bakintul na bafiaan banjonun kawina ké aji fiehan baji wal mént: « Mént i ajaay ato
bfiehan du i? »

9Baloy baji: « Ul a. »

Ké baloy baji : « Mént ul a, anaama naam. »

Ul ké asé ji: « Njia. »

10Ké basé hepara aji : « Ido do hum adoo kak awin ba? »

11K¢é ateem aji : « Niint i bajaan bado Yetu afiowanurn mbos na isuuj akérén ti kés asé
ji na nji nya nfiowa du Tilowe, ké nya afiowa, asé bi kawin win. »

12 K¢ basé ji na a : « Niint mént awo tun? »

Ké ateem aji : « Mémmee. »

13 Bajej wal mént niint afloot du *bafaritay. 14 K€ unuur wi Yetu asaar afiowan mbos
na isuuj ajebanaan nakuul ké usé wo *unuur wi pnoorfén wi bayuday. 15> Uko war ukaar
ké bafaritay bahepar niint uko wi adoluny adoo win hénkurn). Ké ateem aji : « Akérén mbos
ti kés, ké nya afiowa abi kawin win. »

16 Bafaritay balon ké basé ji : « Naan andolur uko wi aanwo i Nasibati tiki aanji tas uko
wi bgah bajakuy ti uko wi unuur wi pnoorfén. »

Ké balon baji : « Hum di di fiaan nado butaan ahilanuy kado iko ifionarénaan mént. »
Baankak atiinkar wal mént. 17 Wi wi basaay aji kak na nakuul i bajebanun: « Ké iwi, we
wi isalup aji awoo, wi adoluy ké ikak awin? »

Ké aji na baka : « Awo *Natupar Nasibati. »

18 Baanfiyaar ké abi wo nakuul asé win hénkun. Uko way ukaay ké badu bajugul.
19 Bahepar baka aji : « I awo abukan i? Ujoonan ké abuka buka awo nakuul i? Hum di
di ahilanuy keeri awin? »

20Ké bajugul bateem aji : « Pme ké awo abukun, akut ame ké abuka buka awo nakuul.
21 Ké jibi adoli ado win hénkuy, na anjebanuluy, pémmee. Naheparéna, awo naweek,
atupan bdidi'ul. » 22 Bajugul batiini han tiki bati baweek biki baka, bantiinkarun aji
badook fiaan ankjakuny kaji Yetu awoor *Krittu, ti *katoh kafiehanaani. 23 Uko war) ukaan
ké bajugul baji : « Awo naweek, naheparéna. »

24 Bafaritay bakak adu fiint ambiin awo nakuul aji na a : « Démaan Nasibati, ifup
manjoonan! Un, nme ké fiiinf mént awo nado butaan. »

25 K€ agé teem baka aji : « Mémme me awo nado butaan, dmeha uko uloolan : dbi wo
nakuul, asé win hénkuy. »

26 K€ basé hepara aji : « we wi adoliin? Hum di di adolun ké ido kak awin? »

27 K€ ateem baka aji : « Ddo bi tupan ké naandi ptiinkén. We ukaay ké nakak anal
katiink? Wom nakak anal kakak batasarul? »

28 Ké basé jun pkara aji : « Iwi iwoon natasar iiint mént ; un, ywo batasar *Moyit. 2°Un
nme ké Nasibati atiini na Moyit ; ké i, pémme dko di awoonuy. »

30Ké ateem baka aji : « Uko way ufiogaréni : naamme dko di awoonuy, ké asé dolén
ké nkak awin! 31 hme ké Nasibati aanji tiink bado butaan, ké woli fiaan aji démana abot
ado uko wi analuy aji tiink uy méntan. 32 Nin flaay aambaan katiinka ké baji fiaay aloy
ajeban nakuul i kabuka. 33 Woli fiiint mént aanwo lah i Nasibati, aankhil pdo nin uko
uloy. »

34 Ké bafaritay basé ji na a : « Ibuka abi wo wo bti ti butaan asé ji ijjukanun. » Wi wi
basaar adooka ké apén ti katoh kafiehanaani.

35 Yetu atiink ké badooka. Aya awina asé hepara aji : « Ifiyaar *Abuk Niint i? »

36 K¢ ateema aji : « Naweek, in awoon Abuk Niint nhilna nfiyaara? »

37Ké aji na a : « Iwina, ul aktiiniiy na iwi hénk. »

38 Wal mént ké fiiint asé ji : « Ajugun, dfiyaari » asé yup adémana.

39 Yetu akak aji : « Nji dbi bi ti mbos pa pwayés, banwoon baankwin bahilna bado
kawin, bankwinurn bakak bakuul. » 40 Bafaritay baloy banwoon na a batiink uko wi
atupuy asé hepara aji : « Un kak, ywo bakuul i? »

41Ké ateem baka aji : « Woli nawo lah bakuul, baankji naduknaanaa ; ké jibi najakun
aji nawin, nakeer nhum nduknaana. »

10

Uhoii wi Nayafan na batani bi nul

1Yetu akak atiini aji : « Na manjoonan dtupan, fiaay anwooy aaneejna pléman pi
kampen asé lutna umbarn ulon awo nakiij, nalat. 2 Anneejnuy pléman ké asé wo nayafan i
nkaneel. 3 Nayen aji haabésa pléman, nkaneel nabot katiinka, aji du undoli ti katim ki wa
kapénan bdig. 4 Woli apénan nkaneel bti nanwoon ni nul, aji jot na kadun, nasé katasa
tiki payikrén pdiim pi nul. 5 Pkaneel mént naanktas nin flaay nampati, yaji natép tép
kati'a tiki paanyikrén pdiimul. » ¢ Yetu ahofi na baka han ké basé wo baamme uko wi
analun ptup baka.

7 Wi wi akaay atiini na baka aji : « Na manjoonan, dfupan nji dwoorn pléman pi nkaneel
paktépnuy. 8Banjotnuy kadun bti bawo bakiij, na balat, ké pkaneel naanktiink baka. o Nji
dwo pléman. Woli fiaay atépna ti nji alug kabuur, aluy kado kaneej kakak kapén kasé
kaka uko ude. 10 Nakiij abi bi tafi pa pkiij, kafaal, kabot katok tokan. Nji dbi pa banaan
baka ubida, bakak batum na wa.

11 « Nji dwo nayafan nanuura, anjaar) awul ubida wi nul pa nkaneel i tul. 12 Naan
i balukun luk ké abi byafan, anwoor aanwo ajug nkaneel, awinle ufiiiy aji ti kaduk na,
ufiiin kamob nloy kawayés batani. 13 Aji do hay tiki awo fiaay i balukuy luk pa abi alemp,
aanji taaf nkaneel. 14 Nji dwo nayafan nanuura, ame pkaneel yi naan, ké nabot ame'én
15 jibi Paapa ame'énun ké mbot ame'a. Dwul ubida wi naan pa pkaneel yi naan. ¢ Dka
pkaneel nloy nanwoon naanwo ti kampen ki. Pay mént kak dwo i katij na, paluy katiink
pdiim pi naan. Batani basé bawo bloolan, nayafan abot awo aloolan. 7 Paapa analén tiki
dwul ubida wi naan ; asé luy kayeenk wa. 18 Nin flaay aanji yeenkén ubida, nji ti uleef
naan djaan kawul wa. Dka mnhina mi pwul wa, kakut kayeenk wa. Uko wan wi wi Paapa
atu'énuny pdo. »

19 Dtup ni Yetu atupun patu ké bayuday baankak atiinkar. 20 Batum baji : « Awo na
untaayi, ayilaa. We ukaay ké naktiinka ba? »

21 K& balon baji : « Dtup pi yaanwo ni flaay anwoon na untaayi. Ké untaayi, uhil
kahaabés bakuul kés i? »

Naan i Yetu awoon na manjoonan

22 Ufettu unjaay ulesan unuur wi *Katoh Kaweek ki Nasibati kakaar akak ayiman uwo
wal mént du Yerutalem. Uwo ti wal wi ujont. 23 Yetu afiaay na Katoh Kaweek ki Nasibati
du dko di bajaan bado Usaala wi *Falomor). 2¢ Bayuday babi afooya asé jina a: « Ibaa do
kanooranun te lum ba? Woli iwo *Krittu, ktupun bafiaan bti kame. »

25Ké Yetu ateem baka aji : « Dtupan ké naanfiyaarén. Iko yi nji kadolun pa Paapa iyuu;
ké dwo a ; 26 ké an nasé wo naanfiyaarén tiki naanwo pkaneel yi naan. 27 pPkaneel ni
naan naji natiink pdiim pi naan ; dme na ké nabot aji patasén. 28 Dwul na ubida wi mnto,
naankket nin ké nin aloy aanktehén na. 2° Paapa antennur iko mént adém apel iko bti.
Nin alon aanhil kateh uko uloy ti ifien yi nul. 30 Nji na Paapa nwo fiaan aloolan. »

31 Wal mént ké bayuday basé kak atij mnlaak ptapa. 32 Ké asé ji na baka : « Ddo iko
inuura itum ké nawini, iko mént iwoona du Paapa, kahon ti ya kakaan ké nanal ptapén

mnlaak ba? »
33 Ké basé teema aji : « Mént uko unuura ukaan ké nktapu mnlaak, ikar kar Nasibati

ukaan), iwo fiaan najén tafi asé jej bkowu atu Nasibati. »

34 K& Yetu asé teem baka aji : « Jém Nasibati aji ti ulibra wi nul : “Dji : Nawo basibati?”%
35 )me ké naay aanhil plat uko umpiitaniin ti Ulibra wi Nasibati. Ké wi aduuy biki utup
wi nul uktiiniyaanuy aji basibati, 3¢ we ukaan ké naji dkar Nasibati Paapa wi njakuy aji
dwo Abukul, nji i adatuy ayil ti umundu. 37 Woli ménkdo iko yi Paapa ajaay ado, nawutan
kafiyaarén. 38 Ké woli ddo ya, woli naando fiyaarén, nafiyaaran iko yi njaay kado, nahilna
nayikrén uloolan ké Paapa awo ti nji, ké nji mbot awo ti Paapa. »

39 Bakak ado na pmob Yetu, ké asé buur baka.

40 Akak aya du plut pi bdék bi Yordan, du dko di *Yowan abiiy abattaaraan, ato da.
41 Bafiaay batum babi du a aji : « Yowan aandiiman nin uko uloy ufioyarénaan, ké uko
bti wi atupun ti fiiint i usé joonan. » 42 Banaan batum bafiyaara ti dko di awoor mént.

11

Pket pi Lataar
1 Ubi ka fiiint alony ammaakur i katim kawoor Lataar. Abi wo du ufét wi Betani ul
na Mariya na Marta baweekul baat. 2 Mariya abiin ajees ukéra ulil ptékén ti ihot yi
Ajugun abot awent ya na uwel wi nul. Lataar ata Mariya mént amaakur hénk. 3 Baat
batéb bantaarun bukuy bayil aloy du Yetu, ké aya ji na a : « Naweek, nanohu i imaganuy

amaaki. »
4 Wi Yetu atiinkuy uko mént asé ji : « Pmaak pi Lataar paankfina, amaak maak bafiaar

bahilna bawin mndém mi Nasibati, na mi Abukul. » > Yetu amagan bi Marta, Mariya, na
Lataar ata baka. ¢ K€ wi asaan atiink pmaak pi Lataar, ato dko di awoon ynuur ntéb kak,
7 abaa ji na batasarul : « Najoh nkak utaak wi Yuda. »

° 10:34 Kafiaam 82.6.

8 K€ basé teema aji : « Najukan, du gpnuur nantépun, bayuday banal katapu mnlaak
kafip, ké isé nal pkak da. »

9KE€ asé ji nabaka : « Kapéna nfa te utaakal nwoori naanwo ifieen na ytéb i? Ankposuy
na pnak aanji hubta ti uko uloy tiki aji win bjeehi bi umundu wi. 19Ké ansaay aji pos na
utejan, aji hubta tiki bjeehi baanwo ti a. »

1'Wi Yetu atupuy baka uko wuy asé kak aji : « Lataar nanohun anoyénti, ké nsé ya
kahuma. »

12 Batasarul ké bateema aji : « Ajugun, jibi aknoyéntuny noyént tafi, akeer ajeb. »

13Yetu atiiniyaan uko wi pket pi Lataar ké basé nuy ké aji Lataar anoyént noyént. 14Ké
asé jintélés baka btup aji na baka « Lataar aketi. 15 Dlilan pa an, wi nwoory mémmaar pket
pi nul, nahilna nafiyaarén. Nabiin pya du a. »

16 Ké Toma, i bajaay badu kbet, asé ji na batasar Yetu bandukiin: « Nabiin kak nya,
philna pket na najukan i nja. »

Yetu awoon pnata ti pket

17 Wi Yetu abanuy, aténk ké udo bi do ynuur ybaakér wi bamoyurn Lataar. 18 Ufét
wi Betani uunlowiir na Yerutalem, uya pban nkilometér ywajant ; 19 ké bayuday batum
basé bi pwin bi Marta na Mariya na puum pi ata baka kabot katéntén baka. 20 Wi Marta
atiinkun ké Yetu afiogi, asé nata kaya kayit na a, ké Mariya asé duka ato du katoh.

21 Marta aji na Yetu : « Ajugun, woli iwo lah {i, ata naan aankket! 22Ké nsé me ké ti dko
di ywooy di hénkuy, uko bti wi ikfiehanuy Nasibati, awulu wa. »

23Ké aji naa: « Ata'u anata ti pket. »

24 Ké akak aji na a : « Dme ké ti uba umundu, wal wi bafiaan bti baknatiin ti pket, ul
kak anata ti pa. »

25Ké akak aji na a : « Nji dwoon pnata ti pket, nji kak dwoorn ubida. Anfiyaarnuy, woli
adoo ket, aluny kaka ubida. 26 Ké fiaan ankaar ubida abot afiyaarén nin aankket. Ifiyaar
uko warn i? »

27Ké ateema aji : « Aa Ajugun, dfiyaar ké iwoon *Krittu Abuk Nasibati, anwoor i pbi ti
umundu wi. »

Dwooni ni Yetu

28 Wi Marta atiiniiy han, asé ya du Mariya i bataaruy ahoopata aji : « Najukan abii,
adu'u. » 22 Wi Mariya atiinkuy uko way asé nata ataran apén aya du Yetu. 30 Ké Yetu
asé wo aandobi neej du uféf ahum du dko di ayitiiraanuy na Marta. 3! Wi bambiinp awo
ti katoh na Mariya atépténa bawinuluy ké ataran apén, batasa anuy ké aya ywooni du
bhér.

32Wi Mariya abanuy du dko di Yetu awoor), awina, asé jot ti ihotul aji na a : « Ajugun,
woli iwo lah ti, ata naan aankket. »

33 Yetu awina ké akwooni ul na bafiaay bangakandérun na a ké uko mént usé de'a
maakan. 34 Ahepar baka dko di bamoyur) Lataar, ké baji naa : « Ajugun tasun, yyakayuuju
da. » 35Ké Yetu asé wooni.

36 Bafiaay balon ké basé ji : « Natenan jibi analuli. »

37 Baloy ti baka ké basé ji : « Ul anjebanuy nakuul, aanhil lah kaneenan Lataar aket i?
»

Pnata ti pket pi Lataar
38 Uko mént ukak ade Yetu maakan ké asé ya du bhér, bajél jél bhér mént ti pnkun, ké
plaak padétnun ba. 39 Yetu aji : « Napénaan plaak. »

Marta naweek Lataar ké asé ji na a : « Ajugun, ajun ptékéni, udobi do ynuur pbaakér
pi amoynaani. »

40K¢ ateema aji : « Ménjaku aji woli ifiyaari kwin mndém mi Nasibati i? »

41Bapénan plaak, ké Yetu asé kat kés du bati aji : « Paap, dbeebu wi itiinknuy. 42Dme
ké nynuur bti iji ktiinkén, ké nsé tiini hay pa bafiaan banfooynur bahil bafiyaar ké iwi
iyilnuy. »

43 Wi atiiniip hay asé huuran maakan aji : « Lataar, pénan! » 44 Ké anketuy apén
ké ihot na ifien itaayana na ilémént, ké bkow babootan na blaafi. Yetu aji na baka : «
Nataayésana, nasé nawuta aya. »

45 Bayuday batum bambiin du uko Mariya abot awin uko wi Yetu adolurn), bafiyaara.
46 Balon ké basé ya du *bafaritay ptup baka uko wi adolun. 47 Ké Batenan baweek na
bafaritay basé duur du uruha wi baka asé ji : « we wi pbaay ado ba? Niint i aji do
iko ifioparénaan itum. 48 Woli gwuta ké akdo iko yi akdoluy yi, bafiaar bti kafiyaara,
baromer babi tok dko dyimanaan di nun na utaak wi nja. »

49 Aloy ti baka i katim kawoon Kayif anwoor usubal mént nasih i batenan aji na baka
: « Naamme nin uko uloy! 50 Naanwin ké uko mént uwo unuura pa an i? Naay aloolan
aketar bafiaar bti. Hénk basé bawut ptok utaak bti. » > Uko wi Kayif akfupuny uumpénna
ti a; ké jibi awoon usubal mént nasih i batenan, atup ji Natupar Nasibati ké Yetu aketar
bayuday bti. 52Mént pa bukal tafi baka, ma pyitrén babuk Nasibati bti banwayséruy bawo

baloolan.
53 Unuur mént wi wi baweek biki bayuday bajunuy pla pfiy Yetu. 54 Ukaan ké atanan

pdo kaya kabi ti ptoof pi bayuday. Aya du utaak ulony ufinoguy *pndiis du ubeeka wi
Efrayim, ato da na batasarul.

55 *Ufettu wi Mbuur wi bayuday ufiogi ké baniaan batum basé woona nfét ni baka abi ti
Yerutalem kado bafiow ji ufettu ubi uban. 56 Bala Yetu, ké wi bawoor du *Katoh Kaweek
ki Nasibati andoli aji hepar aténtul me asal ké abi ti ufettu. 57 Ké *batenan baweek na
*bafaritay basé ji fiaay awinle Yetu awo i katup baka bahilna bamoba.

12

Du Betani
(Maci 26.6-13; Markut 14.3-9)
1Wi *Ufettu wi Mbuur udukiiy ynuur paaj, Yetu aban Betani, di Lataar i abiin anatan
ti pket afétuy. 2Badu da Yetu pyoban, Marta awo ti ulemp, ké Lataar i uleeful ato na
Yetu. 3 Mariya ajej ptoof pi ulitru wi ukéra uloy ulil ptékéfi untamun maakan™, akér ihot
yi Yetu abot awent ya na uwel wi nul. Ké ptékén plil puy paniink katoh.
4Ké Yuda Itkariyot, anwooy aloy ti batasar Yetu, ankbiin kawaapa, asé ji : 5 « we ukaarn
ké baanjej ukéra utam maakan wi awaap, unwoon itaka itumt, awul ya bajuuk ba? »
6 Aanktiini tiini hay tiki apal bajuuk, atiini tiini tiki awo nakiij. Ké jibi awoon nahank
itaka yi bi Yetu na batasarul, ataal pdo kajej itaka yi batu'u luy phank kalempasaana.
7Yetu ké asé jinaa: « Wutana : ado do hay pa unuur wi bakluy katu'én du bhér. 8 Bajuuk
bawo na an nnuur bti, ké nji ké ngé wo ménkwo na an ynuur bti. »
9Wal mént bafiaan batum babi, wi batiinkun ké Yetu awo da. Baambi tafi pa pwin Yetu,
bakak apal kawin Lataar i anatanuy ti pket. 10Ké *batenan baweek baseé tiinkar aji bafin
Lataar kak, 11 ul akaay ké bayuday batum bakak afiyaar Yetu aduk batepan baweek.

Uneej wi Yetu du Yerutalem ji nasih
(Maci 21.1-9; Markus 11.7-10; Luk 19.35-38)
12Wi unuur ujintuy, bafiaan batum maakan bambiin *Ufettu wi Mbuur du Yerutalem
batiink ké baji Yetu abi ufettu. 13 Bajej ikén yi mnjaak asé pén abi pkita, ahuuran aji :
« Hotana!
Bnuura nuura ti ankmbiin ti katim ki Ajugun,
nasih i erayel™. »
14 Yetu awin ubuuru umpoti asé dapa wa, jibi upiitaniin aji :
15 « Nawutan kalénk, an babuk *Fiyon:
Tenan, nasih i nan abi awi,
adapa ubuuru umpoti. »*

12:3 Ukéra uloy: Baji badu ukéra mént nardu, uwo ukéra ulil maakan wi bapénanaanuy i bko blon. T 125 Itaka
itum : Ilip na baluk bi usubal. % 1213 Kafiaam 118.25-26. ¥ 12:15 Takariya 9.9.

16 Uko mént batasarul baanyikrén wa wal mént. Ké wal wi mndém mi Yetu mambiin
awinana ké basé les ké iko mént bti ipiitana ti a ti Ulibra wi Nasibati ké babot adola ya.

17 Bafiaar) bambiiy awo na Yetu wi abiiy adu Lataar du bhér anatana ti pket bawo ti
pkakalés uko wi bawinuy. 18 Bafiaan batum batiink uko ufionarénaan wi adoluy, ukaar
ké babi pwina. 19 *Bafaritay bawo ti phoopatér wal mént aji : « Nawin ké nénhilan da nin
uko ulon: banaay bti bawo ti ptasa. »

Bagrek bannalun pwin Yetu

20 Banwoon baanwo bayuday¥ balor bawo wal mént ti bambiin pdéman Nasibati ti wal
wi *ufettu wi mnjeeh. 21 Baya du Filip anwooy i ubeeka wi Bettayida du utaak wi Galilay
asé ji na a : « Naweek, nnal kawin Yetu. » 22Filip aya atup Andre, ké bukal batéb baya
atup Yetu.

23 K& Yetu asé ji : « Wal ubani, wi bakluy kawin mndém mi *Abuk Niin{. 24 Na
manjoonan, dfupan, woli pbuk pi maaj panjotuy ti mbos paanketi, pato ploolan ; bé woli
paketi paji pawul mbuk mntum. 25 Naay anpnalun ubida wi nul awaan wa, ké anwoor
aankdéman ubida wi nul ti mbos aluy kaka ubida unwoon uunkba. 26 Woli fiaay anal
plemparaan, awo i katasén ; hénk, dko di nji kawoon), ul kak alun kawo da. Woli fiaan
alemparaan, Paapa kadémana.

27 « Hénkun uhaas wi naan utéla télaa, ké we wi nji kajakun? Dwo i kaji na Paapa
abuuranaan ti wal wi i? A-a, uko warn ukaay ké mbii. 28 Paap, dolan bafiaay bawin ké
katimu kadémi! »

Ké pdiim pasé pénna bati aji : « Ddo bi déman ka akak aluy kadéman ka. » 29 Ti banaay
batum banwoor da atiink pdiim, balon baji batiink kamparantant, ké balon baji uwanjut
utiiniiyp na Yetu.

30 Ké Yetu asé kak atiini na baka aji : « Mént nji dkaan ké pdiim pay patiinkanaa, an
baka. 3! Hénkun wal wi Nasibati akyuujuy umundu wi ké uduknaanaa ubani, hénkun
bawalan *¥atana, nasih i umundu wi aféla bdig. 32 Ké nji, wal wi nji kadeenaniin$, dpul
banaan bti babi ti nji. » 33 Yetu atup tup wal mént jibi akbiiy kaket. 34 Bafiaay bateema
aji : « Djuk ti Ulibra wi Nasibati ké *Krittu ato te mnto. Hum di di ihilanur kaji *Abuk
Niint awo i kadeenana? In awoor Abuk Niin{ ba? »

35 Ké Yetu aji na baka : « Bjeehi bahum nwo na an ywal gntiinku. Nadoon kapos wi
nahumuy nwo na bjeehi, kati bdém babi bawunan : Ankposuy ti bdém aanji me dko di
akyaap. 3¢ Wi nahumuy nwo na bjeehi, nafiyaarén ba nahilna nawo bafiaay biki bjeehi.
» Hénk di di Yetu atiiniin asé ya na bgahul, aya amena baka.

Ppok pfiyaar Yetu
37 Yetu ado iko itum ifionarénaan ti kadun ki banaan, ké bawoha wo baanfiyaara. 38 Ké

hénk di uko wi *Itayi *Natupar Nasibati ajakun udolaniin, atiini aji :

« Ajugun, in afiyaarun utup wi nun?

In i Ajugun adiimanun mnhina mi nul? »**

39 Ttayi akak atup uko unkayi ké banaay mént baanhil pfiyaar. Aji :

40 « Nasibati adét baka kés

adénétan baka nhaas

kés ki baka kahilna kawo kaankwin,

nhaas ni baka nawut kayikrén.

Hénk baankkak ti nji njeban baka. »*

41Ttayi atup hay tiki awin mndém mi Yetu abot atiiniyaan uko wi nul.

42K ¢ ti wal mént kak batum ti baweek biki bayuday bafiyaar Yetu, ké bafaritay basaarn
aka ké baanyuuj wa, bawutna kadook baka du *katoh kafiehanaani. 43 Bahokan pwinana
bnuura ti bafiaan apel pwinana bnuura du Nasibati.

12220 Banwoon baanwo bayuday : Bafiaay biki baktiiniyaanuy ti bawo bagrek. § 1232 walwi nji kadeenaniin
uwoon: Wal wi nji kadeenaniiy ti Krut. Natenan kak ti Yowan 3.14-15. X 12:38 Ttayi 53.1. X 12:40 Itayi 6.9-10.

44Yetu ahuuran aji : « Naar anfiyaarnun, mént nji ti uleef naan tafiii afiyaarun, afiyaar
kak anyilnup. 45 Ké naay anwinnuy awin anyilnuy. 46 Dbi ti umundu ji bjeehi, faay
anfiyaarnuy awutna kaduka du bdém.

47 « Woli faay atiink ntup ni naan asé wo aamméban na, mént nji kajakun aduknaanaa.
Mémbi bi pwayés umundu kaji uduknaanaa, dbi bi pbuuran wa. 48 Ké fiaar) ampoknur
awo aandi ptiink ntup ni naan asé duknaana : ytup pi nji ntupuy naluy kadiiman ké
aduknaanaa {i unuur ubaafisaani. 4° Mént nji ti uleef naan dtupun, Paapa anyilnuy
atupnuy uko wi nwoorn katup na jibi nwoon katup wa. 50 Dme ké uko wi atuuy pdo uji
ufioof Naay du ubida wi mnto. Hénk, uko wi nji katiiniyaanun, dji katup wa jibi Paapa
ajaknup ntiiniyaan wa. »

13

Yetu ariow ihot yi batasarul

1*Ufettu wi Mbuur ufiogi, ké Yetu ame ké wal wi pduk umundu wi kakak du Nasibati
Asin ubani. Ké jibi apaluy batasarul banwooy ti umundu, hénk di apalay baka te wal
ubaafisaani.

ZYetu na batasarul bawo ti pde kanah, ké Untaayi Uweek usé do bi neej ti *Yuda, abuk
Fimoy Itkariyot, ké akten jibi akdoluy kadoo kawaap Yetu. 3 Yetu ame ké Asin atu iko bti
tiifien yinul, abot ame ké awoona du Nasibati akut akak du a. 4 Wi wi asaar anata, awohés
kamisa, atan blaafi ti blank, 5 ajej meel atu ti ubaaldu asé jun pfiow ihot yi batasarul awent
ya na blaafi bi atanuy ti blank.

6 Abi aban ti Timoy Piyeer, ké uy asé jaka aji : « Ajugun, iwi, kaflowén ihot? »

7Ké ateema aji : « Uko wi nji kadolun hénk, iimme wa, iluy kame wa. »

8 Ké ateema aji : « Nin iinkfiowén ihot! »

K€ aji na a : « Woli méfifiowu ihot, iinkwo ti banwoon biki naan. »

9Ké agé ji na a : « Ajugun, kwut kafiowén ihot taf, fiowaan kak ifien na bkow! »

10 Ké ateema aji : « Afiflowiiy aankak anuma kafiowa ; awo najint bti. Thot tafi yi yi
awooy kafiow. An kak nawo bajint, asé wo mént an bti baka. » 11 Na manjoonan Yetu
ame ankmbiin kawaapa, ukaay ké aji mént bukal bti bajintuy.

12 Wi abaay pfiow baka ihot, akak awohara kamisa ato asé ji na baka : « Name uko
wi ndolanay hénk i? 13 Naji nadu'én kaji Najukan kaji Ajugun ; nafani, dwo a. 14 Woli
nji Ajugan na Najukan dfiowan ihot, an kak nawo i kado kafiowar ihot. 1> Ddo do hay
adiimanaanan, an kak nado kado jibi ndolanan. 1¢ Na manjoonan, dtupan, nalemp
aambaan kapel i aklemparur, ké nayili aampel anyiluluy. 17 Name hénkuy iko yay, woli
nado ya, nawo ti mnlilan. 18 Mént an bti biki nji katiiniyaanuy. Dme biki nji ndatuy
bnuura, ké uko umpiitaniiy ti Ulibra wi Nasibati usé wo i kadolana :

Naan antoon na nji ade
akak asoorén. %

19 « Dtupan hénkupy ji uko mént ubi udolana, nahilna woli uko mént uluy adolana name
ké nji *dwooy anwoor. 20Na manjoonan, dtupan, anyeenkuy fiaay i nji nyiluy, ayeenkén
; ké anyeenknun), ayeenk anyilnuy. »

Pneej pi Tatana ti Yudat
(Maci 26.20-25; Markut 14.17-21; Luk 22.21-23)

Z1Wi Yetu atiiniin han aba, usalul utéla téla maakan ké asé ji : « Dfupan, na manjoonan,
alon ti an aluny kawaapén. » 22 Batasarul bawo ti ptenar tiki baamme ahon ti baka i i
ajakun. 23 Aloy ti batasarul, i amaganur ato akab ti a. 24 Fimon Piyeer ado na kafien aji
na a ahepara faay mént. 25Ké uy ajut ti Yetu asé hepara aji : « Ajugun, in ul a ba? »

26 Ké ateem aji : « I nji kawuluy kapoom ki nji katoopuy ti pot a. » Ajej wal méng
kapoom atoop ti pot awul *Yudat, abuk Timor Itkariyot. 27 Wi ayeenkuy ka, ké *Tatana
asé neej ti a. Wi wi Yetu asaan aji na a : « Uko wi iwooy i pdo, taraan ido wa. » 28 Ké nin

o 13:18 Kafiaam 41.9.

aloy ti banwoory da asé wo aamme uko unkayi ké ajaka hay. 29 Jibi Yudat awooy anjaay
ahank itaka, batum basal aji aji ji na a aya anug iko yi banumiiy pa ufettu, kéme awul
bajuuk uko ulon. 30 Wi ayeenkun kapoom kur asé pén ; utejan uban wal mént.

Uko uhalu wi pdo

31 Wi Yudat apénurn ké Yetu asé ji : « Hénkuny mndém mi *Abuk Niint manwinana, ké
mndém mi Nasibati mankak awinana ti a. 32 [Ké woli mndém mi Nasibati manwinana
ti a,] Nasibati akak adiiman ul ti uleeful mndém mi Abukul, ado uko mént hénkun. »
33 An babuk naan, dwo na an gwal gntiinku tan. Naluny kado kala'én, ké nsé tupan uko
wi ntupun bayuday bandukiin: naanhil pya dko di nji kayaay. 34 Dtupan uko uhalu wi
nawoon i kado kado : Nanaladan, aa, jibi nji npalanarn), nagaladan har. 35 Woli nanaladi,
banaay bti bayikrén wal mént ké nawo batasaraan. »

36 Fimor Piyeer aji na a wal mént: « Ajugun, iya tuy ba? »

K€ ateema aji : « Dko di nji kayaan, iinhil katasén da hénkun, iluy kabi da. »

37 Ké asé ji na a : « Ajugun, we ukaan ké ménbhil ptasu da hénkur ba? Woli udoo wo
nket pa uko wi nu, nji wi! »

38 K€ ateema aji : « K& iji iluny kaket pa uko wi naan? Dtupu na manjoonan : Ji uguk udo
kahaan nta, ipok yyaas pwajant kaji iimme'én. »

14

Yetu : Bgah banjaan batij du Asin
1 Yetu akak aji na batasarul : « Nawutan kahaajala. Nafiyaarén Nasibati nakut
nafiyaarén. 2 Du katoh ki Paapa, dko dawo da adém. Dya kabomanan dko da. Woli
uunjoonan lah, ménktupan wa. 3 Ké woli dbi ya abomanan da dko, kasé kakaran katijan
nafnogén nahilna, dko di nwoon, nawo da kak. 4 Ké dko di nji kayaan, name bgah byaani

da. »
5Ké Tooma asé ji na a : « Naweek, wi ywoor) némme dko di ikyaay, hum di di nkmeen

bgah byaani da ba? »

6 Ké Yetu ateema aji : « Nji, dwooy bgah, manjoonan na ubida. Nin fiaay aankya du
Nasibati Paapa bé aantépna ti nji. 7 Woli name'én, nalun kame Nasibati Paapa kak ; nado
me'a hénkuy akut awina. »

8 Ké Filip asé ji na a : « Ajugun, diimanun Nasibati Asin nja, uko mént ukésun. »

9 Ké aji na a : « Filip, djon na an {i maakan, ké isé wo iimme'én te hénkuny. Naan
anwinnuy, awin Nasibati Paapa. Hum di di ihiluy kaji : “Diimanun Nagibati Asin nja?”
10 Tinfiyaar ké dwo ti Paapa, ké abot awo ti nji i? Dtup ni nji katupuy naanwoona ti nji,
Paapa anwooy ti nji akdoluy ulemp wi nul. ! Nafiyaaraan woli dfupan aji : “Dwo ti
Paapa ké Paapa akut awo ti nji.” Kéme nafiyaaraan tiki nawin iko yi nji kadolun. 12 Na
manjoonan d{upan, fiaay anfiyaarnur, aluy kado kak iko yi nji kadolun. Adoo luy kado
indémup apel ya tiki dya du Paapa. 13Ké uko wi nakluy kafiehan ti katim ki naan, ddo wa.
Heénk ti iko yi Abukul akdolun mndém mi Nasibati Paapa manhilna manwinana. 14 Woli
nafiehan uko uloy ti katim ki naan, kaluy kado wa. »

Kahon ki ubi wi Uhaas wi Nasibati

15 Yetu akak aji : « Woli nanalén, naluy kaméban iko yi njakanay nado kado. 1 Nji
nsé lun fiehan Paapa awulan Naténkar alon ahilna awo na an te mnto : 17 an méntan
awoon Uhaas wi Manjoonan wi umundu uwoor uunhil pyeenk tiki uunwin wa abot awo
uunyikrén wa. An, name wa tiki ufiogan akut aluny kawo i an.

18 « Ménkdukan bajint, dluy kabi du an. 1° Uduka ntiinku, umundu usé uwo uunkak
awinén. Ké an nasé luny kawinén. Dka ubida, ukaan ké an kak nakluy kaka wa. 20 Unuur
mént, nayikrén ké dwo ti Paapa, ké an nawo ti nji, ké nkut awo ti an. 21 Naay ammébanur
iko yi njakuy abot ado ya, un méntan analnuy. Ké ansaay analén, Paapa aluy kanala ; nji
kak mbot npala, nsé ndo ame'én. »

22 Yudat ké asé ji na a (mént Yudat Itkariyot aktiiniiy ti): « Naweek, we ukaay ké ikdo
un tafi pme'u, ké umundu usé wo uunkme'u? »

23 K€ Yetu ateema aji : « Woli flaay analén, améban ptup ni naan, Paapa akak kanala,
nsé bi du a, kakut kato du a. 24 Naan anwoon aannalén, aankméban ntup i naan ; ké
utup wi naan usé wo uunwoona du nji, uwoona du Paapa anyilnuy. 25 Dtupan uko wi, wi
nhumun na an. 26 K& Naténkar, *Uhaas wi Nasibati wi aklun kayil ti katim ki naan, uluy
kajukanan iko bti kabot kalesanan iko yi ntupanan bti. 27 Ddukaran bnuura, bnuura bi
naan bi bi nji kawulanay. Bnuura bi njaay kawul baanknaam na bi umundu ujaay uwul.
Uhaas wi nan uwutan kahaajala kéme kalénk.

28 « Natiink uko wi njakanan: dya, dluy kakak ti an. Woli nanalén, naluy kalilan ti pya
pi naan du Paapa, tiki Paapa adém apelén. 2° Dtupan uko mént hénkuy ji ubi udo kaban,
nahilna woli ubii nafiyaar. 30 Ménkak atiini iko itum na an, tiki *nasih i umundu wi abi.
Aanhilanaan nin uko ulon, 31 ké umundu usé wo i kame ké dyal Paapa abot aji kado jibi
Paapa ajaknuy ndo kado. Nanatiin, nawulan pya na bgah bi nja. »

15

Bko banjaan badolna ubifiu

1Yetu akak aji : « Nji dwoon bko bi mbuk manjaay mandolna ubifiu na manjoonan,
ké Paapa ajaay alemp ti uwoorta. 2Kanah kanwooy ti nji asé wo kaambuki, aji fal ka, ké
kambukuy, aji heent ka bnuura kahilna kabuk kak maakan. 3 Utup wi nji ntupanan udo
bi jintanan jintan ji kanah ki baheentuy. 4 Namébanaan jibi mmébananar). Jibi kanah
kajaan kawo kaanji kahil pbuk woli kaanwo ti bko, hénk di di nawoon kak naanhilan
kawul mbuk woli naammébanaan.

5 « Nji dwoon bko banjaay badolna ubifiu ; an ké nasé wo inah. Naay ammébanaanun,
ké mbot amébana, an méntan aji wul mbuk mntum. Nalowénle naankhinan pdo nin uko
ulon. ¢ Woli flaan aanwo na nji, aji félana ji kanah, kaji kakay. Inah itént kuy mént baji
bajej ya kafél du bdoo, iyik.

7 « Woli namébanaan abot améban ytup yi naan nahil kahepar uko wi nanaluy kaka
wa_i.P8 Woli nawul mbuk mntum, nawo batasaraan na manjoonan, uko mént uyuuj mndém
mi Paapa.

9 « Jibi Paapa analnuy, hénk di di nkaan analan. Nadukiin nnuur bti ti upal wi naan.
10 Woli nado iko yi njakanay nado, nawo ti unal wi naan, jibi nji ndoluy iko yi Paapa
ajaknuy awo ti upal wi nul. 1! D{upan uko wi, mnlilan mi naan manhilna manwo {i an,
hénk mnlilan mi nan manwo mnweek maakan. 12 Uko wi nji kajakanan nado wii wi :
Napaladan jibi nji npalanan. 13 Upal undémnuy uwo pwul ubida wi fiaay pa banohul.
14 Nawo banoh naan woli nado uko wi njakanan nado.

15 « Ménkak ado kadolan balempar naan, nalemp aanji me uko wi ajugul ajaay ado. Ké
nsé du'an banoh naan ukaarn ké nji katupan uko bti wi ntiinknuy du Paapa. 16 Mént an
nadatnuy ; nji ddatanan abot atu'an ulemp wi pya ptup Utup Ulil Unuura kabot kawul
mbuk mntum, mbuk mént mambot manto. Wal mént, uko wi nakluy kahepar Paapa ti
katim naan, awulan wa. 17 Uko wi nji katu'anay pdo uwo nanalad. »

Psoor pi umundu usoorun Yetu na batasarul

18 Yetu akak aji na batasarul : « Woli umundu usooran, nameen ké usoorén ji ubi udo
kasooran. 12 Woli nawo lah biki umundu, unalan tiki nawo biki wa ; ké nasé wo naanwo
biki umundu tiki ddatanay apénan ti wa, ukaay ké umundu usooran. 20 Nalesan uko wi
mbiiy atupan : “Nalemp aambaarn kapela i aklemparun.” Woli bahajanaan, an kak balun
kahajanan ; woli batiink utup wi naan, bakak katiink utup wi nan.

21 « Tko mént bti nji katuun badolan ya, tiki baamme anyilnuy. 22 Woli mémbi lah, awo
méntiini na baka, baankduknaana, ké basé wo hénkur baanka uko utup ti pekadu di baka.
23 Naay angoornur) akak asoor Paapa. 24 Woli méndo lah ti ptoof pi baka iko yi nin fiaan

awooy aambaay kado, baankduknaana ; ké hénkuy basé win akut asoorun nji na Paapa.
25Ké hénk di uko umpiitaniin ti Ulibra wi Nasibati udolaniin: “Babubara asoorén.”**

26 « Dlun kayil Naténkar alon, anwoon Uhaas wi manjoonan unwoonuy du Nasibati
Paapa. Woli ubii, uluy katup uko wi umeen ti nji. 27 An kak, naluy katup uko wi nameen
ti nji tiki du ujuni di di nawooy na nji. »

1Yetu akak aji : « Dtupan iko yay bti nawutna katafian pfiyaar. 2 Baluny kadookan
du itoh ifehanaani ; wal uluy kaban wi bafinan bakdoon kaji basal kaji bado do uko wi
Nasibati apalun.

3Baluy kado iko yarn tiki baamme Paapa abot awo baamme'én. 4Ké nsé tupan uko way

nahilna woli wal ubani nales ké dtupan wa. Méntupan wa du kateeku tiki dhum nwo na
an.

Uko wi Uhaas wi Nasibati uklun kado

5 Yetu akak atiini na baka aji : « Ké nsé kak hénkuy du anyilnuy, ké nin aloy ti an
aanheparaan dko di nji kayaay. ¢ Dwin bnuura ké uko wi ntupanay ukaan ké najootan
maakan hénk. 7 Ké nsé tupan manjoonan, uwo bnuura pa an nji nya. Woli ményaa,
Anwoor i Katénkan aankbi ti an, nsale ya kayila ti an. 8 Wi akluy kabi, ayuuj ké banaan
biki umundu baneem ti uko wi pekadu, ti uko wi pwo natool na ti uko wi pwayés.
9 Umundu uneem ti uko wi pekadu tiki na manjoonan pekadu dawooy ppok pfiyaarén
; 10uneem ti uko wi ptool tiki bawin ké dya du Paapa ké naankak awinén ; 11 aneem ti uko
wi pwayés tiki bawayés *Tatana nasih i umundu wi kaji aduknaanaa.

12 « Dka iko itum kak yi nwoon i ptupan, ké isé wo iinhil kajint ti ikowan hénkuy. 13 Woli
alup abi, ul anwoon Uhaas wi Manjoonan, atonan kado name manjoonan bti. Aankluy
katiiniyaan uleeful, uko wi atiinkun tafi wi wi akdoon katup kabot kapibanan iko inklun
kabi. 14Ul alup kadémanaan, aluy kayeenk ti nji uko unwoony wi naan kadolan name
wa. 15 Uko bti wi Paapa akaay uwo wi naan, ukaay ké nji ayeenk ti uko unwooy wi naan
kadolan name wa.

16 « Uduka ntiinku naankak awinén, natole ntiinku nakak kawinén. »

17Batasarul bahoopatér aji : « We wi akjakun hénk ba wi ajakuny uduka ntiinku nénkak
awina pkale to ntiinku nkak kawina? We ukaan ké abot aji aya du Asin? »

18 Bawo ti ptiini aji : « we wi apaluy ptup wi ajakuy “ntiinku”? Dényikrén utup wi
aktupuny. »

19 Yetu ame ké bayal kahepara uko wi aktiiniyaanury asé ji na baka : « Nawo ti phepar
uko wi njakun: “Uduka ntiinku naankak awinén, nakale to ntiinku nakak kawinén.”

20 « Na manjoonan dtupan, naluy kawooni, kabot katéga, bafiaay biki umundu basé
balilan. Nalun kajootan, ké pjootan mént pasé luy kakak mnlilan. 21 Woli fiaat aya kabuk,
uleef uji ude'a tiki wal wi mnhaj mi nul ubani ; asale buk aankak aji les mnhaj, aji lilan
uko wi atijun napot i umundu. 22 Ké hénk di uwoon pa an : najootan hénkup, ké ngé
luy kawinan kak nasé nawo na mnlilan ti ghaas, mnlilan mént nin fiaay aloy aankhil
ppénanan ma. 23 Unuur mént, naankheparaan nin uko ulon.

« Na manjoonan dtupan uko wi nakluy kafiehan Paapa ti katim ki naan alun kawulan
wa. 24 Te hénkun naanfiehan nin uko uloy ti katim ki naan. Nafiehaan, naluy kayeenk,
mnlilan mi nan mansé mandém maakan.

25 « Dhon hon atupnan iko mént bti. Ké wal usé bi wi nwoorn ménkak ado kahon,
dtupan uko wi Paapa na ytup pjint pis. 26 Unuur mént nalun kanehan Paapa ti katim
ki naan, ké ngé wo ménkto kafiehandéran a, 27 Nasibati Paapa ti uleeful analan, tiki
nayalén akut afiyaar ké dwoona du a. 28 Dwoona du Paapa abi i umundu wi, hénkur
dduk umundu wi kaya du Paapa. »

o 15:25 Kafhaam 35.19; 69.4.

29Ké batasarul basé ji naa : « Iwini, iinkak ahofi, itup hénkuy na ntup njint pis! 3°me
hénkun ké ime iko bti abot aji kéme iko yi fiaay apaluy pheparu. Uko mént ukaay ké
pfiyaar ké iwoona du Nasibati. »

31Ké Yetu ateem baka aji : « Nafiyaar hénkun? 32 Ké wal usé ubi, udo bi ban ban wi
nakwayséruy an bti, kaji andoli aya na bgahul, nadukén aloolan. Ké nsé wo ménwo
aloolan, Paapa awo na nji. 33 Dtupan iko yi, yhaas ni nan nahilna natoora wi nawoor
baloolan na nji. Umundu uluy kanooran an, natamaan, dwat wa. »

17

Yetu afiehandér batasarul

1 Wi Yetu atiiniiy han asé kat kés du bati aji : « Paap, wal ubani. Diimaan mndém mi
Abuku, ahilna adiiman mndém mi nu. 2Iwula mnhina mi asih bafiaay bti ahilna awul biki
iwululuy bti ubida wi mnto. 3 Pka ubida wi mnto, pawo pme'u iwi inwoor Nasibati na
manjoonan, abot awo aloolan tafi, na pme'én nji Yetu Krittu i iyiluy. 4 Ddiiman mndém
mi nu i mbos wi ndoluy ulemp bti wi ituunun. > Ké hénkun Paap, du dko di iwooy,
démanaan ti kadunu, wulaan mndém mi mbiin aka wi nwooy na iwi ji umundu ubi udo
kapasana.

¢ « Ddo bafiaan biki idatuy {i umundu awulén, ké bame'u. Babi wo biki nu ké isé wulén
baka ; baméban utup wi nu. 7Hénkuy bayikrén ké iko bti yi iwulnuy ipénna du iwi. 8 Dwul
baka ptup ni iwulnuy, ké bayeenk na, ayikrén ké dpénna du iwi na manjoonan, afiyaar
ké iwi iyilnuy. °Bukal biki nji kanehandéruy. Mént umundu wi nji kafiehandéruy, biki
iwulnuy baka tiki bawo biki nu. 10 Uko bti unwoor wi naan uwo wi nu, jibi uko bti unwoor
winu uwooy wi naan. Mndém mi naan manwinana ti baka. 1 Hénkur dbi du iwi, ménkak
awo ti umundu, ké bukal basé woha wo ti umundu. Paap iwi inyimanur, mébaan baka
na mnhina mi katimu ki iwulnun bahilna bakak fiaan aloolan jibi nji na iwi ywoon. 12 Wi
nwoon na baka dméban baka ti katim ki iwulnuy abot ayen baka ké nin aloy ti baka
aanneemi, woli mént anwoor i kaneem a. Hénk di uko umpiitaniiy ti Ulibra wi Nasibati
ukdolaniin. 13 Hénkun dbi du iwi, asé tup gtup i ti umundu bahilna bawo na mnlilan
mnweek maakan mi nwoonaanuy. 4 Dwul baka utup wi nu ké umundu usé soor baka,
tiki baanwo biki umundu jibi nwoory ménwo i umundu. 15 Ménkfiehanu ipénan baka ti
umundu, diiehanu fiehan ido kayen baka, *Ajug Butaan awut kaban baka. 1¢ Baanwo
biki umundu jibi nwoon ménwo i umundu. 7 Utup wi nu uwo manjoonan, keer itépna
ti manjoonan ido baka bawulu ikow yi baka. 18 Jibi iyilnuy ti umundu, dyil baka kak ti
umundu. 1° Dwulu bkow naan bti pa baka, bukal bahilna batépna ti manjoonan bawulu
ikow yi baka.

20 « Mént bukal biki nji kafiehandéruy tafi, diiehandér kak biki ntup ni baka nakdoluy
bafiyaarén. 21 Hénk bukal bti bahil kawo ji fiaayy aloolan. Jibi iwi Paapa iwooy ti nji ké
mbot awo ti iwi, bukal kak bamébandéran na nja, umundu uhilna ufiyaar ké iyilnuy.
22Dwul baka mndém mi iwulnuy, bahilna bawo ji fiaay aloolan jibi ywoon fiaay aloolan.
23 Nji dmébandér na baka, ké iwi imébandér na nji. Hénk bahil kawo ji faay aloolan na
manjoonan, umundu ubot ume ké iyilnun abot anal baka jibi inalnuy. 24 Paap, dyal dko
bti di nwohan, biki iwulnuy bawo da na nji. Hénk bawin mndém mi naan. Mndém méng
iwulén ma tiki igalén ji umundu ubi udo kapasana. 25 Paap, iwi inwoor natool, umundu
uumme'u, ké nji ngé me'u ké biki babot ayikrén ké iyilnuy. 26 Ddo baka ké bame'u abot
alun kado bame'u kak, bahilna bado kanal jibi inalnuy, nji ti uleef naan mbot nwo ti baka.
»

18

Yetu amobanaa
1Wi Yetu abaay pfiehan, aya na batasarul, ké bamuur katant ki Tedron. Uwoorta uloy
uwo du plut, ké du wa di di ayaan aneej na batasarul.

2Ké Yuda, ankwaapuluy asé me dko mént, tiki Yetu ajon kayit da na batasarul. 3 Aya
du uwoorta mént atij pntuk pi bangoli na bayey biki *batenan baweek na *bafaritay
bawululuy ; bawo na pkaniya na ifiiti akut awo na ikej. 4 Yetu, ammeen uko unwooy i
pdola bti, apén asé hepar baka aji : « In i naklaay ba? »

5Ké bateem aji : « Yetu i Nataret. »

K€ aji na baka : « Nji a » Ké Yuda ankwaapuluy asé nat na baka. ¢ Wi Yetu ajakun na
baka : « Nji a. » Ké basé kak ufet, ajot i mbos.

7Ké akak ahepar baka aji : « Naji in i naklaay ba? »

Ké bateem aji : « Yetu i Nataret. »

8 K€ aji na baka : « Djakan aji nji a. Woli nji i naklaay, nawutan biki baya. » 9 Hénk di
di uko wi abiin aji na Nasibati wi akfiehanuluy udolaniin: « Ménneemandén nin aloy ti
biki iwulnuy. »

10 Wal mént, ké Timorn Piyeer anwoon na kakej asé toot ka, atuh nalempar *nasih i
batepan afala kabat kadeenu. Katim ki nalemp mént kawo Malkut. 11 Ké Yetu asé ji na
Piyeer : « Kakaan kakej ki nu ti kabeel! Isal aji ménkdaan pnkalame pi Paapa awulnur,
panwooy pi mnhaj? »

Barioot Yetu du kadun ki Anat nasih i batenan
(Maci 26.57-58; Markut 14.53-54; Luk 22.54)
12Wal mént ké bangoli na naweek i baka na bayen biki baweek biki bayuday ké basé
mob Yetu atan. 13 Bafioota duna du Anat™, asin ahar Kayif. Kayif awoon nasih i batenan
ti usubal mént. 14 Ul abiin awul bayuday usal aji : « Uhokan fiaar aloolan aket pa bafaany
bti. »

Ppok pi Piyeer
(Maci 26.69-70; Markut 14.66-68; Luk 22.55-57)
15Fimor) Piyeer na natasar Yetu alon bawo ti ptas Yetu. Nasih i batenan ame natasarul
anwoon na Piyeer. Ké natasarul mént asé neej na Yetu du blay bi *nasih i batepan. 16Ké
Piyeer asé nat du bdig afiog pléman. Natasar Yetu i nasih i batenan ameer, apén atiini
na fiaat ankyenuy pléman, ado Piyeer ké aneeji.
17 Naat nayen pléman aji na Piyeer wal mént: « Iwi iinwo kak aloy ti batasar fiint i i?
»
Ké ajinaa: « Ménwo a. »
18 Balemp na bayen batehan bdoo afooy ba atéma tiki ujont uwoo. Piyeer awo da kak
na baka atéma.

Nasih i batenan na Yetu
(Maci 26.59-66; Markut 14.55-64; Luk 22.66-71)

19 Nasih i batepan ahepar Yetu ti uko wi batasarul na ti iko yi akjukanun. 20 K€ Yetu
ateema aji : « Na pnak di di ntiiniiy na bafiaay bti. Djon kajukan du *itoh ifiehanaani
na du *Katoh Kaweek ki Nasibati, di bayuday bti bajaay bayitna. Mémbaay kamena uko
uloy. 21 We ukaan ké ikheparaan ba? Heparan bantiinkuy uko wi njukanuy baka ; bukal
bame uko wi nji ntupuy. »

22 Wi ateemuy hap), ké aloy ti bayen annatuy da asé koba kafien ti kajeem aji na a: «
Heénk di di ikteemuy Nasih i batenan? »

23 Ké Yetu asé ji na a : « Woli dtup butaan, kdiiman jibi nfupi butaan ; bé woli dfup
bnuura, we ukaay ké ikobén? »

24 Ké Anat asé do ké bafioota du Kayif Nasih i batenan. Ifienul itanana wal mént.

25 Ké Piyeer asé wo du blay atéma, baji na a : « Iwi kak, jém iwo aloy ti batasar fiiin{ i
i?7 »

Ké apok aji : « A-a, ménwo a. »

* 18:13 Anat abiiy awo nasih i batenan, ké wi baromen bayeenkuy utaak asé do ké Kayif ayeenksa ; ké bayuday batum
basé tu'a tu ké Anat awoon nasih i batenan.

26 Wal mént, nalempar Nasih i batenan alon, ayit i Piyeer abiiy afal kabat aji na a : «
Ménwinu lah du uwoorta na a i? » 27 Ké Piyeer akak apok. Ti dko mént ké uguk usé haan.

Yetu du kadun ki Pilat
(Maci 27.1-2,11-14; Markug 15.1-5; Luk 23.1-5)

28 Bapénna wal mént du uko Kayif, ajej Yetu ayaanaan du katoh kaweek ki *Pilat
nantuna anwoor i Rom. Nfa mamban wal mént. Ké bayuday basé wo baanneej du katoh,
banal kawo bajint kahilna kade pde pi *Ufettu wi Mbuur. 2° War ukaan ké Pilat apén du
bdig abi du baka asé hepar baka aji : « we wi fiiint i adolur) ba? »

30 K€ bateema aji : « Woli aanwo lah nado butaan, nénktiju a. »

31K¢E Pilat aji na baka : « Najejana nawayés bdidi'an jibi bgah bi nan bajakun. »

Ké bateema aji : « An baromen naandinan nji yfiy faay. » 32Hénk di di utup wi Yetu
abiiy atup jibi akketari udolaniin.

33 Pilat aneej wal mént du katoh asé du Yetu aji na a: « Iwi, iwo nasih i bayuday i? »

34 K€ ateema aji : « Iwi ti uleefu ijakuy uko wan kéme balon batupuy han ti nji? »

35Ke€ aji na a: « Nji, dwo nayuday i? Biki utaaku, *basih biki batenan batijiiy ti nji. We
wi idoluy ba? »

36 K€ ateema aji : « Psih pi naan paanwo pi umundu wi. Woli pawo lah pi umundu wi,
balempar naan bagutan kaneenan bayuday pmobén. Ké psih pi naan pasé wo paanwo pi
mbos. »

37Ké Pilat asé ji na a : « Ikeer awo nasih? »

Ké ateema aji : « Ijakuny han: dwo nasih. Dbuka abot abi ti umundu pa pdiiman uko
unwooy manjoonan. Naan anwoor) i manjoonan aji tiink pdiim pi naan. »

38 Pilat aji na a : « we uwoory) manjoonan? »

Wi ajakun han, asé kak apén aya du bayuday aji na baka : « Ménwin ti a nin uko uloy
unkkaan nji aduknaanaa. 39 Ké jibi njaay kawutanan nakalabus aloy ti wal wi Ufettu wi
Mbuur, nanal nwutanan “Nasih i Bayuday” i? »

40 K€ bagé huuran aji : « A-a, mént ul a. Barabaat i i ynaluy iwutan. » Ké Barabaat
mént asé wo nalat naweek.

19

1*pilat ajej wal mént Yetu ado ké bakoba na itintél. 2 Bangoli basiir iyiw ado ukél
afuutana, akak ajej kamisa kajeenkal awoharana. 3 Baji babi kafioga kasé jinaa: « Dwulu
mbos, iwi nasih i bayuday! » Wi bajakun har), basé koba ti kaara.

4 Pilat akak apén aji na bayuday : « Natenan, dtija ti an ti, katupan ké ménwin nin
uko uloy unkkaan nji aduknaanaa. » 5 Wi Yetu apénuy awo na iyiw ti bkow na kamisa
kajeenkal, ké asé ji na baka : « Naay mént awi. » ¢ Wi batenan baweek na bayer biki baka
bawinaaruluy win asé huuran aji : « Papana ti krut! Panana! »

Ké Pilat aji na baka : « An najejana naya napay. Nji ménwin nin uko uloy unkkaay nji
aduknaanaa. »

7Ké basé teema aji : « Dka bgah, ké ti bgah mént awo i pket tiki aji awo Abuk Nasibati.
»

8 Wi Pilat atiinkun uko mént asé lénk kak maakan. ° Aya aneej du katoh asé hepar Yetu
aji: « Iwoona tuny ba? » K€ Yetu aanteema. 10 Pilat aji na a wal mént: « linnal pteemén?
limme ké dka mnhina mi pwutanu na mi ppagu i? »

11 K€ ateema aji : « Woli iinyeenkna lah mnhina mént du bati iinkhinanaan nin uko
uloy ; ukaan ké antijnuy ti iwi aka pekadu dandémuy apel di nu. »

12Ké dul di Pilat ajunnuy pla jibi akdoli kadoo kawutan Yetu. Ké bayuday basé huuran
aji : « Woli iwutana, iinwo nanoh *Tetar. Naan anjakun aji awo nasih aanwo nasoorad
Tetar nasih najeenkal i? » 13 Wi Pilat atiinkun uko way asé pénan Yetu bdig asé to du
ptij pi ajaan awayésaan du dko di bajaany bado « Gabata » ti utup uhebéré, uwoor blay bi
babomanuy na mnlaak. 4 Unuur wi bakbomandéruy pa *Ufettu wi Mbuur wa, ti mndiin
unuur, ké Pilat asé ji na bayuday : « Nasih i nan awi. »

15Ké bukal basé huuran aji : « Finana! Figana! Panana ti krut. »

Ké Pilat aji na baka : « Ké nwo i kapan nasih i nan? »

Ké batenan baweek bateema aji : « Dkaha nasih aloolan, Fetar a. »

16 Wal mént ké Pilat agé awutar baka Yetu baya bapay. Ké bangoli bajeja ayaanaan.

Pket pi Yetu ti krut
(Maci 27.32-44; Markut 15.21-32; Luk 23.26-43)

17Bado Yetu ké apén akuna krut ul ti uleeful aya du dko di bajaan bado Golgota na utup
uhebéré uwoon kaheem ki bkow. 18 Bapana da na biint batéb balon, aloy ti kafien kamayu,
aloy ti kadeenu. 19 *Pilat ado ké baboman kampifiu kalon apay ti krut duut. Bapiit ti ka
aji: « Yetu i Nataret nasih i bayuday. » 20 Uko mént bayuday batum baleyiir wa tiki dko di
bapaynuluy dafiog ubeeka ké uko mént ubot apiitana ti utup uhebéré, uromen na ugrek.
aji awoon nasih i bayuday. »

22K ¢ Pilat ateem baka aji : « Uko wi mpiituy, dpiit wa. »

23 Wi bangoli bapanuy Yetu du krut, bajej imisa yi awohariin ado ifah ibaakér, bangoli
baji andoli ayeenk kalon. Ké kamisa kameet kasé wo kaanwo na ulétna, katijna katut
te uteeh, ukaan ké 24 balatar aji : « Dwut katow ka. Nabiin ndo kanuy na mnlaak pten
ankyeenkun ka. » Hénk, ké uko umpiituy ti Ulibra wi Nasibati udolanaa, upiitana aji :

« Bafaasiir imisa yi naan
akut ado kanun na mnlaak
katen ankjejun kamisa naan. »%*

Uko way wi wi bangoli badoluy.

25 Anin Yetu na ata anin, na Mariya ahar Klopat na Mariya i utaak wi Magdala banat
afiog krut. 26 Yetu awin anin, akak awin natasarul i amaganuy ké anat afiog ti a asé ji na
anin : « Abuk fiaat, abuku awun. » 27 Akak aji na natasarul : « Naan awuy. » Kapénna
unuur mént ké natasarul uy asé jej Mariya du katohul.

28 Wi uko wan utépuy, Yetu ame ké uko uba bti hénkurn asé ji : « Udaan utijén. » Hénk di
uko umpiitaniiy ti Ulibra wi Nasibati udolaniin. 2° Pdunk plon pawo da wal mént pantumi
poot ptaaktaan, hénk ké bajej kalémént kaloy atan ti pmul atoop ti pa asé foor ti mntum
mi Yetu. 30 Wi afiemur) poot ptaaktaan pun asé ji : « Uko mént ubaa. » Wi wi asaan ayoont
bkow asé jémsa.

31 Uwo ti unuur wi bakbomandéruy pa *unuur wi pnoorfén wi bayuday ; unuur wi
pnoorfén mént uwo unuur unyimani maakan, ké baweek biki bayuday basé wo baanal
muum manwo ti ikrut unuur mént. Bafiehan Pilat aji : « Dolan bakit baka ihot™ batarna
baket bagé bawalan muum! » 32Bangoli babi afiog biint biki bapanuy na Yetu, akit ihot yi
nateek, akak akit yi natébantén. 33 Wi babanun {i Yetu asé ténk ké ado bi ket, ké hénk di
di bawoon baankita ihot. 34Ké Nangoli aloy asé ajej bjan alofa ti kantaagan. Ti dko mént,
ké pfiaak na meel isé pén. 35 Naar ankfupanan uko wi awo namaar, ké uko wi akfupun
ubot awo manjoonan. Ame ké uko wi aktupuy ujoonani, atup iko yay an kak nahilna
nafiyaar. 3¢ Hénk di uko wi Ulibra wi Nasibati ujakuy udolaniin, upiit aji : « Nin kamoh
kalon ki nul kaanklun kakita.® » 37 Ukak apiitana ti Ulibra wi Nasibati aji : « Balun kado katen
fiaan i balunanun kantaagan.* »

Umoy wi Yetu
(Maci 27.57-61; Markut 15.42-47; Luk 23.50-56)

38 Yotef i utaak wi Arimati awo natasar Yetu asé wo aandiiman wa tiki ati baweek biki
bayuday. Wi Yetu aketun, aya ahepar *Pilat me ahil kayeenk puum kaya kamoy. Ké Pilat
adinanii. Yotef abi ajej puum ayaanaan. 3° Nikodem kak awo na a. Ul abiin aya du Yetu
na utejan. Atij bko blil ptékén bi bajaay bamoyna. Bko mént bafiog nkil ifieen nwajant.

*
% 19:24 Kafiaam 22.18. 19:31 Baji bakit biki bapanuy ihot batarna baket tiki baji banatna ti ya kahilna kahefént.
o 19:36 Ppén 12.46; Mnfén 9.12; Kafiaam 34.20. = 19:37 Fakariya 12.10.

40 Bajej puum ataay na ilaafi na bko buy jibi bayuday bajaay bado. 41 Du dko di bapanuy
Yetu uwoorta uloy uwo da, ké bhér bloy bhalu banwoyi baambi moynaara fiaay ké bawo
da. 42 Uwo ti unuur wi bayuday bakbomandérun pa unuur wi pnoorfén ké bhér babot
awo baanlowi, ukaan ké bamoy Yetu da.

20

Bhér bawo bjint
(Maci 28.1-8; Markut 16.1-8; Luk 24.1-12)

1Ti unuur untasuy *unuur wi pnoorfén™, bdém bahumi ké Mariya i ubeeka wi Magdala
asé ya du dko di bhér. Aténk ké plaak pweek maakan pandétnun pléman pi bhér ké
papéni. 2 Ati wal mént aya du bi Timoy Piyeer na natasar Yetu undu, i Yetu amaganuy,
asé ji na baka : « Bapénan Ajugun du bhér, ké némme dko di batu'u li. »

3 Ké Piyeer apén na natasar Yetu undu, ké bakya du dko di bhér. 4Bati bti batéb ; ké
natasarul undu asé tar apel Piyeer, ajota kadun, abana uteek du bhér. > Ajuunknaa awin
ilaaf yi babiiy ataayna puum, asé wo aanneeji. ¢ Wal mént, ké Fimorn Piyeer asé ban ;
aneej du bhér, aten ilaan. 7 Akak aten blaafi bambootanaanuy bkow ké babékan bnuura
awo mpat. 8 Wi wi natasarul undu ambanuy uteek abaay aneej. Awin akut afiyaar. °Na
manjoonan te wal mént baando bi me ké jibi bapiituy ti Ulibra wi Nasibati, Yetu awo i
kanata ti pket. 10 Batasarul bakak wal mént du katoh ki baka.

Pwinana pi Yetu ti kadun ki Mariya i Magdala

11 Mariya anat du kanog bhér du bdig, awooni. Wi akwooniin, asé jut aten du bhér
meet. 12 Awin ywanjut ntéb nanwohi imisa ifaatal ké nato ti dko di puum pi Yetu pabiin
abékan, ulon du bkow, uloy du ihot. 13 Dwanjut nuy naji na a : « Abuk faat, we wi
ikwooniin ba? »

K€ aji na pa : « Dwooni tiki bapénan Ajug naan, ké mémme dko di batu'u li. »

14 Wi ajakun han asé kok, awin Yetu ké anati, ké asé wo aamme ké ul a. 15Ké Yetu asé
jinaa: « Abuk fiaat, we wi ikwooniiy ba? In i iklaay ba? »

Mariya aji me nalemp i uwoorta a, asé ji na a : « Naweek, woli iwi iyaay na a, ktupén
dko di itu'uli, dya kajeja. »

16Ké ajinaa: « Mariya! »

K€ asé kok aji na a ti ufup uhebéré: « Rabuni! » uwooy najukan.

17Ké aji na a : « Kmébanaan, méndo bi paya du Paapa. Yaan iwin bayit naan iji na baka
dpaya du Paapa, anwoon kak Asin baka, du Nasibati, anwoor kak Nasibati i baka. »

18 K¢ Mariya i ubeeka wi Magdala as€ ya aji na batasar Yetu : « Dwin Ajugun. » Ké hénk
di di akakalésun baka uko wi ajakulun.

Yetu apén awinana ti kadun ki batasarul

19 Ti utaakal wi unuur untasuny unuur wi pnoorfén batasar Yetu bayit du katoh kalon
anigan iléman bti tiki bati baweek biki bayuday, ké Yetu asé bi anat ti ptoof pi baka aji :
« Bnuura bawo na an! » 20 Wi ajakuy han, asé diiman baka ifien na kantaagan. Batasarul
balilan maakan wi bawinuy Ajugun. 21 Akak aji na baka : « Bnuura bawo na an. Jibi Paapa
ayilnup, hénk di di nkaay ayilan. » 22 Wi ajakuy han, asé fuut ti baka aji : « Nayeenkan
Uhaas wi Nasibati. 23 Bafaay biki nakmiirun ipekadu, Nasibati amiir baka ya ; ké biki
nawoor naankmiir ya, Nasibati aankmiir baka ya. »

24 K€ Tooma, aloy ti batasar Yetu ifieen na batéb i bajaay bado kbet asé wo aanwo da
wi Yetu abiin du baka. 25 K& batasar Yetu bandukiiny basé bi aji na a : « Dwin Ajugun! »

K€ asé ji na baka : « Woli ménwin ti ifien yi nul dko di bapanuy ireegu, ké woli méntu
pkofi pi naan ti da, woli méntu kafien ti kantaagan ki nul, nin ménkfiyaar. »

26 Wi kaném katépurn), batasar Yetu bakak ayitiir du meet, ké Tooma awo na baka.
I[léman iniigani ké Yetu asé pén, abi anat ti ptoof pi baka asé ji : « Bnuura bawo na an. »

20:1 Unuur untasuy unuur wi pnoorfén : “dimanche, Sunday, domingo.”

27 Wi wi asaan aji na Tooma : « Ifien yi naan yii yi, tuun pkofi {i ; tuun kafen ti
kantaagan ki naan. Wutan katam bkow, fiyaarén. »

28 K€ asé ji : « Ajugun, Nasibati i naan! »

29Ké aji na a: « Iwinén ukaay ké ifiyaari. Banwoor baanwin asé fiyaar banuurandéni.
»

30Yetu akak ado ti kadun ki batasarul iko ifionarénaan itum inwoor iimpiitana ti ulibra
wi. 31 Tko impiitaniin ti, ipiitana piitana, nahilna nafiyaar ké Yetu awooy *Krittu, Abuk
Nasibati, nakut nahilna naka ubida ti a woli nafiyaari.

21

Pwinana pi Yetu du bdék bi Tiberiyad

1Wi uko way utépun, Yetu akak apén awinana ti kadun ki batasarul du kabay ki bdék
bi Tiberiyad. Hénk di di apénuy awinana ti kadun ki baka.

2 Fimory) Piyeer, na Tooma i bajaany bado kbet na Natanayel anwoor i ubeeka wi Kana
du Galilay na babuk Tebede na batasar Yetu baloy batéb bawoor da. 3 Ké Timor Piyeer
asé ji na baka : « Dya btuh. »

Kébajinaa: « Pbinaiwi. » Bapén, apaya ti bteem, ké utejan mént baammob nin utéb.

4 Wi nfa mambanuy, Yetu anat du kabarn ki bdék ; ké batasarul baamme ké ul a. 5Ké
asé ji na baka : « Babuk naan, namob ntéb i? »

Ké bateema aji : « A-a. »

6 Ké asé ji na baka : « Nafélan bridiya ti kafienan kadeenu, namob. » Bafél bridiya asé
wo baankak ahinan ba ppul tiki batum ytéb. 7Ké natasar Yetu i amaganuy asé ji na Piyeer
: « Ajugun al » Wi Fimopy) Piyeer atiinkun uko way asé woh imisa yi nul tiki aanwoharaa,
asé téfa du meel. 8 Batasarul bandukiin ti bteem bapul bridiya apénan, baanlow pkay,
bawo uko ji nmetér ifieen-week di pa.

9 Wi bawaliin du pkay, bawin bdoo ké batehan da, ké ntéb napaf ti ba duut. Kapoom
kabékan da. 19Ké Yetu asé ji na baka : « Natijan ntéb ni nabaan amob mob gun. » 11 Wal
mént ké Timor) Piyeer asé paya ti bteem ké bapul bridiya mon pkay. Batum ntéb nweek :
nawo ifleen week na ifieen kafieen na ywajant (153), ké bridiya basé wo baammara mar.
12Ké Yetu asé ji na baka : « Nabiin nade. » Nin aloy ti batasarul aanfioom kahepara fiaay
i awo'i. Bame ké Ajugun a. 13 Wal mént abi, ajej kapoom awul baka, atu na ntéb. 14 Wary
uwoorn uyaas uwajantén wi Yetu apénuy awinana ti kadun ki batasarul wi anatiin ti pket.

Yetu na Timon Piyeer

15 Wi badeen aba, ké Yetu asé ji na Timoy Piyeer : « Fimon abuk Yowan, inalén apel
biki i? »

Ké ateema aji : « Ajugun, aa, ime ké dnalu. »

Ké aji na a : « Doon kayer) batani bi naan. »

16 Akak ahepara uyaas utébantén aji na a : « Timorn abuk Yowan, inalén i? »

Ké ateem aji : « Ajugun, aa, ime ké dpalu. »

K€ aji na a : « Doon kayafan batani bi naan. »

17 Akak ahepara uyaas uwajantén aji na a : « Timorn) abuk Yowan, inalén i? »

Piyeer ajootan wal mént ti uko wi akheparuy uyaas uwajan{én me analaara asé jina a
: « Ajugun, ime iko bti, ime bnuura ké dpalu. »

Ké aji na a : « Doon kayen batani bi naan. 18 Na manjoonan dfupu : wi ihojuy, iji ktan
katélu bdidi'u, kaya dko di inaluy. Ké wi ikluy kataf, iluy kadeer ifien, alon atanu katél,
afiootu dko di iwooy iinpali. »

19 Atup tup hay pket pi Piyeer aklun kaket kadémanaan Nasibati. Wi ajakur han asé ji
naa: « Tasaan. »

20 Piyeer akok asé win natasar Yetu i amaganuy ké aktas baka ; ul awoor ambiin ajut ti
bjént bi Yetu wi bakdeer ahepara ankwaapulun. 21 Piyeer awina asé ji na Yetu : « Ajugun,
kéi? »

22 K€ ateema : « Woli dnal ato te ubi'én, utenu i? Iwi, tasaan. » 23 Banfiyaarun Yetu
banata wal mént atup aji baji natasarul mént aankket. Ké Yetu asé wo aanji aankket, aji
: « Woli dnal ato te ubi'én, utenu i? »

24 Natasarul mént ti uleeful amaarur iko mént bti akut apiit ya, ké nbot ame ké uko
wi atupun ujoonani. 25 Uka iko ilon itum kak yi Yetu adoluy. Woli fiaan) anal ppiit ya bti,
dsal aji umundu bti uunkkés ptuuna plibra nankpiitun.

Ulibrawi
Ulemp wi Banjafian

Utup ujuni

Ulibra wi uwoorn unkkakalésun iko yi banjafian biki Yetu badolun. Uwoon utébantén
wi Luk apiitun pa Teofil nanohul. Luk ul ti uleeful awo nakuraar. Ké asé ji bi kagakandér
na Pawulu na dko ptup Utup Ulil Unuura. Ti ulibra wi, Luk atup iko yi batasar Yetu
badoluy na jibi baniinkani Utup Ulil Unuura ti umundu bti. Naay ahinan kawin ti ulibra
wi, ulemp wi Uhaas wi Nasibati udoluy. Uwala ti banjafian, awul baka mnhina mi ptup
Utup Ulil Unuura. Bafiaay batum bakak afiyaar ajunna Yerutalem aya Yuda na Tamariya
na nmban ntum ti umundu. Tko itép jibi Yetu abiin atup aji iluy kawo ti Ulibra wi 1.8: «
ké nasé luy kayeenk phina woli Uhaas wi Nasibati uwala ti an. Naluy kawo bamaar biki
naan ti Yerutalem na ti utaak wi Yuda bti, na ti utaak wi Tamariya te kaban kaban ki
umundu. » Ulibra wi utup jibi bhonar bi Nasibati adoluy na banaan babanuy du banaan
bti biki mbos. Du Itrayel, batasar Yetu badunna atup bayuday Utup Ulil Unuura abaa ya
du ntaak ni banwoor baanwo bayuday, na du bafaan bti. Du dko bti di batupun Utup
Ulil Unuura bafiaar baloy bafiyaari ké baloy baanfiyaar wa. Bafiaan) batum babi soor
banjafian, ké bukal basé tamanaara atup baka iko itum bahilna baliint {i pfiyaar.

1Teofil, ti ulibra wi naan uteek, dtiiniyaan iko bti yi Yetu adoluy abot ajukan du ujuni,
2 te unuur wi adeepaniiy du bati. Ji abi ado kadeepana du bati, atépna ti *Uhaas wi
Nasibati afup *banjafian biki adatuy, uko wi pdo. 3 Wi aketun, ti kadun ki baka di di
akaany apén awinana najeb. Ado iko itum ti ynuur ifieen na pbaakér, adiiman baka ké
awo najeb na manjoonan, aji pén kawinana ti kadun ki baka kabot katup baka uko wi
*Psih pi Nasibati.

4 Unuur uloy wi akdeen na baka, asé ji na baka bawut kapén {i Yerutalem, bato da
bayoonk kahor ki Asin, ki batiinknuy ti mntum mi nul : 5 «*Yowan *abattaar an na meel,
ké an, ti pnuur yankmbiiy yi naluy kayeenk *batitmu bi Uhaas wi Nasibati. »

Yetu apaya bati

© Wi wi *banjanan bayitiiruy, asé hepar Yetu aji : « Ajugun! Woon hénkun di di
ikkakanuy *Itrayel psih i? » 7 K€ asé teem baka aji : « Naanka na pme unuur kéme wal
wi Asinun adatun ti mnhina mi nul, 8 ké nasé lun kayeenk phina woli *Uhaas wi Nasibati
uwala ti an. Naluny kawo bamaar biki naan ti Yerutalem na ti utaak wi *Yuda bti, na ti
utaak wi *Famariya te kaban kaban ki umundu. »

9 Wi Yetu ajakun han, asé deenana du bati, ké baktena. Wi wi kanféluy kasaan abi
awuna, baankak awina. 10Jibi bahumur katen bati bi apayiin, ké biint batéb, banwohariiy
imisa ifaatal bagé mara mara awinana. 1 Baji na baka : « An biint biki *Galilay, nabaa nat
we aten bati ba? Yetu i, ampayiin bati {i kadunan, aluy kabiha, jibi nawinuluy hénk, ké
apaya bati. »

Bahotan Matiyat ti Banjafian

12 *Banjafian bapénna wal mént du Pnkun pi Mnoliwera™ asé kak Yerutalem danwoor
daanlowiir maakan na pnkun méntan, datool pdo ukilometér. 13 Wi bakakun, baya aneej
ti katoh, du meet di bko duut, di bi Timor Piyeer, na Yowan, na *Yakob na Andre na Filip
na Tooma, Bartelemi na Maci, Yakob abuk Alfe, Timon nagutar utaak, na *Yudat abuk
Yakob bajonuy kayitiiraan. 14 Batiinkar bukal bti na baat baloy na *Mariya anin Yetu, na
bata Yetu, afichan Nasibati.

15 Ti ynuur méntan banfiyaaruy Yetu, baya pban ifieen-week na ifieen ntéb, ké Fimon
Piyeer asé nata ti ptoof aji na baka : 16 « An bayif naan uko wi *Uhaas wi Nasibati ubiin

*
1:12 Pnkuy pi Mnoliwera : Dawoor katim ki pnkun pi bajaan bado na umbaabu “Mont des Oliviers, Monti di Olivera,
Mount of Olives.”

atépna ti mntum mi *Dayit, atup ti Ulibra wi Nasibati ti uko wi nawo Yudat, ambiin atij
bammobuy Yetu, uwo wo wi kabi kadolana. » 17 Abi wo alon ti un, ayeenk kafah ki ulemp
ji un. 18 Ké fiiinf méntan asé bi nug uteeh na ktaka ki butaan bi adoluny bun: Ajot aféta
amay, ké ipés itatadiiri. 1° Utup wan uniink Yerutalem bti, ukaan ké bakak ado uteeh
méntan aji « HAKELDAMA » uwoon ti utup wi baka « uteeh wi pfiaak. »

20 Fimon Piyeer akak aji na baka : « Ké baseé piit ti Ulibra wi Pflaamarén Nasibati i uko
wi Yudat aji :

“Katohul kaduka kajint,

nin alon aankwo da.”**
Akak aji:
“Alon ayeenk ulemp wi nul.”**

21-22 pjyeer aji kak : « K€ bafiaan) baloy basé jon nwo na un, undiimaan, wi Yetu Ajugun
awoon na nja aneej apén, du unuur wi *Yowan abattaaruluy te unuur wi abiiy adeenana
du bati ti kadun un. Keeri aloy ti baka awo i kabi na un, kayuuj ké bawin Yetu wi anatiiy
ti pket. » 23 Wi wi basaar atij batéb ti baka, *Yotef antu'aniiy katim ki Bartabaat, ké basé
duuna ki Yuttut, na alon anwoor katim ki Matiyat. 24 K€ basé fiehan Nasibati aji : « Iwi
Ajugun, inmeen) fiaay na usalul, yuujun i idatuy ti batéb biki, 25 awo nanjafianu, ayeenk
ulemp wi Yudat adukun, aya di awoon i kaya. » 26 Bado kanun na mnlaak, ké Matiyat
adatanaa, ahotan ti banjafian ifieen na alory bukun.

2

Uhaas wi Nasibati uwala ti banfiyaarun Yetu

1 Bayitiir bti ti unuur wi *Pentakot. 2 Ti dko mént, ké basé tiink pnaat panwoonun
bati anaam na ukék ké pabi aneej ti katoh ki bawooy atum ka. 3 Ké basé win iko iloy ji
indemént yi bdoo. Tko mént igarandéri, aji kandoli kaya kato ti aloy. 4*Uhaas wi Nasibati
uneej atum ti baka bti, ké bakak atup ntup gyaant, andoli jibi Uhaas wi Nasibati utu'uli
ptup.

5Ti wal méntan ké *bayuday balor banjaan badéman Nasibati banwoonuy ntaak bti ni
umundu, basé wo {i Yerutalem. ¢ Wi batiinkuy pyaat, pntuk payitiir asé fionar maakan
tiki andoli aji tiink batup utup wi tul. 7 Bafionar adiwsa, asé ji : « Bafiaay banktiiniin
hénk baanwo biki *Galilay i? 8 K€ hum di di andoli ti un, ajaki tiink baktup ti utup wi
nul? °Pwoona Part, na Med na Elamit, na Metopotamiya, na Yuda, na Kapadosiya, na
Pont na Atiya. 19Balony bawoona Frigiya na Pamfili, na Ejiptu na nfét ni Libiya nanfiogun
Kuren, baloy ké bawoona Rom. 11 Balon ké bawo bayuday biki kabuka atu na bankakur
baka, biki Kret, na Barab. Ké andoli ti un asé ji tiinka baka batup ti uup wi nul iko inuura
yi Nasibati adoluy. » 12 Bafiaan bafionar fut, baamme uko wi pdo, andoli kaji na aténtul
: « We uwoorn uko wi? » 13 Ké balon basé ber baka, aji : « Biki baka pdaan poot. »

Fimon Piyeer atiini na bafiaan
14Ké Timon) Piyeer asé nata na *banjafan ifieen na aloy bukuy asé huuran ateem baka
aji : « An *bayuday na an bti nanfétun i Yerutalem, an bti nawatan ibat natiink nabot
nate uko wi nji katupanar. 15 Nin, bafiaay biki baankuji, jibi nasaluy. Dhum ti nfa mpoti.
16 Uko wi *Natupar Nasibati i bajaay bado Yowel abiin atup utépuny tép adolana hénk.
17 Nasibati aji :
“Ti ynuur nbaarisaani, dbi kawalan Uhaas wi naan ti bafiaan bti.
Babukan biint na baat balun kawo batupar biki naan,
bapot na bantohi biki nan balun kado kataafi iko inkwoonun du nji,
kawin iko inwoon yi pbi.
18 Enhén, dlup kawalan ti pnuur mént Uhaas wi naan ti balempar naan biint na baat,
basé bawo batupar biki naan.
19 Dlun kado iko ifionarénaan du bati duut

o 1:20 Kanlaam 69.26. o 1:20 Kanaam 69.26.

kakak kadiiman iko iweek ti mbos.
Priaak, bdoo, na udu iluy kawo.
20 Unuur uluny kakak bdém,
pli pakak ji pfiaak,
ji unuur uweek unuura wi Ajugun ubi udo kaban.
21 Hénk, fiaan ankluniin kahat ti katim ki Ajugun abuur.”* »

22 Fimon) Piyeer akak aji na baka : « An bafiaan biki *Itrayel natiinkan bnuura uko wi
nji katupun: Nasibati ayil Yetu i *Nataret ayuujna ti a mlagre na iko ifioparénaan itum,
indiimanuy phina pi nul jibi nameer wa an ti yleefan. 23 Niint an, bawulan a, jibi Nasibati
adooy abi me wa akak anal uwo, nafina, wi nadolun ké banwoor baanfiyaari bapana. 24Ké
Nasibati asé natana ti pket, abuurana mnhaj mi pket, pket paanhilan amébana. 25 *Dayit
atilniyaana aji :

“Wal undoli dji kawin Ajugun ti kadun ki naan,
iflogén ukaan ké nnat aliint.
26 Ukaan ké nlilan maakan akut ayeeh mnlilan mi naan.
Ké uleef ubi wo wo ti mnhat
27 tiki iinkwutan uhaas wi naan uya ufét du mnket,
akak awo iinkwutén, nji fiaay nalemparu naweek mput.
28 [yuujén bgah banktijun du ubida,
ilun katumanaan na mnlilan tiki ifiogén.”**

29 « An bayit naan, dhilan katupan uko wi na mntén: Atemun Dayit aketi, amoya, ké
bhér bi nul bawoha ti utaak wi nun. 39 Abi wo Natupar Nasibati asé me ké Nasibati abi
hona uko ulon, amehna ti kadunul,

“aji alun katu alon i psini pi nul ti psih.”

31 « Ké wi wi Dayit atarun awin ké *Krittu aluy kanata ti pket, asé tiiniyaan wa aji :
“Nasibati aanwuta ké ato du mnket ké uleeful ukak awo uumputi.” 32 Yetu méntan, Nasibati
anatana ti pket, ké nwo bti bamaar. 33 Nasibati adeena ti kadeenu ki nul, ké ayeenk du
Asin nja *Uhaas wi Nasibati, wi ahonuluy tfa, aniinkan wa ti bafiaar, jibi nakwinuy akut
atiink hénk. 34 Tiki Dayit ul, andoory) awo aampaya bati atiini aji :

“Nasibati Ajugun aji na Ajugun :
Toon ti kafien naan kadeenu
35 te ndo ntooran basooradu,
ido kapafna baka ihot.” »¥

36 Fimor Piyeer abaafés btup aji : « Bafiaan biki *Itrayel bti, nameen bnuura keeri :

Yetu i napayuy ti krut, Nasibati adola ké awo Ajugun akut awo Krittu. »

Bateek banfiyaarun

37 Wi bafiaan batiinkuny utup wan asé téla téla, ahepar Timon Piyeer na *banjanan
bukundi aji : « Bayitun, ké gbaa do do hum ba? » 38 Fimor Piyeer ateem baka aji «
Nawutan pjuban, natélés nbida, andoli ti an aji yeenk *batitmu i katim ki Yetu Krittu,
Nasibati ahilna amiiran ipekadu. Nasibati aluy kawulan Uhaas wi nul. 39 Kahoy ki nul
kawo ki nan, na babukan, na banlowuy bti, na biki Nasibati Ajugun aklup kadu'ara. »
40 Fimoy Piyeer akak atiini na baka pa bate abot akoot baka aji : « Nalowan bafiaay
bawutaan biki nahilna nabuuran gleef i nan. » 41 Bandinanuy utup wun, bado batitmu,
ké banaan banfioguy ifieen-week nyaas ifeen ywajant (3000), bahotana unuur méntan
ti pntuk pi banfiyaaruy Yetu.

Pntuk pteek pi banfiyaarun
42 Bafiaan bakak améban bnuura pjukan pi *banjanian, améban ti utok na bboofar, ti
pfaasiir kapoom™ na pfiehan Nasibati. 43 Bafiaan bti bawo na palénk ti nleef ni baka,

el 2:21 Yowel 3.1-5. e 2:28 Kafiaam 16.8-11. el 2:30 Kaflaam 132.11. el 2:31 Kaflaam 16.10. i 2:35

*
Kafiaam 110.1. 2:42 Banfiyaaruy Yetu baji woli bade baji bafaasiir kapoom kalesna kafiah kabaafisaani ki badeey
naa.

tiki banjanan baji bado mlagre na iko ifloparénaan itum. 44 Banfiyaaruy Yetu bti bakak
atok iko yi bakaarn bti. 45 Baji bawaap itoh na bka bi baka, kafasiir, andoli ayeenk kalinan
na kanuma ki nul. 46 Unuur unjinti baji bayitiir du *Katoh Kaweek ki Nasibati, kafaasér
ipoom tiitoh yi baka, kade na mnlilan na uhaas ujint. 47 Baji badéman Nasibati, ké bafiaar
bti babot amagan baka. Ajugun, ké asé ji do unuur unjinti, ahotan ti pntuk pun biki
abuuranuy.

3

Fimon Piyeer na Yowan bajeban fiiint antakmun

1 Fimoy Piyeer na *Yowan baya unuur uloy du *Katoh Kaweek ki Nasibati wi ywoori
nywajant yi utaakal nakobun, tiki uwoor uwoori wi piiehan Nasibati. 2 Ké bafiaar) balon
basé tij da fiiin{ aloy antakmi ti kabuka. Unuur unwoor, baji batija katooran ti pléman
pi Katoh ki Nasibati pi bajaay badu Pléman Pnuura. Aji to da piehan bafiaay banjaarn
babi pneej ti Katoh ki Nasibati. 3 Wi awinuy Timon Piyeer na Yowan ké bakbi pneej, ké
asé fiehan baka itaka. 4Ké FTimoy Piyeer na Yowan basé tena bnuura, wi wi Timoy Piyeer
asaay aji na a: « Tenun » > Niin{ ajaban baka kés anun aji bawula ukoolan. 6 Ké Fimor
Piyeer as€ jinaa: « Ménwo na untaam, ménwo na uwuuru, asé wulu uko wi nwoonaanuyj:
Ti katim ki Yetu *Krittu i *Nataret, posan! »

7 Timor Piyeer atijana wal mént ti kafien kadeenu asé dola ké anataa. Ti dko mént,
fniint atiink ihot ké iliint na a. 8 Ké abi lut lut anat abi kapos pos. Aneej na baka ti Katoh
ki Nasibati, apos, alut, asé beeb Nasibati. Bafnaar bti bawina ké akpos asé beeb Nasibati.
10Bayikréna asé ji : « Niin{ i, mént ul ajaay ato biiehan du Pléman Pnuura i? » Ké bafiaan
basé nonar fut akut alénk ti uko untépun.

Fimon Piyeer atiini na bafiaan

11 Niint uy aankak adi pwutan bi Fimor Piyeer na Yowan, ké bafiaay bti basé fionar,
ati aya du baka, du usaala wi bajaay bado Usaala wi *Falomon®. 12 Wi Fimon Piyeer
awinuy bafiaay bukuy, asé tiini na baka aji : « An bafiaay biki *Itrayel ; nabaa fionar
we ti uko untépun ba? Nabaa tenun hum hénk ba? Nasal aji phina pi nun na pdéman
pi pjaay ydéman Nasibati pakaan ké fiiint i aposi i? 13 Yetu i nawuluy basih biki nan, i
napokuy ti kadun ki *Pilat andooy abi sal pwutana, Nasibati i *Abraham, i *Itaak na i
*Yakob na i basinun adiiman pdém pi Yetu nalemparul mént. 4 Niint, anwoor najint
natool, ul i i napokuy asé fiechan bawutan nafiy bafiaan. 15 Hénk, ké nafiy napas ubida.
K€ Nasibati asé natana ti pket, ké ywo bamaar. 16 Pfiyaar ti katim ki Yetu pakaan ké niint
natakmaan, i nakwinur abot ame'a i ajebi. Enhén, pfiyaar ti Yetu pajebanuluy bnuura
hénk jibi nakwinuy an bti.

17« An bayit naan ké nsé me ké uko wi nadolun, an na basihan, nado do wa na kapaam.
18 Nasibati ul, adobi fupa tup undiimaan {i mntum mi batuparul bti aji *Krittu aluy kahaj
kaket, ké wan wi adolay. 19 Keeri nawutan pjuban, nakak du Nasibati ipekadu yi nan
ihilna ipén. 20 Ajugun aluy kawulun ywal yi mnjeeh, kabot kayil Yetu Krittu, i adatuy
undiimaan pa an. 21 Yetu mént, awo i kato bati te wal wi iko bti ikkakuy ihalu, jibi Nasibati
abiiy atup ti mntum mi batuparul bayimanaan biki tfa. 22 Na manjoonan *Moyit atup aji
: Nasibati Ajugun aluy kayil natuparulji nji, pa an, anwoon i pntaali pi nan. Nawo i katiink iko bti
yi aklun katupan. 23 Naan anwoon aantiinka alun kapén ti pntaali pi Nasibati, kasé kaket.® 24Ké
*batupar Nasibati bti, ajunna ti Tamiyel na bambiin) abi ti kafetul, batiiniyaan andoli iko
yi nkwinun nta yi. 25 Uko wi Nasibati atupun atépna ti batuparul uwo wi nan. Enhén,
*bhonar bi Nasibati adoluy na basinan bawo kak pa an, wi ajakuy tfa na Abraham aji :
Dbi katépna ti kabuka ki nu kawulna umundu béi bnuura.* 26 Ukaan ké Nasibati apénan Yetu

*
3:11 Usaala wi Talomorn: Dko mént dapatésaanuy dko di banwoon baanwo bayuday bahiluy kanat na dko di bayuday
taf bahiluy kanat. 2 303 Plesan 18.15,18,19. & 3.5 Ujuni 22.18.

ké awo nalemparul asé yila ti an duna, kahilna kawulan bnuura bi nul, wi akpénananan
ti butaan bi nakdoluy. »

4

Batij Timon Piyeer na Yowan uruha uweek

1Fimor Piyeer awo na *Yowan, ahum katiini na bafaan, ké batepan baloy, na naweek
i bayen biki *Katoh Kaweek ki Nasibati, na *bataduk baloy basé bi, afiog baka. 2Badeebat
tiki *banjafian batéb bukun bajukan bafiaan aji Yetu anata ti pket, ké way ukyuuj ké
banketuy bahilan kanata ti pa. 3 Hénk, ké bado ké bamob baka awat ukalabus ayoonkna
mnjint, tiki unuur udobi yob yob wal mént. 4 Ké banaay batum ti banktiinkuy utup wi
banjafian, bafiyaar ti Yetu. Wal mént banfiyaaruy bti bafiogan ineen-week nyaas ifleen
kafieen (5000).

5 Wi unuur ujintun ké baweek biki *bayuday, bantohi na *bajukan Bgah bi Moyit basé
yitiir du Yerutalem. 6 Bato na Anat, *natenan naweek, anwoon na Kayif na *Yowan
na Alektandér na biki mnsini mi *batenan baweek bti, ayitiir. 7 Batij Timoy Piyeer na
*Yowan ti kadun ki baka asé jun phepar baka aji : « Ti phina kéme ti katim ki in ki ki
najebanuy fiint antakmun? »

8 Fimon) Piyeer, i *Uhaas wi Nasibati uneejuy akés, ké asé teem baka aji : « An baweek
biki nun na bantohi, ® nadu'un nta *uruha tiki ndo fiaay antakmuy bnuura, asé heparun
jibi phili hil ado jeban fiiint i. 1© Nawoon bame, an bti, na banaay bti biki *Itrayel
bandukiin ké ti katim ki Yetu i *Nataret ki ki fiiin{ annatur uy ajebnuy. Yetu i napanun,
ké Nasibati asé natana ti pket, ul akaay ké fiiint i akak najeb ahil anat ti kadunan. 11 Ké
ul Yetu i i Ulibra wi Nasibati ujakuy aji :

“Awoon pnduba pi an baniw napoku,

pnduba méntan pun pakakun améban katoh.”™*
12U] tafi ahilanuny pbuuran bafiaan. Enhén, ti umundu bti Nasibati aanwul wul nin fiaan
aloy kak anhilanuy pbuuranun. »

13 Bantoor) uruha bafionar wi bawinuy Timor Piyeer na *Yowan banwoor baando juk
juk, jibi baktupi ké nin baantép ado lénk 1énk. Bayikrén wal mént ké biki mént babi
wo bagakandér na Yetu. 14 Wi bakaay awin fiint anjebuy ury ké anat akab ti baka ké
basé waay utup. 1°> Hénk, ké bado ké bapénan baka ti dko di uruha, asé jun ptiini bukal
bukal, katen jibi bakdoli. 16 Bahepar aji : « Pbaa do do hum na bafaan biki ba? Babaay
ado mlagre mnjint pis mii mi, ké bafaan bti banfétuy ti Yerutalem bamee, nénhilanury
kapok wa. 17 Ké nsé wo kado uko uwut kameetana kapel hénk. Pbég baka keeri batafian
ptiini na nin fiaay aloy hénkun ti katim ki Yetu. »

18 Wi wi bantooy ti uruha basaay adu baka ké bakak ti wa, asé bég baka maakan
batafina ptiiniyaan na pjukan ti katim ki Yetu. 19 Ké Fimon Piyeer na Yowan basé teem
baka aji : « we unuurnaaniiy ti kadun ki Nasibati ba? Ptiinka kéme ptiinkan? Uduka ti
an! 20 Un daan pénhilanuy kayomp na uko wi ywinuy akut atiink. »

21 Bakak abég baka bnuura, asé wutan baka ké bayaa. Baanka uko unooranaan baka
wi bafiaan bti bawoon ti pdéman Nasibati ti mlagre mi bawinun. 22 Niint anjebnun na
mlagre uy, adobi pel pel nsubal ifeen nbaakér.

Banfiyaarun bariehan Nasibati, wi bawo i ti mnhaj

23 Wi bawutanaaruny wutan Timor Piyeer na *Yowan, ké basé wugsa, akak du batént
baka aya kakalés iko bti yi *batenan baweek na bantohi bajakuny na baka. 24 Banaay
batiink baka asé fiehan Nasibati ti pdiim ploolan aji : « Ajugun, iwi ipasuy bati, mbos,
na bdék na iko bti inwoor da! 251wi itépnay ti Uhaasu atup ti mntum mi *Dayit ateemun
nalemparu wi ajakun aji :
“We ukaan ké bafiaan biki ntaak babubara sintar

ké bafiaan bti babubara anaat anooran pleef?

el 4:11 Kafiaam 118.22.

26 We ukaan ké basih biki mbos bakbomandeér ugut,
ké baweek batiinkar aji bagut na *Yawe Nawat Kabuka na Krittu i akérun?”

27 Aa wo! Herod na Pont *Pilat bayitiir ti ubeeka wi, na banwoor baanwo bayuday, na
*bayuday, anatara Yetu nalemparu nayimanaan, i idatun aji awo Krittu. 28 Bado hénk
iko yi bti ti mnhina mi nu na jibi ijakuy ilup kadolana. 2° Ajugun, hénkur), watan kabat ti
kabégare ki baka isé itenun un balemparu, ndo katup Utup wi nu na mntén mnweek.
30 Taran kafien ki nu ijeban bafiaan, ido mlagre na iko ifioparénaan ti katim ki Yetu,
Nalemparu Nayimanaan. »

31Wi banehanun Nasibati aba, ké dko di bawoor) dasé sintar ké *Uhaas wi Nasibati usé
neej ti baka bti ké baktup Utup wi Nasibati na mntén.

Banfiyaarun batok iko yi bakaan bti

32 Banfiyaaruy bti bakak hénkuy awo usal na uhaas uloolan. Ké nin aloy aanji sal sal,
kaji nji aloolan dkaan wi, kéme wundu. Baji banaakrén bka bi baka bti. 33 Phina pweek
pawinanaa, wi *banjafian baktiiniyaanun pnata ti pket pi Yetu Ajugun, ké bnuura bweek
bi Nasibati batum ti bukal bti. 34 Nin alon {i baka aanwinana winana bwaay. Bankaay
mbos kéme itoh baji bawaap ya katij itaka yun 35 kabi wul banjanan. Baji bafas itaka
andoli ayeenk kafah kanlinun na kanuma ki nul.

36-37Ké hénk di Yotef, fiiint aloy i psini pi Lewi, anwoonuy unjiw wi Kiprut, i banjafian
bajaan bado Barnabat (uwoor) fiaay anjaar aténtén) ké asé ka tfa uteeh ulon. Awaap wa
atij itaka abi awul banjafian.

5

Ananiyat na Fafira

1 Ké fiiint alon i bajaan bado Ananiyat na Tafira aharul basé waap mbos mnlon,
atiinkar, 2amen itaka ilon, asé tij indukiiy, awul *banjafian.

3 Ké Timor Piyeer asé hepara aji : « Ananiyat, we ukaar ké *Tatana aneeju uhaas, ké
ido la pguur *Uhaas wi Nasibati, ajej itaka iloy {i yi iwaapnuy mbos, amen? 41hilan lah,
kawut pwaap mbos mént, kéme kajej itaka yi iwaapnuy ma bti, kadolna uko wi inumiin?
Hum di di usal way udoli do, adoo neej ti iwi ba? Mént bafaay biki ikdooy na pguur
hénk, Nasibati a. » > Wi Ananiyat atiinkar tiink uko wan), asé jot ti dko mént, abi ket ket,
ké banaay bantiinkur uko war bti balénk maakan. ¢ Batasa babi, abootan puum apénan
aya amoy.

7 Uko ji nwoori nwajant utépi, ahar Ananiyat ké asé bi aneej bé aamme uko untépun.
8 Ké Timorn Piyeer asé du'a aji na a : « Tupaan! Prees pi, pi pi nawaaparun mbos i? » Ké
ateema aji : « Aa, prees pay pa. »

9Ké Timon Piyeer asé kak aji naa: « Nabaa sal sal hum adoo ji naguur Uhaas wi Nasibati
ba? Tenan, banyaay amoy ayinu banatuy ti pléman hénk, bakak afiootu, kaya kamoy. »

10Ti dko mént, ké abi jot jot ti ihot yi Timor Piyeer asé ba. Wi batasa baneejuy, baténka
ké aketi akak afioota pya kamoy du kafog ayinul.

11 Palénk pweek paneej banfiyaaruy bti, atu na bafiaay bti bantiinkun uko untépun.

Banjafian bajeban bafiaan batum
12 *Banjafian bado wal mént mlagre na iko iflonarénaan itum ti ptoof pi banaan.
Banfiyaaruy baji bayitiir bti du usaala wi bajaay bado Usaala wi *Falomor. 13 Nin aloy
aanji loom pnaakiir na baka, asé maganaara baka. 4 Ké pntuk pankdémun dém pya
pi biint na baat pafiyaar Ajugun abot abi ahotana ti baka. 15 Bado kak kak aji bapénan
nul uban aloy ti baka. 16 Pntuk pi bafiaan paji patiina kak nbeeka nanfiogun Yerutalem,
katij bamaakal na biki pntaayi nakyewlénun, ké bukal bti bajebi.

Bahajan Banjafian
17Ké *nasih i batepan na baténtul - bukal biki bajaay bado pntuk pi *bataduk - basgé
kuj *banjafian maakan, anatara baka 18 Bado ké bamob baka, awat ukalabus. 1°Ké na

utejan méntan, *uwanjut wi Ajugun usé bi, ahaabés iléman yi ukalabus apénan baka asé
jinabaka: 20 « Nayaan *Katoh Kaweek ki Nasibati nado katup utup wi ubida uhalu. »

21Banjafian batiink uwanjut wun, ké wi unuur ujintarn jint, ké basé ya Katoh ki Nasibati,
ato ajukan. Nasih i batepan na baténtul bado ké badu *uruha uweek wi biki *Itrayel, wi
bajaany bado Pntuk pi bawayés btup *bayuday asé yil baya batij banjafian banwoor du
ukalabus. 22Wi bayili biki natenan naweek bayaar aban, baanténk banjafian du ukalabus,
asé kak du uruha aya kakalés aji : 23 « Wal wi pyaay du ukalabus, nténk ké udét bnuura,
ké bayen banat ti pléman. Ké wi phaabésuy bgah, asé ténk dko ké dawo djint. » 24 Wi
naweek i bayen biki Katoh Kaweek ki Nasibati na batenan baweek batiinkuy uko way,
bafiopar, asé la na ysal uko untépuy.

25 Wal mént, ké fiint aloy asé bi aji na baka : « Natenan! Biint biki nawatuy ukalabus,
buk bukundi, ajukan bafiaay du Katoh ki Nasibati. » 26 Ké naweek i bayen biki Katoh ki
Nasibati asé tool, na bangoli biki nul ayaarad banjafian. Baando btam na baka, tiki bati
pntuk pi bafaan pun), pabi patap baka mnlaak.

27 Xé batij baka, aneejan du uruha. Nasih i batenan ké asé hepar baka aji : 28 «
Dénneenanan neenan pjukan katim kan i? Ké Yerutalem bti dasé bi kak kak ti bgah bi
nan, nanal kataparun pket pi fiiin{ i. »

29 Ké Timorn) Piyeer na banjafian bandukiin basé teem aji : « Ywo i katas Nasibati, méng
banaan biki ywoon katas. 30 Nasibati i bagsinun apénan ti pket Yetu i nadolun ké bafini, wi
napanuluy ti krut. 31 Ul i i Nasibati adémanuy ti kadeenu ki nul, awoona Nasih akut awo
*Nabuuran Bafiaay, bayuday bahilna batélés nbida, ipekadu ibot ipén ti baka. 32 hwoor
banktupun uko untépurn, un, na *Uhaas wi Nasibati, unwoon uko wi Nasibati awuluy
bankntasuluy. »

33 Wi bantooy *uruha batiinkuy uko way, badeebat maakan, asé ji bado bafiy
banjafian. 34 Ké fiiint aloy i bajaay bado Gamaliyel asé nata ti uruha. Awo *nafaritay
*najukan Bgah, i bafiaan bamaganur bnuura. Aji na bakabapénan banjafian bdig btiinku,
35 asé tup na baka aji : « An bafiaay biki *Itrayel nalipariin ti uko wi nanaluy pdo bafiaay
biki. 3¢ Dugnuur yundu, ywina win, ké Tewdat awuji, ahomp na dko aji awo fiaay naweek,
ké bafiaay banfioganuy ifieen-week pyaas nbaakér (400) batasa. Ul ti uleeful ké bafina,
ké banktasuluy bawayséri, nin ukoolan uunduka. 37 Ké nawo *Yudat i *Galilay akak abi, ti
wal wi mnfén mi bafiaay akuna pntuk ; ul kak aketi, ké batasarul bti bawayséri. 38 Ukaan
ké njakan napénan ifien ti bafiaay biki, nawut baka baya! Woli ulemp wi baka na nsal ni
baka nawo ni bafiaay bajén paluy kaba'aara bdidi na ; 3 nasale wo yi Nasibati, naankluy
kahilan pneenan na. Nataafaraan kala pgut na Nasibati de. »

40Bantoon uruha, ké batiink utup wi Gamaliyel. Bado ké badu banjafian, ado ké bakob
baka itintél, asé ji na baka batafnna ptiiniyaan katim ki Yetu, abaa wutan baka ké bayaa.

41 Banjafian bapén ti uruha, asé lilan maakan jibi Nasibati awinuy aji bataay na phaj
ti katim ki Yetu. 42 Unuur unjinti, du Katoh Kaweek ki Nasibati kéme du itoh yi bafiaar,
baji bajukanaara jukan, kakut katup *Utup Ulil Unuura unyuujuy ké Yetu awoon Krittu.

6

Banfiyaarun badat bafiaan paaj na alon bado katénk banjarian

1 Wal méntan bafiaay banfiyaaruy Yetu batuma tum pya. *Bayuday banjaay batiini
*ugrek, banata pyom nabanjaan batiini ufup uhebéré, tiki baji batilma unuur undoli baat
banketandénur bayin baka ti wal wi pfah uko ude. 2 Ké *banjanan ifieen na batéb basé
du banfiyaarun bti aji na baka : « Un nénwo i kaduk ulemp wi pjukan Utup wi Nasibati,
kabi pfaas uko ude. 3 An bayitun, nadatan ti an bafaay paaj na aloy banwoorn batool ti
kés ki an bti, bantumur na *Uhaas wi Nasibati na usal untupa, ntu baka ti ulemp méntan.
4Un nsé gbi nduka duka ti piehan Nasibati, na ulemp wi pjukan Utup wi nul. »

5 Banfiyaaruy bti badinan uko wi banjafian bajakuy: Ké badat Tefan anfiyaari Ajugun
maakan akut atum na Uhaas wi Nasibati, na Filip, na Prokoor, na Nikanoor, na Timon, na

Parmenat, na Nikola (ankakun nayuday, awo i ubeeka wi Antiyoka) ¢ Batij baka ti kadun
ki banjafian, ké banehandér baka Nasibati abot apaf baka ifien ti ikow.

7Utup wi Nasibati umeetana meetana pya, banfiyaaruy ti Yerutalem ké baktuma tum
pya, ké batum ti batenan badoo kak atas bgah bi Yetu.

Bamob Tefan

8 Tefan antumi na bnuura bi Nasibati na mnhina mi Nasibati aji do iko ifionarénaan
na mlagre mnweek ti bafiaan. 9 Ké ti wal mént bafiaan baloy biki *katoh kafiehanaani ki
bayuday ki bajaay bado ki « Bajuuk ti Ulemp biki Bawutanuy » baneej blatar na Tefan.
Ti bafnaan bakay méntan balon bawo biki Kuren, ké baloy bawo biki Alektandriya, baloy
ké bawo biki Tilitiya ké baloy bawo biki Atiya. 10 Ti blatar bi baka baanhilan apénan utup
ujint utool wi Tefan, tiki atiini na usal untuna wi *Uhaas wi Nasibati uwululuy. 11 Ukaan
ké baluk bafiaan balon, ké baji : « Dtiink fiiint i, ké akfup uko uwutaan ti *Bgah bi Moyit
na ti Nasibati. » 12 Baya awuuk bafaay bti, na bantohi na *bajukan Bgah bi Moyit, ké
badépa ti Tefan amob ayaanaan du *uruha. 13 Batij bafiaay baloy, ké badaar aji bawooy
bamaar, asé ji : « Niint annatuy i aji tupa tup butaan ti uko wi *dko dyimanaan di, na ti
Bgah bi Moyit. 14 Dtiinka ké aji Yetu i *Nataret i aluny kafom dko di, kabot katét udolade
wi *Moyit awuluy un. » 15 Bafiaay bti banwoon ti uruha bajabana kés, asé win kaara di
nul ké dajeeh ji di *uwanjut.

7

Fefan atiini ti kadun ki uruha

1Ké *nasih i batenan asé hepar Tefan aji : « Uko wi batupun ti iwi uwoha manjoonan
i?7 »

2 Ké Tefan asé teem aji : « An batént naan na basin naan, natiinkan. *Abraham
ateemun awo tfa du utaak wi Metopotamiya, ji abi ado kafét du ubeeka wi Haran. Nasibati
i mndém apén awinana da ti kadunul, 3 aji na a : “Dukan utaak wi nu, na biki katohu, iya
utaak wi nji kalun kayuuju.”® 4 Wi wi Abraham apénur du utaak wi bakaldeyen, aya afét
du Haran. Ké dul di Nasibati adolnulun, wal wi asin aneemun), ké apén abi ti utaak wi
nafétuy nta wi. > Aanwula nin ufét, nin dko dpaf kahot du utaak mént, asé hona aji aluy
kawo ajug utaak mént ul na pntaali pi nul. Wal wi Nasibati akdoon kahoy mént, Abraham
ahum aandobi buk. ¢ Ké hénk di di Nasibati atiiniiy aji : “Pntaali pi nul paluy kaya pyaant,
balun kajuukntén pa ti ulemp, kahajan pa nsubal ifieen week nbaakér (400). 7 Ké nji Nasibati nsé
lun kawayés babuk utaak untuun baka ti pjuuk, ti butaan bi badoon. Wan utéple, bapén da kabi
kadémanaan ti utaak wi nhoniin wi.”* 8 Wal méntan wi wi adolun *bhonar bi na Abraham,
atenanaan ba pwala *katémp, ukaan ké wi abukun *1taak, ké awalana katémp wi akaarn
nnuur bakren. Ké hénk di di *Itaak adolay wi abiiy abuk *Yakob, ké Yakob adola hany na

babukul banwoor bateemun ifieen na batéb bammeetaniin™.

9 « Bateemun bammeetaniiy bakuj *Yotef ata baka wal mént asé waapa, ké bannuguluy
baya na a Ejiptu. Ké Nasibati asé wo na a. 10 Apénana ti unoor wi nul bti, asé tena ké awo
na usal untupa, abot adola ké atiinkana du Farawuna nasih i Ejiptu. Farawuna adola ké
awo nantuna i Ejiptu bti na i katoh ki nul bti. 11 Wal méntan, ké ubon uweek usé wo
ti Ejiptu bti na ti utaak wi *Kanaan ; bafiaan ké banoor maakan, ké bateemun baankak
aka uko ude. 12Wi Yakob atiinkuy ké baji uko ude uwo du Ejiptu, asé yil da uyaas uteek,
bateemun. 13 Uyaas utébantén, wi bakakun, ké *Yotef abi meetana ti babuk asin. Hénk,
ké Farawuna asé me kabuka ki Yotef, 14 Wi wi Yotef asaan ado ké bayaarad Yakob asin
na bayitul bti. Bukal bti bawo ifieen paaj na ulor na kafieen (75). 15 Ké hénk di Yakob
ayaay du Ejiptu, ké dul di di ayaan aketna ul na bateemun bammeetaniin. ¢ Bajej baka
wal mént afioot du ubeeka wi Tikem, aya moy du dko dlony di Abraham abiiy anug na
itaka ti babuk Emor du Fikem.

*
2 73 Ujuni 12.1. % 7 Ujuni 15.13-14. 7:8 Bawooy babuk Yakob ifieen na batéb, bampasuy ksini ki Itrayel.

17 « Ké wal wi uko wi Nagibati ahonyuny Abraham ubanuy ti pdolana, pntaali pi nun
patumi, asé tuma tum pya ti Ejiptu. 18 Hénk di nasih aloy abiiy aneejan psih, anwooy
aanténkbér atiink ké batiiniyaan uko wi Yotef. 19 Nasih mént atu mntit mi nul bti ti
phajan pntaali pi nun, kadoo tu baka bafél bapot bambaar abuka buka baketna. 20 Wal
méntan wi wi *Moyit abukiin, ké Nasibati as¢ nala. Aboot kli kwajant du katoh baka. 21 Wi
basaarn afioota afél, abuk Farawuna fiaat ké asé jeja, akus ji abukul 22 Moyit ajuk bnuura
pme pi bafaay biki Ejiptu, abot awo fiaay naweek ti uko wi ajaan ado na wi ajaay atup.

23 « Wi Moyit akaan psubal ifieen nbaakér, ké usal wi pya pwin bayitul baitrayel ké usé
bi ti a. 24 Wi akyaarn), awin fiiin{ alon i utaak wi Ejiptu ké akhajan ayitul, ké ayeenkara,
afin fiint i Ejiptu, alukandéra. 25 Asal ké bayitul bame ké Nasibati atépna ti a, atij baka
mbuur, ké basé wo baammee. 26 Wi unuur ujinfun, awin baitrayel batéb ké bakgut asé
neej pwayés ado na pkakan baka ti ploolan aji na baka : “An biki, nabootur) abaa nom we
ba?” 27Ké anwoon ti phajan aténtul uy asé wuuk Moyit aji na a : “In atu'iin pwo nasih
na nawayés ti un ba? 28 Om inal kafinén jibi ifinuy fiiint i Ejiptu takal?” 2° Wal wi Moyit
atiinkuny uko wan), asé ti, aya pyaant du utaak wi Madiyan, di abiiy akaana bapot biint
batéb.

30 « Wi atoon da, ado nsubal ifieen pbaakér, ké *uwanjut, usé pén awinana ti bdoo bloy
bankyiki ti bgof du bnkan banfiogun pnkun pi Finayi. 31 Moyit afionar ti uko wi awinur asé
flog pten bnuura, ké pdiim pi Ajugun pasé tiinkana aji : 32 “Nji dwoon Nasibati i bateemu,
Nasibati i Abraham, i Itaak na i Yakob.” Moyit alénk wal mént akat kat aankak afioom pten.
33 K€ Ajugun asé jaka : “Wohsén isapaat, dko di inatuy duy dayimani. 3* Aa, dwin mnhaj mi
pntaali pi naan du Ejiptu, atiink mntég mi baka, asé wala pbuuran baka. Hénkun biini, dyal kayilu
du Ejiptu.”%

35 « Moyit mént i baitrayel babiiny apok aji na a : “In atu'iin pwo nasih na nawayés? Ul i
Nasibati akaarn ayil awo nasih na nabuuran i baka. Nasibati atépna i uwanjut wi awinur
ti bgof bankyikun ayilna a. 36 K& ul akaan) apénan baka du Ejiptu. Ado mlagre mweek na
iko ifonarénaan du utaak mént, na wi bakmuuruy *bdék bjeenkal na du bnkan, gsubal
ifieen ybaakér. 37 Ul Moyit ajakun na baitrayel aji : “Nasibati aluy kapénan i bayitan
natuparul aloy ji nji pa an.” 38 Wi bateemun bayituny du bnkan ul kak abananuy baka
utup wi uwanjut utiinin na a du pnkun pi Tinayi. Aa, ul ayeenkun ntup ni ubida, awulun.

39 « Ké bateemun basé bi wo baandi ptiinka, apoka, asé nal pkak du utaak wi Ejiptu.
40 Baji na *Aaron : “Takun basibati bankdoon kapos ti kadunun, Moyit i ampénanuy un du
Ejiptu, fiaan aamme jibi atépi.” 41 Tuy nnuur mént, ké basé tak ubay, ado pa wa pgur, asé
lilandér ulemp wi ifien yi baka maakan. 42 Ké Nasibati asé dek baka fet awut baka ké
bakdéman pjah ni bati, jibi *batupar Nasibati bajakuy:

“An bafiaan biki *Itrayel, nji i i nafinarun abot ado btenan

bi pntuni pi pntaam nsubal ifieen nbaakér du *pndiis i?
43 Kadun ki Molok nasibati i nan ki nakuniin ka,

na ptu pi Refan nasibati i nan annaamun ujah

yul yi natakun abot akak adéman.
Ukaan ké nji kadolan naya pjuuk dko dlow

dantépun utaak wi Babilon.”

44 « Hénkupy ti uko wi *kaloona kanjaay kadiiman ké Nasibati awo da, kul ki bateemun
bammeetaniin babiin awoonaan du bnkan : Moyit ado ké baboman ka jibi Nasibati
ajakulun, aji na a ado ka kanaam ji ki awinun. 45> Wi babuk baka bayeenkur ka, asé ya
na ka aneejan du ptaak ni bayeenkun wal wi Yotuwa awoon i psih, wi Nasibati adookuy
banaay biki ptaak mént ti kadun ki baka. K& kaloona mént kawo da te wal wi *Dayit abiin
aneejan psih. 46 Dayit analana ti kadun ki Nasibati, asé fiehan aji anal pdo baniwa katoh
pa a, ul Nasibati i Yakob. 47 K€ *Talomoy asaay abi niwa katoh mént.

48 « *Andémuy Maakan ké asaan awo aanji fét tiitoh yi iflen yi bafiaay bajén ibomanuy.
Jibi *Natupar Nasibati ajakuy:

X 7:34 Ppén 3.1-10.

49 “Bati bawoon pbuusiin pi naan
Ké mbos manwo di mnpafni ihot yi naan
Ajugun aji : Katoh kanaam hum ki ki nakniwnun ba,
ké tun dakwoon dko dnoorfénaani di naan ba?
50 Mént karien ki naan kapasuy iko yi bti i?” »

51 Fefan akak aji na baka : « An batam ikow, badénét phaas, nadénémi,T akut apok
*Uhaas wi Nasibati, nawoha ji bateeman. 52 Ahon ti batupar Nasibatiiibateeman bawoor
baanhajani ba? Badoo fiy bambiin atup ubi wi Naar Natool. An nawul Naan Natool mént
ké bafini. 53 An nanyeenkur Bgah bi Nasibati bantépnun ti ywanjut, napok ptas ba. »

Batap Fefan mnlaak afin

54 Wi banaay biki *uruha batiinkun han), asé deebatér Tefan bnuura ado dumrén ifiiin).
55 Ké Tefan ul, i *Uhaas wi Nasibati uneejun, atum, asé jaban kés du bati, awin pdém
pweek pi Nasibati, ké Yetu anat ti kafien kadeenu ki Nasibati. 5 Ké aji : « Natenan dwin
bati, ké bawo bhaab, ké *Abuk Niint asé nat ti kadeenu ki Nasibati. »

57 Wal mént ké basé huuran maakan anét ibat yi baka. Wi wi basaan adépa ti a bukal
bti, 58 apul pulan apénan ti ubeeka, ajun ptapa mnlaak. Bankntapuluny mnlaak méntan
bahankan imisa yi baka natasa alon anwoon katim ki Fawul. 59 Wi baktapuluy mnlaak
hénk, ké Tefan asé fiehan Nasibati aji : « Yetu Ajugun, yeenkan uhaas wi naan. » ©© Wi wi
asaay anup asé huuh maakan aji : « Ajugun, kto kafén baka pjuban pi badoluy pi. » Wi
akjakun hay asé jémsa.

1Ké *Fawul adinan ti uko wi bafigun Fefan.

Uyaas uteek wi bahajanun banfiyaarun
Unuur méntan, bajun phajan maakan banfétuy Yerutalem afiyaar Yetu, ké bukal bti
bawaysér ti ptaak ni *Yuda na *Famariya ké *banjafian tan badukiiy. 2 Bafiaay baloy
banjaan badéman Nasibati ké bamoy Tefan, asé téga ti pketul. 3 Ké *Fawul ul, asé wo
ti phajan maakan pntuk pi banfiyaaruy bti, aji neej ti itoh, kamob biint na baat kawat
ukalabus.
4Ké banwayséruy bukuy basé fiaay na utaak, atup Utup Ulil Unuura.

Filip atup Utup Ulil Unuura du Famariya

5 Ké Filip, aya du ubeeka ulon, ti utaak wi *Famariya, asé jun ptup banaay uko wi
*Krittu. ©Wibafaay bti batiinkuy iko ifionarénaan yi Filip adoluy abot awin ya, baméban
uko wi aktupun. 7Ké hénk di di yntaayi ntum napénuny ti bafiaan biki naneejur, awuuh
maakan, bantakmuy na bankjiinkuy batum ké bajebi. 8 Ti ubeeka mént bafiaay balilan
maakan.

9 Niin{ aloy i bajaan bado Timor anjonury ti ubeeka mént awo da. Ulempul uwo pdo
kado dayaamu, aji do bafiaay kaflonar maakan. Ahomp aji awo fiaay) naweek, 10ké bafaarn
batum baktiinka, bampoti na baweek. Baji baji : « Niin{ i awo mnhina mi Nasibati, mi
bajaay bado mnweek. » 11 Bafiaan batiinka, tiki ajon kafionarén baka na dayaamu di
ajaay ado. 12Ké hénkuy bafiaan basé fiyaar Filip anjaay atup *Utup Ulil Unuura wi *Psih
pi Nasibati na wi Yetu Krittu. Banfiyaaruy bti, biint na baat, badolan *batitmu. 13 Ké
Fimon ul ti uleeful akak afiyaar, adolan batitmu abot abi duka duka ti ptas Filip. Wi
awinuy iko ifioparénaan na iko yi mnhina inkdolaniin, afionari.

14 Wi *banjafian du Yerutalem batiinkuy ké baji banaan biki Tamariya bayeenk Utup
wi Nasibati, bayil da *Yowan na Fimoy Piyeer. 15> Wi babanuy, bafiehan Nasibati pa
banfiyaarun, *Uhaas wi Nasibati uhilna uwala ti baka, 1¢ tiki uundobi wala ti nin aloy
ti baka. Badolan taf batitmu {i katim ki Yetu Ajugun. 17 Wi wi Timoy Piyeer na Yowan
basaar apaf baka ifien ti ikow, ké Uhaas wi Nasibati uwala ti batamari.

T 751 Bapiit aji bafiaay « baanwalan nhaas na ibat katémp » bawo ji banwoor baanfiyaari, baanji batiink Nasibati.

18 Wi Fimor) asaan awin ké Nasibati awul Uhaas wi nul bafiaay wi banjafian bapafun
baka ifien, atij itaka asé ji na baka : 19 « Natenaan nji kak phina mént nkak nhilna faay i
nji mpafuy ifien, ayeenk Uhaas wi Nasibati. » 20 K& Timor Piyeer asé teema aji : « Tépan
iya iket du, iwi na itaka yi nu, wi isaluy aji ihilan kanug na itaka uko wi Nasibati ajaay
aten ten. 21linka nin kafah ti uko unktépun ti, uhaas wi nu uunjint ti kadun ki Nasibati.
22 Tafiaan mnyot mi nu, iflehan Ajugun : Ahinan kaluy kamiiru usal uwutaan umbiiy
ti iwi wun. 23 Dwin ké iwo na bkujar na uhaas wi butaan akut ahot ti pekadu! » 24 Ké
Fimor asé ji na bi Timor Piyeer na Yowan : « Nafiehandéraan Ajugun an ti yleefan, iko
yi najakuy yay iwutna kabanén. »

25 Wi Timor) Piyeer na Yowan batupuy uko wi bameen ti Ajugun, wi baktupuy utup wi
nul, asé kak Yerutalem. Ti bgah, batup Utup Ulil Unuura ti nfét ptum ni Tamariya.

Filip na namali i nasih fiaat i Itiyopiya

26 *Uwanjut wi Nasibati utiini na Filip, aji na a : « Yaan umbay wi btammanu, du bgah
banjaan bawoona Yerutalem kawala Gata, nin alory aanwo ti ba » 27Ké Filip asé tool. Wi wi
ayitun na fiiint alon i Itiyopiya anwoor namali i Kandaki nasih fiaat i utaak mént”*. Niint
mén{ awoona Yerutalem di ayaay pyaant pi pdéman Nasibati, 28 atiis. Ato ti ukaaru wi
nul wi ympélént nakpuluy asé leyiir uko wi Itayi *Natupar Nasibati apiituy.

29 *Uhaas wi Nasibati ké usé ji na Filip : « Yaan imob ukaaru wundu. » 30 Ké Filip atii,
afiog wa, asé tiink namali ké akleyiir uko wi Itayi Natupar Nasibati apiitun), asé hepara :
« Imeha uko wi ikleyiirun hénk i? » 31 Ké asé teema aji : « Dbaa do do hum kado kame,
woli baampibanaan wa. » Wi wi asaan ado ké Filip apaya ti ukaaru ato, afioga. 32 Dko di
Ulibra wi Nasibati di akleyiiruy dii di, daji :

« Ji unkaneel wi bakfiootun pya kafin
Ji unkaneel umpoti ti kadun ki napuunk wa,
Hénk di di ajaan ayompan mntum.

33 Baneenana unwoon wi nul, ti pwalan bkowul.
Ubida wi nul upén ti umundu wi
In akluy kakakalés pntaali pi nul? »

34 Ké namali asé hepar Filip aji : « Dkootu koot tupaan faany i Natupar Nasibati
atiiniyaanun hénk? Ul ti uleeful a kéme alon? » 35Ké Filip asé té€pna ti umpiituy wuy,
atupa *Utup Ulil Unuura wi Yetu. 3¢ Wi bakyaan na bgah, asé ban ti dko di meel, ké
namali asé ji na a : « Meel mii mi, we uneenanuy ndolan *batitmu ba? » [ 37 Filip aji : «
Woli ifiyaar na uhaas wi nu bti, ihilan kayeenk batitmu. » Ké namali agé teem aji : « Aa,
dfiyaar ké Yetu *Krittu awo abuk Nasibati. »]

38 Namali ado ké banatan ukaaru, ké bawala bukal batéb bti ti meel, ké Filip adola
batitmu. 39 Wi bapénuy ti meel, ké Uhaas wi Ajugun usé jej Filip, ké namali aankak awina.
Namali aya na bgahul alilan maakan. 40Ké ul Filip, asé winana du ubeeka wi Atot asé tup
Utup Ulil Unuura ti nbeeka bti ni atépnuy te adoo ban wi Kaytaraya.

9

Fawul afiyaar hénkun Yetu Krittu

1Wal méntan, ké *Tawul asé bi duka duka ti pbég batasar Yetu, abot ala pfiy baka. 2 Aya
ahepar *nasih i batepan ké awula uworda umpiituy pa baweek biki *katoh kafiehanaani
du Damat. Tawul anal kaya katénk batas bgah bi Yetu du Damat, biint kéme baat, kamob
baka kafioot Yerutalem.

3 Wi akyaay ti bgah ado ten Damat, ti dko mént bjeehi bweek banwoonuy bati ké basé
mara mara agura, ajeehana. 4 Ké asé jot ti mbos asé tiink pdiim plony ké pakjaka aji : «
Fawul, Tawul, we ukaan ké ikhajanaan ba? » 5 Fawul ké asé hepar aji : « Iwi in ula ba,

* 8:27 Ti ugrek awo faay i bakasuy, baji bakas wal mént banjaay balempar nasih fiaa. Ankasaniiy aanhil pkak ti
bgah bi bayuday. T 832 Baji bapuunk pkaneel, kajej pfaal kasiirna ilaafi.

Ajugun? » K€ asé teema aji : « Nji Yetu a, ikhajanuy. ¢ Ké nsé ji inata, ineej ubeeka baya
katupu uko wi iwooy kado. »

7 Bangakandéruy bayaas na a banat, baanhilan btup tiki balénk maakan : baji batiink
pdiim, bé baanji bawin nin fiaay alon. 8 Tawul anata ti mbos ahaabés kés asé wo aankak
awin nin ukoolan, baténtul batijana tijan aneejanaan Damat, 9 ké ato da gnuur ywajant
aandee, aandaani akut aduka nakuul.

10 Ké usé ka fiiin{ alon natasar Yetu i bajaan bado Ananiyat anwoorn du Damat. Aka
mnwin, awin Ajugun, ké aji na a : « Ananiyat! » ké ahepni'a aji : 1 « Ajugun, nji wi. » Ké
Ajugun asé ji na a « Yaan du bgah bi katim ki Bgah Btool, ihepar du katoh ki Yudat, fhaan
i bajaan bado Tawul, awo i utaak wi Tartut. Awo da afiehan Nasibati, 12 agé ka mnwin
awin, faay alon i katim ki Ananiyat, ambiyi apafa ifien akakna ado kawin. » 13 Ananiyat
ateema aji : « Ajugun, dtiink ké bafiaan batum baktiiniyaan butaan bi adoluy bafiaar
banfiyaarun du Yerutalem. 14 Ké ti Damat ti, *batenan baweek bawula du Yerutalem
uworda umpiituy, wi ahilni kamob bafiaan bti bankdémanuy uko wi tu. » 15Ké Ajugun
asé jaka : « Yaani, ddat niint méntan un, pa adolén mmeetana ti banwoor baanwo
bayuday, ti basih biki baka, na ti *bayuday. 16 Dluy kadiimana bdidi naan mnhaj mi
awoon i kahaj bti pa nji. » 17 Ké Ananiyat asé ya wal mént, aneej du katoh, apafa ifien asé
ji i « Tawul ayit naan, Ajugun Yetu, ampénur ti kadunu du bgah bi iktépnupy, ayilnun,
ikakna ido kawin, ikut itum na *Uhaas wi Nasibati. » 18 Ti dko mént iko ji ipepat ikansa
ti kés ki nul ajot, ké akak awin bnuura. Wi wi anatiin ayeenk *batitmu. 1° Wi adeen, ké
uleef ukak na a.

Fawul atup Utup Ulil Unuura du Damat

*Fawul ato na batasar Yetu biki Damat ynuur yloy. 20 Aandoo kak ayoonk asé neej
ti *katoh kanehanaani ki bayuday atup aji Yetu awoory Abuk Nasibati. 2! Bahaan bti
banktiinkuluy bafionar asé ji : « Mént ul ti uleeful awoon du Yerutalem ado na bafaarn
bti bankdémanun Yetu mént i? Aambi bi pmob baka kafioot du *batenan baweek i? »
22K€ Tawul agé tamanaara taman ti pdiiman *bayuday biki Damat banwoor baanhilana
pnét, ké Yetu awoorn Krittu. 23 Wi gnuur ploy patépup, ké bayuday baloy basé tiinkar pa
pfin Tawul. 24Ké asé me uko unkbomandéruy. Badoo kak kak aji bayey iléman yi ubeeka,
pnak na utejan kahilna kafina. 2> Unuur uloy na utejan batasar Yetu ké batu'a ti pkaar
pweek™, atépana ti bhér bloy banwoon ti uniw, awalana uniw unfooyun ubeeka. Wi wi
asaay atool pya Yerutalem.

Fawul akak Yerutalem
26 Wi *Fawul abanun Yerutalem, ado na pnaakiir na batasar Yetu ké bafiaan mént basé

ti a, tiki baanfiyaar aji akak atas Yetu na manjoonan. 27 Ké Barnabat asé yeenka wal
mént, adiimana *banjafian. Wi wi abaay akakalés baka jibi Tawul ayiti na Ajugun ti bgah,
ké atiini na a, na jibi atupuy na mntéy ufup wi Yetu du Damat. 28 Wal mént ké asé bi
duka duka i pfiaay na baka ti Yerutalem atup na mntéy utup wi Ajugun. 2 Aji tiini na
*bayuday banjaan batup *ugrek, katen na baka, ké bukuy basé do na pba na a. 30 Wi
batasar Yetu bameer uko war asé fioota ubeeka wi Kaytaraya, ké dul di di bayaar adolna
ké aya ubeeka wi Tartut.

31 Pntuk pi banfiyaarun Yetu pawo wal mént ti bnuura ti utaak wi *Yuda bti, ti
*Galilay na ti *famariya. Payaha ya kadun ti ptiink Ajugun. *Uhaas wi Nasibati uténtén
banfiyaarun Yetu, ké baktiink Ajugun, abot atuma tum na ynuur nuur.

Fimon Piyeer ajeban Ayne du ufét wi Luda
32 Ké wal mént, Fimon Piyeer, jibi ajaan afiaay na bafiaay, asé wala du banfiyaaruy
Yetu banfétun du Luda. 33 Aténk da fiiin{ aloy i bajaan bado Ayne antakmi awo ti kalisa
nsubal bakren). 34 Ké Fimor Piyeer asé jaka : « Ayne, Yetu ajebanu, natiin iboman kalisa
ki nu bdidi'u! » ké anata ti dko mént. 35 Bafiaan bti biki Luda na biki uféf wi Tarony wi
bawinuluy, asé fiyaar Ajugun.

*
9:25 Pkaar pawo kacah kaweek.



ULEMP 9:36 202 ULEMP 10:22

Fimon Piyeer anatan Tabita ti pket du ubeeka wi Yope

36 Naat alon natasar Yetu i bajaan bado Tabita (katim kan kawoon ti utup *ugrek
Dorkat: dawoon ubata) awo du ubeeka wi Yope. Awo fiaat anjoobi bkow, aji ténka ténk
bajuuk, kado bnuura. 37 Amaak ti pnuur mént aket. Wi baflowur puum asé jej pa apayan
du meet di bko duut®. 38 Jibi Luda dafiogun na Yope, batasar Yetu ké batiink ké Fimon
Piyeer awo da, asé yil da biint batéb aji na baka baya baji na a abi hénkuy. 3° Anata ti
dko mént aya na baka. Wi abanun, badola ké apaya bko duut. Baat bayot bti banat ti
kadunul awooni abot ayuuj imisa yi Tabita abiiy alét wi ahojun na baka. 40 Fimor Piyeer
ado ké bapénan bafiaay bti, asé nup afiehan Nasibati. Wi awugsiin ataay na puum asé ji :
« Tabita natiin. » Ahaabés kés, ké wi awinuy Timor Piyeer, asé nata ato. 41 Timor) Piyeer
ké asé wula kafien aténka pnata, asé du baat bayot, na banfiyaarun bandukiiy adiiman
baka ké awo najeb. 42 Bafiaarn bti ti Yope batiink uko untépurn, ké batum bakak afiyaar
Ajugun Yetu. 43 Timor Piyeer afét du Yope ajon du uko fiint aloy nalemp injan anwoon
katim ki Timon.

10

Korneliyut awin uwanjut du Kaytaraya

1 Niint aloy i bajaan bado Korneliyut, awo tfa du ubeeka wi Kaytaraya, awo naweek
i bangoli ifieen-week du pntuk pandu'aniin Itali. 2 Niint ay aji déman akuf afiyaar
Nasibati ul na biki katohul bti. Aji ténk bajuuk *bayuday abot aji fiehan Nasibati unuur
undoli. 3 Unuur uloy na pnak, kaya ywoori pwajant, Nasibati ahaabsa kés ké awin
bnuura *uwanjut wi Nasibati uloy ké ubi aneej du katohul asé ji na a : « Korneliyut!
» 4 Ké Korneliyut asé jaban uwanjut kés, alénk asé teem wa aji : « Ajugun we wa ba?
» Ké uwanjut usé teema aji : « Nasibati atiink piiehan pi nu akut awin bnuura bi ijaay
kdo bajuuk, aantilmi'u. 5 Hénkuy yilan biint baloy du Yope ido fiiint anwoor Fimon
andu'aniin Piyeer, abi. ¢ Awo nayaant i fiiin{ aloy anwoorn Fimorn kak asé wo nalemp
injan, anfétuy du kakab bdék. »

7Wi uwanjut untiiniin na a uyahan ya, ké asé du balemp batéb biki katohul na nangoli
aloy ti biki asihuny anfiyaarun Nasibati maakan, abot aji lemp du uko Korneliyut. 8 Atup
baka uko untépun bti asé yil baka ké baya Yope.

9 Wi unuur ujintuy, ké bayili bakya na bgah, adoo fiog Yope. Fimor Piyeer apaya wal
mént ti usay”™ afiehan Nasibati, wal méntan unuur udiigi. 10 Ké ubon usé de a ké anal
pde. Wi bawoon ti pjuna, Nasibati ahaabésa kés ké asé mara mara awin 11 bati ké bawo
bhaab, ké uko ulon usé wala ti mbos, unnaami kaloona kaweek kantananiin ti imbiint
ibaakér. 12 hntaam pi katoh na yi uteeh bti, yankpuliiy na nankyituy, pawo ti ka meet.
13Ké agé tiink pdiim plon ké pakjaka aji : « Timoy Piyeer, natiin, finan na, ide. » 14Ké asé
teem aji : « Ajugun, nin! Wi mbuknaaniin, mémbaar kadeha uko wi *Bgah baneenanuy
kéme uko utop ulon. » 15Ké pdiim pakak ajaka : « Uko wi Nasibati adinanuy fiaay ade,
mént iwi iwoon kaji utopi. » 16 Pdiim patiini na a hay yyaas nwajant, ké kako kasé pula,
akak bati.

17 Ahum kasal uko wi Nasibati analun katupa, ké bayili biki Korneliyut bankrabur uko
Fimon nalemp injan basé wuj ti pléman. 18 Bahuuran kameena me Timoy andu'aniin
Piyeer awoha nayaant i katoh mént.

19 Fimor Piyeer ahum kasal uko wi awinur), ké *Uhaas wi Nasibati usé ji na a : « Biing
bawajant buk bukun ala'u. » 20 Waliin hénkun igakandér na baka naya, isé iwut kataaf
nin ukoolan, tiki nji dyiluy baka. 21 Ké Timoy Piyeer awala ayit na bafiaay méntan. Aji
na baka : « Nji wi. Dwoor) fiaay i naklaan. We utijanay? » 22 Bateema aji : « Naweek i
bangoli, Korneliyut, fiaay natool, anfiyaaruy Nasibati, ké bayuday bti bamagana, ayiluy
un. Uwanjut wi Nasibati uloy ujakun na a aji awo kadu'u du katohul katiinku ifupa uko

T 937 wal méntan, baji baniw itoh, kapaf, imeet iloy kawo bko duut. * 10:9 Itoh iji iwo na dko dloy du bko duut,
dandaanuy, di faay ahiniiy kato, kéme kapint.

wi iwoon katupa. » 23 Fimor) Piyeer aneejan baka ti katohul, ado baka ké bawo bayaant
biki nul.

Wi nfa mambanur, ké Timor Piyeer asé gakandér na baka, ul na bafiaay balon biki
Yope banfiyaaruy Yetu. 24 Aban Kaytaraya na baka ti unuur utébantén. Korneliyut adu
bayitul na banohul biki katéb, ké bato pyoonk baka. 25 Wi Fimor Piyeer abanun i katoh,
Korneliyut ké asé nata ti dko mént aya ayit na a, ajot ti ihotul, adémana. 26 Timor) Piyeer
ajaka : « Natiin » agé ténka ké anataa, abaa ji na a : « Nji dwo fiaay) najén ji iwi. » 27 Atiini
na a, asé neej, awin bafiaan batum bantoon asé ji na baka : 28 « Name ké pnaakiir na
banwoon baanwo bayuday, kéme pto na baka paneenan i nja bayuday. » Ké Nasibati
asé dolén nji ti uleef wi naan, ké nyikrén ké pnaakiir na fiaan anwoor aanwo nayuday
paanwuti.

29 Ukaan ké wi idu'énurn), ké mbi kabi bi, bé méntaaf taaf nin ukoolan. Dnal hénkuy
kame uko wi iduurni. 30 Korneliyut ké asé teema aji : « Udo ynuur ywajant, ji woori
wi nji katupuy na iwi hénk, kafiog ywoori ywajant ni pnak, dto afiehan Nasibati du
katoh ki naan. Ké fiaay aloy anknuuruy asé mara mara apén ti kadun ki naan 31 ajakén
: “Korneliyut, Nasibati atiinku akut ales jibi ijaay kténk bajuuk. 32 Yilan keeri du Yope
baya bado fiiint anwoorn Fimor andu'aniiy Piyeer abi ti. Awo nayaant i katoh ki Fimoy
nalemp injan anfétuny du kakab bdék.” 33 Ti dko mént, ké nyil ké badu'u, ké idinan abi
aténkun ti. Hénkun nto ti kadun ki Nasibati un bti, katiink iko bti yi Ajugun ajakup ibi
itupun. »

Fimon Piyeer atup Korneliyut na bayitul Utup Ulil Unuura

34 Ké Timoy Piyeer asé tiini na baflaay aji : « Dbaay ayikrén ké Nasibati aanji patsér.
35 Ké ti utaak undoli woli fiaar) afiyaara akut atas bgahul aji wo na a. 3¢ Awul utup wi
nul bafiaay biki *Itrayel : *Utup Ulil Unuura wi mnjeeh ti Yetu *Krittu, ul anwoon Ajug
banaay bti. 37 Name iko intépun bti ti *Yuda ; ijunna *Galilay, wi *Yowan atiiniyaanuny
*batitmu aba. 38 Name Yetu mént ampénnuy *Nataret, nawin jibi Nasibati adatuluy
awula *Uhaas wi nul na phina. Name kak ké afiaay na dko bti ado bnuura, ajeban bafiaar
biki *Untaayi Uweek uknooranun, tiki Nasibati awo na a. 39 Ké nja nwo bamaar biki uko
wi adolun bti ti Yerutalem na utaak wi *bayuday bti. Ul, i bafipuy wi bapaguluy ti pmul.
40 U], Nasibati anatana ti pket ti unuur uwajantén asé diimana bafiaan. 4! Mén{ bafiaar
bti bawinuluy, un tafi biki Nasibati ajonuy ndati, aji ywo bamaar, un yndaanuy akut
ade na a, wi anatiiy ti pket. 42Ké asé ji na un ptup bafiaay uko wi ymaarun: Ul kak i
i Nasibati adatuy aji awo nawayés btup i bafaan bajeb na banketun. 43 Ul kak Yetu i i
*batupar Nasibati bti baktiiniyaanun wi bajakun: Naan anfiyaarulun, ti mnhina mi Yetu
mént ipekadu yi nul iji ipén bti. »

Uhaas wi Nasibati uwala ti banwoon baanwo bayuday

44 Fimor Piyeer ahum kakakalés iko yun), ké *Uhaas wi Nasibati usé wala ti bafiaan
bti banktiinkun utup wi nul. 45> *Bayuday banfiyaarun bafinootanulur bafionar maakan,
wi bawinuy ké Nasibati adoo ten banwoor baanwo bayuday Uhaas wi nul, tiki 46 batiink
baka, ké baktup ntup ympati akut adéman Nasibati. Fimor Piyeer akak atiini na baka aji
: 47 « Naarn aloy akak ahinan kaneenan bado bafaan biki *batitmu i? Bukal banyeenkurn
Uhaas wi Nasibati ji nja. » 48 Piyeer ado ké bado baka batitmu i katim ki Yetu, ké bafiaarn
bakak afiehana aji ato da ynuur ploy.

11

Fimon Piyeer akakalés biki Yerutalem uko wi awinun
1*Banjafian na banfiyaaruy Yetu bti banwoor ti *Yuda batiink ké banwoorn baanwo
bayuday badoo kak afiyaar Utup wi Nasibati. 2 Wi Timoy Piyeer akakuy ubeeka wi
Yerutalem, *bayuday banfiyaaruy ké basé noman na a aji : 3 « Ibaa do do hum adoo neej
ti itoh yi banwooy baanwo bayuday, ade na baka ba? »



ULEMP 11:4 204 ULEMP 12:5

4Ké Fimon Piyeer asé jun pkakalés baka bnuura iko jibi itéparuy du ujuni. 5 « Dbi wo
du ubeeka wi Yope afiehan Nasibati, ké asé haabsaan kés ké nwin uko ulon ké uwalnaana
bati, uwo wo ji kaloona kaweek kantananiiy ti imbiint ibaakér, ké kabi awala aban ti nji.
¢ Djaban ka kés, asé win ti ka meet nntaam ni katoh na ni uteeh bti, nanjaan napula
na yanjaay nayit, 7 asé tiink pdiim ploy ké pakji na nji : “Fimon Piyeer, natiin, finan
na, ide!” 8 Ké nteem pa aji : “Ajugun, nin! Wi mbuknaaniin, uko wi bgah baneenanuy
kéme uko utop ulony uumbaay kaneejarén mntum.” 9 Ké pdiim pakak apénna bati aji :
“Uko wi Nasibati adinanur pde, mént iwi iwoorn kaji utopi.” 12 Udo hay pyaas nwajant,
ké iko bti igé kak bati. 1! Ti dko mént, ké biin{ bawajant baloy biki bayilnuy ubeeka wi
Kaytaraya basé ban ti katoh ki ywoon. 12 *Uhaas wi Nasibati ké usé jakén wutan kataaf
nin ukoolan, yaan na baka. Bafiaan banfiyaaruy paaj ké bagakandér na nji ké pya du
uko Korneliyut. 13 Ké asé kakalésun jibi awinari *uwanjut ké ubi aneej du katohul asé ji
na a : “Yilan fiaan aloy du Yope ido Timorn andu'aniin Piyeer abi ti, 14 aluy katupu ptup
nankluy kabuuranu iwi na biki katohu.” 15 Djaka jak djun btup, ké Uhaas wi Nasibati usé
wala ti baka jibi ubiin awala ti un du kateeku. 16 Ké nsé les wal mént utup wi Ajugun,
wi abiip atup aji : “Yowan abattaar na meel, ké an, nasé luy kayeenk *batitmu bi Uhaas
wi Nasibati.” 17 Woli Nasibati aten bafiaay biki alinan na un wi gkakuy tfa afiyaar Yetu
*Krittu Ajugun, woon nji nandayanaan i, dhilanuy kaneenan Nasibati ado uko wi asaluy?
»

18 Wi batiinkuy hay asé walan phaas, adéman Nasibati aji : « Manjoonan ma keeri,
banwoon baanwo bayuday bahil kakak du Nasibati kakut kaka ubida wi manjoonan,
Nasibati atenun baka wa. »

Kabuka ki pntuk pi banfiyaarun du Antiyoka

19 Wi Tefan aketun ké basé kak ahajan banfiyaarun, ké bawayséri. Balon baya ado
ban utaak wi Feniti, ké baloy baya te unjiw wi Kiprut, ké baloy baya kak te ubeeka
wi Antiyoka, asé jukanaara *bayuday taf *Utup Ulil Unuura. 20 Ké banfiyaaruy balon
banwoonuy Kiprut na Kuren basé ya Antiyoka atup banwoon baanwo bayuday kak Utup
Ulil Unuura. 21 Mnhina mi Ajugun manténk baka ké bafiaan batum bafiyaar akut akak
du Ajugun.

22 Wal wi biki pntuk pi banfiyaarun pi Yerutalem batiinkuy iko yay, ké basé do
Barnabat ké aya Antiyoka. 23 Wi abanur, alilan maakan tiki awin bnuura bi Nasibat;i ti
bafaay biki ubeeka mént asé ji na baka bataman ti pfiyaar Ajugun ti itéb yi baka.

24 Barnabat awo fiaan najoob bkow antumuy na *Uhaas wi Nasibati, akut afiyaar
Ajugun, ké bafiaar) batum bafiyaar akut akak ti Ajugun.

25Barnabat aya wal mént Tartut pla Fawul. 26 Wal wi awinuluy asé kak na a i Antiyoka.
Wi wi basaan ato ti pntuk pi banfiyaarun méntan pun usubal upéb bukal batéb ajukan
bafaay batum. Ké ti Antiyoka mént di di bajunnuy pdu batasar Yetu aji « barittoy. »

27 Ti gnuur méntan yun, ké *batupar Nasibati balon bawoona Yerutalem aya Antiyoka.
28 Alon ti baka i katim ki Agabut, i Uhaas wi Nasibati uneejun ké asé nata, atup baka aji
ubon uweek uluy kawo i umundu bti (ké wul ubiin awoha ti wal wi psih pi Klodiyut).
29 Wal méntan ké batasar Yetu biki Antiyoka basé tiinkar aji andoluy awul uko wi
ahilanun katénkna banfiyaaruy biki utaak wi Yuda. 30 Ké hénk di di badoluy, Barnabat
na *Fawul ké baya wul baweek biki pntuk pi banfiyaaruy itaka yi bajuntun.

12

Herod Nasih ahajan banfiyaarun Yetu
1Wal mént *Herod nasih akak ti phajan banfiyaarun Yetu baloy. 2 Ado ké bafin *Yakob
naweek *Yowan na kakej. 3 Wi awinun ké wan ulil *bayuday asé taman, ado ké bamob
Fimor Piyeer (uwo ti wal wi *ufettu wi ipoom indat). 4 Wi amobuy Fimon Piyeer, ado
ké bawata ukalabus asé tu bangoli, ké baji balutsar babaakér babaakér pyepa. Anal
karuhnaana Fimor Piyeer ti kadun ki bafiaay bti woli *ufettu wi mnjeeh utépi. > Hénk,

ké batuh Fimon Piyeer ayepa bnuura. Wal mént ké banfiyaarun basé fiehan maakan
Nasibati pa a.

6Ti utejan untaanuy unuur wi Herod atuuy plug kado *uruha wi Fimor Piyeer, ké awo
ti ptoof pi bangoli batéb anoyént. Batana na mnkorentu, ké bayen baloy bakak anat ti
pléman pi ukalabus. 7 Ti dko mént, ké *uwanjut wi Ajugun usé bi, ké ukalabus ukak ajeeh
maakan. Uwanjut ukob koban Fimor Piyeer ti kantaagan ahuma asé ji na a : « Faraan
inata! » Ti wal mént, ké mnkorentu mansé pénna ti ifien yi Timon Piyeer ajot. 8 Uwanjut
ké usé ji na a : « Natiin ibomandér! » ké Fimor Piyeer ado jibi ujakun. Ké uwanjut ukak
ajaka : « Jejan bayeti bi nu, itasén. » 2 Bapén ti ukalabus ké Timor Piyeer aktas uwanjut
aamme aji uko unktépun hénk, uwo manjoonan, asal aji ataafi taafi. 10 Hénk ké batép
bayern bateek, atép batébantén, asé ban du pléman pweek pntak panwujuy du ubeeka.
Pléman pahaabsa bdidi pa, ti kadun ki baka. Bapén atép na bgah bloy ; i dko mént, ké
uwanjut usé neem.

11 Wal mént, ké uhaas usé kak na Fimor Piyeer ké asé ji : « Dbaan ayikrén hénkun,
manjoonan ma. Ajugun ayil uwanjut wi nul, abuuranaan i phina pi Herod, na ti iko
iwutaan bti yi bayuday basaluy pdolén. »

12 Wi Fimorn Piyeer asalnténuny uko mént, asé tool aya du uko *Mariya anin Yowan
andu'aniiny Markut. Bafiaay batum bayit da afiehan Nasibati. 13 Akob ti pléman, ké
nalemp fiaat aloy andu'aniin Rode asé fiog, ahepar fiaar) ankobuy. 14 Ayikrén pdiim pi
Fimorn Piyeer asé lilan maakan, aando haabés pléman, ati akak meet aji na bafnaan: «
Fimorn Piyeer a! Awooy du pléman, du bdig. » 15 Ké basé teema aji : « Iwi iyilaa » ké ul
asé mébana ti utup wi nul, ké basé kak ajaka : « Om uwanjut wi nul wa? »

16 Wal war bti, Timon) Piyeer awo ti pkob ti pléman. Banfiyaarun Yetu bahaabés, awina
asé Nonar maakan bukal bti. 17 Anét baka kafien bayompna, asé kakalés baka jibi Ajugun
adolun te ké adoo pén du ukalabus. Asé ji na baka « Nayaan natup uko mént Yakob, na
banfiyaarun bukundu. » Wi abaan, asé kak aya dko dmpat;i.

18 Wal wi unuur ujintun), bangoli bafionar maakan asé hepar dko di Fimor Piyeer abaan
aya ya? 19 Herod atu banaay pla'a, ké nin aloy aanwina win. Wi aheparun bayer, asé do
ké bafin baka. Wi uko way utépun, ké Herod asé pén du utaak wi *Yuda aya ado ynuur
nlon du ubeeka wi Kaytaraya.

Pket pi Herod Nasih

20 *Herod adeebatér bnuura wal mént bafnaan biki nbeeka i Tir na Fidon, ké basé
tiinkar aji baya kawina. Bajunna atiini na Blattut, nalempar Herod aloy i ahatun, awat ti
ploolan na a. Wi babaar asé ya du Herod, akoota aba na udeeb, bateer. Uko ude wi baka
uji uwoona du utaak wi Herod Nasih.

21Ti unuur wi Herod adatun, ul ti uleeful, awohara imisa yi psih ato ti ptij pi psih, asé
tiini na bafaan, jibi ajonuy kado. 22 Bafiaan ké basé maagaténa maakan aji : « Mént fiaay
najén aktiiniiy hénk, nasibati nampoti a! » 23 Ti dko mént ké *uwanjut wi Ajugun usé
koba, tiki aandéman Nasibati. Dkut najota kayin, ké aketi.

24 K& bafiaan banfiyaarun Utup wi Nasibati akut atiink wa basé tuma tum pya. 25 Wi bi
Barnabat na *fawul, babaan ulemp wi babiin pdo ti ubeeka wi Yerutalem, bapén da, asé
ya na *Yowan andu'aniiy Markut.

13

Barnabat na Fawul baya kayili
1Du Antiyoka, uka tfa ti pntuk pi banfiyaaruy, *batupar Nasibati na *bajukan Bgah :
Barnabat, Timeyon andu'aniiy najénal, Lutiyut i Kuren, Manayeen nanoh i kpot i *Herod
Nasih i *Galilay, na *Tawul. 2 Unuur uloy wi bawoon ti pdéman Nasibati abot ayiman,
*Uhaas wi Nasibati ké usé ji na baka : « Nadatan Barnabat na Fawul babi bawo wo ti
ulemp tan unkaay ké ndu baka. » 3 Wi bayimanun akut afiehan Nasibati, asé paf baka
ifien ti ikow, awutan baka ké bayaa.

Barnabat na Fawul batup Utup Ulil Unuura du unjiw wi Kiprut

4 Jibi *Uhaas wi Nasibati uyilun baka hénk, Barnabat na *Fawul baya du ubeeka
undu'anin Feluka, dul di di bajejnuy ulantu, aya unjiw wi Kiprut. > Wi babanuy ubeeka
wi Falamina asé jun pjukan Utup wi Nasibati ti *itoh ifilehanaani yi bayuday. Bawo na
*Yowan Markut, ké akténk baka.

6 Ké wi bamuurun unjiw bti, adoo ban ubeeka wi Pafot, asé yit da na naay nayaamu i
bajaan bado Bar-Yetu, awo nayuday asé ji homp kaji ul awo *Natupar Nasibati. 7 Niint
méntan uy awo du uko Fergiyut Pawulut nantuna i unjiw anwooy fiaan natit. Nantuna
uy ado ké badu Barnabat na FTawul tiki anal ptiink Utup wi Nasibati. 8 Ké Elimaat
nayaamu (hénk dawoon katimul ti *ugrek) asé pok uko mén{ wuy, aanpal nantuna
awugés usal. ° Ké Uhaas wi Nasibati usé neej wal mént atum ti Fawul - i bakaay aji
bado *Pawulu ; - ajaban Elimaat kés, asé jaka : 10 « Iwi, iwo fiaay) antumur kaguuru na
mnlafrén, abuk *Untaayi Uweek! Anwoor aannal ptép ti bgah, lum di di ibaan atafian
tafian pdo kapénan bafiaan ti bgah btool bi Ajugun ba? 1 Tenan hénkun Ajugun asaay
akobu, ikak nakuul, iinkak awin bnuur te ynuur ylon nadoo natép. » Ti dko mént, kés
kafél na Elimaat, ké akfooy na dko ala fiaan nafioota. 12 Nantuya i unjiw afiyaar Yetu wi
awinun uko untépur, akak afionar maakan i pjukan pi uko wi Ajugun.

Pawulu na Barnabat bajukan Utup Ulil Unuura du Antiyoka di Pitidi

13 *pawulu na baténtul bajej ulantu du ubeeka wi Pafot, pya ubeeka wi Perga unwoon
du utaak wi Pamfili. *Yowan Markut aduk baka da awugsa akak Yerutalem. 14 Ké bukal
basé juta ti bgah bi baka. Bamuur Perga aya aban ubeeka wi Antiyoka du utaak wi Pitidi.
Ti *unuur wi pnoorfén wi bayuday, ké basé neej du *katoh kafiehanaani ato. 15> Wi
baleyiirun nlibra i *Bgah bi Moyit, na ntup ni *batupar Nasibati, ké baweek biki katoh
kafiehanaani basé do ké bahepar baka aji : « Batént naan, nakale uko utup unhilanuy
katéptén bafiaan biki bti, nafiog katiinkana. » 16 Pawulu ké asé nata, anét baka kafien,
asé ji : « An banaan biki *Itrayel na an bti nandémanur Nasibati, natiinkan. 17 Nasibati i
pntaali pi nun, pi Iltrayel, adat basinun, adéman pntaali pi baka, wi bawooy bayaant du
utaak wi Ejiptu. Apénan pa du Ejiptu kak ti mnhina mi nul. 18 Awo na basinun du *pndiis
psubal ifieen ybaakér, alemp na baka. 1° Awet graasa paaj na uloy ti utaak wi Kanaan,
ajej mbos awul babukul biki Itrayel, 20 uko wan udo ysubal ifleen-week nyaas nbaakér na
ifieen kafieen (450).

« Wi way utépun, ké asé wul baka baweek te wal wi Tamiyel Natupar Nasibati abiiy
abi. 21 Wi wi basaar ahepar Tamiyel pka nasih, ké Nasibati awul baka *Fawul abuk Kit i
psini pi Benyamin, ké asih baka nsubal ifieen pbaakér. 22 Wi abiiy apénan Tawul, asé tu
*Dayit ti psih. Ul Dayit mént, hénk di di Nasibati atiiniiy uko wi nul, aji :

“Dwin ti Dayit abuk Yete, fiaay i uhaas naan unaluy,

dme ké ahil kaluy kado unal wi naan bti.”

23Ti psini pi nul pi pi Nasibati awulnuy Itrayel Yetu, *Nabuuran Bafiaay, jibi abiiy ahor
tfa. 24 Yowan, ambiin Yetu uteek, ajukan ti Itrayel bti pwut pjuban na pyeenk *batitmu.
25 Yowan ji abi ado kaba ulemp wi nul, aji na baka : “Nasal aji dwo in ba? Nji ménwo
faan i nasalun aji dwoo, natenan, alon aluy kabi ti kafet ki naan, i mpotuy maakan prup
kafénésa isapaat.”

26 « An batént naan, an biki pntaali pi *Abraham na an bti, nandémanuy Nasibat;i :
nja biki Nasibati awuluy ufup wi mbuur. 27 Bafaay banfétuy du Yerutalem na baweek
biki baka, baamme ké Yetu awooy Nabuuran Bafiaay. Ké baankak ate ntup yi batupar
Nasibati ni bajaay bapiban baka ti unuur undoli wi pnoorfén, asé baafisaan pdo jibi
ujakuy wi batuuy pbi kafin Yetu. 28 Baanka uko utapara asé ji na *Pilat ado bafina. 2° Wi
batépanur iko bti impiitaniin ti a, bawalana ti krut, ahetana du bhér, 30 Ké Nasibati asé
natana ti pket. 31 Yetu ado gnuur ntum ni ajaki pén kawinana ti bafiaay bangakandérur
na a undiimaan, du utaak wi *Galilay te du ubeeka wi Yerutalem ; ké bukuny méntan
bawoon hénkuy bamaar biki nul ti bafiaay biki Itrayel. 32-33 Ké un psé bi bi ptijan *Utup

Ulil Unuura : uko wi Nasibati abiiy ahoy basinun tfa ado wa hénkuy pa nja, ynwooy
babuk baka, wi anatanun Yetu ti pket. Hénk di di bapiituny ti ulibra wi piaamarén, atup
ti kafiaam katébantén aji :
“Iwi iwoon) Abuk naan ;

Nta di, dkak Saas.”**
34 Nasibati atar atup ké aluy kanatana i pket, nin aankluy kawuta aput. Atup aji hénk :
“Dluny kawulan na manjoonan iko inuura inyimanun,
yi nhonun Dayit.”**
35 Ukaan ké bapiit kak aji :
“linklun kawut fiaan nayimanaan i nu aput.”*
36 Dayit ul ti wal wi nul, wi adolun unal wi Nasibati asé piint aket, ké bamoya na basin ké
aputi. 37 Bé i Nasibati anatanuy ti pket, aamputi. 38 An bayit naan nbi bi ptupan name
ké Yetu akaan ké ipekadu ihil kapén. Ti katim ki Yetu ki ki batupanan pbuur ti ipekadu ;
391i katim ki nul ki ki fiaayy anhatuy akbuurnuy ti ipekadu bti yi *Bgah bi Moyit bawoor
baanhilan aburanan. 40 Nalipariin, uko wi batupar Nasibati bajakuy uluy udolan, baji :
41 “Natenan an babeeh iko,

nafionarén, nasosa, naba.
Tiki, ti ynuur ni nawoon ni, dluy kado uko uweek

wi nameer woli batup tup fiaan wa, aankfiyaar.” »%

42Wi Pawulu na Barnabat bakpénun ti katoh kafiehanaani, bafiaay bukuy bakoot baka

baluy bakak, ti unuur wi pnoorfén unkmbiiy batiiniyaan kak uko wi batupuy. 43 Wi
banaay bawayséruy, batum ti baka, bayuday na baloy bankakun ti Bgah bi Moyit, batas
Pawulu na Barnabat. Ké bukal basé tiini na baka aténtén pa bajuta ti bnuura bi Nasibati.

Pawulu na Barnabat bajukan banwoon baanwo bayuday

44 Wi *unuur wi pnoorfén ukaany aban, ubeeka bti ubi ayit atiink utup wi Ajugun.
45*Bayuday bakuj baka wi bawinun pntuk pi bafiaan pun, asé lat uko wi *Pawulu akjakun,
akak akara. 46 Pawulu na Barnabat ké basé taman maakan ajukan na mntéy aji : « An
biki banaary bawoor lah kajukan Utup wi Nasibati duna. Ké wi nasaan apok wa, asal aji
naantaay na pka ubida wi mnto, ywutan tun kaya du banwoor baanwo bayuday. 47 Uko
wan wi wi Ajugun ajakuy nwo i kado :

“Ddolu ké iwo bjeehi bi banwoon baanwo bayuday,
ihilna itij umundu bti du mbuur.” »**

48 Wi banwoorn baanwo bayuday, batiinkuy uko mént, balilani, abot adéman utup wi
Ajugun. Ké biki Nasibati adatun bti pa ubida wi mnto, bafiyaari. 4° Utup wi Ajugun
umeetana ti utaak wun bti. 50 Bayuday ké basé wuuk wal mént baat bayok balon
bandémanun Nasibati, na bantohi biki ubeeka, ké baklat Pawulu na Barnabat. Ké bawuuk
bafiaan ké bakak ahajan baka, adoo dook baka ti utaak. 51 K& Pawulu na Barnabat basé
dan danan pdépalén ti ihot yi baka adiimanaan udeeb wi baka, asé tool aya ubeeka wi
Ikoniyom. 52 Banfiyaaruy biki Antiyoka ké basé tum wal mént na mnlilan na *Uhaas wi
Nasibati.

14

Pawulu na Barnabat batup bafiaan biki Ikoniyom Utup Ulil Unuura
1 Du ubeeka wi Tkoniyom kak bi *Pawulu na Barnabat baya, aneej du *katoh kane-
hanaani ki bayuday atiiniyaan utup wi Nasibati bnuura, jibi babiiy ado ; ké bafiaan
batum, *bayuday na banwoor baanwo bayuday, bafiyaari.
2 Bayuday bampokurn pfiyaar Yetu ké basé kak awuuk banwoor baanwo bayuday ké
babot asoor banfiyaaruy. 3 Uko mént uunneenan bi Pawulu na Barnabat bato da ynuur
ntum bado katup uko wi Ajugun na mntén mi awuluy baka, ké ul akak adiiman ké utup wi

el 13:32-33 Kafiaam 2.7. el 13:34 Itayi 55.3. el 13:35 Kafiaam 16.10. e 13:41 Habakuk 1.5. e 13:47
Ttayi 49.6.

baka untaanun na bnuura bi nul ujoonani, wi awulun baka phina pi pdo iko iflonarénaan
na mlagre. 4 Bafiaay biki ubeeka bti bakak apat, baloy bawo na bayuday ké baloy bawo
na *banjafian.

5 Ké banwoory baanwo bayuday na bayuday, na baweek biki baka basé tiinkar aji
bahajan banjafian katap baka mnlaak kafin. ¢ Wi banjafian bameen usal wi baka, bati aya
Littra na Derbe, nbeeka ni utaak wi bajaan bado Likanoya, na nfét nanfioguy da, 7 aya
atupa tup da *Utup Ulil Unuura.

Pawulu na Barnabat batup Utup Ulil Unuura du Littra na Derbe

8Niin{ aloy awo tfa du Littra antakmi ihot, aji bi wo wo ti dko dloolan, aambaay kaposa,
tiki abuka buka hay ; 9 ato atiink *Pawulu. Ké Pawulu asé jabana kés, awin ké afiyaar
pfiyaar panhinanun kajebana. 1 Wi wi adoluy pdiim pweek adu'a aji na a : « Natiin ina
iliint ti ihot! » Ké fiiint alut anat: abi kapos pos.

11 Wi bafiaan bawinuny uko wi Pawulu adolun, ké basé huuran na utup wi baka wi
Likanoya aji : « Basibati biki nun bakak bafiaan bajén, awala ti un » 12 Wal mént, ké
basé tu Barnabat katim ki Diya, asé tu Pawulu ki Hermet™ tiki ul ajaan atupar Barnabat.
13 Natul i Diya, awoon alon ti basibati biki baka, i kaduy kawoon ti uneej ubeeka, aya atij
ngit panfiéguy na itoh. Ul na pntuk pi bafiaan puy banal pdo *banjafian pgur. 4 Wi bi
Barnabat na Pawulu batiinkur uko wi bayaluy kado, batow imisa yi baka adiimanaan ké
baandii, asé ti aneej ti ptoof pi bafiaay ahuuran aji : 15> « Babuk biin{ we ukaan ké nakdo
hénk ba? Pwo bafiaan bajén ji an! Dbi bi ti, ptupan *Utup Ulil Unuura, napénna ti iko
inaaf yi nakdolun yun, nasé nakak du Nasibati najeb, antakun bati, atak mbos, na bdék,
na iko bti inwoor da. 1¢ Du kateeku, awut bafiaay, andoli ké aji tas bgah bi analuy. 17Ké
asé wo antafan pdiiman baka ké awoha da, na iko inuura yi akdolun: awulan usubal
unwoonuy bati na ndeey ntum ti wal wi kanjalén, awulan uko ude, atu mnlilan mntum
ti nhaas ni nan. » 18 Bafup anoor abaa bi hilan aneenan pgur mént.

19 *Bayuday balon banwoonurn Antiyoka di Pitidi, na Ikoniyom ké basé bi bi, abot ado
banaany ké bakak du baka, atap Pawulu mnlaak, apula, afél du bdig bi ubeeka tiki basal aji
aketi. 20Ké wi banfiyaarun basaan afooya, ké asé nata akak du ubeeka. Unuur utébantén
ul na Barnabat ké basé ya Derbe.

Pawulu na Barnabat bakak Antiyoka di Firi
21 *pawulu na Barnabat batup *Utup Ulil Unuura du ubeeka wi Derbe, ké bafiaay
batum batas baka afiyaar Ajugun. Ké basé kak wal mént Littra, atépna Ikoniyom, abaa
ya Antiyoka di Pitidi. 22 Baténtén banfiyaarun, atu ti nsal ni baka ké bawo kataman ti

pfiyaar, abot aji na baka : « Ywo kahaj bnuura bnuura kabaa kaneej du *Psih pi Nasibati.
»
23Ti pntuk pi banfiyaarun pandoli, baji badat bantohi, kafiehan Nasibati kayiman kasé

duk baka ti ifien yi Ajugun, i bafiyaarun.

24 Bamuur utaak wi Pitidi asé ban Pamfili. 25 Batup Utup Ulil Unuura du Perga abaa
ban du ubeeka wi Ataliya. 26 Dul di di bajejnur ulantu pkak Antiyoka di Firi, dko di babiin
awutanaan baka i ifien yi Nasibati, aji baya pdo ulemp wi badoluy nta hénk.

27 Wi babanur Antiyoka asé yitrén banfiyaarur bti. Batup baka jibi Nasibati alempuy
na baka, akut atup baka jibi ayuuji banwooy baanwo bayuday bgah bfiyaaraanuli.
28 Pawulu na Barnabaat bato da ajon na banfiyaaruy Yetu.

15

Pyom padém du Antiyoka ti uko wi pwala katémp
1 Bafiaay balon bawoona utaak wi *Yuda, abi aban Antiyoka, asé wo i pjukan
banfiyaarun aji : « Naanhilan kabuur, woli naanya *katémp jibi *Bgah bi Moyit bajakur.
» 2*Pawulu na Barnabat balat baka, ké pnom pweek pasé wo. Banaan ké basé tiinkar aji

*
14:12 Diya na Hermet bawoon baloy ti basibati bampoti biki bafiaay bukur. Diya awoorn naweek ké Hermet asé ji
fupar a.

na Pawulu na Barnabat, na bafiaan baloy biki Antiyoka, baya Yerutalem, batiiniyaan uko
mént na *banjafian na bantohi.

3 Ké banfiyaaruy basé ténk baka ti uko uyaani bayaas, ké bamuur Feniti na *famariya,
atup jibi banwoorn baanwo bayuday bakakuy du Ajugun, utup uhalu way, utu ban-
fiyaaruy bti ti mnlilan mweek. 4 Wi babanuy Yerutalem, banfiyaarun, na banjafian na
bantohi, babi akit baka, ké basé kakalés baka jibi Nasibati atépnun ti baka, ado iko itum.

5Keé balon ti pntuk pi *bafaritay banfiyaaruy Yetu basé teem aji : « Bawo biki kawalan
katémp banfiyaarun banwoorn baanwo bayuday, kabot kaji na baka batas Bgah bi Moyit.
»

Fimon Piyeer atiini na bafiaan

¢ *Banjafian na bantohi, ké basé yitiir ptiiniyaan uko mént. 7 Wi batélséruy ajon, ké
Fimorn) Piyeer asé nata aji na baka : « An bayif naan, name ké Nasibati adatnuny undiimaan
ti an, aji ntup banwoor baanwo bayuday *Utup Ulil Unuura, batiinkna, babot bafiyaar.
8 K€ Nasibati ammeen psal yi bafiaan, asé diimanun ké anal banwoor baanwo bayuday,
wal wi akaan awul baka *Uhaas wi nul jibi awulun un. ® Aampatésun nin na baka, apénan
baka ipekadu, tiki bafiyaari. 10Ké we usaary awo hénkun pla Nasibati btup pay ba? Wal wi
nayaluy pkunan bafiaan batas bgah bdaaj bi nja na bateem nja bajon bti, ywoor némbi
hinan akupa? 1 baa t€p tép afiyaar aji bnuura bi Ajugun Yetu, babuuranun ji baka. »

12K& banaarn bti bayomp atiink Barnabat na Pawulu, ké bakkakalés iko ifioparénaan
na mlagre yi Nasibati atépnun ti baka ado du ntaak ni banwoorn baanwo bayuday. 13 Wi
batiiniin adoo ba, ké *Yakob asé yeenk, aji : « An bayit naan, natiinkaan. 4 Timeyon
akakalés jibi Nasibati aya i tfa du banwoon baanwo bayuday, adatna ti baka barfiaan
bankwoory biki nul. 15> Ké gtup pi *batupar Nasibati nakak ataay na utup way, bapiit
uko wi Nasibati ajakuy aji :
16 “Dlun kakak woli iko yan bti itépi,

phatan katoh ki *Dayit kambiin agjot;

dlun kanatan ka

kabot kaboman ka.
17 Hénk, bariaan bti bandukiin, balun kado kala Ajugun,

énhén, ntaak bti, ni nji ndatuy aji nawo yi naan.
Hénk di di Ajugun ajakun.

18 Uyl antupun undiimaan,

uko wi aklun kado.” »¥
19 Yakob akak ahotalés aji :

« Ukaay ké nsal ti uleef naan aji nénwo kanooran banwoory baanwo bayuday,
bankakuy afiyaar Nasibati. 20 Ké nawulén ppiit baka, nji na baka bawut kado kade
uyemat unneenanuy, ji wi mngur ; bawut pjuban pi piint ; bawut pde uyemat wi yntaam
nanketun ké pfiaak paantula. 2 Bafiaan bajukan undiimaan *Bgah bi Moyit ti nbeeka bti
akak aleyiir ba ti itoh ifiehanaani yi bayuday, *nnuur ni pnoorfén bti. »

Uko umpiitun pa banwoon baanwo bayuday

22 Ukaan ké *banjafian, na baweek na banfiyaaruy bti, basé wat ti ploolan, adat baloy
ti baka, ké bagakandér na *Pawulu na Barnabat, aya kayili du Antiyoka. Badat *Yudat,
andu'aniin Bartabaat, na Tilat, biin{ bantiinkaniiy ti banfiyaaruy. 23 Bawul baka uko
umpiitun aji :

« Un, banjafian, na bantohi, na baténtan bti banwoor ti, pwulan mbos, an banfiyaaruy
nanwoon naanwo bayuday, nanfétuy ti ubeeka wi Antiyoka, ti ytaak yi Tiri na Filitiya.
24 ptiink ké baji bafiaay balony biki nun babi du an, ayewlénan akut atokan nsal na
ptup pi baka. Bafiaay mént, un yényil baka. 25 Ukaay ké yyitiir awat ti ploolan, adat
bafaan baloy babi du an. Bafiootan Barnabat na Pawulu banwoon bafaar biki ymaganuy
maakan, 26 biint bantuun ubida wi baka bti ti ulemp wi Yetu *Krittu Ajugun. 27 Ukaar

el 15:18 Amot 9.11-12.

ké pdo Yudat na ¥ilat, babi batupan bdidi baka uko wi ppiitanay wi. 28 Un na *Uhaas
wi Nasibati, nji nénkto kanooranan na nin bkuy bloy, woli uunwo uko wi bgah bajakuy:
29 Nawutan kade uyemat wi mngur, nawutan kade gntaam yanketuy ké pfiaak paantulaa.
Nawutan pjuban pi piint. Nadole han nado bnuura. Dbeeban. »

30Bado Yudat na Tilat, ké baya Antiyoka, ké baya yitrén banfiyaaruy, asé wul baka uko
umpiituy. 31 Wi bafiaay bukuy baleyiiruny wa, balilani, tiki uhotan baka mntéy. 32 Yuda
na Filat, bankaan awo *batupar Nasibati batiini na banfiyaaruy ajon, ahotan baka mntér
maakan. 33 Wibatoon da nnuur ylon, ké banfiyaarun basé fiehandér baka bayaas bnuura,
asé wutan baka ké bakak du banyiluy baka. [ 34 Ké Tilat asé ji aduka da.] 3> Pawulu na
Barnabat ké basé duka pnuur yloy du Antiyoka, awo na bafiaan batum ajukan abot atup
baka Utup wi Ajugun.

Pawulu na Barnabat banom agar

36 Wi gnuur ploy patépuy, ké *Pawulu asé ji na Barnabat: « Wulan pkak pwin
banfiyaaruy biki gbeeka bti pi ntépuy atup Utup wi Ajugun, yten jibi baduki ado. »
37 Barnabat anal baya na *Yowan andu'aniiy Markut, 38 ké Pawulu asé pok, aji baanwo
katija, tiki ado bi duk baka uyaas uloy du utaak wi Pamfili, ké aanyoonk babaanés uko
wi bakdolun. 39 Ké basé nom wal mént bnuura, adoo gar. Barnabat aya na Markut, ké
bajej ulantu aya unjiw wi Kiprut, 40ké Pawulu asé dat Filat. Wi banfiyaarun bawutanuny
baka ti bnuura bi Ajugun, ké basé ya. 41 Pawulu afiaay na gtaak ni Firi na Tilitiya, aténtén
banfiyaarun.

16

Pawulu na Filat baya na Timote

1 *pawulu aban ubeeka wi Derbe akak aya Littra ; di natasar Yetu aloy i bajaap
bado Timote afétun. Anin awo *nayuday ankakun afiyaar Yetu, ké asin asé wo nagrek.
2Banfiyaaruy banwooy Littra na Ikoniyom, batiiniyaan uko unuura ti katimul. 3 Pawulu,
ké asé nal agakandér na a, asé do ké bawalana *katémp, tiki bayuday banfétun da, bame
ké asin awo nagrek™. 4 Wi bakyaar, batup na nbeeka abot aji na banfiyaaruy bado kado
uko wi *banjafian na bantohi du Yerutalem bajakun). > Ukaan ké banfiyaarun, bakya'a ya
kadun ti pfiyaar, abot atuma tum pya na gnuur.

Pawulu adu'ana du Matedoniya

6*Uhaas wi Nasibati uneenan *Pawulu na biki agakandéraanun ptup Utup wi Nasibati
du utaak wi Atiya, ukaay ké bamuur aya ntaak yi Frigiya na Galatiya. 7 Wi bafiogur) utaak
wi Mitiya, asé do na pneej Bitiniya, ké Uhaas wi Yetu usé wo uundinan baka. 8 Wi wi
bamuurun Mitiya, aya aban pkéy pi Trowat. ° Na utejan, Nasibati ahaabésa kés ké awin
fiint aloy i Matedoniya, ké anati, asé ji na a : « Biin Matedoniya, ténkun! » 10 Wi uko wap
utépan tép, ké nsé bi bomandér bomandér pya, tiki nsal aji Nasibati adu'un du, nya gtup
biki Matedoniya *Utup Ulil Unuura.

Du ubeeka wi Filip, Liidi afiyaar hénkun Yetu

11 Xé pjijnaana ulantu ti Trowat, abi ya ya utool du unjiw wi Famotrat. Wi nfa
mambanuy, ké nsé ya aban ubeeka wi Newopolit. 12Dul di di ypénnuy aya ubeeka uloy
ti utaak uteek wi Matedoniya unwoon katim ki Filip. Ubeeka mént uwo ti psih pi RomT.
Dto da pnuur ylor.

13 Ti *unuur wi pnoorfén wi bayuday, ké nsé pén aya umbay wi kabay ki katant,
di psaluy aji, pya kawin da dko dfiehanaani Nasibati. Dto da atiini na baat banyituy
da. 14 Aloy ti baka, katimul kawo Liidi ; awo fiaaf andémanuy Nasibati, i ubeeka wi
Fiyatira, aji waap ilaafi ijeenkal intamuy. Awo ti ptiinkun, ké Ajugun asé haabésa uhaas,
afiyaaraan uko wi *Pawulu aktupun. 15 Naat an ayeenk *batitmu, ul na biki katohul, wi

* 16:3 Bagrek baanji baya katémp, ti bayuday woli iinya katémp baji baji injinti, iinkhil pwo na baka. T 1612
Bafiaay banfétuy ti Filip balip lin na baromey.

abaay, asé fichanun aji : « Woli nasal aji dfiyaar hénkuy Ajugun na manjoonan, nabi
kawala ti katoh ki naan. » Akootun, ké ndinani.

Bawat bi Pawulu na Filat ukalabus

16 Unuur uloy, wi pkyaay dko dfiehanaani Nasibati, asé yit na poonu aloy najuuk
anwooy na untaayi unjaay udola atup uko unkluy kabi. Aji tij banka'uluy itaka itum, ti
mntoori mi ajaan ado. 17 Poonu mént awo {i ptas *Pawulu na un, agé huuran aji : « Bafiaar
biki bawo balempar Nasibati ampeluy bafiaan bti, badiimanan bgah bankfiootanay du
mbuur. » 18 Wi wi awooy ti pdo hay gnuur ntum, ké Pawulu adobi deebat, akok aji na
untaayi, « ti katim ki Yetu Krittu, dji ipén ti a! » Ti dko mént, ké untaayi ubi pén pén ti
poonu.

19Wi banknjuuknténuy poonu un bawinun ké uko udeeni wi baka utokaa, ké basé mob
bi Pawulu na Filat, apul pulan, afioot du ufeeru, baya bado baka *uruha. 20 Batij baka du
bawayés btup baromen), aji na baka : « Bafiaar biki, bawo ti pyewlén ubeeka wi nun, bawo
*bayuday, 21 asé wo ti pjukan bgah bhalu, ké un baromen ysé wo nénwo kadinan ba kéme
katas ba. »

22 K€ pntuk pi bafiaan pajun pkob bi Pawulu na Filat. Bawayés btup baromer bado ké
bawohés baka, afud itintél. 2> Wi bakobun baka bnuura, asé wat baka ukalabus, aji na
bayen bado katen baka bnuura. 24 Wi bajakay jak hay na nayen, ké asé bi jej jej baka atuh
du meet dbaarfisaani di ukalabus, akiin.

25 Wi utejan mnjel ufiogun, ké bi Pawulu na Filat basé wo ti piiehan akut ayeeh,
adéman Nasibati. Bakalabus bandukiin, ké baktiink baka. 26 Ti dko mént, ké mbos mansé
sintar maakan, ké yniw pni ukalabus naklék. Ti dko mént kak, ké iléman yi ukalabus
bti isé haabsa, mnkorentu ké manfénsa ti bakalabus. 27 Nayer i ukalabus anataa, awin
ké iléman yi ukalabus iwo bhaab, asé toot kej, anal pfiy uleeful, tiki asal ké bakalabus
babuuri. 28 Pawulu ké asé pajar maakan aji na a : « Kfin uleefu! Dwo {i un bti. »

29 Nayep ado ké batehan bdoo, alénk akat kat asé ti ajot ti ihot yi bi Pawulu na Tilat.
30 Wi abaay, asé pénan baka bdig, ahepar baka aji : « Baweek, we wi nhiniiy kado,
kabuurna? » 31Ké basé teema aji : « fiyaarén Ajugun Yetu, iluy kabuur, iwi na biki katohu.
» 32 Wi wi basaay atup baka, ul na biki katohul bti, Utup wi Ajugun. 33 Wal méntan wup,
na utejan mnjel, ké nayen aya na baka, afiow baka ijén. Ké i dko mént, ké nayey adolan
*batitmu ul na biki katohul bti. 34 Aneejan baka katohul, awul baka pde, nayen atay ul
na biki katohul bti, tiki bafiyaar hénkuy Nasibati.

35 Wi nfa mambanuy, ké bawayés btup baromer) basé yil bangoli baya baji na nayer
awutan bi Pawulu na Filat. 36 Ké nayen asé ji na Pawulu : « Bawayés btup baji ywutanan
iwi na Tilat, nayaan na bnuura. » 37 Pawulu ké asé ji na bangoli : « We? Bakobun ti kadun
ki bafiaay, un ynwoon bafaay banlinuy na baromen, bé baandolun *uruha, ajejun awat
ukalabus asé pal btup baba hénk, na byompan? Nin! Babiin bdidi baka bapénanun »
38 K€ bangoli bakak, aya akakalés bawayés btup baromen), ké basé haajala, wi bameern ké
Pawulu na Filat bawo bafiaan banlinuy na baromey. 3° Wi wi bayaar akoot baka bamiir
baka, apénan baka ti ukalabus, asé fiechan baka bapén ti ubeeka. 40 Pawulu na Filat bapén
du ukalabus asé ya du uko Liidi. Wi bayaar awin banfiyaarun, atéptén baka asé tool aya.

17

Bahajan bi Pawulu na Filat du Tetalonika

1 Bi *Pawulu na Tilat batépna nbeeka ni Anfipolit, na Apoloniya, asé ban du ubeeka
wi Tetalonika. *Katoh kanehanaani ki bayuday kaloy kawo da. 2 Pawulu aya aneej da,
jibi ajonuy kado. Ado iném iwajant yi ajaki ya du katoh kafiehanaani, ti *unuur wi
pnoorfén katélsér na baka. Aji té€pna ti Ulibra wi Nasibati, 3 kajukan baka kakut kadiiman
ké : *Krittu awo i kahaj, kabot kanata ti pket. Pawulu akak aji na baka : « K& Krittu,
awoon Yetu i nji katupanay hénk. » 4 Bayuday balony badinan uko wi bakfupuy asé tas
bi Pawulu na Tilat. Ké bagrek batum banjaan badéman Nasibati, batas baka atu na baat
bammeetaniiy batum.

5Keé bayuday baloy basé kuj baka maakan. Wi wi bayaan, ayitrén bawaan udooni baloy
banwoon ti igah yi ubeeka, ké banaakiir ado pntuk, ayewlén ubeeka. Baya aneej du
uko Yaton, ado na pmob bi Pawulu na Filat katij moy pntuk, du bdig. ¢ Wi bayaarn awo
baanwin baka asé mob Yaton na banfiyaarun balon, apul pulan, afoot du bawayés btup
asé huuran aji : « Banaan biki bayewlén umundu bti, asé ban hénkuny ti, 7 awo bayaant
biki Yaton. Bawo ti plat bgah bi nasih najeenkal, aji nasih alon awoor, anwoyi katim ki
Yetu. » 8 Wi batupun harn), ké pntuk na bawayés btup basé yewla. ° Bawayés btup batu
Yaton na baka pluk, abaa wutan baka.

Pawulu na Filat baya Bereya

10 Wi utejan ubanar ban, ké banfiyaaruy basé do bi *Pawulu na Filat ké baya ubeeka wi
Bereya. Wi babanur) da, asé ya du *katoh kafiehanaani ki bayuday. 1! Bafiaay biki Bereya
bajoob ikow apel biki Tetalonika, tiki baji batiink Utup wi Nasibati bnuura, kakak kajuk
Ulibra wi Nasibati unuur undoli, katenna me uko wi Pawulu atupun ujoonani. 12 Batum
ti baka, na ti bagrek, baat bammeetaniin na biint, bafiyaar hénkuy.

13Wi *bayuday biki Tetalonika batiinkur ké baji Pawulu awo ti pjukan Utup wi Nasibati
du Bereya, ké bakak aya da, ajun pyewlén abot awuuk pntuk. 14 Ti dko mént, banfiyaarur
bado Pawulu ké aya umban wi bdék bweek, bi Tilat na Timote ké basé duka Bereya.
15 Bafifiootanuy Pawulu, baya na a te Atenay, asé kak na kakuran ki Filat na Timote
bataran baya baténka du Atenay.

Pawulu atiini na bafiaan biki Atenay

16 Wi *Pawulu awooy ti pyoonk bi Filat na Timote du Atenay, anoor ti kés, tiki awin
jibi ubeeka utumuy iduuy. 17 Ukaay ké aji tey du *katoh kafiehanaani na *bayuday
biki kabuka, na bankakuy bayuday bandémanun Nasibati, akak aji ten btup na banaan
banktépnuy du ufeeru ynuur bti. 18 K€ pntuk pi bame baweek baloy biki bajaay bado
bapikureyen™ na battoyikT basé neej blatar na a. Balon ké baji : « We wi nahomp i
akdolun na ptup ba? » Ké baloy baji : « Awo wo ji atiiniyaan yntoy pyaant. » Batup
hap tiki batiinka ké aktiiniyaan Yetu, na pnata ti pket.

19 Ukaan ké batij Pawulu, afioot du dko di bajaan bado « Ayeropagut¥ » di bawayés btup
baweek bawoor, asé ji na a : « Dhinan kame pjukan phalu pi iktiiniyaanuy pan i? 20 1ko
iloy yi ikjukanuy iwo iyaant ti un, ké nyal kame iko yi ijakun. » 21 Bafiaay biki Atenay na
bayaant banfétun da, babi wo wo tan ti pkakalés na ptiink uko uhalu unwoon.

Pawulu atiini na bafiaan du uruha uweek

22 *pawulu anata anat ti kadun ki bawayés btup, asé ji na baka : « An banaay biki
Atenay! Dyikrén ké nawo bafiaan banfiyaaruny bnuura, basibati batum. 23 Wi nji kaposun
na ubeeka, dten bnuura iko yi najaan nadéman, adoo win *umeesa wi mngur$ wi
badoluy aji wi nasibati anwoor aammeetanaa, i nadémanur asé wo naamme'a, ul i i
nji katupanay. 24 Nasibati antakuy umundu na iko bti inwoon ti wa, awooy Ajug bati
na mbos, aanji fét ti iduuy yi flaan najén abomanuy. 25> Akak awo aanji yeenk nin uko
ulon unwoonuy ti fiaay najén, kawo ji anuma numa wa, tiki ul ajaay awul bafiaay bti
ubida, uhefént, na iko bti. 26 Atépna ti naay aloolan, atak bafiaan biki nraasa bti, aji
bafét umundu. Awul andoli ynuurul, na dko di akluni kafét. 27 Nasibati ado harn), banaan
bado kalaana'a, ulome bawina woli bamap mapan, babana bahilan kabi kawina. K& asé
woha awii wi aanlow low nin aloy. 28 “Ti ul i i yyeenknun uhefént, apos, awo.” Pwo biki
pntaali pi nul jibi bayeeh biki nan bajakuy. 2° K€ wi nsaan awo biki pntaali pi Nasibati,
nénwo kasal ké Nasibati anaam ji ptu pi uwuuru, kéme untaam, kéme plaak, iko yi fiaarn

17:18 Bapikureyen baanfiyaar basibati bampoti, basal aji bnuura bi fiaay bawoona ti pméban uleef, kawo faay
anwoon aantum unoh. Bafiaay bakak hénkun ti kapaam, atu banal unoh na pjuban pi piint, katim ki Bapikureyer.
T 17.8 Battoyik bukal, basal aji mbuur mi fiaay, manwoona ti usal, unjaan utoy umundu, ukaay ké bawo bafaay
banlowuy iko itum intaaguy na unoh kéme iko inaaf. ¥ 17:10 Aeropagut: Dawooy bayiti bweek, bi bawayés btup

baweek bajaan bato, katern), kakut kajukan bgah. § 173 Umeesa wi mngur :Baji bafinna untaam wi pgur ti umeesa.

apasuy ti usal wi nul. 30 Nasibati aanto aten iko yi badolur tfa ti kapaam, asé ji hénkuy,
bafaar bti, dko di bawohay, bawut pjuban. 31 Tiki adat unuur uloy, wi akluy kado fiiint i
adatuy, abi awayés umundu, pwayés panjintuy pis. Adiimanun ké way uwo manjoonan
wi anatanuluy ti pket. »

32Wi batiinkun ké atiiniyaan uko wi pnata ti pket, balon babena, ké bandukiin bahepar
plun katiinka byaas bloy aji na a « Pnal kaluy katiinku ti utup warn), byaas blon. » 33 Hénk
di Pawulu apénuy ti *uruha uweek. 34 Bafiaar balon batasa, akak afiyaara. Diyonitiyut,
alon ti bawayés btup, awo ti bakay méntan, na naat alon kak i bajaan bado Damarit, na
bafaan baloy kak.

18

Pawulu atup Utup Ulil Unuura du ubeeka wi Korint

1Wi uko way utépun, ké *Pawulu asé pén du Atenay, aya ubeeka wi Korint. 2 Aya aténk
da fiiint aloy *nayuday i bajaay bado *Akila. Awo abuk utaak wi Pont, asé baa woona
woona Itali, ul na Pritiliya aharul, tiki Klodiyut nasih najeenkal aji bayuday bti bapén
du Rom. Pawulu aya, awin baka, 3 jibi awoon naboman iloona ji baka, afét na baka ké
baji balemp. 4 *Unuur wi pnoorfén bti, aji télsér na bafiaan du *katoh kafiehanaani ki
bayuday, kado na pdo bayuday na bagrek, bafiyaar Yetu.

5 Wi Tilat na Timote bawoonun Matedoniya, ké Pawulu asé bi duka duka ti pjukan
Utup wi Nasibati, adiiman bayuday ké Yetu awooy *Krittu na manjoonan. ¢ Wi bayuday
bajunuy plata abot akara, ké Pawulu asé wentara, asé ji na baka : « Dba na an, nakdukiin
kame, nji dwo najint pis, hénkun dya du banwoon baanwo bayuday. »

7 Wal méntan, ké Pawulu asé pén da, aya du uko fiiin{ alon anjaay adéman Nasibati,
i bajaay bado Titiyut Yuttut. Katohul kafiog katoh kafiehanaani ki bayuday. & Naweek i
katoh mént, i katim kawoorn Kritput, afiyaar hénkun Ajugun ul na biki katohul. Bafaay
biki Korint batum, banktiinkuy Pawulu, bafiyaar hénkuy abot adolan *batitmu.

9 Unuur uloy, na utejan, Ajugun ahaabés Pawulu kés ké awina ké aji na a : « Wutan
kalénk, doon katiini, kyomp, 19 nji dwo na iwi, nin aloy aankdolu do butaan, bafnaan
batum biki ubeeka wi bawo biki naan. » 11 Pawulu ato da usubal na kli paaj ajukan banaan
Utup wi Nasibati.

Bayuday batij Pawulu uruha

12Wi Galiyon awoon nantuna i utaak wi Akayi, ké *bayuday basé wat ti ploolan, anatara
*Pawulu, afioot *uruha, 13 asé ji : « Niin{ i, ado na pkakan bafiaay ti pdéman Nasibati
pampatun na bgah bi nun. »

14 Pawulu aji ahaab kateem, ké Galiyon asé ji na bayuday : « Woli an bayuday, nabi bi
lah, akeesaar pa butaan blon kéme kalat ki fiiin{ i adolun), kaka na pto katiinkan. 15 Ké
wi usaar akak wi blatar, na ntup, na itim, na bgah bi nan, nameer. Nji, kawayés iko yan,
ménkdo wa. » 16 Wi wi asaay ado ké bapénan baka du uruha. 17 Ké basé kak wal mént
bukal bti, adépa ti Toten, naweek i *katoh kanehanaani, akoba ti kadun ki uruha. Ké
Galiyon atoha tuny ayompan mntumul.

Pawulu akak Antiyoka
18 *pawulu ato du Korint ajon, abaa duk banfiyaarun), agakandér na *Pritiliya na Akila,
ké bajej ulantu aya utaak wi Firi. Ado ké bapuunka bkow du pkén pi Kenéray, tiki abi

hoy amehna tfa®, ji abi ado kajej ulantu. 19 Bawala du ubeeka wi Efet, ké dul di Pawulu
aduknun Pritiliya na Akaliyat, aya du *katoh kafiehanaani ki bayuday, atélsér na baka.
20 Baloy bafiehana ato da ajon, ké aandinani. 2! Ké wi asaay aya, asé ji na baka : « Ulille
Nasibati, kaluy kabi ti an ti, byaas blon. » Wi wi asaay ajej ulantu du Efet. 22 Aya awala
du Kaytaraya, aya Yerutalem, awul pntuk pi banfiyaaruy mbos abaa ya Antiyoka.

18:18 Woli flaay aneej bhonar na Nasibati, iji kmehna, kayiman iko iloy kabot kawo iinkpuunka te ibale ba pyiman.
Pawulu abi neej bhonar bi plempar Nasibati, uwoon ké aampuunka wal mént bti, asé ba hénkuy ahinan kapuunka.

23 Wi atooy da nnuur ylon, asé tool, anaay na utaak wi Galatiya, abaa ya wi Frigiya,
atéptén banfiyaaruy bti ti ntaak méntan.

Apolot ajukan Utup wi Nasibati du Efet na Korint

24 Wal méntan, ké *nayuday aloy i bajaay bado Apolot abuk ubeeka wi Alektandriya
asé bi, aban ti Efet. Awo fiiin{ anjaki tiini bnuura, ammeer bnuura Ulibra wi Nasibati.
25 Bajukana ptas bgah bi Ajugun bnuura. Aji tup na katéb ki nul bti kabot kajukan uko
wi Yetu unjintun abot atool, asé meha *batitmu bi *Yowan tafi. 26 Ajun ptup na mntén
ti *katoh kafiehanaani ki bayuday, ké wi bi *Pritiliya na Akila batiinkulur), asé du'a du
katoh ki baka, ajukana bgah bi Nasibati, ajintana ba bnuura.

27 Wi Apolot abiiy apal pya Akayi, banfiyaarun baténténa, asé piit batas bgah, aji na
baka batijana bnuura. Wi abanur da, alemp maakan na bankakuy ti bnuura bi Nasibati,
afiyaar. 28 Hénk, aji lat bayuday bnuura ti kadun ki bafiaay, aji tépna ti Ulibra wi Nasibati
kadiiman ké Yetu awoor Krittu.

19

Pawulu ajukan Utup Ulil Unuura du Efet

1 Wi Apolot awoon ubeeka wi Korint, *Pawulu atépna bgah bi inkun duut, aban Efet.
Aténk da banfiyaaruy baloy 2 asé hepar baka aji : « Nayeenkaara *Uhaas wi Nasibati i
wal wi nafiyaarun? » Ké basé teema aji : « A-a, néndo me me aji Uhaas wi Nasibati uloy
uwoo. » 3 Ké Pawulu asé hepar baka aji : « Ké *batitmu bhon bi bi nayeenkun ba? »
Ké bateema aji : « Batitmu bi *Yowan. » 4 Ké Pawulu asé ji : « Batitmu bi Yowan, bawo
bi bannaluny pwut pjuban na ptélés ubida. Aji na bafiaan bafiyaar aloy anklur kabi ti
kafetul, awoon Yetu. » 5> Wi batiinkuny uko war), banfiyaaruy bayeenk batitmu ti katim
ki Yetu Ajugun. ¢ Wi Pawulu apafun baka ifien ti ikow ké Uhaas wi Nasibati usé wala
ti baka. Ké bukun mént bajun ptiini ntup nanwoorn naammeetanaa abot atup ntup i
Nasibati ajakuy. 7 Bafiaay) méntan baban ifieen na batéb.

Kabuka ki Pntuk pi banfiyaarun pi Efet
8*pawulu ado kli kwajant ki ajaay aya kaneej du *katoh kafiehanaani ki bayuday, katup
na mntén uko wi *Psih pi Nasibati. Ado na pyuuj banktiinkuluy ké manjoonan mi mi
aktupun. 9 Ké baloy ti baka basé tam ikow, apok pfiyaar abot aber bgah bi Yetu, i kadun
ki bafiaan. Ukaan ké Pawulu awut baka, asé du banfiyaarun mpat, aji télsér na baka pnuur
bti du Tkoola di fiiint aloy i katim ki Tiranut. 10 Ado har, ajukan psubal ytéb, ukaan ké
bafaarn bti biki utaak wi Atiya, *bayuday na bagrek, bahil atiink utup wi Ajugun.

Babuk Fékewa

11 Nasibati atépna ti *Pawulu ado mlagre mnweek. 12 Udoo kak kak aji woli bajej
ilémeént kéme ilaan yi abanun, afioot abanan bamaakal, baji babi jeb jeb, yntaayi natota
ti baka. 13 *Bayuday baloy baji bafiaay na dko, kapénan bamaakal nntaayi, asé do na
pdo uko mént ti katim ki Yetu Ajugun. Baji baji : « Ti katim ki Yetu, i Pawulu aktupuy
dji napén! Napénan! » 14 Natenan naweek aloy nayuday, i katim kawoor) Tékewa aka
babukul paaj na aloy banjayi bado hay.

15 [Unuur ulon], ké untaayi usé teem baka aji : « Dme Yetu abot ame Pawulu, ké an,
nawo bahoy ba? » 16 Wal méntan, ké fiiin{ anneejiiy untaayi asé réta ti baka, awat. Akob
baka, ké bamatkabaari, ati apén ti katoh byisu. 17 Wi bayuday na bagrek banfétuy du
Efet batiinkun uko way, asé lénk maakan, abot adéman katim ki Yetu Ajugun. 18 Bafiaar
batum bafiyaar, abi apeet butaan bi badoluy ti kadun ki bafiaan. 1° Ké batum bambiiy
ado dayaamu, batij plibra ni baka atonkrén, atér ti kadun ki bafiaan. Wi batenuy prees
pi plibra mént, ké pawo itaka itum itum. 20Ké hénk di di, ti mnhina mi Ajugun, Utup wi
Nasibati ké ukmeetana meetana pya ké banfiyaarun babot atum tum.

Pyom pweek panwoon du Efet

21Wi iko yay itépun, ké *Pawulu asé sal atu na pya Yerutalem, katépna Matedoniya na
Akayi. Asé sal aji : « Woli dlug aya, aban Yerutalem, kawo kaya ubeeka wi Rom. » 22 Wi
wi agaan ayil du utaak wi Matedoniya, batéb {i banjaay baténka, Timote na Erattut, ké ul
asé duka kak pnuur ylon ti utaak wi Atiya.

23 Wal méntan wi wi bgah bi Yetu batijun pyom pweek. 24 Ké fiiin{ alon natak i katim
ki Demetriyut, asé wo wal mént da, aji tak iduuny impoti yi untaam, innaamun ptu pi
nasibati fiaaf anwoor Artemit. Niint mént aji wul batak batum ulemp ké baji badeena
bnuura. 2> Demetriyut adu baka bti, na bafiaay baloy banklempun ulemp utént wi nul,
asé ji: « Babuk biint, name ké ulemp wi njaay ndo wi, uwoon pyok pi nun. 26Ké nasé win
abot atiink uko unktépun, Pawulu uy aji basibati bantaknaaniiy ifien yi bafiaan) baanwo
basibati na manjoonan. Ahinan akakan ti udolade wi nul pntuk pi bafiaan, mént ti Efet
ti tafl da, ma ti kaya pba utaak wi Atiya bti. 27 Ahinan katokun ulemp, kabot kapotan
kadun ki nasibati naat naweek, katiinktén pdém pi nul. Ul i bafiaan bti biki Atiya na biki
umundu bti bajaay badéman. »

28 Wi bafiaany bukun batiinkuny uko war, asé deebat ajun phuuran aji : « Artemit i nja
biki Efet adémi. » 29 Uundo jon, ké ubeeka bti usé wo pnaat naat. Ké badépa ti bi Gayut
na Arittarkut, bamatedoniya bankyaantun na Pawulu, afioof du bayiti bweek bi utaak.
30 pawulu anal pneej katiini na baka, ké banfiyaaruy Yetu basé neenana. 31 Banoh Pawulu
baloy, balempar nasih baweek du Atiya, bado yil yil aji bajaka awut kado na pwinana du
bayiti.

32 Wal mént bafiaay bti du bayiti bayewlaa, ké ppaat patumi. Baloy bahuuran wi, ké
balon bakhuuran uloy. Ké batum, baando me me uko untijun baka. 33 *Bayuday ké
basé wuukar fiint aloy, i katim ki Alektandér, kadun, ké balon batupa uko wi akyaan
kakakalés. Alektandér ado ké bafiaay bayompi, ahilna atup. 34 Bafiaan) bayikrén ké awo
nayuday, asé huuran bti aji : « Artemit i nja biki Efet, adémi. » Bahuuran han ado ywoori
ntéb.

35 Nantupa i ubeeka ado banaay wal mént ké bayompi, asé ji na baka : « An bafiaay
biki Efet, jém umundu bti ume ké ubeeka wi Efet ujaan uyen kaduy ki Artemit naweek na
ptu pi nul panwoonuy bati i? 36 Ké wi nameen ké fiaar) aanhinanury plat uko way, nawo
katoora, kasal bnuura ji nabi nado kado ukoolan. 37 Natij biint biki, bé baambaan kakiijan
du kadurn), kéme akar nasibati faat i nun. 38 Hénkun, woli Demetriyut na batak baténtul
baka ka uko wi bakkeesaari, *uruha wii wi, ké bawayés btup biki biki. Bayaan bakeesaar
baka. 39 Woli nanuma pkeesaar uko ulon kak, uruha uweek uwo da, unjaay ujintan btup.
40 Name'aara ké bahinan nta di kataparun na manjoonan, kaji npatataa, kabot kafar ti
uko untépuy nta di i? Pénhinanuy katup uko unkayi ké nja yyit bti hénk. » Wi nantuna
atiiniip aba, asé do bafiaay ké bawayséri.

20

Pawulu aya Matedoniya na Gret

1 Wi pyaat patafiun, ké *Pawulu asé do ké bayitrén banfiyaarun {i Yetu, aténtén baka.
Wi wi asaan aduk baka, asé tool pya, ajej bgah bi Matedoniya. 2 Amuur utaak mént,
aténtén banfiyaaruy, abot atiini na baka ajon abaa bi ban Gret. 3 Pawulu ato du Gret
kli kwajant. Wi atooluy pjej ulantu, kaya utaak wi Firi, ké basé tupa aji *bayuday
babomandér pdola butaan. Ké asé guban, akakna Matedoniya. *Pawulu agakandér
na Topater, abuk Pirut i ubeeka wi Bereya, na Arittarkut na Fekundut biki ubeeka wi
Tetalonika, Gayut i ubeeka wi Derbe, na Timote, na Tihik, na Trofim biki utaak wi Atiya.
5 Biint bukuy méntan, bajotun kadun, ayoonkun du Trowat. ¢ Ké un, ysé jej ulantu du
pkén pi ubeeka wi Filip, wi *ufettu wi ipoom indat utépuy. Wi gnuur kafieen natépuy,
ké yya ténk baka du Trowat ato da kaném kapéb.

Pawulu anatan fiaan anketun du Trowat

7 Unuur uteek wi kaném, ké nsé yitiir pa pfaasiir kapoom®. K& *Pawulu asé tup na
bafaarn, te mnjel tiki atu na pya na nfa. 8 Dkaniya ptum patehan wal mént du meet di
bko duut, di pyitiiraanuy. °Ké nduba aloy asé wo da, i bajaay bado Ewutikut, antooy ti
ujaneel uloy atiink Pawulu. Ké Pawulu asé tiini, ajon maakan ti btup, ké nduba adobi
yinét. Wi anoyéntun, adoo ront, asé buurna du usoobra uwajantén ajot. Wi bawaliiy
atena, ado na pnatana, asé ténk ké adobi ket. 10 Ké Pawulu asé wala, angup ti napot,
amooka asé ji na bafiaay: « Nawutan kalénk, awo najeb. » 11 Wi wi akakuy bko duut,
afaasiir ipoom na baka, ké badee. Wi atiiniiy te mnjint, asé ya. 12Ké bafiaar basé tiis na
nduba najeb uy, alilan bnuura.

Pawulu awoona Trowat aya Milet
13 Wi wi nsaarn ajot kadun, ajej ulantu, pya Atot, di ywoor i pya kajijna *Pawulu, tiki
apos pos aya da. 14Winyituny du Atot, asé jija ti ulantu, atool pya ubeeka wi Mitilena. 15 Wi
nbanuy da, akak atép na ulantu, ké wi unuur ujinfun ké ysé fiog unjiw wi Hiyot, aban
unjiw wi Tamot ti unuur utébantén, ti uwajantén ké nban ubeeka wi Milet. 16 Pawulu aji
atép tép Efet aankpant tiki aanpal pjon ti utaak wi Atiya. Ataran pban Yerutalem woli
ahinani ji unuur wi ufettu wi *Pentakot udo kaban.

Pawulu atiini uyaani na bantohi biki banfiyaarun biki Efet

17 *pawulu awo ti Milet, asé yil, ké badu bantohi biki pntuk pi banfiyaarun pi Efet.
18 Wi babanur, ké asé ji na baka : « Nawin jibi nto'i na an du unuur uteek wi ntapnuny
kahot ti utaak wi Atiya. 1° Dlempar Ajugun, awalan uleef naan awooni, ahaj tiki *bayuday
balon babomandér pdolén butaan. 20 Mémmenan nin ukoolan, uko wi nawoor) i pme bti,
dtup abot ajukanan wa, ti kadun ki bafiaay na du itohan. 2! Dtup bayuday na banwoor
baanwo bayuday aji bawut pjuban, bakak {i Nasibati, bafiyaar Yetu Ajugun. 22Ké *Uhaas
wi Nasibati usé wuukén hénkuy pya Yerutalem, bé mémme, uko wi nji kayaan katénk da.
23 Dbubara me ké ubeeka wi nji kayahar, Uhaas wi Nasibati uji ulesanarén, ké ukalabus na
mhaj mawo da ayoonkén. 24 Ké nsé sal aji mnwo mi naan, manwo mndaayanaan, bubara
ndo ulemp bti wi Yetu Ajugun ajakury ndo te uba, unwoon ptup *Utup Ulil Unuura wi
bnuura bi Nasibati.

25 « Dbi ti an ti, atiiniyaan *Psih pi Nasibati, asé me ké naankak alun kawin kés ki naan.
26 Ukaarn ké ntupan nta hénk : Ddo wi nhilanuy bti pa an, woli naanduk ate pjukan pinaan
faan, dwent ifien yi naan. 27 D{upan iko bti yi Nasibati ajakuy mbi ntupan bé ménduk duk
nin uloy. 28 Nalipariin pleefan, na batani bti bi Uhaas wi Nasibati uwulanap, aji nado
kayen. Namébaan banfiyaaruy Nasibati biki bnuura. Yetu atul pfiaakul, pbuuranaan
pntuk pinul. 29Dme ké woli dyaa bafiaay banjootuy ji ywut baluy kabi pdo batani butaan.
30 Baloy ti an badoo luy kawo ti ntilan, kado kawuuk banfiyaarun Yetu baloy batas baka.
31 Nakeerin nawo bten! Nakak nales uko wi : Ddo psubal ywajant, aji kalesanan pnak na
utejan, kadoo kawooni.

32 « Hénkun ddukan ti ifien yi Nasibati, utup wi bnuura wi nul ubot uwo na an. Utup
mént uhinan katijan pntuk pi banfiyaarun. Ti ufup mént kak, Nasibati ahinan kawul iko
inuura yi ahankuy pa banwoorn biki nul. 33 Wi nwooy ti, ménfiebar untaam wi fiaay
alon, kéme uwuuru, kéme imisa. 34 Name bnuura, dlemp lemp na ifien yi naan, ké
yklempasaana nji na biki ngakandéraanuy. 3> Ddiimanan na ynuur bti na dko bti : Hénk
di di fiaay ajaan alemp, katénkna bajuuk. Ké nakak awo i kales uko wi Ajugun Yetu ajakun
ul ti uleeful : “Mnlilan manwoona ti pten, apel ti pyeenk.” »

36 Wi Pawulu atiiniiy aba, asé yup na baka, afiehan Nagibati. 37 K& bafiaan bti basé
wooni, amook Pawulu ti pwaysér na a. 38 Uko unkaay ké bajootan maakan, uwoon wi
ajakup na baka : « Naankak aluny kawin kés ki naan. » Wi wi basaay anootana te du
ulantu.

%X 20:7 Natenan ti Ulemp 2.42.

Pawulu aya Yerutalem

1 Wi ndukuy bantohi biki Efet tuy, asé ya utool na ulantu, te unjiw wi Kot. Unuur
utébantén, ké pban pkéy pi Rodet, awoona da, aya ubeeka wi Patara. 2 Wi gbanuy da,
pténk ulantu undeki na utaak wi Feniti, ké pjej wa aya. 3 Dya adoo ten unjiw wi Kiprut,
asé duk wa ti kafien kamayu ki nun aya umbay wi utaak wi TFiri. Ywala du pkéy pi Tir, tiki
dul di di ulantu ukjijsaanur iko yi ujijun. 4 Du Tir yya ténk banfiyaarun Yetu, ato na baka
kaném kapéb. *Uhaas wi Nasibati uwuuk baka, ké basé ji na *Pawulu : « Kya Yerutalem.
» > Wi ptépanuy kaném, asé tool na bgahun. Bafiaay bti ké bafiootanun, atu na baat na
bapot, atépan ubeeka. Wi wi nsaan anup ti kaban ki bdék bweek afiehan Nasibati. ¢ Wi
nbaay, asé waysér na baka, apaya ti ulantu, ké banfiyaaruny Yetu bukun bakak itoh yi

baka.
7 Pbaafisaan pyaant pi nun na ulantu wi gwoonur ubeeka wi Tir, aban ubeeka wi

Ptolemayit. Wi pbanuy da, gya wul banfiyaaruy Yetu mbos, ato unuur upéb na baka.
8 Wal wi unuur ujintun, ké nsé tool aya, aban ubeeka wi Kaytaraya. ya wala du uko Filip,
natup *Utup Ulil Unuura. Filip mént awo aloy ti biki babiiy adat du Yerutalem, bado
katénk *banjafian®. © Awo na beegani babaakér, banwoor baaniimaa, banjaki *batupar
Nasibati. 1 Wi ywooy da ado ynuur, ké Natupar Nasibati aloy andu'aniiy Agabut asé
woona Yuda, aban da. 11 Agabut mént abi awinun, asé jej katél ki Pawulu, atan ihotul na
ifienul na ka, asé ji : « Uko wi Uhaas wi Nasibati ujakun wii wi : Hénk di di *bayuday du
Yerutalem bakluy katan ajug katél ki. Baluy kawula banwoor baanwo bayuday. »

12Wj ptiinkuy uko wan, un na banfiyaarun biki Kaytaraya, nkoot Pawulu awut kaya
Yerutalem. 13 Ké Pawulu asé teemun aji : « we wi nabaay awooni ba, atokén usal? Nji,
katim ki Yetu Ajugun kakés nwut batanén bafiy du Yerutalem. » 14 Wi nwoon nénhilan
pneenana, asé wuta, aji : « Uwoon jibi Ajugun ajakun! »

15 Wal wi ptépanun ynuur yloy, asé bomandér, atool pya Yerutalem. 16 Banfiyaaruy
Yetu baloy biki ubeeka wi Kaytaraya ké bafiootanun. Bafiootanun du uko fiiint aloy
anjoni nfiyaar Yetu, i katim ki Mnatoy, anwooy i unjiw wi Kiprut. Ké du katohul di di
pférnuy.

Pawulu ayit na bantohi biki Yerutalem

17Wi nbanuy Yerutalem, banfiyaarun babi akitun na mnlilan. 1® Unuur utébantén, ké
*Pawulu asé bi na un, ké pya uko Yakob. Dul di di bantohi biki pntuk pi banfiyaaruy bti
bayitun. 19 Pawulu awul baka mbos, asé tup baka bnuura iko bti yi Nasibati atépnuny
ti a ado du banwooy baanwo bayuday. 20 Wi bantohi batiinkuy uko wap, badéman
Nasibati asé ji na Pawulu : « Ayitun iwini, *bayuday batum batum bafiyaar hénkuy
Yetu Ajugun, akut atas bti *Bgah bi Moyit bnuura. 2! K€ wi baktupuny baka ti iwi wii
wi @ baji iwi iji kjukan bayuday bti banwoor du ptaak nmpati aji bawut ptas Bgah bi

22 Ké ybaa do do hum ba? Bamehaara me ké iwo ti. 23 Dolan uko wi nékjakiiy: Dwo ti
na biint babaakér banhonun amehna™. 24 Yaan na baka, iya idolan bafiow, ilukar baka,
basé bahilan bapuunk ikow. Hénk bafiaan bti bameena ké iko yi baktupun ti iwi bti
iinwo manjoonan, basé bawin ké iwi kak iji ktas *Bgah bi Moyit. 25 K& banwooy baanwo
bayuday asé fiyaar hénkuy Yetu, ypiit baka uko wi ndinanuy: Nawutan kade uyemat wi
mngur, yntaam yanketun ké pfiaak paantulaa. Nawutan pjuban pi piint. »

26 Unuur utébantén Pawulu ké asé ya na biint babaakér bukun, ajun bafiow na baka.
Asé ya du *Katoh Kaweek ki Nasibati. Atup unuur wi baklun kayit kaji andoli kado btenan
bi nul, woli bafiow batépi.

Bariaan biki Rom bamob Pawulu du Katoh Kaweek ki Nasibati

% )18 Ulemp 6.5; 8.5-40. * 21:23 Woli fiaay amehna, iji khoy Nasibati uko uloy, hénk di di bajaay babeeb tfa
Nasibati kéme woli fiaay anal pfiehan Nasibati uko ulon, iji kdo hay kak.

27Wi ynuur paaj na uloy yi bafiow nafioganuy pba, ké *bayuday baloy biki utaak wi
Atiya basé win *Pawulu du *Katoh Kaweek ki Nasibati, asé naakréna na pntuk pi banaan
bti, ké bamoba. 28 Wi bamobulur asé huuran aji : « An banaan biki *Itrayel naténkun!
Niint anjaan atup wi nja uwutaan ti bafiaan na dko, ti *Bgah bi Moyit na ti Katoh ki
Nasibati ki, awi. Adoo beeh beeh atij baloy banwooy baanwo bayuday ti katoh ki, atopan
dko dyimanaan di. » 2° Batup hay tiki bawin Trofim i Efet, ké agakandér na Pawulu ti
ubeeka, asé sal aji Pawulu aneej na a du Katoh ki Nasibati.

30 Ké phomp paniink ubeeka bti, bafiaay ké babi pntuk, abi afia Pawulu, apul pulan
apénana bdig asé dét iléman. 31 Ké baloy banal pfina. Wal mént ké basé yil du nasih i
bangolit biki Rom, aji na a ubeeka wi Yerutalem bti uyewlaa. 32 Ti dko mént, ké nasih
adu bangoli balon baweek na balon tun, asé mintar pntuk mén{. Wi bafiaay bawinuluy
na bangoli, asé tafian pkoba. 33 Ké nasih i bangoli asé bi ti Pawulu, amébana, asé do ké
batana na ktal ktéb ki mnkorentu aliintan. Wi wi asaan ahepar aji : « Niint i awo ahoy
ba? Abaa do do we ba? » 34 Balon ti pntuk baji bahuuran wi, bukundi kahuuran wi mor.
Bafiaay banaat pyaat pay ké nasih i bangoli aanhilan ame uko untépuy na manjoonan,
asé ji batija du katoh kaweek kambigun na pmbos pkém. 35Bado na ppayan Pawulu ajeja
jej ahilna abuur pntuk panksookulun. 3¢ Bafiaan bti batasa asé huuran aji : « Dfinal »

Pawulu atup bafiaay aji aanjubani

37 Wi bangoli bakfiootury *Pawulu du psih, ké asé hepar nasih i baka, aji : « Dhil katupu
uko ulon i? » Ké ateema aji : « Mbeeh! Ite ufup *ugrek i? 38 Mént iwi keeri iwoor
fniint i Ejiptu ampatatiiy i nnuur yloy tun, atép du *pndiis na balat ifieen week yyaas
ifieen nbaakeér (4000). » 39 Ké Pawulu asé teema aji « Nji dwo *nayuday abuk ubeeka wi
Tartut, du utaak wi Tilitiya. Dwo abuk ubeeka ummeetaniin. Dkootu koot, tenaan ntiini
na bafnaay. » 40 Wi nasih i bangoli adinanuy, ké Pawulu asé nat du bko duut atar baka
kafien. Wi bafiaay bayompuy bti, ké asé tiini na baka na utup *uhebéré aji :

1« An batént naan na basin naan, natiinkan uko wi nji katupuy pa pyenan uleef naan. »
2Wi batiinkun ké atiini na baka na ufup *uhebéré, ké basé yomp juk, atiinka. Ké *Pawulu
asé ji : 3 « Nji, dwo *nayuday, ambuknaaniin ubeeka wi Tartut, du utaak wi Tilitiya, asé
kusnaana ti ubeeka wi. Gamaliyel ajukanaanuy bnuura bgah bi basinun, ajintan. Dbi wo
fiaay analun maakan uko wi Nasibati ji an bti nta hénk. 4 Dbi ji kahajan banjaan batas
bgah bi Yetu, te kadoo fiy, kamob biint na baat kawat ukalabus > ké *nasih i batenan na
biki pntuk pi bantohi bawo bamaar. Ddoo yeenkna yeenkna du baka, uworda umpiitun
pa bayuday biki Damat, kaya da kamob banfiyaaruy Yetu, katij ti *uruha ti Yerutalem ti,
pa bakob baka. »

Pawulu akakalés jibi akakun ti bgah bi Yetu

¢ « Unuur ulon, kaya mndiiy unuur, wi nji kayaan adoo fiog Damat, ti dko mént, ké
bjeehi blon bweek banwoonur bati basé bi agurén, ajeehanaan. 7Ké njot ti mbos asé tiink
pdiim ploy ké pakji na nji : “*fawul! Fawul! we ukaay ké ikhajanaan ba?” 8 Ké nsé teem
aji : “Iwi in ula ba, Ajugun?” Ké pdiim pateem aji : “Dwo Yetu i *Nataret, i ikhajanun.”
9 Bafiaay biki nkyaantur bawin bjeehi bnuura, asé wo baantiink pdiim panktiiniin na nji.
10 K€ nsé hepara aji : “Ajugun, ké we wi nsaan awo i kado ba?” Ajugun ké aji : “Natiin
ineej Damat, baya katupu da uko wi Nasibati ajakuy ido.” 1! Batént naan bamébanaan
méban ti kafien, aneejanaan Damat, tiki bjeehi bweek batokén kés. »

12 « Niin{ aloy anwoor Ananiyat ké asé wo da. Awo fiaan) anjaan atas Nasibati na bgah
bnuura, i *bayuday bti banfétun da bamaganuy. 13 Ananiyat abi pwinén, asé ji : “Fawul
ayit naan kakan ido kawin.” Ti dko mént, ké nkak awin, abot awina. 14 Ké Ananiyat asé
ji na nji : “Nagibati i basinun, adobi datu dat pa ime kanuma ki nul, iwin Naan Natool,
ibot itiink utup umpénnuy ti mntumul. 15 Iwi ikwooy namaar i nul ti kadun ki bafiaay

T 213 Nasih mént asih bangoli ifieen week yyaas ifieen (1000).

bti ti uko wi iwinuy abot atiink. 16 Ibaa yoonk we hénkuy ba? Natiin iyeenk *batitmu,
ipekadu yi nu ipénna woli itimana.”

Nasibati ayil Pawulu du banwoon baanwo bayuday

17 « Wi nkakurn Yerutalem, awo du *Katoh Kaweek ki Nasibati afiechana, ké Nasibati asé
haabésaan kés 18 ké nwin Ajugun, ké akji na nji : “Faraan! Pénan ti Yerutalem hénkuy,
tiki baankdi ptiink uko wi imaarur abot awin untaanyuy na nji.” 19 Ké nsé teema aji :
“Ajugun, bafiaan biki bame bnuura ké dji kafiaay na *itoh ifiehanaani, kawat bafiaay
banfiyaaruy Yetu ukalabus, kabot kado bakob baka. 20 Ké wi pfiaak pi Tefan anketariiy
patuliin ké nji mmaar da adinan wa abot ayen imisa yi banfigulun.” 21 Wi wi Ajugun
asaay ajakén : “Yaani, dyilu dko dlow, du banwoor baanwo bayuday.” »

Pawulu na nasih i bangoli

22Wi *bayuday batiinkuy *Pawulu ké adoo tup uko war, ké bagé huuran maakan aji : «
Nabiin yfin fiaan i, aanwo i kawo ti dko. » 23 Wi bakhuuranuy, afél iyeti yi baka bko duut™
abot akuyés pdépalén, 24ké nasih i bangoli asé do ké bafioota du katoh kaweek kambigur
na pmbos pkém. Aji bakoba na itintél, atupna uko unkayi ké bafiaany bakhuura hénk.
25 Wi bapiintanuny Pawulu kakob, ké asé ji na naweek i bangoli ifleen-week annatuy da :
« Nasal aji pmob fiaay anlinuy na baromer kakob na itintél bé aandobi dolan uruha uwo
ti bgah i? » 26 Wi naweek i bangoli atiinkuy uko way asé ya du nasih i bangoli, akakalésa
wa. Asé jaka aji : « Iwin uko wi inaluy lah pdo? Niint i alin na baromern). » 27 Ké nasih i
bangoli asé ya du Pawulu, ahepara aji : « Tupan, iwi ilip na baromer) i? » Ké ateema aji :
« Hénk da na manjoonan. » Nasih i bangoli ké asé jaka : 28 « Nji, dluk luk itaka itum, abaa
hil alin na baromer. » Ké Pawulu ateema aji : « Ké nji, nsé buka buka aliy na baromep. »
29 Banwoor biki pkoba pa atiini balowa ti dko mént, ké nasih i bangoli asé 1énk wi ameer
ké Pawulu i atanuy hénk, alin na baromen.

Batij Pawulu du uruha uweek
30 Wi nfa mambanuy, ké nasih i bangoli asé do ké bafénés *Pawulu asé du *batenan
baweek na pntuk pi bawayés btup *bayuday, tiki anal kame na manjoonan uko wi banaan
baktaparuluy. Wi wi asaan adola ké abi anat ti kadun ki baka.

1Wiwi *Pawulu asaay ajaban bawayés btup *bayuday kés asé ji: « Anbayit naan, uhaas
uwo ujint na nji i mnwo mi naan ti kadun ki Nasibati te nta di. » 2 Ké *nasih i batenan
anwoon katim ki Ananiyat asé ji na bannatuy ti kadunul bakoba ti mntum. 3 Ké Pawulu
asé ji naa: « Iwi nataaki i*, Nasibati alun kakobu na manjoonan. Ito tun aji iwayés jibi
Bgah bajakuy, abaa kak aji na baka bakobén. »

4Biint bannatuy afiog Pawulu ké basé jaka : « Ikar kar nasih i batenan Nasibati! » 5Ké
Pawulu asé teem aji : « Babuk biinf mémme aji awoon nasih i batepan. Batup i Ulibra
wi Nasibati aji : “Naan aanwo katiiniyaan uko wi nasih i utaak wi nul butaan.” »

¢ Wi Pawulu awinuy ké balon ti pntuk pi bawayés baweek bawo *bataduk, ké baloy
bawo *bafaritay, ké asé huuh aji : « An bayit naan! Dwo nafaritay, abuk bafaritay. Batijén
*uruha ti, tiki dhat aji banketuy baluny kanata ti pket. » 7 Wi ajakay jak harn), ké bafaritay
na bataduk basé jun pyom, abot apatsér. 8 (Bataduk basal aji banketur baankluy kanata
ti pket, ké nwanjut na nnton naanwoo, ké bafaritay basal aji iko mént iwoo.) 9 Pnaat ké
pabi déma dém, ké *bajukan Bgah bafaritay balon banata anoman aji : « Jénka nin uko
utapar fiiint i. Om unton kéme *uwanjut udoo tiini na a. »

10 Pyom padém pdém pan, ké nasih i bangoli adoo i babi bakit kitan Pawulu, asé ji na
bangoli bawala baya bapénana ti ptoof pi baka, batija katoh kaweek kanyepaniiy.

*
22:23 Ti bayuday pfél bayeti kéme kamisa bko duut pajaan payuuj ké unwoor kéme uko uloy wi fiaay adoluy utép
*
utup. 23:3 Pawulu ahon ajaka « iwi uniw ufaattaan wuny » uwo wo ji apal kadiimanaan bafiaan ké Ananiyat aji
daar kala pwo nanuura ti bdig asé wut du katéb meet, awo kataaki.

11 Utejan mént, ké Ajugun asé nat ti kadun ki Pawulu aji na a : « Mébaan iliint!
Itiiniyaan katim ki naan ti Yerutalem i agé wo kak i kado hay du Rom. »

Bayuday banal pfin Pawulu

12 Wi unuur ujinfun, ké *bayuday baloy basé tiinkar. Bahorn amehna aji baankde
baankdaan bé baanfiy *Pawulu. 13 Bantiinkaruy han bapel ifleen pbaakér. 14 Wi wi
basaan aya du *batepan baweek na bantohi aji na baka : « Dhory amehna aji nénkde nin
ukoolan te wi pkfinay Pawulu. 1> Hénkuy an ti katim ki pntuk pi bawayés btup baweek,
nayilan du nasih i bangoli naji na a atijan Pawulu, nadaar naji nanpal kame bnuura uko
wi adolun. Ké un, ndobi bomandér bomandér pa pfina ji abi ado kaban ti. »

16 Wi natasa aloy ayimi Pawulu atiinkuny uko wan, asé ya du katoh kaweek kambigun
na pmbos pkém, aneej da atupa. 17 Wi wi Pawulu asaan adu naweek aloy i bangoli ifieen-
week, aji naa: « Nootan natasa i du nasih i bangoli, aka uko uloy wi ptupa. » 18Ké naweek
i bangoli afoot natasa du nasih i baka, asé ji na a : « Pawulu nakalabus adu'én akootén
aji ntiju natasa i, aka uko ulon wi ptupu. » 1Ké nasih i bangoli asé mébana ti kafien apén
na a ké bagaagi asé jaka : « We wi igaluny ptupén? » 20 Ké natasa asé jaka : « Bayuday
batiinkar aji babi pheparu itij Pawulu faan du pntuk pi bawayés btup baweek, baji banal
kadaar kaji bapal kame uko wi adoluy. 2! Kdinan baka uko way, tiki bafiaay bampeluy
ifieen pbaakér bamena dko dloy, ayoonka. Bahon amehna aji baankde nin kadaan bé
baanfin Pawulu. Babomandér hénkuy aba, ayoonk yoonk idinan. » 22Ké nasih i bangoli
asé jaka awut katup nin alon kaji atupa uko mént, asé wutan natasa ké ayaa.

Barioot Pawulu du ubeeka wi Kaytaraya

23 Wi wi nasih i bangoli asaar) adu baweek batéb biki bangoli ifleen-week aji na baka :
« Nabomandéran na bangoli ifieen-week yyaas ntéb (200), na bajug ympélént ifieen paaj
na uloy (70), na bangoli ifieen-week nyaas ntéb (200) biki ijan, naya Kaytaraya nta di woli
nwoori kafieen kaloy ni utaakal nakobi. » 24 Nabomaan nmpélént nafiootna *Pawulu,
ahilna aban najeb du Felit nantuna. 25 Hénk ké nasih i bangoli asé piit Felit aji :

26 « Twi Felit nantuna naweek, nji, Klodiyut Litiyat dpiitun awulu mbos. 27 *Bayuday
bamob fiint i anal pfina, ké nsé bi na bangoli naan abuurana, tiki batupén aji alin na
baromer). 28 Wi npaluy pme uko wi ajubanurn asé fioota pntuk pi bawayés btup baweek
pi baka. 2° Wi wi ysaarn ayikrén ké uko wi baktaparulun utaay na bgah bi baka, bé baanka
ka nin uko ulon utapara unkésuy bafina kéme batuha. 3° Wi mmeern ké balon batiinkar
pfina, ké nsé yil ti dko mént aji batiju a. Dkak ado bantaparuluny btup babi ti iwi batup
uko wi adoluy baka. »

31 Na utejan, bangoli bado uko wi nasih i baka ajakun), ajej Pawulu, aya na a te ubeeka
wi Antipatrit. 32 Wi unuur ujintun ké bangoli bukun basé kak du katoh kaweek, awut
bajug nmpélént ké baya na Pawulu. 33 Wi babanuy Kaytaraya asé wul Felit nantupa uko
wi Klodiyut apiitun, asé dukara Pawulu. 34 Wi nantupa aleyiirury uko umpiitur asé hepar
Pawulu utaak wi awoonur. Wi ameer ké awo i utaak wi Filitiyat, 35 asé ji na a : « Dlun
katiinku woli bantapariiny btup babani. » Ké asé do ké bahank Pawulu du katoh ki psih ki
*Herod abiiy aniw, ayena.

24

Bayuday bakeesaar Pawulu du Felit
1Wi nnuur kafieen natépun, ké Ananiyat *nasih i batenpan asé ya na balon ti bantohi
na natupar bafiaan, i katim ki Tertulot du Kaytaraya. Babi ti kadun ki Felit nantuna,
akeesaar *Pawulu. 23 Wi baduuy Pawulu, ké Tertulot asé jun ptapara iko aji : « Iwi Felit
nantuna naweek, yjon nto ti awo bnuura i psih pi nu, ké mntit mi nu mankak atij iko
inuura ihalu ti utaak. Ké pji ylilandéru maakan, kabot kataanaru, nnuur bti na dko bti.
4 Nénkto kanooranu na btup btum, asé nal itiinkun btiisu. 5 Niint i awo fiaay anwutuy

T 23:34 Felit awoon i pwayés Pawulu tiki Pawulu awoona Tilitiya danwoon ti psih pi nul.



ULEMP 24:6 221 ULEMP 25:8

maakan, anwoon {i pyewlén *bayuday ti dko bti, abot awo i pntuk pi banataren. ¢ Adoo
do do na ptopan *Katoh Kaweek ki Nasibati, ukaay ké nmoba. [Nnal pwayésa btup jibi
bgah bi nun bajakun 7 ké Litiyat nasih i bangoli asé bi na kméni atehun a ti ifien, & ado
bantaparun Pawulu btup babi ti iwi.] Woli ihepara bnuura, atiinka, kéme bdidi'u iko yi
nktaparulun. » 9 K€ bayuday batok na a, ti uko wi ataparuluy aji ujoonani.

Pawulu atup ti kadun ki Felit nantuna

10 Wi Felit nantuna adekun *Pawulu kafien aji ateem, ké asé yeenk btup aji : « Dme ké
ido psubal ntum, aji kwayés ti utaak wi, ukaan ké nlilan maakan kabi katupu kayepan
uleef naan. 11 Thinan kahepar bnuura batupu ké uundo pel ynuur ifieen na ytéb wi nyan
Yerutalem pdéman Nasibati. 12 Bambiiny akeesaarén baanténkén ké nji kanom na nin
faan aloy du *Katoh Kaweek ki Nasibati kéme anatan pntuk pi bafaay ti itoh ifiehanaani,
kéme ti ubeeka. 13 Baankak ahinan kadiiman ké uko wi baktaparaanun hénkuy uwo
manjoonan. 14 Ké nsé dinan ti kadunu aji dji kadéman Nasibati i basinun, wi njaay katas
Bgah bi bukal bajakuy aji bawo bwutaan. Dfiyaar iko bti intaanun na Bgah, na yi *batupar
Nasibati bapiitun, 1> abot ahat pnata ti pket pi batool na bado butaan ji banaay biki
bantaparaanuy btup. 16 Ukaan ké nji kadoonaan pnuur bti pwo na uhaas ujint ti kadun
ki Nasibati, na ki bafiaan. »

17 « Ké wal wi ndolun nsubal du bdig, asé kak ti Yerutalem atij itaka pténkna banaan
bajuuk biki pntaali pi naan, kabot kado itenan yi Nasibati. 18 Wi wi basaan aténkén du
Katoh ki Nasibati ké nji kabaafiés btenan bjintan uhaas. Ménwo na nin pntuk plor abot
awo méntij nin pyaat. 1°Ké *bayuday baloy biki Atiya bawooy lah kabi kanat ti katup
uko wi bakaay na nji, 20kéme banwoor ti batup uko wi bawinurn uwutaan ti nji wi nnatur
ti kadun ki baka du pntuk pi bawayés btup baweek pi bayuday. 21 Kéme uwohay kak uko
wi nhuuranuy ti kadun ki baka aji : “Utup wi pnata ti pket, ukaan ké mbi nta bawayésaan
ti kadunan?” »

22Ké Felit nantupa, ammeer) bnuura uko wi bgah bi Ajugun, asé lutan pwayés te unuur
uloy, aji na baka : « Dluy kawayés uko wi nan woli Litiyat nasih i bangoli abii. »

23 Wal mént ké asé ji na naweek i bangoli ifleen-week alon), ahank Pawulu du ukalabus,
bawut kado kanoorana babot bawut bayitul bado katénka.

Pawulu atiini na nantuna na aharul

24 Wi gpnuur gloy natépuy, ké Felit asé bi na aharul anwooy *nayuday i katim ki
Drutiliya. Felit ado ké badu *Pawulu, asé tiinka ké aktiiniyaan pfiyaar Yetu Krittu. 25 Ké
jibi Pawulu aktupun adoo jun pban ti iko yi pwo fiaay natool, yi ptijan uleef, na yi unuur
wi Nasibati akluy kawayés banaan, ké Felit asé yewla, aji na a : « Tanaan ba hénk nta,
ihinan kaya, woli dbi jeeh kayil pdu'u. » 26 Ahat wal mént aji Pawulu awula itaka, ukaarn
ké aji du'ara du, katiini na a.

27 Wi nysubal ntéb natépun, ké Portiyut Fettut asé yeenkés Felit i pntupa, anwutuy
Pawulu du ukalabus, pdolna bayuday balilan.

25

Batij Pawulu uruha ti kadun ki Fettut nantuna

1 Wi Fettut abanur ti utaak ado ynuur ywajant, asé pénna Kaytaraya, aya Yerutalem.
2 *Batenan baweek na bantohi baweek *bayuday ké basé bi anat ti kadunul, akeesaar
*Pawulu. 3 Ké basé nehan Fettut aténk ténk baka, ado Pawulu aya Yerutalem, tiki babop
ayoonka ti bgah, kahilna kaba na a. 4Ké Fettut asé teem baka aji : « Pawulu awo ukalabus
du Kaytaraya, ké nji ti uleef naan, nkak awo i kaya da ti nnuur yi. > Nadolan baweek biki
nan, baluy babi na nji, woli fiiint ay méntan ado butaan bloy baya keesaara. »

6 Fettut ado du Yerutalem ynuur bakrey kaya ifieen tafi na baka, asé ya Kaytaraya.
Wi unuur ujintun, ké asé to du uruha, ado ké batij Pawulu ti kadunul. 7 Wal wi Pawulu
abiip, ké bayuday banwoonur Yerutalem, basé bi anat afooya, atapara iko itum iwutaan
maakan, yi bawooy baanhinan adiiman ké ijoonanii. 8 Ké Pawulu asé yenan uleeful

aji : « Méndo do nin ukoolan unwutuy ti bgah bi bayuday, kéme ti *Katoh Kaweek
ki Nasibati, kéme atup butaan ti *Tetar nasih najeenkal i Rom. » ° K& Fettut, ansaan
anal bayuday balilandéra, ké asé hepara aji : « linnal kabi Yerutalem, nya nwayésu ti
uko wi batapariin i? » 10 Ké Pawulu asé teema aji : « Dwo ti uruha wi Fetar ti, awo
i kawayésaana ti. Méndo bayuday nin ukoolan, ké iwo name iwi ti uleefu. 1! B€ woli
djuban na manjoonan, woli ddo uko ulon uwutaan unkésun nket, ménkpok pa. Asé wo
kaksa woli iko yi bataparaanur iinjoonani, nin alor aanka na pwulén du bayuday. Dnuma
Tetar awayésaan! » 12 Wi Fettut awinarun na balemparul bafifiogulun, asé teema aji : «
Inuma pwayés pi Tetar, ikeer aya du kadun ki Tetar. »

Fettut atiini na Agripa nasih

13Wi gnhuur yloy natépuy, ké Agripa nasih na Berenit ata'ul fiaat basé bi i Kaytaraya,
pwul Fettut mbos. 14Jibi bawoon biki pdo da nnuur yloy, ké Fettut asé tiini na Agripa
nasih ti uko wi *Pawulu aji na a : « Niint aloy awo ti, i Felit awutur du ukalabus. 15 Wi
nwoor du Yerutalem, ké *batenan baweek na bantohi biki *bayuday basé bi atapar niint
i btup asé fiehanaan, aji nji aduknaanaa. 16 Ké nsé teem baka aji baromer) baantaal pmob
fiaan katuh bé aannat ti kadun ki bantaparuluy btup ayenan uleeful. 17 Wi wi basaan abi
18 K& wi batijuy bankeesaaruluy ti kadunul, baantup tup nin uko uloy ti iko iwutaan yi
nji nsaluy aji ul adoo. 1° Pnom pi bakaan na a pawoona tafi ti bgah banwoor bi baka,
na ti fiaan aloy anketuy i bajaan bado Yetu, i Pawulu akjakun awo najeb. 20 K€ ngé
yewla, mémme hum di nji kawayésur iko yan, asé hepara me anal kaya Yerutalem baya
bawayésaana ti iko ménf{. 21 Ké wi Pawulu asaay hepar aji anal pwayés pi *Tetar nasih
najeenkal, ké ndo ké badéta, te wal wi nji kaluy kado bafioota du Tetar. » 22Ké Agripa
asé teem Fettut aji : « Nji kak dnal katiink fiint méntan. » Ké aji na a : « Iluy katiinka
faan. »

Batij Pawulu ti kadun ki Agripa na Berenit

23 Wi nfa mambanur), ké Agripa na Berenit, basé bi na pképatér pweek, aneej du dko
di uruha, ké basih bangoli na bantohi baweek biki ubeeka ké bafooy baka. Wi wi Fettut
adoluny wal mént ké batij *Pawulu. 24 Asé tiini na bafiaay aji : « Iwi Agripa nasih na an bti
nanwooy ti na un, nawin fiiint i. Ul akaan ké *bayuday bti babi du nji, du Yerutalem na ti,
anoman maakan asé huur aji, aantaay na pwo najeb. 25Ké nji ké nsé win nji ti uleef naan,
ké aando nin uko ulony unkésuy aket. Wi asaan afiehan aji anal pya du nasih najeenkal
aya awayésa, ké nsé ji ddola aya du a. 26 Asé wo ménka nin uko uloy unkésun ppiit nasih
najeenkal ti fiiint i. Ukaan ké ntija ti kadun ki nan na ki iwi Agripa nasih ti uleefu. Hénk,
woli nahepara, kasé ka uko upiit nasih najeenkal. 27 Naay aanhilanuy kabubara kafioot
nakalabus du nasih najeenkal bé iinfup uko wi adolun. »

26

Pawulu atiini ti kadun ki Agripa nasih

1Hénk, ké Agripa asé ji na *Pawulu : « Thinan katup, kayenan uleefu. » Pawulu adeen
kafien, asé yenan uleeful aji : 2« Iwi Agripa nasih, dlilan nta, wi nnatuy ti kadunu, kateem
ti iko yi bayit naan *bayuday bataparaanuy bti. 3 Dkak alilan maakan, tiki ime udolade
wi baka bnuura akak ame bnuura iko yi bajaay banomna. Ukaay ké nji kakootu koot
itiinkén bnuura.

4 « Bayuday bti bame jibi nfoori ti kpot. Bame kak bti jibi ti kateeku ntoori du utaak
wi naan, na du Yerutalem. > Bame'én undiimaan, ahilan katup woli banali ké dji katas
bgah bi pntuk pi *bafaritay bantamnuy ti bgah bi nun. ¢ Ké hénkun, uko unkaan ké
bakwaysaan ti, uwoor ké: Dhat uko wi Nasibati abiiy ahon basinun. 7 Ké ksini ifleen
na ktéb ki pntaali pi nun, kahon méntan ki ki kahatuy pyeenk, wi kadémanun Nasibati
na phaas ni baka nfa na utaakal. Iwi Agripa nasih, mnhat may mankahan ké bayuday
batijén uruha. 8 We ukaay ké an bayuday nasal aji yénhinan kafiyaar ké Nasibati aji

natan bafiaan ti pket ba? » 9 « Ké nji ti uleef naan hénk, ké ndun asal aji dwo kado uko
wi nhinanuy bti katokna katim ki Yetu i *Nataret. 10Ké hénk di di ndolay du Yerutalem,
amob banfiyaarun Yetu batum awat ukalabus. *Batepan baweek badinanaan pdo hay,
aji wonti batu baka pket dji kawo ti bandinanun. 1! Dji kafiaay na itoh ifiechanaani bti,
kahajan banfiyaarun Yetu, kawuuk baka pkar katim ki nul. Ddeebatér baka maakan, adoo
ji kaya nbeeka nmpati prab baka kahajan.

Pawulu akak akakalés jibi atépun adoo fiyaar Yetu

12 « Ké hénk di ntooluy unuur uloy pya ubeeka wi Damat, pdo ulemp mént awo na
uworda wi *batenan baweek. 13 Kaya pban mndiiy unuur, djaku iwi, nasih, ké nsé wo
ti bgah, asé win bjeehi blon banwoonuy bati asé jeehan apel unuur, ké babi agurén nji
na bankyaantuny na nji. 14 Hénk, ké ypén bti ajot ti mbos. Ké nsé tiink pdiim plon ké
paktiini na nji na utup *uhebéré aji : “*Tawul, Tawul, we ukaan ké ikhajanaan ba? Ibaa
noor we atootar ji upatar wi ajug wa akwuukun na pfeeru pjul.” 15 Ké nsé hepar aji :
“Iwi in ula ba, Ajugun?” K& Ajugun asé teem aji : “Nji Yetu a, ikhajanun. 16 Natiin iwo
bnat, dpén awinana ti kadunu, kakakanaanu nalempar naan. Iwo katup bandukiiy uko
wi iwinuy nta ti nji, na wi nji kalug kadiimanu. 17 Dluy kayenu, ti *bayuday na banwoon
baanwo bayuday biki nji kayiliiy iya. 18 Iwoyi kahaabés baka kés, kapénan baka ti bdém,
katij morn bjeehi, kapénan baka ti mnhina mi uweek wi nntaayi, katij du Nasibati. Hénk
bahilna woli bafiyaarén, bapénan baka ipekadu bahil kawo ti biki Nasibati adatuy aji
bawo pntaali pi nul.”

Pawulu atup jibi alemparun Yetu

19 « Ukaarn, Agripa nasih, ké ntas uko wi Nasibati atupnuy wi ahaabésaanun kés.
20 Djunna Damat na Yerutalem, abaafisaan yfét ni *Yuda bti na ni banwooy baanwo
bayuday. Atup baka aji bawut pjuban bakak du Nasibati, bado kado iko inkyuujuny ké
bawut pjuban. 2! Uko way ukaan ké *bayuday bamobén wi nwoon du *Katoh Kaweek
ki Nasibati anal pfinén. 22 Ké Nasibati asé wo na nji te unuur wi nta wi, ké ndoo nat
ti kadun ki bafiaan bti, bampoti na baweek atup uko wi mmaarun. Uko wi nji katupuny
uunwo wo ulon umpati na wi *batupar Nasibati na *Moyit bajakuy tfa aji ubi kadolana,
23 *Krittu aluy kahaj kasé kawo nateek anknatiiny ti pket katup bayuday na banwoor
baanwo bayuday, bjeehi bi mbuur. »

Pawulu ado na pkakan Agripa nasih ti bgah bi Yetu

24 Wi *Pawulu akyenanuy uleeful han), ké Fettut asé huuh aji : « Iwi iyilaa! Pjuk pweek
pi ijukuy pajun pfooyanu bkow! » 25 Ké Pawulu asé teema aji : « Iwi Naweek maakan,
ményilaa, uko wi nji katupun ujoonan akuf atép ti bgah. 26 Agripa nasih, diioom katup
na a na mntéy tiki dme ké aampaam iko mént bti, iindolana du bfiot, dme ké ame ya
bti aba. 27 Iwi Agripa nasih, ifiyaar uko wi *batupar Nasibati bajakun i? Dme ké ifiyaar
wa. » 28 K€ Agripa asé teem Pawulu aji : « Inal kakakanaan naritton ubaa kato'un ti!
» 29 K€ Pawulu akak ateem aji : « Mémme me utar kéme ujon, uko wi nji kafiehanun
Nasibati uwoon iwi na banktiinkun bti nta di, nakak nawo ji nji, asé wo ménnal natana
mnkorentu ji nji. »

30 Hénk ké nasih, na nantuna i utaak, na Berenit, na bafiaar bti banwoor na baka basé
nata. 31 Wi bapénuy asé tiini bukal bukal aji : « Niint i aando do uko ulon unkésun aket
kéme aya ukalabus. » 32 Ké Agripa asé ji na Fettut: « Dhinan lah kawutana, ké asaan
ahepar pwayésaana du nasih najeenkal. »

27

Batool prioot Pawulu du Rom
1Wi ukakun wi pjej ulantu kaya Itali, ké basé wul *Pawulu na bakalabus balon Yuliyut,
anwoorn naweek i bangoli ifieen-week baromery du pntuk pi bangoli pi bajaan bado Pntuk
pi Nasih najeenkal. 2K& pjej ulantu du pkéy pi Adramitiyum unwooy wi pya Atiya, atool

pya. Arittarkut i Tetalonika du Matedoniya ké abi na un. 3 Wi unuur ujinfuy ké nsé
ban Fidoy. Yuliyut awo na Pawulu bnuura, awuta ké aji ya kawin banohul, batena iko
yi anumiiy. 4 Ywoona du Fidon, ké jibi uyook ukkobuy adek na un, ké nfooy na umbay
wi unjiw wi Kiprut wi uwoor uunkkob. 5Ké wi wi ymuuruy bdék bafifioguy ntaak ni
Filitiya, na Pamfili aban Mire du utaak wi Likiya. ¢ Wi gbanuy da, ké naweek i bangoli
asé win ulantu uloy unwoonuy Alektandriya, atool pya Itali, asé dolun ké njej wa.

7Pdo gnuur ntum aya ya btiisu, tiki uyook uwoo, nhaj maakan abaa ban kafiog ubeeka
wi Kénidut. Uyook uneenanun pya na btool, ké nduk ubeeka wi Falmome ti kafien
kadeenu, afooy unjiw wi Kret. 8 Dtas tas ukab, ahaj maakan abaa ban dko di bajaay bado
Ikén Inuura, dafifiogun ubeeka wi Lataya.

9 Pto du Lataya ajon, ké pya kadun pado kak anooran, tiki unuur wi pyiman wi
*bayuday™ udobi tép, ké pya na bdék wal mént pahil kapénan unguun. Hénk, ké Pawulu
asé tup uko wi asaluy aji na baka : 10 « Babuk biint, dwin ké bgah bi nun bi baya kawut,
ulantu utoka dko dweek na iko yi ujijun bti, bafiaany badoo hilan kaket da. » 11 Ké naweek
i bangoli agé méban ti wi naweek i baton ulantu na ajug wa bajakuy, apok ptiink Pawulu.
12 pkény paannuura ptépanaan gnuur ni ujont na ukék uweek, ké batum ti baka banal
nneej ti bdék, ndoonaan pban pkén pi Fonika woli phinani. Pkén pi Fonika pawo du
unjiw wi Kret, pataan na kayoba ajej ti btammanu na btamsanka, ké bahilan katépan da
ynuur yi ujont na ukék.

Ukék unata du ptoof pi bdék bweek

13 Uyook umpoti unatnaana btammanu ajun pyook, ké bafiaar basal aji bahinan kado
uko wi basalun, afénés ulantu, atool akab kab na kabay ki unjiw wi Kret. 4 Uundo jon,
ké ukék uweek unwoorn katim ki btamsanka umayar unuur usé natnaana unjiw akék.
15 Ukék wun ubi akob ti ulantu, ké nénkak ahilan wa ptijan, asé wut ké uyook ukya
na un. 16 Wi ntépnuy btammanu bi unjiw umpoti unwoor katim ki Kawuda, asé tu
kamenkla uyook btiisu. [)doonaan te adoo kakan bteem bmpoti bbuurni bantanuy ti
kafet ki ulantu. 17 Hénk, ké balemp biki ulantu bajej ital atanrén wa uwutna katoka. Bati
wal mént uyook ufél baka ti pyiw pwutan pi bdék bweek du Libiya. Wi wi basaay anuj
iloona, agé wut uyook ké ukya na baka. 18 Unuur utébantén, ké ukék ukkéka kék maakan,
ké bajej iko injijuy afél du bdék. 1° Unuur uwajantén, bajej iloona na iko yi ulantu afél
du bdék na ifien yi baka. 20)do gnuur ptum, nénwin bnuur kéme yjah, ké uyook ukkoba
kob maakan, ké pbi ji ji wi nun ubaa.

21 pdo nnuur, pénde de nin ukoolan, ké *Pawulu asé nata, aji na bafiaay: « Babuk
biing, nawo i lah katiink uko wi njakanan, kawut kapén du Kret, nansaar kabuur ptoka
toka pi. 22Ké ngé kootan koot hénkun, namébaan naliint! Nin alon ti an aankket, ulantu
tafi uktokiin. 23 Takal na utejan, *uwanjut wi Nasibati anka'énuy, i njaay kadéman ubi ti
nji, 24 ajakén : “Pawulu, klénk! Iwo i kawayésa ti kadun ki nasih najeenkal, ké Nasibati ti
bnuura bi nul, akdo bafiaan bti bankyaantun na iwi babuur.” 25 Babuk biint, naténténén,
tiki dhat ti Nasibati ame ké uwo jibi ajakaarun. 26 K€ uyook usé ya kafélun du unjiw ulon.
»

271)dobi wo wo ti utejan unténknur ifieen na nbaakér ti meel, ké ukék uhuma kaya na

un ti bdék bi katim ki Adiriyatik. Kaban mnjel, ké balemp biki ulantu basé nuur aji nfiog
pkay. 28 Wi wi batanur pko ploy na ptal awalan katenna kadiilade, awin ké kawo nmetér
ifleen nwajant na paaj na ulon, akak aban tun aten, awin ké kawo nmetér ifieen ntéb na
bakren. 29 Bati wal mént uyook ufélun du mnlaak, atan klaar kdit kbaakér du kafet ki
ulantu awalan ti meel kahilna kaméban wa, asé bi kataran taran unuur ujin{. 30 Balemp
biki ulantu bado wal mént na ppén ti wa kabuur. Bawalan bteem bbuurni asé daar aji
bapal ptan ilaar idit iloy ti kadun ki ulantu. 3! Ké Pawulu asé ji na naweek i bangoli na
bangoli bandukiin aji : « Woli balemp biki ulantu biki baanto ti wa, naankhilan kabuur.
» 32 Ukaay ké bangoli bafal ital intijanaanuy bteem bbuurni, awutan ba, ké bakyaak.

27:9 Ulibra wi Bgah 16.29 upiit aji : Ti pli ppajantén na ploy, ti unuur ufieenantén, nayiman, naankdo nin ulemp
uloy, an babuk utaak na bayaant bi.

33 Wi bakyoonkun mnjint unuur, ké Pawulu asé ji na baka bade aji na baka : « Nato
pnuur ifieen na nbaakér ké yhaas nawo bnat na an, naande nin ukoolan. 34 Nabiin nade,
nanuma pde kahilna kawo bajeb, nin kawel kalon kaankjot ti fiaan. » 35> Wi wi asaan ajej
ipoom abeeb Nasibati akités ya, asé jun pde. 3¢ Ké wi wi banaan bti bakakanun phaas,
ade ntiinku. 37 Jwo wal mént bafiaay ifieen-week yyaas ytéb na ifieen paaj na uloy na
paaj (276) ti ulantu. 38 Wi bafiaar bti badeen ayok, ké basé fél ndeey nanwooy ti ulantu
du bdék awiisanaan wa.

Ulantu ujiiri
39 Wi unuur ujintuy, baton ulantu baanyikrén pkay pi bakwinun, asé win pkay ploy
panwoon na pyiw, aji baya kakaban ulantu ti pa woli bahinani. 40Ké wi wi bafaluy ital
intannuy ilaar idit intijanuy ulantu asé wutan ya ké iya bdék. Wi wi basaay afénés ital
yi batannuy ppaat nanjaay natonna ulantu, atan kaloona ti kadun ki wa, uyook uhilna
uwuukar wa kadun, asé tool pya pkay. 4! Ké usé ya wal mént abipa ti pyiw pwutaan pi
bdék, ké kadun ki wa kajiiri, uunkak ahilan pya, kafet ké kasé rumpadiir fut iki ymaaron
nakob bnuura.
42Bangoli ké basé nal wal mént kafin bakalabus, bawutna kalam kabuur. 43 Ké naweek
i bangoli asé nal *Pawulu abuur pket, asé ji na baka bawut kafin bakalabus. Abaa tép tép
aji na baka, banhiluy plam bti badunna bajot bdék balam baban pkay, 44 bandukiin baji
faan andoluy alanka ti kampifiu kayaakna pya kéme iko iloy ti inkitiiy ti ulantu, katasna
bukundu. Ké hénk di di badoluy, aban bti pkay abuur.

28

Pawulu aban unjiw wi Malita

1 Wi gbuurun bti, asé baa me ké unjiw uwo katim ki Malita. 2 Bafiaay banfétuny da
batijan un bnuura. Batehan bdoo, adu'un ké nto atéma tiki usubal ujun psub, ké ujont
uwoo. 3 *Pawulu ajej wal mént imul ikay afél du bdoo, ké upula uloy usé pén ti ya, ati
bdoo bun. Ulut alabari'a ti kafien. 4 Wi bafiaay banfétun ti unjiw bawinuy upula ti kafien
ki Pawulu, asé hoopatér aji : « Niint i aka pwo nafin bafiaan, tiki ajaka jak abuur pket du
bdeék, ké nasibati alor) andu'aniiny « nasibati anjaan aluk » asé wo aandinan awo najeb. »
5Ké Pawulu ul, asé 1ét upula awat du bdoo, nin ukoolan uundola do. ¢ Ké bafiaar) banur
aji ajun pwur kéme kajot kaket i dko mént. Wal wi bayoonkun ajon baanwin ukoolan,
asé wugés psal aji awo aloy ti basibati.

7Ufét wi naweek i unjiw anwoor katim ki Publiyut ufiog da. Atijanun ké nwo bayaant
biki nul ynuur ywajant, ji banohul. 8 Asin Publiyut amaak wal mén{ awo na ptool
ké uleef ubot ayik na a. Pawulu aya awina, asé fiehan Nasibati, apafa ifien ti bkow,
ajebana. 2 Ké wi wi bamaakal biki unjiw bandukiiy bti babiiy ti Pawulu, ké ajeban baka.
10 Banaan bamaganun maakan, wi gkyaay, ké basé pénan iko yi gkyaan kanuma bti du
bgah byaantaani awulun.

Pawulu na baténtul bawoona Malita atool pya Rom
11 Wal wi ndoluy kli kwajant, asé jija ti ulantu uloy wi ubeeka wi Alektandriya,

untépanun wal wi ujont ti unjiw unwooy katim ki kbet®. 12 Dya awala du Firakuta,
ado da ynuur pwajant. 13 Wi ywoonuy da, asé tas kaban ki bdék, adoo ban ubeeka wi
Regiyum. Na mnjint, ké uyook unwoonun btammanu usé jun pkob, ké ndo ynuur ntéb,
asé ban pkép pi Putewoli. 14 Wal wi ynbanun ubeeka mént, nténk da baloy banfiyaaruy,
ké bamébanun ké nto da kaném kapéb. Wi wi gsaan aban Rom. 15 Banfiyaarun biki Rom
batiink ké baji nwo ti bgah, asé bi te Ufeeru wi Apiyut na du dko di bajaar bado Itoh yi
Bayaant Iwajant pkitun. Wi *Pawulu awinuy baka, abeeb Nasibati, asé kak atén maakan.

Pawulu atup Utup Ulil Unuura du Rom

28:11 Kéme Kattor na Polut: Bawo ti unjon wi bagrek basibati bampoti banwooy kbet, asé meetana bnuura tiki
baya bdék biki tfa bafiyaar aji kbet kup kaji kayen batoy plantu.

16 Wi nbanuy Rom, badinan *Pawulu ké agaag ufét wi nul asé do nangoli alon ké
akyepa. 17 Wal wi atoon nnuur nwajant, asé du bantohi *bayuday babi bayit na a. Wi
babiiy ayit, ké asé ji na baka : « An bayit naan, nji, nwoon méndo bafiaay biki pntaali
pi nun ukoolan, kéme ti udolade wi basinun, bamobén du Yerutalem awul baromer.
18 Baheparaan bnuura uko untépun, asal pwutanaan tiki baanwin win nin ukoolan ti nji
unkésuy bafinén. 19Ké wi bayuday basaan apok uko mént, ké nwoyi kahepar pwayés pi
nasih najeenkal, ahepar pa. Asé wo kaksa ménka nin uko uloy utapar pntaali pi naan.
20 Way ukaan ké ndu'an, kawinan, katiini na an, tiki batanén na mnkorentu mi i katim
ki flaay i biki *Itrayel bahatuy. »

21 Wi wi bateemulur aji : « Dényeenk nin uko uloy umpiituy ti iwi unwoonur *Yuda
ké bayitun banwoor da baambi ti atup ukoolan uwutaan i iwi. 22 K€ nsé nala katiink
usalu, tiki bafiaan ti dko bti balat pntuk pi iwoon. »

23 Hénk, ké baméban unuur na Pawulu, ké banaay batum ti baka baluy abi du dko di
Pawulu awaliin. Atiini na baka nfa te utaakal utup wi *Psih pi Nasibati. Ado na pdo baka
bayikrén uko wi Yetu, atépna ti *Bgah bi Moyit, na uko wi *batupar Nasibati bapiitur.
24 Balon ti baka bafiyaar uko wi atupun, ké balon baanfiyaari. 25 Wi bawoon biki pwaysér
bahumaara baantiinkari. Ké Pawulu asé ji na baka tafi: « Ni! *Uhaas wi Nasibati untiini
bnuura, wi utépnun ti mntum mi *Itayi, Natupar Nasibati. 26 Atiini aji :

“Yaan du barfiaay méntan, iji na baka :
Woli nadoo wat wat ibat atiink oo, naankteha te.
Woli nadoo haabés haabés kés bnuura oo, naankwina win.
27 Tiki nhaas nakak adénét na bafiaan biki,
banét ibat yi baka,
adét kés ki baka,
Kahilna kawo baankwin na kés ki baka,
Kabot kawo baanktiink na ibat yi baka,
Dsal ni baka nawutna kate,
bahilna bawut pkak du nji.
Nhilna nwut kajeban baka.” »

28 K& Pawulu agé baafés btup aji na baka « Nawo i kame keeri, ké Nasibati, banwooy
baanwo bayuday biki awuluy Utup wi mbuur. Bukal baluy katiink wa! » [ 22 Wi Pawulu
atupun han ké bayuday basé ya, anom.]

30 Pawulu ato da gsubal ntéb du katoh kaloy ki aklukuy luk bdidi'ul, aji yeenk banjaar
babi bti pwina. 3! Ato da atup uko wi Psih pi Nasibati, abot ajukan uko wi Yetu Ajugun
na mntéy abot awo najeeh.

el 28:27 ltayi 6.9-10.

Utup wi Pawulu apiitun
banfiyaarun banfétuny du utaak wi
Rom

Utup ujuni

Pawulu ampiituy kakaarta ki awo nayuday. Abuknaana Tiri, du untanka wi bajaay
badu Tartut. Ké asé kusnaana du ubeeka wi Yerutalem, dul di di ajuknuy. Pawulu abi me
udolade wibayuday bnuura. Abi wo fiaay anhajanuy maakan bafaan bateek banfiyaarun
Krittu. Ké Yetu Krittu asé bi pén awinana ti kadunul adu'a awo namaar ti kadun ki
banwoon baanwo bayuday. Atup Utup Ulil Unuura du dko bti di psih pi Rom. Wi Pawulu
apiituny utup wi awo du ubeeka wi Korint du nsubal nténk ifieen kafieen na paaj na ulon
(57) wi Krittu abukiin kaya psubal ifieen kafieen na bakrer (58). Abi nal pya Yerutalem
akak anal kaya psih pi Rom. Apiit kakaarta ki bafiaan banfétun du Rom katup baka ké
apal kaya du baka kajukan baka Utup wi Nasibati katépténaan baka.

Hénk di ifah yi ulibra wi iwooy:

1. Pawulu atup Utup Ulil Unuura (1.1-17)
. Bafiaay bajén bti bajubanur (1.18-3.20)
. Hum di di Nasibati ajakun aji bafiaan bajén bawo batool ti kés ki nul (3.21-4.25)
. Banaan biki Nasibati baluy kaka ubida uhalu (5.1-8.39)
. Nasibati awutan Itrayel ké usé wo uunwo wi mnto (9.1-11.36)
. Ubida uhalu unwoorn na unal (12.1-15.13)
. Uko wi Pawulu ajakuy aji ado na pwul mbos (15.14-16.27)

N OOk ON

1Nji Pawulu nalempar Yetu *Krittu dpiitun. Nasibati adu'én pwo *nanjafian, adatén
atu'én ptup *Utup Ulil Unuura wi nul 2 Utup mént, Nasibati atépna undiimaan ti
*batuparul ahon wa ti Ulibra wi nul. 3 Utup mént utiiniyaan uko wi Abukul, ampénnur
ti kabuka ki *Dayit nasih. 4 Ké *Uhaas Uyimanaan wi Nasibati usé diiman na mnhina
mnweek ké awo Abuk Nasibati, wi anatiin ti pket. Ul awo Yetu Krittu Ajugun. > Ti ul i i
Nasibati atépnurn awulén bnuura ado ké nwo nanjanan. Hénk, katim ki nul kameetana,
nhilna ndo bafiaay biki ntaak bti bafiyaara bakut bado katiinka. ¢ An kak nawo i bakay
méntan, an biki Nasibati aduuny pa nawo biki Yetu Krittu. 7 An bti nanwoor du Rom, biki
Nasibati analuy abot adu'an nawo bafiaan biki nul, diiehan Nasibati Asin nja na Ajugun
Yetu Krittu bawulan bnuura babot bajoobténan ghaas.

Pyal pya pwin bafiaan biki Rom

8 Dpal duna katépna ti Yetu Krittu kabeeb Nasibati i njaan kadéman ti uko wi nan bti
tiki bafiaay biki umundu bti batiink ké nafiyaar Krittu. ° Nasibati i njaay kadéman na
uhaas wi naan bti wi njaan katup *Utup Ulil Unuura unjaan utiiniyaan Abukul ame ké
dtup manjoonan wi njakuy aji dji kasalan wal undoli 1° wi njaan kafiehan Nasibati. Dji
kanehana woli uwo uko wi analun, adolén nhilan mbi du an. 1! Dyal maakan pwinan,
kahilna kafaasér na an uko wi Uhaas wi Nasibati utennun pa utépténan. 2 Dyal kawo ti
ptoofan, pfiyaar pi nan, na pfiyaar pi naan paténtén nja bti.

13 Bayif naan, dyal name ké djon nal pbi du an, ké Nasibati asé wo aandinanaan te
hénkun. Dyal kalemp ti ptoofan kawin ulemp mént uwul uko unuura, jibi udoon abi wo
du ntaak plon. 14 Dwo i pya du banaan biki ybeeka na du biki yteeh, du banjukun na du
banwoon baanjuki. 15 Uko mént ukaan ké npal ptupan an kak nanfétuny du Rom *Utup
Ulil Unuura.

16 Ménji kakowa ptup *Utup Ulil Unuura : uwo na manjoonan mnhina mi Nasibati pa
mbuur mi bafaay bti banfiyaarun, kajunna duna du bayuday te du banwoor baanwo
bayuday. 17 Utup ulil unuura mént uyuuj nja jibi Nasibati ajaay ado nja ywo batool ti

késul. Ti pfiyaar taf di di pwo natool pawoonun. Ulibra wi Nasibati uji : “Ti pfiyaar pi pi
fiaan natool ajaan akaana ubida.”%

Bariaan bti bajubanun

18 Nasibati aji diimanaan du bati udeeb wi nul ti bafiaar bti tiki baanji badémana abot
aji bado iko inwoor iinwo itool kamenna manjoonan. 1°Ké uko wi fiaay ahiluy pme ti
Nasibati usé wo ujint pis pa banaan bti : Nasibati ti uleeful adiiman wa baka. 20 Nin fiaar
aambaay kawina Nasibati, ké du wal wi apasnuny umundu te hénkun, woli bafiaan) baten
iko yi apasun, bawin mndém mi nul manwoor maankba kabot kame ké awoor Nasibati
na manjoonan. Bafiaay bajén baanhilan kafay tiki baankdéman Nasibati abot ado iko
inwoorn iinwo itool. 2! Bame Nasibati bnuura asé wo baanji badémana ji Nasibati abot
awo baanji babeeba jibi bawooy i kado kabeeba. Babaa tép tép awo na nsal ypén ké psal
i baka ndah naya du bdém. 22Basal aji batiti asé wo bayila : 23 bapok mndém mi Nasibati
anwoon aankket akak ti pdéman itu yi fiaan) najén ankketun, yi pkat, yi yntaam na yi nko
yi uteeh.

24 Uko mént ukaan ké Nasibati awut baka ké bawo ti iko itop jibi nhaas ni baka panaluy
ya, ké baktopan pleef ni baka. 25 Bajej manjoonan mi Nasibati atét na ptilan, apok
pdéman napas iko i bawoor) i pdéman te mnto, awo ti pdéman uko umpasaniiy. Uwo
hay.

26 Uko mént ukaan ké Nasibati awut baka ti iko injaan) ipotan faan: bahar baka baankak
aji bapiing na biin{ awo ti ppiint na baat batént baka. 27 Ké biint bakak aduk ppiint na
baat ayenar biin{ batént baka, baji bado iko ikowandénaan na biint batént baka, hénk
bayeenk bukal ti yleef ni baka kakob kantaayuy na pneem pi baneemun.

28 Basal aji baanwo i kame Nasibati, ukaany ké awut baka ti gsal ni baka ndah, ké hénk,
bakdo iko yi bawoory baanwo i kado. 29 Batum na iko bti inwoor iinwo itool, butaan,
piieebar iko, na myot. Batum na bkujar, bfinar, pyom, kaguuru, babi duka duka ti iko
iwutaan. Baji batapar bafaan btup na ptilan, 30 abot akuutar, awo basoorad Nasibati,
bakarad, bapiitar, bahomp. Baji babi tu tu ghaas ti pla iko iwutaan ihalu, baanji batiink
bajug baka. 3! Baantiti, baanji bado uko wi bajakuy aji bado, bajén nghaas abot awo baanji
banaga batént baka. 32 Bame bnuura pwayés pi Nasibati ti iko mént: banjaay bado hay
bataan na pket. Ké basé duki'aara duka ti iko mént, badoo beeh beeh aji bamagan banjaay
bado iko mént.

2

Pwayés ptool pi Nasibati

11wi, fiaay i iwohay, iinfayi woli iji ksal ké bafiaay balon baduknaanaa. Na manjoonan
woli iji baduknaanaa asé do ji baka, iji kdiiman iwi i uleefu ké iduknaanaa. 2Ké nsé me
ké woli Nasibati awayés bafiaan) banjaan bado iko yan, awayés na manjoonan. 3 Isal aji
iwi inkjakun ké balon baduknaanaa asé do iko yi bakdoluy iluy kabuur kakob ki Nasibati
i? 4Kéme ibeeh bnuura bweek bi Nasibati, kamiir ki nul, pjoob bkow pi nul? limme me
ké bnuura mént bawo kadolu iwut pjuban ibot itélés mnwo mi nu i?

5 K€ isé wo iinji kyal kate, iindi pwut pjuban ukaay ké iji kla kakob kaweek wal wi
Nasibati akdiimanuy udeeb uweek wi nul na pwayés ptool pi nul. ¢ Aluny kawayés andoli
ti uko wi adoluy. 7 Bafaay bantamanuy ti pdo bnuura, banklaay pdém na mndém na
iko inwooy iinktoka yi Nasibati ajaay awul, awul baka ubida wi mnto. & Ké bafiaan
bampokuluy ado uko unliluy baka tafi, bampokur ptas manjoonan abot atas iko inwoon
iinwo itool, aluy kadiiman baka udeeb uweek wi nul. 2 Ké pwutan na phaajala nasé kob
banaay bti bankdolur butaan, bayuday, na banwoor baanwo bayuday kak. 10Ké Nasibati
asé luyg kawul bankdoluy bnuura pdém na mndém, kajoobtén baka phaas, bayuday na
banwoon baanwo bayuday kak. 11 Na manjoonan, Nasibati aanji patsér.

o 1:17 Habakuk 2.4.

12 Bafaan banjaan bajuban baluy kaya bti infernu, badole wo baamme *bgah bi Moyit
; ké bansaay ajuban bti asé me bgah bi Moyit, atépna ti bgah mént kawayés baka. 13 Na
manjoonan, mént bafiaay banjaan baliy ti ptiink uko wi bgah bi Moyit bajakuy bawooy
batool ti kadun ki Nasibati, banjaan bado uko wi bajakun baklun kawo batool ti kés ki nul.
14Na manjoonan, woli banwoorn baanwo bayuday, banwoorn baamme bgah bi Moyit, bado
uko wi bgah bajakun bdidi baka, baji badiiman ké bawo na bgah mént ti phaas ni baka.
15 Baji badiiman hénk ké uko wi bgah bi Moyit bajakuy upiitana ti baka meet, ghaas ni
baka naji natup baka me uko wi badoluy uwuti kéme uwo unuura. Dsal ni baka kak naji
natup baka uko me uwuti kéme unuura. 16 Hénk, uko mént ulun kapén wal wi Nasibati
aktépnup ti Yetu Krittu jibi ntupuny ti *Utup Ulil Unuura, kawayés bafiaay bti ti iko yi
ameerun baka.

Bayuday na Bgah bi Moyit

17 Ké iwi, injakuy aji iwo nayuday, anahna *bgah bi Moyit, ahompna Nasibati, 18 iji
ime uko wi analuy, apatés bnuura na butaan tiki bgah bi Moyit bayuuju wa. 19 Ifiyaar ké
iwoon kado katon nakuul abot awo unkaniya pa bafiaay) banwooy ti bdém. 20Isal aji ime
apel bandukiiy, iwo kajukan baka, tiki isal ké ti bgah ime iko bti, ime manjoonan. 21 Ké
wi isaan ajukan bandukiiy, we ukaay ké iinkjukan uleefu ba? Iji kji na bukundi bawut
kakiij asé ji kkiij! 22Iji kneenan pjuban pi piint asé ji kjuban pjuban pi piint! Ipok bado
kadéman itu asé ji kya du dko di iwoon kajej da btijar! 23Iji knahna bgah asé ji kwalan
Nasibati wal ijaay kwo iinji ktas ba! 24 Na manjoonan Ulibra wi Nasibati uji : “Naji nado
banwoon baanwo bayuday bakar katim ki Nasibati,”

25 Woli ido uko wi *bgah bi Moyit bajakur, pwala katémp pi nu paka udooni. Ké woli
iinkdo uko wi bgah bajakuy, iwo ti kés ki Nasibati ji anwoor) aanwala katémp anwoon
aanwo nayuday”™. 26 Ké woli banwoor baanwala katémp batas uko wi bgah bajakuy,
bawo ji banwaliiy katémp ti kés ki Nasibati. 27 Anwoor) aanya katémp asé do uko wi bgah
bajakun aluny kadiiman ké iduknaanaa, iwi inwooy iinji ktas bgah mént wi badooy apiit
ba awulu ké ibot awala katémp. 28 Mént pwala katémp pakkaan fiaay awo nayuday na
manjoonan, ké katémp kaanwo uko unkwinaniin ti kaara. 2% A-a, nayuday na manjoonan
awo fiaay i uhaas wi nul uwoor ti Nasibati. Ké pwala katémp na manjoonan paanwo pfal
kantomntén jibi bapiitun ti bgah pawo ptélés uhaas pi Uhaas wi Nasibati ujaan udo. Naay
anwooy hay aji yeenkna kabeeb du Nasibati, mént {i bafiaay biki ajaay ayeenkna ka.

3

Pjuban pi bafiaan bti

1Ké tun keeri di di nayuday apelnuny bandukiin? Pwala katémp paka udooni i? 2 Pwo
nayuday panuura maakan ; bukal biki Nasibati ahankanur iko yi atupuy. 3 Ké hénkun?
Woli baloy ti baka baanfiyaara, uko mént kado Nasibati awo aankdo uko wi ajakun i?
4 Nin, bafiaan bti bawo i kame ké Nasibati aji do uko unjoonanuy, ké fiaan najén andoli
awo na ptilan. Hénk di di *Dayit atiiniin na Nasibati aji : « Imeetana pwo natool ti iko
yi iktupun kafanna woli blatar bawoo. ™ » > Ké woli butaan di ndolun dayuuj bnuura ké
Nasibati awo natool, we uwoon wi ptup ba? Woli Nasibati adiiman nja udeebul, aankpén
ti pwo natool i? K€ nsaay atiini jibi fiaan najén ajaan asal. ® Name ké mént hénk da! Woli
aanwo natool, hum di akhilanuy keeri kawayés umundu? 7 Ké wi ntilan naan nakaan
ké manjoonan mi Nasibati manwinanaa abot adiiman mndém mi nul, we ukaar keeri
ké nduknaanaa wi njubanun? 8 Keeri we ukaay ké nénhil kaji : « Nawulan ndo butaan,
bnuura basé babi? » Aa, bafiaan baloy badiihén aji nji djukanury uko mént. Bakay méntan
balun kakoba kakob ki bataananaanur.

Nin alon aanwo natool

& o * . . y - o "
2:24 Natenan ti Itayi 52.5. 2:25 Pwala katémp pajaay padiiman ké fiaay awo nayuday. 3:4 Kafiaam 51.6.

9 Ké we wa keeri? Nja bayuday ypel bandukiiy i? Nin! Na manjoonan, ddo bi diiman
ké bafiaay bti, bayuday na banwoon baanwo bayuday, bawo bti bafiaay banjaay bajuban.
10 Upiitana ti Ulibra wi Nasibati aji :

« Nin fiaan natool aanwoo, nin alor).
1 Nin fiaan aloy aanwo na usal,
nin fiaan alon aankla Nasibati.

12 Bariaan bti badek Nasibati kafet,
bagakandér aneem.

Nin aloy ti aanji do bnuura

aandoo wo wo aloolan.
13 Katut ki baka kawo ji btuur bi bahaabésun,

pndemént pi baka patum na kaguuru,
bawo na bnunk bi upula ti iduuj.

14 Mntum mi baka mantum na bkarad na ntup njoot
15 batar ti pfin fiaan.

16 Baji batok kabot kaduk pwutan dko di batépan.
17 Baamme jibi bakdoli kawoona ti btiinkar.

18 Bafioom Nasibati bnuura »¥

19 K& nsé me bnuura uko bti wi bgah™ bajakun, batup na banwoon i katas ba, bafiaay

bti bahilna bayomp basé bayikrén ké baduknaana bti ti kadun ki Nasibati. 20 Ukaay ké
nin fiaan aanhil kawo natool ti kadun ki Nasibati ti ptas bgah tafi: na manjoonan, bgah
bado tafi fiaay ame ké aji juban.

Pkak natool ti kés ki Nasibati

21 K¢ hénkun Nasibati asé diiman nja jibi akdolun nja nwo batool ti kadun ki nul,
bé aanktépna ti *bgah bi Moyit ; ahony nja uko way undiimaan ti ylibra yi bgah na pi
batuparul. 22 Nasibati aji do bafiaay) bawo batool ti kadunul wi bafiyaaruy Yetu *Krittu.
Aji do hay pa bafiaay bti banfiyaaruy Krittu bawo baloolan ti kadunul. 23 Na manjoonan,
bafiaan bti bajubani, alow Nasibati awaan mndém mi nul. 24 Nasibati awul bafiaar) bnuura
wi akakanun baka batool ti kadunul bé baanluki. Atépna ti Yetu Krittu abuuran baka ti
pekadu. 2526 Ayil Yetu ké atul pfiaakul ayeenkar nja kakob pa ipekadu yi nja. Hénk,
Nasibati adiiman bafiaay bti ké awo natool wi amiiruy, awo aankob bambiin ajuban
tfa. Akak adiiman bafiaan bti pwayés ptool pi nul hénkun wi awoon natool abot ado
ké banfiyaarun Yetu bti bawo batool.

27wo keeri kado kahomp hénkuy i? Nin! we ukaan? Tiki mént ptas bgah pakaay ké
pbuuri, pfiyaar pi pfiyaaruy *Krittu pa. 28 Hénk ywin ké faay aji wo natool ti kadun ki
Nasibati woli afiyaari, mént{ ptas bgah pakaan. 2°Ké nsé hepar, Nasibati awo Nasibati i
bayuday tafi i? Aanwo kak Nasibati i banwooy baanwo bayuday i? Aa, awo kak Nasibat;i i
banwoon baanwo bayuday. 30 Nasibati awoha aloolan, ké uko uloolan tafi uwoon wi pdo
kawoona natool ti kadunul. Bafaay baji bawo batool ti kadunul woli bafiyaari, bawole
bayuday kéme woli baanwo bayuday. 31 Ké hénkuy, woli ydiiman ké pfiyaar pawoonuy,
ywo biki katilma *bgah bi Moyit i? Nin! Woli yfiyaar na manjoonan, wi wi yjaay ntas
bgah na manjoonan.

4
Pfiyaar pi Abraham afiyaarun
1Ké hénkuy, we wi pkjakuy keeri ti *Abraham i ywoonuy ti kabuka? We wi Nasibati
ayuujuluy ti pwo natool pi nul? 2Woli iko yi Abraham adoluy ikaay lah ké awo natool
ti kés ki Nasibati, ahinan kahomp. Ké usé wo uunwo han. 3 Na manjoonan *Ulibra wi
Nasibati upiit aji : « Abraham ahat ti Nasibati ukaan ké Nasibati aji awo natool ti kadunul. »
4 Naan alemple, baluk bi ajaan ayeenk baanwo wo uten : alemp lemp ayeenkna baluk

*
¥ 3.18 Natenan ti Kafiaam 36.2. 3:19 Bgah : Bgah ti batiiniyaan iko bti inwoorn ti kafah kajon ki Ulibra wi
Nagibati.



ROM 4:5 231 ROM 5:7

mént. 5 Ké naay asé wo aanhinan kado Nasibati aji awo natool tiki alemp uko uloy tafi.
Nasibati aji dinan ké banaan bambiiy apoka bawo batool wal wi bafiyaaruluy taf. ¢ *Dayit
kak atiiniyaanuy mnlilan mi fiaay i Nasibati ajakun aji awo natool ti kadunul bé aanten
iko yi adolun, aji :
7 « Banuurandéni biki Nasibati amiiruny pjuban pi baka,

apénan ipekadu yi baka.
8 Anuurandéni, fiaan i Nasibati awoon aanten pekadu di adolur. »%

9 Ké pnuurandén mént, pawo pa banwaliin katémp kéme pawo kak pa banwoorn
baanwala ka? Jém nbaa ji ji i ké *Abraham ahat Nasibati ukaan ké Nasibati aji awo
natool ti kadunul. 1°Ké lum di di Nasibati ajakuy aji awo natool ti kadunul ba? Wi awaliiy
katémp wa, kéme ji abi ado kawala katémp? Ji abi ado kawala katémp Nasibati aji awo
natool. 11 Ayeenk pwala katémp ké pawo uko uloy unkyuujuy ké Nasibati adobi dolaara
do ké awo natool ti kadunul wi afiyaaruluy. Ké hénk di akakuy asin bafiaay bti banwoor
baanya katémp asé fiyaar Nasibati, Nasibati aji bawo batool ti kadunul. 12 Awo kak asin
banwaliin katémp, banwoor baanlin ti pwala katémp tan bakak atas pfiyaar pi Abraham
asin nja afiyaaruy ji abi ado kawala katémp.

13 Nasibati ahon tfa *Abraham na pntaali pi nul aji baluy kayeenk umundu. Mént
ptas *bgah pakaany ké Nasibati ahoya, pfiyaar pi afiyaaruluy pakaay ké adinan aji awo
natool ti kés ki nul. 4 Woli ptas bgah tafi paktuun fiaay ayeenk iko inuura yi Nasibati
ahonuy, pfiyaar pawaan keeri udooni, kahoy ki Nasibati kakut kawaay udooni. 15Ké usé
wo uunwo har), bgah baji bado Nasibati adeebatér fiaay jibi awoorn aantas ba, ké bgah
basale wo baanwoo, pjuban paankak aji pawo.

16 Hénk, ti pfiyaar di di fiaay ajaay ayeenkna kahon ki Nasibati. Kahon mént kawo
uten unkwoorn pa bampénnur ti *Abraham bti, mént pa banktasun *bgah tafi, uwo pa
banfiyaarun bti jibi Abraham afiyaarun. Abraham awo asin nja bti. 17 Nasibati aji na
Abraham ti Ulibra wi nul : « Ddolu iwo asin kntaali ki ntaak ntum®. » Awo asin nja ti kadun
ki Nasibati i afiyaarun), Nasibati anjaan awul banketun ubida, kado uko unwoor uunwoo,
uwo.

18 Abraham ahat wal wi mnhat manwoory maankak awo, afiyaar asé kak asin kntaali
ktum jibi Nasibati abiin atupa aji : « Jibi njah natumun, hénk di babuku baklun katum®. »

19 Aya pka nsubal ifieen-week asé fiyaaraara fiyaar Nasibati bé aanwutan nin wi atenuy
uleeful undoon abi kaya ya pket akut aten Faara aharul anwoor aankak ahil kabuk
; 20 améban ti uko wi Nasibati ahonuluy, aanwo na nsal ntéb ; abaa tép tép afiyaara
maakan, adémana. 2! Afiyaar na manjoonan ké uko wi Nasibati ahonuy bti, aka mnhina
mi pdo wa. 22 Uko mént ukaay ké Nasibati aji awo natool ti kadunul. 23 Ké woli *Ulibra wi
Nasibati uji Nasibati aji awo natool, mént pa ul aloolan a tafi ; 24 ytup mént nawo pa nja
kak, pnfiyaaruy ké Nasibati anatanuy Yetu ti pket ukaay ké aji ywo batool ti kés ki nul.
25 Yetu mént awulaniiy pa ipekadu yi nja, anata ti pket ghilna gwo batool.

5

Mnjeeh na mnlilan

1K€ hénk keeri, wi pfiyaar pi nja padoluy ké nwo batool ti kadun ki Nasibati, ntépna ti
Ajugun Yetu *Krittu awo ti mnjeeh na Nasibati. 2 Dfiyaar Yetu Krittu ukaan ké Nasibati
awul nja bnuura bi nul bi nmébanun aliint. Dlilan tiki nme ké pyeenk kafah ti mndém
mi Nasibati. 3doo ji ylilan woli ywo ti unoor tiki yme ké unoor uji utij kamiir, 4 kamiir
mént kaji katij pméban kaliintan ti unoor, ké pméban méntan paji patij mnhat. 5 Mnhat
maanji manguur faay nin. Nasibati atépna ti Uhaas wi nul wi awulun nja, atuman unalul
ti phaas ni nja.

6Na manjoonan, wi ywoon néndobi hinan pbuuran nleef ni nja, wi wi *Krittu aketaruy
nja ympokuy Nasibati, ti wal wi Nasibati adatun. 7 Utam maakan pketar fiaar), adole wo

e 4:8 Kafiaam 32.1-2. £ 4:17 Ujuni 17.5. e 4:18 Ujuni 15.5.

natool. Ké faay asé hinan katéy pketar flaan anwoon nanuura na manjoonan. 8 Uko
unkyuujuy ké Nasibati apal nja maakan uwoon ké wi phumun ti pekadu, Krittu aket pa
nja. 2 Krittu atul pnaak pi nul pa nja ukaan ké Nasibati aji ywo batool ti kés ki nul, abaa
do do hum kado kawo aankluy kalowan nja udeeb wi Nasibati? 0 Woli wi gbiiy awo
basoorad Nasibati, akak ti ploolan na nja wi Abukul aketun pa nja, hum di di akwoon
aankbuuran nja wi anatiin ti pket. 11 Ké usé wo uunlin ti warn), Nasibati ado nja ké plilani
tiki Ajugun Yetu Krittu ado nja ké nwo hénkupy ti ploolan na Nasibati.

Adam na Yetu Krittu

12 Name ké pjuban pi fiaan) aloolan, *Adam, patij pekadu i umundu, ké pekadu méng
datij pket. Hénkuy bafiaay bti bajubani, awo i kaket bukal bti. 13 Pjuban pawo ti umundu
ji *bgah bi Moyit babi bado kawo. Ké jibi bawoon baando bi wo, Nasibati aanji méban
pjuban. 4Ké du wal wi Adam te wal wi *Moyit, pket papeli, padoo diiman mnhina mi pa
ti banwoorn baanjuban ji Adam ampokun pdo uko wi Nasibati ajakulun.

*Adam awo wo ji anwoon i pbi, Yetu. 15 Ké pjuban pi Adam pasé wo paanhilan
kanaamntén na uten wi Nasibati atenun. Na manjoonan pjuban pi fiaay aloolan patu ké
bafnaan batum baketi ; ké bnuura bi Nasibati basé dém apel uko mént. Uten wi atépnuy
ti naay aloolan, Yetu *Krittu aten bafiaay udém apel. 16 Pjuban pi Adam papat maakan
na uten wi Nasibati. Nasibati awayés pekadu dloolan, ké pwayés mént pasé tij kakob.
Ké uten wi Nagsibati usé do ké amiir ipekadu itum. 17 Pjuban pi fiaan aloolan pado ké
mnhina mi pket manwinanaa, na manjoonan fiaay aloolan mént uy akaay. Ké ti Yetu
Krittu aloolan kak nsé yeenk apelan : banaay bti banyeenkurn bnuura bweek maakan bi
Nasibati ado baka ké bawo batool. Krittu ado baka ké bawat pket kakaana ubida wi mnto.

18 Hénk, pjuban ploolan pi Adam pado ké bafiaan bti baduknaanaa ; ké hénk kak di
di udo utool uloolan wi Krittu adolun utijun bafiaan ubida, ké bawo batool. 1° Ti ppok
ptiink pi fiaany aloolan, bafiaay batum baneej ti pekadu ; ké ti ptiink Nasibati pi fiaan
aloolan, bafiaan batum bakak batool ti kadun ki Nasibati. 20 *Bgah babii, hénk ké pekadu
dasé tuma tum, ké dko di pekadu datumuy, bnuura babi atum apel. 2! Hénk, jibi pjuban
padiimanuy mnhina mi pket, hénk kak di di Nasibati atépnun ti Yetu Krittu Ajugun awul
nja bnuura bi nul, ghilna ywo batool ti kadunul, ywat pekadu pkaana ubida wi mnto.

6

Ubida na Krittu

1Ké we wi gkjakuy keeri? Dwo kaduka ti pjuban kayeenkna bnuura btum bi Nasibati
i? 2Nin! Dket pa pjuban pi nja, hum di di phinanuy keeri kaduka ti pjuban? 3 Naamme ké
nja bti ynyeenknun batitmu ti Yetu *Krittu, nyeenk yeenk batitmu ti pket pi nul i? 4 Wi
nyeenkun batitmu, nket amoya na a kahilna jibi anatiiy ti pket ti mndém mi Asin, ywo
ti ubida uhalu.

5Ké wi nkakun baloolan na Yetu ti pket pi nul, nlun kakak baloolan na a kak ti pnata ti
pket pi nul. ¢ PYme ké Aaay i nbiiy awo apanana na a, uleef unwooy ti mnhina mi pekadu
uhilna utoka, hénk nwutna kawo ti mnhina mént. 7 Jme ké fiaay anketun abuur pekadu.
8 Wi nketuny na *Krittu, yme bnuura ké nlun kaka ubida na a. ® )me ké Krittu annatiiy ti
pket, aankak aket, pket paankak ahinana. 10 Wi Krittu aketuy, aket kapénanaan pekadu
byaas bloolan ; ké hénkun wi awoon najeb, aka ubida pa Nasibati. 11 Ké an kak hénk di
nawoor kasal kaji naketi, ké pekadu daankak atonan, natépna ti Yetu Krittu aka ubida
pa Nasibati.

12 Nakwut keeri pekadu daton uleefan, uleef unwooy i kalun kaket ; nawutan kado
katas iko iwutaan yi uleefan unaluy. 13 Nakwut nin dko dloy ti uleefan dawo ti pekadu,
dado kado iko inwoor iinwo itool. Wi nanatiiy ti pket aka ubida, natépén tép nawul
Nasibati yleefan. Nadolan uleefan bti udo kado uko unwoor utool ti kadun ki Nasibati.
14Na manjoonan, pekadu daankak ahinan nin uko uloy ti an : naankak awo i mnhina mi
*bgah bi Moyit, nawo ti bnuura bi Nasibati.

Pdo uko unwoon utool

15 Ké we wi nwoon kado ba? Wi ywoon nénwo ti mnhina mi *bgah bi Moyit awo ti
bnuura bi Nasibati, ywo kaduka ti pekadu i? Nin, mént hénk da. 16 Naamme ké woli
nawutar uleefan fiaan aloy ké awo nasih i nan, naji nawo ti mnhina mi nul i? Woli pekadu
di di nawutarun uleef, daji datij pket, woli Nasibati a, naji nawo batool. 17 Nawulén nbeeb
Nasibati : An nambiiy awo ti mnhina mi pekadu, nakak hénkun atas na phaasan bti
pjukan pi nayeenkuy. 18 Hénkuny nabuur ti pekadu akak aji nado iko inwooy itool.

19 Ménkhofi na an tiki naando bi hil pyikrén. Nawo tfa bafiaan bantuun phaas ni baka
bti ti iko itop na pjuban, hénk naji nabi pok pok ptas Nasibati ; ké hénk kak di di nawooy
hénkun katu nhaasan bti ti pdo kado iko inwoor itool kakaana ubida uyimanaan. 20 Wi
nabiin awo {i mnhina mi pekadu, naando ji nasal kaji nawo kado iko itool. 21 We winakaan
wi nadoluy iko yi, yi nakkowariin hénkuy ba? ko mént itij pket. 22 Hénkuy wi nabuuruy
pekadu akak alempar Nasibati na nhaasan bti, uko wi nakkaan uwo ubida uyimanaan na
pka ti ubaafisaani ubida wi mnto. 23 Aa, pjuban paji patij pket, ké uko wi Nagibati asaan
aji ten usé wo ubida wi mnto ti Yetu Krittu Ajugun.

7

Plempar Nasibati phalu

1 An bayit naan, dme ké name *bgah bi Moyit bnuura, name keeri ké bgah bawo pa
faan ado katas ba wal wi awoor aando bi ke{. 2Nawulén nten ti uko wi bniim : bgah baji
faat awo kawo na ayinul te uketul. Wal wi akketun, awo najeeh, 3 ahilan kaniimar na
fniint aloy. Asale ya na fiiin{ aloy nampati wal wi ayinul ahumur najeb, aanwo i bgah.

4 An bayit naan, hénk di uwoon pa an kak. Nawo hénkuy biki *Krittu, pket pi nul
pabuuranan ti mnhina mi *bgah. Nawo bajeeh hénkurn ahinan kawo biki Krittu, annatiir
ti pket, kahilna kalil Nasibati. > Wi nbiiy atas iko yi pleef ni nja nanalun tan, pekadu daji
datépna ti bgah kado nja nnal pdo iko iwutaan itum injaan itij pket. ¢ Ké nsé wo nénkak
awo hénkurn ti mnhina mi bgah. Dwo ji bafiaay banketurn), ké bgah baankak aka mnhina
ti nja. Uhaas wi Nasibati udo ké ghinan plempara ti udolade uhalu ; awo nénkak awo ti
mnhina mi *bgah bi Moyit ji tfa.

Pgut na pekadu

7Ké we wi ywoon keeri kaji? *Bgah bi Moyit ti uleef wi ba bawo pekadu i? Nin! Mént
hénk da. Ké usé wo woli mént *bgah ba lah, ménkme uko unwoor pekadu. Woli mént
bgah bajakun lah wutan kafieebar bka bi fiaan™, ménkme uko unwoorn pfieebar uko wi
faan. & Pekadu datépna ti uko wi bgah batuuny pdo adolén ké nji kafieebar iko itum
impati. Woli bgah baanwoo, pekadu daketi. °Ji mbi ndo kame bgah, dwo najeb ké
wi mmehan me uko wi bgah bajakurn, ké pekadu dasé buka, 10ké nsé ket. Hénk, bgah
banwoory i kawulén ubida babaa tép tép atijén pket. 11 Pekadu datépna ti uko wi bgah
batuuy pdo aguurnén, ké uko mént ukaan ké nketi. 12Ké hénk di bgah bayimanun, iko
bti yi bgah bajakuy ké iwo itool akut anuura. 13Ké uko unnuuriiy mént, ukak hénkuy uko
unjaay ufiy pa nji i? Nin! Mént hénk da, pekadu datépnuy ti uko unuura afinén kahilna
kadiiman uko unwooy pekadu. Pekadu datépna ti uko wi bgah batuuy pdo adiiman
pyiban pi da.

14 Pme ké *bgah bawoona du Nasibati, ké nji nsé wo fiaan najén awaapana kawo ti
mnhina mi pekadu 15 Na manjoonan, ménji kame uko unkaarn ké nji kado iko yi njaarn
kado. Ménji kado iko yi nnalun pdo, dji kado yi mpokun. 16 K€ woli ménnal pdo iko yi
nji kadoluy, udiiman ké dyikrén ké bgah banuura. 17 Asé wo mént nji ti uleef naan djaay
kado harn), pekadu danwoon ti nji meet da. 18 Dme ké bnuura baanwo ti nji, baanwo ti
flaan najén i nwoon. Dji kanal pdo bnuura kasé wo ménji kahinan. 19 Ménji kado bnuura
bi nnaluy kabaa tép tép kado butaan di nwooy ménnali. 20Ké hénk, woli ménnal pdo iko
yi nji kadoluy, udiiman ké mént nji dwoor ankdolur ya, pekadu danwoon ti nji meet da.

e 7:7 Natenan ti Ppén 20.17; na ti Plesan 5.21.

21 Nji npaluy pdo bnuura bi *bgah bajakur, dwin uko wi : butaan bi bi njaay kado.
22 Ddinan na uhaas wi naan bti ti uko wi bgah bi Nasibati bajakuy, 23 asé wo ti uleef
naan meet na uko uloy unjaay ugut na bgah bi mmeen aji bawo bnuura, kadolén nkak
nakalabus i pekadu danjaay datonén. 24 Ni nji nwuténi! In akluy kabuuranaan i uleef
wi, unwoor wi pket? 25 Dbeeb Nasibati! Atépna ti Yetu *Krittu abuuranaan.

Hénk na uhaas wi naan bti dji katas bgah bi Nasibati, ké ti uleef wi naan nsé wo ti ptas
pekadu.

8

Ubida wi Uhaas wi Nasibati ujaan uwul

1 Woli iwo i ploolan na Yetu *Krittu, Nasibati aanklun kaji keeri ké iduknaanaa.
2Hénkun itas *Uhaas wi Nasibati unjaany utépna ti Yetu Krittu kawulu ubida, ubuuraniin
pekadu na pket®. 3 *Bgah bi Moyit baanhil pdo han, tiki iko yi uleef wi nja unalun ido ké
bgah baanka mnhina may. Ké Nasibati asé buuran nja wi ayiluyg Abukul abi ji fiaay najén
abot awo btenan pa pyeenkar nja kakob pa ipekadu yi nja. 4 Nasibati ado uko wan, uko
wi bgah bajakuy uhilna udolana kadiimanaan ké Nasibati awo natool. Uko mént uwo pa
nja nénktasuy Uhaas wi nul awo nénktas iko yi uleef wi nja unalun.

5 Bafiaay banjaan batas iko yi pleef yi baka nanalun baji basal ikow yi baka tafn. Ké
bafaay banjaay batas *Uhaas wi Nasibati basé ji basal iko inwooy yi wa. ¢ Woli gsal pi nja
yatas iko yi yleef i nja papaluy, yluy kaket. K& psal pi nja nasale tas Uhaas wi Nasibati,
ywo na ubida yhaas yi nja nabot katoora. 7 Ptas iko yi gleef yi nja nanaluy pawo pgut na
Nasibati ; uleef wi nja uunji utas bgah bi Nasibati abot awo uundo hilan ptas ba. & Woli
faay atas iko yi uleeful upaluy aanhilan kalil Nasibati.

9 Hénkun naankak atas iko yi pleefan papaluy, natas *Uhaas wi Nasibati, unwooy ti
an. Bafiaay banwoor baanwo na Uhaas wi Yetu *Krittu, baanwo biki nul. 10Ké Krittu asé
wo ti an. Hénk, wi gleefan nadoon awo ni pket tiki najubani, Uhaas wi Nasibati uwulan
ubida tiki nawo batool ti kés ki Nasibati. 11 Ké woli uhaas wi anatanaanurn Yetu ti pket
uwo ti an, annatanuy Yetu ti pket alun katépna ti uhaasul unwoor ti an kawul nleefan
nanwoon ni pket ubida.

12 An bayit naan, nénwo keeri kado katas iko yi nleefun nanalun, nwo kado katas uko
wi *Uhaas wi Nasibati ujakuy. 13 Woli natas iko yi pleefan nanaluy nalug kaket. Ké
woli Uhaas wi Nasibati uténkan ké napok pdo iko yi nleefan nanalun naluy kaka ubida.
14 Bafiaay biki Uhaas wi Nasibati uktonuy tafi bawoor babukul. 1> Uhaas wi nayeenkuy
uunkdolan nawo bajuuk bankti'uluy. Udolan ké nawo babuk Nasibati banjaan bahuuran
kajina a: « AbbaT! Paap! » 16 Uhaas wi Nasibati utup nja ti ghaas i nja ké nwo babukul.
17 Wi ywoor babuk Nasibati, nlun kayeenk uko wi ahonyun. Woli nhaj na Krittu, gluy
kayeenk na a uko wi Nasibati ahonun, kawo ti mndém na a.

Mndém manklun kabi

18 Dwin ké mnhaj mi ykhajuy hénkuy maanhilan kalin na mndém mi Nasibati akluy
kayuuj ti nja. 11Iko yi Nasibati apasuy iwo ti pyoonk maakan wal wi Nasibati akdiimanuy
banwooy babukul. 20 Umundu utaran atool pya katoka bé mént wul upaluy nal wa,
Nasibati adoluy hay asé wul wa mnhat 2! ké uluy kabuur ptoka, kaneej i mnjeeh mi
babukul baklun kaka tiki bawo ti mndém.

22 )me ké te hénkur iko yi Nasibati apasun bti iwooni awo ti mnhaj ji fiaat ankyaay
kabuk. 23 Mént umundu tafi ukhajuy, nja kak ynwooy na *Uhaas wi Nasibati ké uwo uten
uteek wi nul, ywooni ti nhaas ni nja meet wi ywoor) maakan ti pyoonk Nasibati adiiman
ké ywo babukul abot abuuran yleef yi nja. 24 Mnhat mi ywoonaanurn mando ké nme ké

*

8:2 Natas Uhaas wi Nasibati unjaan utépna ti Yetu Krittu kawulan ubida, ubuurananan pket: ti ylibra yloy bapiit
aji dtas Uhaas wi Nasibati unjaany utépna ti Yetu Krittu kawulén ubida, ubuuranaanuy pket. T g:15 Abba :Ti utup
uaramayik dawoor Paap.

pbuuri. Ké woli ndo bi win uko wi phatuy, mént mnhat ma. In akhatun uko wi adooy
abi win? 25 Ké psale wo nénwin uko wi phatuy gtaman ti pyoonk wa.

26 Jibi ybiisniin, *Uhaas wi Nasibati uji uténk nja ; wi ywoon némme uko wi nkfiehanuy
Nasibati, Uhaas uji ufiehan pa nja kasé wo uunji utépna ti ytup. 27 Nasibati ammeen uko
unwoon ti phaas ni nja bti, adinan ti uko wi uhaas wi nul ujakuy tiki ujaay unehandér
banaan biki Nasibati jibi Nasibati apalun. 28 Yme ké Nasibati aji lemp ti uko undoli pa
bnuura bi banaan bti banpaluluy, bawo biki adatun pa uko wi agaluy pdo. 29 Banaay
mént ado bi dat dat baka, adinan pdo baka bawo ji Abukul, hénk, abukul asé wo bajeen
i babukul batum. 30 Nasibati adu keeri bafiaay biki adooy abi dinan dinan aji adati ; biki
aduun ado ké bawo batool ti kés ki nul ; biki adolun ké bawo batool adéman baka.

Pdém pi unal wi Nasibati

31Ké we wi ywoor katup ti uko mént bti? Woli Nasibati awo na nja, aloyy ahinan kasoor
nja i? 32Ul anwooy aanneenan Abukul tootés, asé wula pa nja bti. Wal wi Nasibati adoor
ado han, hum di awoon aankten nja kak ti bnuura bi nul iko bti. 33Ké in aktaparun btup
biki Nasibati adatun? Nin fiaay aloy na manjoonan aanhili. Nasibati ajakury bawo batool,
34in ahiluy keeri kaji baduknaanaa? Nin alon! *Krittu aket ké Nasibati anatana i pket,
ké awo hénkuy ti kafien kadeenu ki Nasibati atupar nja. 35 Ké we ukpénanun nja unal
wi Krittu analuy nja? Phaajala, mnhaj, unoor, kéme ubon, bwaay, kéme iko injaay ido
butaan kéme bfinar? 3¢ Hénk di upiitaniiy ti Ulibra wi Nasibati aji :
« Iwi ikaan ké nji nriog pket nfa na utaakal.

Dwo ji nkaneel ni bakfiootun pya kafin. »&

37Ké pnsé wat iko mént bti tiki *Krittu apal nja. 38 Dwin ké nin uko uloy uunhil kapénan
nja ti unal wi Nasibati analuy nja : mént pket pa kéme ubida, gwanjut, kéme yntaayi,
mént nta da kéme faan, kéme banksihurn), 39 mént iko yi bko duut ya kéme yi mbos uteeh.
Nin uko uloy umpasaniin uunhil kapénan nja ti upal wi Nasibati antépnun ti Yetu Krittu
Ajugun anal nja.

9

Pdat pi Nasibati adatun Itrayel

1*Krittu ame ké uko wi nji kabiiy ptup uwo manjoonan ; ménktilan, ké *Uhaas wi
Nasibati unwooy ti nji udiiman ké uko wi nji kajakun uwo manjoonan : 2 uhaas wi naan
ujootan maakan ké mbot ahaj maakan. 3Ddoo hokan hokan Nasibati afépén nji ti uleef wi
naan mbot nlow Krittu pa bnuura bi bayit naan, biki pntaali pi naan. 4Bawo biki pntaali pi
*1trayel, akut awo biki Nasibati adatuy bawo babukul. Nasibati adiiman baka mndém mi
nul. Ado *bhonar na baka abot awul baka bgah bi nul na idolade yi pdémanaan Nasibati
na iko bti yi ahonuy. 5Bawo biki pntaali pi bateem nja bammeetaniin. Ké ti pntaali mént
pi pi Yetu apénnun, ul ampeluy iko bti, awo Nasibati, awo na bnuura te mnto! Uwo hay.

6 Uko undoluy pntaali pi Itrayel kaksa uunwo ké Nasibati aando uko wi ahonun. Uko
unwoor uwo ké mént bafiaar biki Itrayel bti bawoory biki pntaali pi Nasibati. 7 Bafiaan
bti biki pntaali pi *Abraham baanwo babukul na manjoonan. Hénk di di Nasibati ajakun
na Abraham aji : « Bankpénnun ti Itaak tafi bakwoon pntaali pi nu. »* 8 Mént bampénnun ti
Abraham bti keeri bawoor) babuk Nasibati, biki Nasibati ahoyuy aji bawo pntaali pi nul
bawoon babukul. ® Uko wi ahonury Abraham wii wi, aji : « Dlun kabi ti pkili ti wal wi ; uténk
wal mént Faara aharu abuk napot fiiint. »%*

10 Ké usé wo uumbaan hénk. Nasalan *Rebeka : babukul batéb biki akaay na Itaak
ateem nja bawo kbet. 11-12Ji babi bado kabuka, ji babi bado kado uko unuura kéme
uwutaan, Nasibati aji na Rebeka aji : « Pntaali pi naweek pabi kado kalempar pi nampoti. ™
Nasibati atup hany kadiimanaan ké ul adatuy jibi analuy, uunwo wo uko wi aloy ti baka

e 8:36 Kafiaam 44.22. £ 9:7 Ujuni 21.12. £ 9:9 Natenan ti Ujuni 18.10. XX 9:11-12 Ujuni 25.23.

adoluy. 13 Ké hénk kak di di Nasibati atiiniin ti Ulibra wi nul aji : « Dyal Yakob asé pok
Etawu »¥

14 nal keeri kaji Nasibati aanwo natool i? 15Nin! Atup Moyit aji : « Dmiir fiaan i nyaluy
pmiir, kafiaga i nnalun kafiaga »* 16 Uko mént udiiman ké woli Nasibati adat fiaan, aanji
ten ti uko wi flaay mént kéme wi ahiluy kado, mfiaga mi nul mankaay ké aji data. 17 Ti
Ulibra wi Nasibati, aji na *Farawuna nasih i Ejiptu : « K& uko unkaan ké ntu'u ti psih uwo ké
dnal katépna ti iwi kayuuj mnhina mi naan, katim naan kahilna kameetana ti umundu bti, »&
18 Tko bti iwoona ti uko wi Nasibati analun pdo, ahinan kafiaga banaan kéme kado baka
batam ikow.

Udeeb na mfiaga mi Nasibati

19Naan aloy ahinan keeri kahepar kaji : « Hum di di Nasibati ahinanun kadeebatér nja
wi ajaan ado nja ndo jibi analun ndo? » 20Ké nsé heparan an bayit naan, nasal aji nawo
bahon kado kahepar Nasibati uko wi akdoluny ba? Ptukar paji pahepar ambomanun pa uko
unkayi ké aboman pa najibi abomandérun pai*? 2 Ambomanuy pa ahinan kaboman ptukar
pnuura na ptukar pwutaan ti ufuus uloolan wi awoonaanuy.

22Ké hénk kak di di Nasibati abiiy apal pdiiman udeeb wi nul kabot kadiiman mnhina
mi nul bafiaan bti bantaanuy na pyeenk kakob. Asé baa tép tép amiir baka. 23 Ado han wi
adiimanur jibi adémurn maakan wi afiagiin banaan biki adatun pa bawo ti mndém mi nul.
24 Nja ywoon biki Nasibati adatun mént, nénwo bayuday tan, banwoor baanwo bayuday
bawo ti bakaan méntan. 25 Hénk di di Nasibati ajakuny na Hotea ti ulibra wi nul :

« Bafiaan banwoon baambi wo biki pntaali pi naan
ké nsé do baka bawo biki pntaali pi naan.
Bariaan biki nwoon mémbaan kanala
ké nsé nal baka maakan. »%
26 Akak ajinaa:
« Dji na baka,
naanwo biki pntaali pi naan
ké basé luny kadu'an
babuk Nasibati ajug ubida. »%

27Ké hénk di di *Itayi *Natupar Nasibati ajakuny na babuk Itrayel :
« Babuk Itrayel batum ji pyiw panwoon du kaban ki bdék,

ké bantiinku ti baka tari bakdukiin kabuur.
28 Ajugun aluny kataran taran kado ti umundu

uko bti wi abiin atup aji ado®. »

29 Ttayi akak atiini aji :

« Woli Ajugun *Anhiniin iko bti

aandukar nja lah bariaan baloy biki pntaali pi nja
nwoha ji biki ubeeka wi Fodom

kaba fut jibi babaan biki ubeeka wi Gomora®*. »

30 K€ we wi nwoon kate ti uko wan? Wii wi : baflaay banwoor baanwo bayuday
banwooy baankla tfa pwo batool ti kadun ki Nasibati, bakak batool ti kadunul tiki
bafiyaara. 31 Ké biki Itrayel banklaay pwo batool ti kadun ki Nasibati atépna ti bgah
bi Moyit basé wo baanbhili. 32Ké we ukaan ba? Basal aji ptas bgah paktuuy bawo batool
ti kés ki Nasibati, baanyikrén ké bawo i kafiyaara. Bajot ti plaak panjaany pado banaay
bahubta, 33 Hénk di di upiitaniin ti Ulibra wi Nasibati aji :

« Tenan! Dtu plaak ploy du *Fiyon.T
Plaak pa pdo bafiaan bahubta babot bajot.
Ké banfiyaarun plaak mént

*
% 9:13 Natenan ti Malaki 1.2-3. % 9:15 Natenan ti Etekiyel 33.19. % 9:17 Natenan ti Ppén 9.16. 9:20

basé wo baankkowa nin. »

10

1 An bayit naan, uko wi nji npaluy maakan ti uhaas naan, uko wi nji kafiehandéruy
bayuday Nasibati, uwo babuur. 2 Dme ké banala maakan, ké upal wi banaluluy usé
wo uunwo na kame, 3 baanyikrén jibi ajaay ado fiaay awo natool ti kadunul. Balaana
pwo batool ti kadunul na iko yi basaluy bukal ti yleef ni baka. Hénk, bapok udolade
wi nul wi ajaay atépna kado bafiaay bawo batool ti kadunul. 4 Na manjoonan *bgah bi
Moyit badolun hénkuy ké pban du *Krittu, banfiyaarulun bti bawoona batool ti kadun
ki Nasibati.

5 *Moyit ti uleeful adiiman i ypiit ni nul jibi naany ajaay atépna ti ptas bgah kawo
natool aji : « Naan anktasun iko bti yi bajakun, aka ubida unkwoonun ti ba »* © K& utup wi
Nasibati atupuy ti pwo natool panwoonuy du pfiyaar usé ji : Kdo kaji ti usalu : « In aklup
kapaya bati? » Krittu aando bi wala wala ti ba i? 7Kdo kaji kak : « In aklun kawala du bnjiir?
» Krittu aando bi nata nata ti pket i? 8 Ké we wi ujakun keeri? Utup wu wup afiogu, uwo
ti mntumu, awo ti uhaasu.® Utup mént uwoon utup wi nktupun unjakun aji fiaan awo i
kafiyaar. ®Woli itup na mntumu aji Yetu awooy Ajugun abot afiyaar ti uhaasu ké Nasibati
anatana {i pket, klup kabuur. 10 Na manjoonan, pfiyaar du uhaas meet pajaan patij pwo
natool, ptup na mntum kaji Yetu awoon Ajugun paji patij mbuur. 11 Hénk di di *Ulibra
wi Nasibati ujakun: « Bafiaay bti banfiyaarulun baankkowa®. » 12 Hénk, uunka nayuday
kéme anwooy aanwo nayuday : bukal bti baka Ajug baka aloolan, anjaay atuum bnuura
bafaay bti bantuuy mnhat mi baka ti a. 13 Na manjoonan antuun mnhat mi nul ti Ajugun
alun kabuur®.

14 Ké hum di di baktuun mnhat mi baka ti Ajugun, wi bawoorn baanfiyaara? Hum di
bakfiyaaruluy, wi bawoon baambaay katiinka uko wi nul? Hum di baktiinkun uko wi
nul, wi nin aloy) awoor aantup baka wa? 15 Ké hum di di haay akfupun baka wi bawoon
baanyil nin alon? Ké hénk di di Ulibra wi Nasibati ujakun: « Natenan jibi unuuri pwin
bafiaan banktijun Utup Ulil Unuura! »¥

16 K& mént bayuday bti basaan atas *Utup Ulil Unuura. Hénk, *Itayi *Natupar Nasibati
ahepar aji : « Ajugun, in afiyaarun utup wi ntupun®? » 17 Pfiyaar paji pawoona ti uko wi
faan atiinkun, ké uko wi fiaay atiinkuy uwoona du utup wi *Krittu.

18 K¢ ngé hepar keeri, bayuday baantiink tiink i? Na manjoonan batiinki. Upiitana ti
*Ulibra wi Nasibati aji :

« Pdiim patiinkana ti umundu bti,

ntup naban du kaban ki umundu. »*

19 Ké nkak ahepar, biki *Itrayel baantee i? *Moyit ateem i uko way wi ajakuy aji
Nasibati aji :

« Ddolan nakuj bariaan banwoon baanwo pntaali pi naan,
ddolan nadeebatér bafiaan banwoon baamme nin uko ulon ti nji. »*
20 *[tayi Natupar Nasibati adoo fioom aji Nasibati aji :
« Banwoon baankla'én bawinén,
dwinana du banwoor baanheparaan. »%

21Ké ti uko wi Itrayel asé ji : « Dwal bti, ddek karien bariaan banwoon baantiinkén abot atam

ikow. »&

11

Mrfiaga mi Nasibati afiagiin pntaali pi nul

% 105 Bgah 18.5. 2 108 Plesan 30.12-14. % 10:11 Natenan ti Itayi 28.16. 2 1013 Natenan ti Yowel 3.5.

1 Dhepar keeri : Nasibati apok pntaali pi nul i? Nin! Nji ti uleef naan dwo nayuday, i
pntaali pi *Abraham, i psini pi *Benyamin. 2 Nasibati aampok pntaali pi nul pi adoor) abi
dat dat. Jém name uko wi *Ulibra wi Nasibati upiitun ti dko di *Eli anomanun du Nasibati
ti uko wi Itrayel? 3 Aji na a : « Ajugun, bafin *batuparu akut atok iliit yi mngur yi nu. Nji
aloolan ddukiin ké bakak anal kafinén. »

4Ké Nasibati asé teema aji : « Ddat batasar naan ifieen-week nyaas ifieen paaj na ulon (7000)
banwoon baandéman *Baal. »* 5Ké hénk di uwoor hénkun. Nasibati ti mfiaga mi nul adat
balon bantiinku ké bawo biki nul. ¢ Adat baka ti mfiaga mi nul, mént iko yi badoluy ikaan
; woli hénk da lah, mfiaga mi Nasibati maankwo mi manjoonan.

7Ké we wi nwoor kaméban ti uko wan? Pntaali pi Itrayel paanwin uko wi paklaan, biki
Nasibati adatuy tafi bawinuny wa. Ké bandukiiy basé dénét nhaas. 8 Hénk di di upiitaniin
ti *Ulibra wi Nasibati aji :

« Te nta Nasibati ado nhaas ni baka ké nadénéti
kés ki baka kaankak awin,
ibat yi baka iinktiink. »**
9 Ké *Dayit nasih akak aji :
« Pde pi baka pawoon btaaw,
bahilna bajot, bakoba kakob ki bataananaanun.
10 Dolan kés ki baka kafél bado bakak bakuul
dolan baka bado kajin nwal bi*. »

11 Ké ngé hepar keeri : biki Itrayel bajot pjot pi bawoorn baanknata nin i? Nin! Pjot
pi baka pado banwoon baanwo bayuday bahilan babuur, kadoona bayuday bakuj baka.
12Ké woli phubta pi bahubtiiy pado ké bafiaan bti biki umundu bayeenk bnuura bweek,
ké pjot pi baka pado ké ytaak bti nayeenk bnuura bweek, wel wi pkak baka bti ti mbuur
pawoor) paanktij?

13 An nanwooy naanwo bayuday dtupan hénkun: nji dwooy *nanjafan i Nasibati
ayilun du an, dji kalilan maakan pdo ulemp unwooy wi naan,  tiki dyal pdo bafiaan
biki pntaali pi naan bakujan, baloy ti baka bahilna babuur. 15> Wi Nasibati apokuy biki
*Itrayel, bandukiiy bahilan akak du a. Hénk, woli Nasibati akak atiinkar na biki Itrayel,
uwo wo ji pwul ubida banketur ket.

16 Woli bawul Nasibati pde pteek, pde pandukiin bti payimani. Woli intaafi yi bko
iyimani, bko bti bayiman kak. 17 Itrayel dawo ji bko bi mnoliwera bi batepiin bi Nasibati
afaluy inah iloy ; asé tu iwi inwoor) iinwo nayuday ti dko di bafalnuy ya, ihilna iyeenk
pfiaak pankwoonuy du kantaan ki bko. 18 K€ isé wo i kawut kasal kaji ipel inah infalaniir
yup. Lesan tafi ké mént iwi itijanuy intaafi yi bko mént, yul itijaniip.

19 Dme ké iji inah mént ifalana falana ihilna iyeenk dko di yul ibiin awo. 20 Hénk da.
Inah ifalana falana tiki yaanfiyaari, ké iwi isé wo dko di iwoon tiki ifiyaari. Wutan keeri
kado kahomp, tépan tép ido kalipara. 2! Woli Nasibati apénan inah inwoon yi nul, hum
di awoorn aanhil pdo hay kak na iwi ba?

22 Hénkun iwin jibi Nasibati ahiini kawul fiaay bnuura na jibi ahiini kakob faan.
Awetan banjotur asé wulu bnuura. Ado kawulaaru wul bnuura woli itaman améban
bnuura bi nul. Woli iindo han, apénanu ti dko di iwoon. 23 Ké bukal, woli baanduka
ti ppok pfiyaar bakak du di babiin awo tfa, tiki Nasibati aka mnhina mi pkakan baka
da. 241wi, iwo kanah ki bko bpaajal ki Nasibati afalun abi tu ti bko bi nul bi atepiin. Ké
bayuday, bawoor inah yi bko bi batepiin tepi buy. Nasibati ahilan keeri kakakan baka
du bko banwoor bi baka.

Mbuur mi Itrayel
25 An bayit naan, ménpal an nawooy naanwo bayuday nado kahomp. Hénk, dtupan
uko ummeniin unwooy ti uko undoluny pntaali pi *Itrayel : baloy ti baka bakak atam

ikow, abot aluy kaduka han te wal wi an nanwoor naanwo bayuday biki Nasibati adatur
bti nakbuuruy. 26 Hénk, biki Itrayel babuur, hénk di di Nasibati ajakuy ti ulibra wi nul :
« Alon aluny kawoona *Fiyon pbuuran baka
wal mént biki pntaali pi Yakob basé batarian ppokén.
27 Uko mént wi wi nhonun aji ddo,
wal wi nkapénanuy pekadu di baka,
ti bhonar bi nji kalun kado na baka. »*

28 Woli fiaan aten jibi bapokuny ptas *Utup Ulil Unuura, bawo basoorad Nasibati,
nahilna natiink wa. Ké basé woha biki Nasibati adatuy, anal baka tiki aten ti bhonar
bi abii ado na bateem baka. 2° Aanji teh uko wi adooy abi ten ten, aanji tilma banaan
biki adoor abi dat dat.

30 An nanwoor naanwo bayuday nabi pok ptas Nasibati, ké asé bi miiran wi bayuday
babiiy apok ptasa. 31 Ké kamiir ki amiiranar, kado ké ahil kak kamiir bayuday bampokurn
ptasa. 32Hénk, Nasibati ado ké bafiaar bti baduka ti ppok ptiinka awo wo ji badétaa. Ado
do han kahilna kamiir bafiaan bti.

331n ahilanuy kaniib pyok pi Nasibati na usal untunya wi nul na iko yi ameen? In ahilun
kame usal wi nul, in ahiluy kapiban uko wi akdolun? 34 Hénk di di upiitaniiy ti *Ulibra
wi Nagibati, aji :

« In ahilanun kame usal wi Ajugun?
In ahiluy kawula usal? »

35 « In ateetanulun kadoo kayoonk baluk? »**

36 Hénk di uwoon, iko bti iwoona du a, iko bti itépna ti a, iko bti iwo pa a. Mndém
manwo ti Nasibati te mnto! Uwo hay.

12

Ubida uhalu ti Krittu

1 An bayit naan, Nasibati adiimanur nja kamiir ki nul, ukaay ké nji kakootan koot keeri,
nawul yleefan nawo btenan bjeb banwoor bi Nasibati abot alila. Warn ukwoon pdéman
pi nakdoon kadémana ti ghaasan. 2 Nawutan pdo uko wi bafiaan biki umundu wi bajaar
bado, natépan tép nawut Nasibati atélsan nhaas abot awulan psal phalu. Wal mént,
nahilan kayikrén uko wi Nasibati analun: uko unwoon unuura, uko unlilun, unwoon ujint
pis.

3 Nagibati awulén bnuura, ukaan ké nji katupan an bti : « Nawutan kala pdéman
nleefan. Andoli ti an atépnén ti pfiyaar pi afiyaarun Nasibati adolna uko wi atu'uluy
pdo. 4Dwo na uleef uloolan, untumi na iko impati, ké iko mént bti isé pat iko yi ijaan
ilemp. > K& hénk di uwoon pa nja : gtum maakan ké nja nnwoorn biki *Krittu nsé wo
uleef uloolan, andoli awo i bandukiin. ¢ Nasibati ti bnuura bi nul aten fiaany andoli iko
impati na yi aténtul yi awo i kado kalempna. Woli ywo i pdo katupar Nasibati, ndo wa
na pfiyaar pi Nasibati atenuny nja. 7 Woli ywo i plempar batent nja, ylempar baka. Woli
nwo i pjukan batént nja, ndo han. & Woli ywo i pténtén batént nja, ndo han. Woli ywo i
pten, nten bé nénkyoonk nin uko uloy. Woli Nasibati atu nja ti psih, ywo kataman. Woli
iwo i pténk najuuk, ténkana na mnlilan.

9 Nanaladan na baténtan na manjoonan. Nalowan iko bti inwoor iwutaan, namébaan
bnuura uko unwoor unuura. 1°Nanaladan na baténtan jibi nagaladuy du katoh, andoli ji
taman i pdéman aténtul. 11 Nawutan nin kawalan ifien. Natuun kabat ti plempar Ajugun
na uhaas wi nan bti. 12Nalilaan ti mnhat mi nahatun, namiiran ti mnhaj, nawut katafian
nin piiehan Nasibati. 13 Nadoon katénk bafaar biki Nasibati banwoor ti kanuma nabot
nado kayeenk bayaant du itohan.

14 Nafiehaan Nasibati awul bnuura bafiaay bankhajananay ; nafiechaana awul baka
bnuura, awut kafép baka. 1> Nalilaan na banwooy ti mnlilan, nawooni na banwooy ti

el 11:27 Natenan {i Itayi 59.20; na ti Kafiaam 14.7. e 11:35 Natenan i Yob 41.3.

nywooni. 16 Natiinkaran. Nakdo kala mndém, natépén {ép nawalan ikowan. Nawutan
kasal kaji natit apel bandukiiy. 17 Nawutan kalukan fiaayy andolanay butaan. Natamaan
nado kado uko unuuriiy ti kés ki bafiaan bti. 18 Natamaan nado jibi nahiluy nawo bnuura
na bafaay bti. 19 An bayit naan biki npaluy, naklukan nin, nawutan Nasibati awayés.
Hénk di di Ajugun ajakup ti ulibra wi nul : « Nji dluy kalukanan, nji dklun katuuman »%*
20 Akak aji :

« Woli ubon ude basooradu,

wulan baka bade.
Ké woli udaan utij baka,

wulan baka badaan.
Woli ido han,
ikunan baka mnkow. »**
21 Nakwut butaan dawatan, natépan tép nawat da na bnuura bi najaay nado.

13

Pdo katiink baweek biki psih

1Naan andoli adoon katiink baweek banwoon ti psih, tiki psih bti pawoona du Nasibati
ké banwoon ti psih, Nasibati afuuny baka ti pa. 2 Hénk, fiaan) ampokuy ptiink banwoon
ti psih apok ptas uko wi Nasibati atuug pdo. Bukuny méntan Nasibati akob baka.
3 Na manjoonan banwoor baando butaan baanwo kado kalénk basih, bandolur butaan
bawoor kado kalénk baka. Ké woli iinnjal keeri pdo kalénk banwoon ti psih, dolan bnuura
tafi, bataaparu ti uko wan. 4 Na manjoonan bawo balempar Nasibati biki atuuy ti psih pa
bnuura bi nu. Ké isale do butaan, iwo kado kalénk baka tiki baka mnhina mi pwetan.
Balempar lempar Nasibati kadiiman udeeb wi nul bankdoluy butaan. 5 Iwo keeri kado
katiink baka tiki ime ké uwo uko wi iwoon kado kado ; iinwo kado wa tiki iti udeeb wi
Nagsibati taf.

6 Ukaan kak ké iwo kado kaluk daasa. Na manjoonan bakobraar daasa baji balempar
lempar Nasibati wi bakdoluy harn. 7 Lukan fiaar) andoli uko wi iwooy i pluka. Iwole kaluk
daasa, lukan da ; uko wi iwoharn pluk psih, lukan wa. Ké hénk kak, iwole ptiink fiaan),
tiinkana bnuura ; iwole pdéman fiaan, démaana.

Bnalad bi nyaladun
8 Nawutan kateet nin fiaan alon. Bateet bi nan bi nnuur bti bawoon tafi byalad bi
nayaladun: fiaay annaluy aténtul ado uko wi *bgah bi Moyit bajakun bti. ° Bgah baji : «
linkpiint na ahar fiaan », « linkfin fiaan », « linkkiij », « linkfieebar bka bi aténtu »* na
iko ilon kak. Ké utup uloolan usé tonkrén iko mént bti yi bgah bajakur, uwoon: « Dalan
aténtu jibi inalun uleefu. »¥ 10 Pnal aténtul paanji patija nin butaan dloy ; pnal aténtul
pawoon keeri pdo uko bti wi bgah bajakuny.

Pbomandér pa ubi wi Krittu
11 Name wal wi ywooy hénkun: wal wi pnata ti byoy ubani. Unuur wi mbuur ufiog nja
hénkuy apel wal wi gbaay ajun jun pfiyaar. 12 Utejan ulowi, nfa mafiogi. Nawulén nduk
keeri iko injaay idolana du bdém, yjej inaanan yi pnak. 13 Nawulén ndo kado iko inwoorn
itool jibi Naay ajaay ado na pnak. Nawulén gwut kande kaweek, na ukuj na pjuban pi
piint na ubida utop na pyom na bkujar. 14 Natamaan nanaam na Yetu *Krittu Ajugun ti
mnwo mi nan, natafian pdo katas iko yi yleefan nanaluy kado kado.

14

Pwut kado kabeeh batént nja
1 Nayeenkan ti ptoofan anwoor aando bi liint ti pfiyaar nawut kado kanom na a ti iko
yi asaluy. 2 Aloy afiyaar ké iko bti ihinan kade'ana ; ké alon anwoon aando bi liint ti

% 1219 Plesan 32.35. 12120 Plesan 32.35. ¥ 139 Ppén 20.13-17; Plesan 5.17-21; Maci 19.18. 2 139 Bgah

pfiyaar afiyaar ké aanwo kade nin uyemat uloy. 3 Anjaay ade uyemat awutan kabeeh
anwooy aanji de wa ; ké anwoor aanji de wa awutan kado kaji aténtul mént aduknaanaa,
uy méntan awo kak i Nasibati. 4 Iwo in ado ji nalempar fiaay aloy alemp bnuura kéme
butaan? Woli alemp bnuura kéme alemp butaan uten anu'ulun ulemp. Ké asé luy
kalemp bnuura tiki Ajugun aka mnhina mi pténka.

5> Aloy aji déman unuur uloy kapel nandukiiy, ké baloy baji baji ynuur bti paliguy.
Andoli aji wo i kaméban ti uko wi afiyaaruy. ¢ Andémanuy ynuur yloy, aji do hay pa
Ajugun. Ké hénk di di anjaay ade iko bti, ajaan ade ya pa Ajugun, kabot kabeeba ; ké
anwoor aanji de iko bti aji do hany pa Ajugun kabot kabeeba. 7 Na manjoonan, woli nka
ubida kéme aket, mént nja ywooy bajug ubida wi nja. 8 Woli gka ubida, yka wa pa Ajugun,
ké woli pketi, gket pa Ajugun ; hénk, woli ywo bajeb kéme aket, ywo biki Ajugun. °Na
manjoonan, Krittu aket ket asé nata ahilna awo Ajug banketuy na Ajug banwoor bajeb.
10 Twi, we ukaan ké ikji aténtu aduknaanaa ba? Ké iwi, we ukaay ké ibeeh aténtu ba? Nja
bti Nasibati alun kawayés nja. 11 Upiitana ti *Ulibra wi Nasibati
« Nji Ajugan anwoon najeb dtupan :
bariaan bti baluny kanup ti kadun naan,

bukal bti badémanaan kadinan ké nji dwoon Nasibati »
12Hénk, andoli ti nja aluy kahepna ti kadun ki Nasibati pa uleeful.

Pwut pdo atént nja ajuban

13 Nawulén ptafian pdo kaji batént nja baduknaanaa. Nabiin ntép tép ntu psal ti pwo
nénkdo uko unktijuy pjuban pi atént nja. 14 Pfiyaar pi nfiyaaruy Yetu Ajugun padolén ké
mmee, akut ayikrén bnuura ké nin uko uloy uunwo wo utop ; uji uwo utop ti fiaan ansalun
aji uwo utop. 1> Woli ide uko ulon ké utu aténtu ké ajootan pa iwi, iinkak anala. Taafaraan
uko wi ikdeen utok uhaas wi fiaay i *Krittu aketarun. 16 Kwut keeri uko unwoorn unuura
pa iwi ukak uko unkdolun bado katiiniyaan butaan ti iwi. 17 Na manjoonan, *psih pi
Nasibati paanwo uko wi kande kéme pdaan, pawo pi pwo natool, btiinkar na mnlilan mi
*Uhaas wi Nasibati ujaar) uwul. 18 Naan anklemparur Krittu hénk, aji lil Nasibati, bafiaan
babot kapala.

19 Nawulén keeri ndo kala pdo uko unjaan utij btiinkar na bténkar i pfiyaar. 20 Kdo
uko wi pde utok uko wi Nasibati adoluy. Na manjoonan nin iko ide iloy iinwo wo itop,
asé ji ikak iko itop woli fiaay ade ya asé do aténtul ké ajot ti pekadu. 2! Uko unuuriiy uwo
pwut kade uyemat, pdaan poot kawut pdo uko bti unkfuun aténtu ajuban.

22 Uko wi iksaluy ti uko mént hankan wa pa iwi na Nasibati. Naan anwoon aansal aji
ajuban ti uko wi afiyaaruy, anuurandéni. 23 Ké ansaar aji wo na nsal ntéb woli ade kéme
adaan uko uloy, Nasibati aji ji aduknaana, tiki uko wi adoluny uunwoona ti pfiyaar pi nul.
Uko bti unwoor uunwoona ti pfiyaar uwo pekadu.

15

Pdo batént nja bnuura

1 Nja pnfiyaaruy aliint ti *Krittu ywo i kado kamiir banwoor baanka mnhina mént,
kawut kado uko wi nja yyaluy tafi. 2 Naay andoli awo i kado kala plil aténtul pa bnuura
bi uy méntan, kadolna'a ado kayaha ya kadun ti pfiyaar pi nul. 3 Krittu ti uleeful aanla
la uko unliluluy, udoo piitana ti *Ulibra wi Nasibati aji : « Ikar yi bankariin ibi ti nji. »*
4 Tko bti inwoon ti Ulibra wi Nasibati ipiitana piitana philna yme pbot ytépna ti kamiir
na mntén mi ypiit mént nakwuluy pkaana mnhat.

5 Driehan Nagsibati anwoon ukumpés wi kamiir na mntén atenan natiinkar nado kado
ji Yetu *Krittu. 6 Hénk, an bti nawo ti ploolan kadéman Nasibati Asin Ajugun Yetu Krittu.

Pyeenk baténtul

el 14:11 Itayi 49.18; 45.23. & 15:3 Kanaam 69.9.

7 Nawo keeri kado kayeenk baténtan jibi *Krittu ayeenkanan, mndém mi Nasibati
manhilna manwinana {i mnwo mi nan. 8 Na manjoonan dfupan, Krittu akak nalempar
bayuday kadolna uko wi Nasibati ahoyuy bateem baka kabot kayuuj ké Nasibati aji do
uko wi ajakuy. 2 Ado han banwoor baanwo bayuday bahilna kak bado kadéman Nasibati
tiki afiaga baka. Hénk di di upiitaniiy ti *Ulibra wi Nasibati aji :

« Ukaan ké nji kaluny kadémanu ti ptoof pi bariaan biki ntaak bti,
dlun kado kayeehu iyeeh yi pfiaamarén. »

10 ykak apiitana aji :

« An ntaak bti nawoon ti mnlilan na pntaali pi Ajugun. »*
11 ykak apiitana aji :
« An ntaak bti nadoon kadéman Ajugun,
an kntaali bti nadoon kayeeh mndém mi nul. »%
12*[tayi *Natupar Nasibati akak atiini i uko mént aji :
« Aloy ampénnun ti pntaali pi Yete™ aluy kabi,
ul aknatiin kasih ntaak bti;
natu mnhat mina ti a. »*

13 Dfiehan Nasibati anwoory ukumpés wi mnhat atumanan mnlilan na mnjeeh wi

nafiyaaruluy. Hénk, *Uhaas wi Nasibati uwulan mnhina, mnhat mahilna mantum ti an.

Ptup uko wi Pawulu aklempun

14 An bayit naan, dme ti bkow naan na manjoonan ké bnuura batum ti an, ké nawo
baflaay bammeey akut ahil kado kajukandér. 15> Ké nsé tupan ytup ytam ti ymbay ploy
ti kakaarta ki kalesanan iko yi nadoor abi juk. Ddo harn tiki Nasibati ti bnuura bi nul
16 adolén ké nji kalempar Yetu *Krittu ti kadun ki banwoor baanwo bayuday. Dji kado
ulemp uyimanaan wi ptup *Utup Ulil Unuura wi Nasibati, banaay biki ntaak bti bahilna
bawo uten unliluny Nasibati wi *uhaas wi nul udolun ké uyimani.

17 Ukaarn ké wi nkakuy i Yetu *Krittu, dhinan kalilan maakan ti uko wi nji kalemparun
Nasibati. 18 Diioom kado katup na mntén ti uko wi Krittu tafi, wi adolnuy ké ndo banwoor
baanwo bayuday ké baktas Nasibati. Krittu ado hay atépna ti nytup na udo wi naan, 19 ti
mnhina mi mlagre na iko ifioparénaan ti mnhina mi *Uhaas wi Nasibati. K& hénk di
mpénnuy Yerutalem ayaant te du utaak wi Iliriya atup *Utup Ulil Unuura wi Krittu aba.
20 Ké ngé bi tu tu uhaas naan bti ti ptup Utup Ulil Unuura du ntaak nanwoor naambaan
katiinka uko wi Krittu kawutna kaniw du dko di aloy adoon abi jun jun. 21 Hénk di njaay
kado uko umpiitaniin {i *Ulibra wi Nasibati :

« Biki bawoon baantup uko wi nul balun kawina,
banwoon baantiink ké batiiniyaan uko wi nul baluy kate. »%

Pawulu anal pya Rom

22 Uko war) uneenanaanuy nyaas ntum pbi du an. 23 Ké hénkun wi mbaan ulemp wi
naan du ntaak mént abot ado nsubal ntum ni nyali pbi du an, 24 dyal kanuhsar na an. Dsal
woli dlun aya Etpafa kapant kawinan nasé naténkén nhilna mban utaak mént. 25Ké ngé
tool hénkun pya Yerutalem pténk bafiaan biki Nasibati banwoor) da. 26 Banfiyaaruy biki
ntaak ni Matedoniya na Akayi badinan pténk bafiaar) bawaay mént. 27 Aa, badinan pdo
hay, asé wo na manjoonan biki pténk baka. Jibi bayuday banfiyaaruy Krittu batokur
iko inuura inwoonuy du bati yi bayeenkun na banwoor baanwo bayuday, hénk kak di di
bukal kak bawoor katok na bayuday iko yi umundu yi bakaar. 28 Wal wi nji kaluy kado
kakuran mént kaba, awul baka iko bti yi batenun baka, dtépna du an katool pya Etpaia.
29 Dme ké woli dbi du an Krittu kalilan maakan.

30 An bayit naan, ké nsé kootan i katim ki Yetu *Krittu Ajugun na unal wi *Uhaas wi
Nasibati ujaay uwul nja : nabiin pgutan, yilehan Nasibati pa nji. 3! Nafiehaan nhil mbuur

k

bayuday banwoon baanfiyaar Krittu. Nafiehaan kak iko yi nji kafiootuy biki Nasibati
banwoorn du Yerutalem iyeenkana bnuura. 32 Hénk, nhilna woli ulil Nasibati kabi du an
na mnlilan kanoorfén ntiinku na an. 33 Dfiehan Nasibati anwoor ukumpés wi mnjeeh
awo na an bti! Uwo hay.

16

Pwul mbos

1Dnal nayeenk Febe fiaat i nja anjaan alempar banfiyaaruy biki Kenéray. 2Nayeenkana
ti ptoofan jibi flaay ajaay ayeenk bafiaay biki Nasibati ti katim ki Ajugun, naténkana ti
iko bti yi akluy kanuma tiki ul ti uleeful aténk banaay batum atu na nji ti uleef naan.

3 Dwul mbos *Pritiliya na Akila banjaan bawo na nji ti plempar Yetu *Krittu, 4 bukal
bambiiny anat nat kawul itut yi baka abuuranaanén pket. Dbeeb baka, mént nji aloolan
kabeebuy baka, banfiyaaruy banwoor baanwo bayuday bti bakak abeeb baka. 5 Dkak
awul mbos banfiyaarun banjaay bayit du katoh ki baka.

Dwul mbos Epenet i mmaganun anwoor) nateek anfiyaaruy *Krittu du utaak wi Atiya.

¢ Dwul mbos Mariya anhaahur) maakan na an.

7 Dwul mbos Andronika na Yuniya bayit naan ti *Krittu bambiiy awo na nji du
ukalabus. Bawo bafiaan bantiinkaniiy ti banjafian abot afiyaar *Krittu ji mbi ndo
kafiyaara.

8 Dwul mbos Ampliyat i mmaganun bnuura ti katim ki Ajugun.

9 Dwul ma Urabanu anjaay alempar *Krittu na un, na Fitaku i mmaganun.

10 Dwul ma Apelet anyuujuny ké améban *Krittu.

Dwul mbos biki katoh ki Arittobulu.

11 Dwul mbos Herodiyon ayit naan.

Dwul ma biki katoh ki Nartitu, banwoor biki Ajugun.

12Dwul bi Trifena na Trifota mbos, bukal banhaahuny maakan ti plempar Ajugun. Dwul
mbos Peretida analaniiy abot ahaah bnuura pa Ajugun.

13 Dwul mbos Rufu i Ajugun adatuy na anin ankaan awo ni.

14 Dwul ma Atenkritu na Flegon na Hermet na Patroba na Hermat na bayif baka
banwoory na baka.

15 Dwul mbos Filologu na Yuliya na Nereyu na ata'ul fiaat, na Olimpiya na banaar biki
Nasibati bti banwoor) na baka.

16 Nawuladén mbos an bti naboofar bboofar banyimanuy. Kntuk ki banfiyaaruy
*Krittu bti kawulan mbos.

Dtup nlon nbaarisaani

17 An bayit naan, dkootan koot, nalipariin bafiaan banjaay banaakrén bafiaay kakug
kaneemanan wi bajaan balat pjukan pi bajukananay. Nalowan baka! 18 Bafaay ji bukun
méntan baanji balempar *Krittu Ajugun, iyiy yi baka yi yi bajaan balempar. Baji baguur
na ntup ntaab ni baka ntum bafiaay banwoon kabat kaloolan. 1° Na manjoonan pfiyaar
pi nafiyaaruy Nasibati pameetana ti dko bti, ukaan ké uwo mnlilan mi naan. Ké nsé nal
nawo na nsal yntuna, kadolna bnuura kasé kabi kalow low butaan. 20 Nasibati anwoon
ukumpés wi mnjeeh awat hénkuy Tatana ti ihotan.

Diiehan bnuura bi Yetu Ajugun bawo ti an.

21 Timote anjaan alemp na nji awulan mbos, ul na Lutiyut na Yaton na Fotipater bayif
naan.
22Nji Tertiyu mpiitarun Pawulu kakaarta, dwulan mbos ti katim ki Ajugun.

23 Gayut anyeeknur du katohul awulan mbos. Du katohul di di banfiyaarur bti bajaay
bayitiiraan.

Erattut namali i ubeeka akak awulan mbos, na Kwartu ayit nja.

24[Dfiehan Yetu Krittu Ajugun awulan an bti bnuura. Uwo han.]

Mndém mi Nasibati

25 Nawulén pdéman Nasibati! Aka mnhina mi pdolan naliint ti pfiyaar. Uko way wi
wi nji njakuy wi nji katupuy *Utup Ulil Unuura unktiiniyaanuy uko wi Yetu *Krittu,
kadiiman manjoonan mammenaniin undiimaan. 26 Hénkuny kaksa manjoonan mént
mantépna ti uko wi *batupar Nasibati bapiitur), uko wi Nasibati anwoor aankba ajakur
aji udolana, apén awinana ti kadun ki ntaak bti pahilna nafiyaara pabot nado katasa.
27Nawulén ndéman te mnto Nasibati anwoor) aloolan anwooy na usal untuna ti katim ki
Yetu Krittu. Uwo hay.

Utup uteek wi Pawulu apiituny banfiyaaruny
banfétun du utaak wi
Korint
Utup wjuni

Korint dawo uloy ti ybeeka nandémnuy ni utaak wi Akayi unwoorn nta ti utaak wi
Gret. Bafiaay batum bambiiy afét ti ubeeka mént babi wo bafiaay banwoorn baanfiyaar
Nasibati abot awo bado iko iwutaan. Pawulu ado usubal na kli paaj pa ptooran pntuk
pi banfiyaarun. Wi Pawulu apiitun kakaarta ki, awo du Atiya du ubeeka wi Efet. Bafiaarn
balon biki pntuk pi banfiyaarury du Korint bapiituluy kahepara uko ulon wi banaluy pme.
Jiikaarta bti yi Pawulu, ado alon ké apiit akut afoot kakaarta du biki apiitun ka. Ké naay
i Pawulu ayiluy katimul kawo Foten. Toten awo fiaay anfiyaarun Krittu ké bafiaan bagé
wo baamme'a bnuura. Pawulu ado kakaarta ki apiituy ki ifah itéb. Ti kateek fiaay aji
win ké banfiyaaruy batup Pawulu iko itum intépuy ti pntuk pi banfiyaarun mént. Ké
Pawulu asé win iko iwajant inkaan udooni : Bafiaay baantiinkar ti pntuk pi banfiyaarun.
Aloy aya apiint na ahar asin. Banfiyaarun baji bafoot batént baka banfiyaaruy du
uruha wi banwoor baanwo bayuday. Uko mént ukaay ké Pawulu ahepar baka me iko
ikowandénaan yi aktiinkuy ijoonanaari. Ti kafah katébantén utup paaj na uloy te du
utup ifieen na paaj Pawulu ateem ti iko yi baheparuluy. Atiiniyaan bniim. Aji na baka
balow pgntoy. Atiiniyaan kak uko wi pyit pde panwooy paanji padéman Krittu. Aji na
baka bala uten wi Uhaas wi Nasibati unjaay uténk pntuk pi banfiyaaruy. Aji na baka
bado kala byalad du utup ifieen na ytéb te ifieen na ybaakér. Akak atiiniyaan pnata ti
pket. Tiubakakaarta, Pawulu atup aji apal kaya pwin baka kayeenkna iko yi batonkrénuy
katénkna bajuuk biki Yerutalem.

1Nji Pawulu, i Nasibati aduuy pa nwo nanjafan i Yetu *Krittu, tiki analuy uko mént,
na Toten ayit nja, ppiitanay. 2 Ppiitan, an banfiyaaruy Nasibati nanwooy du Korint,
nankakun ayiman wi nawooy ti ploolan na Yetu Krittu, an nandu'aniiin pwo biki nul.
Dpiituy kak bafnaay bti banjaan badéman katim ki Yetu Krittu Ajug nja, anwoor Ajugun
akut awo Ajug baka, du dko di bawohar. 3 Diiehan Nasibati Asin nja na Yetu Krittu Ajugun
bawulan bnuura babot bajoobténan nhaas.

4 Nasibati awulan bnuura wi nawoon ti ploolan na Yetu *Krittu ukaan ké nji kabeeba
wal undoli ti uko wi nan. 5 Ti pwo ti ploolan na a pun, nawo bayok ti iko bti : Ti utup
undoli na ti pme bti. ® Na manjoonan, naméban bnuura uko wi ntupanan ti Yetu Krittu,
bado ké uneej ti an atoo aliint. 7 Hénk, naankwaay nin uten uloy, wi nawooy ti pyoonk
Yetu Krittu Ajugun apén awinana. 8 Ul akluy kadolan naméban naliint te ubaafisaani
nahilna nawo bafaay biki nin fiaar) awoon aankka uko uwutaan utup ti baka ti unuur wi

akbiin. 2 Nasibati aji do uko bti wi ahonun, ul andatanan nawo ti ploolan na Abukul Yetu
Krittu Ajugun.

Uko wi bpulad ti ptoof pi banfiyaarun

10 An bayit naan, dkootan i katim ki Ajugun Yetu *Krittu nawo bti ti utup uloolan,
bpulad batafi ti ptoofan, natépén tép natiinkar nawo na usal uloolan na utup uloolan.
11 An bayit naan, uko unkaan ké nji katiini hay uwo ké banaay biki ufét wi Kélowe
batupén aji bpulad bawo ti ptoofan. 12 Dyal kaji balon ti an baji baji : « Nji dwo na Pawulu,
» alon kaji « Nji dwo na Apolot, » aloy kaji « Nji dwo na Kefat™. Alon kak kaji « Nji dwo
na Krittu. » 13 Nasal aji Krittu afaasiiri i? Nji Pawulu i i bapanuy ti krut pa an i? Kéme ti
katim ki naan ki ki nayeenknuy batitmu i? 14 Dbeeb Nasibati ti uko wi nwoon mémbattaar
nin aloy ti an bé mént Kritput na Gayut baka, 1> hénk nin aloy aankhil kaji nabattaar ti
katim ki naan. 16 Yoow, dbaay ales, dbattaar kak biki katoh ki Tefanat, asé wo ménkak

*

ales me mbattaar aloy kak. 17 Krittu aanyilén yil mbi pbattaar, ayilén yil mbi ntup *Utup
Ulil Unuura. Aanyilén ptup wa na ntup pi mntit mi faay najén, pket pi Krittu ti krut
pawutna kawaay udooni.

Usal unwoor untuna na manjoonan

18 Utup wi pket pi *Krittu ti krut uwo nyila pa banneemury asé wo pa nja ymbuuruny
mnhina mi Nasibati. 1° Hénk, Nasibati atiini ti *Ulibra wi nul aji : « Dluy katok pntuna pi
banwoon na nsal yntuna, katok mntit mi bantitun™. » 20 In awoon na usal untuna ba? In
awoon name? In awoon nalil mntum i umundu wi nta wi? Nasibati adiiman ké usal
untuya wi mbos uwo pyila. 2! Nasibati na usal untuna wi nul ado ké umundu uumme'a
na usal untupa wi wa. Ulila ké atépna ti utup wi pktupun abuuran banfiyaaruy, utup
mént uwo wo ji nyila ti kés ki bafiaan bajén. 22 Bayuday banal kawin iko ifionarénaan
ké banwoor baanwo bayuday bakla pwo na nsal yntuna, 23 ké un nsé tup uko wi Krittu
ampananiin. Bayuday baji uko mént uwo pkar Nasibati, ké banwoor baanwo bayuday
baji uwo nyila. 24 Ké ti banaay biki Nasibati adatun, bayuday na banwoon baanwo
bayuday, Krittu ajaay adiiman mnhina na usal untuna wi Nasibati. 25 Na manjoonan uko
wi bajaan bado nyila ni Nasibati upel nsal nntuna yi bafiaan bajén, ké pbiisna pi Nasibati
papel mnhina mi bafiaay bajén.

26 An bayit naan, natenan jibi nabiiy awo wi Nasibati adu'anan: bafnaay biki bajakur aji
bawo na psal nntuna baantum ti an, ké bafaan banwoon na mnhina baantum ti an kak,
ké bafnaany baweek baantum ti an. 27 Bafiaay biki bajakuy aji bawo bayila, Nasibati adat
dat baka kakowandénaan banwoorn na psal yntuna. Bafiaay biki bajakuy aji baanwo na
mnhina, Nasibati adat baka kakowandénaan banaay banwoor na ma. 28 Bafiaay bampoti,
banaay biki babeehuy, ado baka ji bafiaay) bawaay udooni, Nasibati adat baka kadolna
uko wi umundu usaluy aji uka udooni uwaay udooni. 29 Hénk nin aloy aankhil kado
kahomp ti kadun ki Nasibati. 30 Ul adolun ké nawo ti ploolan na Yetu *Krittu, ké ul
Krittu awoor faan ankaan ké nme usal untuna wi Nasibati. Akaan ké nwo batool ti kés
ki Nasibati, ayiman ti kadunul, ul abuuranuy nja ti pekadu. 3! Hénk di di upiitaniin ti
*Ulibra wi Nasibati aji : « Woli fiaan alon anal kahomp, adoon kahompna iko yi Ajugun adolun.

X
»

2

Utup wi Krittu ampananiin ti krut
1 An bayit naan, wi mbiiy du an ptupan iko yi Nasibati imbii amena ménkla la naji
dwo fiaay anliluny mntum kéme flaay anwoon na kame. 2Dbaa tép tép aji ménktiiniyaan
nin uko uloy umpati na wi Yetu *Krittu, ul i bapanuy ti krut. 3 Dbi du an na pbiisna
na blal, alénk akat kat. 4 Pjukan pi naan na ptup ni nji katupanay gaanwo ntup plil ni
name, mnhina mi *Uhaas wi Nasibati manwinaniin hénk, 5kadolna pfiyaar pi nan pawut
kanatna ti usal untuna wi fiaan najén pasé panatna ti mnhina mi Nasibati.

Usal untuna wi Nasibati

¢ Bafiaan banliintuy ti pfiyaar kaksa, ptup baka ntup ni usal untupa, ké usé wo uunwo
wi umundu wi, wi basih biki wa, bandooy abi kaba ba. 7 Uko wi gktiiniyaanun uwo usal
untuya wi Nasibati wi bafiaar) bawoon baamme, Nasibati adolun ké uwoo, wi awoon
aando bi pas umundu, kadémanaan nja. 8Nin nasih aloy i umundu wi aamme usal untuna
mént, woli bawo lah na wa, baankpan Ajugun anwoon na mndém. ° Hénk di di upiitaniin
ti Ulibra wi Nasibati aji :
« Uko wi nin pkés pawoon paanwini,
uko wi nin kabat kawoon kaantiinki,
uko wi nin usal uwoon uunsali,

wi wi Nasibati ahankun pa bannaluluy. »%

10 Nja biki Nasibati atépnuy ti *Uhaasul adiiman uko mént. Uhaasul ujaan ujeehan iko
bti kado ban du usal wi nul unlownur. 11 In ameen uko unwooy ti usal wi fiaay najén bé
mént uhaas unwoor) ti a wa? Ké hénk kak di di nin fiaayy awoory aamme uko wi Nasibati
bé mént *Uhaasul wa. 12 Uhaas wi nyeenkuy uunwo uhaas wi umundu wi, uwo Uhaas wi
Nasibati nhilna nme iko inuura yi atenuny nja. 13 Pénktiiniyaan uko mént na ntup ni psal
nntuna ni bafiaan bajén, ytiiniyaan wa na ntup ni Uhaas wi Nasibati ujukanuy nja, atup
iko yi wa bafiaan) banwoon na wa. 14 Ké fiaarj anwoor) aanwo na Uhaas wi Nasibati aanji
hinan pyeenk iko yi wa, tiki iji iwo wo ji gyila ti a. Aanhinan kame ya, tiki naay aji me ya
woli Uhaas wi Nasibati uwo ti a taf. 15 Naan anwoor na Uhaas wi Nasibati aji me iko bti,
ké bandukiin basé wo baanji bahil pme'a kadoo kahil katup ti a. 16 Upiitana ti Ulibra wi
Nasibati aji : « In ameen usal wi Ajugun kadoo kawul un méntan usal? »* Ké nja nsé me usal
wi *Krittu.

3

Pyom ti ptoof pi banfiyaarun

1Ké an bayit naan, méntiini na an ji bafiaan biki, banjaay batas *Uhaas wi Nasibati,
dtiini na an ji bafiaan biki banjaay batas iko yi pleef ni baka nagaluy. Nahum nwo bapot
bampoti ti uko wi pfiyaar *Krittu. 2 Ukaay ké nwulan mntow ké nadaani, ménwulan
pde pantamun, naando bi hil pde pa. Te hénkun naando bi hilan pde pa, 3 tiki nahum
nwo bafiaan banktasun iko yi pleef yi baka nagalun. Woli bkujar na pypom pawo ti
ptoofan, naanwo wo bafiaan bankntasuy iko yi nleef ni baka nanaluy ado iko yi bafiaar
biki umundu bajaan bado i?

4 Woli aloy aji : « Nji dwo na Pawulu, » ké aloy kak aji : « Nji dwo na *Apolot, »
naanwo wo bti bafiaay biki umundu i? >In awooy Apolot? Ké in awooy Pawulu? Pwo
balempar Nasibati biki natépnuy afiyaar ; andoli ti un Ajugun atu'ulun ulemp mént.
6 Nji dtepiin bko, Apolot ké atulan ba, ké Nasibati asaay anatan ba. 7 Hénk, antepiiy na
antulanuny baanwo nin uko uloy, Nasibati anjaar anatan bko awoon uko uloy. 8 Antepiin
na antulanuy bawo baloolan, ké andoli ti baka asé luy kayeenk baluk bi nul banklinun na
ulemp wi adolun. ?Nja nlemp lemp na Nasibati, ké an nasé wo uteeh wi nul, nawo katoh
ki awoon {i pniw.

10 Ti bnuura bi Nasibati awulnuy, ji naniw nanuura dtéf itap yi katoh ké aloy asé
niw katoh. Naan andoli atenan bnuura jibi akniwi ti itap yuy duut. 11 Ké nin aloy asé
wo aanhil katu itap iloy impati bé mént inwoon da ya ; itap mént iwooy Yetu *Krittu.
12Naar ahil kaniw na uwuuru, untaam, mnlaak mnuura, imul, pjaagal. 13 Uko wi akjejaan
pniwna, ulemp wi nul uluy kawinana ti unuur wi pwayés. Unuur mént bdoo bado upén
uwinana, buy mént badiiman ulemp wi fiaay) andoli adoon). 14 Woli uko wi aniwuy unat
aliint, ayeenk katuum ; 15 usale yik, awaanandén kasé buura buur ji fiaay ambuuruy pyik.

16 Naamme ké nawo katoh ki Nasibati i, ké *uhaas wi nul uwo ti an meet i? 17 Woli
fiaay alon atok katoh ki Nasibati, un méntan Nasibati atoka. Katoh ki Nasibati kayimani,
katoh mént kawooy an.

18 Nin flaany awutan kaguur uleeful! Woli fiaan aloy ti an asal aji awo na usal untupa
wi umundu wi, akakan nayila ahilna akak fiaay anwoor na usal untupa na manjoonan.
19 Usal untupa wi umundu wi uwo pyila ti kés ki Nasibati. Hénk di upiitaniiy ti Ulibra
wi Nasibati aji : « Aji mob banjakuy aji bawo na nsal nntuna ti kaguuru ki baka. »* 20 Ukak
apiitana aji : « Ajugun ame nsal ni bafiaan bantuna, ame ké nawaan udooni. »* 21 Ukaarn ké
flaay aanwo kado kahompna bafiaay bajén ; an nakaay iko bti na bafaay bti : 22 uwole
Pawulu, uwole Apolot, kéme Kefat™, uwole umundu, uwole ubida, kéme pket, kéme uko
wi nta na wi faan, an nakaar iko bti na bafaarn bti. 23 Te an Krittu aka'anan, ké Krittu ul,
Nasibati aka'uluy.

*

4

Balempar Krittu

1K€ un, nawo kajejun keeri ji balempar *Krittu, bafiaan banwoor bamali biki Nasibati
atuuy pdiiman bafiaay iko yi nul immeniin. 2 Namali awo kado kalempar ajugul na
uhaas ujint. 3 K€ nji ngé wo ménto aten me nawayésaan kéme uruha wi bafiaan bajén
uwayésaan, ménka kak na pwayés uleef naan. 4 Uhaas wi naan uunjakén aji djubani
ké nsé wo kaksa ménji dwo natool ; Ajugun akwayésaanuy katup. 5 Ukaan ké naanwo
i kataran pwayés: nayoonkan unuur wi Ajugun akbiin. Ul akluy kado iko immeniiy yi
bdém ipén iwinana, kadiiman iko inwoon ti ysal yi bafiaan. Wal mént Nasibati adéman
flaay andoli kalinan na ulemp wi adolun.

¢ An bayit naan nakaan ké ntépna ti uko wi Apolot na wi naan nahilna najukna ti un
pwut kado umpati na uko wi bapiituy. Hénk, nin aloy ti an awutna kado kahomp kaji awo
na imon kéme na undu. 7 Iwi, in adoliin ké ipel bandukiiy ba? We wi ikaay, bé iinyeenk
yeenk wa ba? Ké wi iyeenkun wa, we uwoor) pdo kahomp kawo ji baantenu ten wa ba?

8 Nasal aji nado bi kaka uko wi nanumiin bti i? Nasal aji nado bi wo wo bayok i? Ké
nakak basih adukun kafet i? Na manjoonan, diiehan nakak basih, nhilna psih na an.
9 Nasibati awo wo ji atu un ynwoorn banjafian du kafet ji bafiaan banjubanuy ataan na
pket. Dkak bten bi umundu bti : ywanjut na banaay bajén. 10 *Krittu akaay ké gwo
bayila, ké an naseé sal aji Krittu akaay ké naji naji nawo na usal untupga. Un pbiisnaa, ké
an nasé wo na mnhina. Badémanan ké un basé walanun. 1 Te nta, ywo na ubon, udaan
ké utijun, ywo byisu, ywo ti mnhaj, ywaan dko dfét, ywo ti piiaay na dko, 2 gnoor ti
ulemp wi ifien yi nun. Woli fiaay akarun, yji yfiehandéra bnuura ; ahajanun le, ymiir ;
13 woli fiaay atup butaan ti un, yji ntup bnuura ti a. Te nta ywo uko unwutnuy ti mbos
awo uko wi bafaay bti bagatuy.

14 Mémpiitan piit hénk nakownaana, dpiitan piit ji babuk naan biki nyaluy maakan
nahilna name. 15 Woli nado ka bafaan ifieen week nyaas ifieen week (10 000)
bankjukananan bgah bi *Krittu nakaha asinan aloolan : nakak babuk naan ti Yetu Krittu
wi ntupanay *Utup Ulil Unuura. 16 Dkootan keeri, nadoonaan nado kado ji nji. 17 Uko
way ukaay ké nyil du an Timote anwoon abuk naan {i Ajugun i nnaluy maakan ké
abot amébanaan, aluy kalesanan mnwo mi naan wi nwoon ti ploolan na Krittu Yetu
mantaanuy na uko wi njaay kajukan banfiyaaruy bti ti dko bti.

18 Baloy badeey igapan awo ti phomp asal aji ménkkak du an. 19 Ké nsé bi du an
uunkjon woli ulil Ajugun katen bahomp mént. Woli dluy aban, ménkten ptup ni baka
taf, dten me baka mnhina na manjoonan. 20 *Psih pi Nasibati paanwo ti ntup tafi, pawo
ti mnhina. 21 We wi nahokanur keeri? Napal mbi du an na pmul kéme mbi du an na unal
na pjoob bkow?

5

Mnwo mwutaan ti pntuk pi banfiyaarun

1 Na manjoonan, baji batiiniyaan mnwo mnwutaan ti ptoof pi nan, mnwo mnwutaan
mandooy awo maanwo du banwoon baanfiyaar Nasibati : fiint aloy adoo ya apiint na
ahar asin. 2Ké nasé homp, nawo lah kawo ji bafiaay banwoor na puum kado fiiint mént
apén ti ptoofan. 3 Nji ké nsé wo ménwo da na an, uhaas wi naan ké usé wo da, ddo bi
wayés wayés fiiint andoluy uko mént ji fiaay anwoon da, amaar. 4 Ddo uko mént ti katim
ki Yetu Ajugun. Aa, wal wi nakluy kayit, ngé wo ti ptoofan na uhaas, mnhina mi Yetu
Ajugun manwo da na nja, 5 nagé nawutar fiiinf nawutaan mént *Fatana, uleef wi nul
utoknaana. Hénk uhaas wi nul usé uluy ubuur ti unuur wi Ajugun akwayésun bafiaar.

6Naanwo i kado kahomp nin! Naamme ké uko untiinku utaajanaan pson ujaan unatan
pson ptum i? 7 Napénaan uko utaajanaani pson ujon, nakakna pson phalu, bafiaay bajint
ti kés ki Nasibati. Nado bi wo wo bajint. *Krittu anwoon unkaneel wi *Ufettu wi Mbuur
awul katutul pa nja. 8 Nawulén keeri ndo ufettu, nwut kawo na mnyot na ipekadu

ji ipoom inwooy na uko utaajanaani pson ujon, nwo bafaan bajint ti kés ki Nasibati,
banjaay batup manjoonan, banwooy ji pson phalu.

9 Ti kakaarta kalon ki mpiitanay djakan aji nalow bafiaay banwooy ti pjuban pi piint.
10 Wi njakuy hay, mént bajuban ti piint bti biki nji katiiniyaanuy, kéme bafieebar iko,
kéme baguuru, kéme banjaan badéman nnton. Woli hénk di njakun lah, napén ti
umundu! 11 Uko wi nyaluy lah katupan uwo nawut kanaakiir na fiaay anjakuy aji awo i
*Krittu asé wo ti pjuban pi piint kéme afieebar iko, kéme adéman yntoy, akuutar, akuj,
kéme awo naguuru. Naando wo wo katok pde na faay meént. 12 Nji dkaay na pwayés
bafaay banwooy baanwo biki Krittu i? Nin! Mént banwoory biki Krittu biki ywoor i
kawayés i? 13 Nasibati aklun kawayés banwoor baanwo biki Krittu. Nadolan jibi *Ulibra
wi Nasibati utu'anan pdo : « Napénaan fiaan nanot ti ptoofan. »*

6

Pyom na uruha ti ptoof pi banfiyaarun

1Woli alon ti an aka uhok na ayitul ti *Krittu, hum di di ajaay anoom kafioota pwayés
du banwoon baamme uko unwoon utool ti kadun ki Nasibati, kawo aanji fioota du
banwoon biki Nasibati bawayésa? 2 Naamme ké bafiaan biki Nasibati bakluny kawayés
umundu i? Ké woli nawooy) i kawayés umundu, nabiisna pwayés iko impoti i? 3 Naamme
ké pglun kawayés nwanjut i? K& hum di di ywoon nénhil kawayés iko yi umundu wi
ba? 4 An ké nasé ji naka uhok ti iko yi umundu wi kasé ya du bafiaay biki banfiyaarun
*Krittu batuuy bawayés bawaay udooni. > Dtiini hénk nakownaana. Naanwo na fiaay
aloy ti an anwoor na usal untupa anhiluy kawayés uhok ti ptoofan i? ¢ Ké nasé ji nado
anfiyaaruy Krittu aya na ayitul {i Krittu uruha, kabaa beeh kafioota du kadun ki banwooy
baanfiyaari.

7Na manjoonan pdo kado uruha ti ptoofan pado bi diiman diiman ké najoti. We ukaay
ké naambaa tép tép adinan badolan butaan ba? We ukaan ké naankwut bakiijan ba? 8 Ké
nasé ji nabaa tép tép kado butaan, kakiij bandukiin, kadoo do han na bayitan ti *Krittu.
9 Naamme ké banjaan bado butaan baankluy kawo du *Psih pi Nasibati i? Natiinkan
bnuura : bafiaay banjaay bajuban pjuban pi piint, banjaay badéman yntoy, batupan,
banjaan bapiint na biint ji baka, kéme baat ji baka, 10 bakiij, bajaan baneebar iko, bakuj,
bakuutar na baguuru baankwo du Psih pi Nasibati. 11 Ké hénk di baloy ti an babiiy awo.
K& Nasibati i nja asé tépna ti Yetu Krittu Ajugun na *Uhaas wi nul afiow ipekadu yi nan,
ké nakak ayiman, adolan ké nawo batool ti kés ki nul.

Pméban uleef ji dko di *Uhaas wi Nasibati ufétun

12Baloy baji baji : « Nji, dhinan kado iko bti, » ké iko bti isé€ wo iinnuura pa fiaay. Aa,
dhinan kado iko bti, ké nsé wo ménkdinan uko uloy udo katonén. 13 Baloy ti an baji baji
: « Uko ude uwo wi kayin), ké kayin kawo ki uko ude, » ké Nasibati asé luy kaba na yul bti.
Ké uleef usé wo uunwo wo pdo kajubanaan pjuban pi piint, uwo wi Ajugun, ul amébanur
wa. 14Ké Nasibati, annatanuny Ajugun ti pket, akak aluy kanatan nja ti pa na mnhina mi
nul. 15 Naamme ké uleef wi nan uwo kafah kalon ki uleef wi *Krittu i? Djej keeri uleef wi
Krittu kado uleef wi natuunk i? 16 Naamme ké fiaay anyaar anaakiir na fiaat natuunk aji
kak kawo fiaan aloolan na a i? Na manjoonan upiitana aji ti Ulibra wi Nasibati : « Bukal
batéb bakak fiaan aloolan. »* 17 K& hénk kak di di fiaan annakiiruy na Ajugun, ajaan akak
uhaas uloolan na a.

18 Nadoon kati keeri pjuban pi piint. Pekadu dloy dmpati di fiaay) adoluy dawo du uleef
bdig, ké ansaan ajuban pjuban pi piint aji juban uleeful. 1 Naamme me ké uleef wi nan
uwoon dko dyimanaan di *Uhaas wi Nasibati ufétun i? Uwo ti an, Nasibati awulanan wa.
Mént an keeri nakaan uleefan. 20 Nasibati anugan nug ti prees pweek. Nadoon kadémana
keeri na uleefan mént.

% 513 Plesan 17.7. 2 616 Ujuni 2.24.

Bniim

1Hénkun, dbi ti uko wi nabiiy aheparaan aji me unuura fiin{ ato bé aankwo na fiaat.
2 Uko wi njakun wi : jibi nameen ké fiaay ahinan kajot ti pjuban pi piint, dsal aji fiiin{
andoli aji wo kawo na aharul, fiaat andoli kak awo na ayinul. 3 Niint adoon kado uko wi
awoon i kado kado na aharul, fiaat kak ado wi awoor kado. 4 Mént fiaat akaay uleeful,
ayinul a ; ké hénk kak di di fiiint awoor) aanka uleeful, aharul akaan wa. > Nawutan keeri
kaneenandér pleefan bé naanto to awat ti ploolan kalowiir nwal nloy, kahilna kawo ti
pfiehan Nasibati. Woli nabaa, nasé kak, kati *Fatana abi ado na pguuran tiki naanji nahil
pméban pleefan.

6 Uko wi ntupuy wi, ménjakan aji uwoor uko wi pdo kado, dji nahil kado wa. 7 Ké nsé
hokan bafiaan bti bawo ji nji, bawut kaniim. Ké fiaay andoli asé ji yeenkna du Nasibati
uten umbaarn kabi wo wo wi nul, aloy aji yeenk wi bniim, undu kayeenk wi pduka nayot.

8 K€ nsé ji na biin{ na baat banwoor baanwo i bniim, ké unuura baduka hay ji nji.
9 Basale wo baanhil pméban nleef yi baka, bawo kawo i bniim. Uhokan fiaan awo ti
bniim ké di pket na uyen.

10Ké bangaan awo ti bniim, uko wi nfuun baka pdo wi, dbaa ji nji, uko wi Ajugun atuun
pdo wii wi : flaa anniimiin aanwo kagar na ayinul. 11 Ké woli agar na a, awo kaduka hénk
kéme kakak katiinkar na a. Ké hénk kak di di fiiint awoor) aanwo kagar na aharul.

12 Ké ngé pal katupan kak uko uloy, nji ti uleef naan djakuy, mént Ajugun a : fiing
anfiyaaruy *Krittu awole na flaat ké awo anwoor aanfiyaara, ké fiaat adinan pwo ti bniim,
aanwo kagar na a. 13 Ké fiaat anfiyaaruy Krittu awole na fiiint anwooy aanfiyaara, ké
adinan pwo na a, aanwo kagar na a. 4 Niint anwoorn aanfiyaari, aharul mént aji dola
akak najint ti kés ki Nasibati, ké fiaat anwoor aanfiyaari, ayinul mént aji dola akak najint.
Woli mént hénk da lah, babukan kawo batop ti kés ki Nasibati, ké jibi uwoor hénk, bawo
bajint. 15Ké woli anwoon aanfiyaar Krittu anal pgar, agaran ; niint kéme fiaat anfiyaaruny
aanwo katanana wal mént. Na manjoonan Nasibati adu'an nawo ti mnjeeh. 16 Iwi fiaat,
imehaara me iluy kabuuran ayinu i? Ké iwi iiiint imehaara me iluy kabuuran aharu i?

Pwo jibi Nasibati ajakun nwo

17 Woli mént uko wi ntiiniyaanuy hénkun wa, fiaay andoli awo kawo jibi Ajugun
atenuluy ké awoo, jibi abiin awo wi Nasibati adu'uluy. Uko mént wii wi njakun na
banfiyaarun bti bado katas. 18 Woli fiaay aloy ti wal wi adu'aniiy awala katémp, adukiiy
hay. Woli aanwala katémp wal wi adu'aniiy, awutan kado bawalana katémp. 1° Pwala
katémp paanwo nin uko ulon, ké pwo iinwala katémp paanwo nin uko uloy ; uko unkaan
udooni, uwo ptas iko yi Nasibati atuuy pdo kado. 20 Aa, fiaany andoli adukiin jibi abiiy awo
wal wi Nasibati adu'ulun. 21 Woli iwo najuuk ti ulemp wal wi idu'aniin, ktoo kataaf uko
uloy. Ké woli ihil kabuur, buuran. 22 Na manjoonan, fiaay i bakjuuknténuy ti ulemp wi
Ajugun adu'ulun, awo najeeh ti kés ki Ajugun, ké fiaar) anwoor najeeh wi adu'aniiy awo
najuuk ti ulemp i *Krittu. 23 Nasibati anugan nug ti prees pweek, nawutan keeri kakak
bajuuk ti ulemp biki bafiaay bajén. 24 An bayit naan, dkak atupan : andoli ti an adukiin
ti kadun ki Nasibati jibi abiiyy awo wal wi adu'aniin.

Ti uko wi bariaan banwoon baando bi wo ti bniim

25 Ti uko wi bafiaar) banwoor baando bi wo ti bniim, Ajugun aanfupén uko wi ptu'an
nado kado, ké nsé wulan usal naan. Nasibati awulnuy mfiaga mi nul, ukaay ké nawo
katiinkén. 26 Jibi umundu utokiin hénkuy uko wi nsaluy aji unuura uwo fiaay andoli
aduka jibi awooy. 27 Woli iniimi, wutan kala pgar na fiaat. Woli iiniimi, wutan kado
kala bniim. 28 K& isale aniim, iinjubani ; woli neegani aniimaa, aanjubani ; ké banaan
bannimiin basé luy kahaj, ukaan ké nnal kalowanan mnhaj mént.

29 An bayit naan, uko wi npaluy kajakan wii wi : uba umundu ufiogi. Hénkupy
banwoon na baat bawoon ji baanwo na baka, 30 bankwooniiy bawoon ji baankwooni
wooni, banwooy ti mnlilan bawoon ji baanlilan lilan, banknuguy bawoon ji baanka ka,

31banwooy ti iko yi umundu wi badoon ji banwooy baanwo ti ya. Umundu jibi uwooy
hénk uba hénkuy.

32Ké ngé nal nawut kawo ti mantaaf. Naay anwoon aanniimi aji taaf iko yi Ajugun, aji
sal jibi akliluli. 33 Ké anniimun asé ji taaf iko yi umundu, aji sal jibi aklili aharul, 34 wal
mént aji wo na nsal ntéb. Ké hénk kak di di hiaat anwoon aanniimaa, na fiaat anwoor
aando bi me fiiin{ bajaan bataaf iko yi Ajugun, kahilna kawo ti kés nul bajint ti uleef na ti
uhaas. Ké anniimiiy asé ji sal iko yi umundu, aji sal jibi aklili ayinul. 3> Dtup uko mént pa
bnuura bi nan ; ménal nal ptu'an pkun pi nawoor naanhinani. Dyal nado uko unwooy
unuurnaaniiy nasé nameéban ti Ajugun naliint, naliy ti ul tafi.

36 Hénkun, woli fiiint ajok fiaat, asé win ké aanhil pméban uleeful, ké fiaat akés bniim,
aniimana, mént pekadu da. 37 B€ woli fiiint asaluy bnuura du uhaasul meet, nin alon
aanwuuka wuuk, ké uwo uko wi analun, ké aji ayukana, aankpiint na a, aankniima, un
méntan ado bnuura. 38 Hénk, flaay anniimur faat i ajokun ado bnuura, ké ansaay awo
aaniimi asé do bnuura kak apel. 39 Naat aji wo kawo na ayinul ywal bti wi awoon najeb, ké
woli ayinul abi aket ahina kaniimar na fiaay i analuy, bubara awo i Ajugun. 40Ké nsé sal
aji woli aduka jibi awoorn), anuurandén kapel. Nji kak dsal aji dwo na *Uhaas wi Nasibati.

8

Ti uko wi pde uyemat wi mngur

1 Hénkun, dbi ti uko wi uyemat wi mngur. Dme ké nja bti ywo na kame ti uko mént.
Ké kame kasé ji kado fiaay adeen iganan kahomp, unal ké usé ji udo banaay baya kadun.
2 Woli fiaan asal aji ame uko ulon, aando bi me jibi awoor) i kame. 3 Ké fiaay asale pal
Nasibati, uy méntan Nasibati aji me a.

4Ti uko wi pde uyemat wi mngur keeri, nme ké iko yi bafiaar bajaay badéman kawo wo
jiiwo Nasibati iinwo nin uko ulon ti umundu, ké Nasibati awoha aloolan. 5Na manjoonan
udo ka iko itum du bati na i mbos yi bafaay bajaay badu Nasibati na Ajugun, ¢ ké nja
nsé fiyaar ké Nasibati awoha aloolan, Asin nja a ; iko bti iwoona du a, ké ul akaan ké nka
ubida. Ké Ajugun aloolan awohay, Yetu *Krittu a, iko bti itépna ti a, ké nja nkak atépna
ti a aka ubida.

7Ké mént banaany bti basaan ame uko mént. Banfiyaaruy balony bantaalun tfa pdéman
iko ilon yi bajaay badu Nasibati mént baji bade nyemat mént kasé tu ti usal te hénkun
ké bawo ti btepan. Hénk, usal wi baka unwoor uunliinti usé kak katop. 8 Mént uko ude
ukdoluy nja yhil ynat ti kadun ki Nasibati : woli néndee, nénkwaay nin uko uloy ; woli
ndee, nénkka nin uko ulon. ° Nataafaraan kaksa uko wi badinananarn pdo wi nawoor
banfiyaarun udo bayitan ti *Krittu mént biki ysal nawoon naanliinti bajuban. 10 Woli
ide du kadun ki iko yi bajaay badéman kadu Nasibati, iwi immeen ké ihil pdo wa, ké
anfiyaaruy Krittu aloy i usal uwoon uunliinti awinu, iinsal aji iténténa ado kade nyemat
ni mngur i? 11 Hénk, ido na kame ki nu ké anwoor aanliint usal ké aneemi, ayifu mént
i Krittu aketarun. 12 Wal wi najubanun hay bayitan {i Krittu, atok nsal yi baka nanwoor
naanliinti, najuban juban Krittu. 13 Ukaan ké woli uko ude uloy ukaki kado ayit naan
ajot, kahokan pwut kade wa kawutna kado ajot.

9

Uko wi nanjafian awoor i kado
1Jém badinanaan pdo iko bti i? Ménwo *nanjafian i? Ménwin Yetu Ajugun i? Mént nji
dtijanay ti bgah bi Ajugun i? 2 Woli ménwo nanjafian i kés ki balon, dwo kawo a ti kés
Ile nan ; na manjoonan an najaay nadiiman ké nji dwo nanjafian wi nawoon baloolan na
jugun.
3 Uko wi nji kateemun banklatnun wii wi : 4nénka na pka uko ude na udaan ti ulemp
wi ptup *Utup Ulil Unuura i? 5 Dénka na pjej ayitun ti *Krittu awo aharun jibi banjafian
bandukiin na babuk asin Ajugun na Kefat™ i? 6Nji na Barnabat tafi nywoon kado kak ulemp

*
9:5 Kefat: Katim kaloy ki Kefat kawo Piyeer.

wi ifien yi nun kadeena i? 7 Nabi tiinka ké baji nangoli aklukuy uko wi akdeen i? In ajaay
ado uteeh kasé wo aanji deena wa? In ajaay ado batani kasé wo iinji kdaan mntow mi
batani mént ba?

8 Dtiiniyaan iko yi bafiaay bajén bajaay bado nahilna nayikrén, ké *Bgah bi Moyit
bakak atiiniyaan uko mént kak. 9 Na manjoonan, upiitana ti Bgah bi Moyit aji : « linwo
kaneenan uwit unklempariin pfeer wal wi kakit kabanun. »* Nasibati aji taaf ngit i? 10 Mént
njankaan ké atiini han i? Aa, njankaan ké uko mént upiitanaa. Naar anjaarun na ankitun
baji bahat ké baluy kayeenk kafah ki baka ti uko wi bakituy. 11 K& un gntepiiy iko inuura
inwoonun du Nasibati ti an, nasal aji nénwo i pyeenk du an kapelan iko inuura yi umundu
wi yi pnumiin i? 12 Woli bafiaay baloy bampati bayeenk iko mént ti an, un nénwo i katép
tép kayeenk ya kapelan i?

Ké psé wo nénto aten uko mént, pbaa tép t€p amiir iko bti kawutna kaneenan *Utup
Ulil Unuura wi *Krittu uya kadun. 13 Naamme ké bafiaay banjaan balemp du *Katoh
Kaweek ki Nasibati baka na pdeena da i? Aa, banktepanurn du *umeesa wi mngur baka
na pyeenk ti iko intenanun da. 14 Ké hénk kak di di Ajugun ajakun na bankntupuy Utup
Ulil Unuura aji bawo kadeena pdo katup utup mént.

15 K€ nji ti uleef naan ngé wo ménhepar iko mént bti. Ménkpiit piit kayeenkna
iko mént: na manjoonan, dhokan kaket! Uko wi nji kanahnuy, nin fiaay aanktok wa.
16 Ménwo kado kahomp kaji dtup *Utup Ulil Unuura, uwo uko wi Nasibati atu'énuy pdo.
Woli méntup wa, kawutén. 17 Woli uwo lah uko wi nji ti uleef naan njakun aji ddo, kaka
baluk ; ké usé wo uunwo har, Nasibati atu'énun pdo wa. 18 Ké we uwoorn baluk naan
keeri? Uwoon ndo katup Utup Ulil Unuura wi nji katupuy, kawo ménklempasaana wa.

19Nin aloy aanhil katu'én pdo uko ulon, ké nsé nal pal kalempar bafiaan bti, kahilna
katij bafiaay batum maakan ti pfiyaar *Krittu. 20 Woli dwo ti ptoof pi bayuday, dji kawo
ji nayuday, kahilna katij baka ti pfiyaar Krittu. Woli dwo ti ptoof pi banktasun Bgah bi
Moyit, dji kawo ji fiaay anktasuy ba kahilna kak kado baka bafiyaar Krittu, nji ndoorn
awo ménka na ptas ba. 21 Woli dwo ti ptoof pi banwoor baanktas Bgah bi Moyit, dji kawo
ji haay anwooy aanktas ba kahilna kado baka bafiyaar. Ké nsé wo ménwo fiaay anwooy
aanji tas bgah bi Nasibati, wi njaan katas bgah bi *Krittu. 22Woli dwo ti ptoof pi banwoor)
baanliint ti pfiyaar, dwo ji banwoon baanliint ti pa. Dwo iko bti pa bafiaan bti, kahilna
kado jibi nhilanuy, Krittu ahilna abuuran baloy. 23 *Utup Ulil Unuura ukaan ké ndo iko
mént bti, kahilna kayeenk iko yi uhonun.

24 Naamme ké ti pti, batum baji bati, aloolan kasé jot bandukiin kadun kayeenk
katuum i? Natiin keeri nahilna nayeenk katuum. 25 Bampétar baji bawut iko bti kahilna
kabomandér. Ké basé ji bado hay kahilna kayeenk katuum. Ké katuum mént kasé ji
kaba. Nja ké psé ji pdo hay kahilna kayeenk katuum kanwoon kaankba. 26 Ukaay ké
mémbubara ati, ménji kabubara kagutan, dji kabi taman taman. 27 Dji kamiir iko itum,
katijan uleef, kati ptup bafiaay *Utup Ulil Unuura kasé kawo ménkyeenk katuum ki
uhonuy.

10

Uko undolun bariaan biki *Itrayel du pndiis

1 An bayit naan, dnal nales uko umbiin ado bateem nja. Wi bapénnun utaak wi *Ejiptu
na *Moyit bawo bti ti kanfélun uteeh, amuur *bdék bjeenkal®. 2 Uwo wo ji bukal bti
babattaar ti kanféluy na bdék kawoona baloolan na Moyit. 3 Bukal bti bade pde pi
Nasibati awulun, 4 adaan meel mi Nasibati adoluy ké mampénna ti plaak, ké plaak mént
pawooy *Krittu. 5 K€ batum maakan ti baka basé bi wo baanlil Nasibati, ukaan ké baket
ké muum manratan du *pndiis.

¢ Iko yan, yi bateen nja badolun, idiiman nja ké nwo i kawut kapal pdo iko iwutaan ji
baka. 7 Nawutan kado kadéman iko yi bajaan badu Nasibati ji baloy ti baka. Hénk di di

el 9:9 Plesan 25.4. e 10:1 Natenan ti Ppén 13.21-22.

upiitaniin ti *Ulibra wi Nasibati aji : « Bafiaan bato ade, adaan asé nata unoh®. » 8 Nawulén
nwut pjuban pi piint ji baloy ti baka, pul pakaay ké banaay te ifeen itéb na nwajant,
nyaas ifieen-week nyaas ifieen-week (23 000) baket ti unuur uloolan®. 9 Nawulén nwut
kado kadak *Krittu jibi balon ti baka babiin adak Nasibati®*, uko mént ukaan ké ppula
nafiy baka. 10 Nawutan kado kanur nuran jibi balon ti baka babiiy ado, uko mént ukaar
ké uwanjut unjaan ufiy uba na baka. ! Nja pfifioguy ti uba umundu, iko méntan yun bti,
yi bateem nja badoluy, iwo wo ghilna gten ti ya abot apiitana nhilna ylipara. 12 Hénk
keeri woli fiaan asal aji anati, alipariin kajot. 13 Mnhaj mi nahajan, baloy bahaj ma.
Ké Nasibati asé lun kado uko wi ajakuy, aankdinan iko mént iwuukan nado butaan bi
nawoorn naankhilan pbuur. Woli iko mént iwuukan nado butaan aji dolan nabuur kakut
katijan kaliint.

Pwut kadéman iko yi bajaan badu Nasibati

14 Ukaar keeri ké nji na an biki nnpaluny maakan nalowan iko yi bajaar bado Nasibati.
15 Nawo bafiaan bankaan nsal, ukaan ké nnal natiink bnuura uko wi nji katupanan.
16 Nasalan pnkalame pandaannur ti kafiah kabaafisaani ki *Krittu pankaay ké nji nbeeb
Nasibati : woli ndaan {i pa, nénji ywo ti ploolan na Krittu {i pfiaak pi atuluy i? Hénk
kak, kapoom ki njaay ypités kaanwo pwo baloolan na Krittu ti uleef wi nul wi awuluy i?
17 Ptaasiir nja bti kapoom kaloolan, uko mént udiiman ké ntum asé woha uleef uloolan.
18 Natenan bafiaay biki Itrayel : banjaay bade uyemat untepanuy du *umeesa wi mngur
wi Nasibati, baanwo ti ploolan na Nasibati i? 1 Ké we wi npaluy katupan hénk ba?
Uyemat untenanuy iko yi bajaan) bado Nasibati uka udooni i? ko mént yuy ika udooni
i? 20Nin! Dji uko wi batenanun, na manjoonan batenan wa nnton, mént Nasibati i i
batepanuny wa. Ménnal nawo ti ploolan na ynton. 2! Naanhilan kadaan ti pnkalame pi
Ajugun kakut kadaan ti pi pntoy. Naanhilan kade du umeesa wi Ajugun kakut kade du
wi pntoy. 22 Woli ndo hay udeeb wi Ajugun uwala ti nja. Nasal aji phinan apela i?

Pdo iko bti pa pdéman Nasibati

23 Dhinan kado iko bti, ké iko bti isé wo iinnuura pa naan. Aa, dhinan kado iko bti ké
mént iko bti isaay aji itu fiaay aya kadun ti pfiyaar. 24 Nin fiaay) awutan kado kasal uleeful
tafi, adoon kasal aténtul. 25 Nahinan kade iko bti inkwaapun du ufeeru, kawut kasal uko
uloy. 26 Upiitana ti *Ulibra wi Nasibati aji : « Ajugun akaan umundu na iko bti inwoon ti wa.
»

27 Woli fiaay anwoor aanfiyaar *Krittu adu'an pyoban ké nanal pya da, nadeen
iko bti yi akwulanay, nawut kasal uko ulon. 28 Bé woli ajakan aji uyemat uwo wi
batepanaanuy iko yi bajaay bado Nasibati, wutan kade tiki ibi katok usal. 2° Wi njakun
usal, méntiiniyaan tiiniyaan usal wi nan, dtiiniyaan wi undu. We ukaan ké fiaan) anwoon
aanliint ti usal, awo kado katup ti uko wi nji nwoor kado? 39 Nji, woli dbeeb Nasibati ti
uko wi nji kadeen, we ukaan ké bakji ddo butaan ti uko wi mbeebun Nasibati ba? »

31 Hénk, woli nade kéme adaan, kéme uko wi nakdolarur, nadoon iko bti pa pdéman
Nagibati. 32 Mnwo mi nan manwoon mnwo manwoon maankdo bayuday na banwoor
baanwo bayuday na banfiyaarun Krittu bajot. 33 Hénk di di njaan kado : dji kanal ti iko bti
pdo uko unlilur bafiaan bti. Ménji kasal uleef naan, dji kasal bandukiin, bahilna babuur.

11
1Nadoon kado ji nji, jibi njaay kado ji *Krittu.

Uko unyukun pwohara pa fiiint na fiaat ti wal wi pfiehan Nasibati
2Dbeeban ti uko wi najaay nalesén ti iko bti abot améban idolade yi nayeenknuy ti nji
jibi njukananay ya. 3 Ké nsé nal name uko wi : fiiint andoli awoona ti *Krittu ; ké fiaat

1 10:7 Ppén 32.6. X 10:8 Natenan ti Mnfén 25.1-18. 1 10:9 Natenan ti Mnfén 21.5,6. 1 10:26 Kaflaam
24.1;50.12; 89.12; P1e§an 10.14.

awoona ti fiiint ; ké Krittu awoona ti Nasibati®. 4Niint andoli ankfiehanun Nasibati kéme
atupara asé gur bkow aji walan KrittuT; 5ké fiaat ankiiehanuy Nasibati kéme atupara bé
aangur bkow awalan ayinul¥: uwo wo ji awo fiaat andolun butaan ké bapuunka$. ¢ Woli
faat aangur bkow, apuunkiin keeri. Ké wi ukowandénur fiaat amata kéme apuunka,
aguran bkow. 7 Niin{ aanwo kaguur bkow, anaam na Nasibati abot aji yuuj mndém mi
nul ; fiaat ul, ajaay ayuuj mndém mi fiint. # Na manjoonan, mént fiint apénnuy ti fiaat,
Naat apénnuy ti Aiint. 2 KE fiiinf awo aampasana pa haat, Naat apasaniin pa fiint. 10 Uko
wi nji ntupuny, na nwanjut nakaarn ké fiaat awo katu ti bkow uko unkdiimanurn ké ahinan
kafiehan Nasibati. 11 Ké ti kés ki Ajugun, fiaat anuma fiiin{, ké fiint anuma fiaat. 12 Na
manjoonan, jibi fiaaf apénnun ti fiiint, hénk di fiiint abuknaaniiy ti faat ; ké bukal bti
basé woona du Nasibati.

13 Dnal nasal ti nleefan. Unuura fiaat ado kafiehan Nasibati bé aangur bkow i? 14Jém
umundu ujukanan ké ukowandén niint akujént uwel i? 15 Ké fiaat asale kujént uwel,
mndém mi nul ma. Uwel wi nul udo bi fiéga fég. 16 Ké woli fiaan alon aji uko wi ntupur
uunjoonani, dnal katupa uko wi tan: nénka udolade ulon umpati, ké banfiyaarun Nasibati
bti kak baanka udolade ulon.

Kariah ki Ajugun

17 Hénkun dpal katiiniyaan uko uloy wi najaay nado unwoon uunlilén : woli nayit
pdéman *Krittu, byit mént baanji batijan bnuura, baji batép tép katijan butaan. 8 Djunna
atiink ké baji woli nayit, bpulad baji bawo ti ptoofan - ké nfiyaar uko mént ti umbar uloy.
19Ké bpulad basé wo kawo {i ptoofan, banjaay bameéban kaliint bahilna bawinana. 20 Woli
nayit keeri, mént kafiah ki Ajugun ki ki najaay nabi pde. 2! Na manjoonan, ti wal wi
nakdeen andoli aji taran pde kayok, hénk aloy aji wo na ubon, aloy kakuj. 22 Naanka itoh
yi nakdeenuy kabot kadaan i? Kéme nabeeh bafiaan biki Nasibati? Nanal pkowandén
banwoon baanka nin uko uloy i? We wi nwooy kajakan ba? Dwo i kabeeban i? Ménbhil
kabeeban ti uko mént.

23 Na manjoonan, dyeenkna du Ajugun uko wi njukananay: Yetu Ajugun, ti utejan
wi awoon) i kawulana, ajej kapoom, 24 abeeb Nasibati, apités ka awul batasarul asé ji : «
Uleef naan wii wi, unwulaniiy pa an. Naluniin nado kado hénk uwo plesan pi naan. »
25 Wi babaay pde, ajej pnkalame aji : « Poot pi pawoor) piiaak pi naan pantuluy pa an, pi
Nasibati atepanaanun bhonar bhalu. Naluniin nado kado hénk wal undoli wi nakdaanur
pa, uwo plesan pi naan. » 26 Na manjoonan, wal undoli wi nadeen kapoom mént abot
adaan poot mént, naji natup tup pket pi Ajugun kayoonkna ubi wi nul.

27 Ukaay ké fiaan adele kapoom ki Ajugun kéme adaan poot pi nul {i unoh, aluy
kahepna ti uleef wi Ajugun wi adeen na pfiaakul pi adaanuy. 28 Naan andoli awo katen
tenan uleeful keeri kabaa kade kapoom kakut kadaan poot. 2° Woli fiaay ade kapoom,
adaan poot bé aantu ti usal ké uleef wi Ajugun wa, adu kakob ki Nasibati {i a. 30 Uko war
ukaan ké utum ti ptoofan bamaakal, bantakmun, ké batum badoo piint aket. 31 Woli nten
lah pleef ni nja, Nasibati aankkob nja. 32Ké Ajugun asé ji kob nja kakut katan nja philna
ywut kaduknaana ji umundu.

33Hénk, an bayit naan, woli nayitiir pde nayoonkarén. 34 Woli ubon ude fiaay), adeen du
katohul, hénk Nasibati aankluy kakoban. Ké iko indukiiy ti yi naheparuy, dluy kateeman
ti ya wal wi nji kaluy kaban du an.

12
Tko yi Uhaas wi Nasibati ujaan uten

11:3 Niint andoli awoona ti Krittu ; ké flaat awoona ti fiiint ; ké Krittu awoona ti Nasibati : balon baji Krittu awo
naweek fiiint ; ké fiiint awo naweek fiaat ; ké Nasibati awo naweek Krittu. 11:4 Aji walan Krittu : Bapiit aji aji
walanbkowul. ¥ 11:5 Aji awalan ayinul : Bapiit aji aji walan bkowul. § 115 Bapuunka : Tfa du Korint ppuunka
ti fiaat paji padiiman ké awo nawutaan, nado pekadu, najuban pjuban pi piint.



1 KORINT 12:1 255 1 KORINT 13:3

1 An bayit naan ti *Krittu, hénkun nabiin ntiiniyaan iko yi *Uhaas wi Nasibati ujaan
uten, ménnal nawo ti kapaam ti iko mént. 2 Name ké wi nawoor naando bi fiyaar Krittu,
nabi déman iko inwoop iinhil btup, ké ikfonan aneemanan. 3 Ukaan ké nji nyal katupan
ké nin fiaay 1 Uhaas wi Nasibati uktonyuy aanhil kaji : « Yetu afépanaa! » Ké nin faay
aanhil kaji : « Yetu awooy Ajugun » bé mént Uhaas wi Nasibati uktoyulun.

41ko yi *Uhaas wi Nasibati ujaay uten ipati, ké wul taf usaay aji uten ya bti. 5 Utum jibi
faay ahili kalempar Ajugun, ké ul tafi ii pklemparuy. ¢lko ifioparénaan itum maakan, ké
Nasibati asé woha aloolan anjaay atépna ti nja bti kado iko mént bti. 7 Uhaas wi Nasibati
uji uwinana ti fiaay anfiyaarun andoli ahilna aténk banfiyaarur bti. 8 Uji uten alon utup
untuya, kawul aloy utup wi kame ; ké wul tafi usaan aji uten. ° Uji uwul aloy pfiyaar,
kawul aloy kak mnhina mi pjeban bamaakal ; ké wul tafn usaay aji uten. 10 Uhaas mént
uloolan ukaar aji uwul aloy mnhina mi pdo mlagre, kawul aloy mi pdo katupar Nasibati,
kabi wul aloy mnhina mi ppatés uko unwoonuy du wa na unwoor uunwoona da, kawul
aloy mnhina mi ptup ptup ni bati, kawul aloy kak mnhina mi ptolanaar pa. 11 Aa, Uhaas
wi Nagsibati tafi ujaan udo iko mént bti, andoli uwulu jibi unaluy.

Uleef uloolan untumi na iko impati

12(leef uwo uloolan asé wo na nmban ntum, jibi nmbarn ni uleef natumurn asé woha
ti uleef uloolan, hénk di *Krittu awoorn kak aloolan ké nja nwoorn nmbay ntum ni nul.
13 Nja bti, bayuday na banwoon baanwo bayuday, balempar bafiaan na baweek biki baka,
nyeenk nja bti batitmu ti Uhaas wi Nasibati kawoona uleef uloolan ; nyeenk nja bti uhaas
mént akésan.

14 Hénk keeri, uleef uunwo umbar uloolan, utum ymbay. 5> Woli kahot kaji lah : «
Ménwo kafien, méntok keeri ti uleef » kankwoha wo ti uleef i? 16 K& woli kabat kaji lah : «
Ménwo pkés, méntok keeri ti uleef » kankwoha wo ti uleefi? 17 Woli uleef bti uwo lah pkés
kés, hum di di ukhilanuy katiink? Ké woli uleef bti uwo lah kabat bat, hum di ukhiluy
katiink ptékéfi? 18 Na manjoonan, Nasibati atu umban wi uleef wi apali ti dko di analun.
19Woli ymbay bti nawo lah uko uloolan, uleef uunkwo? 20 Ké nmbarn nasé tum, uleef ké
uwo uloolan. 21 Pkés paanhinan kaji na kafien : « Ménkak anumi'u » ké bkow baankak
ahil kaji na ihot: « Ménkak anumi'an. » 22)mbay ni uleef nanfiefiéntaanuy nanumanaa
; 23 ké ymbany ni ybeehnuy, nanwoorn naanyuk ptiiniyaan, yul yi njaan yboman bnuura ;
24ké panwoon naanwo han, naannuma pboman. Na manjoonan Nasibati aboman uleef
adéman ymbany panwoon naandémanaa. 25 Hénk uleef uunfaasiiri, uwo wo uloolan,
umbarn undoli uji utaaf nandukiin. 26 Woli umbar uloy ti uleef ude, uleef bti ujaay uhaj
na wa ; ké woli umbay uloy ti uleef udémanaa, nundu bti kak paji nadémana.

27K an, nawoor uleef wi *Krittu, natok ti wa, andoli awo umbar uloy. 28 Ké Nasibati
asé duna tu ti kadun ki banfiyaaruy Krittu banjafian, ké batébantén bawo batuparul, ké
bawajantén bawo bajukan asé tu na bankaany mnhina mi pdo mlagre, atu na bankaan mi
pjeban bamaakal, mi pténk bafiaan, mi psih na mi ptup ntup pi bati. 2% Bafiaay bti bawo
banjafian i? Bafiaan bti bawo batupar Nasibati i? Bafiaay bti bawo bajukan i? 30 Banaay
bti bayeenk mnhina mi pjeban bamaakal i? Bafiaar bti bahil ptup ntup pi bati i? Banaay
bti bahiluy ptolanaar pa i? 3! Nagalan uten undémnuy, wi *Uhaas wi Nasibati ujaan
uwul. Ké nsé diimanan hénkun bgah banuurnaaniin.

13

Unal
1 Woli dtiini ntup i bafiaay bajén adoo tiini ni nwanjut asé wo ménwo na unal, dwo
wo ji untintan wi bakkobuy kéme untinu. 2 Woli dyeenk uten wi pdo katupar Nasibati,
abot ayeenk wi pme iko immeniin bti na kame bti, woli ddoo fiyaar Nasibati adoo hum
bé ménwo na upal, ménwo nin uko uloy. 3 Woli dten iko yi nkaay bti, woli ddoo wul uleef
naan batér asé wo ménwo na upal, ménka nin udooni.

4 Naan awo le na unal na manjoonan, aji wo na kamiir, aji joob bkow, aanji kuj fiaa,
aanji homp, aanji deey iganan, > aanji do uko unwoon uunyuki, aanji sal uleeful taf,
aanji deebat kéme kahank faay ti uhaas. ¢ Aanji lilandér uko unwoorn uunwo utool, kasé
lilandér manjoonan ; 7 aji miir ti iko bti, aanji tanan pfiyaar, aanji tanan phat ti Nasibati,
kataman ti iko bti.

8 Upal uunji uba. Uten wi ptupar Nasibati uluy kaba, wi ptup ptup pi bati ké ukluy
kaba, wi kame ké uklun kaba. 9 Na manjoonan néndo bi me iko bti, néndo bi fup ntup bti
ni Nasibati, 10 ké wal wi iko ikkésun kakut kanuura bti ukluy kabi, uko unwoor uunkeés
bti uba.

11 Wi mbiiy awo napot, dji katiini ji napot kasal ji a, kawin iko ji a. Ké hénkun wi
nwoor naweek, dpénan ti usal naan iko bti yi kpot. 12 Hénkuy nji win ji fiaay antenur
ti kawini kanféluny ké wal mént psé luy kawin Nasibati bnuura katena ti kés, hénkun
némme Nasibati bnuura, ké wal mént psé luy kame'a bnuura jibi ul ameen nja bnuura.

13Ké iko iwajant isaay awo nin iinkba : pfiyaar, mnhat na unal ; ké unal usaay apel yuy
méntan bti.

14

Ptupar Nasibati na ptiini ntup ni bati

1 Natamaan keeri nawo na unal. Nadoon kala kak iko yi *Uhaas wi Nasibati ujaan uten,
ké tuy yun méntan, wi pdo katupar Nasibati wi wi nawoor kado kala maakan.

2Na manjoonan fiaay anjaay atup ntup yi bati aanji tiini tiini na bafiaay bajén, aji tiini
na Nasibati tafi ; nin aloy aanji te iko yi ajakun, aji fup iko inmeniiy yi *Uhaas wi Nasibati
uwululun. 3Ké ansaan atupar Nasibati asé baa tép t€p atiini na bafiaay bajén ; ntup ninul
naka mnhina mi pdo banfiyaaruy baya kadun, katay baka kabot kajoobtén baka phaas.
4 Anjaay atup ptup ni bati, uleeful wi wi ajaay ado uya kadun, ké anjaan atupar Nasibati
asé ji do pntuk pi banfiyaaruy bti paya kadun.

5 Dpal maakan nado katup ntup ni bati, asé hokan nado katupar Nasibati. Anjaay
atupar Nasibati apel ankaay mnhina mi ptup ntup pi bati. Woli anjaany atup gtup ni
bati aji tolanaar na kadolna pntuk pi banfiyaarun bti paya kadun, aji wo ji anktuparuny
Nasibati. ¢ Ké hénkun, an bayit naan, dheparan : woli dbi lah du an atup ntup ni bati
tafi, awo méndiimanan iko yi Nasibati immeniiy, awo méndolan ké nawo na kame, awo
méntupar Nasibati akut awo ménjukanan, udooni uhon wi wi nji kakaarur an ba?

7 Natenan kak, woli fiaay alul kéme akob kora, asé naakrén ikobare hum di di bafiaay
bakmeen uko wi akkobun? & Woli nangoli alul pduuna bangoli bandukiin baya ugut asé
wo aanlul jibi bajaany balul, hum di di bakbomandérun pa pya ugut ba? °Ké hénk di
di uwoon kak pa an : woli natup ytup pi bati, ytup yanwoon npaanteetanaa, hum di di
banaay bakmeen uko wi nakjakuy? Natiini tiini {i uyook.

10 Ntup nanwooy ti umundu yatumi, ké undoli usé ji uteetana ti bankfupun wa. 11 Woli
faay atiini utup wi nwooy méntee, dji kawo fiaay nayaant ti kadunul, ul kakut kawo
nayaant ti kadun naan. 12 Ukaay ké wi nagaluny na ghaasan bti *Uhaas wi Nasibati utenan
iko yi wa, nawo kabi katu tu nhaas ti pyeenk iko itum inkdolun banfiyaaruny bti baya
kadun.

13 Ukaan keeri ké anhiluy ptup ntup ni bati awoor kado kafiehan Nasibati atena ahil
pdo katolanaar na. 14 Woli diiehan na ntup ni bati, uhaas wi naan uji uwo ti pfiehan,
usal kasé wo uunji ulemp. 1> Ké we wi nwoor keeri kado? Diiehan Nasibati na uhaas wi
naan kabot kafiehana na usal wi naan, dyeehara na uhaas wi naan kabot kayeehara na
usal naan. 16 Na manjoonan, wi ikdémanuy Nasibati ti ntup ni bati, hum di fiaay anwoor
aante ptup mént ahiniiy kateem kaji uwo han bé aante uko wi itupun? 17 Uko wi iktupuy
udole wo unuura, ankntiinkiin aanji tépna ti wa kaya kadun. 18 Dbeeb Nasibati ti uko
wi njaan katup ntup pi bati, ddoo tup na apel an, 1°ké nsé ji nwole ti ptoof pi pntuk pi
banfiyaarun kahokan katiini kdiim kafieen ki bateer kahilna kajukan baka ké di kdiim
ifieen-week pyaas ifieen-week (10 000) ki bawoorn baankte.

20 An bayit naan ti *Krittu, nawutan kawo bapot ti uko wi usal, nawoon baka ti uko
wi butaan, nasé nawo bantohi ti uko wi najaay nasal. 2! Hénk di upiitaniin ti *Ulibra wi
Nasibati aji :

« Dtépna ti ntup ni bafiaay bayaant,
katépna ti mntum mi bayaant,
katiiniyaan na biki pntaali pi naan
te baandoo di di wal mént ptiinkén.
Hénk di *Yawe Nawat Kabuka ajakun. »%

22 Hénk keeri woli Nasibati atépna ti ptup ni bafiaay bawoor baantee, uji uwo
uko unjaay udiiman banwoor baanfiyaara ké adeebatér baka, uko mént uunwo pa
banfiyaaruluy ; ké woli Nasibati atépna ti *batuparul, aji tup tup na banfiyaaruluy
bahilna baya kadun, uko mént uunwo pa banwoory baanfiyaara. 23 Natenan ten, woli
banfiyaarun *Krittu bti bayit asé tiini bukal bti na ntup pi bati, woli banwoor bayaant
banwoor baando bi fiyaar Krittu baneej ti dko mént, nasal aji baankji nayilaa i? 24 Ké
banaay bti basale fupar Nasibati woli anwoorn nayaant anwoor) aando bi fiyaar aneej ti
dko mént, uko wi atiinkuy bti uji udola ayikrén ké awo nado butaan, ntup nun pajaay
nadola asalan uleeful. 25 Wal mént, iko inmeniin ti usalul iji ipén kawinana, asé jot kafét
kaara ti mbos kadéman Nasibati kasé kaji : « Na manjoonan, Nasibati awo {i ptoofan! »

Ti uko wi byit bi banfiyaaruy

26 An bayit naan ti *Krittu, ké we wi nawoor kado? Woli nayitiir piiehan Nasibati, ké
alon aka kayeeh, ké alor) aka uko wi pjukan, alon ké aka utup unwoonur du Nasibati, alor
ké aka utup wi bati wi ptup, ké alon ahil ptolanaar wa, iko mént bti iwo kado bafiaar baya
kadun. 27 Woli baloy banal ptup ptup pi bati, nadoon batéb kéme bawajant batup, andoli
ji tup kayewan aténtul, aloy asé tolanaar wa. 26 Woli natolanaar wa aanwoo, bayompan,
batiini na Nasibati du nhaas ni baka meet. 29 Ké woli baloy) banal ptupar Nasibati, batéb
kéme bawajant ti baka batiiniin bandukiin basé bado kasal ti uko wi batupun. 30 Woli
alon awo ti ptup ké Nasibati asé wul aloy kak ti banwoor da utup, nateek ayompan awuta
adiiman wa. 31 Na manjoonan, an bti nahilan katupar Nasibati, aloolan aji fup kayewan
aténtul, bafiaay bti bahilna bajuk babot batay baka. 32 Banjaan batupar Nasibati baji
bahil pméban nleef yi baka. 33 Nasibati aanwo i paréfa, ul ajaay atij mnjeeh ; ti byit bti
bi banfiyaarun uko way uwooy kado kadolana.

34 Woli nayitiir pdéman Nasibati, baat baji bawo kawut pyaat, baandinan baka bado
kahoopatér da. Jibi upiitaniiy ti *Ulibra wi Bgah, bawo kado katiink tiink. 35 Woli banal
kame uko ulon, baheparan bayin baka du katoh. Uunuura fiaat ado kagaat woli pntuk pi
banfiyaarun payit piiehan Nasibati.

36 An biki Korint, nasal aji utup wi Nasibati upénna du an i? An nawohar baloolan
bantiinkun wa i? 37 Woli fiaay asal aji awo Natupar Nasibati kéme fiaayy anwoon na
*Uhaas wi Nasibati, awo kayikrén ké uko wi mpiitanay uwo uko wi Ajugun atuun pdo
kado. 38 K& fiaan asale pok pyikrén uko mént, Nasibati apoka ul kak.

39 An bayit naan {i *Krittu, nadoon kala keeri ptupar Nasibati kasé kawo naankneenan
ptup ntup pi bati. 40 ko mént bti idolaniin na usal ujij ibot itép ti bgah.

15
Pnata ti pket pi Yetu

1 An bayif naan, dnal kalesanan *Utup Ulil Unuura wi ntupanay, wi nayeenkur akut
améban ti wa aliint. 2 Ti utup mént wi wi Nasibati atépnuy abuuranan, an nanjaarn
naméban wa jibi nfupanay wa ; woli mént hénk da, pfiyaar pi nan pawaar udooni.

3 Uko undémnuy ti iko yi nji katupanay uwoon wi nyeenkuy nji kak unwoorn ké *Krittu
aket apénanaan ipekadu yi nja, jibi upiitaniiy ti *Ulibra wi Nasibati. 4 Amoyaa asé nata ti
pket ti unuur uwajantén, hénk kak di di upiitaniiy ti Ulibra wi Nasibati. 5 Apén awinana

el 14:21 Itayi 28.11-12.

ti kadun ki Kefat”, aluy apén awinana ti kadun ki banjafianul ifieen na batéb. 6 Akak
alup apén awinana ti byaas bloolan ti kadun ki banfiyaaruluy ifieen-week pyaas kafieen :
bantumnuy ti baka bahum bajeb ké balon baketi. 7 Wi iko yap itépuy, akak apén awinana
ti kadun ki YakobT na ki banjafian bi.

8 Abaafisaan apén awinana ti kadun naan nji kak, ké nwo ji napot ambukiiy bé wal
wi kabuka ki nul uundo bi ban. ° Nji dwoorn ampotétaanuy ti banjafian biki nul ; na
manjoonan méndo taar taay na pdu'ana nanjafian tiki dbi hajan tfa bafiaan biki Nasibati
banfiyaarun *Krittu. 10 Ké Nasibati asé wulén bnuura bi nul ado ké nwo fiaan i nwoon
; bnuura bi awulnurn baanwaan udooni, dbaa tép tép alemp apel banjanan bandukiiy.
Mént nji a ti uleef naan dwoor anlempuy, Nasibati ajaay atépna ti nji kalemp ti bnuura
bi awulnun. 11 Hénk keeri, uwole nji kéme banjanan bandukiiy baktupun, *Utup Ulil
Unuura wi wi nktupuy, utup mént wi wi nafiyaaruy.

Pnata pi bafiaay ti pket

12Ké woli ntupan aji *Krittu anata ti pket, hum di di baloy ti an bahilanun kaji banaan
baanknata ti pket ba? 13 Woli banaan baanknata ti pket, Krittu aannata keeri ti pa. 4 Ké
woli Krittu aannata ti pket, uko wi gtupun ukeer awaar udooni, ké pfiyaar pi nan pawaan
udooni. 15 Woli na manjoonan banketun baanknata ti pa, uwoon ké Nasibati aannatan
Krittu ti pa. Dkeer awo batilan ti uko wi Nasibati, wi gtupun aji anatan Krittu ti pket.
16 Aa, woli banketuny baannata {i pa, Krittu kak aannata ti pa. 17 Ké woli Krittu aannataa,
pfiyaar pi nan pawaan udooni, nahum nwo i pekadu, 18 ké banfiyaaruluy banketur
baankbuur. 1° Woli ghat Krittu abuuran nja ti mbos taf, ywoon banfiaganaanur.

20Ké *Krittu na manjoonan asé nata i pket: i banketun, Krittu awoon nateek annatiiy
ti pa. 2! Naay aloolan atijun pket ti mbos hénk kak di di fiaan aloolan akdoluy bafiaan
banata ti pket. 22*Adam akaan ké banaan bti bakket, hénk kak Krittu akaan ké bafiaar bti
banwoon na a baknata ti pket. 23 Ti uko wi pnata ti pket, Nasibati ado bi tup tup jibi uko
mént uktépun: Krittu awoor nateek annatiiy ti pket, woli aluy abi, banaay biki nul babaa
nata ti pa. 24 Woli uko wan utépi, uba umundu usé bi, wal mént atok basih bti, baweek
bti na mnhina bti, kasé kawul psih Nasibati anwoon Asin. 25 Na manjoonan Krittu aluy
kasih te wal wi Nasibati aktuun basooradul bti ti ihotul uteeh. 26 Nasooradul nabaafsaani
i aktokun awoon pket. 27 *Ulibra wi Nasibati uji atu iko bti ti ihot yi Krittu uteeh ; ké wi
ujakuy aji atu iko bti ti ihot yi Krittu uteeh, nme ké Nasibati ti uleeful aanwo ti ihotul
uteeh, ul atuuy iko bti ti ihot yi Krittu uteeh. 28 Wal wi Nasibati aklun katu iko bti ti ihot
yi Krittu uteeh, wi wi ul, Abuk Nasibati, akwoon ti kafet ki nul, ul Nasibati, ankluy katu
iko bti ti ihotul uteeh. Hénk Nasibati alun kawo aloolan tafi anksihun, alun kasih ti iko
bi.

29 Nasalan kak biki babattaaruy ti katim ki banketuy: we wi bahatuy pyeenk ba? Woli
ujoonan ké banketun baanknata ti pa, we ukaan ké babattaar ti katim ki baka ba? 30 Ké
nja, we ukaan ké unuur undoli nji nwo i mntum mi pket ba? 3! An bayit naan, na
manjoonan dji kawo i mntum mi pket unuur undoli, ké ulon usé wo mnlilan mi naan
uwoon wi nawooy ti ploolan na Yetu *Krittu Ajugun. 32 Woli usal wi bafiaar) bajén tan
ukaan ké ngutan na nko ni uteeh du Efet, we wi nkaay da? Woli banketun baanknata ti
pa, nabiin nde nbot ndaan ; nket faan. 33 Nataafaraan : banoh bawutaan baji batok fiaar
mnwo. 34 Natélsan psal pi nan, natafian pjuban. Na manjoonan, baloy ti an baamme
Nasibati ; uwo mnkow pa an.

Uleef wi banknatiin ti pket
35 K€ aloy asé hilan kahepar kaji : « Hum di di banketun baknatiin ti pa? Babi na uleef
unaam hum ba? » 36 Iwi iwo nawaar usal! limme ké woli itepii, udeey uloy uunji uhil
kabuk bé uunket ket duna i? 37 Ké uko wi itepiin uunwo uko umbukiin: uwo pbuk tafi,

*
15:5 Kefat: Kawo katim kaloy ki Piyeer. T 15:7 Yakob : Yakob i awo abuk asin Yetu akuf awo naweek i pntuk pi
banfiyaaruy pi Yerutalem.

pi maaj kéme ndeey yloy. 38 Wal mént, Nasibati kasé do wa ubuk bko bi apaluy, pbuk
pandoli paji pabuk bko bi pawoor i kabuk.

39 leef bti naannaami, uloy uji uwo wi flaay najén, uloy kawo wi yntaam, uloy kawo
wi gkat, uloy kawo wi ntéb. 40 Uka kak iko inwooy du bati, na inwoon ti mbos ; ké kanuura
ki iko yi bati kapat na ki iko yi mbos. 4! Kanuura ki bnuur kapat na ki pli, ké ki njah kapati
; ujah udoo ji upat kanuura na ujah utént wa.

42Ké hénk di di uwooy ti uko wi pnata ti pket. Uko wi bamoyun ti mbos ji utepi, uwo
uleef unkputun. Usale nata ti pket, uunkak ahil kaput. 43 Uko wi bajaay bamoy uwo uleef
unwaanuy udooni, ké woli unata ti pket, uji utum na mndém. Uko wi bajaay bamoy
uwo uleef unwoon uunka mnhina, ké woli unata ti pket, uji utum na mnhina 44 Uleef
wi bajaan bamoy uwo uleef wi fiaarn najén, bé usale nata ti pket, *Uhaas wi Nasibati uji
uwul wa mnhina. Uka keeri uleef unwoon wi naay najén akut aka uleef unjaan uyeenk
Uhaas wi Nasibati. 45 Upiitana ti *Ulibra wi Nasibati aji : « Niint nateek, *Adam, awo fiaan
najén i Nasibati awulun uhefént. » Ké Adam natébantén anwoorn Krittu, atum na Uhaas wi
Nasibati unjaan uwul ubida. 46 Mént fiaan anyeenkur) Uhaas wi Nasibati ajaar abi uteek,
flaay najén a ; anyeenkurn Uhaas wi Nasibati abaa bi. 47 Nasibati aboman fiaan nateek na
ufuus, awoona ti mbos ; ké natébantén asé woona bati. 48 Baniaay biki mbos bawo wo ji
i Nasibati abomanaanun ufuus ; ké banwoon bati ké bawo ji anwoonuy bati. 4° Djunna
awo ji fiaan) mént anwoonuy) ti mbos, asé luy kanaam anwoonuy bati.

50 An bayit naan ti *Krittu, uko wi nji ngaluy katupan uwoorn ké fiaan najén aanhinan
l_<anteej du *Psih pi Nasibati, ké uko unkputuny uunhinan kaneej du dko di iko iwooy iinji
iput.

51 Hénkuy dyal katupan uko ulon ummeniin: mént nja bti pkluy kaket, ké nja bti nsé
luy katélsa. 52 Uko mént utaran taran, kawo ji fiaan akompésun uyaas uloolan, ti wal
wi plul pbaafisaani pakluluy. Paluy kalul, bafiaay banketun basé banata bawo baankak
aket, wal mént nja bti ptélsa. 53 Na manjoonan, uko unkputuy uwo kakak uko unwoor
uunkput, ké uko unkketun uwo kayeenk ubida unwoon uunkba. 54 Wal wi uko unkputuny
ukkakun uko unwoor uunji uput, ké uko unkketun uyeenk ubida wi mnto, wal mént wi
wi utup umbiin apiitana ti *Ulibra wi Nasibati ukdolaniin: « Pket pawatanaa, pakobaa.
55 Twi pket, pwat pi nu pundu? Iwi pket, uko ufini wi nu uwo tun? »* 56 Uko wi pket
pajaan pafigna uwo pekadu, ké uko unjaay uwul pekadu mnhina uwo *Bgah bi Moyit.
57 Nabiin keeri nbeeb Nasibati anjaan atépna ti Ajugun Yetu *Krittu kado nja pwat. 58 An
bayit naan ti *Krittu biki mmaganun, namébaan keeri naliint. Nadoon kataman unuur
undoli ti plempar Ajugun. Name ké plempara paanwaar udooni.

16

Bajunt bténkni banfiyaarun biki Yerutalem

1 Hénkuy dnal katupan uko uloy ti uko wi bajunt bténkni bafiaan biki Nasibati
banwoorn Yerutalem. Ddobi tup banfiyaaruy biki Galatiya uko wi bawoor i pdo. Dpal
an kak nado hay. 2 Ti unuur uteek wi kaném, andoli ti an ajejan ktaka kloy jibi ahinanuy
aka, ahank du katohul, kawutna kayoonk mbi nabaa naneej bajunt. 3 Wal wi nji kabiip,
dwul biki nadatuy ikaarta yi mpiituy banaan biki Yerutalem bameena uko untijuy baka,
dyil baka bafioot baka uko wi najuntuy katénkna baka. 4 Woli uyotanaan nya da nji ti
uleef naan, bado bayaas na nji.

Pya bayaas pi Pawulu
5Dnal ptépna utaak wi Matedoniya kabaa kabi pwinan. ¢ Ulome ndo du an gnuur nloy
kéme nto da wal wi ujont bti, hénk nasé nawulén uko wi nnumiiy pa bayaas. 7 Ménnal
ti byaas bi kapant pant, dyal pdo ynuur ylon na an woli ulil Ajugun. 8 K€ nsé lun kato
du ubeeka wi Efet te ufettu wi *Pentakot, ° tiki dwin ké dhil kado da ulemp unuura wi
ndooy abi jun pdo, ké basoorad nja basé tum da kaksa.

el 15:55 Itayi 25.8.

10Woli Timote abii, nadoonan kadola awo bnuura ti ptoofan. Awo na nji ké nji plempar
Ajugun, 1 nin aloy awutan keeri kabeeha. Naténkana aka uko wi anumiiy pa bayaas
abiina te du nji. wo {i pyoonka, nji na banfiyaaruy banwoorn na nji.

12Ké *Apolot ayit nja ti *Krittu, ddabéra abi pwinan ul na bayit nja bandukiin, ké asé
wo aando bi nal pbi hénkur ; aluy kabi woli ahinani.

Tko ibaarisaani yi pdo

13 Nawoon bten, naméban naliint ti pfiyaar pi nan, nawoon bafiaan batén, nanatan
naliint. 14 Uko wi nakdolun bti, nadolan wa na unal.

15 An bayit naan, dkak afupan uko uloy. Name ké Fefanat na biki katoh ki nul bawoon
bateek bankakun afiyaar *Krittu du utaak wi nan wi *Akayi, name ké baji balempar
banfiyaarun bandukiiy. 16 Nadoon katiink keeri bafiaar ji bakay méntan, na bafiaan bti
bankdoonaanun na baka.

17 Dlilan ti uko wi Tefanat na Fortunatut na Akayut babiin pwinén ; baténkén wi
nawoor naanwo da, 18 baténténaan jibi baténténanay. Najukan pyikrén bnuura bi
bafaay banwoop ji baka bajaan bado.

19 Banfiyaaruy *Krittu bti biki utaak wi Atiya bawulan mbos. *Akila na Pritiliya
na banfiyaaruy banjaay bayit du katoh ki baka bawulan mbos ti katim ki Ajugun.
20 Banfiyaarun bti banwoor {i na nji bawulan mbos. An kak nawulandén mbos naboofar
na usal uyimanaan.

21Nji Pawulu ti uleef naan dpiitun i awulan mbos.

22Woli flaay aanpal Ajugun, afépana.

Maranata® - Ajugun biini!

23 Diiehan Yetu Ajugun awulan bnuura.

24 Dpalan, an bti wi pwooy ti ploolan na Yetu *Krittu.

16:22 Maranata : Ti uhebéré dawoon Ajugun, biini! kéme Ajugun abi.



2 KORINT 1:1 261 2 KORINT 1:11

Utup utébantén wi Pawulu apiitur banfiyaarun
banfétuy du utaak wi
Korint
Utup wjuni

Ulibra wi uwo kakaarta katébantén ki Pawulu apiituy banfiyaaruy biki Korint. Ti
kakaarta ki nul kateek atup baka aji anal pya kawin baka. Abi ji na baka kak bajunt, bajunt
mént baténkna banfiyaarun biki Yerutalem, ké ul ti uleeful akyaan kayeenk bajunt mént.
K€ asé bi wo aanya da. Hénk di di awoor) aanya da : Timote awo ti bgah pya Korint, asé
me ti bgah iko yi banfiyaaruy biki da bakdoli. Ké uko mént uunlila. Atiink ké bayuday
balon baya Korint ajukan da iko impati na Utup Ulil Unuura wi Pawulu abiiy ajukan da.
Baji baji na baka ké Pawulu aanwo nanjafian i Krittu na manjoonan. Wi wi Timote asaan
atiis asé tup Pawulu, ké ajootan maakan. Uko mént ukaay ké apiit baka katup uko wi
asalun na uko unkayi ké aanya du baka.

Pawulu atup ti kakaarta ki ké awo nanjafian i Krittu asé pat jibi aklempi na bandukiin
bajaany bajukan bgah. Uko mént ukaan ké basoora. Pawulu akak atéga aji apal ul na
biki Korint bawo ti ploolan. Aji na baka bataman i bajunt baténkna banfiyaaruy biki
Yerutalem. Akak atup aji anal kaya kawin baka kahilna katup bafiaay banwoon baanwut
pjuban manjoonan. Woli Pawulu améban aliint aji awo nanjafan anal nal bafiaay bame
Utup Ulil Unuura bakut bame ké Yetu awooy Ajugun.

Heénk di ifah yi ulibra wi iwooy:

1. Pawulu awul baka mbos akut abeeb Nasibati (1.1-11)

. Ulemp wi nanjafian du banfiyaaruy (1.12-2.17)

. Pnal fiaay jibi Krittu analuy nja (3.1-7.16)

. Pten bajuuk (8.1-9.15)

. Pawulu atup aji awo nanjafian na manjoonan (10.1-13.10)
6. Pwul mbos pbaafisaani (13.11-13)

G W N

1Nji Pawulu, i Nasibati aduuny pa nwo nanjafian i Yetu *Krittu, tiki apaluny wa, na
Timote ayit nja, ppiitanay an banfiyaaruy Krittu biki ubeeka wi Korint na bafiaay biki
Nasibati bti banwoon ti utaak wi Akayi™ bti. 2 Dfiehan Nasibati Asin nja na Yetu Krittu
Ajugun bawulan bnuura babot bajoobténan ghaas.

Pawulu abeeb Nasibati

3Nawulén pbeeb Nasibati, Asin Yetu *Krittu Ajugun ti uko wi afiagiiy nja abot aténtén
nja. 4 Aji téytén nja wal wi njaan ywo ti unoor undoli, kadolna nja nhil ndo katéntén
banaany banwoon ti unoor undoli na pténtén pi Nasibati aténténun nja. > Na manjoonan,
Krittu akaan ké nkhaj maakan, ké hénk di di akaan aji téntén nja maakan. © Woli nwo
ti unoor, uwo wo pa ptépténan kabot katijan mbuur ; woli Nasibati aténténun, uwo pa
ptépténan nahilna namiir mnhaj mi yhajuy. 7 Uhat wi ntuuy ti an udémi ; nyme ké jibi
nahajuy ji un, hénk kak di di Nasibati aktépténanay ji un.

8 An bayitun, ynal name ké mnhaj mi phajuy du utaak wi Atiya mantép utupt, ké
phaajala maakan adoo sal aji wi nun ubaa. ® Na manjoonan nbi ji ji pket pi nun pabani,
ukaan ké nénkak ahat pleef ni nun, ahat ti Nasibati anjaay anatan bafaay i pket. 10Ul
abuuranun un pket mént, akak aluy kabuuranun. Aa, ntu mnhat mi nun ti a, ame ké aluy
kabuuranun kak. 1! An natok ti ulemp mént wi najaan nafiehandérun ; hénk, Nasibati
atiink piiehan pi bafiaan batum, kawulun bnuura, uko mént ukaan ké banaany batum baji

babeeba.

*
1:1 Akayi : Korint dawo ti utaak wi Akayi, dawooy ubeeka unwoonuy uweek da. T 18 Mnhaj mi ghajuy du

utaak wi Atiya : Naary aamme mnhaj mi aktiiniyaanuy ti. Manka pwo mnhaj mandémun mi atiiniyaanuy ti ulibra wi
Ulemp wi Banjafian 19.23-40.

Uko unkaan ké Pawulu alutan bayaas bi nul du Korint

12 Hénkuy, uko wi uwoory mnlilan mi nun, uhaas wi nun udiimanuy un ké mnwo mi
nun ti umundu wi na ti kadun ki nan manwo mnwo mntool akut ajint ti kadun ki Nasibati.
Uko mént uwoona du Nasibati, mént usal untunpa wi banaay bajén ubiiy atonun, bnuura
bi nul babiiy atoyun. 13 Na manjoonan, ti ikaarta yi npiitanay, némpiitan nin uko ulon
umpati na wi nahiluy kaleyiir kakut kate, ké nsé me ké unuur uloy naluy kate. 4 Uka
uko uloy wi nadooy abi yikrén : ti unuur wi Ajugun Yetu akbiin, ywo mnlilan mi nan
nakut nawo mnlilan mi nun.

15-16 Dfiyaar uko mént, ukaan ké mbi yal katépna duna du an, kabaa kaya Matedoniya
di nji kawoonun kakak du an, kasé kayeenk uko wi nji kanumiin pyaana bayaas du *Yuda,
hénk nahilna nanuurandén uyaas utébantén. 17 Wi njakuy aji ddo han, dben bey i? Woli
dji ddo uko, dji kawo na usal wi fiaar) najén anwoon aanji tijan ti ufup uloolan i? 8 Na
manjoonan, ti katim ki Nasibati, ufup wi nun na an uunwo wi « aa » na « a-a. » 1°Uko
wi Yetu *Krittu Abuk Nasibati, wi nji na Filat na Timote ntupanar, uunwo wi « aa » na «
a-a » ubaa t€p tép awo wi « aa » tafi. 20 Yetu Krittu awoorn « aa » mént, iko bti yi Nasibati
ahonuy idolana ti a. Ké ti ul i i pgktépnuy kaji uwo han, kadémanaana. 2! Nasibati ajaan
atépténun na an, yliint ti pfiyaar Krittu. Ul ti uleeful adatuy nja, 22 adiiman ké ywo biki
nul wi atuun uhaas wi nul ti nja, wul uwoor uko ujuni ti iko yi ahonun aji aluy kawul nja.

23 Uko wi nji katupun uwo manjoonan, Nasibati amee ; woli dtilani afinén : ménnal
nal pnooranan, ukaan ké ménkak du Korint. 24 énnal pwo basih bank{u'anay uko wi
nawoorn i pfiyaar ; naméban aliint {i pfiyaar pi nan ké nsé nal katénkan nawo na mnlilan.

2
1 Dsal keeri aji ménkkak pwinan, nawutna kawo kak ti pjootan. 2 Woli ddolan ké
najootani, nin alon aankhil pdolén nlilan tiki an bti najootan. 3 Dpiit jibi mpiituy,
kawutna kaban na pjootan du banaan banwoor kadolén nlilan. Dme na manjoonan ké
mnlilan mi naan manwo mnlilan mi an bti. 4 Aa, dpiitan awo na mnkuul, ajootan, ké uleef
ubeew na nji. K& ngé wo mémpiitan piit najootanaan, ddo han nameena jibi nnalanan
maakan,.

Pawulu amiir anjubanulun

5Naar andolnun ké njootani, mént nji tafi i i adolun ké njootani, an bti biki adolun ké
najootani. Dbaa ji an bti, batum ti an. ¢ Uko wi bafiaay batum badiimanuluy ké ajubani
udo bi kés kés, 7 ukaan ké nawo i kamiira hénkuy kabot katénténa awut kawo na pjootan
pampelulun. & Dkootan keeri nadiimana ké napala. ° Dbi piitan kak katenna me natiink
uko bti wi ntupanay. 10Ké fiaay i nasaay amiir, nji kak dji kamiira. Aa, woli dka uko uloy
wi pmiir, dmiir miir pa an ti kadun ki *Krittu. 1! Ddo hay *Fatana awutna kaguur nja ;
nme bnuura iko yi ajaan apal pdo.

Pawulu ahaajala du Trowat
12Wi mbiiy du ubeeka wi Trowat ptup Utup Ulil Unuura wi *Krittu, dwin ké Ajugun
atenén ké nhinan pdo uko mént bnuura. 13 Ké uhaas usé téla téla na nji tiki ménténk da
Tit ayit naan ti Krittu ; uko mént ukaan ké nduk baka aya utaak wi Matedoniya.

Mbuur manjaan manwoona ti Krittu

14 Nawulén nbeeb Nasibati. Adoluny ké Krittu akob Tatana awat ké ntok ti pwat pi
awatulun. Aji tépna ti nja kado *Krittu ameetana kaniink dko bti jibi ukéra ulil ptekén
ujaan uniink dko. 15 Na manjoonan, nwo pa Nasibati ptékén plil pi Krittu ti ptoof pi
banaay banwooy ti bgah bi mbuur na banaay banwoon kak ti bgah bi pket. 16 Ukéra
mént uji uwo ti banwooy ti bgah bi pket na ptékén panjaay patij pket, kawo ti bandukiin
ptékén panjaay pawul ubida. Ké in asaay ahil pdo ulemp mént? 17 Bafiaay batum baji
bado na plaana pyok ti utup wi Nasibati. Ké un ysé ji ntup utup wi Nasibati na nhaas
pjint jibi atu'uy un pdo. Ti mnhina mi Krittu, nji ytup wa ké Nasibati amee.

Mndém mi bhonar bhalu

1Nasal aji uko wi mbaay atup tup uwoon ké ghomp homp i? Ynuma ji baloy pdiimanan
ikaarta inkdiimanuy ké Nasibati ayiluy un kéme kaheparan ya i? 2 An ti yleefan nawooy
kakaarta ki nun, kapiitana ti nhaas pi nun, ké bafiaay bti bame ka abot aleyiir ka.
3 Bafiaay bame bnuura ké nawo kakaarta ki *Krittu apiituy ahankanun. Kakaarta mént
kaampiitana na kafien ki fiaay najén kapiitana na *Uhaas wi Nasibati anwoor ukumpés
wi ubida, uko unwoon ti ka uumpiitana ti mnlaak™, upiitana ti nhaas yi nan nanwoon ni
bafaan bajén.

4Ti pwo i ploolan na *Krittu ghat ti Nasibati, ukaay ké nktiini hénk. 5Na manjoonan,
nénnoom kaji un ndoluny ulemp mént bdidi'un ; Nasibati awuluny un mnhina mi pdo wa.
6 Ul awuluy un mnhina mi pwo banklempun ti uko wi *bhonar bhalu, banwoor baanwo
bi bgah bampiitaniin ti mnlaak® asé wo bi *Uhaas wi Nasibati. Bgah bampiitaniin baji
batij pket, ké Uhaas wi Nasibati usé ji utij ubida.

7Nameen ké bgah mént bampiitaniin ti klaak, bajaan batij pket asé wul *Moyit mndém
kaksa, mul mambiiy anuur ti kaara di nul ado ké biki *Itrayel baambi hil ptena, mndém
mént ké mangé wo maanjoni. & Ké ulemp wi *Uhaas wi Nasibati usé luy kawul mndém
mampelnuy. ° Aa, wi ulemp wi bgah banjaan bado fiaay aduknaana, uwoon na mndém,
hum di di ulemp wi Uhaas wi Nasibati unjaan udo fiaayy awo natool ti kés ki nul uwoor
uunkwo na mndém mampelnuy? 10 Hénk, uko umbiiy adémana uunkak adém, tiki
mndém mampelnuy mambiiy. ! Na manjoonan, woli uko unkmbaay uwo na mndém,
hum di di unwoor uunkba uwooy uunkwo na mndém mampelnuy ba?

12 Hénkun, wi phatuy uko wan, ntum na mntérn). 13 éndo ji *Moyit anjaay awun kaara
kaneenanaan babuk *Itrayel bawin mndém manktooluy pba. 14 Ké phaas pi biki Itrayel
nasé dénéta dénét te hénkun, woli baleyiir ti kadun ki bafiaay ulibra wi *bgah bi Moyit,
baanji bahil pwin mndém ; pwo ti *Krittu tan pakkaan bawin ma. 15> Te hénkuy, woli
baleyiir ulibra wi bgah bi Moyit, nhaas yi baka naji pawunana. 16 Ké woli fiaay aji atas
Ajugun, uko unneenanuluy pwin uji upén. 17 K€ Ajugun na *Uhaas wi Nasibati basé
wo baloolan, ké dko di Uhaas wi Ajugun uwoon, dul di di mbuur manwoor. 18 Nja bti,
ynhiluy hénkuy pwin mndém mi Ajugun, mndém mén{ manji manwinana ti nja ; uhaas
wi Ajugun uwo ti ptélés nja ké pkak anaam na Ajugun, mndém mi nja ké mankdéma dém
pya.

4

Mndém mammeniin

1 Nasibati ti miaga mi nul awulun un ulemp mént, ukaan ké nmeéban aliint. 2pok iko
yi bdém ikowandénaan, nénji nwo ti kaguuru katélés utup wi Nasibati. Dbaa tép tép aji
ndiiman manjoonan, bafiaan bti bawin ké nwo batool ti kadun ki Nasibati. 3 *Utup ulil
unuura wi gktupuy, woli udoo wunana ti baloy, uténk ténk ké bukun méntan bawo ti
bgah bi pket. 4 Baanfiyaar utup mént tiki Tatana nasih i mbos atok baka usal, bawutna
kawin bjeehi bi Utup Ulil Unuura banjaan badiiman mndém mi *Krittu anjaay adiiman
jibi Nasibati awoor. 5 Na manjoonan, mént uko wi nun i yleefun wi wi nk{upanan, uko
wi Yetu Krittu Ajugun wi wi yktupanay, ul akaay ké pklemparan. ¢ Nasibati atiini tfa aji
: bjeehi bajeehaan ti bdém. Ul akaarn ajeehan nhaas ni nja, nhilna nme bjeehi bi mndém
mi nul banjaay banuur ti kaara di Yetu Krittu.

7 Bjeehi mént bi Nasibati atuuy ti nja bawo wo ji uwuuru wi bajejuny ahank ti
uko undayanaan, ujintna i kés ki bafiaay ké mnhina mnweek mi nwoonaanuy muy
manwoona du Nasibati, maanwoona ti nja. 8 Jwo ti unoor undoli asé woha bnat, ahaajala
asé hataara, 2 bahajanun, ké Nasibati asé wo aankwutanun nin, bakobun awat ké nsé

*
3:3 Uumpiitana {i mnlaak : Natenan ti Ppén 34 - Nasibati ado ké Moyit afej mnlaak, apiit bgah bi nul {i ma. % 36
Natenan {i Ppén 34.

doonaanaara. 19 Na ynuur, yji tiink ti nleefun mnhaj mi Yetu ahajuy adoo ket, ubida wi
nul uhilna uwinana ti un. 11 Na manjoonan, un ywooy bajeb, uko wi Yetu uji udo ywo ti
mntum mi pket unuur undoli, ubida wi nul uhilna uwinana ti gleef yi nun yanwoon ni
kaket. 12 Hénk, yfiog pket nahilna naka ubida.

13 Upiitana ti *Ulibra wi Nasibati aji : « Dfiyaari, ukaan ké ntupi. »¥ Un kak, ti uhaas
wi pfiyaar mént, yfiyaar Nasibati, ukaay ké pktup. 14 Pme ké Nasibati annatanuy Yetu
Ajugun ti pket alup kanatanun na a, kadolun ywinana na an ti kadunul. 15 Uko wi nkhajuy
bti uwo keeri pa an, hénk, bnuura bi Nasibati baji bawo i bafiaar) banjaan batuma tum
pya, bafiaan batum babeeba abot adémanaara déman maakan.

Phat iko yi bati
16 Uko way ukaan ké yméban aliint. Woli uleef wi nun udoo tafa taf pya na
ynuur, uhaasun uji uwoha wo uhalu na gnuur. 17 Unoor yi gknoorun hénkurn unwoor
uunkjon uwo uko umpoti ti kadun ki mndém mweek manwoorn maankba mi unoor
mént ukbomanuy un. 18 Hénk, nénji ntu ysal ti iko inkwinaniin, nji ntu na ti inwoorn
iinwinanaa ; iko injaay iwinana iinji ijon, ké inwooy iinwinanaa isé wo yi mnto.

1)me na manjoonan ké uleef wi nja wi umundu wi uwo wo ji kaloona : wal wi kakjotun,
nka du bati uleef uloy unwoon ji katoh ki Nasibati aniwuy nja, kanwoon kaankjot nin.
2 Ké nsé wooni hénkun ti nhaas ni nja meet, ti uleef wi nja wi umundu wi tiki gyal
kawohara uleef wi nja wi bati ; 3 ywohara wal mént, nénkwo byisu. 4 Aa, yleef nyi nja nawo
jikaloona, ywooni ti nhaas yi nja meet abot atéga wi ywoor ti unoor hénkun. Dénnal nal
pfél uleef wi nja wi umundu wi, uko wi gyaluny uwo pwohara uleef wi Nasibati akwuluy
nja, uleef wi nja unwooy wi pket uhilna utélésa ukak uleef unwoor uunkket. 5 Nasibati
ti uleeful apasun nja pa uko mént, awul nja *Uhaas wi nul adiimanaanun ké alun kawul
nja ubida wi mnto.

¢ Hénkuy keeri nji ptéy maakan na pnuur. Yme ké nwole du kaloona kanwooy uleef
wi nja, ylow Ajugun. 7 Na manjoonan, gposna pfiyaar, pénkposna kés. 8 Dtéy maakan
ahokan pduk uleef wi, kaya kawo na Ajugun. o Hénk, gbi tu tu nsal ti plila nwole ti uleef
mént kéme woli gpén ti wa. 19 Nja bti ywo i kanat ti kadun ki *Krittu, awayés nja wal
mént, andoli aluka uko wi alempuy na uleeful wi awoor i mbos.

Plemp bariaan batiinkaraan na Nasibati

11 Nme uko unwoon pdo kati Ajugun asé do na pdo bafiaay bandukiiy bado kati
a. Nasibati ame'un bnuura, ké nhat aji an name'un bnuura. 2 Pénkak anal kado
nayikrénun, ynal katenan uko wi naknahni ti un, nahilna naka uko uteem banwoor
baanknahna uko unwoon ti ghaas ni bafiaay asé nahna iko inkwinaniiy du bdig. 13 Na
manjoonan, woli ywaar) ysal, uwo wo pa Nasibati ; ké woli nwo na ysal uwo wo pa an.
14 Upal wi *Krittu apaluy un uktonuy un. Dyikrén bnuura ké fiaay aloolan aketaruy
banaay bti, bafiaay bti badobi ket ket keeri. 15 Aketar bafiaan bti, nja ynkaany ubida
ywutna kaka wa pa nleef yi nja tafi, nka wa pa anketuy akut anata ti pket pa baka.

16 Hénkun keeri, nénkak aji nten fiaay jibi bafiaan bajén bajaan batena. Hénk, woli
ndoo ten tfa *Krittu na kés ki bafiaan bajén, hénkun nénkak atena han. 17 Woli fiaarn
awo ti ploolan na Krittu, aji bi kak kak fiaay nahalu : iko yi ubida ujon ibaa, ké ihalu ibii.
18 K& uko mént bti usé woona du Nasibati antépnuy ti Krittu adolun ké ptiinkar na a akuf
awulun ulemp wi pdo bafaay batiinkar na a. 1° Nasibati abiiy awo ti Krittu ado bafiaay
ké batiinkar na ul Nasibati, aanto aten butaan bi badoluy asé tu'un ptup utup wi btiinkar
mént. 20 Krittu ayilun yil keeri ptupara, ké uwo wo keeri ji Nasibati ti uleeful aji tépna
ti un katiini na an. Ti katim ki Krittu pjakan nawuta adolan natiinkar na a. 2! Krittu
aambaay kadola pekadu, ké Nasibati adola ké akoba pa pekadu di nja, ghilna pkak batool
ti kés ki Nasibati wi nwoon ti ploolan na Krittu.

2 413 kampiitaniiy ti ulibra ujon wi bagrek. Kafiaam 116.10.

1 Hénk, un pnklempuy na Nasibati pkootan koot, nawutan kanohnaana bnuura bi
nayeenknuy du a. 2 Atiini aji :
« Wi unuur ubanu, dtiink pfiehan pinu ;

ti unuur wi mbuur, dbi abuuranu. »%

Hénkuy unuur ubani, unuur wi mbuur uban hénkuy.

3pényal kado uko uloy unkdoluy fiaay aloy afiiib, ulemp wi nun uwutna katoka. 4f)baa
tép tép adiiman ti iko bti ké nwo balempar Nasibati na manjoonan. [)ji ntam kamiir ti
mnhaj, unoor na phaajala. 5 Bakobun awat ukalabus, ado bafiaay ké banatari'un, atu'un
ylemp ptam, aneenanun byoy atayun pde. ¢ Ké nsé diiman ké ywo balempar Nasibati ti
pwo na usal ujint, i pme, ti kamiir, ti pjoob bkow, ti pwo na *Uhaas wi Nasibati, ti pyal
na upal unjoonanuy. 7 ¥ji ndiiman ké yji ylempara ti ptup manjoonan, ké mnhina mi
nul manji manténkun. Inaanan yi nun iyepanaan yleefun na igutni iwooy pdo kado uko
unwoon utool ti kés ki Nasibati. 8 Badémanun, akak apotétanun ; akarun akut abeebun ;
batu'un batilan te ywo bafaan bankntupun manjoonan ; 2 batu'un bayaant te ymeetana
bnuura ; atu'un banfioganuy pket te ywo bajeb ; bakobun asé wo baanfinun ; 19 nji nwo
jinjootani kasé wo ti mnlilan ; ywo bawaar asé do banaany batum ké bawo bayok ; ywo ji
banaany banwoor baanka ni uko uloy, asé ka iko bti.

11 An bayitun biki Korint, ntiini na an na uhaas ujint, atu'an ti nhaas pi nun.
12 diimanan kaara ké an nasaay adét dinan. 13 K€ nsé tiini na an ji babuk naan : an
kak natu'un ti ghaas ni nan.

Pdat uko unnuurnaaniin
14 Nawutan kawo ti kahot kaloolan na banwoor baanfiyaar *Krittu. Hum di di uko
unwoor utool uhiniin kanaakiir na unwoor uunwo ti bgah? Hum di di bjeehi bahilun
kanaakiir nabdém? 1>Hum di di Krittu ahiluy katiinkar na *fatana? We wi anfiyaaruluy
ahiluy katok na anwoon aanfiyaara? 1© Hum di di *Katoh ki Nasibati kahiluy kawo na
nnton? Na manjoonan nja ywo dko dyimanaan di *Uhaas wi Nasibati anwoon najeb
ufétuy. Hénk di di Nasibati atiiniiy ti *Ulibra wi nul aji :
« Dlun kafet ti ptoof pi baka kapos na baka ;
dwo Nasibati i baka, basé bawo pntaali pi naan.=* »
17 Ukaan ké Ajugun akak atiini aji :
« Napénan ti ptoof pi bafiaan mént,
nalowan baka.
Nawutan nin kaban uko untopun,
nji nsé nyeenkan du katoh naan.®* »
18 *¥Ajugun anhiniin iko bti akak atiini aji :
« Dwo ji asinan,
an nasé nawo ji babuk naan, biint na baat.®* »

1 An biki npaluy maakan, wi Nasibati ahonun nja iko mént, nabiin keeri ypénan iko
itop bti inwoon ti yleef yi nja na yhaas yi nja, ndoonaan ywo bafiaay bajint ti kés ki
Nasibati, nbot ndo kati'a.

Mnlilan mi Pawulu

2Nawo kadiimanun kaara di nan. )éndo nin fiaay aloy butaan, nénlempasaana ujénk
wi nin fiaay. 3 Méntup tup kajina naduknaanaa, ddo bi tupan aji ntu'an ti nhaas nyi nun
ti ubida na ti pket. 4 Dhat maakan ti an, alilan maakan ti uko wi nan. Ti unoor wi nun bti
dji katum na mntéy kabot kalilan maakan.

5 Na manjoonan, wi nbanur du Matedoniya, néndoo tép anoorfén noorfén nin, awo
ti unoor uweek : ugut du bdig, palénk mon meet. ©Ké Nasibati anjaay aténtén biki

bapoténuy asé tépténun na ubi wi *Tit. 7 Mén{ pbi pi nul tafi patijun uko mént,
atupun jibi an ti pleefan naténténuluy. Atupun kak aji nanal maakan kawinén, atup jibi
najootani na jibi najaay nayeenkaraan. Uko mént ukaan ké mnlilan mi naan mandém
apel.

8 Ukaay ké ti kakaarta ki mpiitanan, woli ddoo tupan uko umbiiy adolan ké najootani,
méndug umeli. Na manjoonan dbi dug umeli du kateeku wi nwinuy ké uko mént udolan
ké najootan ywal ploy, 9 ké nsé lilan hénkuy, mént ti uko wi najootanuy wa : dlilan
ti uko wi pjootan mént padolanan ké natélés mnwo mi nan. Pjootan mént pawo jibi
Nasibati analuy pawo, néndolan keeri nin uko uloy uwutaan. 1° Na manjoonan, pjootan
pi Nasibati ajaay atu faay paji pdola atélés mnwo mi nul, kadola abuur, aanji dug umeli.
K& pjootan pi usal wi iko yi umundu pasé ji patij pket.

11 Natenan keeri uko wi pjootan pi Nasibati atu'anay padoluy {i an : natenan jibi
najaay natar kanat kaliint, jibi nafiehanuy aji Nasibati amiiran, jibi nakowiin, jibi naktiin
Nasibati, jibi nanuhnuy na manjoonan, jibi natuuy nhaas, jibi najaay nanal pwetan
andolun butaan. Nadiiman ti iko bti ké najint ti uko mént. 12 Woli dpiitan, mént
anjubanuy akaarn, ké mént i bajubanuy akaan: dnal pal nadiiman ti kadun ki Nasibati
jibi nanati aliint ti uko wi nun. 13 Uko méntan utépténun un.

Dkak alilan maakan ti uko wi Tit alilandéranay ; an bti najoobténa uhaas. 14 Ménkowa
wi nji ndiimanuy ti kadunul ké dlilan ti uko wi nan ; ké jibi njonun katupan manjoonan,
uko wi plilandéruy ti kadun ki nul uwo uko unjoonanuy. 15 Ké hénk, upal wi analanay
uji udéma dém pya woli ales jibi an bti najaay natar ti pdo uko wi atu'anay pdo na jibi
nayeenkuluy akut atiinka bnuura. 16 Dlilan ti uko wi nhiluy kahat ti an ti iko bti.

8

Pten na uhaas ujint

1 An bayitun ti *Krittu, dnal name jibi Nasibati awuli pntuk pi banfiyaaruny panwoon
Matedoniya bnuura bi nul. 2Bahaj maakan, ké mnlilan mi baka mansé dém maakan ké
badoo ten na uhaas ujint, wi badoorj awo bawaar). 3 Dwo namaar, baten jibi bahinanuy
adoo tép wi bahinanuy ké nin alon aantu tu baka pdo harn. 4 Bakootun maakan aji ndinan
baka baténk bafiaan biki Nasibati banwoor du Yerutalem. 5 Uko wi bawulun udoo tép
uko wi ghatun: badun awul Ajugun nhaas ni baka akut awulun na, ado wal mént uko wi
Nasibati analun. ¢ Uko mént ukaan ké nkoot Tit abi du an abaafiés ulemp wi ptonkrén
itaka yi bajunt jibi abiin ajun wa.

7Nawo na iko bti atuman inwoon: pfiyaar, ufup unuura, pme, na pnat kaliint maakan
ti iko atu na unal wi nanaluy un. Ukaan ké nyal natu usal bnuura ti ulemp wi pténk biki
Yerutalem. & Ménji nawo i kado uko mént. D{upan jibi bukundi banatuy aliint, nahilna
nadiiman ké unal wi nan ujoonani. Name jibi Ajugun Yetu *Krittu adolanarn bnuura : ul
ambiiy awo nayok, an nakaay ké adinan akak nawaay, kahilna kadolan nayokna bwaap
bi nul.

10 Hénk, dfupan uko wi nsaluy ti uko mént: an, nanwoor bane bateek banjuntuy akug
apal pal bajunt mént, unuura nataman ti uko mént. 1! Hénkup, jibi nabiiy atu usal ti
pjun uko mént, nabaafiésan ulemp mént keeri jibi nahinani. 12 Woli fiaay aten na uhaas
ujint, Nasibati aji yeenk uko wi haay mént atenun), kasé katen ti uko wi akaan, kawo aanji
ten ti wi awaayuy. 13 Uunwo wo pa ptu'an ti bwaay kabomanaan bukundi, uwo wo pa
pdo bafiaay bti balinan linan. 4 Ti wal wi ywoon wi, hawo bayok ahinan keeri katénk
banwoon ti kanuma. Hénk, woli naluy awo ti kanuma unuur uloy, uko wi bapelandénuy
uhil katénkan, nasé lin wal mént. 15 Hénk di di upiitaniiy ti *Ulibra wi Nasibati aji : «
Anjejéntun atuman aanji pelan, ké anjejéntun ntiinku aji késan®™. »

Bariaan biki Pawulu ayilun du Korint

16 Nawulan ndéman Nasibati antuuy ti uhaas wi Tit pnat kaliint i plemparan ji un.
17 Adinan pdo uko wi ptu'uluy pdo, ul ti uleeful adinanuy ataran taran aji aya du an.
18do ayit nja ti *Krittu ké agakandér na a. Ayitun mént aji lempar *Utup Ulil Unuura
bnuura, ukaay ké kntuk bti ki banfiyaaruy bti kakdémana. 19 Banfiyaaruy bakaan adata
agakandér na un nya pfaas uko wi natenun. pdo ulemp unuura mént Ajugun ahilna
adémana kabot kadiiman jibi ntuun kabat ti pdo wa. 20 énpal banaan batiini butaan ti
uko wi pjafian itaka itum injuntuy. 2! Pla pdo uko unnuuriin, mént ti kés ki Ajugun tafi,
npal kak pdo uko unnuuriin ti kés ki bafiaan bajén. 22 Pyil na baka ayit nja ti Krittu
i gjonuny nten ti iko itum, ké abot adiiman byaas bi kak jibi anatuy aliint. Hénkup,
ahatan bnuura ukaan keeri ké apal maakan kado kalemparan 23 Ké ti uko wi *Tit, dnal
kajakan kaji ajaan) awo na nji kabot kalemp na nji ti uko wi nan. Ké bayit nja ti Krittu
bangakandérun na a bandukiin, kntuk ki banfiyaaruy kayiluy baka, baji balemp Krittu
kadémanaana. 24 Nadiimaan baka keeri ké napal baka na manjoonan, banfiyaaruy bti
bahilna bame ké yfan wi ylilandéranarn.

9

Bajunt pa banfiyaaruy biki Yerutalem

1Hénkuy, ménkak anuma ppiitan uko uloy ti bajunt bi najuntun katénkna bafiaar biki
Nasibati banwoon du Yerutalem. ZNa manjoonan, dwin jibi natuuy psal ti bajunt mént,
ké nji kanahna uko mént ti kadun ki biki Matedoniya kaji na baka ké an biki Akayi nado
bi dinan dinan bane. Uhaas wi natuun uténténun batum ti baka. 3 Ké nsé yil bayit nja ti
*Krittu mént, nahilna nabomandér bnuura jibi njakuy. Hénk, mnlilan mi ylilandéranar
manwutna kawaay udooni ti uko mént.  Ménpal woli biki Matedoniya bagakandér na nji
abi, baténk ké naambomandéri. Uwole hary uwo mnkow mankwoon kak mi nan. 5 Dsal
keeri ké dwo kakoot bayitun ti Krittu mént bajotun kadun du an babi bajafian uten wi
nahonun. Hénk, woli nbani, nténk ké nabomandéri, uten mént usé uwinana ji uten
unwoonuy du uhaas meet, uunkwo uten wi mpit.

¢ Dyal nales uko wi : fiaay antepiiy untiinku aji kit untiinku, ké antepiiy utum aji
kit utum. 7 Naay andoli ajaan aten jibi uhaasul uwululuy kawut kajootan kéme kasal
ké batu'a tu pdo wa ; Nasibati aji nal faay anjaay aten na uhaas ujint. 8 Ké asé wo na
mnhina mi pwulan iko itum inuura indoli, nahilna naka iko bti nakésan nadoo naduka
na uko udo katénkna bafaan. 9 Hénk di di upiitaniin ti Ulibra wi Nasibati aji : « Naap
natool aji ten bawaan iko utum ; awo natool te mnto®. » 10 Nasibati anjaay awul
najaar btepi kabot kawul banaan ndeey ni bajaay badeena, aluy kawulan iko itum keeri,
katémplén ya, nahilna nawo batool ti kés ki nul wi nakdoon katen. 11 Hénk, nawo bayok
ti iko bti, kahilna kado katénk bafiaay batum basé babeeb Nasibati ti uko wi nawuluy
un aji ywul baka. 12 Ulemp wi nakdoluy hénk uunji uliy ti pwul biki Nasibati uko
wi bawaayuy, uji udo kak bafiaay batum babeeb Nasibati. 13 Bafiaay batum bawin ti
ulemp wi nakdolun wun ké nafiyaar abot atiink *Utup Ulil Unuura wi *Krittu aji naténk
baka bnuura kakut katénk banaan bti, wal mént badéman Nasibati. 14 Bnuura bweek bi
Nasibati awulanarn akésan bado baluy bado kafiehandéran babot bagalan. 15 Nawulan
nbeeb Nasibati bnuura pa uten utép utup wi atenun.

10

Pawulu ateem banktupun butaan ti ulemp wi nul
1-2 Nji Pawulu i bajakuy aji dji kawo nabooy woli dwo ti kadunan kasé katiini na
mntén woli dlowan apiitan, dkootan ti katim ki *Krittu anjoobun bkow abot awo bnuura
: nawutan kadolén ndo mnoonk na mntéy wal wi nji kaluy kakak du an jibi nsaluy
pdo ba na banaan balon bansaluy aji yji ptas iko yi nleef ni nja nagalun, ijaay itoyun.
3 Na manjoonan ywo bafiaay bajén asé wo nénji ngutan ji bafiaan bajén. 4Igaanan yi

njaan ygutanaan iinwo yi bafiaany bajén ; ngutan na mnhina manwoonur du Nasibati,

manbhiniin pwat gniw yankémuy. Dji ptok ysal nanjaay paneeman fiaay, 5 uko undoli

unnatiiy aji uneenan pme Nasibati, nji ymob psal bti kado na pado katas Krittu. ¢ Ti wal

gvi nakbiin katas Krittu na nhaasan bti, ybi kanat nat kaliint pa pkob fiaay anwooy aanji
asa.

7Nahaabésan kés naten iko bnuura! Woli fiaay afiyaar na manjoonan ké awo i *Krittu,
ameen ké un kak nwo biki Krittu ji ul. 8 Ajugun awuluy un mnhina manwoor mi pdolan
naya kadun awo maanwo mi pdolan natoka. Dnahna mnhina mént, ménkkowara ma.
9 Ménnal kawo wo ji dbégan ti ikaarta yi mpiitanan. 10 Bafiaan balon baji batup kaji uko
wi nji Pawulu njaan katup ti ikaarta yi njaan kapiit ujoot akut atam ptas, nsale wo ti
kadun ki bafiaan dji kawo fiaan nafiaat nawaar uforta anwoor aando hil btup. 1! Naan
ansaluy han ameen ké uko wi ywoon wi ylowanar apiitan ikaarta, wi wi pkluy kawo ti
udo wi nun wal wi gkluy kawo ti ptoofan.

12 Na manjoonan, nénklun kafioom pligiir na ptenar na bansaluy aji bawo banaan
baweek. Bawaay nsal wi baktenuy pleef ni baka na kaniibi kanwooy ki baka. 13 Ké un
nsé wo nénkhompna uko wi Nasibati awooy aantu'un pdo, yliy ti uko wi afu'un un pdo,
untuuy ké pbi aban te du an. 14 Woli némbi lah adoo ban du an, nénkka na phomp ti uko
wi nan. Ké nsé wo bateek bambiin du an atijan *Utup Ulil Unuura wi *Krittu. 15 Hénk,
woli ghomp ti uko wi nan, nénkhomp kaji ndo ulemp wi balony badolun ; ybaa tép tép ahat
ké pfiyaar pi nan pado kadém dém pya nsé phil pdo ulemp unkdoon kayaha ya kadun ti
ptoofan, kasé kalinaara ti uko wi Nasibati atu'uny un pdo. 16 Wal mént, nhinan katup
Utup Ulil Unuura du ntaak nanwoor du kafet ki wi nan, ké di pya du dko di bafiaay baloy
badoorn abi lemp kawutna kahompna ulemp wi badoluy. 17 K€ usé piitana ti *Ulibra wi
Nasibati aji : « Woli fiaan alon anal kahomp, adoon kahompna iko yi Ajugun adolun »* 18 Na
manjoonan, mént flaary ankdémanur uleeful ajaan awinana bnuura ti kadun ki Ajugun ;
anjaary) awinana bnuura awoon i Ajugun ti uleeful adémanun.

11

Pawulu na banjakun aji bawo banjarian

1Ni nji ypali nawutén ndo nyila ntiinku! Aa, namiiraan! 2 Dkujan bkujar banwoonuy
du Nasibati : djokaran niint aloolan pa bniim, kadolna an nanat ti kadun ki *Krittu ji
faat najint anwoon aando bi me fiiint. 3 Dti mntit mi nan mantoka, maneenanan ptas
Krittu na phaasan bti jibi upula uguurun Ewa na mntit mi wa. 4 Na manjoonan woli aloy
abi atupan uko wi Yetu aloy ampatuy na i ntupanan, naji nadi wa. Woli aloy atiiniyaan
uhaas ulon umpati na wi nayeenkun naji nadi uko mént. Woli alon abi atup *Utup Ulil
Unuura umpati na wi ntupanarn, naji nabi dinan dinan. 5 Ké nsé fiyaar ké mémpotét nin
apel banjakuy hay aji bawo *banjafian baweek maakan. ¢ Ulome ménhil btup bnuura,
asé me uko wi nji katiiniyaanun: ydiimanan uko mént bnuura ti iko bti yi gkdoluy.

7 Wi nfupanay *Utup Ulil Unuura ménhepar nin baluk, awalan bkow naan nahilna
nadeenana. Ddo wal mént pekadui? 8 Uwo wo ji dyeenk bka bi kntuk kloy ki banfiyaaruy,
ké bawo baluk bi naan, ahilna alemparan. ° Ké wi nwooy du an, awo ti kanuma, ménwo
ti iflen yi nin faay, tiki bayitun ti *Krittu banwoonuny Matedoniya bawulén uko wi
nnumiiy bti. Aa, ddoonaan awo ménwo ti ifien yi nan, akak aluy kadoonaanaara kado
hay. 1°Dmehna ti manjoonan mi Krittu manwoon ti nji ké ménkdinan nin aloy du ntaak
ni Akayi bti aneenanaan pdo han. Pdo han pawoor mnlilan mi naan. 1 We ukaay ké nji
kado han ba? Nasal ké ménpalan nal i? Nasibati ame ké dnalan.

12K ¢ uko wi ndolun, dkak aluy kado wa, kawutna katen bankhompupy aji baliy lip na
un uko utup. 13 Bafiaayy méntan baanwo nin *banjafian na manjoonan, bawo balemp
baguuru, banjaan badaar kaji bawo banjanan biki *Krittu. 14 Ké uko way usé wo
uunfionaréni : *Fatana ti uleeful aji adaar kaji awo uwanjut wi bjeehi. 15> Uunfionarén

keeri batasarul badaar kaji bawo balempar bgah. Ké basé luy kayeenk baluk bi ulemp wi
baka.

Mnhaj mi Pawulu ti pwo nanjafian

16 Dkak atupan : nin fiaay awutan kadolén ji nayila, ké nsé nal nadinanaan ndo yyila
nhilna nhomp ntiinku. 17 Uko wi nji kabiiy ptup ménktup tup wajibi Ajugun analuy, dtup
wa na yyila wi ukakuy wi pdo kahomp. 18 Wi batum bakhompup ji bafiaay bajén, nji kak
ddo kahomp. 1 An nanjakuy aji naka usal, naji natar ti pmiir bafiaayy banwooy bayila!
20 Naji nadinan badolan bajuuk ti ulemp, kadeenkna an, kateh bka bi nan bti, kabeehan,
kadoo koban ti kaara! 21 Dkowa ptup uko wi : ybiisnaa maakan, wi ywooy néndo hap.

Kaksa, dko di balor bafioomuy kahomp - dtiini ji nayila - nji kak dfioom kahomp da.
22Jém bawo bahebéré i? Nji kak. Jém bawo biki *Itrayel i? Nji kak. Jém bawo biki pntaali
pi *Abraham i? Nji kak. 23Jém bawo balempar *Krittu i? Dtup ji nayila, nji dwo nalempar
Krittu apel baka : ti ulemp utam, ti pya ukalabus, ti kakob, ti pwo ti mntum mi pket yyaas
ntum. 24 Pyaas kaneen bayuday bakobén kakob kandémnur), bafudén itintél nyaas ifieen
nwajant na kafieen kaloy 25 baromer) bakobén na panduk pyaas nwajant, byaas bloy ké
batapén mnlaak, ké njiir yyaas ywajant na ulantu, byaas bloy dduka utejan na unuur
upéb du meel. 26 Dyaant maakan apos pos nyaas ntum, amuur idék, ayit na balat, ayit
na bayit naan bayuday bangaluy pdolén butaan, ayit na banwoor baanwo bayuday, ayit
na iko iyibanaan du nbeeka, du *pndiis, du bdék, ayit na banjaan badaar kaji bawo bayit
naan ti Krittu. 27 Ddo ylemp ntam, awo {i unoor, awaar byoy yyaas ntum, ubon ké ude'én,
udaan utijén, ato ynuur ntum awo méndee, ujont ké uneején ké nwo byisu. 28 Uko wi
nwoor méndo bi tiiniyaan uwo ké dji kabi tu usal ynuur bti ti kntuk ki banfiyaaruy bti.
29 Woli fiaay abiisnaa, nji kak dji kabiisna ; woli fiaay apén ti bgah, dji kajootan maakan.

30 Woli dwo i phomp keeri, kado kahompna pbiisna pi naan. 3! Nasibati, Asin Yetu
Ajugun i bajaay badéman te mnto ame ké méntilani. 32 Wi mbiin awo du ubeeka wi
Damat, namali i Aretat nasih ado ké bakyen ubeeka kamobnén, 33 ké basé tu'én ti pkaar
pweek™, atépanaan ti bhér blon banwoon ti uniw, adolén k& nwala uniw unfooyun
ubeeka®,

12

Uko wi Nasibati adiimanun Pawulu

1 Dwo kado kahomp i? Na manjoonan pawaay udooni. Ké nsé bubara katiiniyaan iko
yi Ajugun adiimanaanuy na iko yi adolnuy ké mmee. 2 Dme faay aloy i *Krittu, udo
hénkun nsubal ifieen na nbaakér, adeepana te du bati. Mémme me adeepana deenana
na manjoonan kéme akaka mnwin, Nasibati tafi ameer. Naan mént adeenana te du bati
duut. 3-4 Aa, dme ké fiaay) mént adeenana du bati. Mémme me adeenana deenana na
manjoonan kéme akaka mnwin, Nasibati tafi ameen. Ké atiink ntup ni nin aloy awoor
aanhil ptup, ké Nasibati aankak adinan nin fiaan) alor) akakalés pa. > Dhinan kahomp ti
uko wi faay atént un, asé wo ménhil kahomp ti uko wi naan, uko wi nhiluy pdo tai uwo
pdo kahompna iko inkdiimanuy pbiisna pi naan. ¢ Woli dnal lah phomp, ménkwo fiaar
nawaar usal, katup fup manjoonan. Ké nsé pok phomp kati fiaan aloy atu'én du dko
dampelun uko wi awinuy ti nji kéme wi atiinknur ké ntupi.

7 Nagibati adiimanaan iko intépun utup. Ké asé tu'én uko uloy ti uleef un-
knooranaanuy, uwanjut uloy wi *¥atana unkkobnuy, nwutna kado kadeey iganan.
8 Dfiehan Ajugun nyaas ywajant ajaka alowanaan wa, 2 ké aji na nji : « Bnuura bi njaay
kawulu baji bakés ; mnhina mi naan manji manwinana wal wi ibiisniiy. Ukaan ké nji
katép tép kahompna pbiisna pi naan, mnhina mi *Krittu manhilna manwo ti nji gnuur
bti. » 10Uko wan ukaan ké nji kalilan wal wi ptas Krittu pajaan pado mbiisna, ké bakkarén,
ké nwo ti unoor, ti mnhaj, ahaajala. Na manjoonan, wal wi mbiisniiy wi wi njaay kawo
na mnhina,

% 11:33 Natenan ti Ulemp 9.24-25. % 11:33 Natenan ti Ulemp 9.24-25.

Phaajala pi Pawulu ti uko wi bariaan biki Korint

11 Dtiini ji haay awooy nayila, ké an nakaan. An nadooy awo lah katup fiaay i nwooy
tiki mémpotét nin apel biki najakun aji bawo banjanian baweek, te méndo wo wo nin
uko uloy. 12 Wi mbiiy awo ti ptoofan, ddiiman na kamiir kaweek ké dwo *nanjafian
na manjoonan ti iko yi njaan kado, ti mlagre na iko ifionarénaan. 13 We wi ndoluy du
banfiyaarun bandukiin ké méndo wa du an? Uko uloolan wi nwoon méndoo, uwo ké
méndinan awo ti ifien yi nan! Namiiraan uko mént.

14 Ké nsaan abomandér pbi du an uyaas uwajantén asé wo ménkdinan nin kawo ti
ifien yi nan. Dhaas yi nan ni yi nji numiiy, mént itaka yi nan ya. Mént bapot bajaay
bawo i kala itaka kahankar bajug baka, bajug baka bakaan na pla itaka kahankar bapot.
15 K€ nji nsé lun kalilan ti pwul bka bi naan bti kadoo kawul uleef naan nabuurna. Woli
dpalan hay, hum di di nahiluny kapokén ba? 16 Name bnuura ké ménwo pkun pa an. Ké
baloy basé luy katiini kaji dtit maakan, aguuran. 17 Dbi tépna ti alon ti biki nyiluy du an
aguuran i? 18 Dkoot *Tit abi du an, ado ké agakandér na ayit nja ti *Krittu i nameen. Tit
abi guuraaran i? Nin! Nji na a, ywo na usal uloolan ado uko unwoon uloolan.

190m nasal undiimaan aji ywo wo ti pyenan gleefun ti kadunan undiimaan i? Ti kadun
ki Nasibati ki ki gktiiniiy, jibi *Krittu analuy. An biki ngaluy maakan ndo uko mént bti
nahilna naya kadun. 20 Uko wi nji katiin uwoorn pbi katénk naanwo jibi ngaluy. Uko wi
nji katiiy uwoon woli dbi aban du an, katénkan nawo jibi nwoon ménali nabot naténkén
nwo jibi nawooy naannali. Ménnal pyom, bkujar, udeeb, na kantenaruny, na bkarad na
bkuutar, na phomp na paréfa iwo ti ptoofan. 21 Dti woli dluy abi du an, Nasibati i naan
adolén kakowari'an, ntéga ti uko wi batum bahumupy ti pekadu ji tfa awo baampén ti iko
itop, ti pjuban pi piint na iko iloy iwutaan.

13

Ptan pbaarisaani

1 Uyaas uwajantén wii wi, wi nji kalug kabi du an. *Ulibra wi Nasibati uji : « Uhok
undoli bawo kawayés wa ti kadun ki bamaar batéb kéme bampelun batéb®*. » 2 Ddo bi
tupan uyaas utébantén wi mbiiy du an, ké hénkun wi nwoon méndo wo na an, dkak
atup bambiin awo ti pekadu na bandukiiy bti : woli dluy abi pwinan, ménkkali nin fiaar.
3Napal kame me *Krittu aji tépna ti mntum naan katiini i? Name. Aambiisna ti kadunan,
asé ji diiman mnhina mi nul ti ptoof pi nan. 4 Na manjoonan, wi abiiy apapana ti krut,
abiisnaa ; ké mnhina mi Nasibati mansé wula hénkuy ubida. Un kak, nbiisna na a, asé
luy kaka ubida na a ti mnhina mi Nasibati akwuluy un philna ndolan naya kadun.

5 Natenan pleefan nameena me nafiyaar *Krittu, nasalaan bnuura iko yi nakdoluy.
Naanyikrén ké Yetu Krittu awo ti an i? Kéme nawin ké naanfiyaari? ¢ Ké nsé hat aji
nayikrén ké ndiiman ké yfiyaari. 7 Pwo ti pfiehan Nasibati nawut kado nin uko uloy
uwutaan. Dénpal kadiiman ké ulemp wi nun ti ptoofan uwo unuura. Nin! Uko wi
nyaluy uwo nado bnuura, woli naando fiyaar ké ulemp wi nun uunnuuraa. & énhinan
kalat manjoonan, uko wi ghiniin pdo tafi uwo ptas ma. ® Woli pbiisna pi nun pakaar ké
naka mnhina, yji plilan ti uko mént. Uko wi yjaay piiehan Nasibati uwo nawo bafiaay
banjintuy ti kés ki nul. 10 Uko unkaay ké mpiitan iko yi mpiitanay bti wi nlowanan wii wi
: dpal woli dluy abi du an kawut kajoot na an i mnhina mi Ajugun awulnuy manwooy
mi pdolan naya kadun awo maanwo mi pdo katokna.

11 An bayit naan, hénkun nawoon ti mnlilan! Nadoon kala pwo bafiaan bajint ti kés
ki Nasibati, naboofaran, natiinkaran, nawoon ti mnjeeh, hénk di di Nasibati anjaan awul
upal na mnjeeh akwoon na an.

12 Nawulandén mbos, naboofar bboofar banyimanuny. Bafaany biki Nasibati bti
banwoon ti bawulan mbos.

13 Diiehan Ajugun Yetu *Krittu awulan bnuura an bti, Nasgibati adiimanan unal wi nul,
*Uhaas wi nul usé udo nakak baloolan!

e 13:1 Plesan 19.15; Maci 18.16.

Utup wi Pawulu apiitun
banfiyaarun banfétun du utaak wi
Galatiya

Utup wjuni

Kakaarta ki kawo ki Pawulu apiituy banfiyaaruy biki Galatiya. Abi ya da pyaas ntéb
katup baka Utup Ulil Unuura ké Bayuday na banwoorn baanwo Bayuday baji batiinka
kakak kafiyaar Yetu Krittu. Uko wi Pawulu ajukanuy baka uwoor ké pfiyaar Yetu pahinan
kado Nasibati aji bawo batool ti kadunul. Wi bayaan adoo jon ké Bayuday balon basé
ya du Galatiya aji bantohi biki banfiyaaruny biki Yerutalem badook baka. Batok uko wi
Pawulu ajukanun bti aji aanwo nanjafian na manjoonan, ké uko wi akjukanun uunwo
manjoonan. Baji na baka ké jibi banwoor baanwo Bayuday bafiyaarun Yetu bawo kado
kak uko wi bgah bi Moyit bajakun. Ké uko wi batijanuny maakan uwo pwala katémp. Baji
pwala katémp pahinanuy kado Nasibati aji bawo batool ti kés ki nul.

Biki Galatiya bakak ado han, ké Pawulu amee. Adeebat maakan wal mént tiki mént ptas
bgah bi Moyit pakdoon fiaay awo natool ti kés ki Nasibati. Uko mént ukaan ké Pawulu
apiit biki Galatiya kadiiman baka ké Nasibati aanji han. Pwala katémp pi bajakun pawo
ké usal wi fiaan uwo kawo ujint pis. Atup baka aji Nasibati ado Abraham ké awo natool
ti kadunul ji abi do kawala katémp. Pfiyaar tafi pajaay pado fiaan awo natool ti kés ki
Nasibati, ké pul pakaarn ahil kado fiaar) aka ubida unliluny Nasibati.

Hénk di ifah yi ulibra wi iwoon:

1. Pawulu awo nanjafian na manjoonan, uko wi akjukanuy kak ujoonani (1.1-10)

. Nagibati adatuy Pawulu pa awo nanjafian (1.11-24)

. We wi Utup Ulil Unuura ujakuy na manjoonan (2.1-21)

. Pfiyaar tafi pahilanun kado fiaan abuur (3.1-4.31)

. Nawulén ngnalad, pwut Uhaas wi Nasibati utélés nja ubida (5.1-6.10)
. Pwul mbos pbaansaani (6.11-18)

O\ U W W DN

Pwul mbos

1Nji Pawulu *nanjafian i Yetu kapiitanay. Mént bafiaay badu'énuy pa nwo nanjafian.
Ké pwo nanjafian pi naan paan{épén tépén ti fiaay aloy. Ti Yetu Krittu na Nasibati Asin
annatanuluy ti pket i i nwoonuy nanjafian. 2 Nji na bayitun ti Krittu bti banwoon na nji
ywul banfiyaaruy Yetu biki Galatiya bti mbos. 3 Diiehan Nasibati Asin nja na Yetu Krittu
Ajugun ayuuj an bnuura na mnjeeh.

47Jibi Nasibati Asin nja analun, Krittu awul ubida wi nul kapénanaan ipekadu yi nja
nhilna nbuur ti umundu wi nta wi, untumuy mnyot. 5 Nasibati i i ywoon kadéman te
mnto. Uwo han.

Ukaha Utup Ulil Unuura uloolan tarn

¢ Dfiopar jibi natarun ti pkokan Nasibati kafet. Atépna ti bnuura bi Krittu adu an, ké
nasé wo ti ptas utup umpati wi bajakanan aji uwo Utup Ulil Unuura. 7 Na manjoonan,
uunka nin Utup Ulil Unuura uloy umpati. Ké bafiaar baloy basé wo ti atokan psal, abot
apal ptélés Utup Ulil Unuura wi Krittu. 8 Ké woli un i pleefun lah, kéme uwanjut uloy
umpénnuy bati, nbiiy atupan utup umpati na wi njukanur), Nasibati kafépun. °pbi tupan
ké nkak akakalés nta : woli alon atupan utup umpatuny na wi nadoor abi yeenk, Nasibati
kafépa.

10 Hénkun nasal aji hum ba? Dla la pdém ti bafiaay oo kéme ti Nasibati? Dla la pnalana
ti bafiaan i? Woli dla la lah pnalana ti bafiaay te hénkur, ménkwo nalempar Krittu.

Krittu aduuny Pawulu pa awo nanjafian

11 Dpal name, an bayit naan, ké Utup Ulil Unuura wi nji katupuy uumpénna ti usal
wi fiaay. 12 Nin mént faay awulnuy wa kéme ajukanaanuy wa, Yetu Krittu ul ti uleeful
adiimanaanun wa. 13 Natiink bti jibi nwooy tfa wi nhumuy méban bgah bi bayuday.
Name jibi ntamanuy maakan i phajan banfiyaarur Yetu, banwoor pntaali pi Nasibati.
Dla pgar baka. 14 Dbi pel biki kawuun naan batum ti ptas bgah bi bayuday, abot améban
udolade wi bateem naan maakan apel baka. 15-16 Ké Nasibati, {i bnuura bi nul, asé datén
apatés ji mbi ndo kabuka, adu'én aji nwo nalemparul. Ké wi uliluluy, adiimanaan Abukul
pa ndola ameetana ti banwooy baanwo bayuday. Wal mént, ménwinar na nin fiaay aloy.
17Méndoo ya ya Yerutalem du banwo'énuy banjafian uteek, asé baa tép tép aya ti dko
mént utaak wi Arabiya. Dul di mpénnur akak ubeeka wi Damat.

18 Wi psubal nwajant natépuy wi wi mbaarn aya Yerutalem ameer na Piyeer, ato na a
ynuur ifieen na kafieen. 1° Ti banjafian, ul tafi i i nji nwinay, ménwin bandukiiy. Dbot
awin Yakob ata Ajugun. 20 Nasibati ame ké ménktilan wi nji kapiitanay uko wi. 2! Wi
mpénnuy Yerutalem asé ya ymban i Firi na Tilitiya. 22Ké banfiyaaruy Krittu biki utaak
wi Yuda basé wo baambaar kawinarén. 23 Batiinka tiink tafi ké baktup aji : « Naan ambiin
ahajan un tfa akak hénkun ajukan bgah bi abiiy ado na ptok. » 24 Ké basé wo ti pdéman
Nasibati ti uko wi naan.

2

Pawulu ayit du Yerutalem na banjafian bandukiin

1Wi psubal ifieen na nbaakér natépun, ké nsé kak Yerutalem, agakandér na Barnabat,
ké ntij Tit. 2 Dya bayaas mént tiki Nasibati ayuujén ké dwo i pya da. Dyita tafi na
baweek bantiinkaniin biki banfiyaarur), asé yuuj baka Utup Ulil Unuura wi nji kajukanun
banwoor baanwo bayuday, tiki ménnal ulemp wi naan untépuy na unkmbiin uwaan
udooni. 3 Ké baando tu Tit i ngakandéraanun pwala katémp ul anwoon nagrek™, 4 te
udoo ka bafiaan balon bandaaruy aji bafiyaari banjaay bamena kaneej ti un gnfiyaarur
kanal pwalan bafiaan katémp. Bafiaay bakay méntan babop aneej ti un pa pten mnjeeh
mi pyeenknuy ti Yetu Krittu kasé kakakanun du pjuuk pi bgah bi Moyit. °> Péndinan nin

uyaas uloolan uko wi baktupun, kahilna kaméban pa an manjoonan, manwoor Utup Ulil
Unuura.
6 Ké ti uko wi baweek bammeetaniiny - uko wi babiiy awo uunjakén nin uko uloy tiki

Nasibati aanji patsér - banaay) bammeetaniin méntan baanhotan nin uko uloy ti pjukan
pi naan. 7 Bado tép tép awin ké Nasibati atu'én ti ulemp wi pjukan Utup Ulil Unuura
banwoon baanwo bayuday jibi atuuy Piyeer ti ulemp wi pjukan wa bayuday#. 8 Nasibati
andolun Piyeer ké awo nanjafian i bayuday adolnun kak ké nwo nanjafian i banwoon
baanwo bayuday. °Ké Yakob, Piyeer§ na Yowan bantiinkanii maakan ti banfiyaarun
basé yikrén ké Nasibati awulnuy mnhina mi pdo ulemp mént ; ukaay ké bawulén ifien
nji na Barnabat ayuuj ké batok na un : un, nya du banwoor) baanwo bayuday, bukal du
bayuday. 19 Batu'un ta ples bajuuk, ké nji kado wa na mnlilan.
Pawulu alat Piyeer du Antiyoka

11Ké wal wi Piyeer™ abiiyy Antiyoka, dlata ti kadun ki bafiaan bti, tiki aanfani. 12 Uko
wi adoli wii wi : ji bafiaay balon biki Yakob ayiluy babi bado kaban, aji bi kade na bayitun
banwoor baanwo bayuday, ké wi bayili mént basaay aban, ké asé low banwoorn baanwo
bayuday abot atafian pde na baka. Ati wal mént{ bayuday banjakuy aji banfiyaaruny bawo
i kawala katémp. 13 Bayuday bankakuy afiyaar batas Piyeer ti kamena ki nul ké Barnabat
ti uleeful adoo wut ké baneejana ti kamena mént.

14 Wi nwinun ké baankpos ataay na manjoonan manwoor) Utup Ulil Unuura, dji na
Piyeer ti kadun ki bafiaan bti : « Iwi inwoon nayuday i kabuka, ikdooy ji banwoor baanwo

2:3 Aanwala katémp wi awoon napot. Pwala katémp pajaay payuuj ké fiaay awo nayuday. 2:7 Ti ugrek bapiit
aji : Banwoon baanwala katémp. oy Ti ugrek bapiit aji banwaliin katémp. § 29 Piyeer dawooy Kefat ti

*
uaramayik, uwooy plaak. 2:11 Piyeer dawooy Kefat ti uaramayik, uwoorn plaak.

bayuday. lintas bgah bi bayuday. Ké hum di di inaluy pwuuk banwooy baanwo bayuday
bakak bado kado ji bayuday?

15 Un nwo bayuday biki kabuka, nénwo ji bafiaan bandukiin biki bajaan baji bado
butaan. 16 Ké nsé me ké fiaan awoona tafi natool ti kés ki Nasibati ti pfiyaar pi nul ti
Yetu Krittu, mént ti ptas bgah bi *Moyit pa. Ukaay ké un nfiyaar Yetu kahilna kawo
batool ti kadun ki Nasibati. Mént ti ptas bgah bi Moyit di ghilnuy kawo han, énhén, nin
alon) aankwo natool ti kés ki Nasibati ti ptas bgah. 17 Ké woli nla ptépna ti Yetu kawoona
batool ti kadun ki Nasibati, nwo wo ji biki bajaay baji bawo bado butaan. Uko wan uyuuj
ké Krittu atu'un ti pdo pekadu i? Nin, mént hénk da. 18 Woli dkak ti bgah bi mbiin aduk,
ddiiman wal mént ké djuban ti ba. 1° Ti uko wi bgah bi Moyit, dketi, pket pampénnuy ti
bgah bi Moyit ti uleef wi ba, pa nhilna nwo pa Nasibati. Dpapana na Krittu, 20 ké hénkun
mént nji dwoon, Krittu awooy ti nji. Mnwo mi naan ji fiaay najén manwo ti pfiyaar Abuk
Nasibati anpalnun adoo wul uleeful pa nji. 2! Hénk, dpok pfél bnuura bi nyeenknuy du
Nasibati, hénk di uwoon, woli ptas bgah paktuuy lah fiaay awo natool i kés ki Nasibati,
pket pi Krittu pakeer kawaan udooni.

3

Ptas bgah kéme pfiyaar Yetu Krittu

1 Mbeeh! An banaay biki Galatiya nanwaani psal, in abaan aguuran ba? An biki
bayuujuny pket pi Yetu Krittu ti krut bnuura. 2 Uko uloolan tan wi wi nji kaheparanarn.
Nayeenkna Uhaas wi Nasibati ti ptas bgah bi Moyit oo kéme ti pfiyaar utup wi natiinkuy?
3Hum di di nahilanuny kawo bapén hénk? An nanjununy na mnhina mi Uhaas wi Nasibati,
kasé kabi kabaafisaan ti udo wi uleefan. 41Iko yi nawinuy bti ibi diis diis i? Ménfiyaar aji
idiisi. > Woli Nasibati awulan Uhaas wi nul, abot ado mlagre ti ptoofan, aji do do iko yarn
bti tiki natas bgah kéme nafiyaar ufup wi natiinkuy?

6 Natenan ti Abraham di, awoona tfa natool ti kés ki Nasibati, wi afiyaarulun®. 7 Nameen
uko wi keeri : banfiyaaruny bawoor babuk Abraham. & Udobi piitana piitana tfa ti Ulibra
wi Nasibati, aji : pfiyaar pi banwoor baanwo bayuday pakkaan Nasibati atu baka bawo
batool ti kés ki nul. Hénk di di Nasibati adooy abi tupa fup Abraham Utup Ulil Unuura
wi aji : « Dtépna ti iwi kawulna ntaak bti bnuura bi naan. »* ° Hénk, banfiyaarun bti bayeenk
bnuura bi Nasibati ji Abraham fiint anfiyaarur.

10 Bafiaan bti bansaan ahat bgah bi Moyit bafépana. Ulibra wi Nasibati uji : « Naap
anwoor aanktas nnuur bti uko bti umpiitun ti ulibra wi bgah bi Moyit afépana. »* 11 Umeetana
bti ké nin alon aanktépna tépén ti bgah kadoo kawo natool ti kés ki Nasibati. Ulibra wi
Nasibati uji : « ubida wi natool uwoona ti pfiyaar. »* 12Ké bgah bi Moyit basé pat na pfiyaar
; Ulibra wi Nasibati ké usé ji « fiaan anktasun iko yi bgah bajakun akaana ubida ti iko mént. »*
13Krittu aluk luk abuuranaan un ti pfépa pi bgah, wi akuniin pfépana panwoop i kajotna
un. Ulibra wi Nasibati uji : « fiaan i puum patananiin ti bmul afépa. »* 14 Yetu Krittu ado han
banwoon baanwo bayuday bayeenkna bnuura bi Nasibati awulun Abraham, nbot nyeenk
un bti ti pfiyaar, Uhaas wi ahonun.

Kahon ki Nasibati na bgah bi Moyit

15 Bayit naan natenan ti udolade wi bafiaay. Woli fiaay ado kahoy ti kadun ki bafiaay,
nin fiaay aloy nampati aanhil kagar kahoy mént kéme kahotan uko uloy ti ka. 1K€ hénk
di di uwoon kak pa Abraham, wi Nasibati adoluluny kahon ul na psini pi nul. Uumpiit
aji : « Na banaay biki psini pi nul » ji atiini tiini uko wi bafiaay batum, upiit aji : « na
fiaan anwoon i psini pi nul, »** atiini tiini uko wi fiaay aloolan. Naan méntan awoor Krittu.
17 Uko wi nji naluy katupan wii wi : Nasibati abi hon Abraham, ké bgah bambaay abi bi wi
nsubal ifleen week yyaas nbaakér na ifieen nwajant (430) natépun baanhilan pgar kahor

% 36 Ujuni 15.16. % 38 Ujuni 12.3; 18.18; 22.18. % 3110 Plesan 27.26. % 311 Habakuk 2.4. % 3:12
Bgah 18.5. % 313 Plesan 21.23. % 316 Ujuni 12.7.

mént, kéme katok uko wi Nasibati ajakuy. 18 Woli lah ti ptas bgah di di yyeenknuy phiij,
nénkyeenkna pa kak ti kahon. Na manjoonan Nasibati atépna ti kahoy awul bnuura bi
nul Abraham.

Bgah badoona we ba?

19Ké hénkuy, woli uwo han, we ukaan ké bgah bawoo? Ipekadu ituuy ké Nasibati akak
atij bgah ayoonkna fiaay i psini pi Abraham i Nasibati adolun kahon mént. Nasibati awul
ba nwanjut, ké nahelan ba asé do Moyit ké abanan ba bafiaan. 20 Naar) anwoor) aloolan,
aannuma fiaan aloy abanana uko wi ul atupuny di. Ké Nasibati asé wo aloolan tafi.

21 Ké bgah, balat kahon ki Nasibati i? Nin! Woli nyeenk lah bgah banhiluy pwul un
ubida wi manjoonan, pwo natool ti kés ki Nasibati pawoona keeri ti ptas bgah. 22 Ké
Ulibra wi Nasibati usé ji ké banaan na iko bti bawo ti pekadu. Hénk, banfiyaarun ti Yetu
Krittu batépna ti pfiyaar kayeenk uko wi Nasibati ahonuy.

23 Ji pfiyaar Yetu pado kabi, ntuhanaa, awo ti kayen ki bgah ayoonkna pfiyaar pi
Nasibati akyuujuy un. 24 Bgah bayewi'un yewi tfa ayoonkna Krittu pa ghilna nwo batool
ti kés ki Nasibati, wi nfiyaarun Krittu. 25 Ké wi nfiyaaruy hénkun, nénkak awo ti kayen
ki bgah.

26 An bti nawo babuk Nasibati tiki nafiyaar Yetu Krittu. 27 Enhén an bti nankakun
baloolan na Krittu ti batitmu, nakak awo ji a ti kés ki Nasibati. 28 Uunkak aka keeri
nayuday kéme anwoor aanwo nayuday, fiaar i bakjuuknténun kéme fiaany najeeh, fiing
kéme faat. Nawo faay aloolan ti Krittu. 29 Ké woli nawo i Krittu nawo keeri biki psini pi
Abraham, abot awo ti bankyeenkur uko wi Nasibati ahoyurn Abraham.

1 Uko wi, wi wi nnaluyg ptupan : nahiij asin woli ahum ti kpot, aanji pat na i
bakjuuknténun, woli ul adoon akaka iko bti. 2 Bafiaan bajaan bakusa, kabot kayen bka
bi nul te unuur wi asin adatun. 3 Hénk di uwoon tfa kak pa un, ywo wo ji bapot,

ké udolade wi umundu™ ukjuuknténun. 4 Ké wal wi Nasibati adatuy ubanun, awalan
Abukul ti kayiy ki naat, ké aktas *bgah bi Moyit, 5 ahilna abuuran bafiaay biki bgah
bajuuknténun pbot yhilna nwo babuk Nasibati. ¢ Pa pyuuj ké nawo babukul, Nasibati
atu ti ghaas ni nun Uhaas wi Abukul unjaan uhuuran kaji « Abbat, Paap! » 7 Iinwo keeri
faay i bakjuuknténuy, iwo abuk katoh ; ukaan ké ikluy kahiij iko yi Nasibati ahankur pa
babukul.

Pawulu asal banfiyaarun biki Galatiya

8 Tfa wi nawoon naamme Nasibati, najej iko iloy ado ya Nasibati, ké ikjuuknténan.
Na manjoonan iko mént iinwo Nasibati. 9 Ké hénkurn wi nameeruy na Nasibati, kéme
dwo kaji, hénkun wi Nasibati ameerun na an, hum di di nahilanur akak du udolade udah
uwaay udooni wi, kakak kak bafiaan biki bakjuuknténury ji unjon ba? 10 Naji nadéman
ynuur yloy, kli klon, ywal yloy, ysubal ylon. 11 Dhaajalaa : ulemp wi nji nlempuy lemp
pa an udiis diis i?

12 An bayit naan dkootan koot, nakakan nanaamén jibi nkakur anaaman¥, Naandolén
do nin uko ulon unde'énuy, wi mbiiy awo na an. 13 Nales bnuura, pmaak pakaar ké nto
tfa ajukanan uyaas uteek Utup Ulil Unuura. 4 Pmaak pi naan panooranan maakan, ké
nasé wo naambeehén, kéme alowén. Nabaa do tép tép ajején ji dwo uwanjut wi Nasibati
kéme ji Yetu Krittu ti uleeful. 15> Mnlilan mi nan mi tfa manwo tun ba? Dme bnuura,
woli nahil tfa nalookés kés ki nan kawulén. 16 Ké hénkun, wi ntupanany manjoonan, dkak
nasoorad inan i?

17Banaar baloy bado iko itum pa nakak ti baka, ké ysal ni baka nasé wo ywutaan, basal
pgarén na an, nasé nabi naduka duka na baka. 18 Unuura fiaay ado iko itum pa bnuura,

* 4:3 Udolade wi umundu : Tko bti inktonun bafiaan: yntaayi, nnton, bgah bi bayuday, na igah ilon kak inktonun
bafiaan. T 46 Abba: Ti utup uaramayik dawoon Paap. ¥ 412 Pawulu akak awo ji banwoony baanwo bayuday,
ké bagalat banwoor baanwo bayuday basé la pwo ji bayuday. Pawulu anal bakak ji a, ul ankakur awo ji banwooy bawo
bayuday.

pnuur bti, bé mént tafi woli dwo na an. 1° An biki npaluy maakan, dhaj pa an uyaas uloy
kak, ji fiaat anwoon ti kabuk, te wal wi Krittu akjijuy ti an. 20 Namele lah jibi nyaluy pwo
na an kahilna katiini na an na pdiim pannuuriin {iki mémme jibi nji kadooy na an.

Uko wi Hagar na Faara

21 Natupaan, an nannalun bgah bi Moyit bado katonan, naanji natiink uko wi Moyit
apiitun i?8 22 Ulibra wi Nasibati uji Abraham abi buk bapot batéb biint: alon awo abuk
Hagar, fiaat i bakjuuknténur, Ké alor) awo abuk Faara, i bawoon baankjuukntén. 23 Napot
i fiaat i bakjuuknténuy abuka ji bafiaar bti, ké i faat najeeh asé buka tiki Nasibati ahonun
Abraham aji aluy kabuk napot mént. 24 Uko way uyuuj uko wi : baat batéb bukuy mént
bayuuj ihopar itéb yi Nasibati adoon. Hagar ayuuj bhoyar bi pnkuy pi Finayi, di Nasibati
awulnuy Moyit bgah, bhonar mént bajaan babuk bafiaay biki bakjuuknténuy. 25> Hagar
awoon pnkuy pi Finayi, pawoor du utaak wi Arabiya, ul awoon kak Yerutalem di hénkuy,
dawoony i pjuuk dul na babuk da bti. 26 K€ bafaay biki Yerutalem di bati duuf basé wo
bajeeh, dul dawoor anin un®. 27 Upiit aji :

« Lilaan, iwi fiaat inwoo iinhil pbuk,
Huuraan mnlilan mi nu,
iwi impaamun unoor wi kabuk.
Tiki babuk fiaat i badukun
balun katum kapel biki fiaat anwoon na fiiint. »

28 Ké an bayit naan, nawo ji Itaak bapot bambukiiy jibi Nasibati ahonuy Abraham.
29 Tfa napot ambukiin ji bafiaar bti, ajaay anoonkna napot ambukiiy {i mnhina mi Uhaas
wi Nagsibati, hénk di uwoharn kak nta di pa un. 30 Ké we wi Ulibra wi Nasibati ujakuy ba?
Uji : « Dookan fiaat i bakjuuknténun na abukul, abuk fiaat i bakjuuknténun aanka kafah ti phiij
ji abuk fiaat najeeh. » 31 Ké hénk, an bayit naan, nénwo babuk fiaat i bakjuuknténuy, nwo
babuk fiaat najeeh.

5

Mnjeeh mi banfiyaarun Krittu

1 Krittu abuuran un philna ywo bajeeh na manjoonan. Namébaan keeri naliint
nawutna kakak ti pjuuk. 2 Natiinkan, nji Pawulu dfup an, woli nasal aji pdo bawalan an
*katémp paktuun nawo batool ti kés ki Nasibati, uko wi Krittu akeeri do uwaan udooni
ti an. 3 Dkak akakalés katupan, fiaay ansaluy aji awo i kawala katémp awo i katas bgah bi
Moyit bti. 4 An nanktasuy bgah bi Moyit alaana pwo batool ti kés ki Nasibati, nawaysér na
Krittu, nawaan bnuura bi Nasibati. 5 Ké un, uko wi nhatun, uwo ké nwoona batool ti kés
ki Nasibati ti pfiyaar. Uko wan, uwoon uko wi Uhaas wi Nasibati ukténkur un pyoonk.
¢ Naan anwooy {i Yetu Krittu, mént pwala katémp kéme pwo iinkwala katémp pakaarn
udooni, uko unkaan udooni uwo pfiyaar pangakandéruy na byalad.

7Winajunur, nati bnuura, ké in abaay anat nat i bgah aneenanan ptas manjoonan ba?
8 Uko wi batupanay ké nadoo nat, uunwoona du Nasibati andu'anarn. Bafiaay baji baji : «
Uko umpoot ujaay utaajan pson bti. » 10Nji dhat ti Ajugun aji naanksal uko uloy umpati.
Ké fiaay anktokuy psal pi nan, udole wo in, Nasibati awayésaara kaji aduknaanaa.

11 Ké nji, bayit naan, woli dhum lah kajukan aji bafiaan bti bawo i pwala katémp, babaa
kahajanan we ba? Pket pi Krittu i krut paankak adeebatan keeri nin fiaay aloy. 12Bafiaay
banktokanay psal bayaan keeri bakas yleef ni bakal!

Nawutan katas nsal ni nan, nawutan Uhaas wi Nasibati utonan
13 An bayit naan, Nasibati adu'an pa nawo bafiaay bambuururn), ké mbuur mént mansé
wo maanwo mi katu'an nado kado uko wi uleef wi nan unaluy. Nabaa wo katép tép

§ 421 Moyit apiitun ylibra kafieen nteek pi Ulibra wi Nasibati, tun ylibra mént di di bgah bi bayuday bi Nasibati
awuluy Moyit bapiitaniiy, atu na iko intépuy ti bayuday. Uko wi Hagar na Faara uwo ti ylibra mént ti Ulibra ujuni
16, 17 na 21. * 4:26 Pawulu anaamntén Taara na Yerutalem di bati duut. T 427 Itayi 54.1; Itayi atiiniyaan
Yerutalem ti dko di.

kanalad kawo ti bténkar. 14Bgah bi Moyit bti batonkrén ti ufup uloolan tafi: « nalan aténtu
jibi inalun uleefu. »¥* 15 Ké nasale wo ti bdumar na bdohar, nalipariin : natokar. 16 Dtupan
keeri uko wi : nawutan Uhaas wi Nasibati ufoyan nbida, nasé nahil nawo naankdo katas
upal wi nan unwoor) uwutaan. 17 Uko wi uleef unaluy upat na wi Uhaas wi Nasibati
upalup. Ké uko wi Uhaas wi Nasibati upat na wi uleef upaluy. Iko yi uleef upaluy na
yi Uhaas wi Nasibati upaluy iji igut {i fiaay) meet, ukaay ké naanhil pdo uko wi napalun.
18 Ké nasale wut ké Uhaas wi Nasibati uktonan, bgah bi Moyit baankak ahilanan nin uko
ulon.

191ko yi uleef ujaay upal pdo imeetana bnuura, iloy ti iko mént yii yi : ipekadu yi piint,
ubida utop, ptuunk ; 20 pdéman ynton na pkaalam. Bsoorad, pyom, bkujar, udeeb uweek,
bpulad, ppatsér, pdo bafiaay bandoli bato du umban wi baka. 2! Piieebar uko wi faay ;
ukuj ; kande, udaan, unoh wi piint ; na iko itént yuy. Dkakalés jibi ndoon abi tup an,
bafaary banjaay bado iko méntan yi baankneej du Psih pi Nasibat;i.

22K é iko yi Uhaas wi Nasibati ujaay ubuk yii yi : bnalad, mnlilan, mnjeeh, kamiir, pjoob
bkow, ptar ti pténk, pwo faay i bakfiyaarun), 23 pwo fiaay i pfiaak pajaan pati, ptijan uleef.
Bgah baanneenan iko mént di! 24 Bafiaay banwoor biki Krittu Yetu bapan iko iwutaan yi
uleef ujaay unal pdo ti krut. 25Jibi Uhaas wi Nasibati uwuluy un ubida, ywo kawut wa
utoyun. 26 Najoh ywut phomp : ywut kalaar btup, ywut kakujar.

6

Nadoon katénkar

1 Bayit naan, woli faan alon amobana awo ti pjuban, an biki Uhaas wi Nasibati
uktonuy, nakakaana ti manjoonan nasé nawut kado btam na a. Andoli ti an alipariin
kajot ti pjuban. 2 Andoli adoon katénk aténtul pkuna bdaaj bi nul ; hénk natas bnuura
bgah bi Krittu®, 3 Woli fiaay anur ké awo uko ulon bé aanwo nin uko ulon adaar bkowul.
4 Andoli adoon kasalan udo wi nul, woli aténk ti wa uko wi mnlilan, alilaan pa bkowul
tafi, agé wut kado katenar na baténtul, 5 tiki andoli awo kajej pkuy pi nul.

6 Naay i bakjukanuy Utup wi Nasibati awo katok bka bi nul bti na ankjukanulun.
7 Nawutan kaguur ikowan, nin fiaay alor) aanji nohnaana Nasibati ; uko wi fiaay atepiin,
wul wi aklun kakit. 8 Naar) anktepiin iko yi uleeful unaluy aluy kakit pket, pi iko yi uleeful
upaluy pabukun. Ké fiaan ansaay atepi iko yi Uhaas wi Nasibati unaluy, aluy kakit ubida
wi mnto wi Uhaas wi Nasibati ukwuluy.  wut kanoor ti pdo bnuura, tiki woli nénwat
ifien, yluy kakit ti wal unuura, ndeey ynuura. © Wi ghumuy keeri nhinaa, najoh ydo
kalemp pa bnuura bi bayitun banfiyaaruy na pa bnuura bi bafiaar bti.

Pjukan pbaarisaani

11 Natenan npiit yweek i nji kapiitanan na kafien ki naan. 12 Bannaluy pwinana ti
banaan, bukal banaluy ptu'an pwala katémp, kahilna tafi kawo baankhaj pa pket pi Krittu
ti krut. 13 Banjakun aji nawo i kawala *katémp, bukal ti yleef ni baka, baando ji batas tas
bgah bi Moyit, asé nal nawala katémp bahilna bado kahomp ti uko mént. 14 Nji ti uleef
naan, mnhina hina kadéman bkow bi naan ti nin uko uloy umpati na krut ki Yetu Krittu
Ajugun. Ti krut, iko yi umundu ipanana pa nji ké nji nkak apanana pa iko yi umundu.
15 pwala katémp kéme pwo iinkwala katémp paanwo nin uko ulon. Uko unwoor, uwo
pkak fiaay nahalu. ¢ Mnjeeh na mfiaga mi Nasibati mawoon i bafiaay bti banktasun
uko wi mbaar atup tup, banwoon pntaali pi Nasibati™.

17 Nin fiaan aloy awutan kanooranaan hénkuy. Dwo na ijén yi mnhaj ti uleef naan, ti

katim ki Yetu.
18 Bayit naan, dfiehan Nasibati awulan bnuura bi Yetu Krittu Ajugun. Uwo han! Amen!

*
2 514 Bgah 19.18. %X 6.2 Natenan ti Galatiya 5.14. 6:16 Ti ugrek bapiit aji : Itrayel di Nasibati.

Utup wi Pawulu apiitun
banfiyaaruny banféfun du utaak wi
Efet

Utup Ujuni

Ulibra wi uwo kakaarta ki Pawulu apiituy banfiyaaruny Krittu biki Efet. Ké asé wo
aampiit wa pa bukal tafi tiki ti nlibra nteek baantu katim ki Efet du ujuni. Uhina kawo
ké Pawulu apiit wa banfiyaaruy biki nbeeka ntum ti Atiya bahil baji woli baleyiiri bawul
bandukiiy baleyiir. Apiit kakaarta ki wi awooy ukalabus du Rom. Efet dawooy ubeeka
unlilnuy ti nbeeka ni Rom dasihuy bti panwooy ti Atiya. Bafiaay batum ti biki Efet bawo
bawaap. Baniwar Artemit untoyy wi bajaay badéman katoh kanuura. Artemit mént awo
ptu, awo fiaat. Ti katoh kanuura mént ki ki bajaay baya pdémana. Bafiaan banwoor
da bti baji badéman untoy mént, Bayuday na banfiyaaruny Krittu tafi bawoor baanji
badéman wa. Uko wi Pawulu adiimanuy ti kakaarta ki wii wi : Nasibati ado nja ké yme
uko ummeniiy wi adoluy ti bnuura bi nul. Uwoon ké ado iko bti inwoor du bati duut na ti
mbos iwo ti psih pi Yetu Krittu. Akak atup aji banfiyaaruy Krittu bawo katiinkar kawo ji
bantaaruy. Uunka pdo kaji i awo nayuday ké undu aanwo nayuday. Nasoorad baka bukal
batéb bti awo aloolan, Tatana a. Bawo keeri kanaakiir kafiehan Nasibati. Pawulu akak
atup jibi faay awooy katijan aharul, jibi bapot bawoor katijan basin baka na jibi bajuuk
ti ulemp bawoon katijan bankaan baka. Aji banfiyaaruy Krittu bawo kawo ti ploolan na

Hénk di ifah yi ulibra wi iwoon:

1. Pwul mbos (1.1-2)

2. Krittu awul nja bnuura na Uhaas wi Nasibati (1.3-3.21)
3. Pka ubida uhalu na Krittu. (4.1-6.20)

4, Pwul mbos pbaafisaani (6.21-24)

Pwul mbos
1Nji *Pawulu, i Nagibati adoluny ké nwo nanjafian i Yetu *Krittu, dwul mbos biki ubeeka
wi Efet banwoon biki Nasibati abot afiyaar Yetu Krittu na manjoonan. 2 Dfiehan Nasibati
Asin nja na Yetu Krittu Ajugun bawulan bnuura babot bajoobténan phaas.

Bnuura bi ykaan ti Krittu

3Najoh ndéman Nasibati Asin Yetu *Krittu Ajugun, atépna ti uhaas wi nul awul nja iko
bti inuura yi bati inknténkuy nja ndo katasa, tiki pkak amébandér na Krittu. 4Ji umundu
ubi udo kapasana, Nasibati atépna ti Krittu adat nja ghilna ywo ti kadunul bafiaan bajint
pis banwoor baanwo na nin butaan blon. Anal nja ukaar ké 5 atépna ti Yetu Krittu ji nbi
ndo kabuka ajej nja ké ywo babukul. Uko way wi wi apaluy pa nja ti pjoob bkow pi nul.
¢ Najoh keeri nyeeh mndém mi nul na bnuura bweek bi atépnuy ti Krittu i amaganuy,
awul nja.

7 Krittu atul tul pfiaak pi nul ukaan ké gbuuri, ké ipekadu yi nja ibot apén. Hénk,
Nasibati ayuuj pdém pi bnuura bi nul. 8 Awul nja ba atuman wi awuluy nja usal untuna na
mntit bti *mi pme uko wi analuny pdo, wi fiaay) awoor aambaar kame'aara. Nasibati ajon
nnal pdo uko mént ti Krittu. 1© Wi wal wi adatun ukbanuny uko mént udolana : atonkrén
iko bti na bafiaan bti banwoorn du bati na mbos kasé katu Krittu awo nasih.

1 pkak ayeenk ti Krittu iko bti yi Nasibati ahoyuy. Ul anjaay ado iko bti jibi 